Y.A.KƏLBİYEV, R.B.MƏHƏRRƏMOV, P.Q.RZAYEV   
XARİCİ ÖLKƏLƏRİN 
VERGİ SİSTEMİ

Dərslik

Azərbaycan Respublikası Təhsil Nazirliyinin 26 noyabr 2010-cu il  tarixli  1539 nömrəli əmri ilə çapa tövsiyə edilmişdir.  

BAKI - 2011
	Elmi redaktor:


	M.M.Sadıqov – iqtisad elmləri doktoru, professor



	Rəyçilər:


	D.A.Bağırov - iqtisad elmləri doktoru, professor

Z.H.Rzayev -  iqtisad elmləri üzrə fəlsəfə doktoru, dosent
S.A.Qasımov - iqtisad elmləri üzrə fəlsəfə doktoru



Kəlbiyev Y.A., Məhərrəmov R.B., Rzayev P.Q. Xarici ölkələrin vergi sistemi. Dərslik. Baki: “İqtisad Universiteti” Nəşriyyatı – 2011. - ... səh.
Dərslikdə xarici ölkələrin vergi sistemi və bu ölkələrdə vergitutmanın təcrübəsini əks etdirən mövzular təqdim edilir. Dərsliyə xarici ölkələrin vergitutma sisteminin digər ölkələrlə, o cümlədən, Azərbaycanın vergi sis​temi ilə müqayisəli təhlili üçün müvafiq mövzular daxil edilmişdir.

Dərslikdə xarici ölkələrin vergi siyasəti və vergitutmanın prinsipləri, vergi statistikasının ümumi xarakteristikası, beynəlxalq iqtisadi fəaliyyətin vergi tənzimlənməsi, beynəlxalq vergi planlaşdırılması, beynəlxalq vergi hüququnun əsasları, xüsusi vergi rejimləri və vergitutma məsələləri, ikiqat vergitutma və onun aradan qaldırılmasının əsas üsulları, xarici ölkələrin ver​gi sisteminin xüsusiyyətləri və xarici ölkələrin vergi sistemlərinin bey​nəlxalq təcrübəsi öz əksini tapmışdır.
Xarici ölkələrin vergi sisteminin, həmin ölkələrin müxtəlif səviy​yə​lə​rin​dəki büdcələrinin formalaşma xüsusiyyətləri, konkret vergilərin spe​si​fikliyi və onların təsir mexanizminin öyrənilməsi də əsas vəzifələrdən biri​dir. Dərslikdə vergilərin fiskal rolundan başqa, həm də onların sahibkarlıq fəaliyyətinə təsiri problemləri də əks olunur. 
Dərslik iqtisadi ixtisaslar üzrə təhsil alan tələbələr, magistrlər, aspi​rantlar, müəllimlər, vergi sistemi işçiləri və həmçinin vergitutmanın əsas​la​rını müstəqil surətdə öyrənmək istəyənlər üçün nəzərdə tutulmuşdur.

© Kəlbiyev Y.A., Məhərrəmov R.B., Rzayev P.Q. - 2011
© İqtisad Universiteti - 2011
MÜNDƏRİCAT

	GİRİŞ........................................................................................................
	

	

	I FƏSİl. XARİCİ ÖLKƏLƏRİN VERGI SİYASƏTİ VƏ VERGİTUTMANIN PRİNSİPLƏRİ....................................................
	

	1.1.
	Vergi siyasətinin mahiyyəti, məqsədi və prinsipləri.....................
	

	
	1.1.1.
	Vergi siyasətinin məqsəd və vəzifələri.........................
	

	
	1.1.2.
	Vergi siyasətinin formaları............................................
	

	
	1.1.3.
	Vergi siyasətinin prinsipləri..........................................
	

	
	1.1.4.
	Azərbaycanda həyata keçirilən vergi siyasətinin əsas istiqamətləri...................................................................
	

	1.2.
	Xarici ölkələrin vergi siyasətinin tipləri........................................
	

	1.3.
	İnkişaf etmiş ölkələrin vergi siyasətinin quruluşunun əsasları......
	

	1.4.
	Avropa İttifaqına daxil olan ölkələrin vergi siyasəti və mütərəqqi vergi sisteminin əsas prinsipləri...................................
	

	1.5.
	Avropa İttifaqının vergitutma ilə bağlı ümumi tələbləri...............
	

	
	1.5.1.
	Avropa İttifaqının vergilər üzrə tələbləri.....................
	

	
	1.5.2.
	Fiziki şəxslərin vergiyə cəlb edilməsi..........................
	

	
	1.5.3.
	Dolayı  vergilər üzrə tələblər.......................................
	

	
	1.5.4.
	Əlavə dəyər vergisinin ümumi sistemi........................
	

	
	1.5.5.
	Aksiz vergisinin ümumi sistemi..................................
	

	
	1.5.6.
	Azadolma və güzəştlər...........................................
	

	
	1.5.7.
	Avropa İttifaqı çərçivəsində inzibati əməkdaşlıq........
	

	
	
	
	

	II FƏSİL. XARİCİ ÖLKƏLƏRİN VERGİ STATİSTİKASININ ÜMUMİ XARAKTERİSTİKASI.........................................................
	

	2.1.
	Dünya iqtisadiyyatında vergitutmanın səviyyəsi...........................
	

	2.2.
	Vergi yükü və inkişaf etmiş ölkələrdə onun hesablanması üsulları...........................................................................................
	

	2.3.
	Müasir biznesdə vergi riskləri…………………...……………...
	

	2.4.
	Vergi statistikası və vergi informasiyası………...........................
	

	
	
	

	III FƏSİL. BEYNƏLXALQ İQTİSADİ FƏALİYYƏTİN VERGİ TƏNZİMLƏNMƏSİ...............................................................................
	

	3.1.
	Vergilər beynəlxalq iqtisadi münasibətlər sistemində...................
	

	3.2.
	Vergiqoyma səlahiyyətinin beynəlxalq miqyasda hüdudları........
	

	3.3.
	Xarici iqtisadi fəaliyyətdən əldə edilən gəlirlərin müəyyən edilməsi və onların vergiyə cəlb edilməsi.....................................
	

	
	3.3.1.
	Birbaşa vergitutma: rezidentlik və ərazi mənsubiyyəti prinsipi..........................................................................
	

	
	3.3.2.
	Dolayı vergitutma..........................................................
	

	
	3.3.3.
	Gömrük rüsumları.........................................................
	

	
	
	
	

	IV FƏSİL. BEYNƏLXALQ VERGİ PLANLAŞDIRILMASI...........
	

	4.1.
	Hüquqi şəxslərin xarici iqtisadi fəaliyyətinin təşkili formaları və onların vergi xüsusiyyətləri..........................................................   
	

	
	4.1.1.
	Sərhədi keçmədən əmtəə və xidmətlərin ixracı............
	

	
	4.1.2.
	Daimi nümayəndəlik yaratmadan xaricdə məhdud şəkildə olma..................................................................
	

	
	4.1.3.
	Yeni hüquqi şəxs təsis etmədən şirkətin xarici filialının yaradılması.....................................................
	

	
	4.1.4.
	Xaricdə xüsusi bölmənin – törəmə şirkətin yaradılması...
	

	
	4.1.5.
	Xarici holdinq şirkət yaratmaqla transmilli şirkətin qeyri-rezident törəmə şirkətlərinin bu subholdinqdə birləşdirilməsi................................................................
	

	
	4.1.6.
	Hazır xarici şirkətin alınması və onun transmilli şirkətin firmadaxili strukturuna daxil edilməsi.............
	

	
	4.1.7.
	Müstəqil xarici şirkətlə birgə müəssisənin yaradılması
	

	4.2.
	Xarici-iqtisadi fəaliyyətin vergi planlaşdırması............................
	

	4.3.
	Korporativ beynəlxalq vergi planlaşdırmasının xüsusiyyətləri.....
	

	
	4.3.1.
	Transfert qiymət............................................................
	

	
	4.3.2.
	Dividendlərin repatriasiyası..........................................
	

	
	4.3.3.
	Firmadaxili kreditləşdirmə............................................
	

	
	
	
	

	V FƏSİL. BEYNƏLXALQ VERGİ HÜQUQUNUN ƏSASLARI......
	

	5.1.
	Beynəlxalq vergi hüququnun predmeti.........................................
	

	5.2.
	Xarici elementlə vergi hüquq münasibətləri..................................
	

	5.3.
	Vergi sferasında beynəlxalq əməkdaşlığın məqsədi..................... 
	

	5.4.
	Beynəlxalq vergi hüququnun mənbələri........................................
	

	
	
	
	

	VI FƏSİL. XÜSUSİ VERGİ REJİMLƏRİ VƏ VERGİTUTMA MƏSƏLƏLƏRİ.......................................................................................
	

	6.1.
	Hasilatın Pay Bölgüsü haqqında Sazişlərin (HPBS) müddəalarına əsasən yaradılmış xüsusi vergi rejimi.....................
	

	6.2.
	İxrac məqsədli neft-qaz fəaliyyətində xüsusi iqtisadi rejim..........
	

	6.3.
	Azad (xüsusi)  iqtisadi zonalar (AİZ) ...........................................
	

	6.4.
	Sadələşdirilmiş vergi rejimi...........................................................
	

	6.5.
	Beynəlxalq vergitutmada offşor mexanizmlər..............................
	

	
	
	
	

	VII FƏSİL. İKİQAT VERGİTUTMA VƏ ONUN ARADAN QALDIRILMASININ ƏSAS ÜSULLARI............................................
	

	7.1.
	İkiqat vergitutmanın mahiyyəti və tarixi inkişaf yolu...................
	

	7.2.
	İkiqat vergitutmanın tənzimlənməsi üsulları.................................
	

	7.3.
	İkiqat vergitutmanın tənzimlənməsi sahəsində Azərbaycan Respublikasının xarici dövlətlərlə əməkdaşlığı.............................
	

	
	
	
	

	VIII FƏSİL. FEDERATİV VƏ KONFEDERATİV DÖVLƏTLƏRİN VERGİ SİSTEMİNİN XÜSUSİYYƏTLƏRİ........
	

	8.1.
	Amerika Birləşmiş Ştatlarının vergi sistemi..................................
	

	
	8.1.1.
	Fiziki şəxslərin gəlir vergisi..........................................
	

	
	8.1.2.
	Satış vergisi...................................................................
	

	
	8.1.3.
	Sosial müdafiə vergiləri................................................
	

	
	8.1.4.
	Tibbi yardım vergiləri...................................................
	

	
	8.1.5.
	Dövlət vergiləri: gəlir, dövriyyə və əmlak....................
	

	
	8.1.6.
	Şəhər və kənd vergiləri.................................................
	

	
	8.1.7.
	Vərəsəlik vergiləri.........................................................
	

	
	8.1.8.
	Digər vergilər................................................................
	

	8.2.
	Kanadanın vergi sistemi................................................................
	

	
	8.2.1.
	Ümumi məlumat...........................................................
	

	
	8.2.2.
	Gəlir vergisi...................................................................
	

	
	8.2.3.
	Korporasiyaların mənfəət vergisi..................................
	

	
	8.2.4.
	Satışdan vergilər............................................................
	

	
	8.2.5.
	Yerli vergilər.................................................................
	

	8.3.
	Almaniyanın vergi sistemi............................................................
	

	
	8.3.1.
	Almaniyanın vergi islahatları........................................
	

	
	8.3.2.
	Federal və birgə  vergilər..............................................
	

	
	8.3.3.
	Əlavə dəyər vergisi.......................................................
	

	
	8.3.4.
	Ərazi vergiləri..............................................................
	

	
	8.3.5.
	Vergi sisteminin inkişafının perspektivləri...................
	

	8.4.
	İspaniyanın vergi sistemi………………………………………...
	

	
	8.4.1.
	İspaniyanın vergi sisteminin xüsusiyyətləri.................. 
	

	
	8.4.2.
	İspaniyanın federal vergiləri.........................................
	

	
	8.4.3.
	Kompaniyaların mənfəət vergisi...................................
	

	
	8.4.4.
	İspaniyanın regional və yerli vergiləri..........................
	

	8.5.
	Yaponiyanın vergi sistemi.............................................................
	

	
	8.5.1.
	Vergi sisteminin xüsusiyyətləri.....................................
	

	
	8.5.2.
	Dövlət gəlir vergisi........................................................
	

	
	8.5.3.
	Hüquqi şəxslərin gəlirləri..............................................
	

	
	8.5.4.
	Birbaşa vergitutma qaydaları........................................
	

	8.6.
	İtaliyanın vergi sistemi……………………………………..........
	

	
	8.6.1.
	Ümumi məlumat...........................................................
	

	
	8.6.2.
	İtaliyanın dövlət vergilərinin xüsusiyyətləri.................
	

	
	8.6.3.
	İtaliyanın gəlir vergisi...................................................
	

	
	8.6.4.
	Hüquqi şəxslərin mənfəət vergisi..................................
	

	
	8.6.5.
	Əlavə dəyər vergisi.......................................................
	

	
	8.6.6.
	İtaliyanın ərazi (regional) vergilərinin başlıca xüsusiyyətləri................................................................
	

	8.7.
	İsveçrənin vergi sistemi………………………………………….
	

	
	8.7.1.
	İsveçrə vergi sisteminin ümumi xarakteristikası...........
	

	
	8.7.2.
	Konfederasiya vergilərinin xarakteristikası..................
	

	
	8.7.3.
	Kantonların və bələdiyyələrin vergiləri........................
	

	
	8.7.4.
	Xüsusi vergi güzəştləri..................................................
	

	8.8.
	Rusiya Federasiyasının vergi sisteminin xüsusiyyətləri................
	

	
	8.8.1.
	Rusiya Federasiyasının iqtisadi xarakteristikası...........
	

	
	8.8.2.
	Rusiya vergi sisteminin xüsusiyyətləri..........................
	

	
	
	
	

	IX FƏSİL. UNİTAR DÖVLƏTLƏRİN VERGİ SİSTEMİNİN XÜSUSİYYƏTLƏRİ...............................................................................
	

	9.1.
	Böyük Britaniyanın vergi sistemi və onun əsas xüsusiyyətləri….........................................................................
	

	
	9.1.1.
	Böyük Britaniyanın vergi sisteminin ümumi xarakteristikası...........................................................
	

	
	9.1.2.
	Böyük Britaniyanın ümumdövlət vergiləri................
	

	
	9.1.3.
	Böyük Britaniyanın yerli vergiləri.............................
	

	
	9.1.4.
	Böyük Britaniyanın vergi islahatları..........................
	

	9.2.
	Fransanın vergi sistemi………………………………………..
	

	
	9.2.1.
	Fransa vergi sisteminin ümumi xüsusiyyətləri..........
	

	
	9.2.2.
	Dolayı vergilər...........................................................
	

	
	9.2.3.
	Birbaşa vergilər..........................................................
	

	
	9.2.4.
	Fransanın yerli vergiləri.............................................
	

	9.3.
	İrlandiya Respublikasının vergi sistemi……………………………
	

	
	9.3.1.
	Ümumi məlumat........................................................
	

	
	9.3.2.
	İrlandiya vergiləri......................................................
	

	
	9.3.3.
	Fərdi əmək fəaliyyəti.................................................
	

	
	9.3.4.
	Korporativ vergi.........................................................
	

	
	9.3.5.
	Kapital artımından vergi............................................
	

	
	9.3.6.
	Əlavə dəyər vergisi....................................................
	

	
	9.3.7.
	Vergi peşəkarları........................................................
	

	
	9.3.8.
	Gəlirlər İdarəsinin On-layn Xidməti (ROS)..............
	

	
	
	
	

	X FƏSİL. SKANDİNAVİYA ÖLKƏLƏRİNDƏ VERGİTUTMANIN ƏSASLARI..........................................................
	

	10.1.
	Danimarkanın vergi sistemi…………………………………...
	

	
	10.1.1.
	Ümumi məlumat........................................................
	

	
	10.1.2.
	Danimarkanın vergi sistemi.......................................
	

	
	10.1.3.
	Vergi müavinətləri və güzəştləri................................
	

	
	10.1.4.
	Danimarka vergiləri...................................................
	


	
	10.1.5.
	Vergidən çıxılmalar...................................................
	

	
	10.1.6.
	ƏDV, əməkhaqqı vergisi və ekoloji vergilər.............
	

	
	10.1.7.
	Digər aksiz rüsumları.................................................
	

	
	10.1.8.
	TASTSELV - avtomatlaşdırılmış vergi inzibatçılığı. 
	

	10.2.
	Norveç Krallığının vergi sistemi................................................
	

	
	10.2.1.
	Norveç Vergi Administrasiyası.................................
	

	
	10.2.2.
	Appelyasiya Şurası və appelyasiya hüququ...............
	

	
	10.2.3.
	Norveçin vergi islahatları...........................................
	

	
	10.2.4.
	Birbaşa vergilər..........................................................
	

	
	10.2.5.
	Dolayı vergilər...........................................................
	

	10.3.
	Finlandiyanın vergi sistemi........................................................
	

	
	10.3.1.
	Ümumi məlumat.....................................................
	

	
	10.3.2.
	Birbaşa vergilər......................................................
	

	
	10.3.3.
	Dövlət gəlir vergiləri..............................................
	

	
	10.3.4.
	Dolayı vergilər........................................................
	

	
	
	

	XI FƏSİL. BENİLYUKS ÖLKƏLƏRİNDƏ VERGİTUTMANIN ƏSASLARI...............................................................................................
	

	11.1.
	Hollandiyanın vergi sistemi.......................................................
	

	11.2.
	Belçikanın vergi sistemi.............................................................
	

	11.3.
	Lüksemburqun vergi sistemi......................................................
	

	
	
	
	

	XII FƏSİL. BALTİKYANI  DÖVLƏTLƏRİN VERGİ SİSTEMLƏRİNİN XÜSUSİYYƏTLƏRİ.........................................................
	

	12.1.
	Latviyanın vergi sistemi.............................................................
	

	12.2.
	Litvanın vergi sistemi.................................................................
	

	12.3.
	Estoniyanın vergi sistemi..........................................................................
	

	
	
	

	XIII FƏSİL. MÜXTƏLİF XARİCİ ÖLKƏLƏRİN VERGİ SİSTEMLƏRİ..........................................................................................
	

	13.1.
	Sinqapurun vergi sistemi………………………………………
	

	
	13.1.1.
	Korporativ gəlir vergisi..........................................
	

	
	13.1.2.
	Mənbədən tutulan gəlir vergisi...............................
	

	
	13.1.3.
	Fiziki şəxslərin gəlir vergisi...................................
	

	
	13.1.4.
	Mallar və xidmətlər vergisi.....................................
	

	
	13.1.5.
	Əmlak vergisi.........................................................
	

	
	13.1.6.
	Rüsumlar və yığımlar.............................................
	

	
	13.1.7.
	İRAS fəaliyyətinin əsas göstəriciləri......................
	

	13.2.
	Sloveniyanın vergi sistemi.......................................................................
	

	
	13.2.1.
	Sloveniya Respublikasının vergi sisteminin əsasları....................................................................
	

	
	13.2.2.
	Gəlirlər ilə bağlı birbaşa vergilər............................
	

	
	13.2.3.
	Əmlak ilə bağlı birbaşa vergilər.............................
	

	
	13.2.4.
	Dolayı vergilər sistemi...........................................
	

	
	13.2.5.
	Xüsusi İqtisadi Zona...............................................
	

	13.3.
	Avstraliyanın vergi sistemi……………………………………
	

	
	13.3.1.
	Avstraliyada tətbiq olunan vergilər............................
	

	
	13.3.2.
	Avstraliyanın vergi sistemindəki islahatlar..................
	

	
	
	
	

	XIV FƏSİL. TÜRKİYƏ RESPUBLİKASININ VERGİ SİSTEMİ....

	
	14.1.
	Türkiyə Respublikasının ümumi xarakteristikası......
	

	
	14.2.
	Gəlirlər.......................................................................
	

	
	14.3.
	Mənfəət vergisi..........................................................
	

	
	14.4.
	Aksizlər......................................................................
	

	
	14.5.
	Əlavə dəyər vergisi....................................................
	

	
	14.6.
	Möhür vergisi.............................................................
	

	
	14.7.
	Avtonəqliyyat vasitələrinə görə vergi........................
	

	
	14.8.
	Əmlak vergisi.............................................................
	

	
	14.9.
	Miras vergisi..............................................................
	

	
	14.10.
	İctimai sığorta............................................................
	

	
	
	
	

	XV FƏSİL. XARİCİ ÖLKƏLƏRİN VERGİ SİSTEMLƏRİNİN BEYNƏLXALQ TƏCRÜBƏSİ..............................................................
	

	
	15.1.
	Xarici ölkələrdə dolayı vergitutmanın tətbiqi xüsusiyyətləri.............................................................
	

	
	15.2.
	Xarici ölkələrdə əlavə dəyər vergisi..........................
	

	
	15.3.
	Aksiz vergisinin tətbiqinin beynəlxalq təcrübəsi......
	

	
	15.4.
	Xarici ölkələrdə tətbiq edilən vergi güzəşt və imtiyazları..................................................................
	

	
	15.5
	MDB ölkələrində tətbiq edilən vergi güzəşt və imtiyazları..................................................................
	

	
	
	
	

	İSTİFADƏ EDİLMİŞ ƏDƏBİYYAT VƏ MƏNBƏLƏR....................
	


GİRİŞ
Biz bazar iqtisadiyyatını 
vergi yolu ilə tənzimləməliyik
Heydər Əliyev


Vergilər maliyyə institutlarının ən qədimidir. Onların yaranması dövlətin və dövlətçiliyin yaranması və inkişafı ilə bağlıdır. Dövlət quruluşu formasının inkişafı və dəyişməsi həmişə vergi sisteminin yenidən qurulması ilə müşayiət olunur. Cəmiyyətin inkişafının bütün mərhələlərində vergilər aparıcı qüvvəyə malik olmuşlar, belə ki, dövlətin kollektiv tələbatının təmin edilməsi мягсядиля həyata keçirdiyi  funksiyalarının təmin edilməsi üçün müəyyən məbləğdə pul vəsaitinin olması vacibdir ki, bu da yalnız vergilər vasitəsilə təmin edilə bilər.

Bütün ölkələrin vergi sistemləri vergi ödəyicilərindən – hüquqi və fiziki şəxslərdən müəyyən edilmiş qaydada yığılan vergilərin, yığımların, rüsumların və digər ödənişlərin məcmusunu təşkil edir. Vergilərin vasitəsilə dövlət bazar iqtisadiyyatına təsir edir. Hazırda müxtəlif ölkələrdə vergi​tut​ma prosesinin öyrənilməsi çox zəruridir, belə ki, vergi sistemi alətlərinin düz​gün (optimal) seçimi ölkənin qarşısında duran problemin müvəf​fə​qiy​yətlə həlli üçün əsasdır. 


Vergi və vergitutma məsələlərinin beynəlxalq səviyyədə öyrənil​mə​sinə respublikamızda çox böyük diqqət yetirilir və buna maraq ildən-ilə artır. Bu baxımdan son illərdə Azərbaycanın görkəmli alimləri tərəfindən vergilər və vergitutma problemləri ilə əlaqədar nəşr edilmiş monoqrafiyalar, elmi əsərlər,  dərslik və dərs vəsaitləri Azərbaycanın vergi təhsili sistemin​də maraqla qarşılanmışdır. 

Dərslik magistr və bakalavr pilləsində təhsil alan tələbələrə vergi​tut​manın dünya təcrübəsini mənimsətmək məqsədini daşıyır. Dərslikdə xarici ölkələrin vergi siyasəti, vergitutma təcrübəsi, o cümlədən ABŞ-ın, Kana​da​nın, Böyük Britaniyanın, Yaponiyanın, Avropanın bir çox ölkələrinin, Bal​tik​yanı ölkələrin vergi sistemləri və bu ölkələrdə vergitutmanın təcrübəsini əks etdirən mövzular təqdim edilir. Dərsliyə xarici  ölkələrin vergitutma sisteminin digər ölkələrlə, o cümlədən, Azərbaycanın vergi sistemi ilə mü​qa​yisəli təhlili üçün müvafiq mövzular daxil edilmiş, vergi sahəsində ana​litik təhlilə və elmi-tədqiqat işlərinə istiqamətləndirmək məqsədilə bəzi mə​sə​lələr daxil edilmişdir.
Xarici ölkələrin vergi sisteminin, həmin ölkələrin müxtəlif səviy​yə​lərindəki büdcələrinin formalaşma xüsusiyyətləri, konkret vergilərin spe​si​fik​liyi və onların təsir mexanizminin öyrənilməsi dərsliyin əsas vəzifə​lərin​dən biridir. Dərslikdə  vergilərin fiskal rolundan başqa, həm də onların sahibkarlıq fəaliyyətinə təsiri problemləri də daxil edilmişdir. 

I FƏSİL. XARİCİ ÖLKƏLƏRİN VERGI SİYASƏTİ
VƏ VERGİTUTMANIN   PRİNSİPLƏRİ
1.1. Vergi siyasətinin mahiyyəti, məqsədi və prinsipləri

1.1.1. Vergi siyasətinin məqsəd və vəzifələri

Bazar iqtisadiyyatı heç də dövlətin idarəetmə və tənzimləmə pro​seslərindən kənarlaşdırılması demək deyildir. Əsas məsələ ondan ibarətdir ki, bu proseslər özlüyündə təsərrüfat subyektlərinin istehsal-maliyyə fəa​liy​yətinə bilavasitə müdaxiləni ifadə etməməlidirlər. Dövlət bazar mexa​nizm​lərinin fəaliyyəti üçün zəruri şərait yaratmalı və bu mexanizmlərin köməyi ilə iqtisadi prosesləri tənzimləməlidir.

Hətta iqtisadi inkişaf səviyyəsi təqribən eyni olan müxtəlif ölkələrdə dövlətin iqtisadiyyata müdaxilə səviyyəsi müxtəlifdir. Məsələn, İsveçdə bu müdaxilənin səviyyəsi kifayət qədər yüksək, Almaniya, Yaponiya, ABŞ-da isə nisbətən aşağıdır.

İstənilən dövlət həyat fəaliyyətinin müxtəlif sahələrində cəmiyyətin ma​raqlarını ifadə etməklə iqtisadi, hərbi, sosial və digər sahələrdə siyasət işlə​yib hazırlayır və həyata  keçirir. Dövlət tənzimlənməsi prosesində bila​va​sitə dövlətin maliyyə siyasətində təcəssüm olunan maliyyə mexa​nizm​lərindən istifadə olunur.

Vergi siyasəti dövlətin maliyyə siyasətinin ayrılmaz tərkib hissə​sidir. Ölkənin vergi sistemini yaradarkən, dövlət ondan müəyyən maliyyə siyasətinin məqsədləri üçün istifadə etməyə can atır. Vergilər iqtisadiyyatın dövlət tənzimlənməsinin əsas elementlərindən biridir.

Dövlətin vergi siyasəti dedikdə, dövlət tərəfindən işlənib hazırlanmış, vergi sahəsində cəmiyyətin qarşısında duran bu və ya digər vəzifələri həyata keçirməyə yönəlmiş tədbirlər sistemi başa düşülür.

Vergi siyasətinin məqsəd və vəzifələri konkret iqtisadi şəraitdən ası​lıdır. Məqsəd və vəzifələri müəyyən edildikdən sonra dövlət onların həyata keçirilməsi üsullarını işləyib hazırlayır.

Vergi siyasətinin əsas məqsədi vergilərin mahiyyəti və funk​siya​larından irəli gəlir və məcmu ictimai məhsulun bir hissəsinin dövlət tərə​fin​dən alınmasından və bu vəsaitlərin büdcə vasitəsilə yenidən bölüşdürül​mə​sindən ibarətdir. Beləliklə, vergilər öz təyinatlarını və funksiyalarını vahid büdcə prosesində həyata keçirirlər. Hər bir maliyyə ili üçün büdcə qəbul edilərkən vergi siyasətinin əsası qoyulmuş olur. Onun həyata keçirilməsi isə uyğun qanunvericilik və normativ aktların qəbul edilməsi yolu ilə aparılır.

Vergi siyasəti həyata keçirilərkən dövlət büdcəsinin tənzimlənməsi, planlaşdırılması və ona nəzarətin qanunla müəyyən edilmiş hüquqi nor​ma​ları reallaşdırılır. İqtisadi cəhətdən əsaslandırılmış vergi siyasəti vəsaitlərin vergi sistemi vasitəsilə toplanmasının optimallaşdırılması məqsədini güdür. Vergi siyasəti dövlət orqanlarının elmi cəhətdən əsaslandırılmış hüquqi fəa​liy​yəti kimi geniş təkrar istehsalın tələbatını təmin etməlidir. Onun əsas məqsədi vergi ödəyicilərindən vergilərin tutulmasının hüquqi qaydalarını təmin etməklə bərabər vergitutmanın təsiri altında formalaşan iqtisadi münasibətlərin hərtərəfli qiymətləndirilməsidir.

1.1.2.Vergi siyasətinin formaları

Vergi siyasətinin həyata keçirilmə müddətindən, təsir dairəsindən, iq​ti​sadi vəziyyətin dəyişməsinə reaksiyasından asılı olaraq müxtəlif for​maları mövcuddur. 

Əhatə etdiyi dövrün uzunluğundan və həll edilən məsələlərin xarak​te​rindən asılı olaraq vergi siyasəti, vergi taktikası  və vergi strategiyasına bölünür.

Vergi taktikası isə vergi sisteminə əlavə və dəyişikliklər edilməsi yolu ilə konkret bir dövrdə qarşıda duran məsələlərin həllini nəzərdə tutur.

Vergi strategiyası vergi sahəsində dövlətin uzunmüddətli kursunu müəyyən edir və irimiqyaslı məsələlərin həllini nəzərdə tutur.

Miqyasından və təsir dairəsindən asılı olaraq vergi siyasəti daxili və xarici vergi siyasətinə bölünür.

Daxili vergi siyasəti bir ölkə və ya ərazi vahidi çərçivəsində həyata keçirilir və daxili məsələlərin həllini nəzərdə tutur. Xarici vergi siyasəti isə iki​qat vergitutmanın aradan qaldırılmasına, müxtəlif ölkələrin vergi sis​temlərinin yaxınlaşmasına, onların vahid şəklə salınmasına yönəldilir.

İqtisadiyyatda baş verən dəyişikliklərə reaksiya mexanizmindən ası​lı olaraq diskresion və qeyri-diskresion vergi siyasəti bir-birindən fərq​lən​dirilir. Buna uyğun olaraq da onun fəaliyyət mexanizmləri, vergi tənzim​lə​məsinin forma və üsulları müəyyənləşdirilir.

Diskresion vergi siyasəti vergi dərəcələri və ya vergitutmanın strukturu ilə manipulyasiya etmək barədə hökumətin qərarları əsasında hə​yata keçirilir. O, iqtisadi tənəzzülün tez bir zamanda aradan qaldırılması və tarazlıq vəziyyətinin saxlanılması üçün istifadə edilir. Bununla əlaqədar olaraq diskresion siyasəti stabilləşdirici siyasət də adlandırırlar. 

İqtisadi dövrün mərhələlərindən asılı olaraq o, qabağını alan (des​ti​mullaşdırıcı) və stimullaşdırıcı ola bilər. Qabağını alan vergi siyasəti iq​tisadi yüksəliş mərhələsində izafi tələb nəticəsində yaranmış inflyasiyanın qarşısını almaq üçün həyata keçirilir. İctimai istehsalın tənəzzülü, işsizliyin səviyyəsinin yüksək olduğu dövrlərdə isə stimullaşdırıcı vergi siyasəti həyata keçirilir.

Qeyri-diskresion vergi siyasəti isə hökumətin qərarlarından asılı olmayaraq, avtomatik surətdə həyata keçirilir. Bu özünütənzimləmə reji​mində işləyən mexanizmlərin - «quraşdırılmuş özütənzimləyicilərın» kö​məyi ilə mümkün olur.

Yüksək inkişaf etmiş bazar münasibətləri şəraitində dövlət tərə​fin​dən vergi siyasəti istehsalın, ərazilərin iqtisadi inkişafının, əhalinin gəlirlilik səviyyəsinin strukturunun dəyişdirilməsi məqsədi ilə ümumi daxili məh​sulun yenidən bölüşdürülməsi üçün istifadə edilir.

Vergi siyasətinin əsas subyekti dövlətdir. Dövlətin vergi siyasətinin əsas vəzifələri aşağıdakılardır:

- sahə və ərazi nöqteyi-nəzərindən ölkə iqtisadiyyatının tənzim​lən​məsi üçün şəraitin yaradılması;

- dövlətin maliyyə ehtiyatları ilə təmin edilməsi;

- bazar münasibətləri şəraitində əhalinin gəlir səviyyələri arasında yaranmış qeyri-bərabərliyin hamarlanması.

Vergi siyasətinin məzmunu aşağıdakıları əhatə edir:

( vergi sisteminin inkişafının elmi cəhətdən əsaslandırılmış konsep​siyasının işlənib hazırlanması;

( vergitutmanın əsas prinsiplərinin və istiqamətlərinin müəyyən  edilməsi;

( cəmiyyətin sosial-iqtisadi inkişafı, büdcə gəlirlərinin artırılması, nəzarətin gücləndirilməsi, xarici iqtisadi fəaliyyətdə aktiv balansa nail olun​ması, ətraf mühitin mühafizəsi və d. sahələrdə qarşıya qoyulmuş  konkret məqsədlərə nail olunmasına yönəldilmiş tədbirlərin işlənib hazırlanması.

Vergi siyasətinin həyata keçirilməsi üsulları dövlətin bu siyasəti apar​maqla əldə etməyə çalışdığı məqsədlərdən asılıdır. Yüksək inkişaf etmiş bazar münasibətləri şəraitində dövlət tərəfindən vergi siyasəti isteh​salın, ərazilərin iqtisadi inkişafının, əhalinin gəlirlilik səviyyəsinin struk​turunun dəyişdirilməsi məqsədilə ÜDM-in bölüşdürülməsi üçün istifadə edilir və bu siyasəti həyata keçirməyin aşağıdakı üsullarından istifadə olunur:

- vergi ödəyicisinin üzərinə düşən vergi yükünün dəyişdirilməsi;

- vergitutmanın bir üsul və formalarının digəri ilə əvəz edilməsi;

- bu və ya digər vergilərin yayılma dairəsinin dəyişdirilməsi;

- vergi güzəştlərinin daxil edilməsi və ya ləğvi;

- diferensiasiyalı vergi dərəcələri sisteminin tətbiqi və s.

Vergi siyasəti aparılarkən iqtisadiyyatın tənzimlənməsində dövlətin iştirakı bir sıra vergi alətləri vasitəsilə həyata keçirilir. Respublikada aparılan vergi siyasəti vergi dərəcələrinin aşağı salınması və vergi güzəşt​lə​rinin azaldılması hesabına vergitutma bazasının genişləndirilməsinə, iqti​sa​diyyata investisiya qoyuluşunun stimullaşdırılmasına, hüquqi şəxslərlə fərdi sahibkarlar arasında, rezident və qeyri-rezident vergi ödəyiciləri arasında vergi yükünün bərabərləşdirilməsinə, kiçik və orta sahibkarlıq, biznes fəa​liyyəti üçün əlverişli şəraitin yaradılmasına və son nəticədə mövcud iq​tisadi potensialın artırılmasına və əhalinin maddi rifahının yüksəldilməsinə yönəldilmişdir.

1.1.3. Vergi siyasətinin prinsipləri

Beynəlxalq təcrübədə vergi siyasəti aşağıdakı prinsiplər nəzərə alınmaqla həyata keçirilir:

- vergi sisteminin normativ-hüquqi bazasının təkmilləşdirilməsi, vergi mədəniyyətinin formalaşdırılması, modernləşdirilmiş istehsal-mül​kiyyət sistemi əsasında sabit iqtisadi artım üçün şərait yaradılması;

- vergi siyasətinin mövcud vəsaitlərinin yenilik və dəyişikliklərin həyata keçirilməsinə yönəldilməsi;

- vergi ödəyicilərinin fəaliyyəti üçün əlverişli şəraitin yaradılması və vergi ödəyicilərinin hüquqlarının maksimum qorunması;

- vergi yükünün optimal səviyyədə azaldılması;

- vergi sisteminin fəaliyyətinin digər dövlət orqanları və qeyri-döv​lət təşkilatlarının fəaliyyəti, eləcə də ölkənin iqtisadi mühiti ilə əlaqə​lən​​dirilməsi və vergi siyasətini həyata keçirən orqan və şəxslərin səla​hiy​yətlərinin qanunvericilik aktlarına uyğun tənzimlənməsi;

- dövlət vergi xidməti orqanları əməkdaşlarının fəaliyyəti üçün əl​verişli şəraitin yaradılması, onların sosial müdafiəsinin təmin olunması;

- mövcud vergi sistemində toplanmış təcrübənin mütərəqqi əsas​larını saxlamaqla, ölkənin strateji məqsədlərini həyata keçirməyə qadir olan  intellektual potensialın formalaşdırılmasında inkişaf etmiş ölkələrin vergi sisteminin özünü doğrultmuş təcrübəsinin istifadə olunması;

- sahibkarlıq və investisiya fəallığını təşviq edən, vergi ödəyicisi tərəfindən başa düşülən sadə vergi sisteminin yaradılması;

- vergi qanunvericiliyinə əməl edilməsinin praktiki cəhətdən rahat ol​ması və minimum inzibati xərclər cəlb etməsi üçün müvafiq şəraitin ya​radılması.

1.1.4. Azərbaycanda həyata keçirilən vergi siyasətinin əsas istiqamətləri

Göstərilən prinsiplər əsasında Azərbaycan Respublikasında həyata keçirilən vergi siyasətinin əsas istiqamətləri aşağıdakılardır:

- Respublikanın iqtisadi təhlükəsizliyinin təmin edilməsinə yönəl​dilən tədbirlərin həyata keçirilməsi;

- Respublikanın ixrac potensialının inkişafının təmin edilməsi;

- Respublikanın güclü iqtisadi potensialının yaradılması məqsədi ilə daxili və xarici investisiyaların prioritet sahələrə cəlb edilməsi üçün əlverişli vergi mühitinin yaradılması;

- vergi sisteminin vahid uçot-informasiya sisteminin yaradılması;

- vergi yığımlarının səviyyəsinin artırılması istiqamətində tədbir​lərin həyata keçirilməsi;

- vergi ödəyicilərinin gəlirləri üzərində səmərəli nəzarət mexa​nizminin tətbiqi;

- vergi inzibatçılığının, vergi intizamına əməl olunması üzərində nəzarət sisteminin təkmilləşdirilməsi və vergi hüquq pozuntusu hallarına görə məsuliyyət sisteminin daha da sərtləşdirilməsi;

- vergi xidməti orqanları əməkdaşlarının səmərəli fəaliyyət gös​tər​məsi məqsədi ilə vergi orqanlarının maddi-texniki bazasının əhəmiyyətli dərəcədə möhkəmləndirilməsi və s.

Qeyd etmək lazımdır ki, vergi siyasətinin təkmilləşdirilməsi, vergi islahatlarının aparılması prosesində aşağıdakı məsələlərə xüsusi diqqət yetirilməlidir:

- ümumi məqsədyönlülük, yəni vergi sisteminin qurulmasında və səmərəliliyinin artırılmasında onun iqtisadi inkişafa məcmu təsirindən çıxış edilməsi;

- sadəlik, yəni vergilərin müəyyən edilməsi və onların yığılması sa​həsində hər cür bürokratik maneələrin aradan qaldırılması, tətbiq olunan çoxsaylı hesabat formalarının sayının azaldılması və müəssisələrin mü​hasibat bölmələrinin işindəki gərginliyin azaldılması;

- vergi ödəyicilərinin hüquqlarının qorunmasının maksimum təmin edilməsi;

- fiskal səmərəlilik, yəni dövlətin və vergi ödəyicilərinin vergilərin yığılması ilə bağlı xərclərinin vergi daxilolmalarından dəfələrlə az olması, əks halda dövlətin əsas xərclərinin maliyyələşdirilməsinə vəsait çatış​maz​lığının labüdlüyü;

- vergiləri ödəməkdən yayınma meyllərinə sədd çəkilməsi, yəni bu və ya digər verginin tətbiqi və onun yığılması qaydalarının müəyyən edil​məsi zamanı onun ödənilməsindən yayınmanın və beləliklə də, iqtisa​diy​yatın və bütövlükdə cəmiyyətin kriminallaşmasının qarşısının alınması üçün müvafiq normativ-hüquqi bazanın hazırlanması və onun tətbiqi;

- universallıq, yəni vergi dərəcələrinin və gəlirlərin bölüşdürülmə nor​mativlərinin maksimum universallığının təmin edilməsi, müxtəlif ka​teqoriyalı vergi ödəyicilərinə, sahələrə və fəaliyyət növlərinə vergitutma məqsədi ilə yanaşma müxtəlifliyinin təmin edilməsi;

- ictimai faydalı fəaliyyət növlərinin inkişafının stimullaşdırılması və zərərli fəaliyyət növlərinin qarşısının alınması, yəni səmərəli vergi sistemi qurmaqla istehsal təyinatlı investisiya fəallığının və iqtisadi aktivliyinin artırılması hesabına cəmiyyət qarşısında duran problemlərin həll edilməsinin, ekoloji proqramların həyata keçirilməsinin, ətraf mühit və insanın sağlamlığı və fəaliyyəti üçün təhlükə törədən fəaliyyət növlərinin qarşısının yüksək vergi müəyyən etməklə alınmasının təmin edilməsi;

- büdcənin və vergi ödəyicilərinin gəlirlərinin inflyasiyadan mü​da​fiəsi, yəni büdcənin maraqları çərçivəsində inflyasiya amilinin nəzərə alın​ması, vergi ödəyicilərinin müflisləşməsinin və vergiyə cəlb olunan bazanın azalmasının qarşısının alınması.

Vergitutmada yuxarıda qeyd olunan prinsiplər əsasında islahatların apa​rılmasının əsas stimullarından biri həmişə vergi sisteminin sadə​ləş​dirilməsi zərurəti olmuşdur. Çünki islahatlararası dövrdə müvafiq vergi qanun​vericiliyinə edilən çoxsaylı əlavələr və düzəlişlər onu xeyli mürək​kəbləşdirir. 

1.2. Xarici ölkələrin vergi siyasətinin tipləri

Şərti olaraq vergi siyasətinin üç tipi qeyd olunur:

Birinci tip - yüksək vergi yükü siyasəti (maksimal vergi siyasəti), bu za​man dövlət yüksək vergi dərəcələri tətbiq etməklə, vergilərin sayını ar​tırmaqla, vergi güzəştlərini ixtisar etməklə vətəndaşlardan mümkün qədər çox maliyyə vəsaitləri toplamağa çalışır. Təbiidir ki, belə vergi siyasəti ay​rıca götürülmüş konkret vergi ödəyicisi və ümumiyyətlə cəmiyyət üçün iqtisadi inkişafa heç bir ümid yeri qoymur. Buna görə də belə siyasət, bir qayda olaraq, fövqəladə hallarda, məsələn, iqtisadi böhranlar, müharibələr za​manı həyata keçirilir. Belə siyasətin uzun müddət həyata keçirilməsi bir sıra mənfi nəticələrə gətirib çıxara bilər. Bu zaman müxtəlif səviyyəli büd​cələrdə vergi daxilolmalarının səviyyəsi azalır.

A. Laffer əyrisi buna əyani misaldır. A. Lafferin nəzəriyyəsinə görə ya yüksək vergi dərəcələri və çoxlu sayda vergi güzəştləri tətbiq edilməli, ya da aşağı vergilər tətbiq edilməli və vergi güzəştləri ləğv edilməlidir. İkin​ci variant daha münasibdir. Bununla belə,  gələcəkdə kompaniyaya mən​fəət, deməli həm də dövlətə vergi gəlirləri gətirməli olan investisiya  vergi güzəştləri üçün istisnanın verilməsi məqsədəmüvafiqdir.
Vergi siyasətinin ikinci tipi  aşağı vergi yükü (optimal vergi siyasəti) siyasətidir. Bu zaman dövlət maksimum dərəcədə təkcə öz fiskal maraq​la​rını deyil, həm də vergi ödəyicilərinin maraqlarını nəzərə alır. Belə siyasət tez bir zamanda iqtisadiyyatın, əsasən, real sektorunun inkişafına şərait yaradır, belə ki, daha əlverişli vergi və investisiya mühitini təmin edir (di​gər ölkələrə nisbətən vergitutma səviyyəsi aşağı olur,  xarici investisiya axını daha da sürətlənir və beləliklə, milli iqtisadiyyatın rəqabət qabiliy​yət​lilik səviyyəsi artır). Sahibkarlıq subyektlərinə vergi yükü yumşaldılır, döv​lətin sosial proqramları məhdudlaşdırılır, belə ki, büdcə gəlirləri azalır.

Üçüncü tip – sosialyönümlü yüksək dərəcəli vergilər siyasəti. Bu siya​sət həyata keçirilərkən dövlət kifayət dərəcədə yüksək vergilər tətbiq et​məklə nəzərəçarpacaq sosial müdafiə proqramları işləyib hazırlayır. Bu za​man büdcə gəlirlərinin böyük hissəsi müxtəlif sosial fondların artırılmasına yönəldilir.

Milli iqtisadiyyatın uzunmüddətli inkişaf konsepsiyasına malik olan ölkələrin vergi siyasəti üçün aşağıdakı xüsusiyyətlər xarakterikdir:

1) ölkə iqtisadiyyatı qarşısında duran problemlərin dəqiqliyi;

2) problemlərin zəruriliyi baxımından qruplaşdırılması və daha zə​rurilərin həyata keçirilməsi üçün tədbirlərin hazırlanması;

3) analitik işlərin aparılması və vergi islahatlarının xarici təcrübəsinin öyrənilməsi, islahatlar proqramının hər birinin həyata keçirilməsi zamanı iqtisadi nəticələr, gəlirlər və xərclər haqqında məlumatların dəqiq​ləş​di​rilməsi; 

4) keçmişdə buna uyğun həyata keçirilmiş proqramların səmərəliyinin qiymətləndirilməsi;

5) mövcud olan təsiretmə mexanizm və alətlərin təhlili;

6) mövcud şəraitin təhlili;

7) milli xüsusiyyətlər və şərait nəzərə alınaraq siyasətin korrektə edilməsi. 

1.3. İnkişaf etmiş ölkələrin vergi siyasətinin 
quruluşunun əsasları

Xarici ölkələrin vergi sistemlərinin öyrənilməsi bazar iqtisadiyyatlı ölkələrin vergitutma təcrübəsini, vergitutma mexanizmlərinin fəaliy​yə​ti​nin və inkişafının ümumi qanunauyğunluqlarını nəzərə almağa imkan verir. Bazar iqtisadiyyatlı ölkələrin vergi sistemləri müxtəlif iqtisadi, siyasi və sosial amillərin təsiri nəticəsində təşəkkül tapmışdır. Vergilərin sayı​na, struk​turuna, yığılma üsullarına, dərəcələrinə və digər əlamətlərinə görə bu ölkələrin vergi sistemləri bir-birindən əhəmiyyətli dərəcədə fərq​lə​nir. Buna baxmayaraq bütün bu vergi sistemlərinə xas olan ümumi bir cəhət var. Bu da dövlətin vergi gəlirlərinin artırılması üçün yolların axtarılmasından və vergitutmanın əsas prinsiplərinin tələblərinə cavab ve​rən optimal vergi sisteminin yaradılmasına cəhd edilməsindən ibarət​dir.
Müasir dövlətlər üçün ən xarakterik cəhət iqtisadi həyatın müxtəlif sahələrinə dövlət müdaxiləsinin səviyyəsidir. Məsələn, ABŞ-da bu müda​xilənin səviyyəsi aşağı, İsveçdə yüksək, Yaponiya və Almaniyada isə bu ölkələrlə müqayisədə nisbətən orta səviyyədədir.

Dövlət müdaxiləsinin əsas məqsədi iqtisadiyyatın tənzimlənməsidir. Dövlət tənzimlənməsinin vasitələri isə vergi siyasəti və azad sahib​kar​lı​ğa maliyyə təsiridir. İqtisadiyyatın dövlət tərəfindən tənzimlənməsinin əsas məq​sədi sabit iqtisadi artıma nail olmaq, əsas əmtəə və xidmətlərin qiy​mət​lərinin sabitliyinin, əmək qabiliyyətli əhalinin tam məşğul​lu​ğu​nun və əha​linin gəlirlərinin müəyyən minimal səviyyəsinin təmin edil​məsi və və​təndaşların sosial müdafiəsi sisteminin yaradılmasıdır. Bütün bu məq​səd​lərə eyni zamanda nail olunması praktiki olaraq mümkün deyildir. Məsələn, qiymətlərə məhdudiyyət qoyulması iqtisadi artımı zəiflədir, məşğulluq səviyyəsinin aşağı düşməsinə səbəb olur. Balanslaşdırılmış nisbətin tapıl​ma​sı dövlətlərin iqtisadi siyasətinin əsasını təşkil edir.

İnkişaf etmiş ölkələrdə vergi siyasəti iqtisadiyyatda baş verən böhran halları ilə vergi dərəcələrini radikal şəkildə aşağı salmaqla mübarizə apar​maq ideyasını irəli sürən müasir iqtisadi fikrin əsas məktəblərindən biri olan təklif iqtisadiyyatının nəzəri postulatlarına əsaslanır. 

Təklif iqtisadiyyatı əsasında dövlətin aktiv fiskal siyasəti duran vergitutmanın Keyns konsepsiyasının əsasında dövlətin iqtisadiyyata dolayı təsiri duran vergitutmanın neoklassik konsepsiyası ilə əvəz​edil​məsi ilə xarak​terizə olunur. Bu nöqteyi-nəzərdən vergilər onu ödəyənlər üçün bo​yun​duruğa çevrilməməli, milli iqtisadiyyatın inkişafı üçün stimul rolunu oy​namalıdır. Dövlətin vergi siyasəti ölkədə əlverişli vergi mühitinin for​ma​laşmasına, investisiyaların təşviqinə yönəlməlidir.

Müasir iqtisadiyyatda qloballaşma prosesinin dərinləşməsi, təsərrü​fat sistemlərinin inteqrasiyası müxtəlif ölkələrin vergi sistemlərinin uy​ğun​​laş​dı​rılması zərurətini yaradır. Müxtəlif ölkələrin vergi sistemlərinin uyğun​laşdırılması prosesi Avropa İttifaqı çərçivəsində iqtisadi inteq​ra​si​yanın inkişafı gedişində təşəkkül tapmışdır.

 Hər  bir ölkə öz milli maraqlarını nəzərə almaqla vergi siyasəti apar​dı​​​ğın​dan Avropa İttifaqında vahid vergi sisteminin yaradılmasından imtina edilmişdir. Bunun müqabilində ittifaqa daxil olan ölkələrin milli qa​nun​vericiliklərini müqayisə edilə bilən şəklə gətirmək və milli vergi sis​tem​lərini Avropa inteqrasiyasının ümumi vəzifələrinə tabe etdirmək qə​ra​ra alın​mışdır. Avropa İttifaqında vergi sistemlərini uyğunlaş​dır​ma​ğın qarşı​sın​da duran vəzifələr aşağıdakılardır:

- təsərrüfat subyektləri üçün bərabər rəqabət şəraiti yaratmaq üçün vergi sərhədinin aradan qaldırılması;

- regionda inteqrasiya proseslərinin əsas hərəkətverici qüvvəsi kimi Avropa İttifaqının daxili bazarının birləşdirilməsi və vahid şəklə sa​lın​ması;

- ittifaqın bütün ölkələrinin vergi sistemlərinin strukturlarını və əsas vergi növlərinin tutulması qaydalarını bir-birinə uyğunlaşdırmaq.

Birbaşa vergilər sahəsində qoyulan məqsədlərə nail olunması üçün ver​gitutma bazası müəyyən edilərkən vergi ödəyicisinin məcmu gəliri kon​sepsiyasından istifadə edilir. Bu konsepsiyaya əsasən müəyyən dövr ərzində vergi ödəyicisinin bütün daxilolmaları onun məcmu gəlirinin tər​ki​binə daxil edilir və onlar vergiyə cəlb olunur. Bu konsepsiyanın qəbul edilməsi gəlir vergisinin vergitutma bazasının nəzərəçarpacaq dərəcədə genişlənməsinə səbəb oldu. Çünki vergitutma bazasına yalnız birbaşa aktiv gəlirlər deyil, həm də daşınmaz əmlakdan, qiymətli kağızlardan, kapital artımından və di​gər mənbələrdən əldə edilən gəlirlər də daxil edilirlər.

Şirkətlərin vergiyə cəlb edilməsinin vahid şəklə salınması Avropa İtti​faqının sərhədləri daxilində fəaliyyət göstərən şirkətlər üçün bərabər şə​raitin yaradılmasını nəzərdə tutur. Avropa İttifaqına daxil olan ölkələrdə şir​kətlərin mənfəət vergisinə cəlb edilməsi sisteminin bir-birinə uy​ğun​laş​dırılması aşağıdakıları nəzərdə tutur:

- vergi dərəcələrinin bir-birinə yaxınlaşdırılması;

- vergitutma bazasının eyni şəklə salınması;

- ikiqat iqtisadi vergitutmanın aradan qaldırılması;

- xüsusi Avropa şirkəti statusunun tətbiq edilməsi;

- şirkətlərin mənfəətinin vergiyə cəlb edilməsi sahəsində Avropa İttifaqının üzvü olan ölkələrin bir-birinə qarşılıqlı yardımı.

İndi isə bu hallarla daha ətraflı tanış olaq.

Vergi dərəcələrinin bir-birinə yaxınlaşdırılması. Şirkətlərin mənfəət vergisinin bir-birinə yaxınlaşdırılması onun orta səviyyəsinin 30 – 40 faiz həd​dində olmasını nəzərdə tutur. Avropa İttifaqına yeni üzvlər qəbul edi​lərkən onlara öz ölkələrində vergitutma səviyyəsini İttifaqdakı orta səviy​yə​yə uyğunlaşdırmaq təklif olunur. Məsələn, İsveç Avropa İttifaqına daxil olmamışdan əvvəl orada şirkətlərin mənfəət vergisinin dərəcəsi 52–57% səviyyəsində idi. Lakin Avropa İttifaqına daxil olarkən İsveçdən şirkətlərin mənfəət vergisinin səviyyəsinin 30%-ə endirilməsi tələb edildi.

Vergitutma bazasının eyni şəklə salınması. Vergitutma bazasının eyni şəklə salınması mənfəətin müəyyənləşdirilməsinin vahid qaydasının tət​biq edilməsini nəzərdə tutur. Bu isə milli vergi siyasətinin həyata ke​çi​ril​mə​si imkanlarını məhdudlaşdırdığından İttifaq üzvü olan ölkələr tə​rə​fin​dən müəyyən müqavimətə səbəb olur. Bu anlaşılmazlığı müəyyən dərəcədə yün​gülləşdirmək üçün Avropa İttifaqının üzvü olan hər bir ölkə öz milli şirkətlərinə müxtəlif subsidiyalar və vergi güzəştləri təklif edə bilərlər.

İkiqat vergitutmanın aradan qaldırılması. İkiqat ver​gi​tut​ma eyni bir ver​gitutma bazasından iki və daha çox sayda verginin tutulması ilə bağlıdır. Məsələn, korporasiyaların mənfəətindən əvvəlcə korporativ mənfəət vergisi tutulur, sonra mənfəət səhmdarlar arasında bölüşdürülərkən isə fərdi gəlir vergisi tutulur. Bu isə məcmu vergi yükünün artmasına səbəb olur. 

Müxtəlif ölkələrdə ikiqat vergitutmanın aradan qaldırıl​ma​sı​nın bir-birindən fərqli sistemlərinin tətbiq edilməsi transmilli şirkət​lə​rin fəaliyyəti üçün müəyyən problemlər yaradır. Məsələn, bölüşdürülən və bölüş​dürül​məyən mənfəət üçün müxtəlif vergi dərəcələri, bölüş​dü​rü​lən mənfəətin tam və ya qismən vergidən azad edilməsi halları möv​cud​dur. Hal-hazırda Av​ropa İttifaqına daxil olan ölkələr tam əvəzləşdirmə sisteminin tətbiq edil​mə​sinin zəruriliyi fikrinə gəlmişlər. Bu İttifaq üzvü olan ölkələrdə şirkətlərin həm bölüşdürülən, həm də bölüşdürülməyən mənfəəti üçün eyni  vergi də​rəcəsinin müəyyən edilməsini, eyni zamanda dividendlərin 25% səviy​yəsində vergiyə cəlb edilməsini nəzərdə tutur.

Xüsusi Avropa şirkəti statusunun tətbiq edilməsi. Avropa İttifaqının bir neçə ölkəsində kommersiya əməliyyatları həyata keçirən şirkətlərin bir-birinə birləşməsi və birinin digəri tərəfindən öz tərkibinə daxil edilməsi hal​larının vergiyə cəlb edilməsinin xüsusi rejimi, ana və törəmə şirkətlərin vergiyə cəlb edilməsinin yüngülləşdirilməsi nəzərdə tutulur. 

Məsələn, Avropa İttifaqının üzvü olan ölkələr arasında bölüşdürülən di​videndlərdən ikiqat vergitutmanın aradan qaldırılması, onlar arasın​da  mü​bahisəli məsələlərin həll edilməsi məqsədi ilə arbitraj proseduru​nun da​xil edilməsi və s.

Belə şirkətlər İttifaq daxilində onlara spesifik vergi güzəştləri əldə etməyə təminat verən Avropa İttifaqının rezident şirkətləri statusunu alırlar. Avropa İttifaqının vergitutma məsələləri ilə bağlı xüsusi komis​si​yasının iclaslarında belə şirkətlərin mənfəətinin onun İttifaqın müx​tə​lif ölkələrində yerləşən struktur bölmələri arasında bölüşdürülməsi, İtti​fa​qa daxil olan ölkələrdə əməliyyat aparan transmilli qrup daxilində mənfəətin faizlər, divi​dendlər və royalti şəklində repatriasiyası zamanı ver​gilərin aradan qal​dırılması, transfert qiymətlərin tənzimlənməsi və di​gər problemlərlə bağlı məsələlər müzakirə olunur.    

Şirkətlərin mənfəətinin vergiyə cəlb edilməsi sahəsində Avropa İttifa​qı​nın üzvü olan ölkələrin bir-birinə qarşılıqlı yardımı. Vergidən ya​yınma hal​ları ilə mübarizə aparmaq üçün Avropa İttifaqına daxil olan bütün dövlətlərin iştirakı ilə informasiya mübadiləsinə dair çoxtərəfli vergi sazişlərinin bağlanması nəzərdə tutulur.

Avropa İttifaqında dolayı vergilərin bir-birinə uyğunlaşdırılmasının əsas vəzifəsi İttifaq daxilində fiskal sərhədlərin aradan qaldırılması və bir​liyə daxil olan ölkələrdə əlavə dəyər vergisinin dərəcələrinin bir-birinə ya​xın​laşdırılmasıdır. Ölkənin vergi sistemində ƏDV-nin olması onun Avropa İqtisadi Biriliyinin üzvlüyünə qəbul edilməsinin əsas şərtidir. Avropa İttifaqına daxil olan bəzi ölkələrdə şirkətlərin mənfəət ver​gi​si​nin və fərdi gəlir vergisinin maksimal dərəcələri aşağıdakı cədvəldə əks olun​muşdur.

Cədvəl 1.1 

Avropa İttifaqına daxil olan bəzi ölkələrdə şirkətlərin mənfəət

vergisinin və fərdi gəlir vergisinin maksimal dərəcələri 
	
	Ölkələr
	Şirkətlərin mənfəət vergisinin maksimal dərəcəsi, %
	Fərdi gəlir vergisinin maksimal dərəcəsi, %

	1
	Avstriya
	30
	50

	2
	Belçika 
	39+3%=40,17
	55

	3
	Böyük Britaniya
	33
	40

	4
	Yunanıstan 
	35
	45

	5
	Danimarka 
	34
	63

	6
	İrlandiya 
	38
	48

	7
	İspaniya 
	35
	56

	8
	İtaliya 
	36
	50

	9
	Lüksemburq 
	33+4%=34
	50

	10
	Hollandiya 
	35
	60

	11
	Portuqaliya 
	36
	40

	12
	Finlandiya 
	28
	61

	13
	Fransa 
	33,33
	56.8

	14
	Almaniya
	40
	48,5

	15
	İsveçrə   
	28
	35,7


Cədvəldən göründüyü kimi, Avropa İttifaqı daxilində birbaşa vergi​lə​rin uyğunlaşdırılması sahəsində aparılan işlərə baxmayaraq hələ ki, bu məqsədə  istənilən səviyyədə nail olunmamışdır. Bunu ilk növbədə İtti​fa​qa daxil olan ölkələrin hər birində ayrı-ayrılıqda aparılan və ümu​mi​lik​də İttifaqda həyata keçirilən  iqtisadi siyasətin məqsədləri arasında möv​cud olan ziddiyyətlərlə izah etmək olar. 

        Avropa İttifaqına daxil olan ölkələrdə ƏDV-nin dərəcələrinin bir-birinə yaxınlaşdırılması üçün 1993-cü ildə onun minimal səviyyəsi 15% həd​dində müəyyən edildi. Bundan başqa bir sıra ölkələrdə müəyyən məh​sullar üçün ƏDV-nin artırılmış və azaldılmış dərəcələrindən də istifadə olu​nur. Avropa İttifaqına daxil olan ölkələrin birindən digərinə və üçüncü döv​lətlərə ixrac ƏDV-dən azaddır. Avropa İttifaqına daxil olan ölkələrdə ƏDV-nin dərəcələrinin bir-birinə uyğunlaşdırılmasının real vəziyyəti cəd​vəl 1.2-də əks olunmuşdur.
Avropa İttifaqı daxilində inteqrasiya proseslərinin daha da inkişafı, hər bir ölkənin iqtisadiyyatın hər hansı bir konkret sahəsində ixtisas​laş​ma​sı üçün birlik çərçivəsində ƏDV üzrə klirinq sisteminin tətbiq edilməsi nəzərdə tutulur. Klirinq idxalatçı ölkələrlə müqayisədə ixra​cat​çı ölkələrin ƏDV-dən itkilərinin yerini doldurmalıdır. Çünki ixrac ƏDV-dən azad olduğundan ixracatçı ölkələrin büdcələri müəyyən itkiyə mə​ruz qalır.

Cədvəl 1.2.

Avropa İttifaqına daxil olan bəzi ölkələrdə 
əlavə dəyər vergisinin səviyyəsi
	
	Ölkələr
	ƏDV-nin daxil edildiyi il
	Vergi gəlirlərində ƏDV-nin payı, %
	ÜDM-də ƏDV-nin payı, %
	ƏDV-nin standart dərəcəsi

	1
	Avstriya
	1973
	21,7
	9,1
	20

	2
	Belçika
	1971
	16
	7,5
	21

	3
	Böyük Britaniya
	1973
	14,7
	5,7
	17,5

	4
	Yunanıstan
	1987
	14,9
	5,3
	18

	5
	Danimarka
	1967
	20,6
	9,9
	25

	6
	İrlandiya
	1972
	21,3
	8,4
	21

	7
	İspaniya
	1986
	13,9
	3,9
	16

	8
	İtaliya
	1973
	15,1
	6,2
	19

	9
	Lüksemburq
	1970
	13
	5,4
	15

	10
	Hollandiya
	1969
	15,7
	6,2
	17,5

	11
	Portuqaliya
	1986
	13,3
	4,3
	17

	12
	Finlandiya
	1994
	-
	-
	22

	13
	Fransa
	1968
	19,9
	9
	18,6

	14
	Almaniya
	1968
	16,9
	6,3
	16

	15
	İsveç
	1969
	13,4
	6,8
	25


Bu məqsədlə hər bir ölkə öz idxal-ixrac əməliyyatlarında ƏDV-nin ödənilməsi üzrə məlumatları toplamalı, ƏDV üzrə izafi daxilolmalar klirinq he​sablamaları sisteminə uyğun olaraq xarici iqtisadi əməliyyat​larda ƏDV üzrə mənfi saldosu olan ölkələr arasında yenidən bölüş​dürülməlidir.

  Avropa İttifaqında aksizlərin bir-birinə uyğunlaşdırılması ƏDV də​rəcələrinin bir-birinə uyğunlaşdırılması ilə sıx bağlıdır. Birliyə daxil olan ölkələrdə aksiz dərəcələrinin bir-birindən fərqlənməsi «turist ba​zar​lıq​ları»nın və sərhədyanı ticarətin artmasına səbəb olur. Bu isə xarici ölkələrdə alış-veriş edən vətəndaşların öz ölkələrində büdcə itkilərinə səbəb olur. Məsələn, Skandinaviya ölkələrində pivə və spirtli içkilərə aksizlərin yüksək olması bu ölkələrdə «pivə» turizminin inkişafına səbəb olmuş​dur. Belə hal​ların qarşısının alınması üçün Avropa İttifaqı çərçivəsində aksizləri vahid şəklə salmaq, aksizli məhsulların qiymətləri arasında nəzərəçarpacaq fərqin yaranmamasına nail olmaq nəzərdə tutulur. Avropa İttifaqına daxil olan bəzi ölkələrdə əlavə dəyər vergisinin səviyyəsi cədvəl 1.2-də verilir.   

1.4. Avropa İttifaqına daxil olan ölkələrin vergi siyasəti 
və mütərəqqi vergi sisteminin əsas prinsipləri

Avropa İttifaqına (Aİ) daxil olan ölkələrdə  vergi siyasəti aşağıdakı  iki əsas strateji prioritetlər əsasında  qurulur:

1) iqtisadi səmərəlilik;
2) sosial bərabərlik və müdafiə.
Avropa İttifaqına daxil olmuş ölkələri iki böyük qrupa bölmək olar. Birinci qrupu təşkil edən inkişaf etmiş ölkələrdir (Almaniya, Fransa, İngil​tərə, Hollandiya, İspaniya, İtaliya, İsveç, Danimarka, Finlandiya və sair ölkələr). Bu qrup ölkələrin vergi siyasətinin əsas prioritetləri ölkənin iqti​sadi rəqabət qabiliyyətinin təmin edilməsi ilə yanaşı, ölkədə sosial bəra​bərlik prinsiplərinə riayət edilməsidir. Bu ölkələrdə vergi daxilolmalarının böyük hissəsi daha az təminatlı əhalinin sosial müdafiəsi və insan ka​pitalının inkişaf etdirilməsi üçün istifadə edilir.

İkinci qrupda Aİ–yə yeni daxil olmuş və namizəd olan ölkələr (Şərq Avropa və Baltikayanı ölkələr) daxildir. Bu qrup ölkələrin vergi siyasətinin əsas prioriteti - ölkənin iqtisadi səmərəliliyinin artırılmasıdır və sosial mü​da​fiə məsələlər artıq ölkənin iqtisadi imkanlarına uyğun həll olunur. Bu prioritetlərə əsasən Aİ-nın çərçivəsində olan bu iki qrup ölkələr arasında vergi növləri üzrə vergi siyasəti fərqlənir. Aİ-nın tərkibinə əvvəl daxil olmuş inkişaf etmiş ölkələrdə, xüsusən Skandinaviya ölkələrində, ÜDM-da ümu​mi vergi yükünün xüsusi çəkisi ( 42-45%) Aİ - na yeni daxil olmuş ölkə​lərə nisbətən (30-32%) daha yüksəkdir və bu daha yüksək vergi dərə​cələrin tətbiq olunmasının nəticəsidir. 

Eyni zamanda inkişaf etmiş ölkələrdə sosial müdafiə ilə bağlı dövlət xərcləri yüksəkdir, insan kapitalının artmasına xidmət edən yüksək təhsil və tibbi sığorta standartları mövcuddur, innovasiya  texnologiyalarının inkişaf etdirilməsi ilə bağlı xərclər xeyli yüksəkdir. Aydındır ki, dövlətin bu sa​hə​lər​də tələb olunan büdcə vəsaitləri daha yüksək vergi daxilolmalarının he​sabına toplanılır. 

Dolayı vergilər (ƏDV, aksizlər) büdcənin artırılmasında daha tez iqtisadi effekt verir və ona görə iqtisadi baxımından Aİ-na yeni daxil olmuş öl​kələr üçün bu vergilərin səmərəliliyi daha çoxdur. Eyni zamanda ƏDV istehlak əsasında qurulmuş vergidir, və bununla ƏDV yükü az təminatlı in​sanlara daha çox təsir edir. Aİ-nın üzvü olan inkişaf etmiş ölkələrdə və xü​susən Skandinaviya ölkələrində vergi siyasətində sosial ədalət və mü​dafiə prinsipləri əsas prioritetlər kimi nəzərə alınır. Buna görə də bu ölkələrdə vergi daxilolmalarda bir başa vergilərin dolayı vergilərə nisbəti (2,2) Aİ-na yeni daxil olmuş ölkələrlə müqayisədə (1,6) daha yüksəkdir. Aİ-na əvvəl daxil olmuş və yeni daxil olmuş ölkələr arasında həm bir başa vergilər, həm dolayı vergilər arasında vergi dərəcələri fərqlənir. Bu baxımdan yeni daxil olmuş ölkələrdə vergi yükü daha aşağıdır və vergi güzəştlər daha çoxdur. Bu isə yuxarıda qeyd etdiyimiz kimi, Aİ-nın çərçivəsində fəaliyyət göstərən ölkələrin iqtisadi səmərəliliyin və sosial müdafiə üzrə məsələlərin həlli səviyyəsi ilə bağlıdır. 

Avropa İttifaqı üzrə vergi siyasətinin ümumi prinsipləri ondan iba​rətdir ki, vergi dərəcələrin diferensiasiyası və vergi güzəştləri maliyyə ka​pitalın mobil olduğundan bir iqtisadi fəaliyyət növündən digər növə ax​ma​sına şərait yaradır. Bununla ölkədə (eyni ilə Avropa İttifaqı ölkələri ara​sında) iqtisadi fəaliyyət növlərin arasında inkişaf baxımından qeyri-bəra​bərlik yaranır, bir sahə digər sahəyə nisbətən daha sürətlə inkişaf edir. Bu isə iqtisadi baxımından müsbət rol oynamır. Buna görə də ümumi olaraq Av​ropa İttifaqının vergi siyasətində ölkələr arasında vergi növləri üzrə vergi dərəcələrin vahid dərəcələr əsasında qurulmasına əsas prioritet verilir və yeni daxil olmuş və ya namizəd olan ölkələr üçün bu sahədə lazımi addım​ların görülməsinə dair tələblər irəli sürülür. 

Vergi güzəştlərə gəldikdə, bu sahədə Avropa Komissiyasının mövqeyi ondan ibarətdir ki, vergi güzəştləri əsasən vergi krediti ( mənfəətdən çıxıl​malar) şəklində verilməlidir və bu müəssisənin şəffaflığının təmin edil​məsinə cavab verir.

Avropa Komissiyasının “COM (2007) 728 final” adlanılan sənədi elmi-tədqiqat sahəsində vergi güzəştlərin verilməsi qaydalarını müəy​yən​ləş​dirir. Bu sahədə əsasən elmi-tədqiqat işlər üzrə vergi güzəştləri, məhdud olan müddət, səmərəlilik və şəffaflıq prinsiplərinə əsasən verilməlidir.

Bununla yanaşı əhəmiyyətli odur ki, yeni fəaliyyətə başlayan kiçik biznes, daha az inkişaf etmiş rayonlar (dağ və dağətəyi rayonlar), intensiv insan sərfiyyatı tələb edən istehsal (kənd təsərrüfatı) və sair dövlətin dəstəyinə ehtiyacı olan insan qrupları üzrə Avropa İttifaqının iqtisadi siya​sə​tində subsidiyalar (üfüqi və şaquli) siyasətin tətbiq edilməsinə geniş yer verilir. 

Eyni zamanda bir sıra ölkələrdə (Yaponiya, ABŞ) dövlət subsi​di​ya​larının yerinə özəl biznesin vergi güzəştlər əsasında stimullaşdırmasına üstün​lük verilir. Ancaq vergi güzəştləri öz növbəsində müəssisələrə fəaliy​yət nəticəsində dövlətin müəyyən hədəflərinin yerinə yetirilməsinə görə verilə bilər. Bu ölkələrdə hesab olunur ki, subsidiyaların verilməsi nəzarəti bürokratik çətinliklərlə və əlavə xərclərlə qarşılaşır və subsidiya alanların fəaliyyət nəticələrindən asılı deyil, ona görə ki, subsidiyalar avans şəklində verilir. 

Bununla göstərmək olar ki, vergi siyasəti, dövlətin iqtisadi-sosial siya​sətinin çərçivəsinə daxil olan və digər komponentləri tamamlayan vacib komponent kimi inkişaf etməlidir. Vergi sisteminin istehsala, istehlaka və məşğulluğa göstərdiyi təsir nəzərə alınmalıdır.

Ümumi olaraq  Aİ-na daxil olan və digər ölkələrin vergi sistemlərini təhlil edərək, nəticəyə gəlmək olar ki,  mütərəqqi vergi sistemi aşağıdakı əsas 5 prinsipə cavab verməlidir:

1. Bərabərlik - vergi sistemi bütün vergi ödəyiciləri üçün bərabər və ədalətli olmalıdır, nəticədə eyni şəraitdə olan vergi ödəyiciləri üçün eyni ver​gilər tutulmalıdır və eyni əməliyyatlardan da eyni qaydada vergi alın​malıdır.

2. Sadəlik – vergi sistemi mümkün qədər sadə olmalıdır ki, vergi ödə​yicilər öz öhdəliklərini asan başa düşüb vergiləri vaxtında və tam ödəsinlər və eyni zamanda vergi orqanların inzibati xərcləri və vergi nəzarətdə çətinliklər azalsın.

3. Kafilik – vergi sistemi dövlət büdcəsini kifayət qədər və qabaq​ca​dan məlum olan gəlir mənbələri ilə təmin etməlidir.

4. Səmərəlilik – vergi sistemi səmərəli olmalıdır və ölkənin iqti​sa​diyyatında məhsul və xidmətlərin istehsal həcminin artmasının qarşısını almamalı və ya azaltmamalıdır.

5. Rəqabət qabiliyyəti  – digər ölkələrin vergi sistemlərinə dair milli vergi sistemi rəqabətqabiliyyətli olmalıdır, ona görə ki uzun müddətli, da​vamlı və real iqtisadi inkişafı, yeni  iş yerlərinin yaradılmasını və artımını təmin edən sistem olmalıdır.

Azərbaycanın iqtisadi inkişaf tempi, neft gəlirlərinin sürətlə artma​sı​nın davamlı tempi, qeyd edildiyi prinsiplərin əsasında  vergi sisteminin daha da sürətlə inkişaf etdirilməsinə və vergi ödəyicilərinin vergi yükünü ar​tırmadan həm iqtisadi səmərəliliyinin artmasına, həm sosial ədalət və müdafiə sistemlərinin möhkəmlətməsinə imkanlar yaradır. 

Azərbaycan Dövləti tərəfindən qəbul olunmuş Aİ-Azərbaycan Fəa​liyyət Planı, Azərbaycan və Aİ arasındakı əməkdaşlığın strateji hədəflərini əhatə edən siyasi bir sənəddir. Fəaliyyət Planının həyata keçirilməsi Azər​bay​can qanunvericiliyinin, norma və standartların, o cümlədən vergi sahə​sində, yüksək beynəlxalq standartlara irəli aparacaqdır. 

Aİ - Azərbaycan Fəaliyyət Planı  Azərbaycan Dövlətin fəaliyyəti üzrə bir sıra prioritetləri tənzimləyir. Fəaliyyət Planında Vergilər Nazirliyi üçün əsas əhəmiyyət kəsb edən prioritetlər, sahələr və onların çərçivəsində gö​rülməsi tələb olunan aşağıdakı xüsusi tədbirlər göstərilib:

1) Vergi orqanlarında müasirləşmənin, sadələşmənin və informasiya kommunikasiya texnologiyalarının istifadəsinin davam etdirilməsi. Vergi ödəyiciləri ilə əməkdaşlıq və verginin razılaşdırılması, etika siyasəti, maliy​yə nəzarəti strategiyası, audit və tədqiqat üsulları daxil olmaqla, bütün zə​ruri idarəetmə strukturlarını, prosedurları və siyasəti müəyyənləşdirərək, Vergi Məcəlləsinin asan və şəffaf tətbiqinin təmin edilməsi.

2) Beynəlxalq standartlara uyğun olaraq, şəffaflığın və məlumat mü​ba​diləsinin təkmilləşdirilməsi daxil olmaqla, Azərbaycan və Aİ Üzv Döv​lət​ləri arasında ikiqat vergitutmanın aradan qaldırılması haqqında ikitərəfli sazişlər şəbəkəsinin başa çatdırılması üçün səylərin davam etdirilməsi;

3) Aİ-nın daxili bazarına Azərbaycanın gələcək inteqrasiyasında əda​lətli şərtlərin təmin edilməsi məqsədilə Aİ-nın Biznes Vergitutmasının Apa​rılması Məcəlləsinin prinsiplərinə əsaslanaraq dialoqa başlanılması;

4) Vergilərin idarə edilməsi üçün müfəssəl strategiya planının hazır​lan​ması və həyata keçirilməsi, və informasiya  kommunikasiya tex​no​logiyalarından istifadə imkanlarının genişləndirilməsi;

5) Ümumi Aİ-nın və beynəlxalq prinsiplərə uyğun şəkildə Azər​bay​can Respublikasının vergi sisteminin inkişaf etdirilməsi.

Bunları əsas tutaraq, Azərbaycan Respublikasının vergi sahəsində Fəaliyyət Planında  vergi siyasətinin və inzibatçılığının təkmilləşdirilməsi üzrə orta müddətli (2008-2012-ci illər üzrə) strateji istiqamətlər və xüsusi tədbirlər müəyyənləşdirilib.

1.5. Avropa İttifaqının vergitutma ilə bağlı ümumi tələbləri 

Avropa İttifaqının bütün üzvləri dövlət gəlirlərinə malik olmalıdırlar. Belə ki, Üzv Dövlətlər, xərclərinin ödənilməsi məqsədilə bir sıra vergilərin növlərini və səviyyəsini elə müəyyən etməlidirlər ki, nəticədə vahid bazara və kapitalın sərbəst hərəkətinə uyğun olsun, yəni aparılan ticarətə və ya xarici sərmayələrə ziyan vurmasın. 

Üzv Dövlətlər şirkətlərin mənfəət və fiziki şəxslərin gəlir vergisinin, əmanətlərin və əmlakın dəyərinin artımından əldə olunan gəlirlərdən tutu​lan verginin dərəcələrini fərdi qaydada müəyyən edirlər. Vahid bazarda apa​rılan əməliyyatlarda Əlavə Dəyər Vergisi fundamental rol oynadığı üçün onun  dərəcələrinin Üzv Dövlətlər tərəfindən şəxsən müəyyən edil​mə​si istisna haldır. Buna baxmayaraq, ƏDV dərəcələrində kiçik milli fərqlərin azad olaraq müəyyənləşdirilməsi qəbul ediləndir. 

Bundan başqa, Avropa Komissiyası bir və ya bir neçə Üzv Dövlət​lərin iştirak etdikləri vergi məsələlərinin koordinasiyasını həyata keçirir. Belə koordinasiya çox vacib hesab olunur, çünki digər halda Aİ-nin birdən çox dövlətində vergiyə cəlb edilən gəlirləri olan fiziki və hüquqi şəxslərin iki dəfə vergiyə cəlb edilməsi riski, diskriminasiya halları və vergidən yayınma və ya vergidən qaçma hallarının yaranmasına səbəb ola bilər.

Əgər Üzv Dövlətlərin vergi qaydaları vahid bazarı, kapitalın sərbəst hərəkətini və şəxslərin hüquqlarını müəyyən etmirsə bu məsələlərin həllində Avropa Məhkəməsi son instansiya hesab olunur.         

Mənfəət vergisi sahəsində Aİ-nin əsas iki istiqaməti mövcuddur:

· Aİ-yə Üzv Dövlətlər arasında zərərli vergi rəqabətinin qarşısının alınması, və

· kapitalın sərbəst hərəkəti prinsipinin dəstəklənməsidir.

 Avropa İttifaqı tərəfindən vergi öhdəliklərini yerinə yetirilməməklə sərməyə qərarlarının ədalətsiz məhdudlaşdırması hallarının qarşısının alınması üçün Üzv Dövlətlərə müəyyən çərçivələr tətbiq edilir. Bu çərçivələr Aİ-nin müvafiq qaydaları (Direktivləri) əsasında tətbiq edilir və bütün Üzv Dövlətləri əhatə edir. Belə ki, bu qaydaların tələblərinə əsasən, Üzv Dövlətin  şirkəti tərəfindən digər Üzv Dövlətin şirkətinə ödənilən faiz​lərdən, royaltilərdən və dividentlərdən ödəniş mənbəyində vergilər tutul​mur. Bu qaydalar eyni olaraq, Aİ-nin hüdudları daxilində fəaliyyət göstərən şirkətlər qruplarına və şirkətlər daxili malların təqdim edilməsinə və xidmətlərin göstərilməsinə tətbiq edilir. Hazırda şirkətlər üçün vahid ver​gi​tutma bazasının yaradılması, yəni  Aİ-da aparılan hər növ əməliyyatlara tətbiq edilən vahid qaydalar müzakirələr səviyyəsindədir.

Avropa İttifaqında Əlavə Dəyər Vergisinin dərəcəsinin 15% mini​mum dərəcəyədək endirilməsi barədə razılıq mövcuddur, lakin bununla yanaşı, əlavə azadolmalarında tətbiq edilməsi mümkündür. Müvafiq məh​dudiyyətlərlə yüksək standart dərəcələrin tətbiq edilməsinə icazə verilir.  Eyni zamanda, bir sıra mallara və xidmətlərə aşağı vergi dərəcələrinin və azadolmaların tətbiq edilə bilər. Ümumi olaraq, bu güzəştlər Aİ-nın digər Üzv Dövlətində mövcud olan  mallar və ya xidmətlərlə rəqabət etməyən gündəlik zəruri qida məhsulları və tibb ləvazimatları kimi məhdud mallar və xidmətlərə aid edilməlidir. Əks təqdirdə vahid bazarın dağılması təhlükəsi yarana bilər.

Aksiz vergilərinə münasibətdə Aİ-da vahid dərəcələrin tətbiq edilməsi prioritet məsələlərdən biri hesab olunur. Belə ki, yanacağa, içkilərə və tütün məmulatlarına tətbiq edilən aksiz dərəcələrinin müxtəlifliyi və dəyişilməsi sağlam rəqabətə asanlıqla zərbə vuracağını nəzərə alaraq, bu vergi ümumi qaydaların əsasında tətbiq edilir. Buna baxmayaraq, mədəniyyət və iqtisadi fərqliliyi nəzərə alınaraq, çaxır və pivə kimi bir sıra məhsulların  güzəştli dərəcələrlə vergiyə cəlb edilməsi mümkündür. 

Fiziki şəxslərin vergiyə cəlb edilməsi qaydaları və dərəcələri həm​çinin Aİ-na üzv olan dövlətlərin səlahiyyətlərindədir. Lakin buna bax​ma​ya​raq, diskriminasiya hallarının qarşısının alınması məqsədilə Aİ Üzv Döv​lətlərin qanunlarına müdaxilə etmə və bununla da  digər Üzv Dövlətlərdə çalışan işçilərin təqaüdlərin əldə edilməsi problemlərini aradan qaldırmaq hüququna malikdir.  

Aİ-nin vətəndaşları daha yüksək gəlir əldə etmək məqsədilə əma​nət​lərini digər Üzv Dövlətdə sərbəst olaraq yerləşdirə bilərlər. Buna bax​mayaraq, belə gəlirlərdən vergi  rezident  dövlətində ödənilməlidir.  Aİ-nin hökumətləri rezidentlər tərəfindən xaricdə yerləşdirilən əmanətlərdən əldə et​dikləri gəlirləri bəyan etməmələri nəticəsində gəlirlər itirdiklərini nəzərə alaraq, 1 iyul 2005-ci ildən Aİ-na üzv olan dövlətlər arasında qeyri-rezi​dentləri gəlirləri barədə informasiya mübadiləsi həyata keçirilir. Avstriya, Belçika və Lüksemburq və bir sıra digər Avropa dövlətləri isə belə gəlirləri ödəniş mənbəyində vergiyə cəlb edirlər.         

1.5.1. Avropa İttifaqının vergilər üzrə tələbləri

Avropa Komissiyası İttifaq daxilində Üzv Dövlətlərin  milli  vergi sistemlərinin daha güclü koordinasiya  etmək məqsədilə bir sıra təşəbbüslər irəli sürmüşlər. Bu təşəbbüslər Üzv Dövlətlərin  milli vergi sistemlərinin İttifaq qanunlarına uyğunlaşdırılmasına qulluq etməklə fiziki və hüquqi şəxs​lər üçün ikiqat vergitutmanın aradan qaldırılmasında və vergidən ya​yın​ma halları ilə mübarizədə effektiv rol oynayır.  

  Avropa İttifaqının qanunlarının əsas tələbləri aşağıdakılardan iba​rətdir:

· Diskriminasiyanın və ikiqat vergitutmanın aradan qaldırılması;

· Vergidən yayınma və vergiyə cəlb etməmək hallarının aradan qaldırılması;

· Vergi öhdəliklərinə  əməl etmə xərclərinin azaldılması.   

İttifaq qanunvericiliyi çərçivəsində Üzv Dövlətlər öz vergi sis​temlərini yerli siyasətlərinə və tələblərinə uyğun müstəqil olaraq qurmaq sə​la​hiyyətlərinə malikdirlər. Buna baxmayaraq, yerli tələbləri müvafiq vergi sisteminin quruluşu dövlətlərarası kontekstdə aparılan əməliyyatlarda çətinliklər yarada bilər.  Belə ki, belə əməliyyatlar zamanı şəxslər müxtəlif Üzv Dövlətin vergi qanunvericiliyi ilə üz-üzə gələrək diskriminasiyaya və ya ikiqat vergitutmaya məruz qala bilərlər.

Buna görə də, Avropa Komissiyasının təşəbbüslərinin əsas məqsədi müxtəlif vergi sistemlərinin daxili bazarda yarada biləcək problemlərini həll etməkdən ibarətdir. Bunun üçün isə, Avropa Komissiyası Üzv Döv​lətlərə prinsiplərinin Aİ-nın tələblərə uyğun inkişaf etdirməkdə yardım edir və dövlətlər arasında inzibati əməkdaşlığının təkmilləşdirməyə çağırır.       

Birbaşa vergilər üzrə

Əmlak dəyərinin  artımından əldə olunan gəlirlərin vergiyə cəlb edilməsi tələbləri.
Aİ tərəfindən birbaşa vergitutma sahəsində aparılan koordinasiya çər​çi​vəsində Üzv Dövlətlərə əmlakın dəyərinin artımından əldə olunan gəlirlərin vergiyə cəlb edilməsi ilə bağlı daxili qanunvericiliklərini daha güclü nəzarət etmələrinə çağırır. Bu vergi bir çox üz dövlətlər tərəfindən vergi ödəyicilərinin yaşayış yerlərini tərk etdikləri və şəxsi əmlaklarını di​gər Üzv Dövlətə ötürdükləri zaman tutulur. Aİ tərəfindən bu dövlətlərin əmlakın dəyərinin artımından əldə olunan gəlirlərin vergiyə cəlb edilməsi ilə bağlı fiziki və hüquqi şəxslərə tətbiq edilən  qanunvericiliklərin Aİ tələblərinə uyğun olub-olmaması ilə bağlı araşdırılmalar aparılaraq,  bu sahədə Üzv Dövlətlər arasında ikiqat vergitutmanın və ya vergidən yayın​ma​ların aradan qaldırılması və Aİ tələblərinə uyğunlaşdırma ilə bağlı isti​qamətlər verilir.     

Bir çox Üzv Dövlətlər rezident olan fiziki və hüquqi şəxslərinin əmlaklarının artımından əldə olunan gəlirlərini daxili qanunvericiliyə uyğun vergiyə cəlb edirlər.  Bu qanunvericiliyə əsasən, vergi əmlak təqdim edildiyi, yəni satıldığı və ya hər hansı digər bir formada əldən çıxarıldığı zaman tutulur. Lakin, əgər fiziki şəxs olan vergi ödəyicisi əmlakını təqdim etməzdən əvvəl digər bir Üzv Dövlətə yerləşərsə, onun dövləti bu vergini tutmaq hüququndan məhrum olma təhlükəsi ilə üzləşə bilər. Eynilə olaraq, əgər şirkət öz baş ofisini digər bir Üzv Dövlətə köçürərsə və ya şəxsi əmlakını digər Üzv Dövlətdə olan filialına (daimi nümayəndəliyinə) ötü​rərsə, onun dövləti şirkət onu rezidenti olduğu dövr ərzində yaranan gəli​rinin vergiyə cəlb edilməsi hüququnu itirə bilər. Bir çox Üzv Dövlətlər belə halların qarşısının alınması məqsədilə, əmlak təqdim edilmədən  digər Üzv Dövlətə ötürüldüyü və ya köçürüldüyü zaman tutmağa üstünlük verirlər.  

Avropa məhkəməsi əmlakın digər bir Üzv Dövlətə ötürüldüyü zaman bilavasitə vergiyə cəlb edilməsinin azadlıq prinsiplərinə zidd olduğu barədə qərar qəbul etmişdir. Belə ki, əmlak təqdim edilmədən vergiyə cəlb edilməsi məsələsi dövlətlərin daxili qanunvericiliyində nəzərdə tutul​ma​dı​ğından, əmlakın digər Üzv Dövlətə ötürüldüyü zaman vergi ödəyicilərinin döv​lətlərində bilavasitə vergiyə cəlb edilmələri diskriminasiya yaradır.  Eyni zamanda, məhkəmə qeyd etmişdir ki, digər yeni Üzv Dövlətdə əmlak təq​dim edildiyi zaman verginin ödənilməsi ilə bağlı zəmanət almaları məqsədilə Üzv Dövlətlər tərəfindən vergi ödəyicilərindən bank və ya digər maliyyə zəmanətləri tələb edilməməlidir. 

Lakin, Aİ qanunvericiliyi Üzv Dövlətlərə vergi yurisdiksiyalarını qo​ru​maq məqsədilə vergi məbləğlərinin əvvəlcədən hesablamağa  məh​du​diyyət qoymur, bir şərtlə ki, bu dövlətlər əmlakın faktiki təqdim edilmə anınadək hesabladıqları vergi məbləğlərinin (borlarının) ödənilməsinə  şərt​siz möhlət versinlər.

Bununla yanaşı, hesablanmış vergi məbləğlərinin ödənilməsinə şərtsiz möhlətin verilməsi Üzv Dövləti tərk edən və Üzv Dövlətdə qalan vergi ödəyiciləri  arasında vergiqoyma müxtəlifliyini həll etməsinə baxmayaraq, dövlətlərin vergi qanunvericiliklərindəki fərqlər nəticəsində yarana biləcək ikiqat vergitutma hallarına tam olaraq həll etmir. Belə ki, ikiqat vergitutma yarana bilər, əgər bir dövlət tərəfindən vergi ödəyicisi bu dövləti tərk etdiyi zaman  əmlakın təqdim edilməsi  hesab olunaraq vergi hesablansın və vergi ödəyicisinin yerləşdiyi digər dövlətdə bu vergi faktiki təqdim etmə anına hesablansın.

Bu halların qarşısının alınması məqsədilə Aİ Üzv   Dövlətlər arasında effektiv inzibati əməkdaşlığın yaradılmasını zəruri hesab edir və dövlətlərə tövsiyə edir. Belə, ki effektiv inzibati əməkdaşlıq bu verginin vergitutma ba​zasının qorunması üçün səmərəli müdafiə sistemidir. Belə əməkdaşlıq çər​çivəsində, yeni rezidentlik dövlətləri əmlakı gələcək təqdim edilməsi barə​də mənşə dövlətlərinə (vergi ödəyicisi tərəfindən tərk edilən döv​lət​lərinə) zəruri məlumatlar verməlidirlər. 

Şirkətlərin  vergiyə cəlb edilməsi

Ana şirkətlərin və onların törəmə şirkətlərinin vergiyə cəlb edilməsi ilə bağlı tələblər (Direktiv 90/435/EEC, 23 iyul 1990-cı il tarixində qəbul edilib. Bu Direktivə 2003/123/EC saylı Direktivlərlə dəyişikliklər edil​mişdir). 

Bu Direktivin tələbləri aşağıdakıları əhatə edir: 

· bir dövlətdə yerləşən daimi nümayəndə tərəfindən digər Üzv Dövlətlərin şirkətlərinin törəmə müəssisələrindən əldə etdikləri mənfəətin  bölüşdürülməsi nəticəsində əldə etdikləri gəlirlər, daimi nümayəndə yerləş​diyi dövlət istisna olmaqla;

· törəmə müəssisələrlə eyni Üzv Dövlətdə yerləşən şirkətlər tərə​fin​dən digər Üzv Dövlətdə yerləşən daimi nümayəndəliklərə mənfəətin bö​lüşdürülməsi.  

Bu Direktiv vergi dələduzluğunun və yayınmanın qarşısının alınması məqsədilə yerli və ya ikitərəfli razılaşmaların müddəalarının tətbiq edil​məsini istisna etmir.

Direktivin məqsədləri üçün “Üzv Dövlətin şirkəti” anlayışı aşağıdakı şirkətləri bildirir: 

· müvafiq kooperativlər, qarşılıqlı yardım cəmiyyətləri, əmanət bankları, əmanət fondları və kommersiya fəaliyyətli cəmiyyətlər;

·  Üzv Dövlətin daxili qanunvericiliyinə əsasən, bu dövlətdə vergi məqsədləri üçün rezident hesab olunan və üçüncü dövlətlərlə bağlanmış ikiqat vergitutmanın aradan qaldırılması Sazişlərin müddəalarına əsasən vergi məqsədləri üçün İttifaq xaricində rezident hesab edilməyən şirkətlər;

·  əlavə olaraq, azad olma mümkünlüyündən asılı olmayaraq kor​porativ gəlir vergisinin ödəyiciləri.

“Daimi nümayəndəlik” termini Üzv Dövlətdə yerləşən “sahibkarlıq fəaliyyətinin daimi yerini” bildirir, o cümlədən:

· digər Üzv Dövlətin şirkətlərinin tam və ya qismən sahibkarlıq fəaliyyətini həyata keçirdiyi yer;

·  ikitərəfli vergi sazişlərinə, sazişlər olmadığı təqdirdə isə, daxili qa​nunvericiliyə əsasən mənfəət daimi nümayəndəliyin yerləşdiyi Üzv Dövlətdə vergiyə cəlb edilir.

Üzv Dövlətin şirkətlərinin eyni şərtləri həyata keçirən digər Üzv Dövlətin şirkətlərinin kapitalında payı azı 15% olduqda  “ana şirkət” sta​tu​suna malik olur. 2009-cu ildən bu göstərici 10%-ə endirilmişdir. Üzv Döv​lətlər kapitalda olan pay şəkilini səs hüququna dəyişə bilərlər. 

Bu Direktivin müddəalarına əsasən, Üzv Dövlətlər vergitutma ilə bağlı aşağıdakı qaydaları tətbiq etməlidirlər:

  Əgər ana şirkət və ya onun daimi nümayəndəliyi ana şirkət ili törəmə müəssisənin birliyi əsasında bölüşdürülmüş mənfəət əldə edərsə, törəmə müəssisənin ləğv edilməsi hallı istisna olmaqla, ana şirkətin dövləti və onun daimi nümayəndəliyinin dövləti:  

· belə mənfəəti vergiyə cəlb etməkdən çəkinməlidir, və ya 

· ana şirkəti və daimi nümayəndəliyi bu mənfəət ilə bağlı ödənilmiş korporativ gəlir vergisini ödənilməli olan vergi məbləğindən çıxılmaqla vergiyə cəlb etməlidir.

Eyni zamanda, Direktiv ana şirkət tərəfindən ödənilmiş vergilərin, o cümlədən törəmə müəssisələr tərəfindən ödənilmiş vergilərin geri qay​ta​rıl​masını nəzərdə tutduğundan, ikiqat vergitutmanı tam olaraq aradan qaldırır. Belə ki, ikiqat vergitutma üçün ümumi sistem olmadıqda belə, Direktiv müxtəlif Üzv Dövlətlərdə törəmə müəssisələr tərəfindən ödənilən vergilərin ana şirkətin mənfəətindən çıxılmasına imkan verir.

Direktivin tələblərinə əsasən, törəmə müəssisə tərəfindən ana şirkətə bölüşdürülən mənfəət mənbədə tutulan vergidən  azad edilməlidir. Ana şir​kətin yerləşdiyi Üzv Dövlət bu şirkətin törəmə müəssisəsindən əldə etdiyi mənfəətindən mənbədə vergi tutmamalıdır. 

Müxtəlif Üzv Dövlətlərinin şirkətlərinin birləşmələrinə, ayrıl​ma​la​rına, aktivlərin ötürülməsinə və səhmlərin mübadiləsinə tətbiq edilən vergitutmanın ümumi tələbləri  (Direktiv 90/434/EEC, 23 iyul 1990-cı il tarixində qəbul edilib. Bu Direktivə 2005/19/EC və 2006/98/EC saylı  Direk​tivlərlə dəyişikliklər edilmişdir). 

Hər bir Üzv Dövlət iki və ya bir neçə Üzv Dövlətlərdə olan şirkətlərin birləşməsini, ayrılmasını, aktivlərin ötürülməsini və səhmlərin mübadiləsini bu Direktiv əsasında tənzimləməlidir.  Şirkətlərin birləşməsi və ya bu növ aparılmış hər hansı digər əməliyyatlar aktivlərin faktiki dəyəri ilə ötürülmüş borc öhdəlikləri arasında yarana biləcək gəlirlərin vergiyə cəlb edilməsini nəzərdə tutmur.

Üzv Dövlətlər, belə birləşmə nəticəsində aktivləri və borc öhdə​lik​lərini alan şirkətin, aktivləri və borc öhdəliklərini ötürən şirkətin dövlətində yerləşən daimi nümayəndəliyinin birləşmə nəticəsində yarana biləcək ehtiyatlarının vergidən azad edilməsi ilə bağlı müvafiq tədbirlərin həyata keçirilməsinə öhdəlik daşıyırlar.  

Eyni zamanda, kapital hesab edilən qiymətli kağızlarının bölüş​dü​rülməsi zamanı səhmdar şirkət tərəfindən əldə olunan səhmlərdən heç bir gəlir mənfəət və ya əmlakın artımından əldə olunan gəlirdən vergi tutul​ma​malıdır.

Əgər aktivlərin ötürülməsi birləşmə, ayrılma çərçivəsində həyata keçirilirsə və ya aktivlərin ötürülməsinə aktivləri ötürən şirkətin  Üzv Döv​lətdə yerləşən (aktivləri ötürən şirkətin yerləşdiyi dövlət istisna olmaqla)  daimi nümayəndəliyinə daxildirsə, sonuncu dövlət bu daimi nümayəndəliyi vergiyə cəlb etmək hüququndan imtina etməlidir. 

Bu Direktivə dəyişiklik edən 2005/19/EC saylı Direktiv müxtəlif Üzv Dövlətlər tərəfindən  şirkət birləşmələrinə, ayrılmalarına, aktivlərin ötürül​məsinə və səhmlərin mübadiləsinə tətbiq edilən vergitutma sisteminin tək​mil​ləşdirilməsi məqsədilə aşağıdakıları təklif edir:

· korporativ vergi ödəyicilərinin birbaşa və dolayı səhmdarlarının ver​giyə cəlb edilməsi zamanı Direktivin müddəalarını tətbiq etməməyə icazə vermək;

·  filialların törəmə müəssisələrə dəyişməsi ilə bağlı tətbiq edilən əməliyyatların qaydalarının aydınlaşdırılması;

· səhmlərin mübadiləsi anlayışının dəyişdirilməsi.  

Müxtəlif Üzv Dövlətlərin qohum şirkətləri arasında aparılan faiz və royalti ödənişlərinə tətbiq edilən vergitutmanın ümumi tələbləri (Direktiv  2003/49/EC, 3 iyun 2003-cü il tarixində qəbul edilib. Bu Direktivə 2004/66/EC, 2004/76/EC və 2006/98/EC saylı Direktivlərlə dəyişikliklər edilmişdir). 

Zərərli vergi rəqabətinin yaranması hallarının qarşısının alınması məqsədilə Aİ-nın bu Direktivi müxtəlif Üzv Dövlətlərin qohum şirkətləri arasında aparılan faiz və royalti ödənişlərinin bir Üzv Dövlətdə vergi cəlb edilməsi üçün tənzimləyici alətdir.  

Daxil bazar xüsusiyyətlərinə malik olan vahid bazarda müxtəlif Üzv Dövlətlərin şirkətləri arasında aparılan əməliyyatlar bir dövlətin şirkətləri arasında aparılan əməliyyatlara tətbiq edilən vergi şərtlərindən fərqli olmamalıdır.  

Müxtəlif Üzv Dövlətlərin ana şirkətləri ilə törəmə şirkətləri arasında aparılan əməliyyatlardan ödəniş mənbəyində vergilərin tutulması Avropa Komissiyası tərəfindən Direktivə ilkin olaraq 1990-cı ilin sonunda təklif edilmişdir. Lakin bu təklif vahid bazarın yaradılması üçün 1992-ci ildə prio​ritet məsələ hesab edildiyinə baxmayaraq, Komissiya konsensusa gələ bil​məmişdir. 1994-cü ildə isə, yarana biləcək ikiqat vergitutmanın aradan qal​dırılması məqsədilə bu təklifi qəbul etməyə məcbur oldu.  

Bu Direktiv müxtəlif Üzv Dövlətlərin qohum şirkətləri arasında aparılan faiz və royalti ödənişlərindən mənbədə tutulan vergilərin ləğv edilməsi məqsədilə 1998-ci ildə Komissiyanın təklifinə əsaslanaraq hazır​lanmışdır. Bununla əlaqədar olaraq, Üzv Dövlətlər faiz və royalti gəlirlərini vergidən azad etmək  və mənbədə tutulan vergilərə isə çıxılmalar tətbiq etmək öhdəlikləri qəbul etmişlər. Lakin faiz və royaltilərin vergidən azad edilməsi nəticəsində büdcəyə dəyəcək birbaşa zərərdən qaçmaq məqsədilə faiz və royaltilərə münasibətdə Yunanıstana və Portuqaliyaya və royaltiyə münasibətdə isə İspaniyaya keçid dövrü verilmişdir.  

Direktivin əhatə dairəsi və prosedura. 

Üzv Dövlətdə yaranan faiz və royalti ödənişləri bu dövlətdə mənbədə tutulan və ya hesablanan hər hansı vergilərdən azad edilməlidir, bir şərtlə ki,  faiz və royaltiləri alan şəxs digər Üzv Dövlətdə yerləşən şirkət olsun və ya faiz və royaltiləri alan şəxs faiz və royaltiləri ötürən şirkətin digər Üzv Dövlətdə yerləşən daimi nümayəndəliyi olsun.

Üzv Dövlətin şirkəti və ya digər Üzv Dövlətdə yerləşən daimi nüma​yən​dəliyi tərəfindən aparılan ödənişlər bu dövlətdə yaranmış hesab edi​ləcəkdir, və Direktivin məqsədləri üçün “mənbə dövləti” kimi baxılacaqdır.   

Mənbə dövləti mənbədə tutulmuş artıq vergiləri ərizə təqdim edilən vaxtdan bir il ərzində geri qaytarmalıdır. 

Direktivin məqsədləri üçün faiz anlayışı girov müqaviləsi ilə təminat verilən və ya verilməyən və borclunun mənfəətində iştirak hüququnu verən və ya verməyən borc öhdəliklərindən əldə olunan bütün növ gəlirləri, borc öhdəliklərindən və ya istiqrazlardan əldə olunan gəlirləri, o cümlədən belə borc öhdəliklərindən və ya istiqrazlardan əldə olunan mükafatları bildirir.  Vaxtı keçmiş borlar üzrə faizlər faiz gəlirləri hesab edilmir.

 Direktivin məqsədləri üçün royalti anlayışı istənilən ədəbiyyat, incə​sənət, yaxud əsərlərinə, o cümlədən kinofilmlərə və ya proqram təmi​na​tına, istənilən patentə, ticarət markasına, dizayn və ya modelə, plana, məxfi düstura, yaxud prosesə və ya  sənaye, kommersiya, yaxud, elmi avadanlığın istifadəsinə və ya istifadə hüququnun verilməsinə görə alınan istənilən növ gəlirləri bildirir.  

“Üzv Dövlətin şirkəti” aşağıdakı üç meyarlara cavab verən istənilən şirkəti bildirir:

· Üzv Dövlətin qanunlarına əsasən təsis edilən şirkət (Üzv Dövlətdə qeydiyyat yeri, mərkəzi idarəsi və ya əsas sahibkarlıq yeri olan və iqtisadi fəaliyyəti həmin Üzv Dövlətlə bağlı olan şirkət);

· Üzv Dövlətin rezidenti olan şirkət;

· mənfəət vergisi ödəyicisi olan şirkət. 

Aşağıdakı tələblərə cavab verən şirkətlər qohum şirkətlər hesab olunur:

· əgər bir şirkət digər şirkətin kapitalında azı 25% birbaşa paya malikdirsə, yaxud,
· əgər üçüncü şirkət hər iki şirkətin  kapitalında azı 25% birbaşa paya malikdirsə. 

Son olaraq, Direktivin məqsədləri daimi nümayəndəlik anlayışı Üzv Dövlətin şirkətinin  digər Üzv Dövlətdə tam və ya qismən  sahibkarlıq fəaliy​yətinin aparılması üçün daimi yeri bildirir.   

Ödənişlərin faiz və royalti olmasını istisna edən hallar.
Mənbə dövləti aşağıdakı ödənişlərə Direktivin müddəalarının tətbiq edilməsini istisna edə bilər:    

· mənfəətin bölüşdürülməsi hesab olunan ödənişlər və ya mənbə dövlətin qanununa əsasən kapital ödənişləri;

· borc öhdəliklərinə görə  borclunun mənfəətində iştirak hüququnu verən ödənişlər;

· borc verənin faiz alma hüququnu borclunun mənfəətində iştirak et​mək hüququna dəyişməsinə imkan verən  borc öhdəliklərinə görə  ödə​nişlər;

· əsas məbləğin ödənilməsi üçün hər hansı bir şərt olmayan və ya borc verildikdən sonra 50 il ərzində ödənilməli olan borc öhdəliklərinə görə  ödənişlər.

Əgər royaltiləri və ya faizlər ödəyən ilə alan arasında və ya onlardan birinin hər hansı digər şəxslə xüsusi münasibətləri mövcuddursa və bunun nə​ticəsi olaraq faiz məbləği belə xüsusi münasibətləri olmayan şəxslər ara​sında olan faiz məbləğindən yuxarıdırsa, bu Direktivin müddəaları yalnız sonuncu məbləğə tətbiq ediləcəkdir. 

Eyni zamanda, Direktiv, belə royalti və faiz ödənişlərində vergidən yayınma, vergidən qaçma və ya sui-istifadə halları olduqda, onların qar​şısının alınması məqsədilə yerli qanunvericiliklərin istifadə edilməsini istisna etmir. 

Yunanıstan, İspaniya və Portuqaliya üçün tətbiq edilmiş  keçid qaydaları. 

Yunanıstan və Portuqaliya bu Derektivin şərtlərini əmanətlərin vergiyə cəlb edilməsi Direktivi qüvvəyə minənədək (2003/48/EC saylı, 01 yanvar 2005-ci ildən qüvvəyə minmişdir) qəbul etməməyə öhdəlik götür​müşlər. Səkkiz il müəyyən edilmiş keçid dövrü ərzində müxtəlif Üzv Döv​lətlərin qohum şirkətləri arasında və ya digər Üzv Dövlətdə yerləşən daimi nümayəndəliklərə aparılan faiz və royalti ödənişlərindən ilk dörd il ərzində 10 faizdən yuxarı olmayan dərəcə ilə, qalan müddət ərzində isə 5 faiz dərəcə ilə vergi tutulması tələb edilmişdir.

İspaniya bu Derektivin şərtlərini eyni tarixədək yalnız royaltilərə münasibətdə qəbul etməməyə öhdəlik götürmüşdür. Altı il müəyyən edilmiş keçid dövrü ərzində müxtəlif Üzv Dövlətlərin qohum şirkətləri arasında və ya digər Üzv Dövlətdə yerləşən daimi nümayəndəliklərə aparılan royalti ödənişlərindən  10 faizdən yuxarı olmayan dərəcə ilə vergi tutulması tələb edilmişdir.

Əgər Üzv Dövlətin şirkəti və ya Üzv Dövlətin şirkətinin bu dövlətdə yerləşdiyi daimi nümayəndəliyi Portuqaliya və ya Yunanıstan qohum şirkətindən faiz və ya royalti alarsa, və ya İspaniyanın qohum şirkətindən royalti alarsa, və ya Üzv Dövlətin qohum şirkətinin Portuqaliya və ya Yuna​nıstanda yerləşən daimi nümayəndəliyindən faiz və ya royalti alarsa, və ya Üzv Dövlətin qohum şirkətinin İspaniyada yerləşən daimi nüma​yəndəliyindən royalti alarsa, Üzv Dövlət belə ödənişlərdə İspaniyada, Por​tuqaliyada və Yunanıstanda tutulan vergilərin çıxılmasına icazə verməlidir.  

1.5.2. Fiziki şəxslərin vergiyə cəlb edilməsi

Əmanətlərdən əldə olunan faiz ödənişlərinə tətbiq edilən vergitut​manın ümumi tələbləri (Direktiv 2003/48/EC, 3 iyun 2003-cü il tarixində qəbul edilib. Bu Direktivə 2004/66/EC və 2004/98/EC saylı Direktivlərlə dəyişikliklər edilmişdir).

Bu Direktivin əsas məqsədi bir Üzv Dövlətin rezident fiziki şəxs​lərinin digər Üzv Dövlətdə əmanətlərdən əldə etdikləri faiz gəlirlərinin birinci dövlətin vergi qanunvericiliyinə əsasən vergiyə cəlb edilməsini tən​zimləməkdən ibarətdir. Buna nail olmaq məqsədilə, Aİ Üzv Dövlətlərə ara​larında avtomatlaşdırılmış informasiya mübadilə sisteminin yaradılması tövsiyə edir. Avtomatlaşdırılmış informasiya mübadilə sistemi  faiz gəlir​lərini əldə edən rezident fiziki şəxslərin öz dövlətlərində daha səmərəli ver​giyə cəlb edilməsinə şərait yaradır.  Bu Direktivin tələblərini yerinə ye​tirmək məqsədi ilə, Üzv Dövlətlər əməkdaşlıq və bank məlumatlarının mübadiləsini həyata keçirməyə öhdəlik daşıyırlar.  


Bu Direktiv təqaüd və sığorta müavinətlərindən əldə olunan gəlir​lərinin vergiyə cəlb edilməsini istisna etməklə, yalnız borc tələblərindən əldə olunan faiz gəlirlərini əhatə edir. Ərazi səviyyəsində bu Direktiv, onun əhatə etdiyi ərazidə təsis edilən agentin (faiz ödəyən şəxsin) ödədiyi faiz​lərə şamil edilir. 


Qeyd edildiyi kimi, əmanətlərdən əldə olunan faiz gəlirləri, onları əldə edənin rezident dövlətindən bu dövlətin daxili qanunvericiliyinə əsasən vergiyə cəlb edilir. Bunları tənzimləmək məqsədi ilə Direktivin tələb​lə​rin​dən biri üzv dövlətlər arasında informasiya mübadiləsi sisteminin yara​dılmasıdır.   


İnformasiya mübadiləsi aşağıdakı formalarda həyata keçirilməsinə üstünlük verilir:

· Faizləri ödəyən agentlər tərəfindən informasiyanın verilməsi. Belə ki, bu Direktivin şərtlərinə əsasən, əgər faizləri əldə edən şəxslər on​ları ödəyən agentlərin təsis edildiyi Üzv Dövlətdən fərqli  Üzv Dövlətin re​zidentləridirlərsə, sonuncu (agent) öz dövlətinin səlahiyyətli orqanına faiz​ləri əldə edən barədə, yəni, rezidentliyi, ödənilən faizin məbləği, alanın bank rekvizitləri və özünün tam  adı və ünvanı barədə məlumatlar ver​mə​lidir.  

·  Avtomatlaşdırılmış informasiya mübadiləsi. Bu Direktivin tə​ləb​lərinə əsasən, faizləri ödəyən agentin dövlətinin səlahiyyətli şəxsi mi​ni​mum ildə bir dəfə vergi ili bitdikdən sonrakı ilin altı ayı ərzində faizləri əldə edən şəxsin rezident olduğu Üzv Dövlətə zəruri məlumatları verməyə öhdəlik daşıyır.

   Ödəniş mənbəyində tutulan  vergi ilə bağlı Belçikaya, Lüksemburqa və Avstriyaya tətbiq edilən keçid müddəaları.
 Keçid dövrü ərzində, bu gəlirlərdən ödəniş mənbəyində vergi tutan Belçikadan, Lüksemburqdan və Avstriyadan bu Direktiv ilə əhatə edilən əmanət gəlirləri ilə bağlı informasiya mübadiləsi aparılması tələb edilmir. Bu üç Üzv Dövlət keçid dövrünü faizlərlə bağlı Andorra, Lixtenşteyn və Monako Knyazlıqlarının və San-marina Respublikasının informasiya müba​diləsini tam həyata keçirənədək  və Amerika Birləşmiş Ştatlarının İqtisadi Əməkdaşlıq və İnkişaf Təşkilatının Konvensiya Modelinə müvafiq infor​masiya mübadiləsinin həyata keçirilməsi ilə bağlı İttifaq tərəfindən bir mənalı qərar qəbul edənədək  tətbiq edə bilərlər. Lakin, bu Direktiv bu üç dövlətin digər Üzv Dövlətlərdən informasiya əldə etmələrini məh​dudlaşdırmır.

Əmanət faizlərindən ödəniş mənbəyində tutulan vergi sistemi ilə bağlı, Direktiv müəyyən edir:

- əgər faizləri əldə edən şəxslər onları ödəyən agentlərin təsis edildiyi Üzv Dövlətdən fərqli  Üzv Dövlətin rezidentləridirlərsə, Belçika, Lüksem​burq və Avstriya keçid dövrünün ilk üç ilində bu ödənişlərdən 15% dərəcə ilə, sonrakı üç ildə 20% dərəcə ilə və sonralar isə 35% dərəcə ilə vergi tutmalıdırlar. 

Gəlirin bölüşdürülməsi ilə bağlı, Direktiv müəyyən edir:

- gəlir bölüşdürüldüyü halda, mənbədə vergi tutan dövlət gəlirin 25%-ni özündə saxlamaqla 75%-ni faizləri əldə edən rezidentin dövlətinə ötürməlidir.   

  Eyni zamanda, Direktiv, burada nəzərdə tutulmayan və Üzv Döv​lətlərin daxili qanunvericilikləri və ikiqat vergitutma Sazişləri ilə müəy​yən edi​lən  ödəniş mənbəyində tutulan digər vergilərin tutulmasını istisna etmir.  

Daxili Bazarda fiziki şəxslərin əldə etdikləri dividentlərin vergiyə cəlb edilməsinin ümumi tələbləri (Avropa Komissiyasının COM (2003) 810 saylı araşdırması və təklifləri)

Avropa Komissiyası tərəfindən dividentlərin vergiyə cəlb edilməsi ilə bağlı Üzv Dövlətlərin daxili qanunvericiliyinin təhlili aparılmışdır. Bir çox dövlətlər dividentləri müxtəlif formada vergiyə cəlb edirlər. Birincisi şirkət dividentlərinin alıcısı olduqda onu gəlirlərinə daxil edərək mənfəət vergisi ödəyir. İkincisi dividentləri alan səhmdar fiziki şəxs olduqda onlardan aşağıdakı formalarda vergi tutulur:

· Şirkətlər tərəfindən fiziki şəxsə divident ödənildikdə ondan ödəniş mənbəyində vergi tutulur;

· Dividentləri alan fiziki şəxs bu dividentlərdən gəlir vergisi ödəyirlər. 

 
 Eyni zamanda, Avropa Komissiyası fiziki şəxs olan sərmayəçilərə ödənilən dividentlərin vergi cəlb edilməsində bir sıra problemlərin ol​du​ğu​nu müəyyən etmişdir. Üzv Dövlətlərin dividentlərin vergiyə cəlb edilməsi sahəsindəki qanunvericiliyi tam olaraq daxili bazarın tələblərinə uyğun deyil. Belə ki, bir sıra Üzv Dövlətlərdə daxili dividentlərə, yəni bir Üzv Dövlətin şirkəti tərəfindən bu dövlətin rezidenti olan fiziki şəxsə dividentin ödənilməsini, digər Üzv Dövlətin şirkəti tərəfindən Üzv Dövlətin fiziki şəxsinə ödənilən dividentlərə və bir Üzv Dövlətin şirkəti tərəfindən digər Üzv Dövlətin fiziki şəxsinə ödənilən dividentlərə müxtəlif yanaşmalar möv​cuddur. Bu isə öz növbəsində Aİ daxilində sərmayələrin azad hərə​kə​tini məhdudlaşdırmaqla yanaşı Aİ-nın tələblərinə ziddir. 

Avropa Komissiyası tərəfindən aparılmış araşdırmanın nəticəsi olaraq aşağıdakı tələb irəli sürülmüşdür:

-  Üzv Dövlətlər digər Üzv Dövlətin şirkətləri tərəfindən onların fiziki şəxslərinə ödənilən dividentlərə və onların şirkətləri tərəfindən digər Üzv Dövlətin fiziki şəxslərinə ödənilən dividentlərə daxili dividentlərə tətbiq edilən dərəcələrdən yuxarı dərəcələr tətbiq edə bilməzlər.   

Eyni zamanda, Aİ Avropa Komissiyasının Sazişinə uyğun olaraq dividentlərdən tutulan vergilərə azadolma metodlarının tətbiq edilməsinin mümkünlüyünü vurğulayaraq, dividentlərin birbaşa vasitəsilə  vergiyə cəlb edilməsinin tərəfində olduğunu qeyd etmişdir. Bir sıra Üzv Dövlətlər artıq bu metodları təqdim etmişlər, digərləri isə hazırlıq mərhələsindədirlər. Bu dəyişiklər daxili bazarda kapitalın bölüşdürülməsini optimallaşdırmağa təkan verəcəkdir. 

Xaricdən əldə edilən qeyri-dövlət təqaüdləri ilə bağlı vergitutma ma​neə​lərinin aradan qaldırılması ilə bağlı tələblər (Avropa Komis​si​yasının COM (2001) 214 saylı araşdırması və təklifləri).
 Bu araşdırma vasitəsilə Komissiya:

· Üzv Dövlətlərin qanunvericiliklərində olan müxtəlifliklərin uyğun​laş​dırıl​ması yollarını axtarır;

· vergi qanunvericiliklərində mövcud olan qeyri bərabər və dis​kriminasiya məhdudiyyətlərinin aradan qaldırılmasına çağırır;

· Üzv Dövlətlərinin vergi gəlirlərinin qorunması məqsədilə tədbirlər görür.       

Bunlara nail olmaq məqsədilə, Komissiya Üzv Dövlətlərin bu sahədə olan qanunvericiliklərinin qeyri-diskriminasiya sahəsində Avropa Komis​siyasının Sazişinə uyğun olması ilə bağlı  monitorinqin keçirilməsini təklif ilə çıxış edir. Bu isə, öz növbəsində bu tələblərə cavab verməyən qanun​ve​ricilikləri olan Üzv Dövlətə qarşı məhkəmə iddiası qaldırmağa hüquq verir. 

Eyni zamanda, Komissiya Üzv Dövlətlərə  xaricdən (digər Üzv Döv​lət​dən) əldə edilən təqaüdlərin şərtləri ilə bağlı, vergi daxilolmalarını qo​rumaq üçün tədbirlərin həyata keçirmələrini təklif edir.  Həmçinin Ko​mis​siya Üzv Dövlətlərin qanunvericiliklərində olan müddəaların müx​tə​lifliyi nəticəsində yaranan ikiqat vergitutma ilə bağlı vergi maneələrinin aradan qaldırılmasını təklif edir.

Komissiyanın təqaüdlərlə bağlı tələblərindən biri isə, kapitalın, iş​çi​lərin və xidmətlərin sərbəst  hərəkəti ilə bağlı Avropa Komissiyasının Sa​zi​şinin qaydaları xaricdən əldə edilən təqaüdlərə də tətbiq edilməsidir. Bununla bağlı, Üzv Dövlətlərdən mövcud olan və ya yarana biləcək bütün diskriminasiya hallarının aradan qaldırılması tələb edilir. 

Burada diskriminasiya dedikdə, yerli təqaüdlərin daha əlverişli şərt​lərlə vergiyə cəlb edilməsi və çıxılmaların tətbiq edilməsi kimi üstün​lüklərin verilməsi başa düşülür.   

Müvafiq olaraq, Komissiya Üzv Dövlətlərinin müəyyən daxili qanun​vericiliklərinin Avropa Komissiyasının fundamental azadlıq və vahid bazar prinsiplərinə  uyğunlaşdırılması üçün  mütəmadi araşdırılmaların aparılması tərəfindədir. 

Vergi sistemlərinin müxtəlifliyi və tələblər.
Müxtəlif Üzv Dövlətlər təqaüd müavinətlərinin, investisiya gəlir​lə​rinin, pensiya institutlarının əmlaklarının artımından əldə olunan gəlir​lərinin və təqaüdlərinin müxtəlif formalarda  vergiyə cəlb edirlər və ver​gidən azad edirlər.  Bu hallar, işçilərin   bir Üzv Dövlətdə çalışdıqları və son​rakı təqaüd dövrünü digər Üzv Dövlətdə keçirdikləri zaman müəyyən pro​blemlər yarada bilər.

Üzv Dövlətlərin vergi sistemlərinin uyğunsuzluğundan  yaranan ikiqat vergitutma və vergidən azad edilmələr ilə bağlı Komissiya “EET siste​minin” (bu sistem müavinətləri, investisiya gəlirlərini və pensiya institut​larının əmlaklarının dəyərinin artımından əldə olunan gəlirlərini vergidən azad edilməsini və təqaüdlərin vergiyə cəlb edilməsini müəyyən edir) geniş istifadə edilməsini tövsiyə edir.  Bu sistem, pensiya müavinətlərinin və in​ves​tisiya gəlirlərinin vergiyə cəlb edilən təqaüdlərdən çıxılmaqla artıq 11 Üzv Dövlət tərəfindən tətbiq edilir. 

1.5.3. Dolayı  vergilər üzrə tələblər
Kapitalın artımından tutulan dolayı vergilər ilə bağlı Üzv Dövlət​lərin qanunvericiliklərinin uyğunlaşdırılması tələbləri (Direktiv 69/335/EEC, 13 iyul 1969-cu il tarixində qəbul edilib. Bu Direktivə 74/553/EEC, 85/303/EEC və 2006/98/EC saylı Direktivlərlə dəyişikliklər edilmişdir). 

Bu Direktiv diskriminasiya və  ikiqat vergitutma riskinin aradan qal​dırılması məqsədilə və həmçinin vahid bazarda kapitalın sərbəst hərəkətinin təkmilləşdirilməsi üçün kapital vergisi uyğunlaşdırır və möhür rüsumunu aradan qaldırır və uyğunlaşdırma ilə bağlı aşağıdakıları müəyyən edir:

· əməliyyatlar vergiyə cəlb edilən Üzv Dövlətləri (faktiki idarə​et​mə yerlərini, qeydiyyat yerlərini və ya bölmələrinin yerləşdiyi yeri);

· verginin ödənilməsi ilə bağlı fərdi öhdəlikləri (kapital şir​kətlərini);

· vergiyə cəlb edilən əməliyyatları;

· hesablama əsaslarını;

· vergi dərəcələrini;

· azadolmalarını. 

Üzv Dövlətlər şirkətlərin kapitallarına qoyulan əlavə kapitallardan bu Direktivin tələbləri çərçivəsində  vergi (bundan sonra “kapital vergisi”) tut​mağa öhdəlik daşıyırlar. 

Direktivin tələblərinə əsasən, kapital vergisi bu əməliyyatlar aparıldığı zaman kapital şirkətin faktiki idarəetmə yerinin  yerləşdiyi Üzv Dövlətdə tutulmalıdır.  

Əgər kapital şirkətin faktiki idarəetmə yeri üçüncü dövlətdə yerləşirsə və qeydiyyat yeri Üzv Dövlətdədirsə, belə əməliyyatlardan kapital vergisi qeydiyyat yeri olan Üzv Dövlətdə tutulmalıdır. 

Əgər kapital şirkətin faktiki idarəetmə yeri və qeydiyyat yeri üçüncü dövlətdə yerləşirsə və onun daimi və dövriyyə kapitalı Üzv Dövlətdə yerləşən bölməsinə ötürülürsə kapital vergisi bölmənin yerləşdiyi Üzv Dövlətdə tutulmalıdır. 

Direktivin məqsədləri üçün kapitalın şirkəti dedikdə aşağıdakı şirkətlər başa düşülür:

(a) kapitalları və ya aktivləri fond birjasında qəbul edilən istənilən şirkət, firma, assosiasiya və ya digər hüquqi şəxs;

(b) mənfəət əldə etmək məqsədilə fəaliyyət göstərən və üzvləri əv​vəlcədən icazə almadan hissələrini üçüncü şəxslərə ötürmək hüquqları olan və yalnız öz hissələri çərçivəsində şirkətin, firmanın, assosiasiyanın və ya digər hüquqi şəxsin borclarına məsuliyyət daşıyan  istənilən şirkət, firma, assosiasiya və ya digər hüquqi şəxs.    

  Bu Direktivin tətbiqi məqsədilə mənfəət əldə edən istənilən şirkətə, firmaya, assosiasiyaya və ya digər hüquqi şəxsə kapital şirkəti kimi baxıla bilər. Buna baxmayaraq, Üzv Dövlətlərin bu şirkətlərdən kapital vergisi tutmamaq  hüquqları mövcuddur. 

Aşağıdakı əməliyyatlar kapital vergisinin mövzusudur, lakin bunlarla məhdudlaşmır:

(a) şirkətin kapitalının formalaşdırılması;

(b) kapital şirkəti olmayan şirkətin kapital şirkətinə çevrilməsi;

(c) istənilən növ aktivlər vasitəsilə şirkətin kapitalının artırılması;

(d) səhmlər və ya aktivlərlə istisna olmaqla, istənilən növ aktivlər vasitəsilə şirkətin kapitalının üzvlərin səs hüquqları və mənfəətdə iştirak payı ilə artırılması. 

Direktivin tələblərinə əsasən kapital vergisi aşağıdakı dərəcələrlə tutulmasına yol verilir:

· kapital vergisinin dərəcəsi 2%-dən yuxarı və ya 1%-dən aşağı olmamalıdır;

· əgər bir və ya bir sıra kapital şirkəti bütün aktiv və passivlərini və ya sahibkarlıq fəaliyyətinin bir və ya bir sıra hissəsini yaradılma pro​sesində olan və ya artıq yaradılmış şirkətə ötürərsə,  bu dərəcə 50% və ya daha da aşağı endirilə bilər.

Hər bir Üzv Dövlət məhdud məsuliyyətli şirkət tərəfindən qoyulan kapital məbləğini  vergitutulan bazadan çıxmaq hüququna malikdir.

Eyni zamanda, Üzv Dövlətlər aşağıdakı fəaliyyətləri göstərən şirkətləri vergidən tam və ya qismən azad edə bilərlər:

- kommunal, ictimai nəqliyyat xidmətləri göstərən şirkətlər;

- su, qaz və ya enerji təchiz edən şirkətlər;

- mədəniyyət, xeyriyyəçilik və təhsil xidmətləri göstərən şirkətlər.      

Müəyyən infrastrukturlarda istifadə edilən ağır yük nəqliyyat va​sitələrinin vergiyə cəlb edilməsi  tələbləri (Direktiv 1999/62/EC, 17 iyun 1999-cu il tarixində qəbul edilib. Bu Direktivə 2006/38/EC və 2006/103/EC saylı Direktivlərlə  dəyişikliklər edilmişdir). 


Bu Direktiv Üzv Dövlətlər tərəfindən tətbiq edilən müəyyən in​fra​strukturlarda yüklərin daşınmasında istifadə edilən nəqliyyat vasitələrin vergiyə cəlb edilməsi haqqında 93/89/EEC saylı Direktivi əvəz edir.


Direktiv yüklərin daşınması məqsədilə istifadə edilən və yük qaldırma qabiliyyəti 12 tondan aşağı olmayan  nəqliyyat vasitələrin vergiyə cəlb edilməsini əhatə edir. 


Direktiv aşağıdakıları əhatə etmir:

· Avropa ərazisinin hüdudlarından kənarda nəqliyyat fəaliyyətləri göstərən nəqliyyat vasitələrini;

· Kanar adalarında, Azor adalarında və ya Madeyredə qey​diy​yat​dan keçən və ya bu ərazilərdə və ya İspaniya və ya Portuqaliya arasında nəqliyyat fəaliyyətləri göstərən nəqliyyat vasitələrini.  

Direktivin müddəalarına əsasən, hər bir Üzv Dövlət onların ərazisində qeydiyyatdan keçən nəqliyyat vasitələrinin vergiyə cəlb edilməsi və ver​gilərin  yığılması barədə prosedurları və qaydaları qəbul etməkdə məsu​liyyət daşıyırlar.

Üzv Dövlətlər nəqliyyat vasitələrini  Direktivdə  göstərilən  minimum dərəcələrdən aşağı vergi dərəcələri ilə vergiyə cəlb etməməlidirlər. Eyni zamanda, Üzv Dövlətlər Direktiv uyğun olaraq müvafiq azadolmalar və ya güzəştlər (aşağı dərəcələr) tətbiq edə bilərlər.

Minimum vergi dərəcələri aşağıdakı kimi müəyyən edilibdir: 

Cədvəl 1.3
Nəqliyyat vasitələri üçün
	Oxların sayı və maksimum yük qaldırma qabiliyyəti
	Minimum vergi dərəcəsi (avro ilə/il ərzində)

	Aşağı olmayan
	Aşağı olan
	Pnevmatik asma  oxlarına düşən
	Digər oxlara düşən

	İki ox

	12
	13
	0
	31

	13
	14
	31
	86

	14
	15
	86
	121

	15
	18
	121
	274

	Üç ox

	15
	17
	31
	54

	17
	19
	54
	111

	19
	21
	111
	144

	21
	23
	144
	222

	23
	25
	222
	345

	25
	26
	222
	345

	Dörd ox 

	23
	25
	144
	146

	25
	27
	146
	228

	27
	29
	228
	362

	29
	31
	362
	537

	31
	32
	362
	537


  Cədvəl 1.4
Kombinasiya edilmiş nəqliyyat vasitələri üçün  (qatar ilə)
	Oxların sayı və maksimum yük qaldırma qabiliyyəti
	Minimum vergi dərəcəsi (avro ilə/il ərzində)

	Aşağı olmayan
	Aşağı olan
	Pnevmatik asma oxlarına düşən
	Digər oxlara düşən

	2+1 ox

	12
	14
	0
	0

	14
	16
	0
	0

	16
	18
	0
	14

	18
	20
	14
	32

	20
	22
	32
	75

	22
	23
	75
	97

	23
	25
	97
	175

	25
	28
	175
	307

	2+2 ox

	23
	25
	30
	70

	25
	26
	70
	115

	26
	28
	115
	169

	28
	29
	169
	204

	29
	31
	204
	335

	31
	33
	335
	465

	33
	36
	465
	706

	36
	38
	465
	706

	2+3 ox 

	36
	38
	370
	515

	38
	40
	515
	700

	3+2 ox

	36
	38
	327
	454

	38
	40
	454
	628

	40
	44
	628
	929

	3+3 ox

	36
	38
	186
	225

	38
	40
	225
	336

	40
	44
	336
	535


Direktiv Üzv Dövlətlər tərəfindən tutulan istifadə haqlarının şərlərini müəyyən edir. Bu şərtlərə daxildir:  

· yalnız avtomobil və ya digər oxşar yolların, körpülərin, tunel​lərin və dağ  keçidlərinin istifadəsi;

·  yük nəqliyyat vasitələrinin sahiblərinin milliyyəti və ya mən​şəyi və ya nəqliyyat vasitələrinin təyinat yerinə görə  qeyri-diskriminasiya prinsiplərinin tətbiq edilməsi;

· daxili sərhədlərdə heç bir yoxlamaların aparılmaması;

· istifadə haqlarının maksimum hədlərinin yenidən və bundan sonra hər iki il ərzində yoxlanılması;

· vergi dərəcələrinin proporsionallığı prinsipinin tətbiq edilməsi.  

Üzv Dövlətlər Direktiv tərəfindən müəyyən edilən vergilərə əlavə vergilər tətbiq edə bilərlər:

· nəqliyyat vasitələrinin qeydiyyatı zamanı tutulan vergi və rü​sumlar;

· dayanacaq yığımları;

· tıxaclarla mübarizə məqsədilə alınan yığımlar. 


 Sərnişin nəqliyyat vasitələrindən tutulan vergilərlə bağlı tələblər (Direktiv 2005/0130, 05 iyul 2005-ci il tarixində qəbul edilib və Direktivə Aİ-nın Şurası tərəfindən COM (2005)261 saylı təkliflər verilibdir). 


Bu Direktiv Üzv Dövlətlərdə istismar edilən sərnişin nəqliyyat va​sitələri tərəfindən buraxılan karbon qazının əsasında hesablanan vergilərin qaydalarını müəyyən edir. Eyni zamanda, Direktiv sərnişin nəqliyyat va​sitələrinin qeydiyyat vergilərinin aradan qaldırılmasına və ödənilən ver​gilərin isə geri qaytarılmasına şərait yaradır.   


Belə ki, Üzv Dövlətlər onların ərazisində istismar edilən sərnişin nəqliyyat vasitələrindən xüsusi və mütəmadi vergilər tuturlar (illik dövriyyə vergiləri).  Bu vergilər istənilən 12 aylıq dövr ərzində istismar edilən nəq​liyyat vasitələrinin istismar müddətindən hesablanır. İllik dövriyyə vergiləri  yalnız sərnişin nəqliyyat vasitələrinin qeydiyyatda olduğu Üzv Dövlətdə tutulur. İllik dövriyyə vergilərinin tutulması üçün sərnişin nəqliyyat va​sitələrinin qeydiyyat dövləti onlarının istənilən 12 ay ərzində 185 gündən artıq istismar edildiyi dövlət hesab edilir.


Əlavə olaraq, illik dövriyyə vergilərin hesablandığı zaman nəqliyyat vasitələri tərəfindən hər bir kilometrə görə havaya atılan karbon qazının qramından asılı olaraq  vergi diferensiasiyası tətbiq edilir. 


  Vergi diferensiasiyası müvafiq olaraq, 2008-ci ilin 31 dekabr tari​xinədək karbon qazı tullantılarına görə vergi ümumi illik dövriyyə ver​gi​lə​ri​nin azı 25 faizini, 31 dekabr 2010-cu ilədək isə azı 50 faizini təşkil et​məlidir. 


 Əgər sərnişin nəqliyyat vasitələrinə münasibətdə illik dövriyyə vergiləri nəqliyyatın qeydiyyatda olduğu Üzv Dövlətdə ödənilibsə və son​ralar bu nəqliyyat vasitələri İttifaqın hüdudlarından kənarda istismar edilirsə və ya daimi istismar məqsədilə digər Üzv Dövlətdə keçirsə, ödə​nil​miş vergi məbləği geri qaytarılmalıdır.


Aİ-nın tələblərinə uyğun olaraq, Üzv Dövlətlərə ictimai yolların isti​fadəsinə görə sərnişin nəqliyyatlarının qeydiyyatı ilə bağlı hər hansı digər vergilərin tətbiq edilməsinə icazə verilmir. 1 yanvar 2016-cı ildən Üzv Dövlətlər qeydiyyat vergiləri ilə bağlı qüvvədə heç bir qanun saxla​ma​ma​lıdırlar. 


Aİ-nın Şurasının Direktivə dair  təklifləri. 


Bu təkliflərin əsas məqsədi daxili bazarının funksiyalarının tək​mil​ləşdirilməsindən və sərnişin nəqliyyat vasitələrinin buraxdığı karbon oksid qazının səviyyəsinin azaldılmasından ibarətdir.  Eyni zamanda, bu təkliflər Üzv Dövlətlərin sərnişin nəqliyyat vasitələrinin vergiyə cəlb edilməsi ba​rədə sistemlərinin dəyişdirməklə, sərnişin nəqliyyat vasitələrinin bir Üzv Döv​lətdən digər Üzv Dövlətə azad hərəkət etmələri üçün vergitutma ma​neələrinin aradan qaldırılmasını əhatə edir.

Sərnişin nəqliyyat vasitələrinin vergiyə cəlb edilməsi ilə bağlı Avropa Komissiyası aşağıdakı tədbirlərin həyata keçirilməsini təklif etmişdir:

· beş ildən on ilədək  müəyyən ediləcək keçid dövrü ərzində nəq​liy​yat vasitələrinin qeydiyyat vergilərinin tədricən aradan qaldırılması;

·  bir Üzv Dövlətdə qeydiyyatdan keçən və digər Üzv Dövlətdə istismar olunan sərnişin nəqliyyat vasitələri tərəfindən ödənilən qeydiyyat vergilərinin geri qaytarılması;

· buraxılan karbon oksid qazı ilə bağlı vergilərin ümumi qey​diyyat vergisinə daxil edilməsi.

Beş ildən on ilədək  müəyyən ediləcək keçid dövrü ərzində qeydiyyat vergilərinin tədricən aradan qaldırılması avtomobil  sahiblərinin  avtomobil əldə edərkən ödənilən yüksək vergi yükünü ortadan qaldıracaqdır. Eyni zamanda, bu hal yüksək illik dövriyyə və yanacaq vergisinin ödənilməsini aradan qaldıracaqdır. 


Aİ tərəfindən yüksək qeydiyyat vergiləri tətbiq  edən Üzv Döv​lət​lərin keçid dövrü ərzində bu sahə üzrə vergi sistemlərinə dəyişiklərin edil​məsi tələb edilir. 


Aİ digər bir təklifi olan qeydiyyat vergilərinin geri ödənilməsi sis​teminin yaradılmasıdır. Bu hər hansı bir sərnişin nəqliyyat vasitəsinin  bir Üzv Dövlətdə qeydiyyatdan keçərək ödədiyi verginin belə nəqliyyat va​sitələrinin digər Üzv Dövlətə ixrac edilməsi və ya daimi istismar məqsədilə keçirilməsi zamanı geri qaytarılması  ikiqat vergitutmanı aradan tam olaraq qaldıracaqdır. 

1.5.4. Əlavə dəyər vergisinin ümumi sistemi


(Aİ-nin Üzv Dövlətlərin dövriyyə vergiləri ilə bağlı qanun​ve​ri​ci​lik​lərinin uyğunlaşdırılması barədə 67/227/EEC saylı ilk Direktivi 11 aprel 1967-ci ildə qəbul edilibdir. Sonralar bu Direktivə 9 dekabr 1969-ci il ta​rixli 69/463/EEC saylı və 17 may 1977-ci il tarixli 77/388/EEC saylı Direk​tivlərlə dəyişikliklər edilmişdir. 

Son olaraq, Əlavə Dəyər Vergisinin ümumi sistemi barədə 28 noyabr 2006-cı il tarixli 2006/112/EC saylı Direktiv qəbul edilmiş və bu Direktivə  2006/138/EC saylı Direktivlə dəyişikliklər edilmişdir). 

1 yanvar 1972-ci ildə sonuncu Üzv Dövlətlər dövriyyə vergiləri ilə bağlı sistemlərini ümumi ƏDV sisteminə keçirmişlər, lakin dərəcələri və azadolmaları tam olaraq uyğunlaşdırmamışlar.  Direktivə edilmiş sonrakı dəyişikliklər bu sahədə ikinci mərhələnin başlanğıcını qoyaraq, döv​lət​lər​dən dərəcələri və azadolmaları tam olaraq uyğunlaşdırmalarını tələb et​mişlər və bu sahədə nəzarəti gücləndirmişlər.  


 Bu Direktiv, ƏDV –nin Avropa İttifaqında ümumi sisteminin şərt​lə​rini müəyyən edir.  Ümumi sistem neytrallıq  prinsipinə əsaslanır, belə ki, hər bir dövlətin hüdudları çərçivəsində oxşar malların və xidmətlərin bütün is​tehsal və bölüşdürülmə mərhələlərində eyni vergi yükü tətbiq  edil​mə​li​dir.


Direktivin müddəalarına əsasən, ƏDV malların istehsalı və bölüş​dürülməsi və xidmətlərin göstərilməsi ilə bağlı kommersiya fəaliyyətinə tətbiq edilən ümumi istehlak vergisidir.  ƏDV-nin ümumi sistemi Aİ da​xilində istehlak məqsədilə alınan və təqdim edilən mallara və xidmətlərə tətbiq edilir. ƏDV malların və xidmətlərin bütün istehsal və bölüşdürülmə mərhələlərində onların əlavə dəyərindən hesablanır.   


ƏDV vergi ödəyicilərinə (ƏDV məqsədləri üçün qeydiyyata alınan) əldə etdikləri malların və xidmətlərin müqabilində digər vergi ödəyicilərinə ödədikləri ƏDV-nin əvəzləşdirməyə icazə verməklə müvafiq mərhələlərdə hissələrlə yığılır. Bu mexanizm aparılan əməliyyatların sayından asılı olmayaraq, verginin neytral olduğunu göstərir.     

Sonda ƏDV malların və xidmətlərin son dəyərində əlavə faiz forma​sın​da son istehlakçıdan tutulur.  Bu son dəyər istehsalın və bölüşdürmənin bütün mərhələlərində əlavə edilən dəyərləri göstərir.

Direktiv aşağıdakı ərazilərə tətbiq edilmir:

· Helqoland adası, İtaliyanın Busengen, Seuta, Melilla, Liviqno və Campione əraziləri və Luqano gölü;

· Kanar adaları,  Aland adaları və İslandiya Kanalı

Gibraltara və Kipr Respublikasının hökumətinin nəzarəti altında olmayan Kiprin ərazisinə ƏDV tətbiq edilmir. Bu ərazilərə üçüncü ərazilər kimi baxılır.     


ƏDV-yə cəlb edilən şəxslər.

Direktivin məqsədi üçün ƏDV-yə cəlb edilən şəxs dedikdə, gəlir əldə etmək məqsədilə istənilən sahədə istənilən iqtisadi fəaliyyəti müstəqil həyata keçirən hər hansı şəxs başa düşülür. 


İstehsal, ticarət və ya xidmətlərin göstərilməsi, o cümlədən mədən və kənd təsərrüfatı fəaliyyətləri iqtisadi fəaliyyət hesab olunur.   Eyni za​man​da, gəlir əldə etmək məqsədilə istənilən maddi və qeyri-maddi əmlakın istifadəsinə iqtisadi fəaliyyət kimi baxılır. 


Dövlət, yerli və regional hökumət orqanlarına və ya oxşar digər orqanlara vergiyə cəlb edilən şəxslər kimi baxılmır. 


ƏDV tutulan əməliyyatlar. 

ƏDV-yə cəlb edilən şəxslər tərəfindən Üzv Dövlətlərin ərazisində aparılan əməliyyatlardan ƏDV tutulur. Eyni zamanda, şəxslər tərəfindən aparılan idxal əməliyyatlarından ƏDV tutulur. ƏDV tutulan əməliyyatlara aşağıdakılar daxil edilir:

1. Vergiyə cəlb edilən şəxslər tərəfindən malların təqdim edilməsi. 

Burada maddi əmlak üzrə hüquqların digər şəxslərə ötürülməsi mal​ların təqdim edilməsi hesab olunur. Elektrik enerjisinə, qaza, istilik və so​yuducu sistemlərinə maddi əmlak kimi baxılır. Eyni zamanda, Direktivin tələblərinə əsasən, Üzv Dövlətlər daşınmaz əmlakın istifadə hüququndan əldə olunan faizlərə maddi əmlak kimi baxa bilərlər. 

Vergi ödəyiciləri tərəfindən biznes aktivlərinin hissəsi olan malların digər Üzv Dövlətə ötürülməsinə malların təqdim edilməsi kimi baxılır.     

2. İttifaq daxilində bir Üzv Dövlət tərəfindən  malların digər Üzv Dövlətdən əldə edilməsi. 

İttifaq daxilində malların əldə edilməsi, yalnız mallar bir Üzv Dövlət tərəfindən digərinə ötürüldükdə, yəni mallar bir Üzv Dövlətin vergiyə cəlb edilən şəxsi tərəfindən digər Üzv Dövlətin vergiyə cəlb edilən və ya cəlb edilməyən şəxsinə satıldıqda, daşınma həyata keçirildiyi zaman baş vermiş hesab olunur.  

3. vergiyə cəlb edilən şəxslər tərəfindən xidmətlərin göstərilməsi.
Burada xidmətlərin göstərilməsinə malların təqdim edilməsi hesab edilməyən istənilən  əməliyyat daxildir.  
4. Aİ-nın xaricindən (üçüncü ərazilərdən və ya dövlətlərdən) malların idxal edilməsi. 

Burada malların idxal edilməsi dedikdə, Aİ-nın ərazisinə gömrük rü​sum​larından azad edilməyən malların daxil edilməsi başa düşülür. 

Vergiyə cəlb edilən əməliyyatların həyata keçirildiyi yer.
Aşağıdakı əməliyyatların həyata keçirildiyi yer malların təqdim edildiyi yer hesab olunur:

· əgər malların daşınması və ya göndərilməsi həyata keçirilməyibsə,  malların təqdim edildiyi yer malların təqdim edildiyi zaman yerləşdiyi yer hesab olunur;

· əgər mallar malları təqdim edilən şəxs tərəfindən və ya əldə edən və ya üçüncü şəxs tərəfindən daşınırsa və ya göndərilirsə malların təqdim edildiyi yer, malları əldə edənə daşınma və ya göndərilmə başlandığı yer hesab olunur;

· əgər mallar hava və ya dəniz gəmisinin və ya qatarın göyərtəsində təqdim edilirsə, malların təqdim edildiyi yer sərnişinlərin  yola düşdüyü nöqtə hesab olunacaqdır;

·  əgər ƏDV məqsədləri üçün mal hesab edilən qaz və ya elektrik enerjisi bölüşdürülmə sistemi vasitəsilə vergiyə cəlb edilən vasitəçilərə ötürülürsə, malların təqdim edildiyi yer belə vasitəçilərin fəaliyyətləri və  ya daimi nümayəndəliyi olduğu yer hesab olunur. Əgər, belə fəaliyyət və ya daimi nümayəndəliyinin olduğu yer mövcud deyilsə, onların daimi ünvanı və ya adətən yaşadıqları yer malların təqdim edildiyi yer  hesab olunur. 

Aşağıdakı əməliyyatların həyata keçirildiyi yer xidmətlərin gös​tə​rildiyi yer hesab olunur:

· xidmətlərin göstərildiyi yer, xidmətləri göstərənin sahibkarlıq yeri və ya xidmətlərin göstərildiyi daimi nümayəndəliyinin yeri hesab olunur. Əgər, belə yer mövcud deyilsə  xidmətləri göstərənin ünvanı və ya adətən yaşadığı yer, xidmətlərin göstərildiyi yer  hesab olunur;

· daşınmaz əmlak ilə bağlı xidmətlərin göstərildiyi yer, o cüm​lə​dən daşınmaz əmlak üzrə agentlərin və mütəxəssislərin göstərdiyi xidmətlər və arxitektor xidmətləri də daxil olmaqla, tikinti işinin hazırlığı və koor​dinasiyası ilə bağlı xidmətlər daşınmaz əmlakın yerləşdiyi yer hesab olunur; 

· İttifaq daxilində olan daşınmalar istisna olmaqla, daşınmaların həyata keçirildiyi yer, proporsional qət edilmiş məsafə şərti ilə daşınmaların  faktiki həyata keçirildiyi yer hesab olunur;

· İttifaq daxilində malların daşınmasının həyata keçirildiyi yer nəqliyyat vasitələrini yola düşdüyü yer hesab olunur.  

Aşağıdakı xidmətlərin göstərildiyi yer, belə xidmətlərin fiziki olaraq həyata keçirildiyi yer hesab olunur:

· mədəniyyət, incəsənət, idman, elmi, təhsil, əyləncə və ya oxşar fəaliyyətlər, o cümlədən belə fəaliyyətlərin təşkili üzrə xidmətlər;

· yardımçı daşınma  xidmətləri, o cümlədən malların yüklənməsi, boşal​​dılması, daşınması və ya digər oxşar xidmətlər;

· daşınan maddi əmlakı qiymətləndirilməsi və ya belə əmlakla işlər;

Digər bir şəxsin adından çıxış edən vasitəçilər tərəfindən İttifaq da​xilində malların daşınmasına yardımçı olan  xidmətlərin göstərilməsi, belə xidmətlər fiziki olaraq həyata keçirildiyi yerdə vergiyə cəlb edilir.

·  İttifaq xaricində yerləşən alıcılara və ya xidmətləri göstərənlə və eyni Üzv Dövlətdə yerləşməyən vergi ödəyicilərinə göstərilən aşağıdakı xidmətlərin yeri, alıcının sahibkarlıq fəaliyyətinin olduğu və ya daimi nümayəndəliyinin olduğu yer hesab olunur. Əgər, belə yer mövcud deyilsə,  xidmətləri alanın  ünvanı və ya adətən yaşadığı yer, xidmətlərin göstərildiyi yer  hesab olunur:

·  ticarət markalarının, patentlərin, lisenziyaların, müəlliflik və digər oxşar hüquqların verilməsi və ya güzəşt edilməsi;

· məsləhət xidmətləri;

· məsləhət, mühəndis, hüquq, mühasib və digər oxşar xidmətlər, həmçinin məlumatların işlənilməsi və məlumatların təqdim edilməsi üzrə xidmətlər;

· seyflərin kirayəsi istisna olmaqla,  bank, maliyyə və sığorta əmə​liyyatları, o cümlədən təkrarsığorta əməliyyatları;

· işçi qüvvəsinin verilməsi;

· bütün növ nəqliyyat vasitələri istisna olmaqla, daşınan əmlakın icarəyə verilməsi;

· təbii qaz və elektrik enerjisi ötürülməsi sistemləri vasitəsilə təbii qazın və elektrik enerjinin ötürülməsi xidmətləri və birbaşa bunlarla bağlı digər xidmətlər;

· telekommunikasiya xidmətlər;

· radio və televiziya yayım xidmətləri və elektron olaraq göstərilən xidmətlər.  Elektron poçt vasitəsilə göstərilən xidmətlərə elektron xidmətlər kimi baxılmır. 

ƏDV dərəcələri. 

Bu Direktivin tələblərinə əsasən Üzv Dövlətlər iki əsas ƏDV dərəcələri tətbiq edə bilərlər:

(1) Standart dərəcə -   1 yanvar 2006-cı il tarixdən 31 dekabr 2010-cu il tarixədək standart dərəcə 15%-dən aşağı olmamalıdır;

(2) Güzəştli dərəcə -  Üzv Dövlətlər bir və ya iki güzəştli dərəcələr tət​biq edə bilərlər. Güzəştli dərəcə 5%-dən aşağı olmayan vahid dərəcə ol​maqla   müvafiq mallara və xidmətlər tətbiq edilir. Eyni zamanda, Üzv Döv​lətlər təbii qaz, elektrik enerjisi və istilik təqdim edən şəxslərə güzəştli dərəcələr tətbiq edə bilərlər. 

Üzv Dövlətlərdə tətbiq edilən ƏDV dərəcələrinin siyahısı aşağıdakı kimidir:

	Üzv Dövlətlər
	Ən güzəştli dərəcə
	Güzəştli dərəcə
	Standart dərəcə

	Belçika
	-
	6/12
	21

	Bolqarıstan 
	-
	7
	20

	Çexiya
	-
	5
	19

	Danimarka
	-
	-
	25

	Almaniya
	-
	7
	19

	Estoniya
	-
	5
	18

	İrlandiya
	4,5
	13,5
	21

	Yunanıstan
	4,5
	9
	19

	İspaniya 
	4
	7
	16

	Fransa 
	2,1
	5,5
	19,6

	İtaliya 
	4
	10
	20

	Kipr 
	-
	5/8
	15

	Latviya 
	-
	5
	18

	Litva
	-
	5/9
	18

	Lüksemburq
	3
	6/12
	15

	Macarıstan
	-
	5
	20

	Malta
	-
	5
	18

	Niderland 
	-
	6
	19

	Avstriya 
	-
	10
	20

	Polşa 
	3
	7
	22

	Portuqaliya 
	-
	5/12
	21

	Rumıniya 
	-
	9
	19

	Sloveniya 
	-
	8,5
	20

	Slovakiya
	-
	10
	19

	Finlandiya
	-
	8/17
	22

	İsveç
	-
	6/12
	25


	Böyük Britaniya
	-
	5
	17,5


  Azadolmalar. 

Bu Direktivin tələblərinə əsasən, Üzv Dövlətlər aşağıdakı əmə​liy​yatları ƏDV-dən azad edə bilərlər:

· sərnişin daşınma və telekommunikasiya xidmətləri istisna ol​maqla, ictimai xidmətlər;

· tibb və oxşar  xidmətlər;

· insan orqanlarının, qanının və südünün təqdim edilməsi;

· sosial müdafiə və sosial vəziyyətinin yaxşılaşdırılma məqsədilə xidmətlərin göstərilməsi və malların təqdim edilməsi;

· uşaq və gəncləri qorumaq məqsədilə xidmətlərin göstərilməsi və malların təqdim edilməsi;

· müəllimlər tərəfindən aparılan təlimlər;

· dini və fəlsəfə institutların və digər oxşar təşkilatların fəaliy​yət​ləri;

· qeyri-kommersiya təşkilatlarının idman, bədən tərbiyəsi, mə​də​niyyət və digər oxşar sahələr üzrə apardıqları fəaliyyətlər;

· əlil və  yaralı şəxslərə göstərilən nəqliyyat xidmətləri;

· kommersiya fəaliyyəti istisna olmaqla, radio və televiziya təşkilatları tərəfindən aparılan xidmətlər; 

· sığorta və təkrarsığorta əməliyyatları, o cümlədən sığorta bro​kerləri və agentləri tərəfindən aparılan xidmətlər;

· qrantlar və kreditlər;

· bank və digər oxşar maliyyə institutlar tərəfindən aparılan maliyyə xidmətləri;

· qiymətli kağızlar və investisiya fondları ilə bağlı əməliyyatlar;

· poçt xidmətlərində istifadə edilən poçt markalarının təqdim edilməsi;

· mərc, lotereya və digər oxşar azart oyunları;

· tikililərin və ya onların hissələrinin təqdim edilməsi;

· tikinti məqsədilə istifadə edilə bilməyən torpaqların təqdim edil​məsi;

· daşınmaz əmlakın icarəsi və ya kirayəsi;

· müvafiq sazişlər əsasında səfirliklərə və beynəlxalq təşkilatlara xidmətlərin göstərilməsi və malların təqdim edilməsi;

· müvafiq qurumların (milli bank, silahlı qüvvələr və sair) və bey​nəl​xalq təşkilatların və səfirliklərin idxal əməliyyatları, idxal edilən qaz və elektrik enerjisi, tutulmuş dəniz məmulatları;  

· ixrac əməliyyatları;

· beynəlxalq daşınmalar. 

İttifaq daxilində aparılan əməliyyatların  ƏDV-dən azad edilməsi.
İttifaq daxilində malların təqdim edilməsi, yalnız mallar bir Üzv Dövlət tərəfindən digərinə ötürüldükdə, yəni mallar bir Üzv Dövlətin ver​giyə cəlb edilən şəxsi tərəfindən digər Üzv Dövlətin vergiyə cəlb edilən və ya cəlb edilməyən şəxsinə satıldıqda baş vermiş hesab olunur.  

Avropa İttifaqı daxilində aparılan aşağıdakı əməliyyatlar ƏDV tutulan əməliyyatlara aid edilmir:

· aksiz vergisi tutulan mallar istisna olmaqla, kənd təsərrüfatı, meşə və balıqçılıq biznesləri üçün vergi ödəyiciləri olan fermerlər və ya ƏDV əvəzləşdirmək hüquqları olmayan vergi ödəyiciləri və ya vergi ödəyiciləri olmayan hüquqi şəxslər tərəfindən İttifaq daxilində əldə olunan mallara müəyyən şərt gözlənildikdə ƏDV tətbiq olunmur. Bu müddəa aşağıdakı şərt gözlənildikdə tətbiq oluna bilər:


- Cari il ərzində İttifaq daxili malların əldə edilməsinin ümumi dövriyyəsi Üzv Dövlətlər tərəfindən müəyyən edilən həddi aşmamalıdır, və 10 000 Avrodan aşağı olmamalıdır.        

Üzv Dövlətlər tərəfindən müəyyən edilən hədd aşağıdakı kimidir:

(avro ilə)
	Üzv Dövlətlər
	ƏDV-yə cəlb edilməyən hüquqi şəxslər və ödənilmiş ƏDV-ni əvəzləşdirmək hüquqları olmayan vergiyə cəlb edilən şəxslər tərəfindən Aİ daxilində əldə edilən mallara tətbiq edilən dövriyyə həddi
	Məsafəli satışa tətbiq edilən dövriyyə həddi
	Kiçik müəssisələrə tətbiq edilən dövriyyə həddi

	Belçika
	11 200
	35 000
	5 580

	Bolqarıstan 
	10 226
	35 791
	25 565

	Çexiya
	12 265
	37 622
	37 622

	Danimarka
	10 729
	37 551
	6 705

	Almaniya
	12 500
	100 000
	17 500

	Estoniya
	10 226
	35 151
	15 978

	İrlandiya
	41 000
	35 000
	70 000 

	Yunanıstan
	10 000
	35 000
	10 000

	İspaniya 
	10 000
	35 000
	-

	Fransa 
	10 000
	100 000
	76 300

	İtaliya 
	8 263
	27 889
	30 000


	Kipr 
	10 251
	35 000
	15 600

	Latviya 
	10 043
	34 433
	14 347

	Litva
	10 137
	36 203
	28 962

	Lüksemburq
	10 000
	100 000
	10 000

	Macarıstan
	9 850
	34 671
	19 700

	Malta
	10 000
	35 000
	35 000 -24 000

	Niderland 
	10 000
	100 000
	-

	Avstriya 
	11 000
	100 000
	30 000

	Polşa 
	13 883
	44 426
	13 883

	Portuqaliya 
	10 000
	35 000
	9 976 və ya 12 470

	Rumıniya 
	9 367
	32 702
	32 702

	Sloveniya 
	10 000
	35 000
	25 000

	Slovakiya
	12 500
	44 642
	44 642

	Finlandiya
	10 000
	35 000
	8 500

	İsveç
	9 526
	33 869
	-

	Böyük Britaniya
	87 098
	95 264
	87 098


· İttifaq daxilində ikinci əl malların əldə olunması, antik əşyaları və incəsənət işləri. 


Əvəzləşdirmələr.

Professional iqtisadi fəaliyyətində istifadə üçün mallar və ya xid​mətlər alıcı olan vergi ödəyicisi bu əməliyyatlar aparılan Üzv Dövlətdə ƏDV məbləğini əvəzləşdirmək hüququna malikdir. Üzv Dövlətdə təsis edilməyən vergi ödəyicisi tərəfindən ödənilən ƏDV xüsusi prosedur va​sitəsilə bu məbləği geri ala bilər. ƏDV-dən azad olan fəaliyyət olan və ya xü​susi güzəştlərdən faydalanan vergi ödəyicisi ƏDV əvəzləşdirmək hü​qu​quna malik deyil.


Müəyyən hallarda, əvəzləşdirmə məhdudlaşdırıla və ya düzəlişlər edilə bilər. 

Əvəzləşdirmək hüququ olmayan güzəştlər.
Sosial-iqtisadi səbəblərə görə aşağıdakılar ƏDV azad edilməlidir:

· ümumi maraqlar təşkil edən fəaliyyətlər (tibb, sosial yardım və müdafiə üçün nəzərdə tutulan mal və xidmətlər, təhsil və mədəniyyət);

· sığorta, qrant və kreditlər, bank və maliyyə xidmətləri, poçt mar​ka​larının satışı, lotereyalar və azart oyunları və daşınmaz əmlakla bağlı müəyyən xidmətlər. 

· Aİ xaricindən malların idxalı.  

Əvəzləşdirmək hüququ olan güzəştlər.
Bunlara aşağıdakı əməliyyatlar daxildir:

· İttifaq daxili malların əldə edilməsi;

· Aİ tərəfindən malların üçüncü dövlətlərə ixracı;

· Beynəlxalq daşınmalar və onlarla bağlı xidmətlər;

· İxracla bağlı vasitəçilərin tərəfindən göstərilən xidmətlər;

· Beynəlxalq ticarətlə bağlı müəyyən əməliyyatlar.  

Direktivin tələblərinə əsasən, aparılan hər bir əməliyyat üzrə ƏDV bəyannaməsi tərtib edilməlidir və kağız və ya elektron formatda Üzv Dövlətin vergi orqanına təqdim edilməlidir. 

Xüsusi ƏDV sxemləri. 

Direktivin tələblərinə əsasən, Üzv Dövlətlər aşağıdakılara xüsusi ƏDV sxemləri tətbiq etməlidirlər:

· ikinci əl mallara, incəsənət işlərinə, antik əşyaları;

· əməktutumlu xidmətlərə; 

· elektron olaraq göstərilən xidmətlərə; 

· kiçik firmalara;

· fermerlərə;

· səyahət agentlərinə. 

ƏDV ümumi sistemi Direktivinin  hissəsi olan “İnvestisiya qızıl​larına  tətbiq edilən ƏDV-nin xüsusi sxemi” barədə 12 oktyabr 1998-ci il tarixli, 1998/80/EC saylı Direktiv (Bu Direktivə 77/388/ECC saylı Direktiv ilə dəyişikliklər edilmişdir).

Qızılın maliyyə alətləri kimi istifadə edilməsinin təmin edilməsi məqsədilə, bu Direktiv investisiya qızıllarını  təchizatını vergidən azad edir. Bu Direktiv tətbiq edilməzdən əvvəl investisiya qızıllarına adi ver​gitut​ma​nın mövzusu idi və bunun nəticəsi olaraq, investisiya qızıllarının təc​hi​za​tından  ƏDV tutulurdu, lakin bir sıra Üzv Dövlətlərin bunları ver​gidən azad etmə hüquqları  malik idilər.  Bu Direktiv  belə Üzv Dövlətlər arasında olan fərqləri aradan qaldırır və eyni zamanda, İttifaqın qızıl bazarında rəqabəti artırır. 

İnvestisiya qızıllarına aşağıdakılar aid edilir:

- qiymətli kağızlarla təmsil olunub olunmamasından asılı olmayarq,  külçə bazarı tərəfindən qəbul edilən kərpic formasında olan təmiz və ya 995 əyarlı qızıl, (Üzv Dövlətlər bu sxemdən 1 qram və ya ondan aşağı olan kül​çələri bu sxemdən şamil etməməyə bilərlər);

-  1800-cü ildən sonra kəsilmiş 900 əyara bərabər və ya ondan yuxarı olan, mənşə dövlətində qanuni hesab olunan və açıq bazar qiymətindən yuxarı qiymətlə satılmayan qızıl pullar. Hər il Üzv Dövlətlər bu tələblərə cavab verən qızıl pulları açıqlamalıdır.  

İttifaq daxilində investisiya qızıllarının alınması və idxalı Üzv Döv​lətlər tərəfindən ƏDV-dən azad edilməlidir.  Lakin, bir vergi ödəyicisi tərə​findən qızıl digər vergi ödəyicisinə təqdim edildiyi aşağıdakı hallarda vergitutma hüququ yarana bilər:

-  investisiya qızılları istehsal edən və istənilən qızılı investisiya qızılına çevirən vergi ödəyicisindən;

- adətən istehsal məqsədləri üçün qızıl təqdim edən vergi ödəyicilərindən.     

 ƏDV ümumi sistemi Direktivinin  hissəsi olan “İkinci əl mallara, incəsənət işlərinə, antik əşyaları tətbiq edilən ƏDV-nin xüsusi sxemi” barədə 14 fevral 1994-cü il tarixli, 94/5/EC saylı Direktiv (Bu Direktivə 77/388/ECC saylı Direktiv ilə dəyişikliklər edilmişdir).

Direktiv Üzv Dövlətlərdən, ikinci əl mallarla, incəsənət işləri ilə, antik əşyalarla bağlı olan vergiyə cəlb edilən vasitəçiləri və ictimai auksion satışlarını ƏDV-dən azad etmələrini tələb edir.   

ƏDV ümumi sistemi Direktivinin  hissəsi olan “Əməktutumlu xid​mətlərə tətbiq edilən ƏDV-nin xüsusi sxemi” barədə 22 oktyabr 1999-cu il tarixli, 1999/85/EC saylı Direktiv (Bu Direktivə 77/388/ECC saylı Direktiv ilə dəyişikliklər edilmişdir).

Əməktutumlu xidmətlərə güzəştli ƏDV dərəcəsinin tətbiq edilməsi məqsədilə 77/388/ECC saylı Direktivə 14 fevral 2006/18/EC saylı Direk​tivlə dəyişiklik edilmişdir.

Bu Direktiv Üzv Dövlətlərdən, aşağıdakılar da daxil olmaqla sosial və mədəniyyət məqsədilə göstərilən əməktutumlu iş və xidmətlərə azı 5 faiz olmaqla bir və ya iki güzəştli dərəcələrin tətbiq edilməsini tələb edir: 

· kiçik təmir işləri (velosiped, ayaqqabı, dəri mallar və geyim əş​yaları);
· şəxsi yaşayış yerlərinin təmiri və bərpası, bu məqsədlə alınmış materiallar istisna təşkil edir;
· şüşələrin və evlərin təmizlənməsi xidmətləri;
· evə baxım xidmətləri;
· bərbər xidmətləri. 
Bütün bu xidmətlər aşağıdakı tələblərə cavab verdiyi halda güzəştlər verilməlidir:

· bunlar yerli və əməktutumlu olmalıdır;
· bunlar birbaşa müştəriyə göstərilməlidir;
· rəqabətə zərər vurmamalıdırlar;
· yüksək qiymət elastikliyinə malik olmalıdırlar (aşağı qiymət tələbatı artıracaqdır).
ƏDV ümumi sistemi Direktivinin  hissəsi olan “Elektron olaraq göstərilən müəyyən xidmətlərə və radio və televiziya yayımlarına tətbiq  edi​lən ƏDV-nin xüsusi sxemi” barədə 7 may 2002-ci il tarixli, 2002/38/EC saylı Direktiv (Bu Direktivə 77/388/ECC saylı Direktiv ilə dəyi​şik​liklər edilmişdir).

Bu Direktivin əsas məqsədi, Aİ daxilində elektron olaraq göstərilən müəyyən xidmətlərdə və radio və televiziya yayımlarında orta çıxan zərərli rəqabətin qaldırılmasından və yeni uyğunlaşdırılma qaydalarının müəyyən edilməsindən ibarətdir.  Aydın və bərabər vergi rejiminin olmaması sərmayələrə ziyan vurmaqla Aİ-nın sahibkarlarına əlverişsiz şərait yaradır.

Bu halların aradan qaldırılması məqsədilə, Direktiv elektron olaraq göstərilən xidmətlərin  vergiyə cəlb edilməli olan yeri düzgün müəyyən edir. 

Elektron olaraq göstərilən xidmətlərə əsasən mədəniyyət, incəsənət, idman, elm, təhsil, əyləncə, məlumat və proqram təminatı, video oyunlar və kom​pyuter xidmətləri  daxil edilir. Bu xidmətlərdən vergi aşağıdakı qay​dada tutulur:  

· əgər elektron xidmətlər Aİ-nın operatoru olmayan operator tərə​findən Aİ-nın müştərisinə göstərilirsə, Aİ-nın ərazisi vergitutulan yer hesab olunmaqla ƏDV-yə cəlb edilir;
· əgər elektron xidmətlər Aİ-nın operatoru tərəfindən Aİ-nın müştərisi olmayan digər müştəriyə göstərilirsə, vergitutulan yer müştərinin yerləşdiyi yer hesab olunmaqla Aİ-da ƏDV-yə cəlb edilmir;
· əgər elektron xidmətlər Aİ-nın operatoru tərəfindən digər Üzv Dövlətin hüququ şəxsinə göstərilirsə, vergitutulan yer hüququ şəxsin təsis edildiyi yer hesab olunur;
· əgər elektron xidmətlər Aİ-nın operatoru tərəfindən digər Üzv Dövlətin fiziki şəxsinə və ya həmin dövlətin vergi ödəyicisinə göstərilirsə, vergitutulan yer xidmətləri göstərənin yerləşdiyi yer hesab olunur. 
Qeyri-Aİ operatorlarından son istehlakçılara xidmətlər göstərildikləri halda, Aİ-da ƏDV məqsədləri üçün qeydiyyatdan keçmələri tələb edilir.  

Səyahət agentlərinə tətbiq edilən xüsusi ƏDV sxemi barədə Avropa Şurasının Direktivinə deyişdiklərin edilməsi barədə təkliflər.
1977-ci ildə 6-cı Direktiv qəbul edilərkən səyahət agentlərinə və tur operatorlarına xüsusi sxemlərin tətbiq edilməsi nəzərdə tutulmuşdur.  Bu xüsusi sxemlərin Direktivin 26-cı maddəsində öz əksini tapmışdır. Səyahət agentləri və tur operatorları tərəfindən göstərilən xidmətlər üçüncü şəxs​lərdə alınan nəqliyyat və mehmanxana xidmətləri daxil olmaqla  adətən paket xidmətlər təşkil edir və səyahət agentləri bu paketləri öz adlarından sə​ya​hətçilərə təqdim edirlər. Bu səbəbdən, vergiyə cəlb edilən məbləğlə, əvəzləşdirmələrlə və vergitutulan yerlə bağlı normal qaydaların tətbiq edil​məsində çətinliklər yaranır. Belə ki, göstərilən xidmətlərin yerini tam olaraq müəyyən edilməsi mürəkkəbdir. 

Direktivdə nəzərdə tutulan xüsusi sxem.
6-cı ƏDV Direktivinin 26-cı maddəsinə əsasən, səyahət agentləri tərəfindən səyahət ilə bağlı aparılan bütün əməliyyatlara vahid təqdim etmə kimi baxılır. Agentlik tərəfindən təqdim edilən səyahət paketinin üzərinə qoyulan mənfəət marjası vergitutulan məbləğ hesab olunur və müvafiq olaraq agentlik birbaşa səyahətçiyə fayda gətirən əməliyyatlar üzrə ödənilən ƏDV-ni əvəzləşdirmək hüququna malik olmur (agentlik yalnız səyahət paketinin üzərinə qoyulan marjadan ƏDV ödəyir və səyahətçinin meh​man​xanaya və nəqliyyata ödədiyi ƏDV agentlik tərəfindən əvəzləşdirilmir). Agentlik tərəfindən göstərilən xidmətlərin vergitutma yeri, onun biznes fəa​liy​yətinin yaratdığı və ya daimi bazası vasitəsilə xidmətlərin göstərildiyi yer,  yaxud daimi ünvanı və ya adətən yaşadığı yer hesab olunur.  

Nəticə etibarilə, ƏDV bu xüsusi sxeminin əsas iki məqsədi möv​cuddur: 

(a)  İttifaq daxili ƏDV qaydalarının sadələşdirilməsi, xüsusən də agent​liklər tərəfindən digər Üzv Dövlətlərdə göstərilən  xidmətlər zamanı əlavə olaraq ƏDV məqsədləri üçün qeydiyyata alınmalarından qaçmaq;   

(b) ƏDV-nin xidmətləri alan fərdi istehlakçının yerləşdiyi Üzv Dövlətə getməsinin təmin edilməsi.  

Aİ-nın tələblərinə əsasən,  marjaya əsaslanan sistem, səyahət paketi yalnız səyahətçiyə (son istehlakçıya) satıldığı halda tətbiq edilə bilər. Belə ki, əgər səyahət paketi agentlik və ya tur operator tərəfindən digər agentliyə satılarsa, bu sistem tətbiq edilmir və bütün əməliyyatlar istehlak yeridən asılı olaraq ayrılıqda vergiyə cəlb edilməlidir.

Mövcud olan problemlər və həlli üçün təkliflər.      


Praktika olaraq, xüsusi ƏDV sxemi Üzv Dövlətlər tərəfindən eyni olaraq tətbiq edilmir. Belə ki, Üzv Dövlətlər tərəfindən bu sxem müxtəlif tətbiq edilir və bununla da, ikiqat vergitutma, zərərli rəqabət və Üzv Dövlətlər arasından  ƏDV-nin qeyri-bərabər bölüşdürülməsi təhlükəsi yaradır.  


Avropa Şurasının təklifləri, Direktivin 26-cı maddəsinin sadələş​di​ril​məsindən və daha aydın izahının verilməsindən və həmçinin  səyahət agent​liklərinə tətbiq edilən xüsusi sxemi genişləndirməklə, agentliklər tə​rə​findən digər agentliklərə satılan səyahət paketlərini də bu sxemə aid edil​məsindən ibarət olmuşdur.   


Aİ-nın tələblərinə əsasən, Üzv Dövlətlər kiçik firmalara və fer​mer​lərə vahid güzəştli dərəcə tətbiq etməlidirlər.  

 Vahid Avropa bazarında ƏDV sistemi. 

Vahid Avropa bazarı 1 yanvar 1993-cü il tarixdən mövcuddur və bu tarixdən etibarən şəxslər, mallar, xidmətlər və kapital Avropa ittifaqı daxi​lində sərbəst hərəkət edir. Bu quruluş ƏDV məqsədləri üçün aşağıdakıları əhatə edir:

· Fərdi sahibkarlar digər Aİ-nə Üzv Dövlətdən aldıqları mallara görə ƏDV-ni həmin digər dövlətdə ödəyirlər. Bu  mənşə dövləti prinsipinə əsaslanır. Üzv Dövlətlərdən  malların ixracı azaddır və bu mallara digər Üzv Dövlətə gətirildikdə ƏDV ödənilməsi öhdəliyi yaranmır.

· Müxtəlif Üzv Dövlətlərin müəssisələri arasında aparılan əmə​liy​yatlara görə  ƏDV,  malların göndərildiyi Üzv Dövlətdə malları göndərən Üzv Dövlətin qanunvericiliyində mövcud olan dərəcə ilə tutulur. Bu təyinat ölkə prinsipinə əsaslanır.  

Qeyd etmək lazımdır ki, vergi məqsədləri üçün Avropa İttifaqı daxi​lində sərhəd nəzarəti mövcud  deyil, lakin Aİ-na üzv olmayan dövlətlərdən idxal edilən mallardan  ƏDV adi qayda üzrə, bu dövlətlərə malların ixra​cından isə “0” dərəcə ilə tutulur.  

1.5.5. Aksiz vergisinin ümumi sistemi

Aksiz vergisinə aid olan mallar  və onların saxlanılması, hərəkəti və yoxlanılması üzrə ümumi qaydalar (25 fevral 1992-ci il tarixli 92/12/EC saylı Direktiv. Bu Direktivə 92/108/EEC, 94/74/EC, 96/99/EC, 2000/44/EC, 200/47/EC və 2004/106/EC saylı Direktivlərlə və 807/2003 saylı qayda ilə dəyişikliklər edilmişdir). 

Hazırkı Direktiv aksiz vergisi və ƏDV istisna olmaqla, Aİ-da müəy​yən edilən digər dolayı vergilər tutulan mallar üzrə Direktivlərin ümu​mi​ləşdirir.  Bu Direktiv onun əhatə dairəsini və aksiz vergisi üzrə dərəcələri müəyyən edir.

Neft məhsulları, alkoqol və alkoqolu içkilər və istehsal edilmiş tütün bu Direktiv tərəfindən əhatə olunan məhsullardır. Bu məhsullar xüsusi məqsədlər üçün tutulan digər dolayı vergilərin obyekti ola bilərlər.

Üzv Dövlətlər qeyd edilən məhsullar istisna olmaqla, digər məh​sullara dolayı vergilərin tətbiq edilməsini öz üzərilərində saxlayırlar, bir şərtlə ki, onlar Üzv Dövlətlərarası vergilərə keçməsinlər. 

Aksiz vergisi tutula bilən dövlətlər:

· istehlak məqsədilə bir Üzv Dövlətdə istehsal edilən və kom​mer​siya məqsədləri üçün digər Üzv Dövlətdə saxlanılan məhsullar, saxlanılan Üzv Dövlətdə vergiyə cəlb edilirlər;

· şəxsi istehlak məqsədilə fərdi şəxslər tərəfindən əldə olunan və aparılan məhsullar, onlar əldə edilən Üzv Dövlətdə vergiyə cəlb edilirlər;

· anbarı olmayan və ya qeydiyyata alınmış və ya alınmamış şəxslər tərəfindən məhsullar əldə edilərsə və məhsulları təqdim edən şəxs tərə​findən və ya onun adından məhsullar birbaşa və ya dolayı olaraq onlara göndərilərsə  vergi məhsulların təyinat dövlətində tutulmalıdır. 


Hazırkı Direktiv qeyd edilən məhsulların hərəkəti prosedurunu müəy​yən edir və bu qaydalar əsasında müəyyən sənədlə malları alan və ya gön​dərən ticarətçilər  Üzv Dövlətlərin vergi orqanları  məlumat verir. 


Əgər istehlak məqsədilə bir Üzv Dövlətdə istehsal edilən akzili məhsul digər Üzv Dövlətin ərazisinə keçirilirsə müvafiq sənədlərdən istifadə edilməlidir.  Bu sənədlər məhsulların hərəkətində yarana biləcək vergidən yayınma risklərini azaldır.     

Dövriyyə vergiləri istisna olmaqla, istehsal edilmiş tütünə tətbiq edilən vergilər barədə (27 noyabr 1995-ci il tarixli 95/59/EC saylı Direktiv.  Bu Direktivə 1999/81/EC və 2002/10/EC saylıDeriktivlərlə dəyişikliklər edilmişdir).

Bu Direktiv istehsal edilmiş tütünə tətbiq edilən aksiz vergisi barədə Direktivlərin ümumiləşdirilmiş versiyasıdır. Direktiv istehsal edilmiş tütün istehlakının vergiyə cəlb edilməsinin iki mərhələli uyğunlaşdırılmasını əhatə edir.

Direktiv  uyğunlaşdırma zamanı tətbiq edilən xüsusi meyarlar da daxil olmaqla, uyğunlaşdırmanın ümumi prinsiplərini müəyyən  edir.

Direktiv istehsal edilən tütünün aşağıdakı növlərini əhatə edir:

· siqaretlər;

· siqarlar;

· çəkilə bilən tütün;

· məxməri tütün;

· digər çəkilə bilən tütünlər.    

 Siqaretlərlə bağlı müddəalar: 

· İttifaqda istehsal edilən və qeyri-Üzv Dövlətlərdən idxal edilən siqa​retlər maksimum pərakəndə satış qiymətindən hesablanan aksiz ver​gi​sinin, həmçinin bütün rüsumların və məhsulun vahidindən hesablanan aksiz vergisinin obyektidir;

· aksiz vergisinin dərəcəsi və aksiz vergisinin xüsusi məbləğləri bütün siqaretlər üçün eyni olmalıdır;

· uyğunlaşdırma prosesinin son mərhələsində pərakəndə satış qiy​mətləri istehsalçıların çatdırılma qiymətlərindəki fərqləri  əks etdirməlidir.       

 Siqaretlərə tətbiq edilən vergilərin uyğunlaşdırılması (19 oktyabr 1992-ci il tarixli 92/79/EEC saylı Direktiv.  Bu Direktivə 1999/81/EC,  2002/10/EC və 2003/117/EC  saylı Direktivlərlə dəyişikliklər edilmişdir).

1 yanvar 1993-cü il tarixdən gec olmayaraq, Üzv Dövlətlər bu Direktivin müddəalarına əsasən siqaretlərə minimum istehlak vergisi tətbiq etməli idilər. 


Siqaretlərin üzərinə qoyulan vergilərə aşağıdakılar aid edilir:

(a) məhsulun vahidindən tutulan xüsusi aksiz vergisi;

(b) maksimum pərakəndə satış qiymətindən hesablanan propor​sio​nal aksiz vergisi;

(c) pərakəndə satış qiymətinə mütənasib  olan ƏDV.   

1 yanvar 1993-cü il tarixdən gec olmayaraq, Üzv Dövlətlər böyük tə​ləbat olan siqaretlərə   pərakəndə satış qiymətinin 57%-i miqdarında (bütün vergilər daxil olmaqla) minimum aksiz vergisi tətbiq etməlidirlər. Siqaretlər üçün tətbiq edilən minimum aksiz vergisi siqaretlərin qiymət kateqoriyası əsasında müəyyən edilməlidir.  

Bu Direktivin müddəalarına əsasən, İspaniya Krallığına göstərilən minimum aksiz vergisinə nail olmaq məqsədilə 1993-cü ilin yanvar ayından başlayaraq  iki il keçid dövrü verilmişdir. 

Portuqaliyaya 500 tondan yuxarı istehsal edilməyən və  yalnız Azor və Madeira regionlarında istehlak edilən siqaretlərə  50% olan güzəştli dərəcənin tətbiq edilməsinə icazə verilmişdir.  

Siqaretlər istisna olmaqla istehsal edilən tütünə tətbiq edilən ver​gi​lərin uyğunlaşdırılması (19 oktyabr 1992-ci il tarixli 92/80/EEC saylı Di​rektiv.  Bu Direktivə 1999/81/EC,  2002/10/EC və 2003/117/EC  saylı Direktivlərlə dəyişikliklər edilmişdir).

İttifaqda istehsal edilən və qeyri-Üzv Dövlətlərdən idxal edilən tütü​nün aşağıdakı növləri aksiz vergisinin obyektidir:

(a) siqarlar;

(b) məxməri tütün;

(c) digər çəki bilən tütünlər. 

1 yanvar 1993-cü il tarixdən gec olmayaraq Üzv Dövlətlər aksiz vergisi tətbiq etməlidirlər, hansı ki:

-  İttifaqda təsis edilmiş istehsalçı və qeyri-Üzv Dövlətlərdən məhsul idxal edən idxalçı tərəfindən hər bir məhsul üzrə azad olaraq müəyyən edilən maksimal pərakəndə satış qiyməti əsasında hesablanan, və ya 

- məhsulun kəmiyyətindən hesablanan xüsusi öhdəliklər, və ya 

- hər ikisinin birləşməsi əsasında (kəmiyyət və satış qiyməti) müəyyən edilmiş müvafiq dəyərdən faiz hesablanan:

- siqarlar  üçün: bütün vergilər daxil olmaqla pərakəndə satış qiymətinin 5%-i və ya hər bir 1 000 ədədə və ya  hər kiloqrama 7 Avropa İttifaqının pul vahidi (bundan sonra ECU);

-  məxməri tütün üçün:  bütün vergilər daxil olmaqla pərakəndə satış qiymətinin 30%-i və ya hər 20 kiloqrama 1 ECU;

- digər çəkilə bilən tütünlər üçün: bütün vergilər daxil olmaqla pərakəndə satış qiymətinin 20%-i və ya hər 15 kiloqrama 1 ECU.

Göstərilən dərəcələr və ya məbləğlər keyfiyyətindən, təqdimatından, mən​şəyindən, istifadə edilmiş materiallardan, istehsal firmanın xarak​te​ris​tikasından asılı olmayaraq   istehsal edilmiş tütünün bütün qruplarına şamil edilir. 

Hər iki ildə Avropa Şurası  aksiz vergisinin dərəcələrini araşdıraraq müvafiq hesabat hazırlamalıdır və Avropa Parlamenti ilə məsləhətlər apar​dıq​dan sonra müəyyən tədbirlər həyata keçirməlidir. Avropa Şurasının hesabatı daxili bazarın funksiyasına və dərəcələrin reallığına əsaslanır.       

Alkoqol və alkoqollu içkilərə tətbiq edilən aksiz vergisi strukturunun uyğunlaşdırılması (19 oktyabr 1992-ci il tarixli 92/83/EEC saylı Direktiv.  Bu Direktivə 1999/81/EC,  2002/10/EC və 2003/117/EC  saylı Direktivlərlə dəyişikliklər edilmişdir).

Pivəyə tətbiq edilən aksiz vergisi hektolitr/başa çatdırılmış məhsulun dərəcəsindən hesablanır. 

Üzv Dövlətlər pivəni dörd dərəcədən yuxarı olmayan kateqoriyalara bölə bilərlər və hər bir kateqoriyalar aid olan bütün pivələrdən eyni dərəcə ilə vergi tuta bilərlər.   

Üzv Dövlətlər müstəqil kiçik müəssisələrdə istehsal edilmiş pivələrə güzəştli dərəcələr tətbiq edə bilərlər, lakin bu güzəştlər aşağıdakılara şamil edilmir:

-  il ərzində 200 000 hektolitr yuxarı istehsal edənlərə;

- aksiz vergisi milli standart dərəcədən 50% aşağı olmamalıdır.  

Güzəştli vergi dərəcələri digər Üzv Dövlətdə yerləşən kiçik isteh​salçılar tərəfindən  Üzv Dövlətin ərazisinə gətirilən pivələrə də eyni qay​dalar çərçivəsində şamil edilməlidir.   

Üzv Dövlətlər faktiki alkoqol gücü 2,8% dərəcədən yuxarı olmayan pivələrə minimum dərəcədən aşağı düşən güzəştli dərəcələr tətbiq edə bilərlər.

Çaxırdan və digər fermentləşdirilmiş içkilərdən və  yarım məh​sul​lar​dan aksiz vergisi başa çatdırılmış məhsulun hektolitrdən vahid dərəcə ilə tutulmalıdır. 

Üzv Dövlətlərdən hər bir kateqoriya üzrə alkoqolu içkilərdən eyni dərəcə ilə vergi tutulması tələb edilir.   


Üzv Dövlətlər pivə istisna olmaqla, faktiki alkoqol gücü 8,5% dərə​cədən yuxarı olmayan çaxırların istənilən növünə və digər fer​ment​ləşdirilmiş içkilərə güzəştli dərəcələr tətbiq edə bilərlər.

Üzv Dövlətlər faktiki alkoqol gücü 15% dərəcədən yuxarı olmayan yarım məhsullara vahid güzəştli  dərəcə tətbiq edə bilərlər:

(a) güzəştli dərəcə milli standart dərəcədən 40%-dən çox aşağı olmamalıdır;

(b) standart dərəcədən aşağı olmayan güzəştli dərəcə çaxıra və digər fermentləşdirilmiş içkilərə tətbiq edilməlidir. 

Alkoqol və alkoqollu içkilərdən aksiz vergisi onların tərkibində olan 20 qraduslu xalis spirtin hər hektolitrindən vahid dərəcə ilə tutulmalıdır.  

Kiçik istehsalçılar tərəfindən istehsal edilən etil spirtinə güzəştli dərəcələr tətbiq edilə bilər. Lakin, buna baxmayaraq, bu dərəcələr standart milli dərəcələrdən 50% aşağı olmamalıdır. 

Eyni zamanda, Üzv Dövlətlər digər Üzv Dövlətlərdə istehsal edilərək gətirilən etil spirtinə eyni güzəştli dərəcələri tətbiq etməlidirlər.   

Həmçinin, Üzv Dövlətlər müvafiq məhdudiyyətlərlə faktiki olaraq tərkibində 10 faizdən  yuxarı spirt olmayan içkilərə və Fransız romuna və Yunan ouzo (spirtli içki) güzəştli dərəcələr tətbiq edə bilərlər.  

Əgər istehlakı  insan sağlamlığına zərər verən alkoqolu içkilərin satışı bazardan çıxarılarsa, Üzv Dövlətlər ödənilmiş aksiz vergisini geri qay​ta​rılmalıdırlar.   

Bu Direktiv ilə əhatə olunmuş məhsullar aksiz vergisindən azad edilməlidir, əgər onlar:

· istənilən Üzv Dövlətin sifarişi əsasından denaturatlaşdırılmışlar;

· denaturatlaşdırılmışlar və insan istehlakı üçün nəzərdə tutul​mayan məhsulların istehsalı üçün istifadə edilirlər;

·  sirkə, dərman və ərzaq hazırlanması üçün ətirlərin istehsalı məq​sədilə istifadə edilirlər.   

Alkoqol və alkoqollu içkilərə tətbiq edilən aksiz vergisinin dərə​cə​lə​rinin  uyğunlaşdırılması (19 oktyabr 1992-ci il tarixli 92/84/EEC saylı Direktiv).

Direktiv pivə, çaxır, yarım məhsullar və alkoqol və alkoqollu içkilərə tətbiq edilən aksiz vergisinin dərəcələrinin çevikliyinin təmin edilməsi üçün aşağıdakı dərəcələr müəyyən edir:

· hər hektolitrə 0,748 ECU və ya pivə üçün spirtin dərəcəsinə görə hər hektolitrə 1,87  ECU;

· çaxırın hər hektolitrinə 0 ECU;

· yarım məhsulların hər  hektolitrinə 45 ECU;

· alkoqol və alkoqollu içkilərin tərkibində olan xalis spirtin hər hektolitrinə 550 ECU. 


Axırıncı göstərilən kateqoriya üzrə xalis spirtin hər hektolitrindən 1 000 ECU –dan yuxarı vergi tutan Üzv Dövlətlər bu dərəcəni 1 000 ECU-dək azaltmalıdırlar.    

Elektrik enerjisi və enerji məhsullarının vergiyə cəlb edilməsində  İttifaqın tələbləri  (27 oktyabr 2003-cü il tarixli 2003/96/EC saylı Direktiv. Bu Direktivə 2004/74/EC və 2004/75/EC saylı Direktivlərlə dəyişikliklər edilmişdir).

Bu Direktivin tələblərinə əsasən, elektrik enerjisi və enerji məhsulları yalnız mühərrik və ya istilik yanacağı kimi istifadə edildikdə vergiyə cəlb edilməlidirlər. Xam məhsul, kimyəvi məqsədlər və metallurgiya prosesi üçün istifadə edilən elektrik enerjisi və enerji məhsullarından vergi tutul​mamalıdır.  

Bu prinsip əsasında, bu Direktiv mühərrik yanacağı, kommersiya və sənaye məqsədilə istifadə edilən mühərrik yanacağı, istilik yanacağı və elektrik enerjisi üçün minimum dərəcələri müəyyən edir.  Üzv Dövlətlər tərəfindən tətbiq edilən vergi dərəcələrinin hədləri bu Direktiv ilə müəyyən edilən minimum dərəcələrdən aşağı olmamalıdır.   

Mühərrik yanacağına tətbiq edilən minimum dərəcələr aşağıdakı kimidir:

	Növ
	Hazırkı dərəcələr
	1 yanvar 2010-cu ildən tətbiq ediləcək dərəcələr

	Benzin (hər 1000 litrinə)
	421
	421

	Etilləşdirilməmiş benzin (hər 1000 litrinə)
	359
	359

	Dizel (hər 1000 litrinə)
	302
	330

	Kerosin (hər 1000 litrinə)
	302
	330

	Mayeləşdirilmiş qaz (hər 1000 litrinə)
	125
	125

	Təbii qaz (hər qiqajoluna)
	2,6
	2,6


1 yanvar 2012-ci il tarixdən gec olmayaraq, Avropa Şurası Avropa Məh​kəməsi ilə müvafiq məsləhətləşmələr apardıqdan sonra Avropa Komis​si​yasının təklifləri əsasında 1 yanvar 2013-cü ildən başlayaraq növbəti dövrlər üçün  qazoyla tətbiq ediləcək vergitutmanın minimum səviyyəsini müəy​yən etməlidir. 

Direktiv Üzv Dövlətlərə qazoylun kommersiya və qeyri-kommersiya istifadəsi arasından müxtəlifliyin edilməsinə imkan verir, lakin  qeyri-kommersiya istifadəyə tətbiq edilən minimum dərəcələr milli dərəcələrin səviyyəsindən aşağı olmamalıdır. Belə müxtəliflik Üzv Dövlətlərə qeyri-kommersiya məqsədilə avtomobillərdə istifadə edilən qazoyl ilə benzin arasında olan aksiz vergisinin səviyyəsinin azaldılmasına şərait yaradır.

Sənaye və ya kommersiya məqsədləri üçün istifadə edilən yanacaqlara tətbiq edilən minimum dərəcələr aşağıdakı kimidir: 

	Növ
	1 yanvar 2004-cü ilədək tətbiq edilən dərəcələr
	1 yanvar 2004-cü ildən tətbiq edilən dərəcələr

	Dizel (hər 1000 litrinə)
	18
	21

	Kerosin (hər 1000 litrinə)
	18
	21

	Mayeləşdirilmiş qaz (hər 1000 litrinə)
	36
	41

	Təbii qaz 
	36 (hər 1000 kiloqramına)
	0,3 (hər qiqajoluna)


Direktiv aşağıdakıları sənaye və ya kommersiya istifadəçiləri hesab edir:

· kənd təsərrüfatı, bağçaçılıq, balıqcılıq və meşə təsərrüfatı;

· stasionar motorlar;

· əkili və ictimai işlərdə,  mülki maşınqayırmada və tikintidə istifadə edilən maşınlar;

· ictimai yollarda istifadəsi nəzərdə tutulan nəqliyyat vasitələri.    

 Elektrik enerjisinə və istilik yanacağına tətbiq edilən minimum dərə​cələr aşağıdakı kimidir: 

	Növ
	1 yanvar 2004-cü ilədək tətbiq edilən dərəcələr
	1 yanvar 2004-cü ildən tətbiq edilən dərəcələr

(sahibkarlıqda istifadə edilən)
	1 yanvar 2004-cü ildən tətbiq edilən dərəcələr

(qeyri-sahibkarlıqda istifadə edilən)

	Dizel (hər 1000 litrinə)
	18
	21
	21

	Ağır neft (hər 1000 kq)
	13
	15
	15

	Kerosin (hər 1000 litrinə)
	0
	0
	0

	Mayeləşdirilmiş qaz (hər 1000 kq)
	0
	0
	0

	Təbii qaz (hər qiqajoluna)
	-
	0,15
	0,3

	Daş kömür və koks (hər qiqajoluna)
	-
	0,15
	0,3

	Elektrik enerjisi (hər meqavatına) 
	-
	0,5
	1,0



Vergitutmanın müxtəlif dərəcələri. 

Direktivə uyğun minimum dərəcələri tətbiq edən Üzv Dövlətlər aşa​ğıdakı hallarda maliyyə nəzarətləri altında müxtəlif dərəcələr tətbiq edə bilərlər: 

· əgər dərəcələrin müxtəlifliyi birbaşa olaraq məhsulun keyfiyyəti ilə bağlıdırsa;

· əgər dərəcələrin müxtəlifliyi istilik məqsədilə istifadə edilən enerji məhsullarının və elektrik enerjisinin istehlak səviyyəsindən asılıdırsa;

· göstərilən istifadə üçün: daxili ictimai sərnişin daşınmaları (tak​si​lər daxil olmaqla), tullantıların yığılması, silahlı qüvvələr və ictimai ad​ministrasiya, əlil insanlar və təcili yardım. 

1.5.6. Azadolma və güzəştlər
Aşağıdakılar vergidən azaddırlar:

-  elektrik enerjisi və enerji məhsullarının istifadəsi üçün istifadə edilən  elektrik enerjisi və enerji məhsulları. Lakin, Üzv Dövlətlər ətraf mü​hitin çirklənməsinin qabağının alınması məqsədilə bu məhsulları vergiyə cəlb edə bilərlər;

- hava naviqasiyası məqsədilə istifadə edilən enerji məhsulları, şəxsi uçuşlar istisna olmaqla;

-  İttifaq  daxili sularda naviqasiya, o cümlədən balıqcılıq  məqsədilə istifadə edilən enerji məhsulları, şəxsi qayıqlarda istifadə istisna olmaqla.   

Üzv Dövlətlər son iki azadolmaları İttifaq daxili və beynəlxalq daşınmalarda məhdudlaşdıra bilərlər. Belə ki, Üzv Dövlətlər onların əra​zisində və ya Üzv Dövlətlər arasında bağlanmış ikitərəfli Sazişlər çər​çi​və​sin​də bütün növ hava və dəniz daşınmalarına Direktivlə müəyyən edilmiş dərəcələrdən aşağı dərəcələr tətbiq edə bilərlər.   


Üzv Dövlətlər aşağıdakılara tam və ya qismən azadolmalar və ya güzəştlər tətbiq edə bilərlər:

· ətraf mühitə daha az zərər vuran enerji məhsullarının texnoloji  inkişafı məqsədilə maliyyə nəzarəti altında pilot layihə üçün istifadə edilən enerji məhsullar;

· bioyanacaqlar;

· günəş, gülək və geotermik mənşəyi olan enerji formaları;

· sərnişinlərin və malların daşınması üçün qatarlarda, metroda, tramvayda və trolleybuslarda istifadə edilən enerji məhsulları;

· daxili sularda naviqasiya məqsədilə istifadə edilən enerji məhsulları;

· hərəkətləndirmək üçün istifadə edilən təbii və mayeləşdirilmiş qaz. 

Üçüncü dövlətlərdən gələn səyahətçilər tərəfindən gətirilən malların ƏDV-dən və aksiz vergisindən azad edilməsi barədə Avropa Şurasının COM (2006)76 saylı təklifi. 

AŞ-nın bu təklifi səyahətçilər tərəfindən qeyri-kommersiya məqsədilə gətirilən malların azad edilməsindən ibarətdir.  

Bu azadolmalar, ƏDV və aksiz vergisi qaydaları uyğunlaşmayan döv​lətlərdən səyahətçilər tərəfindən şəxsi baqajlarında gətirilən malları əhatə edir. Azadolmalar gətirilən malların sayı və ya maliyyə həddi əsasında tət​biq edilir.   

Maliyyə həddi aşağıdakı kimidir:

- Hər bir şəxs üçün dəyəri 220 Avrodan yuxarı olmayan mallar ƏDV və aksizdən azad edilməlidir. 

Say məhdudiyyəti aşağıdakı kimidir:

(a) tütünə münasibətdə (maksimum və ya minimum)

- 200 və ya 40 siqaret;

- 100 və 20 siqar;

- 50 və ya 10 siqar;

- 250 və ya 50 qram çəkilən bilən tütün.

(b) alkoqol, alkoqollu içkilərə münasibətdə

- tərkibində 22% spirt olan 1 litr distillə edilmiş içkilər;

- 4 litr çaxır;

- 16 litr pivə.  

17 yaşından aşağı olan şəxslərə azadolmalar tətbiq edilmir.  

Üçüncü dövlətlərdən göndərilən xırda malların vergilərdən azad edilməsi haqqında (5 oktyabr 2006-cı il tarixli 2006/79/EC saylı Direktiv).

Aksiz və ƏDV-dən azad edilən göndərilmiş mallara aiddir:

- Aİ-na üzv olmayan dövlətlər tərəfindən göndərilən qeyri-kommersiya xarakterli xırda mallar;

- Aİ daxildə bir fərdi şəxs tərəfindən digərinə göndərilən. 

Qeyri-kommersiya xarakterinə aid edilir:

- ümumi dəyəri 45 Avro və ya ondan aşağı olan mallar;

-  təsadüf xarakterli;

- mal alanın özünün və ya ailəsinin istifadəsi üçün nəzərdə tutulan;

- ödənişsiz olaraq göndərilən tərəfindən göndərilən.  

Aşağıdakı mallara say məhdudiyyəti tətbiq edilir:

- tütün məmulatları;

- alkoqol və alkoqollu içkilər;

- ətriyyat;

- kofe və çay.  

Fərdi şəxslərin şəxsi əmlaklarının Üzv Dövlətlərdən daimi idxalına tətbiq edilən azadolmalar (28 mart 1983-cü il tarixli 83/183/EEC saylı Direktiv. Bu Direktivə 89/604/EEC saylı Direktivlə dəyişikliklər edilmişdir).

Bu Direktivin tələblərinə əsasən, Üzv Dövlətlər  fərdi şəxslərin digər Üzv Dövlətlərdən qeyri-kommersiya və ya qeyri-satış məqsədilə daimi idxal etdikləri şəxsi əmlaklarını aksiz vergisindən, ƏDV-dən və digər istehlak vergilərindən  azad etməlidirlər. 

Şəxsi əmlaka aşağıdakılar aid edilir:

- şəxslərin fərdi istifadəsi və ya  ailələrinin tələbatı üçün nəzərdə tutulan əmlak;

- şəxslərin işlərinin və ya sənədlərinin həyata keçirmələri üçün nəzər​də alətlər.    

İttifaq daxilində bir Üzv Dövlətdən digər Üzv Dövlətə müvəqqəti idxal olunan müvafiq nəqliyyat vasitələrinə tətbiq edilən azadolmalar (28 mart 1983-cü il tarixli 83/182/EEC saylı Direktiv. Bu Direktivə 2006/98/EC saylı Direktivlə dəyişikliklər edilmişdir).

Üzv Dövlətdən müvəqqəti idxal olunan aşağıdakı nəqliyyat vasitələri aksiz vergisindən, ƏDV-dən və digər istehlak vergilərindən azad edilirlər:

· Üzv Dövlətlərin qüvvədə olan qanunvericiliklərinin ümumi şərt​lə​rinə müvafiq olaraq idxal edilən və ya əldə olunan nəqliyyat vasitələri (on​ların qoşquları), qoşulan arabalar, qayıqlar, şəxsi təyyarələr, velo​sipedlər, üç təkərli velosipedlər və minik atlar;

· bu nəqliyyat vasitələri ilə bağlı idxal edilən hissələr, aksesuarlar və ləvazimatlar.  

Kommersiya nəqliyyat vasitələrinə bu azadolmalar tətbiq edilmir. 

1.5.7. Avropa İttifaqı çərçivəsində inzibati əməkdaşlıq

1)  FİSCALİS proqramı. 

Bu proqram Mateus Vergi proqramını əvəz edir.

Proqramın əsas məqsədləri aşağıdakılardan ibarətdir:

· İttifaq daxili qanunların, əsasən də dolayı vergilər sahəsində və onun  Üzv Dövlətlərdə tətbiqində, vəzifəli şəxslər arasında aydın anla​şıl​ması üçün ümumi yüksək standartlara nail olmaq;

· Üzv Dövlətlər arasında və onlar ilə Avropa Şurası arasında ef​fek​tiv və  ekstensiv əməkdaşlığın təmin edilməsinə nail olmaq;

· Administrasiyaların tələblərinə müvafiq inzibati prosedurların təkmilləşdirilməsinin davam etdirilməsinin təmin edilməsi.     

Proqramın strateji məqsədlərinə aiddir:

· Qanunvericiliyi sadələşdirmək və müasirləşdirmək;

· İnzibatçılığı müasirləşdirmək;

· İttifaqın qanunvericiliyinin bərabər (eyni səviyyədə) tətbiq etmək;

· İnzibatı əməkdaşlığı təkmilləşdirmək və vergidən yayınma və vergi dələduzluğu ilə  mübarizə etmək.

Eyni zamanda,  bu proqram çərçivəsində kommunikasiya və məlumat mü​badiləsi sistemləri yaradılıbdır və əməkdaşlığın hüquqi çərçivəsi əsa​sında Üzv Dövlətlər  işçilərinin 6 ay müddətindən çox olmamaq şərti ilə mübadiləsini həyata keçirə bilirlər.   

2)  Maliyyə dələduzluğuna qarşı mübarizənin təkmilləşdirilməsi üçün əlaqələndirici strategiyanın inkişaf etdirilməsi ilə bağlı Avropa Komis​si​yasının Avropa İttifaqına, Avropa Parlamentinə və Avropa İqtisadi və Sosial Komitəsinə 31 may 2006-cı il tarixli müraciəti. 


Bu müraciət aşağıdakıları əhatə edir:


(a) Üzv Dövlətlər arasında inzibati əməkdaşlığı. Üzv Dövlətlər ara​sında inzibati əməkdaşlığı təkmilləşdirmək məqsədilə Komissiya aşa​ğıdakıları təklif edir:

-  birbaşa və dolayı vergitutma sahəsində istifadə edilən əməkdaşlıq ilə bağlı qanunvericiliyin və praktiki tədbirlərin gücləndirilməsi;

-
 Üzv Dövlətlərin risklərin idarə edilməsi sistemlərinin təkmilləşdirməklə onların dələduzluq riskləri böyük olan sektorlara və müəssisələrə yönəldilməsi;

-
  bütün birbaşa və dolayı vergilər ilə bağlı İttifaq səviyyəsində inzibati əməkdaşlıq daimi forumunun yaradılması.  

(b) Üçüncü dövlətlərlə əməkdaşlıq. 

(c) ƏDV və aksiz sisteminin modifikasiyası.

(d) Araşdırılan digər istiqamətlər. Bunlara aşağıdakı tədbirlər daxildir:

-  riskli hesab edilən müəssisələrə vergi bəyannamə öhdəliklərinin artırılması;

- vergi orqanları ilə əməkdaşlığı qəbul edən müəssisələrin vergi bəyan​namə öhdəliklərinin azaldılması;

- çevik məlumat mübadiləsi məqsədilə standartlaşdırılmış və yüksək sürətli İnformasiya Texnologiya alətlərindən istifadə edilməsi.  

Üzv Dövlətlərin səlahiyyətləri şəxsləri arasında birbaşa vergilər və sığorta müavinətləri ilə bağlı qarşılıqlı yardım (19 dekabr 1977-ci il tarixli 77/799/EEC saylı Direktiv).

Bu Direktivin müddəaları çərçivəsində Üzv Dövlətlərin səlahiyyətli orqanları gəlir və əmlak vergilərinin düzgün hesablanması və aşağıdakı dolayı vergilərin hesablanması üçün  istənilən məlumat mübadiləsini həyata keçirməlidirlər:

- ƏDV;

- alkoqol və alkoqollu içkilərə tətbiq edilən aksiz vergisi;

- istehsal edilən tütünə tətbiq edilən aksiz vergisi.

Üzv dövlətlərin səlahiyyətli orqanı əldə etdikləri bütün məlumatları məxfi saxlamaqla açıqlamamalıdırlar.  

ƏDV sahəsində inzibati əməkdaşlıq barədə Avropa Şurasının 7 oktyabr 2003-cü il tarixli 1798/2003 saylı Qaydası (Bu Qaydaya 885/2004  və 1791/2006 saylı Qaydalar ilə dəyişikliklər edilmişdir). 

Bu Qayda daxili bazarda tətbiq edilən uyğunlaşdırma tədbirlərinin bir hissəsi hesab olunur və onun əsas məqsədi Üzv Dövlətlər arasında vahid məlumat mübadiləsinin yaradılmasından ibarətdir. 

Bu Qayda, İttifaq daxilində əldə olunan və idxal edilən mallara, həm​çinin xidmətlərə dair ƏDV qanunvericiliyinin tətbiq edilməsinə məsu​liyyət daşıyan Milli Orqanların arasında əməkdaşlıq şərtlərini müəyyən edir. Eyni zamanda, Avropa Komissiyası ilə Milli Orqanlar arasında əməkdaşlığın qurulmasına qulluq edir. 

Bu Qayda çərçivəsində Üzv Dövlətlərin Milli Orqanları aşağıdakı əməkdaşlığı həyata keçirməlidirlər:

(a)  Sorğu əsasında məlumat mübadiləsi – ƏDV-nin düzgün hesab​lan​ması məqsədilə məlumatların alınması üçün  bir Üzv Dövlətin səlahiyyətli orqanı digər Üzv Dövlətin səlahiyyətli orqanına sorğu göndərə  bilər. 

(b) Sorğusuz məlumat mübadiləsi – aşağıdakı hallarda Üzv Dövlətin səlahiyyətli orqanı digər Üzv Dövlətin səlahiyyətli orqanına avtomatik (sorğusuz) məlumat göndərə bilər:

-  əgər vergitutmanın təyinat yerində həyata keçirilmə olduğu hesab olunursa;

- əgər Üzv Dövlət ƏDV qanunvericiliyini pozulmasının digər Üzv Dövlətdə həyata keçiriləcəyini hesab edərsə;

- əgər digər Üzv Dövlətin vergini itirmək riski yaranması hesab edilərsə. 

İttifaq daxili əməliyyatlarla bağlı xüsusi məlumat mübadiləsi və saxlanılması.
Avropa İttifaqının hər bir Üzv Dövləti məlumatları işləməli və 5 ildən az olmayan müddət ərzində saxlamalı olduğu elektron məlumat bazasına malik olmalıdır. Hər bir üzv Dövlət məlumat bazasını təkmilləşdirməlidir, tam və dolğun məlumatlara malik olmalıdır. 

Saxlanılmış məlumatlar əsasında Üzv Dövlətin səlahiyyətli orqanı istənilən digər Üzv Dövlətin səlahiyyətli orqanından  birbaşa və təxirə sa​lın​madan məlumatlar əldə edə bilər və ya aşağıdakı məlumatlara birbaşa elektron girişə malik ola bilər: 

· məlumat əldə edən Üzv Dövlət tərəfindən verilən ƏDV qey​diyyat nömrələrinə;

· Üzv Dövlətlərdə ƏDV məqsədləri üçün qeydiyyatdan keçən şəxs​lər tərəfindən Aİ daxilində ƏDV ödəyicilərinə təqdim olunan bütün mal​ların ümumi dəyərləri barədə məlumatlara.   

II FƏSİL. XARİCİ ÖLKƏLƏRİN VERGI STATİSTİKASININ ÜMUMİ XARAKTERİSTİKASI

2.1. Dünya iqtisadiyyatında vergitutmanın səviyyəsi

İqtisadi cəhətdən inkişaf etmiş ölkələrdə vergitutmanın inkişafında əsas və ən vacib amil dünya iqtisadiyyatının qloballaşmasına meyildir. Müx​təlif ölkələrin sahibkarlıq subyektlərinin əməkdaşlığa meyil etməsi, müx​təlif ölkələrdə onların kapitallarının yerləşdirilməsi və müxtəlif iqtisadi zonalarda istehsalın təşkili vergi ödəyicilərinə vergi ödənişlərinin bir his​sə​si​nin hansı ölkədə həyata keçirəcəklərini müəyyən etməyə imkan verir. Bu​nun​la belə, istehsal prosesinin müxtəlif mərhələlərinin həyata keçirildiyi ölkə​də vergi bazasının azaldılması müşahidə olunacaqdır. Hər hansı bir ölkə​də aşağı vergi dərəcəsinin mövcudluğu pul vəsaitlərinin investisiya axın​larının yerləşdirilməsinə təsir edən əsas amildir. İqtisadiyyatın qlo​bal​laş​ması isə həm birbaşa, həm də dolayı vergilərin yığılmasına təsir edir. Gömrük sərhədinin ləğv edildiyi ölkədə hər hansı bir mala aksiz də​rə​cə​sinin artırılması daha ucuz malların əldə edilməsi üçün bu ölkəyə «turist» axınının artmasına səbəb olur.

Sənaye cəhətdən inkişaf etmiş ölkələrin vergi siyasətinin təhlili gös​tə​rir ki, istehlak vergisinin rolunun artması əsas qanunauyğunluqlardan biridir (belə ki, mənfəət vergisinin və gəlir vergisinin dərəcəsinin dəyişilməz olduğu bir şəraitdə vergilərin xüsusi çəkisi 12%-dən 18%-dək artmışdır). Sənaye cəhətdən inkişaf etmiş ölkələr Avropa Birliyinə daxil olmaq üçün ƏDV-nin milli vergi sisteminin 15-20% həddində olması şərtinin irəli sür​müşlər ki, bu da müxtəlif ölkələrdə iqtisadi subyektlər üçün bərabər rəqabət şəraitinin yaradılmasına imkan verir.

Vergitutma səviyyəsinin yüksək olmasının nəyə gətirib çıxardığına aşa​ğıdakı misallar əyani sübutdur. Məsələn, 1994-cü ildə Fransadan kapital axını 50 milyard ABŞ dollarından çox olmuşdur. Bu kapitalın əsas hissəsi güzəştli vergitutma rejimi olan ölkələrdə yerləşdirilmişdir. 1985–1994-cü illərdə Böyük Yeddiliyə daxil olan ölkələrdən Karib dənizi hövzəsi və Sakit okeandakı «vergi sığınacağı» ölkələrinə birbaşa investisiyaların həcmi 5 dəfə artmışdır. 

Vergi yükünün səviyyəsinə görə dünya ölkələrini şərti olaraq 2 qrupa ayırmaq olar:

- yüksək vergi rejimli yurisdiksiyalar;

- liberal vergitutma rejimli yurisdiksiyalar.

İqtisadi cəhətdən inkişaf etmiş və inkişaf etməkdə olan ölkələrin əksəriyyəti yüksək vergi rejimli yurisdiksiyara aiddirlər. Bu ölkələrdə kor​porasiyaların mənfəət vergisinin və fərdi gəlir vergisinin dərəcələri 30 - 60 faiz, faizlər, dividendlər və royalti şəklində bölüşdürülən mən​fəət​dən tu​tulan verginin dərəcəsi isə 15 - 35 faiz intervalındadır.  Həmin ölkələrdə şir​kətlərin yaradılması şərtləri və maliyyə hesabatlarına nəzarət kifayət qədər sərtdir, vergi qanunvericiliyinin pozulmasına görə ağır cərimə və cinayət sanksiyaları tətbiq olunur.

Liberal vergitutma rejimli yurisdiksiyalar isə üç qrupa bölünür:

- hüquqi və fiziki şəxslərin gəlirlərinə birbaşa vergilərin olmadığı yurisdiksiyalar;

- birbaşa vergilərin səviyyəsinin aşağı olduğu yurisdiksiyalar;

- yüksək vergi dərəcəli yurisdiksiyalar.

Birinci qrupa daxil olan ölkələrdə müəyyən növ şirkətlərin mənfə​ətin​dən, fiziki şəxslərin müəyyən növ gəlir və əmlakından, mənfəətin faizlər, dividendlər və royalti şəklində bölüşdürülməsindən, əmlakın bağışlanması və miras qalmasından vergilər tutulmur. Şirkətlər və fərdi vergi ödəyiciləri üçün birdəfəlik qeydiyyat yığımları, biznes fəaliyyətinə görə illik rüsum şək​lində dolayı vergilər tətbiq olunur. Bu vergilərin səviyyəsi isə olduqca cü​zidir. Məsələn, Karib regionu ölkələrində şir​kət​lər üçün illik rüsum 100 – 1600 ABŞ dolları təşkil edir. Baham adaları, Bermud adaları, Kayman adaları və s. birbaşa vergilərin olmadığı ölkələrdir.

İkinci qrupa daxil olan ölkələrdə vergi ödəyicilərinin müəyyən kate​qoriyaları üçün mənfəət vergisinin və gəlir vergisinin dərəcələri 30 faizdən aşağıdır, bəzi hallarda isə 10 faizi aşmır. Kipr, Lixtenşteyn, İsveçrə və s. belə ölkələrə aiddir. Öz fiziki və hüquqi şəxslərinin yalnız xarici gəlirlərini vergidən tam azad edən Kosta-Rika, Honkonq, Malayziya, Panama kimi dövlətlər də bu qrupa aiddirlər.

Üçüncü qrupa bəzi növ şirkətlərə vergi üstünlükləri verən yurisdik​si​ya​lar aiddir. İnkişaf etmiş bəzi ölkələr xarici investisiyaların cəlb edil​məsi, xarici iqtisadi fəaliyyətin stimullaşdırılması üçün bu istiqamətdə fəaliyyət göstərən şirkətlərə xüsusi vergitutma rejimi tətbiq edirlər. On​lar mənfəət vergisinin güzəştli dərəcəsindən başqa, gəlirlərin bölüş​dü​rül​məsi və re​patriasiyası vergilərinin dərəcələrini də aşağı salırlar. Belə ölkələrə misal ola​raq Belçika, Hollandiya, İrlandiya, Lüksemburq və s. göstərmək olar.  İqtisadi cəhətdən inkişaf etmiş bəzi ölkələrdə vergi yükünün səviyyəsi cədvəl 2.1-də əks olunmuşdur.                                                                                                

Cədvəl 2.1. 

İnkişaf etmiş ölkələrdə vergi yükünün səviyyəsi
	Ölkələr
	Ümumi  daxili məhsulda vergilərin və məcburi ödənişlərin xüsusi çəkisi, faizlə
	Ümumi  daxili məhsulda vergilərin xüsusi çəkisi, faizlə

	Almaniya
	42,9
	23,1

	Belçika
	46,4
	31,1

	Danimarka
	52,8
	49,7

	Fransa
	46,3
	24,9

	İtaliya
	42,9
	27,4

	Avstriya
	45,5
	29,9

	Hollandiya
	44,8
	26,6

	İsveç
	54,2
	38,1

	Böyük Britaniya
	33,9
	27,7

	İspaniya
	35,5
	21,7

	Kanada
	36,3
	31,0

	ABŞ
	31,8
	22,7

	Yaponiya
	28,6
	18,2


2.2. Vergi yükü və inkişaf etmiş ölkələrdə 
onun hesablanması üsulları

Optimal şəkildə qurulmuş vergi sistemi bir tərəfdən dövlətin ma​liy​yə vəsaitlərinə olan tələbatını təmin etməli, digər tərəfdən isə vergi ödə​yicisinin sahibkarlıq fəaliyyətinə olan marağını nəinki azaltmamalı, onu hətta təsərrüfatçılığın səmərəliliyini yüksəltmək üçün daim yollar aramağa sövq etməlidir. Buna görə də vergi yükü göstəricisi ölkənin  vergi siste​minin keyfiyyət ölçüsüdür.

Məlum olduğu kimi, vergi ödəyicisinin üzərinə düşən vergi yü​kü​nün artması nəticəsində əvvəlcə vergi sisteminin səmərəliliyi yüksəlir və öz maksimumuna çatır, sonra isə kəskin surətdə aşağı düşür. Bu zaman büdcə sisteminin itkilərinin yeri doldurulmaz olur, çünki vergi ödəyicilərinin müəyyən hissəsi ya müflisləşir, ya da öz fəaliyyətini dayandırır, digər his​səsi isə ödəməli olduqları vergilərin məbləğinin minimallaşdırılmasının qa​nuni və ya qeyri-qanuni yolunu tapırlar. Sonradan vergi yükünün səviyyəsi aşağı salındıqda belə dağılmış istehsalı bərpa etmək üçün illər tələb olunur. Bundan başqa, vergidən yayınmanın real yolunu tapan vergi ödəyicisi vergi yığımlarının əvvəlki səviyyəsi bərpa olunduqda belə vergiləri tam həcmdə ödəməyəcək.

Buna görə də vergi yükünün optimal səviyyəsinin müəyyən edil​məsi problemi inkişaf səviyyəsindən asılı olmayaraq istənilən ölkənin vergi sisteminin qurulması və təkmilləşdirilməsində mühüm rol oynayır.

Beynəlxalq vergitutma təcrübəsi göstərir ki, vergi ödəyicilərindən tutulan vergilər onun məcmu gəlirinin 30-40%-indən çox olduqda iqtisadi fəal​lığın səviyyəsi aşağı düşür, ölkə iqtisadiyyatına qoyulan investisiyaların həcmi azalır, ölkədəki biznes mühiti öz cazibədarlığını itirir. Bununla əla​qədar olaraq dövlətin vergi siyasəti vergi yükünün optimal səviyyəsinə nail olmağa yönəldilməlidir. 

Lakin bir çox ölkələrdə vergi yükü göstəricisinin kəmiyyəti yük​sək​dir. Məsələn, İsveçdə vergi sistemi elə qurulmuşdur ki, vergi ödəyiciləri öz​lərinin gəlirlərinin 50% və daha artıq hissəsini dövlət xəzinəsinə ödəyirlər. Bu heç də onların istehsalın inkişafına marağını azaltmır. Burada heç bir paradoks yoxdur.

Belə ki, başqa ölkələrdə vergi ödəyicilərinin öz gəlirləri hesabına həll etdikləri sosial xarakterli problemləri bu ölkələrdə dövlət öz vəsaitləri hesabına həll edir. Bu isə ağır vergi yükündən narazılığın qarşısına sədd çəkir və maraqlar balansı gözlənilmiş olur.

Adətən tez-tez belə fikir irəli sürülür ki, vergi yükü göstəricisinin səviyyəsi nə qədər aşağıdırsa, iqtisadiyyat daha surətlə və dinamik inkişaf edir. Lakin digər tərəfdən nəzərə almaq lazımdır ki, vergi yükü dövlətin öz normal fəaliyyətini təmin  edə biləcək həcmdə vergilərin büdcəyə daxil olmasını təmin etməlidir.

Vergi yükünün hesablanmasına müxtəlif yanaşmalar mövcuddur. Məsələn, vergi potensialının, əhaliyə düşən vergi yükünün səviyyəsinin, makro səviyyədə vergi yükünü və onun dinamikasını müəyyən edən və ölkə iqti​sadiyyatının əsas makroiqtisadi göstəriciləri əsasında təyin olunan ver​gilərin ümumi daxili  məhsulda (ÜDM) xüsusi çəkisinin hesablanması me​todikaları məlumdur.

Makrosəviyyədə vergi yükü vergi daxilolmalarının cəminin ümumi daxili məhsulun həcminə nisbətinin faizlə ifadəsi kimi müəyyən edilir:


[image: image1.wmf]%

100

´

=

ÜDM

Vd

Vy


Burada Vy - vergi yükü;

ÜDM - ümumi daxili məhsul;

Vd- vergi daxilolmalarının həcmi.

Ümümi daxili məhsul milli mənsubiyyətindən asılı olmayaraq ölkə ərazisində yerləşən müəssisələrin maddi istehsal və xidmət sahələrindəki məhsullarının dəyərinin cəmidir.

Vergi yükü göstəricisinin belə təyin olunmasının bir sıra çatış​maz​lıqları var. Əvvəla o, orta statistik vergi ödəyicisinin üzərinə düşən vergi ağır​lığının səviyyəsini təyin edir, konkret vergi ödəyicisinin fərdi xüsu​siyyətlərini nəzərə almır. Həqiqətən də istənilən ölkədə yalnız fəaliyyət növlərinə görə deyil, həm də digər əlamətlərinə görə bir-birindən fərqlənən on minlərlə müəssisə fəaliyyət göstərir. Bu fərqlər həmin müəssisələrdə ver​gitutma bazasının formalaşmasına və deməli, ödənilməli olan vergilərin həcminə təsir edir. Bunlar həmin müəssisələrin istehsal xərclərinin struk​turu, kapitalın dövretmə sürəti, istehsalın fond tutumunun müxtəlifliyi, gə​lirlilik səviyyəsi və s-dir. Vergi sisteminin formalaşmasında isə bütün bun​ları nəzərə almaq olduqca mürəkkəbdir.

Bütün bunlarla bərabər bu göstərici çox əhəmiyyətlidir, çünki ver​giləri dövlət təyin edir və o, bu orta göstəricini nəzərə almalıdır. Bu gös​tərici  olmadan dövlətin vergi dərəcələrini dəyişdirərkən, vergi güzəştlərini ləğv edərkən, ümumiyyətlə, vergi qanunvericiliyində dəyişikliklər aparar​kən keçmək hüququ olmadığı həddi müəyyən etmək mümkün deyildir. 

Vergi yükü göstəricisinin təyin edilməsində milli gəlir göstə​ri​cisindən də istifadə etmək olar. Milli gəlir il ərzində yaradılmış yeni dəyər​dir. Bu göstəricinin həcmi ümumi daxili məhsulun həcmindən amortizasiya məbləğlərini, dolayı vergiləri və dövlət subsidiyalarını çıxmaqla alınır.

Bir çox xarici ölkələrdə vergi yükünün hesablanması üçün vergi dərəcəsinin səmərəliyi göstəricisindən istifadə olunur. Bu göstərici vergi ödəyicisinin vergilərinin məcmu vergiyə cəlb edilən gəlirlərində xüsusi çəkisi kimi müəyyən edilir.

Vergi yükünün optimal səviyyəsi hər bir dövlətin makroiqtisadi problemidir. Bununla belə, bir çox ədəbiyyatlarda o fikirlərə rast gəlinir ki, vergi yükünün səviyyəsi nə qədər aşağı olarsa, dövlətin iqtisadi inkişafı daha sürətlə və dinamik inkişaf edər. Buna misal olaraq XX əsrin 80-ci illə​rində ABŞ prezidenti Ronald Reyqan tərəfindən qlobal vergi islahatının nəticəsini göstərmək olar. Lakin indiki zamanda ABŞ-da «reyqanomika» vergi islahatına münasibət müxtəlifdir. Nəzəriyyədə isə «aşağı vergilər – yüksək iqtisadiyyat» postulatı indiyə qədər sübuta yetirilməmiş və əsas​lan​dırılmamışdır.

Əksinə, bir çox xarici iqtisadçılar belə hesab edirlər ki, vergilərin azaldılması iqtisadiyyata ciddi ziyan vurur. 80-ci illərdə vergilərin aşağı salınmasına baxmayaraq, ABŞ-da dövlət büdcəsinin kəsiri kəskin artdı, 1986-cı ildə əmanətlərin norması cəmi 3,9% təşkil etdi ki, bu da bu dövrdə inkişaf etmiş ölkələr arasında ən aşağı göstərici olmuşdu.

Vergi dərəcələrinin aşağı salınmasına baxmayaraq, ABŞ-da paralel olaraq kapitala və korporasiyaların gəlirlərinə vergilərin qismən artırılması həyata keçirilirdi. Beləliklə, xarici ölkələrin təcrübəsi göstərir ki, vergilərin azaldılması özlüyündə uzunmüddətli perspektivdə iqtisadi artım tempinin dəyişməsinə bir o qədər də təsir etmir. 

Qeyd etmək lazımdır ki, vergitutma nəzəriyyəsində ümumi qəbul edilmiş A.Laffer əyrisi vergi dərəcəsi ilə büdcəyə vergi daxilolmalarının həcmi arasındakı əlaqəni göstərir. Müəyyən edilmiş həddən artıq vergilərin dərəcələrin aşağı salınması birbaşa büdcəyə vergi daxilolmalarının səviy​yəsini aşağı salır. Bununla belə, müəyyən edilmiş hədd nöqtəsindən sonra vergi dərəcənin artırılması vergi daxilolmalarını azaldır. Ona görə də ver​gilərin iqtisadi inkişaf tempinə vergilərin təsiri məsələsinə baxdıqda ilk növ​bədə bu aspekti nəzərə almaq lazımdır. Yoxlanılmamış və əsas​lan​dırılmamış vergi islahatlarının həyata keçirilməsi əsassızdır. 

Müəyyən iqtisadi amillərin vergi daxilolmalarının həcminə təsirini xarakterizə etmək üçün makroiqtisadiyyatda vergilərin elastiklik əmsalı ad​lanan göstəricidən istifadə olunur. Bu əmsal aşağıdakı düsturla hesablanır:

burada, E - elastiklik əmsalı;

X – vergi daxilolmalarının ilkin səviyyəsi;

∆X – vergi daxilolmalarının artımı;

Y – təsiri öyrənilən amilin kəmiyyəti; 

∆Y- təsiri öyrənilən amilin artımı.

Vergilərin elastiklik əmsalı göstərir ki, müəyyən amilin 1 faiz dəyişməsi nəticəsində vergi daxilolmalarının həcmi neçə faiz dəyişəcək. Bu əmsalın qiyməti vahiddən böyük, kiçik və ona bərabər ola bilər. Əgər vergilərin elastikliyi əmsalı ümumi milli məhsula nəzərən təyin olunursa və onun qiyməti vahidə bərabərdirsə, bu o deməkdir ki, ümumi milli məhsulda  dövlətin vergi gəlirlərinin payı sabit qalır. Məsələn, AFR-də son iyirmi il ərzində ümumi milli məhsula nəzərən bütün vergilərin elastiklik əmsalı vahidə bərabər olmuşdur. Əgər bu əmsalın qiyməti vahiddən böyükdürsə, de​məli, vergi gəlirləri ümumi milli məhsula nəzərən daha yüksək sürətlə artır. Bu o deməkdir ki, ümumi milli məhsulda vergi daxilolmalarının xü​susi çəkisi yüksəlir. Əgər bu əmsalın qiyməti vahiddən kiçikdirsə, deməli, ümumi milli məhsulda vergi daxilolmalarının xüsusi çəkisi azalır.

2.3. Müasir biznesdə vergi riskləri

Dövlət öz üzərinə düşən çoxsaylı funksiyalarını yalnız kifayət qədər maliyyələşdirilmə mənbələri olduğu təqdirdə yerinə yetirə bilər. Vergilərin azaldılması istiqamətində vergim ödəyicilərinin hərəkətləri bu və ya digər risklərin yaranmasına gətirib çıxarır ki, bu da sonda xoşagəlməz nəticələrin yaranmasına səbəb olur.

Vergi riski –vergilərin ödənilməsi və optimallaşdırılması prosesi ilə əlaqədar olaraq yaranmış maliyyə və digər itkilərin qarşısının alınmasında vergi ödəyiciləri üçün yaranmış pul ekvivalenti ilə ifadə olunan imkandır.  

Vergi riskləri ölkənin vergi siyasətində baş vermiş dəyişikliklər, yeni vergitutma formasının tətbiqi, gəlir vergisinin dərəcəsinin dəyişdirilməsi, yeni gömrük rüsumlarının tətbiqi, vergi güzəştlərinin ləğvi və s. ilə əlaqədar yarana bilər.


Xarici iqtisadi fəaliyyətlə məşğul olarkən digər mümkün risk​lərlə (siyasi, kommersiya, valyuta və s.) yanaşı, həm də vergi risklərini də ayır​maq lazımdır. Vergi riski müəyyən ölkədə vergi siyasətinin dəyişməsi ilə, yeni vergitutma formalarının tətbiqi, gəlir (mənfəət) vergisinin dərə​cə​lə​rinin dəyişilməsi, yeni gömrük rüsumlarının tətbiqi, vergi güzəştlərinin ləğvi və sair bu qəbildən olan hallar ilə əlaqədar ola bilər. Vergi riskləri sığorta olunmur və tam şərti olaraq onları gözlənilən və gözlənilməyən risklərə bölmək olar. Gözlənilməyən risklər adətən, siyasi məsələlərlə bağlı olur. Gözlənilən riskləri isə ölkənin vergi siyasətindəki meyillərə əsasən qabaqcadan proqnozlaşdırmaq olur. 

Sahibkarlıq risklərindən fərqli olaraq qeyd olunan risklər bir istiqamətlidir, yəni vergi ödəyiciləri qarşısında dövlətin məsuliyyəti vergi ödəyicilərinin dövlət qarşısındakı məsuliyyətindən azdır. 

Risklər ölkə daxilində də ola bilər. Vergi qanunvericiliyi ilə bağlı yeni normativ-hüquqi aktların qəbul edilməsi və onların qüvvəyə minməsi vaxtı sahibkarlıq fəaliyyəti tsikli ilə müqayisədə daha az vaxt aparır. İnkişaf etmiş ölkələrdə bu cür risklərin azaldılması məqsədilə, bir qayda olaraq, qəbul edilmiş vergi qanunvericiliyinin geniş müzakirəsi aparılır, yeni ver​gilər və qaydalar müəyyən edilmiş vaxt ərzində tətbiq edilir, əks halda ma​raqlı tərəflər qəbul edilmiş və dərc olunmuş vergi qanunvericiliyinin nəti​cələrini düzgün qəbul etməyə bilərlər.

Təcrübi nöqteyi-nəzərindən özünün spesifikliyi ilə fərqlənən vergi risklərinin bir neçə növünü ayırmaq olar:

a) vergi nəzarəti riskləri. Bu risklər vergilərin minimallaşdırılmasına münasibətdə vergi ödəyicilərinin aktivlik səviyyəsindən kifayət qədər asılıdır. İntizamlı vergi ödəyicisində vergi nəzarəti riskləri kifayət qədər azdır və vergi uçotunda təsadüfi səhvlərin yaranması və vergi orqanları tərəfindən onların aşkarlanması zamanı yarana bilər. Vergilərin mini​mal​laş​dırıl​ması ilə əlaqədar vergi ödəyicilərinin fəaliyyətində bu risklərin səviy​yəsi daha yüksəkdir.

b) vergi yükünün artırılması riski. Bu risklər yeni müəssisələrin təşkili, daşınmaz əmlaka və avadanlıqlara, investisiya qoyuluşuna, uzun​müd​dətli kreditlərə görə qəbul edilmiş  uzunmüddətli iqtisadi layihələrə xarak​terikdir. Bu risklərə yalnız yeni vergilərin yaranması, mövcud olan vergilərin dərəcələrinin artması, vergi güzəştlərinin ləğvi aiddir. 

c) cinayət məsuliyyəti riski. Maliyyə itkiləri vergi ödəyicilərində vergi qanunvericiliyinin pozulmasına görə cinayət məsuliyyətinə cəlb olun​ması zamanı da baş verə bilər.

2.4. Vergi statistikası və vergi informasiyası

Vergilər – iqtisadi və sosial siyasətin həyata keçirilməsi üçün dövlətin əlində olan əsas vasitədir. Bu problemlərin həlli yığılmış vergilərin həc​mindən birbaşa asılıdır. Vergi daxilolmalarının təhlili, vergitutma bazasının və onun elementlərinin genişləndirilməsi - bütün bunlar vergilərin və ödə​nişlərin  büdcəyə daxilolmalarının həcminin proqnozlaşdırılmasına imkan verir, idarəetmənin bütün səviyyələrində iqtisadi strukturların, maliyyə orqanlarının ən əsas vəzifəsinə çevrilmişdir.

Vergi informasiyası – hər bir müəssisə üzrə istehsalın ren​ta​bel​liyinin, hesabat dövründə konkret vergi üzrə vergitutma bazasının müəy​yən edilməsinə imkan verir ki, bu da öz növbəsində perspektivdə vergi daxil​olmalarının hesablanmasına şərait yaradır.

Korporasiyaların gəlirlərindən vergi. Qərbi Avropa ölkələrində korporasiyaların gəlirləri üzrə verginin dərəcəsi 2000-ci ildə Finlandiyada və İsveçrədə 28%-dən Belçikadakı 41%-dək dəyişir, 17 ölkədə isə verginin dərəcəsi orta hesabla 34,8% təşkil edir. ABŞ-da mənfəət vergisinin dərəcəsi 34%-dir. Müqayisə üçün qeyd edək ki, Sinqapurda 27%, Honkqokda 17,5%-dir. Orta hesabla 1991-2000-ci il ərzində Qərbi Avropa ölkələrində verginin dərəcəsi 1,9 bənd, Skandinaviya ölkələrində isə kifayət qədər aşağı düşmüşdür: Finlandiyada 1995-ci ildəki 40%-dən 25%-dək azaldılmış, sonra isə artaraq 28% təşkil etmiş; İsveçrədə 30%-dən 28%-dək düşmüşdür. Fransada verginin dərəcəsi 37%-dən 33,3%-dək azaldılmış, sonradan 10% əlavə tətbiq edilmiş və nəticədə daha səmərəli vergi dərəcəsi müəyyən edilmişdir – 36,67%. Azərbaycanda müstəqilliyimizin ilk illərində tətbiq edilən mənfəət vergisinin dərəcəsi 45%-dən 2010-cu ildən 20%-dək endirilmişdir. Ümumiyyətlə, korporasiyaların gəlirlərinə verginin dərəcəsi tədricən aşağı salınmağa meyllidir. 

ƏDV. 2000-ci ildə 1995-ci illə müqayisədə 11 Qərbi Avropa ölkə​sində ƏDV 17%-dən yuxarı qalxmış, 2 ölkədə (Norveçdə və Hollandiyada) isə aşağı salınmış, 4 ölkədə isə dəyişməz qalmışdır. Artım əsasən 1,6 bənd həddində olmuşdur. Dərəcənin daha çox artımı Lüksemburqda - 12%-dən Avropa İqtisadi Birliyinin təklif etdiyi 15%-dək olmuşdur. Beləliklə, Av​ropa ölkələrində ƏDV-nin dərəcəsinin artırılması meyilləri vardır. Polşada isə ƏDV 1994-cü ildən 22% dərəcəsində qalmaqdadır. Azərbaycanda ƏDV 1992-ci ildə 28% dərəcəsi ilə tətbiq edilmiş, sonradan 18%-dək endiril​mişdir. 

Korporasiyaların əmlak vergisi 18 Avropa ölkəsindən 8-də tətbiq olunur. Bir çox ölkələrdə yalnız fiziki şəxslərin əmlaklarına vergi tətbiq edilir ki, bu da yerli büdcələrin gəlirlərinin formalaşmasına çox kömək edir. Dərəcələr İsveçrədə 0,3%-dən Yunanıstandakı 2,2%-dək dəyişir. Azər​baycanda hüquqi şəxslərin əmlak vergisi onun orta illik dəyərinin 1%-ni təşkil edir. Fiziki şəxslərin əmlak vergisi isə vergi tutulmayan minimum tətbiq edilməklə 0,1% təşkil edir.

Sosial ödənişlərin inteqral dərəcələri hesablanmış əməkhaqqına görə hesablanır. 1991-ci illə müqayisədə 2000-ci ildə 8 ölkənin sahibkarları üçün bu dərəcə artmış (işçilər üçün 11 ölkədə), 2 ölkədə dəyişməz qalmış (3), 7 ölkədə (1) isə azalmışdır. Avropa ölkələrində sosial ödənişlərin dərəcəsinin artırılması meyli müşahidə olunur. Azərbaycanda isə bu cür sosial ödənişin dərəcəsi 22%-dək endirilmişdir.

Fərdi gəlir vergisi şkalası  bütün ölkələrdə proqressivdir. 2000-ci ildə müşahidə olunan dərəcələr müxtəlifdir: minimal dərəcə  İsveçrədəki 3,1%-dən Danimarkadakı 42%-dək (orta hesabla 21,2%), maksimal dərəcə müvafiq olaraq 35,7%-dən 63%-dək dəyişir. Amerikada maksimal dərəcə 31% təşkil edir. Gəlir vergisinin dərəcəsinin bir az  azaldılması meyli müşa​hidə olunur. Azərbaycanda isə fiziki şəxslərinin gəlirləri minimum vergiyə cəlb edilməyən əməkhaqqı nəzərə alınmaqla 2010-cu ildən minimum 14%, maksimum  30% təşkil edir.

III FƏSİL . BEYNƏLXALQ İQTİSADİ FƏALİYYƏTİN 
VERGİ TƏNZİMLƏNMƏSİ

                  3.1. Vergilər beynəlxalq iqtisadi münasibətlər sistemində

Dünya iqtisadiyyatının müasir mərhələsi üçün beynəlxalq iqtisadi inteqrasiya proseslərinin inkişafı xarakterikdir. Dünya maliyyə resurslarının  müxtəlif formalarda birliyinin güclənməsi meyli artır. Bu inteqrasiya prosesi xüsusilə MDB ölkələri çərçivəsində daha aydın hiss olunur.

Dövlətlərarası əlaqələrin inkişafı beynəlxalq əlaqələrin müxtəlif sferalarının maliyyələşdirilməsi üçün zəruri olan maliyyə resurslarının mən​bələrinin müəyyən edilməsi və mobilizasiyası, dövlətlərarası inte​qra​siya prosesinin tənzimlənməsi, beynəlxalq əlaqələrin inkişafının və bu mü​nasibətlərin iştirakçılarının stimullaşdırılması istiqamətində gedir.

Beynəlxalq maliyyə münasibətlərində əsas tənzimləyici kimi vergilər xüsusi rol oynayır. Müxtəlif ölkələrin xarici ticarət dövriyyəsi nə qədər çox olarsa, onların arasındakı əlaqələr bir o qədər sıx olar, ver​giqoyma məsələsi bir o qədər ciddi olar. Bununla əlaqədar olaraq vergilər xarici iqtisadi fəaliyyətin mühüm elementinə çevrilir. Buradan da aşağıdakı şəxslər üçün vergiqoyma qaydası müəyyən edilir:

· təqdim olunan ölkədə sahibkarlıq fəaliyyətini həyata keçirən və orada yaşayan şəxslər;

· xaricdə yerləşən (onların şəxsi maraqlarını müdafiə etmək üçün) milli hüquqi və fiziki şəxslər.

Heç bir ölkə birtərəfli qaydada öz rezidentləri üçün imtiyazlı vergi rejimi tələb edə bilməz. Qarşılıqlı danışıqlar və razılaşmalar əsasında tərəflər öz vətəndaşlarının vergi hüquqlarını və vətəndaşlarının kapitalla birgə hüquqlarını qorumaq iqtidarındadır. Xarici vergi hüququnun bir his​səsini öz vətəndaşlarının vergi hüququnu və xaricdə kapitalının qorun​ması təd​birlərinin, həmçinin milli kapitalın, malların və xidmətlərin milli ixra​cat​çılarına vergi imtiyazların tətbiq edilməsi təşkil edir. Bu siyasətin for​ma​laş​masına müxtəlif siyasi və iqtisadi amillər təsir edirlər.


Dövlət öz xarici vergi siyasətini hazırlamaqla birtərəfli və çoxtərəfli müqavilə qaydalardan istifadə edir. Birtərəfli qaydalar həmin ölkələr tərə​fində digər ölkələrin hökumətləri ilə razılaşmadan tətbiq edilə bilər. Bunlara öz ölkəsində xarici vətəndaşlara və ölkə daxilindən kənarda fəaliy​yət göstərən öz vətəndaşlarına vergitutma qaydalarının tətbiqi aiddir. 

Dövlətlər vergitutma məsələləri üzrə öz aralarında razılaşmalara nail ola bilərlər. Belə razılaşmalar vergi harmonizasiyası adlanan beynəlxalq təşkilatlar və ya beynəlxalq razılaşmalar çərçivəsində ikitərəfli və ya çoxtərəfli tədbirlər vasitəsilə həyata keçirilir. 

Beynəlxalq vergi razılaşmalarının əsas məqsədi baş verə biləcək ikiqat vergitutmanın aradan qaldırılmasından ibarətdir. Beynəlxalq ikiqat ver​gitutma eyni vergitutma obyektinin (gəliri, əmlakı və s.) həm öz ölkə​sində və həm də digər ölkədə analoji vergitutma obyektinin vergiyə cəlb edilməsi deməkdir. İkiqat vergitutma əməkdaş ölkələrdə vergitutma obyek​tinin müəyyən edilməsində fərqlərin yaranması zamanı baş verir.

Vergitutmada rezidentlik prinsipini tətbiq edən dövlətlər gəlir və ya sərvətin mənbəyi sahəsində digər dövlətlərin səlahiyyətlərini qəbul edərək ikiqat vergi​tutmanın qarşısının alınması üzrə tədbirlər görürlər. Bu sahədə iki üsul mövcuddur: 

1. Çıxılma üsulu (credit method). 

2. İstisna üsulu (exemption method). 

Birinci üsulda vergitutmada rezidentlik prinsipini qəbul edən dövlət vergini hesablayarkən ödəyicinin istər ölkə daxilində, istərsə də ölkə xari​cin​də malik olduğu bütün mənbələri nəzərə alır; lakin, xarici ölkədə ödən​miş olan vergi hesablanan ümumi vergi məbləğindən çıxılır. İstisna üsu​lunda isə vergi ödəyicinin yalnız ölkə daxilində malik olduğu mən​bə​lərindən hesablanılır və xarici ölkələrdəki vergi obyektləri nəzərə alınmır. Bununla yanaşı, xarici ölkələrdəki gəlir və sərvət ünsürləri vergidən istisna edilməklə artan nisbətli vergi tarifi tətbiq edilər və dolayı olaraq xarici mənbələrdən də vergi alına bilər. Bu halda təbiidir ki, artan nisbətli tarif yalnız ölkə daxilində əldə edilən mənbələrə tətbiq edilir. 

Razılaşmalarda bir çox hallarda vergi krediti metodundan istifadə olunur. Bu metodun mahiyyəti ondan ibarətdir ki, dövlətlər xaricdə vergitutma obyektlərindən və vergi ödəyicilərindən tutulan verginin həcmi qədər həmin obyektləri və vergi ödəyicilərini öz ölkələrində yenidən ver​giyə cəlb etməsinlər. Bir qayda olaraq, ölkə daxilində vergilərin ödənilməsi öz ölkəsində və xaricdə ödənilən vergilər arasındakı fərq kimi həyata ke​çirilir.

Dünya təcrübəsində ikiqat vergitutmadan başqa ölkələr arasında müxtəlif vergi münasibətlərinə toxunan beynəlxalq vergi razılaşmalarından  istifadə olunur. Bu razılaşmalara aiddir: bir ölkənin digər ölkəyə vergitutma sahəsində inzibati yardımın göstərilməsi;  müxtəlif ölkələrdə yerləşən ver​gi​tutma obyektlərinin və vergi ödəyicilərinin (məsələn, mirasın vergiyə cəlb olun​ması) ayrı-ayrı vergilərinin tutma qaydaları; vergidən yayınma hal​larına qarşı mübarizə və s.  

3.2. Vergiqoyma səlahiyyətinin beynəlxalq miqyasda hüdudları


Dövlətin hakimiyyətinin tərkib hissəsi kimi vergiqoyma səla​hiyyəti ölkə sərhədləri daxilində qüvvədə olur. Lakin, dövlətlər ver​giqoyma səla​hiy​yətlərinin hüdudlarını özünün beynəlxalq əlaqələri sa​həsində mövcud olan maraqları çərçivəsində müstəqil olaraq müəyyən edirlər. Dövlətlərin öz vergiqoyma səlahiyyətlərini könüllü olaraq qanunlar və ya beynəlxalq müqavilələrlə məhdudlaşdırmaları onların maliyyə hegemonluqlarının təbii nəticəsidir. Lakin, hər hansı bir döv​lətin vergiqoyma səlahiyyətinin başqa bir güc tərəfindən zorla məhdudlaşdırılması həmin dövlətin maliyyə müstə​qilliyinin azaldılması və itirilməsi deməkdir. 

 Hər hansı bir dövlətin vergi qanunları prinsip etibarilə onun hege​mon​luq dairəsi içərisində qüvvədə olur. Hər hansı bir ölkənin maliyyə sərhədləri onun gömrük sərhədləri ilə üst-üstə düşür. Gömrük sərhədləri baxımından ölkənin coğrafi sərhədləri daxilində yerləşən azad iqtisadi zonalar, sərbəst limanlar ölkədən kənar hesab edilir. Prinsip etibarilə döv​lətlər öz vergi səlahiyyətlərinin miqyasını mümkün qədər genişləndirməyə çalışırlar. Lakin, bir dövlətin vergi qanunları digər ölkənin sərhədlərini aşa bilməz. Beləliklə, dövlətlər vergiqoyma səlahiyyətlərini qəti olaraq müəy​yən etməlidirlər. Vergiqoyma səlahiyyətindən istifadə edən dövlət ilə vergi mükəlləfiyyətçisi və ya vergi obyekti arasında aydın hüquqi münasibətlərin olması labüddür. 


Vergi qanunlarının mülkiliyi vergiqoyma işində mənbə (ərazi) prinsipinin tətbiqini nəzərdə tutur. Bu prinsipə görə hər hansı bir döv​lətin ərazisində olan vergi obyektləri və vergini doğuran hadisələr həmin dövlətin vergi səlahiyyətinə daxildir. Vergiqoymada ərazi mənsubiyyəti və ya mənbə prinsipi əsas götürüldükdə vergi mükəlləfiyyətlərinin vətən​daşlığı, ya da rezidentliyi əhəmiyyətli deyildir. Ancaq hər hansı bir ölkə öz vergi sistemində ərazi mənsubiyyətini deyil, vətəndaşlıq və ya rezidentliyi əsas götürsə vergi qanunlarında mülkilik prinsipi əvəzinə şəxsilik prinsipi qəbul edilmiş olur. 

Bir çox ölkənin vergi sistemində mənbə və ya rezidentlik prin​sipləri müxtəlif dərəcələrdə bir yerdə tətbiq edilir. Kapital ixrac edən inkişaf etmiş ölkələr kapital gəlirindən vergi alınmasında rezidentlik prinsipinə, kapital idxal edən inkişaf etməkdə olan ölkələr isə mənbə prinsipinə üstünlük verirlər. Lakin inkişaf etməkdə olan ölkələr xarici kapitalı təşviq etmək məq​sədilə mənbə prinsipi əvəzinə rezidentlik prinsipini qəbul edə bilirlər. Digər tərəfdən ümumiyyətlə dolayı vergilər və əmlak vergiləri sahəsində mülkilik prinsipi tətbiq edilir. Birbaşa vergilər üzrə isə şəxsilik prinsipi tətbiq edilir. 

Müxtəlif ölkələr şəxsilik və mülkilik prinsiplərini eyni vergilərə eyni şəkildə tətbiq etdikdə bir neçə dövlətin vergiqoyma səlahiyyəti eyni ödəyicilər və eyni vergi obyektləri baxımından ziddiyyət doğurur. Məsələn, əgər hər hansı bir ödəyici rezidentlik prinsipini tətbiq edən bir ölkədə yerləşdiribsə və ərazi mənsubiyyəti prinsipini qəbul edən digər ölkədəki iqtisadi fəaliyyəti ilə gəlir əldə etmişdirsə, hər iki dövlətin də onun gəlirindən vergi almaq səlahiyyəti vardır. Bu hüquqi mənada beynəlxalq ikiqat vergitutmadır. Hüquqi baxımdan ikiqat vergitutma bir neçə dövlətin vergitutmada müxtəlif prinsipləri tətbiq etmələri ilə əlaqədardır. Eyni vergi obyekti üzrə bir şəxsin bir neçə dövlət tərəfindən vergi ödəyicisi hesab edil​məsi isə iqtisadi baxımdan ikiqat vergitutma hesab edilir. İqtisadi baxımdan ikiqat vergiqoyma vergi obyektlərinin birdən çox dövlət tərəfindən müxtəlif şəkildə dəyərləndirməsinin və ya da vergi məbləğinin müxtəlif üsullarla hesablanmasının nəticəsidir. Məsələn, tutaq ki, «A» ölkəsində yerləşmiş bir şəxs boşadığı bir qadına, «B» ölkəsində aliment ödəyir. Əgər o bu alimenti «A» ölkəsində öz gəlirindən çıxmırsa və «B» ölkəsi həmin alimenti qadına gəlir hesab edərək vergi alırsa, ikiqat vergitutma halı yaranır. Hüquqi baxım​dan ikiqat vergitutmanın qarşısını almaq üçün dövlətlər öz səlahiy​yət​lərini məhdudlaşdırmalıdırlar. İqtisadi baxımdan ikiqat vergitutmanın qar​şısının alınması üçün isə onlar əlavə olaraq öz vergi sistemlərini məlum dərəcədə eyniləşdirməlidirlər. 


Dövlətlərin öz vergiqoyma səlahiyyətlərini birtərəfli qaydada qanunlarla məhdudlaşdırmaları ikiqat vergitutmanın qarşısını tam şəkildə almaq üçün kifayət etmir. Onlar özlərinin vergiqoyma səla​hiyyətlərini bağladıqları beynəlxalq müqavilələrlə qarşılıqlı şəkildə məh​dudlaşdırırlar. İkiqat vergitumanın qarşısının alınması ümumiyyətlə gö​tü​rüldükdə gəlir, sərvət və vərəsəlik vergiləri sahəsində həyata keçirilir. Bu sahədə bey​nəl​xalq müqavilələr ikitərəfli və ya da çoxtərəfli qaydada imzalanır. Lakin, ikitərəfli müqavilələr daha çox yayılmışdır. Beynəlxalq vergi mü​qa​vi​lə​lərinin məqsədi yalnız ikiqat vergitutmanın qarşısının alın​ma​sından ibarət deyildir. Bu müqavilələrdə dövlətlərin maliyyə təşkilatları arasında əmək​daşlıq və informasiya mübadiləsi ilə əlaqədar müddəalar da öz əksini tapır; vergi qaçaqlığı da bu yol ilə aradan qaldırılmağa çalışılır. 

Azərbaycan Respublikası Konstitusiyasında göstərilir ki, (mad​də 10) Azərbaycan Respublikası başqa dövlətlərlə münasibətlərini hamı​lıqla qəbul edilmiş beynəlxalq hüquq normalarında nəzərdə tutulmuş prinsiplər əsasında qurur. Konstitusiyanın 151-ci maddəsinə əsasən isə Azərbaycan Respublikasının qanunvericilik sisteminə daxil olan nor​mativ hüquqi aktlar ilə Azərbaycan Respublikasının tərəfdar çıxdığı dövlətlərarası müqavilələr arasında ziddiyyət yaranarsa həmin bey​nəlxalq müqavilələr tətbiq edilir. 

İqtisadi Əməkdaşlıq və İnkişaf Təşkilatı (OECD) ikiqat vergi​tut​manın qarşısının alınması üçün müqavilə nümunəsini hazırlamışdır. Həmin Təşkilata üzv dövlətlər öz aralarında imzaladıqları ikitərəfli mü​qavilələrdə bu nümunədən istifadə etmişlər. Ancaq bu nümunədə inkişaf etmiş ölkə​lərin maraqları ön plana çəkildiyi üçün bir çox inkişaf etməkdə olan ölkələr bu nümunədən imtina edərək öz variantlarını hazırlayırlar. 

İkiqat vergitutmanın qarşısının alınması üzrə çoxtərəfli müqa​vlələrə misal olaraq 1947-ci ildə Cenevrədə QATT – Gömrük və Ticarət üzrə Baş Saziş (indiki ÜTT) çərçivəsində imzalanmış müqaviləni gös​tərmək olar. Həmin müqavilə üzv dövlətlərin vergitutma səlahiyyətlərini məh​dud​laş​dır​mış​dır. Müqavilənin əsas məqsədi dövlətlərarası təmaslar yolu ilə bey​nəlxalq ticarətdə gömrük – vergi tariflərinin aşağı salın​masıdır. 

Dövlətlər öz vergiqoyma səlahiyyətlərini beynəlxalq iqtisadi in​teq​rasiya birliklərinə daxil olmaqla da məhdudlaşdırırlar. İqtisadi inteq​rasiya dövlətlərin beynəlxalq iqtisadi əlaqələrini inkişaf etdirmək və xarici ticarəti liberallaşdırmaq məqsədini güdür. Birliyə daxil olan dövlətlər bu məqsədlə öz aralarında bağladıqları ikitərəfli və çoxtərəfli müqavilələrlə öz ver​gi​tutma səlahiyyətlərini bir-biri ilə iqtisadi münasi​bət​lərdə qarşılıqlı olaraq məhdudlaşdırırlar. Bu sahədə ən uğurlu bey​nəlxalq iqtisadi inteqrasiya bir​liyi Avropa Birliyidir. Həmin Birlik Gömrük Birliyi kimi yaranmış və inkişaf etmişdir. 
3.3. Xarici iqtisadi fəaliyyətdən əldə edilən gəlirlərin 
müəyyən edilməsi və onların vergiyə cəlb edilməsi

          Hüquqi və fiziki şəxs beynəlxalq bazarlara çıxdıqda onların ver​gi problemləri artır. Hər bir dövlət öz vergi sisteminə, öz vergi də​rəcələrinə və müvafiq vergi qanunvericiliyinə malikdir. Buna görə də qlobal səviyyədə kommersiya fəaliyyəti ilə məşğul olarkən aşağıdakıları nəzərə almaq la​zımdır: 

          1. Milli vergiləri və vergi qanunlarını; 

2. Xarici dövlətlərdə mövcud olan vergiləri və vergi qanunlarını; 

          3. Beynəlxalq vergi qanunlarını. 

Müxtəlif ölkələrdə vergitutmanın müxtəlifliyi və bir-birindən fərq​lən​məsi, beynəlxalq ikiqat vergitutma halını yaratmaqla yanaşı, xarici iqti​sadi fəaliyyətə vergitutma baxımından müəyyən üstünlüklər də verir. Belə ki, müxtəlif ölkələrdəki vergi dərəcələri arasındakı fərqdən, daha liberal qa​nunlardan istifadə edərək kapitalı və gəlirləri daha əlverişli vergi qanun​vericiliyi mövcud olan ölkəyə köçürmək müm​kündür. 


Gəlirlərin müasir təsnifatında aktiv və passiv gəlirlər fərqlən​dirilir. Xarici iqtisadi əməliyyatlar aparılan zaman aktiv gəlirlər hər hansı xarici dövlətin ərazisində daimi nümayəndəlik vasitəsilə aparılan kommersiya fəaliyyətidir. Bunun üçün isə həm fiziki, həm də hüquqi şəxslər üçün vergi domisili olmalıdır. Vergi domisili vasitəsi ilə alınan gəlirlər rezidentlik prinsipi əsasında, daimi nümayəndəliyin gəlirləri isə ərazi prinsipi əsasında vergiyə cəlb olunur. Aktiv gəlirlər vergi ödəyicilərinin (fiziki və hüquqi şəxslərin) məcmu gəlirlərinə daxil edilir və onlar iki əsas gəlir vergisini – şəxsi gəlir vergisini (fiziki şəxslər) və korporasiyaların mənfəət vergisini (hüquqi şəxslər) ödəməyə cəlb olunurlar. Bu iki verginin bütün mənbələri əhatə etmədiyi hallarda, vergilərin digər növləri də tətbiq edilir: əmlak ver​gisi, kapitalın artımına görə vergi, mülkiyyət bir şəxsdən digər şəxsə keçən zaman ödənilən vergilər və s. 


Passiv gəlirlər onları götürən şəxslərin həmin yurisdiksiyada daimi nümayəndəliyinin olması ilə əlaqədar deyildir. Passiv gəlirlər xarici inves​tisi​yalı müəssisələrdə onların fəaliyyətinə tam nəzarət etmədən portfel investisiyası formasında pay iştirakı nəticəsində yaranır. Bundan əlavə bura faizlər, dividendlər və royalti da daxildir. Bu gəlirlərin formalaşdığı dövlət ərazi prinsipini rəhbər tutaraq xarici investorun (qeyri-rezidentin) xeyrinə mənfəətin (gəlirin) bölüşdürülməsindən xüsusi vergilər tutur. 

3.3.1. Birbaşa vergitutma: rezidentlik 
və ərazi mənsubiyyəti prinsipi
 Rezidentlik prinsipi fiziki və ya hüquqi şəxsin onun vergi domisilinin mövcud olma yeri üzrə vergi məsuliyyətini nəzərdə tutur. Həmin prinsipə əsasən təsərrüfat subyektinin gəlirləri fiziki və ya hüquqi şəxsin rezident olduğu ölkədə vergiyə cəlb olunur. Bundan fərqli olaraq, ərazi mən​su​biyyəti prinsipinə müvafiq olaraq hər hansı bir dövlətin ərazisində yaranan gəlir həmin dövlətdə vergiyə cəlb olunmalıdır. Bu cür gəlirlər digər dövlətin ərazisində yerləşən rezidentlərin xeyrinə bölüşdürülərkən xüsusi vergi tutulur (qeyri-rezidentin xeyrinə mənfəətin və ya gəlirin bölüş​dürülməsindən vergi). 

         İndi isə gəlir vergisi üçün rezidentlik və ərazi mənsubiyyəti prinsip​lərinin müqayisəsini aşağıdakı cədəl 3.1-də nəzərdən keçirək.

                                                                                                                 Cədvəl 3.1

Gəlir vergisi üçün rezidentlik və ərazi mənsubiyyəti 
prinsiplərinin müqayisəsi
	Rezidentlik
	Ərazi  mənsubiyyəti

	Vergi ödəyicisinin maddi və sosial vəziyyətinin bütün ele​mentləri nəzərə alınır, belə ki, məhz vergi ödəyicisinin ol​duğu ölkə vergi ödəyicisi​nin işlərini daha dəqiq qiy​mət​ləndirmək və onun xalis gəlirini (mənfəətini) daha əda​lətli vergiyə cəlb etmək imkanına malikdir.
	Vergiləri ödəməkdən yayınmaq çox cüzi şəkildə mümkündür (vergi gü​zəşt​ləri yoxdur, vergilər gəlir mənbə​yində tu​tulur): ərazi prinsipinin tətbiqi məc​mu gəlirin izafi olaraq vergiyə cəlb edilməsinə səbəb olmur.

	Prinsip kapital ixrac edən öl​kələr üçün sərfəlidir
	Prinsip kapital idxal edən ölkələr üçün sərfəlidir

	Rezidentlik prinsipinə uyğun olaraq korporasiyaların mən​​​​​​fəət vergisi, şəxsi gəlir vergiləri, əmlak vergisi və transfert vergilər ödənilir.
	Ərazi mənsubiyyəti prinsipinə uyğun olaraq gəlirin (mənfəətin) xarici rezi​den​tin xeyrinə faizlər və divi​dentlər şəklində bölüşdürülməsin​dən vergi tu​tulur.

	Vergi bazası – xalis milli məh​​sul, yəni rezidentin hə​min dövlətdə digər dövlətdə vergidən azad olan bütün gəlir​ləri
	Vergi bazası – xalis daxili məhsul - yəni hər hansı bir ölkədə bütün istehsal amillərindən əldə olunan gəlir.


         Formal olaraq rezidentlik prinsipinin tətbiqində yuxarıda gös​tərildiyi kimi inkişaf etmiş iqtisadiyyata malik ölkələr maraqlıdırlar. Belə ki, bu prinsip müxtəlif ölkələrdə əməliyyatlar aparan transmilli korporasiyaların bütün qlobal gəlirlərindən vergi tutmağa imkan verir. Ərazi prinsipi isə mahiyyət etibarilə transmilli korporasiyaların gəlir​lərinin real olaraq formalaşdığı ölkələr üçün, yəni kapital idxal edən ölkələr üçün sərfəlidir. Bu ölkələrdən gəlirlərin faizlər, dividentlər və royalti şəklində çıxarılması gəlirlərin (mənfəətin) bölüşdürülməsi üçün vergilərin tətbiqinə səbəb olur. Real olaraq, həm inkişaf etmiş iqtisadiyyata malik ölkələr, həm də inkişaf etməkdə olan ölkələr öz vergi suverenliklərindən istifadə edərək, milli vergitutmada hər iki prinsipdən istifadə edirlər. Bu isə beynəlxalq ikiqat vergitutmaya səbəb olur (Bax: sxem). 

Dünya praktikasında rezidentlik prinsipi xalis formada daha çox fiziki şəxslərin vergiyə cəlb olunması üçün səciyyəvidir. Əgər fiziki şəxs ikiqat vergitutmaya məruz qalırsa, xarici dövlətlər ya öz qeyri-rezidentlərini şəxsi gəlir vergisindən azad edirlər, ya da onlar üçün aşağı vergi dərəcələri (adətən 15%-dən aşağı) tətbiq edirlər. 


Sxemdən göründüyü kimi, korporasiyalar üçün vergitutmanın hər iki prinsipinin tətbiqi xarakterikdir. Rezidentlik prinsipi əsasında korpo​ra​siyaların bütün gəlirləri (qlobal gəlirləri) və həmçinin ərazi prinsipi əsasında qeyri-rezidentlərin gəlirləri vergiyə cəlb olunur. Bir sıra ölkələr, adətən «vergi sığınacaqları», bir qayda olaraq öz rezidentlərinə müna​sibətdə ərazi kriteriyasından çıxış edirlər, yəni yalnız öz yuris​diksiyalarında alınan gəlirləri vergiyə cəlb edirlər, onların xarici döv​lətlərin ərazisində əldə etdikləri gəlirləri isə vergidən azad edilir. İnkişaf etmiş ölkələr içərisində Fransa və İsveçrə korporasiyaların gəlirlərinin vergiyə cəlb edilməsində bu metoddan istifadə edirlər.
Sxem. 
Beynəlxalq ikiqat vergitutma
	Şirkət
	A  ölkəsi
	B  ölkəsi

	1. A ölkəsinin rezidenti olan X şirkəti üçün 
	Öz yurisdiksiyasındakı gəlirləri


Rezidentlik prinsipi əsasında X şirkətinin qlobal gəlirlərindən vergilər
	B şirkətinin xarici dövlətdəki gəlirləri (faizlər, dividentlər, royalti)

Rezidentllik prinsipi əsa​sında gəlirin bölüşdürülməsindən tutulan vergilər

	2. B ölkəsinin rezidenti olan U şirkəti üçün 


	A şirkətinin xarici dövlətdəki gəlirləri (faizlər, dividentlər, royalti)

Rezidentlik prinsipi əsasında gəlirin bölüşdürülməsindən tu​tu​lan gəlirlər
	Öz yurisdiksiyasın​dakı gəlirləri

Rezidentlik prinsipi əsa​sında X şirkətinin qlo​bal gəlirlərindən vergi​lər


3.3.2. Dolayı vergitutma
 ƏDV: təyinat yeri və mənşə ölkəsi prin​sipləri. Bütün iqtisadiyyat çərçivəsində ƏDV-nin tutulması üçün baza ümumi investisiya məbləği çıxılmaqla, idxal və ixrac nəzərə alınmaqla Ümumi Daxili Məhsuldur. Rezidentlik və ərazi mənsubiyyəti prin​siplərində olduğu kimi ƏDV-nin tutulması zamanı iki vergitutma prin​sipindən istifadə olunur: ərazi təyinatı prinsipi və mənşə ölkəsi prinsipi.
        Ərazi təyinatı prinsipinə görə hər hansı yurisdiksiyaya son isteh​lak üçün gətirilmiş mallar, həmin malların istehsal olma yerindən asılı olmayaraq ƏDV-yə cəlb olunur. Bu prinsip onu nəzərdə tutur ki, ƏDV son istehlaka tətbiq olunur və ona görə də idxal ƏDV-yə cəlb olunur, ixrac isə cəlb olunmur. Mənşə ölkəsi prinsipi onu nəzərdə tutur ki, hər hansı bir ölkədə istehsal olunmuş mallar və xidmətlər, həmin malların və xidmətlərin son istehlak yerindən asılı olmayaraq ƏDV-yə cəlb olunurlar. Bu halda ixrac vergiyə cəlb olunur, idxal isə cəlb olunmur və ƏDV məhsul isteh​salından tutulan vergi kimi çıxış edir. ƏDV üçün vergi bazası rolunu məcmu daxili investisiyalar çıxılmaqla ÜDM oynayır. 

Hazırda dünya iqtisadiyyatında ərazi təyinatı prinsipi əsasında tutulan ƏDV daha geniş tətbiq olunur, yəni ixrac vergidən azad olunur, mal və xidmətlərin idxalı isə vergiyə cəlb olunur. Vergilərin tutulmasına nəzarəti vergi orqanlarından başqa, idxalı həyata keçirən fiziki və hüquqi şəxslərin hesabatlarına əsasən həm də gömrük orqanları aparırlar. 

3.3.3. Gömrük rüsumları
Xarici iqtisadi fəaliyyət sahəsində dolayı vergitutmanın digər mühüm xüsusiyyətlərindən biri də odur ki, hər hansı bir dövlətin siyasi və iqtisadi əlaqələrindən asılı olaraq, xarici ticarət sahəsində liberallaşma və ya himayəçilik siyasətindən asılı olaraq, ölkə iqtisadiyyatına xarici inves​tisi​yaların cəlb olunması zərurəti ilə əlaqədar hər bir ölkə dolayı vergitutmada müxtəlif hüquq rejimləri tətbiq edə bilər. 

Vergitutmada milli rejim o deməkdir ki, xarici fiziki və ya hüquqi şəxslərin iştirakı ilə aparılan əməliyyatlar üçün də milli şirkətlər üçün nəzərdə tutulmuş vergi dərəcələri və vergi güzəştləri tətbiq edilir. 

Daha əlverişli milli rejim onu nəzərdə tutur ki, vergi dərəcələri və vergi güzəştləri milli rejim hüququnun şamil olunmadığı istənilən xarici şirkət üçün eyni cür tətbiq edilir. Adətən, bu rejim daha az vergi güzəştləri nəzərdə tutur, lakin bir sıra hallarda həmin rejim tətbiq olunan gömrük rüsumları və digər yığımlar nöqteyi-nəzərindən faydalı ola bilər. Məsələn, Liberiya və Panama bayrağı altında üzən istənilən gəmi dünyanın istənilən limanında həmin rejimdən istifadə edə bilər ki, bu da dolayı vergitutmanı əhəmiyyətli dərəcədə azaldır. 

Bir sıra hallarda xarici iqtisadi əlaqələrdə üstünlük verilməyən dövlətlər baykot rejimi altına düşə bilər və ya daha əlverişli gömrük rejimi tətbiq edilən millət sırasına daxil olmaya bilərlər. Bu halda həmin ölkələrin rezident şirkətlərinə və həmçinin həmin ölkə ilə xarici iqtisadi əlaqələr yaradan yerli subyektlərə daha yüksək gömrük rüsumları tətbiq edilə bilər. Buna misal olaraq, Azərbaycan Respublikasında gömrük idxal rüsumlarının dərəcələrini göstərə bilərik. 


Azərbaycan Respublikasında gömrük idxal rüsumlarının dərə​cələri malların mənşə ölkəsindən asılıdır. Malın mənşə ölkəsi o ölkə hesab olunur ki, hər hansı bir mal həmin ölkədə ya tamamilə istehsal olunmuş olsun, ya da müəyyən meyarlara müvafiq olaraq həmin ölkədə kifayət qədər emala məruz qalmış olsun. Vergitutma obyekti kimi müəyyən metodika əsasında hesablanan malın gömrük dəyəri çıxış edir. Bir çox hallarda malın gömrük dəyəri dedikdə, istehsal olunmuş malın nəqliyyat lisenziya və digər xərclər çıxılmaqla yerdə qalan faktiki dəyəri başa düşülür. 

Azərbaycan Respublikasının daha əlverişli milli rejim tətbiq etdiyi ölkələrdən idxal edilən mallara baza dərəcələri tətbiq olunur. Azərbaycan Respublikasının daha əlverişli milli rejim tətbiq etmədiyi ölkələrdən idxal olunan və ya mənşə ölkəsi göstərilməyən mallar üçün gömrük dərəcələrinin yuxarı hədləri tətbiq edilir. 


İdxal əməliyyatları zamanı gömrük rüsumlarının ödənilməsi ilə yanaşı, həm də ƏDV və aksizlər də tutulur. ƏDV üçün vergitutma bazası gömrük rüsumu nəzərə alınmaqla malın idxal dəyəridir. Ödənilməli olan aksizin məbləği isə aşağıdakı düsturla hesablanır: 

	(Malın gömrük dəyəri) x Aksiz dərəcəsi (%)

	    Aksiz məbləği =

	100





Xarici iqtisadi fəaliyyət aparılan zaman əldə edilən aktiv və passiv gəlirlərin vergiyə cəlb edilməsinin özünəməxsus və bir-birindən fərqli xüsusiyyətləri mövcuddur. 


Azərbaycan Respublikasında beynəlxalq vergi münasibətlərində rezidentlik prinsipini həyata keçirmək üçün «rezident» və «qeyri-rezident» anlayışları Vergi Məcəlləsinin 13.2.5 maddəsi ilə təsbit edilmişdir.

Mənbə və ya ərazi prinsipi ilə vergitutmanı həyata keçirmək üçün «Azərbaycan mənbəyindən əldə edilən gəlir» anlayışı Azərbaycan Respublikası Vergi Məcəlləsinin 13.2.16 maddəsi ilə müəyyən edil​mişdir. 

IV FƏSİl. BEYNƏLXALQ VERGİ PLANLAŞDIRILMASI
4.1. Hüquqi şəxslərin xarici iqtisadi fəaliyyətinin 
təşkili formaları və onların vergi xüsusiyyətləri


Xarici iqtisadi fəaliyyət zamanı şirkətlərin tədricən xarici bazara nüfuz etməsi nöqteyi-nəzərindən kommersiya fəaliyyətinin təşkilinin aşağıdakı formalarını qeyd etmək olar:


- sərhədi keçmədən əmtəə və xidmətlərin ixracı;


- daimi nümayəndəlik yaratmadan xaricdə məhdud şəkildə olma;


- yeni hüquqi şəxs təsis etmədən şirkətin xarici filialının yara​dılması;


- xaricdə transmilli şirkətin xüsusi bölməsinin, yəni qrupun firma​daxili strukturuna daxil olan törəmə şirkətin yaradılması;


- xarici holdinq şirkət yaratmaqla transmilli şirkətin qeyri-rezident törəmə şirkətlərinin bu subholdinqdə birləşdirilməsi;


- hazır xarici şirkətin alınması və onun transmilli şirkətin firmadaxili strukturuna daxil edilməsi;


- müstəqil xarici şirkətlə birgə müəssisənin yaradılması.


İndi isə xarici iqtisadi fəaliyyətin yuxarıda göstərilən formaları ilə daha ətraflı tanış olaq.

4.1.1. Sərhədi keçmədən əmtəə və xidmətlərin ixracı
Əmtəələri ixrac edərkən bütün sazişləri şirkət öz yurisdiksiyasındakı ofisində bağlayır. Ən sadə halda, bir qayda olaraq, mallar FOB şərti ilə yola salınır, yəni malın çatdırılması ilə bağlı bütün xərcləri xarici tərəfdaş öz üzərinə götürür. 

Xarici iqtisadi fəaliyyətin bu formasının üstünlüyü ondadır ki, sərhədi keçmədən mal ixrac edərkən şirkət öz ixrac malına tətbiq olunan xarici vergilərdən azad olur. Qeyd etmək lazımdır ki, mal ixrac olunarkən daxili əlavə dəyər vergisi də tətbiq olunmur. Beləliklə, xaricə göndərilmiş malın orada satışından əldə edilmiş mənfəətdən verginin, əlavə dəyər vergisinin və s. ödənilməsinin məsuliyyətini xarici dövlətin rezidenti olan idxalatçı şirkət öz üzərinə götürür.


Məsələn, tutaq ki, İtaliya şirkəti olan A öz məhsulunu Milan şəhə​rində istehsal edir. O, Azərbaycanın B şirkətindən sifariş alır və məhsulunu FOB Bakı şərti ilə Azərbaycana göndərir. Milanda hesab-faktura yazır və B şirkətindən məhsulun pulunu bank köçürməsi yolu ilə alır. A şirkəti bila​vasitə Azərbaycanda fəaliyyət göstərmədiyindən, Azərbaycanda ver​gi​tut​maya məruz qalmır.


Lisenziyalaşdırma zamanı milli şirkət öz xarici partnyoru ilə lisen​ziya sazişi bağlayır və buna uyğun olaraq ticarət mənfəəti deyil, royalti alır. Lisenziyalaşdırma da xaricdə vergiyə cəlb edilən idarə yaratmır. Buna görə də lisenziya verən şirkət xaricdə mənfəət vergisinə və digər vergilərə məruz qalmır. Ancaq lisenziya gəlirləri royalti ödənişləri formasında xaricə köçü​rülərkən, ondan ərazi prinsipinə uyğun olaraq royaltinin repatriasiyasına görə vergi tutulur.


Məsələn, tutaq ki, uşaq yeməkləri istehsal edən S alman şirkəti Azərbaycanın B şirkəti ilə lisenziya sazişi bağlayır. Lisenziya sazişinə əsasən B şirkəti öz məhsulunu S şirkətinin lisenziyası əsasında istehsal etmək hüququ  əldə edir. Bu halda S şirkəti Azərbaycanda kommersiya fəaliyyəti göstərmir və yerli vergilərin ödəyicisi olmur. S alman şirkəti ro​yalti şəklində gəlir əldə edir. B Azərbaycan şirkəti tərəfindən S alman şir​kə​tinə ödənilən royalti Azərbaycan mənbəyində əldə edilmiş gəlir hesab olu​nur və həmin gəlir S şirkətinin yurisdiksiyasına köçürülərkən ondan vergi tutulur.


Əgər ölkələr arasında ikiqat vergitutmanın aradan qaldırılması barədə razılaşmalar olarsa repatriasiya vergilərini nəzərə çarpacaq dərəcədə azaltmaq, hətta sıfıra endirmək olar. Məsələn, Avropa İttifaqının üzvü olan ölkə​lərdə royalti onun bir üzvündən digərinə köçürülürsə, ondan repa​t​riasiya vergisi tutulmur.

4.1.2. Daimi nümayəndəlik yaratmadan xaricdə 
məhdud şəkildə olma
 Xarici iqtisadi fəaliyyətin bu forması xarici dövlətin bazarına bilavasitə çıxmağı nəzərdə tutur və vergi planlaşdırması məharəti həmin dövlətin ərazisində şirkətin daimi nümayəndəliyinin yaradılmasına yol verməməyə yönəldilir. Bu zaman fəallığın məhdud səviyyəsi və vergiyə cəlb edilən iştirakdan yayınma nəzərdə tutulur. Ölkə ilə biznesin həyata keçirilməsindən ölkədə biznesin həyata keçirilməsinə keçidin sərhədi xarici dövlətin daxili vergi qanunvericiliyindən, onun interpretasiyasından və həmçinin ikitərəfli vergi konvensiyalarından asılıdır.


Əgər şirkət xaricdə daimi nümayəndəlik yaratmırsa, qeyri-rezident kimi bilavasitə fəaliyyət göstərmirsə, deməli onun xarici yurisdiksiyada olması vergiyə cəlb olunmur. Aşağıdakı kimi misala baxaq.


Tutaq ki, S İtaliya şirkəti Azərbaycandakı distribüteri olan B şirkəti vasitəsilə Bakıda öz məhsullarının pərakəndə satışını həyata keçirir. B müstəqil distribüterdir. İtaliya şirkətinin məhsulları üzərində mülkiyyət hüququ yoxdur, yalnız S şirkətinin Azərbaycandakı istehlakçılardan vaxtlı-vaxtında sifariş almasına imkan yaradır. B şirkəti S şirkətinin məhsullarını reklam etmir, bazara çıxarmır, servis xidməti ilə məşğul deyil, ancaq S şirkəti ilə onun istehlakçıları arasında vasitəçi funksiyasını yerinə yetirir. Buna görə də S İtaliya şirkəti Azərbaycan ərazisində bizneslə məşğul olan sayılmır və burada vergitutma subyekti hesab olunmur.


Bəzi hallarda anbarlar, nümayiş zalları, şirkətin müştərilərə servis xidməti göstərən, bazar barədə informasiya toplayan nümayəndəlikləri, marketinq və reklam büroları «daimi nümayəndəlik» anlayışı ilə əhatə olunmurlar. Buna görə də xarici iqtisadi fəaliyyətin bu forması ilə məşğul olarkən beynəlxalq vergi sazişlərinin uyğun bölmələrinə xüsusi diqqət yetirmək, xarici dövlətdə birbaşa və dolayı vergilərin subyekti olan daimi nü​mayəndəliyin yaradılmasına gətirib çıxaran fəaliyyət növlərindən ya​yınmaq lazımdır.

4.1.3. Yeni hüquqi şəxs təsis etmədən şirkətin 
xarici filialının yaradılması
Filialın  yaradılması üçün aşağıdakı prinsiplərə əməl edilməlidir:


- xarici ölkədə qanunvericiliyə uyğun qaydada xarici filial kimi qeydiyyata alınması zəruri olan müəssisə yaradılır. Ancaq bu zaman ayrıca hüquqi şəxs yaradılmır, filialın məqsədi isə transmilli qrupun tərkibində kommersiya fəaliyyətinin həyata keçirilməsidir;


- filialın istehsal binaları və qurğuları olur, tədqiqat və konstruktor layihələri həyata keçirir, yəni baş şirkətin xarici istehsal və xidmət müəssisəsi təşkil edilir;


- filialın fəaliyyəti aid olduğu baş şirkətin rezidenti olduğu ölkədən maliyyələşdirilir və koordinasiya edilir.


Vergi nöqteyi-nəzərindən filial iki vergi yurisdiksiyasının qanunları ilə üzləşir. Birincisi, filial yerləşdiyi ölkənin vergi qanunvericiliyində nəzərdə tutulan vergiləri ödəyəcək. İkincisi isə, bütün zəruri vergilər çıxılmaqla filialın mənfəəti baş şirkətin yerləşdiyi ölkəyə köçürüləcək, şirkətin ümumi balansına daxil ediləcək və şirkətin gəlirləri rezidentlik yeri üzrə yenidən gəlir vergilərinə cəlb olunacaq. 

Belə bir ikiqat vergitutmanı aradan qaldırmaq üçün baş şirkətin məcmu vergiləri hesablanarkən filialın yerləşdiyi ölkədə ödədiyi vergilərin kreditləşməsindən istifadə etmək olar.


Xarici iqtisadi fəaliyyətin bu formasının müəyyən üstünlüyü ondadır ki, filial yerləşdiyi yurisdiksiyada vergiyə cəlb olunan mənfəətdən məs​ləhət, marketinq və s. xidmətlər müqabilində baş şirkətə ödədiyi vəsait​ləri çıxmaq imkanı əldə edir. Ancaq beynəlxalq vergi sazişlərində bu cür çıxımların mümkün hədləri ayrıca olaraq əks etdirilir.


Filiallar əlavə dəyər vergisi üzrə də müəyyən üstünlüklərə malik olurlar. Filialın transmilli şirkətin firmadaxili strukturuna daxil olmayan üçüncü şirkətlərlə əməliyyatları əlavə dəyər vergisinə cəlb olunduğu halda, eyni bir transmilli qrupun filial və bölmələri arasındakı əməliyyatlar isə əlavə dəyər vergisinə cəlb olunmur.

4.1.4. Xaricdə xüsusi bölmənin – törəmə şirkətin yaradılmas
 Xarici törəmə şirkətin üstünlüyü onun aktivlərinin və apardığı əmə​liyyatların baş şirkətdən ayrılıqda olmasıdır. Xarici dövlətin rezidenti kimi yaradılan belə törəmə şirkət öz rezidentlik yeri üzrə bütün vergiləri ödəyəcək.


Əgər törəmə şirkət gəlirlərini repatriasiya etməyib yarandığı ölkədə saxlasa, baş şirkətin yerləşdiyi yurisdiksiyadakı vergilərdən yayına bilər. Beləliklə, törəmə şirkətin mənfəətinin ikiqat vergiyə cəlb olunmasından qaçmaq olar. 

Ancaq mənfəət gəlir, royalti və faiz şəklində baş şirkətin olduğu ölkəyə köçürüldüyü zaman ikiqat vergitutma olacaq. Əvvəlcə törəmə şirkətin rezidenti olduğu yurisdiksiyada bu ödənişlərin repatriasiyasına görə vergi tutulacaq, sonra isə törəmə şirkətin kapitalında iştirakdan əldə edilən gəlir baş şirkətin ümumi mənfəətinin tərkibinə daxil edilir və onun rezidenti olduğu ölkədə mənfəət vergisinə cəlb olunur.


Filial və törəmə şirkət vasitəsilə xarici iqtisadi fəaliyyətin həyata keçirilməsi formalarının üstün və çatışmayan cəhətlərini aşağıdakı cədvəl 4.1-də olduğu kimi əks etdirmək olar.

Cədvəl 4.1

FİLİAL
	Üstünlükləri
	Çatışmazlıqları

	Qeydiyyatın sadəliyi, ucuz başa gəlməsi, qanunvericilik və inzibati tələblərin minimum olması.
	Xarici şirkətin filialı ilə əməliyyatlar bu filialı milli şirkətlə eyniləşdirmədiyindən, şirkətin yerli partnyorları tərəfindən mənfi qarşılanır.

	Filialın mənfəəti baş şirkətə köçürüldükdə repatriasiya vergiləri tutulmur.
	Baş şirkət öz xarici filialının bütün öhdəlikləri üzrə tam məsuliyyət daşıyır.

	Filialın xərclərini və zərərlərini baş şirkətin mənfəətinə aid etmək olar.
	Filialın müstəqil balansı yoxdur və kommersiya fəaliyyəti apararkən müstəqil deyil.

	Filial öz maliyyə hesabatını dərc etdirməli deyil.
	Filial ikiqat vergitutmaya məruz qalır.


TÖRƏMƏ ŞİRKƏT
	Üstünlükləri
	Çatışmazlıqları

	Şirkətin səhmdarlarının məsuliyyəti onların iştirak payının həcmi ilə məhdudlaşır.
	Yaradılması və qeydiyyatı prosesi mürəkkəbdir, baha başa gəlir, uzun müddət tələb edir, inzibati və qanunvericilik tələbləri daha sərtdir.

	Transmilli qrup daxilində maliyyə cəhətdən sərbəst manevr imkanları var, mənfəət baş şirkətin xeyrinə bölüşdürülmədikdə mənfəəti yenidən investisiyaya yönəltməklə vergidən qaçmaq olar.
	Mənfəətin repatriasiyasına görə vergi tutulur.

	Müxtəlif ölkələrdə vergi dərəcələri arasında fərq böyükdürsə, transmilli qrupda vergiləri minimallaşdırmaq asandır.
	Maliyyə hesabatının dərc edilməsi zəruridir.

	Xarici vergilər həmin ölkənin rezidenti olan şirkətlərə tətbiq edilir.
	Şirkət ləğv edilərkən kifayət qədər yüksək vergilər tətbiq oluna bilər.

	Ana şirkət törəmə şirkətin borcları və öhdəliklərinə görə cavab vermir.
	Şirkətin fəaliyyət istiqaməti səhmdarların istəklərindən asılı olur.


4.1.5. Xarici holdinq şirkət yaratmaqla transmilli şirkətin 
qeyri-rezident törəmə şirkətlərinin bu subholdinqdə birləşdirilməsi

 Əgər hər hansı bir ölkənin rezident şirkətinin törəmə şirkətlər şəbəkəsi vardırsa, onda aralıq subholdinq şirkət yaratmaqla transmilli strukturu optimallaşdırmaq olar. 

Subholdinq şirkət yaradılmasının üstünlüyü onun bütün fəaliy​yə​tinin qrupun maliyyə vəsaitlərinin köçürülməsinə həsr olunmasıdır. Pul vəsaitlərini köçürən belə şirkət xarici törəmə şirkətlərin gəlirlərini yığır, onları yerləşdiyi ölkədəki hesablarında cəmləyir, sonra isə bu vəsaitləri ya yenidən investisiyaya yönəldir, ya da qrupun baş ana şirkətinin yerləşdiyi ölkəyə köçürür.

          Subholdinq bir qayda olaraq geniş beynəlxalq vergi sazişləri şəbəkəsi olan və bu cür şirkətlərin fəaliyyətinə müəyyən vergi güzəştləri verən ölkədə yaradılır. Adətən pul vəsaitlərinin köçürülməsi ilə məşğul olan şirkətlər Hollandiya və ya İsveçrədə yaradılır. Bu şirkətlərin fəaliyyətinin mahiyyəti onların köməyi ilə faizlərin, dividentlərin, royalti tipli ödənişlərin repatriasiyası zamanı tutulan vergilərə nəzərə çarpacaq qənaət edil​məsindədir.

4.1.6. Hazır xarici şirkətin alınması və onun transmilli şirkətin firmadaxili strukturuna daxil edilməsi
 Xarici iqtisadi fəaliyyətin təşkilinin bu formasından artıq yaradılmış şəbəkəyə ehtiyacı olan şirkətlər istifadə edirlər. Onlar hazır xarici şirkəti almaqla, ondan rəqibləri zəiflətmək, qabaqcıl texnologiyaya yol əldə etmək, biznesin diversifikasiyası üçün istifadə edirlər. Bizim üçün isə hazır xarici şirkətin alınmasınının vergi aqibəti daha maraqlıdır. 

Hazır xarici şirkət alınmasının aşağıdakı vergi üstünlüklərini qeyd etmək olar:


- şirkətin qeydiyyatı zərurətinin olmaması nəticəsində qeydiyyat yığımlarının ödənilməsi, nizamnamə kapitalının zəruri minimumunun köçü​rülməsi kimi tələblər yaranmır;


- ödəniş qabiliyyəti olmayan şirkət alarkən onun ödənilməmiş borc​larını, həmçinin zərərlərini bütün transmilli şirkətin vergiyə cəlb edilən mənfəəti hesablanarkən nəzərə almaq olar.


Xarici şirkət alarkən həmin yurisdiksiyaya xas olan konkret detallar ortaya çıxır ki, vergi nöqteyi-nəzərindən onlara xüsusi diqqət yetirmək lazımdır. Bunlardan aşağıdakıları qeyd etmək olar:


- alınmış şirkətin kapitallaşdırılması (yeni qiymətli kağızların emissiyası) həyata keçirilərkən mümkün vergi məsuliyyəti;


- şirkətin mülkiyyətçisi dəyişərkən ödənilməli olan transfert ver​giləri;


- dövlət tərəfindən şirkətin fəaliyyətinin məhdudlaşdırılması, o cümlədən vergi məhdudiyyətləri (məsələn, bu müəssisə üçün güzəştli vergi rejiminin ləğv edilməsi);


- bütün qrupun, yeni şirkətin onun tərkibinə daxil edilməsi ilə əlaqədar olaraq, vergi yükünün qiymətləndirilməsi, həmçinin bu şirkətin rezidenti olduğu ərazidə gələcək vergi məsuliyyətinin təyin edilməsi;


- alınmış şirkətin statusunun qiymətləndirilməsi və gələcəkdə onun statusunun dəyişməsinin vergi nəticələri;


- alınmış şirkətin fəaliyyətinin sonradan maliyyələşdirilməsi üsulları.


Şirkət alınarkən adətən onun yerləşdiyi ölkənin valyutası ilə borcdan istifadə etmək tövsiyə olunur. Bu borcu baş şirkətin zəmanəti ilə yerli banklardan almaq olar. Bu valyuta kursunun dəyişməsində yaranan müm​kün itkiləri minimallaşdırmaq üçün edilir. Vergi nöqteyi-nəzərindən isə bu, kurs fərqindən vergi ödəmək zərurətindən qaçmağa imkan verir.


Alqı-satqı adətən həmin yurisdiksiyada xüsusi olaraq yaradılmış sövdələşməni rəsmiləşdirən və onu maliyyələşdirən holdinq şirkəti tərəfindən həyata keçirilir. Şirkətin alınması ilə bağlı olan xərcləri, götürülmüş borc üzrə faizləri sonradan alınmış şirkətin mənfəətindən çıx​maq olar. Şirkətin alınması başa çatdıqdan sonra o, transmilli şirkətin struk​turuna daxil edilir.

4.1.7. Müstəqil xarici şirkətlə birgə müəssisənin yaradılması
Vergi nöqteyi-nəzərindən birgə müəssisənin yaradılması xarici iqtisadi fəaliyyətin xüsusi forması kimi çıxış edir. Dünya təcrübəsinin gös​tərdiyi kimi birgə müəssisə yaradılarkən, əksər hallarda ayrıca vergitutma vahidi – müstəqil hüquqi şəxs yaradılmır. Başqa sözlə, birgə müəssisənin gəliri tərəflərin həmin müəssisədəki iştirak payından asılı olaraq bölüş​dü​rülür, sonra bu gəlir partnyorların gəlir vergisinə cəlb olunan məcmu gəlirinin tərkibinə daxil edilir.

Öz mahiyyətinə və vergi nəticələrinə görə biznesin təşkilinin belə forması iştirakçıları tərəfdaş fiziki şəxslər və ya müxtəlif ölkələrin rezidentləri olan hüquqi şəxslər olan şərikli müəssisə ilə üst-üstə düşür. Bir sıra ölkələrdə birgə müəssisənin ayrıca vergitutma vahidi kimi qeydiyyata alın​ması praktikasından da istifadə edilir. Ancaq istənilən halda riski və vergi məsuliyyətini müəssisənin təsisçiləri arasında bölüşdürmək müm​kündür.


Birgə müəssisəni yalnız transmilli şirkətin firmadaxili strukturuna daxil olmayan üçüncü müstəqil şirkətlərlə yaratmaq mümkündür. Əgər birgə müəssisə hüquqi şəxs deyilsə, onda tərəfdaşların qarşılıqlı müna​si​bətləri belə müəssisənin yaradılması barədə razılaşmanın bağlanması əsasında qurulur.


Vergi nöqteyi-nəzərindən birgə müəssisənin üç əsas forması var:


-konsorsium;


- şərikli müəssisə və ya ortaqlıq;


- birgə fəaliyyət barədə saziş.

 
Konsorsium hər hansı bir ümumi məsələnin (məsələn, müəyyən layihənin maliyyələşdirilməsi və həyata keçirilməsi) həlli üçün xarici tərəfdaşların birləşməsidir. Konsorsium adətən layihənin həyata keçirilməsi müddətinə yaradılır. Bütün işlər yerinə yetirildikdən sonra isə birgə müəssisə fəaliyyətini dayandırır.


Konsorsiumun iştirakçısı olan tərəflər formal olaraq müstəqil hesab edilirlər. Bir sıra ölkələr konsorsiumun müstəqil şirkət kimi qeydiyyatını mümkün hesab edərək onu ayrıca vergitutma subyekti hesab edir. 

Məsələn, İspaniyada konsorsiuma xüsusi olaraq yaradılmış vergitutma vahidi kimi baxıla bilər. Belə bir konsorsium ən azı üç fiziki və ya hüquqi şəxs tərəfindən yaradıla bilər. O, 99 faiz yerli vergilərdən və həmçinin faizlərin və mənfəətin bölüşdürülməsindən tutulan vergilərdən azaddır.  Verginin son  ödəyiciləri isə belə birgə müəssisəni yaradan işti​rakçılardır.


Əksər hallarda şərikli müəssisə və ya ortaqlıq ayrıca vergitutma vahidi hesab olunmur, onun bütün gəlirləri tərəfdaşlar arasında bölüş​dürülür və tərəfdaşların gəlirləri gəlir vergisinin subyekti kimi vergiyə cəlb olunur. Bir sıra ölkələrdə isə şərikli müəssisə və ya ortaqlığa ayrıca vergi ödəyicisi kimi də baxılması mümkün hesab edilir.


Birgə fəaliyyət barədə saziş isə hüquqi şəxs statusu olmayan birgə müəssisənin təşkilidir. Bu zaman xüsusi olaraq qeydiyyata alınan vergitutma subyekti yaradılmır.


Sonda qeyd etmək lazımdır ki, xarici iqtisadi fəaliyyəti həyata keçirməyin formalarının müəyyən ümumi cəhətlərinə baxmayaraq hər bir ölkədə hər bir fəaliyyət növü üzrə xüsusi vergi qanunları vardır. Buna görə də vergilərin minimallaşdırılması üzrə formadaxili əməliyyatların optimal​laş​dırılması üçün konkret ölkənin vergi qanunvericiliyini bilmək mühüm əhəmiyyət kəsb edir.

                       4.2. Xarici iqtisadi fəaliyyətin vergi planlaşdırması

Əmtəə, kapital və işçi qüvvəsinin yerdəyişməsinin ilbəil sadələşdiyi müasir dövrdə dünya təsərrüfat əlaqələri sistemində vergitutma problemi xüsusi əhəmiyyət kəsb edir. Müasir dünyada vergi mülahizələri nöqteyi-nəzərindən həm kapital, həm də vətəndaşların emiqrasiyası adi bir hala çevrilmişdir. Buna görə də vergitutmanın beynəlxalq aspektlərinə olan maraq tamamilə izahediləndir və çox yüksəkdir.

Beynəlxalq iqtisadi münasibətlərdə vergilər sahibkarların xərc​lərinin əsas amillərindən birini təşkil etməklə həm xarici iqtisadi fəaliyyətin tənzimləyicisi, həm də dövlət gəlirlərinin bir mənbəyi kimi çıxış edirlər. Buna görə də sahibkarlar öz fəaliyyətlərində müxtəlif vergi risk​lərini nəzərə almaqla beynəlxalq vergi planlaşdırmasının müxtəlif mexa​nizmlərinə müraciət etmək məcburiyyətində qalırlar.

Müasir dövrdə gəlirlər aktiv və passiv gəlirlər kimi təsnifatlaşdırılır. Xarici iqtisadi fəaliyyət sahəsində aktiv gəlirlər ya daimi nümayəndəlik vasitəsilə xarici dövlətin ərazisində kommersiya fəaliyyətinin həyata keçirilməsi ilə bağlıdır, ya da fiziki və hüquqi şəxslər üçün vergi domi​si​linin olması xarakterikdir. 

Vergi domisili hüquqi və ya fiziki şəxsin vergi ödəyicisi hesab olun​ması üçün müəyyən əlamətlərin məcmusudur. Hüquqi şəxslər üçün bu əlamətlər əsasən aşağıdakılardır:

- firmanın idarəetmə orqanının yerləşdiyi yer;

- şirkətin fiziki olaraq idarə edildiyi yer;

-  qeydiyyat yeri;

- baxılan yurisdiksiyada «iqamətgahın», yəni mülkiyyət hüququnda xidməti binanın və ya daimi istifadə olunan qanuni mülkün olması.

Fiziki şəxslər üçün isə aşağıdakılar nəzərə alınmalıdır:

- baxılan yurisdiksiyada yaşayış yerinin olması;

- həyati mənafelərinin mərkəzinin yerləşdiyi yer;

- vətəndaşlıq;

- baxılan yurisdiksiyada qaldığı müddət.

Aktiv gəlirlər vergi ödəyicisi olan fiziki və hüquqi şəxslərin məcmu gə​lirlərinin tərkibinə daxil edilirlər və fərdi gəlir vergisinə və şirkətlərin mənfəət vergisinə cəlb olunurlar. Əgər bu iki vergi bütün mənbələri əhatə et​mirlərsə, onda digər vergi növləri (əmlak vergisi, kapital artımı vergisi və s.) tətbiq olunur.

Passiv gəlirlər onu əldə edənin baxılan yurisdiksiyada daimi nümayəndəliyinin olub olmamasından asılı olmur. Bura faizlər, dividendlər royalti aiddir. 

Beynəlxalq vergi planlaşdırması fiziki və hüquqi şəxslərin fəaliyyət göstərdikləri bütün yurisdiksiyalarda həyata keçirdikləri xarici iqtisadi fəaliyyətdən əldə etdikləri məcmu gəlirləri maksimallaşdırmaq məqsədi ilə məcmu vergi yüklərini qanunvericiliyin nəzərdə tutduğu bütün vasitələrdən istifadə etməklə azaltmalarıdır. 

 Beynəlxalq vergi planlaşdırması yalnız xarici iqtisadi fəaliyyətin subyektləri üçün deyil, həm də öz yurisdiksiyalarında vergi ödənişlərini minimallaşdırmağa çalışan bütün milli hüquqi və fiziki şəxslər üçün sə​ciyyəvidir. Hətta vətəndaş və ya şirkət xarici iqtisadi fəaliyyətlə məşğul olmadıqda belə, vergilərin minimallaşdırılması üsullarından biri gəlirlərin güzəştli vergi rejimli ölkəyə köçürülməsi ola bilər.

Hal-hazırda beynəlxalq vergi planlaşdırması maliyyə xidmətinin çox perspektivli bir sahəsinə çevrilmişdir. Ondan xarici iqtisadi fəaliyyətin demək olar ki, bütün iştirakçıları istifadə edirlər və bu yolla da öz vergi öhdəliklərini minimallaşdırırlar.

Beynəlxalq vergi planlaşdırmasının əsas vəzifəsi təsərrüfat subyektinin məcmu vergi yükünün yüngülləşdirilməsi hesabına onun qlobal gəlirinin maksimallaşdırılması, bütün yurisdiksiyalarda ödənilmiş vergilərin uçotu və onların minimallaşdırılması üçün ən səmərəli üsulların müəyyən edilməsidir. 

Xarici iqtisadi fəaliyyətin subyektindən asılı olaraq korporativ və fərdi beynəlxalq vergi planlaşdırması fərqləndirilir. Həm korporativ, həm də fərdi beynəlxalq vergi planlaşdırması vergi ödəyicisinin vergi yükünün minimallaşdırılmasının aşağıdakı üç səviyyəsini əhatə edir:

 
- aşağı vergi dərəcələrindən istifadə edilməsi;

 - beynəlxalq ikiqat vergitutmanın tənzimlənməsinin müxtəlif üsullarından səmərəli istifadə edilməsi( vergi kreditləri və əvəzləşdirmələri sisteminin tətbiqi);

 - gəlirlərin repatriasiyasına görə ödənilən vergilərin mini​mal​laş​dırılması.

Korporativ beynəlxalq vergi planlaşdırmasının subyekti korpo​rasi​yalardır. Daha tam həcmdə belə planlaşdırmadan xarici iqtisadi fəaliyyətin subyektlərinin, ələlxüsus transmilli korporasiyaların fəaliyyətində istifadə edilir. 

Vergitutma nöqteyi-nəzərindən qrupun elə firmadaxili strukturu transmilli hesab olunur ki, onun tərkibində baş holdinq şirkət və bu holdinqin başqa yurisdiksiyalarda yerləşən törəmə şirkətləri, filial və nümayəndəlikləri olmuş olsun. Transmilli qrupun yaradılmasında əsas məqsəd şirkətin məhsul istehsalı və satışı ilə bağlı fəaliyyətinin optimal​laş​dırılması, qrupun xərclərinin minimallaşdırılması və mənfəətinin mak​simal​laş​dırılması, dünya bazarında transmilli şirkətin mövqeyinin möhkəm​lən​dirilməsidir.

Transmilli şirkətin strukturunun qurulması prosesində vergi as​pekt​ləri əsas yer tutur. Korporativ beynəlxalq vergi planlaşdırmasının məqsədi şirkətin məcmu mənfəətinin maksimallaşdırılması üçün transmilli kor​porasiyanın firmadaxili strukturunun optimallaşdırılmasıdır. 

Korporativ beynəlxalq vergi planlaşdırmasında transmilli korpo​rasiyanın vergi yükünün azaldılmasının qanuni yolları axtarılır. O transmilli korporasiyanın həm kommersiya fəaliyyətini həyata keçirdiyi bütün ölkələrdə ortaya çıxan vergilərin məbləğini, həm də mərkəzi ofisin yer​ləş​diyi ölkədə ortaya çıxan vergilərin məbləğini minimallaşdırmaq məqsədini güdür.

Korporativ beynəlxalq vergi planlaşdırmasının obyekti transmilli korporasiyanın mənfəətidir. Qrupun qlobal mənfəətini maksimallaşdırmaq üçün transmilli korporasiyanın fəaliyyəti ilə bağlı olaraq ortaya çıxan əsas vergiləri minimallaşdırmaq zəruridir. Onların arasında aşağıdakıları qeyd etmək olar:

1. Birbaşa vergilər.

a) gəlirdən tutulan vergilər: korporasiyaların mənfəət vergisi, mənfəətin dividendlər, faizlər şəklində bölüşdürülməsindən tutulan vergilər, mənfəətin repatriasiyasından tutulan vergilər, daşınmaz əmlakın satışından, qiymətli kağızlarla əməliyyatlardan əldə edilən kapitalın bazar dəyərinin artımından tutulan vergilər;

b) əmlak vergiləri: kapitaldan, mülkiyyətdən (daşınmaz əmlak, torpaq) vergilər;

c) sosial sığorta vergiləri və digər birbaşa vergilər.

2. Dolayı vergilər.

a) əlavə dəyər vergisi və aksizlər;

b) gömrük vergiləri və yığımları (idxal-ixrac rüsumları, sənəd​ləş​dirmə üçün ödənilən yığımlar və s.);

c) transfert vergilər (əmlakın başqasına  keçməsindən tutulan vergilər, əqdləşmələrə tətbiq olunan vergilər və s.).

Korporativ beynəlxalq vergi planlaşdırmasının məqsədinə nail olun​masına xidmət edən əsas mexanizm çevik firmadaxili strukturun yara​dıl​masıdır ki, onun da hüdudları çərçivəsində vergilərin minimal​laş​dırılması üzrə aşağıdakı əsas əməliyyatlar həyata keçirilir:

1. Mənfəətin yenidən bölüşdürülməsi (diversifikasiyası) – trans​milli korporasiyanın qlobal mənfəətinin vergi yükünün səviyyəsinin aşağı olduğu ölkələrdə yerləşdirilməsi;

2. Mənfəətin azaldılması – xərclərin, ödənişlərin, faizlərin, divi​dend​lərin, royaltinin bir hissəsinin vergi cənnəti hesab olunan ölkələrin rezidenti olan firmadaxili şirkətlərin maliyyə nəticələrinə aid edilməsi.

Fərdi beynəlxalq vergi planlaşdırmasının subyekti biznesin təşkilinin qeyri-korporativ formalarının bütün növləri və fiziki şəxslərdir. İqtisadiyyatın qeyri-korporativ sektorunda biznesin təşkilinin əsas formaları fərdi xüsusi müəssisələr və şərikli müəssisələrdir. Fərdi beynəlxalq vergi planlaşdırmasının əsas məqsədi fiziki şəxslərin məcmu vergi yükünün mini​mallaşdırılması hesabına onların məcmu gəlirlərinin həcminin maksi​mal​laşdırılmasıdır. Hətta fiziki şəxs, vətəndaşı və rezidenti olduğu ölkədə yaşayırsa və heç bir xarici iqtisadi fəaliyyətlə məşğul olmursa belə, o fərdi beynəlxalq vergi planlaşdırmasının mexanizmlərindən istifadə edə bilər. 

Əgər şəxsi gəlirlərdən və fiziki şəxslər üçün səciyyəvi olan bir sıra əmə​liyyatlardan tutulan vergilərin səviyyəsi digər yurisdiksiyalarda aşa​ğıdırsa, onda həmişə şəxsi kapitalın vergitutma səviyyəsinin aşağı olduğu ölkələrə köçürülməsi ehtimalı mövcuddur. Vergi yükünün səviyyəsinin yüksək olduğu istənilən ölkədən vergi reciminin mülayim, vergi dərəcəsinin isə aşağı olduğu ölkələrə daim kapital axını baş verir. Buna görə də fərdi beynəlxalq vergi planlaşdırmasının mexanizmlərini bilmək vergi ödəyicisi olan hər bir fiziki şəxs üçün çox faydalıdır. 

Xarici iqtisadi fəaliyyətlə məşğul olan fiziki şəxslər üçün bey​nəlxalq vergi planlaşdırması ikiqat əhəmiyyətlidir. Çünki onun köməyi ilə vergi krediti və vergi əvəzləşdirmələrindən, beynəlxalq vergi sazişlərinin verdiyi imkanlardan istifadə etməklə, xarici vergi yurisdiksiyalarından əldə edilmiş xalis gəliri maksimallaşdırmaq, beynəlxalq ikiqat vergitutmadan yayınmaq olar. 

Fərdi beynəlxalq vergi planlaşdırmasının obyekti fiziki şəxsin fəa​liyyətinin bütün yurisdiksiyalarından əldə etdiyi məcmu gəlirdir. Belə gəlir minimallaşdırılması zəruri olan aşağıdakı vergilərə cəlb oluna bilər:

1. Birbaşa vergilər:

a) fərdi gəlir vergisi (buraya dividendlər, faizlər, daşınan və daşınmaz əmlakın satışından əldə olunan kapitalın artımı, müəlliflik hüququ üçün qonorarlar və s. daxildir.);

b) əmlakdan tutulan vergilər: kapitaldan, daşınan və daşınmaz əmlakdan tutulan vergilər);

c) vərəsəlik yolu ilə alınan və bağışlanan mülkiyyətdən tutulan vergilər.

2. Dolayı vergilər:

a) əlavə dəyər vergisi və aksizlər;

b) transfert vergiləri – daşınmaz əmlak və qiymətli kağızlarla aparılan  əməliyyatlar zamanı;

c) gömrük vergiləri və yığımları.

Dünya praktikasında fərdi beynəlxalq vergi planlaşdırmasının əsası trastın yaradılmasıdır. Alınan gəlirlərdən əlavə vergilərin tutulmasına yol verməməklə etibar edən şəxsin xeyirinə gəlir götürülməsi məqsədi ilə həmin şəxs öz aktivlərini trastın idərəçiliyinə verir. 

Aydındır ki, fərdi beynəlxalq vergi planlaşdırmasının verdiyi bütün imkanlardan müstəqil surətdə yararlanmaq fərdi vergi ödəyicilərinin ək​səriyyəti üçün imkan xaricindədir. Bu zaman onların köməyinə peşəkar surətdə vergi planlaşdırması ilə məşğul olan ixtisaslaşmış şirkətlər çatırlar.

4.3. Korporativ beynəlxalq vergi planlaşdırmasının xüsusiyyətləri
Korporativ beynəlxalq vergi planlaşdırmasında korporasiyaların məcmu vergi yükünün yüngülləşdirilməsi həlledici əhəmiyyət kəsb edir. Transmilli şirkətlərin qoşulduğu beynəlxalq iqtisadi münasibətlərin əsas formaları aşağıdakılardır:

- beynəlxalq istehsal;

- əmtəələrlə idxal-ixrac əməliyyatları;

- beynəlxalq maliyyə və investisiya fəaliyyəti;

- əqli mülkiyyətin beynəlxalq transferti;

- beynəlxalq xidmətlərin göstərilməsi;

- beynəlxalq yük daşımaları.

Beynəlxalq  iqtisadi münasibətlərin bütün bu formaları həyata ke​çirilərkən transmilli şirkətin strukturu elə qurulur ki, bu struktura  ixti​sas​laşmış baza şirkəti daxil olsun. İxtisaslaşmış baza şirkəti vasitəsilə  trans​milli qrupun vergi yükünün yüngülləşdirilməsinə nail olunur. Korporativ beynəlxalq vergi planlaşdırmasında baza şirkətlərin potensialından düzgün istifadə edilməsi mühüm əhəmiyyət kəsb edir. 

Baza şirkətlər beynəlxalq vergi planlaşdırmasının aşağıdakı əsas me​xa​nizmlərindən istifadə etməklə bütün qrupun vergi yükünü yün​gül​ləşdirməyə nail olurlar:

- transfert qiymətlər;

- dividendlərin repatriasiyası;

- firmadaxili kreditləşdirmə.

İndii isə bu mexanizmlərin hər biri ilə daha ətraflı tanış olaq.

4.3.1. Transfert qiymət
Transfert qiymət – qiymətin firmadaxili hesablamalarda tətbiq olunan xüsusi bir növüdür. Transfert qiymət transmilli korporasiyanın struktur bölmələri arasındakı əqdləşmələrdə məhsulun dəyərinin ifadəsidir. 

Transmilli strukturun əmtəə və xidmətlərin alqı-satqı əməliy​yat​larında iştirak edən bütün şirkətləri öz balanslarında bu cür əməliyyatların nəticələrini transfert qiymətlərlə əks etdirirlər. Transfert qiymət öz adını da buradan götürmüşdür. Çünki o, transmilli korporasiyanın ana şirkəti ilə onun törəmə şirkətləri, bölmə və filialları arasında əmtəə və xidmətlərin hərəkətini, yəni transferini ifadə edir. Transfert qiymətlər ilk növbədə birləşmiş qrupun mənfəət vergisinin məbləğini minimallaşdırmağa imkan verir.

Transfert qiymətlər sistemi özündə aşağıdakı funksiyaları bir​ləşdirir:

- qrupu təşkil edən vahidlərin mənfəətlilik normasının artırılmasına yönəldilmiş idarəetmə sahəsində qərarların qəbul edilməsi üçün infor​masiya mübadiləsi;

- firmadaxili struktura daxil olan hər bir şirkətin gəlirinin qiy​mət​ləndirilməsi, bu şirkətin fəaliyyətinin məqsədəuyğunluğu və səmərəliliyi;

- qlobal və lokal korporativ məsələlərin həlli.

Transfert qiymətlər transmilli şirkətlərin qiymət strategiyasının mühüm komponenti olmaqla, həm də digər strateci korporativ məqsədlərə nail olmağın bir vasitəsidir. Bunların arasında aşağıdakıları qeyd etmək olar:

- qrupun qlobal vergi yükünün idarə edilməsi məsələlərinə toxunan vergitutma ilə bağlı məqsədlər və kommersiya fəaliyyətinin həyata ke​çiril​diyi bütün ölkələrin vergi qanunvericiliyinin müddəalarına əməl edilməsi;

- birləşdirilmiş qrup daxilindəki fəaliyyətlə bağlı olan, gömrük tarif​lərinin tətbiqi nəticəsində yaranan vergi yükünün idarə edilməsi pro​blem​lərini həll edən, şirkətlərin fəaliyyətinin son nəticələri haqqında düzgün təsəvvür yaradan məqsədlər;

- qlobal iqtisadiyyatda transmilli şirkətin rəqabətə davamlılığı ilə bağlı olan məqsədlər, məsələn istehsal xərclərinin aşağı salınması, satış ba​zarları uğrunda mübarizədə qiymət rəqabətindən istifadə edilməsi, valyuta risklərinin minimallaşdırılması və s.

Göründüyü kimi transfert qiymətlər qlobal iqtisadiyyatda transmilli şirkətlərin fəaliyyətinin ayrıca strategiyasıdır. Ancaq buna baxmayaraq, transfert qiymətlərdən söz düşəndə ilk növbədə onun transmilli şirkətlərin vergi yükünü minimallaşdıran bir mexanizm olması xatırlanır.   

Transfert qiymətlərin köməyi ilə vergi dərəcələrinin səviyyəsinin müxtəlif olduğu ölkələrdə yerləşən əsas və törəmə şirkətlərin gəlirlərinin ver​giyə cəlb olunan hissələrini onlar arasında yenidən bölüşdürmək müm​kün​dür. Belə əməliyyatların texnikası o qədər də mürəkkəb deyildir. Bu zaman gəlir vergisinin səviyyəsinin aşağı olduğu ölkədə vasitəçi şirkət ya​radılır və birləşmiş qrupun bütün gəliri onun hesabına yazılır. Bu şirkət məhsulu azaldılmış firmadaxili qiymətlə alır və artırılmış transfert qiymətlə satır. Artırılmış və azaldılmış transfert qiymətlər arasında yaranan fərq isə bu şirkətin mənfəəti hesab olunur. Bu şirkət offşor yurisdiksiyada yer​ləş​diyindən o, faktiki olaraq birləşmiş qrupun gəliri olan  öz gəlirlərindən aşağı dərəcə ilə vergi ödəyəcək. 

       Aşağıdakı kimi bir misala baxaq. Tutaq ki, A ölkəsində hər hansı bir məhsul vahidinin buraxılış qiyməti 5 dollardır. B ölkəsində bu məhsulun vahidinin bazar qiyməti isə 10 dollardır. B ölkəsində verginin dərəcəsi 40 faizdir. Əgər A ölkəsində məhsul istehsal edib onu B ölkəsində satan Z transmilli korporasiyasının yalnız A və B ölkələrində struktur bölmələri olarsa, onda bu məhsulun alqı-satqı əməliyyatı və bu əməliyyatın vergiyə cəlb edilməsi aşağıdakı sxem üzrə həyata keçiriləcək:

Bu halda mənfəət vergisi (10$ - 5$)x40% = 2$ təşkil edəcək.

Vergi dərəcəsinin 10% olduğu C ölkəsinin rezindenti olan Z va​sitəçi şirkətini transmilli korporasiyasının strukturuna daxil etmək və mən​fəətin böyük  hissəsini burada yaratmaqla qrupun vergi yükünü mini​mallaşdırmaq olar. Bu halda A ölkəsindəki istehsalçı əvvəlki kimi məhsulu biri 5 dollardan C ölkəsinə satacaq, C ölkəsindəki vasitəçi şirkət isə həmin məhsulu biri 9 dollardan B ölkəsinə ixrac edəcək və beləliklə, məhsulun hər vahidindən 4 dollar həcmində mənfəət C ölkəsində cəmlənəcək. B ölkəsində isə məhsul vahidi əvvəlki kimi 10 dollara satılacaq. Bu halda məhsulun alqı-satqı əməliyyatı və bu əməliyyatların vergiyə cəlb edilməsi aşağıdakı sxem üzrə həyata keçiriləcək:


Bu halda isə transmilli korporasiyanın mənfəət vergisinin məbləği aşağıdakı kimi təyin olunacaq:

(9$ - 5$)x10% + (10$ - 9$)x40% = 0,8$

Beləliklə, transfert qiymət mexanizmindən istifadə edilməsi Z transmilli korporasiyasının vergi yükünün 2.5 dəfə azalmasına səbəb oldu.

Transfert qiymətlərin artırılması eyni zamanda əmtəənin gömrük dəyərinin artırılması deməkdir. Bu isə gömrük rüsumlarının, aksiz və əlavə dəyər vergisinin artmasına gətirib çıxarır. Dolayı vergiləri isə həm vergitutma obyektinin gömrük dəyərinin əsası hesab olunan firmadaxili qiymətləri azaltmaq hesabına, həm də xarici ticarətdə imtiyaz sistemindən istifadə edən ölkələrdə yaradılan baza şirkətləri vasitəsilə minimallaşdırmaq olar. 

Məsələn, Yaponiyanın «Honda» avtomobil şirkəti yüksək gömrük rüsumları üzündən öz avtomobillərinin ABŞ-a ixracı zamanı böyük maliyyə  itkilərinə məruz qalırdı. Öz xərclərini minimallaşdırmaq məqsədi ilə «Honda» avtomobil şirkəti məhsullarını ABŞ-a Kanada vasitəsi ilə ixrac etməyə başladı. Bu məqsədlə Kanadada əslində avtomobilləri yapon komplektləşdiriciləri ilə təchiz edən yığma zavodu yaratdı. ABŞ-la Kanada arasında Şimali Amerika azad ticarət zonası çərçivəsində gömrük rüsumları yoxdur və bundan da «Honda» şirkəti məharətlə faydalandı.

Yuxarıda deyilənlərdən görünür ki, transfert qiymətlərin düzgün strategiyasının seçilməsində nəzərə almaq lazımdır ki, birbaşa və dolayı vergilər müxtəlif üsullarla minimallaşdırılırlar. Birinci halda firmadaxili qiymətləri artırmaq, ikinci halda isə azaltmaq tələb olunur. Buna görə də transfert qiymət siyasəti işlənib hazırlanarkən dolayı və birbaşa vergilər üzrə mümkün xərclər arasındakı nisbət nəzərə alınmalıdır. Strategiyanın seçilməsi üçün əsas meyar isə transmilli korporasiyanın məcmu vergi yükünün məbləğinin minimallaşdırılmasıdır.

4.3.2. Dividendlərin repatriasiyası
 Əgər transmilli qrup müxtəlif ölkələrdə yerləşən törəmə şirkətləri vasitəsilə kommersiya əməliyyatları aparırsa, firmadaxili strukturun qu​rul​masında əsas məsələ ana şirkətlə onun törəmə şirkətləri arasındakı əlaqənin formasının müəyyən edilməsidir. Ana şirkət  öz törəmə firmalarına nəzarəti həm bilavasitə, həm də bir və ya bir neçə aralıq holdinq şirkətlər vasitəsilə həyata keçirə bilər. İkinci halda ana şirkət baş holdinq, aralıq holdinq şirkətlər isə subholdinqlər hesab olunurlar.

Holdinq şirkətlər aşağıdakı iki növə ayrılırlar:

 
- xalis holdinq;

 - qarışıq holdinq. 

Xalis holdinqin vəzifəsi transmilli strukturun idarə edilməsi, ona maliyyə nəzarətinin həyata keçirilməsi və birləşmiş qrupun balansının tərtib edilməsidir.

Qarışıq holdinq isə xalis holdinqə xas olan funksiyaları yerinə ye​tirməklə yanaşı, həm də sahibkarlıq fəaliyyətinin müxtəlif növləri ilə məşğul ola bilər.

Korporativ beynəlxalq vergi planlaşdırmasında subholdinqlər aşağıdakı məsələləri həll etmək üçün yaradılırlar:

 
- dividendlərin repatriasiyası vergilərinin minimallaşdırılması;

- gəlirdən tutulan vergilərin dərəcələrinin aşağı olduğu yuris​dik​siya​larda mənfəətin toplanması və onun yenidən investisiyaya yönəldilməsi;

 - vergitutma səviyyəsinin müxtəlif olduğu ölkələrdə yerləşən törəmə şirkətlərdən alınan dividendlərin yığılması;

 
- transmilli struktura valyuta nəzarəti mexanizmlərinin təsirinin azaldılması. 

Törəmə şirkətlərin öz yurisdiksiyalarında əldə etdikləri mənfəət əksər hallarda onların əsas səhmdarı hesab olunan ana şirkətin xeyrinə bö​lüş​dürülməlidir. Mənfəətin bölüşdürülməsi əsasən dividendlərin ödə​nilməsi formasında həyata keçirilir. Mənfəətin dividend şəklində repatriasiyası zamanı  vergi yükü ərazi prinsipi əsasında təyin olunan xarici şirkətlərin xeyrinə dividendlərin bölüşdürülməsindən tutulan vergilər hesabına for​ma​laşır. İqtisadi cəhətdən inkişaf etmiş ölkələrin əksəriyyəti divi​dend​lərin repatriasiyasına bəzən 30 – 35 faiz həddində olan kifayət qədər yüksək vergi dərəcələri tətbiq edirlər. Dividendlərin repatriasiyasına görə tutulan ver​gilərin minimallaşdırılmasının yeganə yolu əlverişli beynəlxalq vergi sazişlərindən istifadə edilməsidir. Müxtəlif ölkələr arasında bağlanmış ikitərəfli vergi sazişlərinə əsasən dividendlərin repatriasiyasına görə tutulan vergilərin dərəcəsi nəzərəçarpacaq dərəcədə azaldıla, hətta sıfra endirilə bilər.

Dividendlərin repatriasiyasına görə tutulan vergilərin minimal​laş​dırılması üzrə əməliyyatların aparılması üçün çoxlu sayda ikitərəfli vergi sazişləri olan ölkədə baza holdinq şirkət yaradılır. Sonra isə ana şirkətin və onun törəmə şirkətlərinin yerləşdikləri ölkələr arasında olan vergi saziş​lə​rindən istifadə etməklə vergi ödənişlərini nəzərəçarpacaq dərəcədə azalt​maq olar. Aşağıdakı kimi bir misala baxaq. 

Tutaq ki, A ana şirkəti Almaniyada yerləşir, onun B törəmə şirkəti isə Norveçdə sahibkarlıq fəaliyyəti ilə məşğul olur. Əgər Norveçdə yerləşən B törəmə şirkəti Almaniyada yerləşən A ana şirkətinə dividendləri köçürsə, onda 15 faiz vergi ödəməlidir, çünki Norveçdən AFR-ə dividendlərin repatriasiyasına görə tutulan verginin dərəcəsi 15 faizdər. İkitərəfli vergi konvensiyalarına əsasən dividendlər Norveçdən İsveçrəyə köçürülərkən repatriasiyaya görə vergi tutulmur. Dividendlər İsveçrədən Almaniyaya göçürüldükdə isə repatriasiyaya görə tutulan verginin dərəcəsi 5 faizdir. Belə bir mexanizmdən istifadə edilməsi isə repatriasiyaya görə tutulan vergiləri 3 dəfə azaltmağa imkan verir. Ona görə də İsveçrədə baza holdinq şirkət yaradılır və onun köməyi ilə dividendlərin repatriasiyasından tutulan vergilərin həcmi 3 dəfə azaldılır. Yuxarıda deyilənləri sxematik olaraq aşağıdakı kimi təsvir etmək olar.

                           

Beləliklə, firmadaxili struktur yaradılarkən əsas məsələ dividendlərin köçürülməsinin optimal yolunun və holdinq baza şirkətinin yerləşəcəyi ölkənin müəyyənləşdirilməsidir. Dividendlərin repatriasiyasına xarici ver​gilərin minimallaşdırılması zamanı ikiqat vergi yükünün azaldılması üçün vergi kreditləri təqdim edən ölkənin əhəmiyyəti artır. Repatriasiya vergi dərəcələrinin aşağı olması ilə yanaşı vergi kreditləri də bütün transmilli qrupun vergi yükünün yüngülləşməsinə  imkan yaradır. Ana şirkətin yer​ləşdiyi ölkədə mənfəət vergisinin dərəcəsi törəmə şirkətlərin yerləşdiyi ölkə​lərdə mənfəət vergisinin dərəcəsindən aşağıdırsa və ya ona bəra​bərdirsə, onda mənfəətin dividend şəklində repatriasiyasına tətbiq olunan bütün vergilər transmilli şirkətlər üçün əlavə vergi xərcləri yaradacaq.

4.3.3. Firmadaxili kreditləşdirmə
 Öz mahiyyətinə görə firmadaxili kreditləşdirmə transmilli qrupun maliyyə əməliyyatlarına görə transfert qiymətlərin analoqudur. Bu halda birləşmiş strukturun uyğun şirkətləri kreditin faiz dərəcəsi ilə ifadə olunun qiymətini kredit resurslarının bazar qiyməti ilə müqayisədə artıra və ya azalda bilərlər. Firmadaxili kreditləşdirmənin mahiyyəti bu üsulla faizlərin repatriasiyasına görə tutulan vergilərin məbləğinin minimallaşdırılması (əgər faiz dərəcəsi azaldılırsa), və ya mənfəətin yenidən bölüşdürülməsi, onun verilmiş kreditə görə ödənişlər adı altında vergitutma səviyyəsinin yük​sək olduğu yurisdiksiyadan vergitutma səviyyəsinin aşağı olduğu yurisdiksiyaya köçürülməsidir (əgər faiz dərəcəsi artırılırsa). Sonuncu halda borc alan şirkətin kreditor borclarının məbləği artırılır, alınmış kreditə görə ödənişlərin və faizlərin məbləği isə vergiyə cəlb olunan mənfəətdən çıxılır və beləliklə də şirkətin vergi yükü azaldılır. Bunun nəticəsi olaraq şirkətin borc kapitalının həcmi onun öz aktivlərinin həcmindən xeyli artıq ola bilər. Bu hal iqtisadiyyatda «əsaslandırılmamış kapitallaşma» adını almışdır. Əsaslandırılmamış kapitallaşmanın qarşısını almaq üçün inkişaf etmiş ölkələrin əksəriyyəti xüsusi və borc kapitalının nisbətinin yol verilən həddini müəyyən edirlər. Bir sıra ölkələrdə borc kapitalı və xüsusi kapitalın nisbətinin yol verilən hədləri cədvəl 4.1-də göstərilmişdir.

                                                                                                        Cədvəl 4.1
Borc kapitalı və xüsusi kapitalın  nisbətlərinin yol verilən hədləri
	Ölkələr
	Borc və xüsusi kapitalın nisbətinin
 yol verilən həddi

	Avstraliya
	3:1

	Böyük Britaniya
	1:1

	Almaniya
	9:1

	Hollandiya
	3:1

	ABŞ
	3:1

	Fransa
	1,5:1


Firmadaxili kredit-maliyyə əməliyyatlarının aparılması üçün trans​milli qrupun strukturuna ixtisaslaşmış baza maliyyə şirkəti daxil edilir. O, bir növ firmadaxili bankın analoqudur və əsas vəzifəsi transmilli korpo​rasiyanın struktur bölmələrinə maliyyə xidmətlərinin göstərilməsi, xarici investisiyaların həyata keçirilməsi, kreditlərin alınması və verilməsi və sairdir.

Firmadaxili kreditləşdirmə zamanı baza maliyyə şirkətləri qar​şı​sında duran vəzifələr əsasən aşağıdakılardan ibarətdir:

- alınmış və verilmiş kreditlər üzrə faizlərin repatriasiyasına görə  vergilərin minimallaşdırılması. Belə hallarda faizlərin repatriasiyasına görə əlverişli vergi sazişləri olan ölkələrdə baza maliyyə şirkətləri yaradılır. 

- xarici şirkətlərdən faizlər şəklində alınmış mənfəətin minimal mənfəət vergisi ilə yığılması. Bunun üçün gəlirlərə verginin minimal olduğu ölkələrdə baza maliyyə şirkəti yaradılır.

- əgər ana və ya törəmə şirkətlərin yerləşdiyi ölkələrdə valyuta nəzarəti və ya digər investisiya məhdudiyyətləri mövcuddursa, transmilli şirkətin firmadaxili strukturlarının sərbəst maliyyə resurslarından istifadə edilməsi.

- faizlərin və digər maliyyə ödənişlərinin vergitutmadan ikiqat azad olunması sxeminin reallaşdırılması.

- bu cür fəaliyyət üçün mənfi vergi nəticələrinin yaranmadığı ərazilərdə transmilli qrupun xəzinədarlıq funksiyalarının həyata keçirilməsi.  

Aşağıdakı kimi bir misala baxaq. Tutaq ki, ABŞ-da yerləşən A şirkəti özünün Kanada, Belçika, İtaliya və İsveçrədə yerləşən törəmə şirkətlərinə kredit verir. Verilmiş kreditlərə görə faizlər A şirkətinin xeyirinə ABŞ-a repatriasiya olunurlar. Fərz edək ki, hər bir törəmə şirkətin A şirkətinə ödədiyi illik faizin məbləği 100000 dollardır. Faiz  ödənişlərinin repatriasiyasının aşağıdakı kimi iki variantına baxaq: 

1) transmilli korporasiyanın strukturuna baza maliyyə şirkəti daxil edilmir;

2) baza maliyyə şirkəti vasitəsilə faizlərin köçürülməsi.

1-ci halda faizlərin repatriasiyası aşağıdakı sxem üzrə həyata keçirilir.

Törəmə şirkətlər


Faizlərin repatriasiyasına görə tutulan vergilər isə aşağıdakı cədvəldə əks olunub.
Cədvəl 4.2
Faizlərin repatriasiyasına görə tutulan vergilər
	Borc alan törəmə şirkətlərin yerləşdiyi ölkələr
	Köçürülən faizlərin məbləği
	ABŞ-a faizlərin repatriasiyasından tutulan verginin dərəcəsi
	ABŞ-a faizlərin repatriasiyasından tutulan verginin məbləği

	Kanada
	100000$
	15%
	15000$

	Belçika
	100000$
	15%
	15000$

	İtaliya
	100000$
	15%
	15000$

	İsveçrə
	100000$
	5%
	5000$

	Bütün qrup üzrə
	400000$
	
	50000$


Beləliklə, bu halda vergi xərcləri 50000 ABŞ dolları təşkil edir.

2-ci halda isə faizlərin köçürülməsi üçün Hollandiyada baza maliyyə şirkəti yaradılır. Bu zaman faizlərin repatriasiyası aşağıdakı sxem üzrə həyata keçirilir.

Törəmə şirkətlər



Törəmə şirkətlərin yerləşdikləri ölkələrdən faizlər Hollandiyaya köçürülərkən Hollandiya ilə olan beynəlxalq vergi sazişlərinə görə bu ölkələrdən faizlərin repatriasiyasından vergi tutulmur. Faizlər Hollan​diyadan ABŞ-a da köçürülərkən vergi tutulmur. Beləliklə, Hollandiyada baza maliyyə şirkəti yaratmaqla heç bir vergi ödəmədən ABŞ-da yerləşən A ana şirkətinə faizləri köçürmək mümkündür.

V FƏSİL BEYNƏLXALQ VERGİ HÜQUQUNUN ƏSASLARI
5.1. Beynəlxalq vergi hüququnun predmeti
Dünya iqtisadiyyatının keyfiyyətcə yeni bir mərhələyə – qlobal​laşma era​sı​na daxil olduğu bir dövrdə baş verən beynəlxalq vergi mü​nasibətləri olduqca mürəkkəbdir. Bu onunla əlaqədardır ki, beynəlxalq miqyasda ol​duqca müxtəlif subyektlər – müstəqil dövlətlər, beynəlxalq təşkilatlar, müxtəlif dövlətlərin fiziki və hüquqi şəxsləri fəaliyyət gös​tərirlər. 

Bu münasibətlər ikiqat vergitutmanın aradan qaldırılması və ver​gidən yayınmaya yol verilməməsi məqsədilə vergi sahəsində hüquqi yardım gös​tə​rilməsi, səlahiyyətli orqanların vergitutma sahəsində əmək​daşlığının yaradılması zamanı dövlətlər beynəlxalq müqavilələr bağ​ladıqları hallarda özünü göstərir. Ancaq beynəlxalq vergi münasibətləri ən çox xarici hüquqi və fiziki şəxslərdən vergi alınması zamanı meydana çıxır. 

Beynəlxalq vergi münasibətlərinə aşağıdakılar aiddir: 

– dövlətlərin vergi səlahiyyətlərini məhdudlaşdırmaq məqsədilə beynəlxalq müqavilə və sazişlərin bağlanması və icrası ilə əlaqədar döv​lətlərarası münasibətlər; 

– dövlətlər ilə digər ölkələrin hüquqi və fiziki şəxsləri arasında yaranan münasibətlər, başqa sözlə digər dövlətlərin suveren hüquq​larına toxunan münasibətlər; 

– müxtəlif ölkələrin hüquqi və fiziki şəxsləri arasında vergi sahəsində yaranan münasibətlər, məsələn, vergi xarici şəxsdən agent (vergi) tərəfindən mənbədə tutulduğu halda. 

Hüquq sistemində beynəlxalq vergi hüququnun tutduğu yer ba​rədə bir neçə baxış mövcuddur. Məsələn, adətən beynəlxalq vergi hüququ bey​nəlxalq maliyyə hüququnun tərkib hissəsi və altsahəsi hesab edilir. Bey​nəlxalq maliyyə hüququna da öz növbəsində beynəlxalq ümumi hüququn müs​təqil sahəsi kimi baxılır. Bəzən isə, beynəlxalq vergi hüququ bey​nəlxalq iqtisadi hüququn alt sahəsi hesab edilir.

5.2. Xarici elementlə vergi hüquq münasibətləri
Dünya iqtisadiyyatının keyfiyyətcə yeni bir mərhələyə – qlobal​laşma era​sı​na daxil olduğu bir dövrdə baş verən beynəlxalq vergi mü​nasibətləri olduqca mürəkkəbdir. Bu onunla əlaqədardır ki, beynəlxalq miqyasda olduqca müxtəlif subyektlər – müstəqil dövlətlər, beynəlxalq təşkilatlar, müxtəlif dövlətlərin fiziki və hüquqi şəxsləri fəaliyyət gös​tərirlər. 

Bu münasibətlər ikiqat vergitutmanın aradan qaldırılması və ver​gidən yayınmaya yol verilməməsi məqsədilə vergi sahəsində hüquqi yardım göstərilməsi, səlahiyyətli orqanların vergitutma sahəsində əmək​daşlığının yaradılması zamanı dövlətlər beynəlxalq müqavilələr bağ​ladıqları hallarda özünü göstərir. Ancaq beynəlxalq vergi münasibətləri ən çox xarici hüquqi və fiziki şəxslərdən vergi alınması zamanı meydana çıxır. 

Beynəlxalq vergi hüquq normasının inkişafı ilə əlaqədar olaraq döv​lətlər  onların hüquq sistemləri arasında yaranmış müxtəlif konflikt vəziy​yətlərin aradan qaldırılmasına yönəldilmiş vergitutma sahəsində əmək​daşlıq edir, sazişlər imzalayır. Beləliklə, xarici (beynəlxalq) ele​ment​lərlə vergi münasibətlərini tənzimləyən beynəlxalq vergi hüquq formalaşır.

Xarici elementlərlə vergi münasibətlərini iki qrupa bölmək olar. Birinci halda, dövlət  xarici hüquq subyekti olan vergi ödəyicisindən vergi tutur, ikinci halda, dövlət xaricdəki milli hüquq subyektin vergitutma obyektindən vergi ödənilməsini tələb edir. Birinci variantda xarici element kimi vergitutma subyekti, ikinci halda isə vergitutma obyekti çıxış edir.

Xarici element rezident və ərazi vergilərində, həmçinin qarışıq prinsiplər əsasında qurulmuş vergilərdə müxtəlif formalarda özünü büruzə verir.

Ərazi vergiləri beynəlxalq vergi münasibətlərinin birinci növünü, rezident vergilər isə ikinci növü nəzərdə tutur. 

Belə ki, fiziki şəxslərin əmlak vergisi ərazi prinsipinə əsaslanır. Vergi ödənilməsi üzrə öhdəlik şəxsin mülkiyyətinin mövcudluğuna əsaslanır, xarici mülkiyyət isə vergiyə cəlb olunmur. Burada xarici element yalnız vergi ödəyicisi – mülkiyyəti olan xarici vətəndaş hesab edilər.

Əgər vergi rezidentlik prinsipi əsasında qurulmuşdursa, bu zaman vergi ödəyicisi yalnız rezident ola bilər (bir qayda olaraq, həmin ölkənin vətəndaşı, xarici vətəndaş yox). Xarici element bu zaman yalnız verginin obyekti ola bilər.

Xarici elementlə vergi hüquq münasibətlərinin qeyd olunan hər iki növü qarışıq prinsip əsasında yaranmış vergilər xasdır. Bu cür vergilərə müəssisə və təşkilatların mənfəət vergisi və fiziki şəxslərin gəlir vergisi aiddir.

Beynəlxalq vergi münasibətləri hazırda aşağıdakılara əsaslanır: 

– dövlətlərin vergi səlahiyyətlərini məhdudlaşdırmaq məqsədilə bey​nəlxalq müqavilə və sazişlərin bağlanması və icrası ilə əlaqədar döv​lət​lərarası münasibətlər; 

– dövlətlər ilə digər ölkələrin hüquqi və fiziki şəxsləri arasında ya​ra​nan münasibətlər, başqa sözlə digər dövlətlərin suveren hüquq​larına to​xunan münasibətlər; 

– müxtəlif ölkələrin hüquqi və fiziki şəxsləri arasında vergi sahəsində yaranan münasibətlər, məsələn, vergi xarici şəxsdən agent (vergi) tərə​findən mənbədə tutulduğu halda. 

Hüquq sistemində beynəlxalq vergi hüququnun tutduğu yer ba​rədə bir neçə baxış mövcuddur. Məsələn, adətən beynəlxalq vergi hüququ bey​nəlxalq maliyyə hüququnun tərkib hissəsi və altsahəsi hesab edilir. Bey​nəl​xalq maliyyə hüququna da öz növbəsində beynəlxalq ümumi hüququn müs​təqil sahəsi kimi baxılır. Bəzən isə, beynəlxalq vergi hüququ beynəlxalq iqtisadi hüququn alt sahəsi hesab edilir.


Maddi-hüquqi normalar vergitutma qaydalarının müəyyən edir. Kal​lizion normalar hər hansı bir dövlətin  vergi münasibətlərinin tən​zimləməsini və ya vergi öhdəlikləri elementlərinə hansı maddi-hüquqi nor​ma​ların tətbiqini nəzərdə tutur. Bu normalar həm milli vergi qanun​vericiliyndə, həm də beynəlxalq sazişlərdə nəzərdə tutulur.


Xarici elementlərlə vergi münasibətlərinin tənzimlənməsi üçün milli qanunvericilikdə maddi-hüquqi normalardan istifadə olunur. Onların köməyi ilə xarici hüquq subyektlərinin vergi öhdəliklərinin mühüm elementləri müəyyən olunur.

Vergi məsələləri üzrə beynəlxalq razılaşmalar milli hüquqi sistemlər arasında müxtəlif konflikt vəziyyətlərin aradan qaldırılması məqsədilə bağlanır. Buna görə də beynəlxalq razılaşmaların məzmununun əsas his​səsini kollizion normalar təşkil edir. Onların əsas təyinatı – müəyyən mə​sə​lələrin həllini tam və ya qismən razılaşan ölkələrin hər hansı birinin qanun​vericiliyinə yönəldilməsidir ki, bu zaman digər tərəfin vergi hüququna bu sahədə məhdudiyyət qoyulur. 

Müxtəlif ölkələrin vergi hüququnda beynəlxalq vergi münasibətlərini tənzimləyən normalar ümumdövlət aktlarında da özünü əks etdirə bilər.

Xarici elementlə vergi münasibətlərinin tənzimlənməsi üçün xüsusi normativ aktlar də qəbul edilə bilər ki, bu zaman beynəlxalq razılaşmalar da tənzimlənə bilər. Bu cür sazişlərin imzalanması zamanı dövlətlərin əsas məq​sədi, iqtisadi münasibətlərin harmonlaşdırılması üçün ikiqat vergi​tut​ma​nın aradan qaldırılmasıdır ki, bu da vergidən yayınmanın və dis​kri​mi​nasiyanın qarşısını alır, həmçinin dövlətlər arasında gəlirlərin vergilərdən ayrılmasını tənzimləyir.

Hazırda vergitutmanın ümumi prinsipləri Avropa Sosial Xartiyada (1961), Avropada təhlükəsizlik və əməkdaşlıq üzrə Yekun aktında (1975), Avropa Birliyinin yaradılması haqqında müqavilədə, Ümumdünya Ticarət Təşkilatında (1994) və  b. qeyd olunur. 

Bütün vergiqoyma məsələlərini tənzimləyən mövcud beynəlxalq razılaşmaları iki qrupa ayırmaq olar: 

1. Məhdudlaşdırılmış vergi razılaşmaları.  Vergi razılaşdırılmalarının məhdud razılaşdırmalara aid edilməsi üçün əsas meyar onun konkret vergi növünə, konkret vergi ödəyicisinə və s. aid edilməsidir. Buna daşımalar sahəsində, ikiqat vergitut-manın aradan qaldırılması ilə əlaqədar razı​laşmalar aiddir.

2. Ümumi vergi razılaşmaları. Bunlara, ilk növbədə zəmanət xarak​terli beynəlxalq müqavilələr aiddir ki, bunlardan də ən əsası 1977-ci ildə qəbul edilmiş və 1992-ci ilə redaksiyasında olan gəlirlərin və kapitalın  vergiyə cəlb edilməsi haqqında iqtisadi əməkdaşlığın təşkilinin Nümunəvi Konvensiyasıdır.

Ümumi vergi razılaşmalarının əsas hissəsini gəlirlərə və əmlaka görə ikiqat vergitutmanın aradan qaldırılması haqqında ikitərəfli razılaşmalar təşkil edir.

Beynəlxalq müqavilələr qrupuna daxildir:

1. İki ölkə arasında qarşılıqlı münasibətlərin əsasları haqqında razılaşmalar.

2. Ölkələr arasında diplomatik və konsulluq münasibətləri haqqında müqavilə.

3. Ticarət müqavilələri.

4. Spesifik beynəlxalq razılaşmalar. 

                   5.3. Vergi sferasında beynəlxalq əməkdaşlığın məqsədi
Vergi sferasında beynəlxalq əməkdaşlığın əsas məqsədi ikiqat ver​gitutmanın və vergi ödəyicilərinin diskriminasiyasının aradan qaldırıl​ma​sından, vergidən yayınmanın qarşısının alınmasından, həmçinin, vahid bazarın yaradılması məqsədilə vergi sistemlərinin harmonlaşdırılmasından ibarətdir. Bu cür əməkdaşlığın inkişafı nəticəsində beynəlxalq vergi razılaşmalarının sayı artır ki, bu da təkcə vergi daxilolmalarının bölgüsü zamanı kompromisin əldə edilməsini və mal və kapital ixracatçılarının qorunmasını deyil, eyni zamanda investisiyalar üçün daha əlverişli recimin yaradılmasını təmin edir. Nəticədə isə, yeni əmtəə bazarı mənimsənilir və digər ölkələrin resurslarından istifadə edilməsinə imkan yaranır.

        Hazırda dünyada 500-dən çox beynəlxalq razılaşma imzalanmışdır ki, bunların də əsas məqsədi razılaşmış ölkələrin hər birinin vergi qanunvericiliyinin köməyi  ilə müəyyənləşdirilmiş ikiqat vergitutmadan qaçmaqdan ibarətdir. 

Vergi razılaşmaları ikili təbiətə malikdir: bir tərəfdən onlar ölkələr arasındakı razılaşmalardır, digər tərəfdən isə dövlətdaxili milli hüquq sis​teminə birləşdirilrək (inkorporasiya) qanun şəklini alır, razılaşmış dövlətlər arasındı birbaşa və ya dolayı fəaliyyət göstərən rezidentlər üçün zəruri olur.

İkiqat vergitutmanın aradan qaldırılması ilə əlaqədar razılaşmaların çoxu qarşılıqlı razılaşma prosedurunun müddəalarına əsaslanır. Buna o hallarda müraciət edilir ki, vergi ödəyiciləri və ya vergi ödəyiciləri qrupu milli qanunların müddəalarına uyğunsuzluğu nəticəsində əlavə vergitutmaya məruz qalmış olsun. Razılaşmış ölkələr, müəyyən vəziyyətlər ya​ran​dıqda ikiqat vergitutmanın aradan qaldırılması və ya azaldılması ilə əlaqədar razılığa gələ bilərlər.

Əgər ölkə belə hesab edir ki, digər razılaşmış ölkə razılaşmanın şərt​lərini pozmuşdursa 1969-cu ildə qəbul edilmiş Vena Konsepsiyasının 60-cı maddəsində nəzərdə tutulmuş tədbirlərə əl ata bilər, yəni müqavilənin fəa​liyyətini dayandıra bilər. Lakin, indiyə qədər heç bir ölkə vergi razı​laş​malarının pozulmasına görə bu cür tədbirə əl atmamışdır. 

Mövcud beynəlxalq vergi razılaşmalarını iki qruppa bölmək olar:

1) xüsusi vergi razılaşmaları;
2) vergi məsələlərinin həll edilməsi ilə yanaşı digər müqavilələr.

Birinci qrupa məhdudlaşdırılmış və ümumi vergi razılaşmaları, həmçinin vergi məsələləri üzrə inzibati yardım göstərilməsi haqqında razılaşma aiddir. Vergi razılaşmalarının məhdud vergi razılaşmalarına aid edil​məsi üçün əsas meyar onların konkret vergi növünə, konkret vergi ödəyi​cisinə və s. aid edilməsidir. Onlara əsasən aiddir: dəniz və hava daşı​ma​ları sahəsində ikiqat vergitutmanın aradan qaldırılması haqqında, ayrı-ayrı kompaniyaların vergi rejimi haqqında, müəllif hüquqları üzrə ödə​nişlərin ikiqat vergitutmaya cəlb edilməsinin aradan qaldırılması haqqında, həmçinin sosial sığorta sistemi üzrə tutulan vergilər və ödənişlər üzrə sazişlər.

Ümumi vergi razılaşmalarına ilk növbədə zəmanət xarakteri daşıyan beynəlxalq müqavilələr aiddir. Buraya 1992-ci ildə qəbul edilmiş gəlirin və kapitalın vergiyə cəlb edilməsi haqqında iqtisadi əməkdaşlıq və inkişaf təşkilatının Nümunəvi Konsepsiyasını qeyd etmək olar (əvvəlki, 1963-cü və 1977-ci ildə qəbul edilmiş gəlirin və kapitalın vergiyə cəlb edilməsində ikiqat vergitutmanın aradan qaldırılması haqqında Nümunəvi Konsepsiya). Bu müqavilələr bir çox vergi sazişlərinin əsasını təşkil edir. 

Hazırda məhdud vergi sazişləri vergitutma sahəsində dövlətin qar​şılıqlı fəaliyyətinə aid edilən bütün məsələləri əhatə edən ümumi vergi sa​zişlərini sıxışdırıb çıxarır. Buraya həmçinin vergi məsələləri üzrə inzibati qarşılıqlı yardım haqqında xüsusi sazişlər daxil edilir və ya bu məsələlər bilavasitə ümumi vergi razılaşmalarının mətninə daxil edilir. Ümumi vergi razılaşmalarının əsas hissəsini gəlirə və əmlaka münasibətdə ikiqat ver​gi​tut​manın aradan qaldırılması haqqında ikitərəfli aktlar təşkil edir. Bu razı​laş​ma​lara misal olaraq, Azərbaycan Respublikasının hökuməti ilə Rusiya Federasiyası hökuməti arasında gəlirə və əmlaka münasibətdə ikiqat vergitutmanın aradan qaldırılması haqqında Sazişi və b. göstərmək olar.

Ümumi vergi sazişlərinə kifayət qədər mövcud olan metropoliyalarla asılı ölkələr və ərazilər arasında bağlanmış vergi yurisdiksiyasının yayılması haqqında razılaşmalar da aiddir (məsələn, ABŞ-la Puero-Riko, Quam, Fransa ilə zamor əraziləri, Monako hersoqluğu arasında və s.).

İkinci qrupa aiddir:

1. Vergi diskriminasiyası müddəaları olmayan, iki ölkə arasında qarşılıqlı münasibətlərin əsasları haqqında sazişlərdir, yəni digər ölkənin hüquqi və fiziki şəxslərinə də öz vətəndaşlarına və kompaniyalarına tətbiq edilmiş eyni vergi rejiminin tətbiq edilməsidir. Lakin, burada qeyd olunur ki, hər bir ölkə gələcəkdə öz vətəndaşlarına və kompaniyalarına tətbiq edilməyən vergi rejimini digər ölkəyə tətbiq etmək hüququnu saxlayır. 

2. Tərəfdaş ölkədən gətirilən mallar (xidmətlər) üçün daha əlverişli recimin yaradılmasını nəzərdə tutan ticarət müqavilələri. Vergilərə gəldikdə isə, bu müqavilələr adətən gömrük rüsumlarına aid edilir, lakin bu ver​gi​tut​maya da aid edilə bilər. Bundan başqa, xüsusi gömrük sazişləri, o cümlədən çoxtərəfli gömrük sazişləri mövcuddur. Buna misal olaraq, Tarif və Ticarət üzrə Baş Sazişi (indiki, Ümumdünya Ticarət Təşkilatı) göstərmək olar ki, bu da dolayı vergitutma üzrə çoxtərəfli razılaşmanı nəzərdə tutur.

3. Beynəlxalq təşkilatların, onların yerləşdiyi ərazilərdə həmin ölkələrlə qarşılıqlı münasibətlərini müəyyən edən spesifik beynəlxalq sa​zişlər. Məsələn, BMT-nin mənzil-qərargahının Nyu-York şəhərində yer​ləş​məsi ilə əlaqədar ABŞ-la bağladığı Saziş. Bu sazişlərə, qəbul etmiş ölkənin ərazisində yerləşdirilməsi və fəaliyyəti ilə əlaqədar qaydalarla yanaşı, bu təşkilatlara və onların əməkdaşlarına, həmçinin bu təşkilatların nəzdində ölkələrin nümayəndəliklərinə vergi imtiyazlarının verilməsi də daxil edilir. 

5.4. Beynəlxalq vergi hüququnun mənbələri

        Beynəlxalq vergi hüququnun ən əsas mənbələrindən biri, beynəlxalq müqavilədir. Bu halda o könüllülük prinsipinə əsaslanmalı, həmin mü​qaviləni bağlamış ölkələrin bərabər hüququnun nəticəsi olmalı və ümumi qəbul edilmiş beynəlxalq hüquq normalarına zidd olmamalıdır. Beynəlxalq müqavilələrin dəqiq təsnifatı yoxdur, buna görə də eyni məzmuna malik aktların bəziləri müqavilə, bəziləri - razılaşma, digərləri isə konvensiya və s. adlanır. 

Milli hüquq sistemləri beynəlxalq müqavilələrin ratifikasiya olunması nəticəsində hüquqi qüvvəyə minməsindən və ölkə daxili qanunlar şəklində olmasından asılı olaraq fərqlənirlər. Buna görə də, milli qanunvericiliyin müəyyən vergi razılaşmalarına təsirini müəyyən etmək üçün həmin ölkədə beynəlxalq müqavilələrin hüquqi statusunu bilmək lazımdır. 

Azərbaycan Respublikası Konstitusiyasının 151-ci maddəsində göstərildiyi kimi: «Azərbaycan Respublikasının qanunvericilik sisteminə daxil olan normativ hüquqi aktlar ilə (Azərbaycan Respublikasının Kon​stitusiyası və referendumla qəbul edilən aktlar istisna olmaqla) Azərbaycan Respublikasının tərəfdar çıxdığı dövlətlərarası müqavilələr arasında ziddiyyət yaranarsa, həmin beynəlxalq müqavilələr tətbiq edilir».

Bundan başqa, Azərbaycan Respublikası Vergi Məcəlləsinin 2.5-ci maddəsinə əsasən: «Azərbaycan Respublikasının tərəfdar çıxdığı bey​nəl​xalq müqavilələrdə vergilər haqqında Vergi Məcəlləsi ilə və ona müvafiq olaraq qəbul edilmiş normativ hüquqi aktlarla nəzərdə tutulmuş müd​dəa​lardan fərqli müddəalar müəyyən edildikdə, həmin beynəlxalq müqa​vilə​lərin müddəaları tətbiq edilir».

Beləliklə, beynəlxalq vergi müqaviləsi Azərbaycanda böyük hüquqi qüvvəyə malikdir.

Əsas problemlər o zaman yaranır ki, beynəlxalq razılaşmalara (o cümlədən vergi üzrə) hüquqi qüvvə verilmir. Bu cür vəziyyətə Almaniyada, Böyük Britaniyada, ABŞ-da rast gəlmək olar. Bu ölkələrdə ölkədaxili qanunvericiliyə inkorporasiya edilmiş vergi razılaşmaları milli qanunlarla eyni hüquqi qüvvəyə malikdir. Buna görə də yeni qəbul edilmiş beynəlxalq vergi razılaşmaları çoxdan qəbul edilmiş qanunlarla ziddiyyət təşkil edir.

Ümumiyyətlə, dövlət lex posterior deroqat priori prinsipinə əməl edir, yəni müqavilə vəziyyətinə salınmış qanun eyni hüquqi tənzimləmə xü​su​siyyətinə malik olan  və əvvəllər dövlət daxilində qəbul edilmiş əv​vəlki qanunları sıxışdırıb çıxarır. Beynəlxalq razılaşmalar nəticəsində qanun sisteminə salınmış bu cür müqavilələr əvvəlki qanunların yerini tutur. 

Bir çox ölkələr lex spesialis konsepsiyasına sadiqdirlər, yəni bu halda ilk növbədə xüsusi normalar fəaliyyət göstərir. Belə ki, vergi razılaşmaları beynəlxalq vergi münasibətlərində yaranmış problemlərə aid olduğundan, onlar ümumi vergi qanunlarına nisbətən daha spesifik xarakterə malik olurlar.

Razılaşmış ölkələrin qanunları və onların aralarında bağlanmış müqa​vilə​ləri arasında münaqişələr yarandıqda, 1969-cu ildə Beynəlxalq müqa​vilələr hüquqi haqqında Vena Konvensiyasının 27-ci maddəsi beynəlxalq müqavilələrin müddəalarını yerinə yetirməməsinə bəraət qazandırmaq üçün ölkə özünün daxili hüququnun müddəalarını əsas götürə bilməz.

Beynəlxalq müqavilələrdə milli hüquq əsasında mümkün  müna​qişələrin həll edilməsi üçün təsadüfi hallarda yeni qaydalar müəyyən edilir. Adətən bu cür qaydalar anlaşma qurmuş ölkələrin qanunlarında öz əksini tapır (yəni, ya beynəlxalq hüquq prioritet kimi götürülür, ya da dövlət lex posterior və ya lex spesialis prinsipi əsasında fəaliyyət göstərir).

Lakin, müqaviləyə zidd olan bütün hallar bütövlükdə ölkənin öz üzərinə götürmüş öhdəliklərində özünü büruzə verir. Müqavilənin yerinə yetirilməməsi vergi razılaşmalarının pozulması və ümumilikdə, beynəlxalq ümumi hüququn pozulması deməkdir. Beynəlxalq müqavilənin əsas problemi ondan ibarətdir ki, onun yerinə yetirilməsini məcbur etmək olmaz. Lakin, yaranmış konfliktlərin tənzimlənməsinin də müəyyən üsulları vardır.

VI FƏSİL. XÜSUSİ VERGİ REJİMLƏRİ 
VƏ VERGİTUTMA MƏSƏLƏLƏRİ

Xüsusi vergi rejimi (XVR) qanunvericilikdə nəzərdə tutulmuş hal​lar​da və qaydada, müəyyən dövr ərzində vergilərin hesablanmasının və ödə​nilməsinin xüsusi qaydasıdır. 

XVR vergitutmanın ümumi sistemindən (rejimindən) nə ilə fərqlənir? Ölkənin maliyyə sisteminin idarə edilməsində məqsədlərə nail olunması üçün bu fərqin hansı həddə olması qəbul ediləndir? Bu suallara cavab ver​məyə çalışaq və Azərbaycanda tətbiq edilən xüsusi vergi rejimlərinin fəaliyyət istiqamətlərini müəyyənləşdirək.

Bir çox iqtisadçılar öz tədqiqatlarında XVR anlayışını hüquqi baxım​dan araşdırmağa çalışmışlar, onun iqtisadi mahiyyəti isə tam açıqlanma​mışdır. 

XVR anlayışının iqtisadi mahiyyətini bilmək və təcrübədə daha key​fiyyətlə tətbiq etmək üçün ona xas olan aşağıdakı tipik xüsusiyyətlər nəzərə alınmalıdır:

1. XVR-nin tətbiqi adətən ümumdövlət qanunları ilə tənzimlənməlidir.

2. XVR bir qayda olaraq, müəyyən dövr ərzində fəaliyyət göstərir, ver​gilərin və yığımların hesablanması və ödənilməsinin xüsusi qaydası ilə fərqlənir.

3. Ayrı-ayrı təsərrüfat subyektlərinə tətbiq edilən XVR ümumi vergi mexanizmlərindən fərqli xarakterə malikdir.

4. XVR ayrı-ayrı vergi ödəyicilərinin iqtisadi vəziyyətinə məqsədli təsir etmək imkanına malikdir.

5. XVR-nin tətbiqi zamanı məqsəd və mexanizmlər vahid vergi siya​sətinin tələblərinə tabe olmalıdır.

6. Qanunvericilik vergitutmanın ümumi sistemini tam və ya qismən dəyişməyə imkan verən yeni XVR növlərinin tətbiqini məhdudlaş​dır​ma​malıdır.

7. XVR-nin müəyyən edilməsi və tətbiqi yeni vergi növlərinin tətbiqini nəzərdə tutmamalıdır.

XVR-nin bu cür müəyyən edilmiş xarakterik xüsusiyyətləri ona aşa​ğıdakı kimi tərif verməyə imkan verir:

(1) XVR vergi siyasətinin vəzifələrini həyata keçirmək məqsədilə qanun​vericiliklə müəyyən edilmiş vergi mexanizminin xüsusi formasıdır.

(2) XVR qanunvericiliklə müəyyən edilmiş qaydada, müəyyən dövr üçün vergilərin və yığımların hesablanmasının və ödənilməsinin xüsusi qaydasıdır.

(3) XVR ayrı-ayrı regionların və təsərrüfat subyektlərinin iqtisadi və​ziyyətinə təsir etmək məqsədilə həyata keçirilən vergi siyasətinin bir for​masıdır.

Bu təriflər müxtəlif formada verilə bilər. Ən əsası isə odur ki, bu an​layışlar onun həm iqtisadi və həm də hüquqi mahiyyətini əks etdirməlidir.

Bir çox inkişaf etmiş ölkələrdə (ABŞ, Böyük Britaniya, Hollandiya, İsveçrə) orta və kiçik müəssisələrə XVR tətbiq olunmur. Bütün qey​diyyatdan keçmiş kiçik sahibkarlıq subyektləri vergitutma məqsədləri üçün vergiyə cəlb edilən mənfəəti müəyyən etmək üçün öz fəaliyyətlərinin tam uçotunu aparırlar.

Bununla belə, gəlir vergisi haqqında qanunvericilikdə kiçik müəssi​sə​lər ilə əlaqədar xüsusi müddəalar vardır ki, bu da uçot və hesabat qay​da​larını sadələşdirir, kiçik biznesə investisiya axınını stimullaşdırır. Bu xüsusi müddəalara aiddir: aşağı vergi dərəcələrinin tətbiqi, kiçik biznesdə avans ödənişləri üzrə vergi öhdəliklərinin olmaması; kassa metodu ilə gəlir və xərclərin uçotunun aparılması; investisiya yönümlü xərclərin vergi tutulan mənfəətdən çıxılması, hesabatların tərtib edilməsinə qoyulan tələblərin sadəliyi və s.

  İnkişaf etmiş ölkələr arasında yalnız Fransada təsərrüfat dövriy​yə​sinin həcmindən asılı olaraq, kiçik biznes strukturları üçün xüsusi sadə​ləş​dirilmiş vergi rejimi tətbiq edilir. Çox da iri olmayan (orta) təsərrüfat döv​riyyəsi olan kiçik müəssisələr yalnız vergi bəyannaməsini təqdim edir və vergi ödənişləri sadələşdirilmiş sxem üzrə həyata keçirilir. XVR tətbiq edilən fiziki şəxs olan kiçik müəssisələr qanunvericiliklə nəzərdə tutulmuş hədd çərçivəsində onların sahibkarlıq fəaliyyətinin illik dövriyyəsindən asılı olaraq gəlir vergisini ödəyirlər.

Göründüyü kimi, sadələşdirilmiş vergi də vergitutmanın xüsusi for​masıdır. Yuxarıda qeyd olunan (1) və (2) tərifə istinadən deyə bilərik ki, Azər​baycan qanunvericiliyi ilə müəyyən edilmiş sadələşdirilmiş vergi XVR-nin xüsusiyyətlərini özündə əks etdirir.

6.1. Hasilatın Pay Bölgüsü haqqında Sazişlərin (HPBS)
 müddəalarına əsasən yaradılmış xüsusi vergi rejimi

1994-cü ilin sentyabrın 24-də «Əsrin müqaviləsi»  çərçivəsində qəbul edilmiş Hasilatın Pay Bölgüsü haqqında, əsas ixrac boru kəməri haq​qında və digər bu qəbildən olan sazişlər və ya qanunlar çərçivəsində Azər​baycan Respublikasında fəaliyyət göstərən müəssisə və şirkətlər üçün də xüsusi vergi rejimi tətbiq edilir və belə müəssisələr «Xüsusi vergi rejimli müəs​sisələr» hesab olunur. Qanun qüvvəsinə minmiş hər bir Sazişdə, müəy​yən edilən dövr ərzində bu saziş çərçivəsində fəaliyyət göstərən xü​susi vergi rejimli müəssisələr tərəfindən vergilərin hesablanması və ödənilməsi qaydası müəyyənləşdirilir. 

Azərbaycan Respublikası Nazirlər Kabinetinin qərarı ilə iri vergi ödəyicilərinin və xüsusi vergi rejimli müəssisələrin müəyyən edilməsinin meyarları təsdiq edilmişdir. Bu meyarlar iri vergi ödəyicilərinin və xüsusi vergi rejimli müəssisələrin mərkəzləşdirilmiş qaydada uçota alınmasını (Vergi Məcəlləsinin 33.7-ci maddəsi) təmin etmək məqsədilə qəbul edilmişdir. 


Qanunla təsdiq olunmuş  hasilatın pay bölgüsü  haqqında, əsas ixrac boru kəməri haqqında və  digər  bu qəbildən olan  sazişlər və ya  qa​nunlar, o cümlədən neft və qaz haqqında  qanunlar çərçivəsində  fəaliy​yət göstərən,  Vergi Məcəlləsi ilə yanaşı vergitutma və vergi  nəzarəti  mə​sə​lə​​lərində  müəyyən dövr ərzində vergilərin hesablanması və ödənil​məsi  xü​susi qay​dalarla  müəyyən edilmiş  vergi  ödəyiciləri aşağıdakılardır:


- sazişlər imzalamış Podratçı tərəflər  və yaxud  onların  hüquqi  varisləri  və ya  mümkün müvəkkilləri;


- Podratçı  Tərəflər adından fəaliyyət göstərən,  neft-qaz  əməliy​yat​larının gündəlik idarə olunması üçün  onların  göstəricilərini  yerinə yetirən,  hasil edilən  karbohidrogenlərin  hər hansı payına sahib olmaq  hü​ququna malik olmayan, yalnız mənfəətsiz və itkisiz  əməliyyat aparan tə​sərrüfat  hesablı  qeyri-kommersiya  şirkəti  kimi işləyən birgə  əməliyyat  şirkətləri;


- podratçı və birbaşa və ya vasitəli müqavilə üzrə, yaxud  pod​rat​çının adından  mallar göndərən, işlər görən və yaxud xidmət göstərən,  eləcə də Azərbaycan  Respublikasında  karbohidrogen  fəaliyyəti ilə  bağlı ola​raq  təsərrüfat  fəaliyyəti  ilə  məşğul olan  vergi ödəyiciləri və s.

Azərbaycan Respublikasının vergi qanunvericiliyində müddəaları Vergi Məcəlləsinin müddəalarından üstün olan aktlar da mövcuddur. Bu aktlar Azərbaycan Respublikasının hökumətinin digər dövlətlərlə və bey​nəlxalq təşkilatlarla bağladığı müqavilələrdir. Onların arasında ilk növbədə vergitutma məqsədləri üçün ən mühüm əhəmiyyət kəsb edən, respublikanın beynəlxalq iqtisadi əlaqələrinin inkişafına həmin yaradan ikiqat ver​gitutmanın qarşısının alınması barədə Sazişlər qeyd olunmalıdır. Sazişlərin müddəaları gəlirlərin və əmlakın vergiyə cəlb olunmasına tətbiq edilir. Azərbaycan Respublikasında belə vergilərə aşağıdakılar aid edilir:

I. Hüquqi şəxslərin mənfəət və bəzi gəlirlərindən ödənilən vergi;

II. Fiziki şəxslərin gəlir vergisi;

III. Əmlak vergisi.

Azərbaycan Respublikası Vergi Məcəlləsinin 2.7. maddəsinə əsasən «Məcəllə qüvvəyə minənədək və ya o, qüvvəyə mindikdən sonra qanunla təsdiq olunmuş hasilatın pay bölgüsü haqqında, əsas boru kəməri və digər bu qəbildən olan sazişlərdə və ya qanunlarda, o cümlədən neft və qaz haqqında qanunda Vergi Məcəlləsində və vergilər haqqında digər normativ hüquqi aktlarda nəzərdə tutulmuş müddəalardan fərqli müddəalar müəyyən edildikdə, həmin sazişlərin və ya qanunların müddəaları tətbiq edilir». Bundan başqa, sazişlərdən irəli gələn vergilərin tətbiqi və alınması mexanizmi Azərbaycan Respublikası Nazirlər Kabinetinin sərəncamı əsasında yaradılan işçi komissiyası ilə podratçı tərəflər arasında imzalanan Proto​kollarla («Mənfəət vergisi haqqında», «Əlavə dəyər vergisi haq​qında», «Xarici subpodratçıların vergiyə cəlb edilməsi haqqında», «Əmək​daşlar və fiziki şəxslərin vergiyə cəlb edilməsi haqqında», «İdxal və ixrac vergiləri haqqında») tənzimlənir.

Hər təqvim ili üçün vergi, maliyyə hesabatları və mənfəət vergisi haqqındakı bəyannamə, auditorun müvafiq arayışı ilə birlikdə sonrakı təqvim ilinin on beş (15) martından və ya on beş (15) aprelindən gec olmayaraq vergi orqanlarına təqdim edilir.

Təqvim ili üçün mənfəət vergisinin məbləği mənfəət vergisinə dair bəyannamədə hesablandığı məbləğdə yuxarıdakı tarixlərdən 10 gün sonra dövlət büdcəsinə ödənilməlidir.

Podratçı tərəfin təqvim ili üçün bəyannamədə göstərilən mənfəət vergisinin əskik və ya artıq ödənilməsi tam müəyyən olunduqdan sonra podratçı tərəf əskik verilmiş məbləğə görə LİBOR dərəcəsi üzrə faizlər üstəgəl 4% ilə (bu zaman ödəniş həyata keçiriləndən bir gün əvvəl ən üstün LİBOR dərəcəsi əsas götürülür) büdcəyə faizlər ödəyir.

Podratçı tərəf mənfəət vergisinə dair bəyannaməni təqdim etmirsə, ona həmin mənfəət vergisinə dair bəyannamə üzrə ödəyəcəyi mənfəət vergisi məbləğinin 110%-i həcmində cərimə tətbiq edilir.

Təqvim ili üçün mənfəət vergisinə dair bəyannamədə əks etdirilən mənfəət vergisinin məbləği Podratçı tərəfin aldatması nəticəsində az göstərilirsə ona azaldılmış məbləğin 200%-i həcmində cərimə tətbiq edilir.

Azərbaycanda fəaliyyət göstərən xüsusi rejimli müəssisələrin ayrı-ayrı vergi növləri üzrə öhdəlikləri aşağıdakılardır:

1. Podratçı tərəflərin mənfəət vergisinə dair öhdəlikləri. HPBS-in müddəalarına əsasən hər podratçı tərəf mənfəət vergisinə dair öhdəlik istisna edilməklə, podratçı tərəflərdən karbohidrogen fəaliyyəti ilə əlaqədar mey​​dana çıxan və ya ona bilavasitə, yaxud dolayısı ilə aid olan hər hansı xarak​terli heç bir vergi tutulmur. Hər bir podratçı tərəf sazişin müd​dəa​larından irəli gələn xüsusiyyətlər nəzərə alınmaqla öz karbohidrogen fəa​liy​yətindən mənfəət vergisi üçün ayrıca məsuliyyət daşıyır. Qeyd etmək la​zımdır ki, vergi qoyulan zərər sonrakı təqvim ilinə keçirilir və həmin təqvim ilində mövcud vergi qoyulan mənfəət hesabına ödənilir və vergi qoyulan zərər müvafiq məbləğdə azaldılır. Həmin təqvim ilində bu yolla ödənilməmiş vergi qoyulan zərərin hər hansı qalığı vergi qoyulan mənfəətin hesabına tamamilə ödənilənədək məhdudiyyətsiz sonrakı təqvim illərinə keçirilir.

Mənfəət vergisi hər bir podratçı tərəfin vergi qoyulan mənfəətindən təqvim ili üçün sabit dərəcə ilə (hər saziş üzrə müxtəlif faiz dərəcələri mövcuddur, yəni 22%, 24%, 25%, 27%, 30%, 32% həcmində) tutulur.

2. Podratçı tərəflərin gəlir vergisinə dair öhdəlikləri. Hər podratçı tərəfin, əməliyyat şirkətinin və subpodratçıların sazişlərlə müəyyən edilmiş qaydada rezident hesab edilən xarici əməkdaşları bilavasitə Azərbaycan Respublikasındakı əmək fəaliyyəti nəticəsində qazandıqları öz gəlirlərindən Azərbaycan Respublikasının gəlir vergisini ödəməyə borcludurlar.

Hər podratçı tərəf, əməliyyat şirkəti və subpodratçılar yerli əmək​daş​lara münasibətdə Azərbaycan qanunvericilinə uyğun olaraq gəlir vergisi, Azərbaycan Dövlət Sosial Müdafiə Fonduna ayırmalar və digər bu kimi ödənişlər üçün məsuliyyət daşıyırlar.

Xarici əməkdaşlardan və xarici fiziki şəxslərdən Azərbaycan Dövlət Sosial Müdafiə Fonduna ayırmalar və bu kimi oxşar ödənişlər ödəmək tələb edilmir. Hər bir Əməliyyat Şirkəti, Podratçı tərəf və Subpodratçı təşkilatlar təqvim rübü ərzində özünün yerli və vergi rezidenti olan xarici əməkdaşları ilə bağlı olaraq həyata keçirilmiş Azərbaycan şəxsi gəlir vergilərinin ümumi məbləği haqqında Vergilər Nazirliyinə hesabat təqdim etməlidirlər. Belə hesabat müəyyən edilmiş formaya uyğun olaraq təqvim rübü başa çatdıqdan sonra növbəti ayın 20-dək təqdim edilməlidir. 
3. Xarici subpodratçıların vergi öhdəlikləri. Karbohidrogen fəaliyyəti ilə əlaqədar olaraq Azərbaycan Respublikasında təsərrüfat fəaliyyəti gös​tərən xarici subpodratçılar karbohidrogen fəaliyyəti ilə əlaqədar olaraq Azər​baycan Respublikasında gördükləri xidmətlər müqabilində alınan ödə​niş məbləğlərindən hər bir saziş üzrə müxtəlif faizlər həcmində vergi qoyulan mənfəət əldə edirlər və həmin mənfəət hər bir saziş üzrə müəyyən edil​miş müxtəlif dərəcələrlə vergiyə cəlb edilir. Bir sıra sazişlərdə bu ver​gilər həmin xarici subpodratçının vergi məsuliyyətini, habelə onun bəyan​namə təqdim etmək və bütün vergiləri ödəmək öhdəliklərini tamamilə əhatə edir.

Əgər xarici subpodratçılar Azərbaycan Respublikasında karbohid​ro​gen fəaliyyəti ilə bağlı olmayan fəaliyyət göstərərlərsə, o zaman belə xarici sub​podratçılar Azərbaycan Respublikası qanunvericiliyinə uyğun olaraq vergiyə cəlb olunurlar.

4. Yerli subpodratçıların vergi öhdəlikləri. HPBS-yə əsasən fəaliyyət göstərən yerli subpodratçı təşkilatların vergi öhdəlikləri Azərbaycan Res​pub​likası Vergi Məcəlləsi ilə tənzimlənir. Belə ki, yerli subpodratçılar hə​min fəaliyyət üzrə mənfəət vergisinin ödəyiciləri olduqları üçün, onlara kar​bohidrogen fəaliyyəti ilə əlaqədar ödənişlər apararkən ödəmə mənbəyində vergini tutmağa, onun müvafiq hesabatını təqdim etməyə və tutulmuş vergini dövlət büdcəsinə ödəməyə borcludurlar.
5. Əlavə Dəyər Vergisinin tənzimlənməsi və vergi imtiyazları. HPBS-lərin müddəalarına əsasən imzalanmış «Əlavə  Dəyər Vergisi  haq​qında Protokollar» Azərbaycanda karbohidrogen  əməliyyatları üzrə fəa​liyyətlər ilə bağlı tədarük edilən mallara, işlərə və ya xidmətlərə əlavə dəyər vergisi qoyulmasının və ona nəzarətin müəyyənləşdirilməsində istifadə ediləcək prosedurların qarşılıqlı anlaşmasını və qəbul edilməsini müəyyən edir. Hər bir podratçı tərəf, əməliyyat şirkəti və subpodratçı karbohidrogen fəaliyyəti ilə bağlı əlavə dəyər vergisindən azaddır (sıfır faiz (0%) vergi dərəcəsi ilə). Əgər mallar, işlər və xidmətlər karbohidrogen fəaliyyətlərinin yerinə yetirilməsi üçün deyil, başqa məqsədlər üçün gətirilirsə, onda belə malların, işlərin və ya xidmətlərin təqdim edilməsi qanunvericiliyə uyğun olaraq ƏDV-ə cəlb  edilir.

Eyni zamanda, karbohidrogen fəaliyyəti ilə bağlı podratçı tərəfə və subpodratçılara hər hansı bir mal, iş  və ya xidmətlər təqdim edən hər bir təchizatçı bu mal, iş və xidmətləri sıfır faiz (0%) dərəcə ilə ƏDV-dən azad edir. Bunu həyata keçirmək üçün vergi orqanları ƏDV-dən  azad olunmanı və yaxud onun sıfır faiz (0%) dərəcəsini təsdiq edən sertifikatlar verir.
6. İştirak payının satışından mənfəət vergisi. HPBS əsasən hər bir podratçı tərəfin iştirak payı və hüquqları müəyyən edilmişdir. Belə ki, Sazişə əsasən hər bir podratçı tərəfin iştirak payının müvafiq faizləri müəyyən edilmişdir. Eyni zamanda Sazişlə hər bir podratçı tərəfə həmin sazişin şərtlərinə uyğun olaraq və onun qüvvədə olduğu müddət ərzində kontrakt sahəsinin hüdudları daxilində və həmin sahə ilə bağlı neft-qaz əmə​liyyatları aparmaq üçün müstəsna hüquq verilir. Qeyd olunduğu kimi, Saziş üzrə hüquq və öhdəliklərin satışından və ya daimi ötürülməsindən əldə olunan xalis gəlir müvafiq mənfəət vergisinə cəlb edilir. Müqavilədə işti​rak payının satışından əldə edilmiş gəlirdən tutulan vergi mənfəət ver​gisinin dərəcəsi ilə ödənilir. 

7. İdxal-ixrac rüsumları və vergiləri. HPBS-ləri çərçivəsində kar​bohidrogen əməliyyatları üzrə fəaliyyətləri ilə bağlı tədarük edilən mallara, işlərə və ya xidmətlərə idxal və ixrac vergilərinin qoyulmasının, azad​olun​ma və ona nəzarətin müəyyənləşdirilməsi tərəflər arasında imzalanan «Azər​baycan Respublikası idxal-ixrac rüsumları və vergiləri haqqında Pro​tokol»larla tənzimlənir. 

Əgər mallar, işlər və ya xidmətlər karbohidrogen əməliyyatlarının yerinə yetirilməsi üçün deyil, başqa məqsədlər üçün gətirilirsə, onda belə mallar, işlər və ya xidmətlər Azərbaycan qanunvericiliyinə uyğun olaraq idxal və ixrac vergilərinə cəlb edilir. Hər bir əməliyyat şirkəti, podratçı tərəf və ya subpodratçı təşkilatlar HPBS-nin müddəalarına əsasən idxal, ixrac və yenidən ixrac rüsumlarından azad olunduğunu bildirən idxal və ixrac vergilərindən azadolunma sertifikatı alır. Bu sertifikat Dövlət Gömrük Komitəsi tərəfindən verilir.

Xarici subpodratçılar üçün karbohidrogen fəaliyyəti ilə bağlı mənfəət vergisinin hesablanmasının sadələşdirilmiş mexanizmi müəyyən edilmişdir.

Belə ki, xarici subpodratçılar karbohidrogen fəaliyyətindən əldə etdikləri gəlirdən yalnız ödəmə mənbəyində verginin ödəyiciləridirlər. Bu verginin dərəcəsi hər bir Saziş üzrə, Sazişin imzalandığı tarixə Azərbaycan Respublikasının vergi qanunvericiliyində mövcud olan mənfəət vergisi dərə​cəsindən asılı olaraq 5%, 6,25%, 6,75%, 7,5% və 8% həcmində müəy​yən edilmişdir. Görülmüş iş və ya göstərilmiş xidmətlərə görə xarici subpodratçılara aparılan ödənişlərdən mənfəət vergisindən başqa heç bir vergi tutulmur və bununla da xarici subpodratçıların vergi məsuliyyəti və öhdəlikləri tamamilə yerinə yetirilmiş hesab olunur.

Beləliklə, karbohidrogen fəaliyyəti ilə bağlı vergi öhdəliklərinə yekun vuraraq aşağıdakıları qeyd etmək olar: 

· podratçı  yalnız müqavilədə göstərilən vergilərə cəlb olunur;

· mənfəət vergisi müqavilə bağlandığı anda ölkədə qüvvədə olan vergi qanunvericiliyinə uyğun ölçüdə müəyyən  edilir; 

· hər bir podratçı tərəf ayrı-ayrılıqda vergi məsuliyyəti daşıyır;

· ölkənin  digər hər hansı qanunvericilik aktları ilə uyğun gəlmə​di​yi hallarda müqavilənin şərtləri üstün qüvvəyə malikdir;

· podratçının əvəzinə verginin ödənişini ARDNŞ  həyata keçirir. Ona  görə mənfəət neftinin bölüşdürülməsi zamanı vergi qismində ödənil​məsi və verginin  məbləğinə müvafiq neftin miqdarı ARDNŞ-in sərən​camında qalır;

· podratçı ARDNŞ-dən onun əvəzinə mənfəət vergisinin ödənil​diyini təsdiq  edən müvafiq sənəd tələb  etmək hüququna malikdir. Podratçı həmçinin  ARDNŞ tərəfindən  bu öhdəliklərin yerinə yetirildiyini yoxlamaq üçün auditor cəlb etmək hüququna da malikdir. Bu zaman ARDNŞ  tərə​findən verginin ödənilməsi üzrə öhdəliklər vaxtaşırı pozulduğu hallarda, podratçı vergini müstəqil  ödəməyə başlamaq hüququna malikdir;

· podratçı ölkənin qanunlarına müvafiq olaraq qeyri-karbo​hid​ro​genlər sahəsində fəaliyyətindən vergi ödənilməsi üçün  məsuliyyət daşıyır;

· ƏDV sıfır dərəcəsi ilə ödənilir;

· işçilərin  gəlirlərindən vergi tutulur.

Göründüyü kimi, karbohidrogen fəaliyyəti ilə bağlı vergi siyasəti öz xüsusiyyətləri ilə seçilir. Azərbaycanın neft sektoruna nəhəng sərmayələri cəlb etmək, dünya miqyaslı investisiya proqramlarını reallaşdırmaq üçün vergi siyasətinin optimallaşdırılması və daim çevik iqtisadi alət olaraq istifadə edilməsi ölkənin strateji maraqları çərçivəsindədir.

6.2. İxrac məqsədli neft-qaz fəaliyyətində xüsusi iqtisadi rejim

«İxrac məqsədli neft-qaz fəaliyyətinə xüsusi iqtisadi rejimin tətbiq edilməsi haqqında» Azərbaycan Respublikasının Qanunu respublika hü​dud​larından, o cümlədən Xəzər dənizinin (gölünün) Azərbaycan Respub​lika​sına mənsub olan bölməsindən kənarda həyata keçirilən neft-qaz fəaliyyəti üçün xüsusi iqtisadi rejimin yaradılmasının və tətbiqinin əsaslarını müəyyən edir, bu sahədə dövlət, hüquqi və fiziki şəxslər arasında yaranan münasibətləri tənzimləyir.

Bu xüsusi iqtisadi rejim çərçivəsində fəaliyyət göstərən vergi münasibətləri iştirakçıları podratçı(lar) və subpodratçı(lar), yerli və xarici subpodratçı(lar)dır.

Podratçılar və subpodratçılar ixrac məqsədli neft-qaz fəaliyyəti ilə əlaqədar vergiləri «İxrac məqsədli neft-qaz fəaliyyətinə xüsusi iqtisadi rejimin tətbiq edilməsi haqqında» Azərbaycan Respublikasının Qanunda nəzərdə tutulmuş qaydada və dərəcə ilə ödəyirlər. Azərbaycan Res​pub​lika​sının Vergi Məcəlləsi ilə nəzərdə tutulmuş və bu qanunla əhatə edilməyən vergilər Vergi Məcəlləsi ilə nəzərdə tutulmuş qaydada tətbiq edilir.

Podratçılar şəhadətnaməni almaq üçün ilk dəfə müraciət edərkən hüquqi şəxslərin mənfəət vergisi üzrə aşağıdakı vergi rejimlərindən birini seçmək hüququna malikdirlər və bu vergi rejimi Qanunun qüvvədə olduğu müddət ərzində dəyişdirilə bilməz:

1. Azərbaycan Respublikasının Vergi Məcəlləsi ilə müəyyən edilmiş hüquqi şəxslərin mənfəət vergisi.

2. Podratçılara ödənilən ümumi məbləğlərdən 5 (beş) faiz dərəcəsi ilə hüquqi şəxslərin mənfəət vergisi. Bu verginin ödənilməsi ilə mənfəət vergisi üzrə öhdəliklər tamamilə yerinə yetirilmiş olur.

Xarici subpodratçı olan hüquqi şəxslər Azərbaycan Respublikasının Vergi Məcəlləsi ilə nəzərdə tutulmuş hüquqi şəxslərin mənfəət vergisinin ödənilməsindən azad olunur və onlara 5 (beş) faiz dərəcəsi ilə mənfəət ver​gisi tətbiq olunur. Xarici subpodratçı olan fiziki şəxslərə ödənişlər apa​rı​larkən ödəmə mənbəyində fiziki şəxslərin gəlir vergisinin tutulması Vergi Məcəlləsi ilə müəyyən edilmiş qaydada həyata keçirilir.

Yerli subpodratçılar hüquqi şəxslərin mənfəət vergisini, fiziki şəxslərin gəlir vergisini və ya sadələşdirilmiş vergini Vergi Məcəlləsinə uyğun olaraq ödəyirlər.

Podratçıların və xarici subpodratçıların ixrac məqsədli neft-qaz fəa​liyyəti ilə əlaqədar ödədikləri dividentlərdən, faizlərdən və qeyri-rezident sub​podratçının daimi nümayəndəliyinin xalis mənfəətindən ödəmə mən​bəyində vergi tutulmur. 

Podratçılar ixrac məqsədli neft-qaz fəaliyyəti ilə əlaqədar əmlak və torpaq vergisinin ödənilməsindən azaddırlar. 

Podratçılar tərəfindən ixrac məqsədli neft-qaz fəaliyyəti ilə əlaqədar Azərbaycan respublikasından ixrac edilən mallar (işlər, xidmətlər) əlavə dəyər vergisinə 0 (sıfır) faiz dərəcəsi ilə cəlb olunurlar. 

Artıq ödənilmiş əlavə dəyər vergisinin məbləği onun qaytarılması barədə podratçılar tərəfindən müvafiq icra hakimiyyəti orqanına ərizənin verildiyi gündən sonra 20 gündən gec olmayaraq. Səyyar vergi yoxlaması aparıl​madan, qanunvericiliklə nəzərdə tutulmuş qaydada geri qay​ta​rıl​malıdır. 

Podratçı və subpodratçının Azərbaycan Respublikasının vətəndaşı olan, əcnəbi və ya vətəndaşlığı olmayan işçinin gəliri Azərbaycan Res​pub​likasının Vergi Məcəlləsi ilə müəyyən edilmiş vergi dərəcəsi ilə hesablanır və ödənilir.


Podratçılar və subpodratçılar müəyyən edilmiş vergilərə dair bəyan​naməni müvafiq icra hakimiyyəti orqanının müəyyənləşdirdiyi forma və müddətlərdə vergi orqanına təqdim etməlidirlər.

6.3. Azad (xüsusi)  iqtisadi zonalar (AİZ)
AİZ-in yaradılması və fəaliyyətinin beynəlxalq təcrübəsi 1973-cü ildə Gömrük Əməkdaşlığı Şurası tərəfindən təqdim edilmiş «Gömrük pro​sedurlarının sadələşdirilməsi və harmonizasiyası haqqında» VIII Kiot Kon​vensiyasında əks olunmuşdur. 

Kiot Konvensiyasına əsasən AİZ və ya «franko-zona» Milli «gömrük eksterərazisi»ndən kənarda yerləşən malların obyekt kimi ölkə ərazisinin bir hissəsi kimi başa düşülür. Beləliklə, AİZ xüsusi hüquqi rejim fəaliyyəti kimi xarakterizə olunur ki, bu da xüsusi qanunvericiliklə təmin olunur və təsərrüfat subyektlərinin fəaliyyətini tənzimləyir.

AİZ-in yaradılması və inkişafının tam obyektiv səbəbləri vardır. Dünya iqtisadiyyatının və beynəlxalq ticarətin inkişaf etdiyi müasir dövrdə qlobal inteqrasiya prosesi, liberallaşdırma və Milli iqtisadiyyatın açıqlıq səviyyəsi xarakterikdir.

AİZ-in mahiyyətinin açıqlanmasına bir çox yanaşmalar vardır. Bir çox hallarda tədqiqatçılar Kiot Konvensiyasında qəbul edilmiş yanaşmaya əsaslanırlar. AİZ-in mahiyyətinin tipik açıqlamasını D.S.Kabir vermişdir: «AİZ təsərrüfat məsələlərinin həll edilməsində geniş müstəqilliyə malik olan Milli ərazinin bir hissəsidir (bəzi hallarda ölkənin gömrük ərazisinin bir hissəsindən ayrılmış), xüsusi idarəetmə rejimi, xarici və Milli sahib​karlar üçün iqtisadi fəaliyyətin preferensial şəraitidir».

«Xüsusi iqtisadi zonalar haqqında» Azərbaycan Respublikasının Qanunu qəbul edilmiş bu qəbildən olan qanundur. Qanun 14 aprel 2009-cu ilə tarixində qəbul edilmiş və Azərbaycan Respublikasında xüsusi iqtisadi zonaların yaradılması və idarə edilməsi ilə bağlı hüquqi və iqtisadi müna​sibətləri tənzimləyir, həmin zonalarda sahibkarlıq fəaliyyətinin təşkili qay​dalarını müəyyənləşdirir.

Azərbaycan Respublikasının qanunvericiliyinə əsasən «Xüsusi iqtisadi zona  - sahibkarlıq fəaliyyətinin həyata keçirilməsi üçün xüsusi hüquqi rejimin tətbiq edildiyi Azərbaycan Respublikasının ərazisinin məhdud hissəsidir».

Xüsusi iqtisadi zonada rezidentlər qanunvericilikdə nəzərdə tutulmuş güzəştli vergi rejimi tətbiq edilir.   

Xüsusi iqtisadi zonanın ərazisində sahibkarlıq fəaliyyəti göstərən, qeydiyyatdan keçmiş rezidentlər malların təqdim edilməsindən, işlərin görülməsindən, xidmətlərin göstərilməsindən əldə etdikləri vəsait məb​lə​ğindən (ümumi hasilatın həcmindən) və satışdan kənar gəlirlərindən 0,5 faiz dərəcəsi ilə vergini (sadələşdirilmiş vergini) hesablayır, rüb qurtar​dıq​dan sonrakı ayın 20-dən gec olmayaraq ödənilməli olan həmin verginin məbləği haqqında müvafiq icra hakimiyyəti orqanının müəyyən etdiyi formada vergi orqanlarına bəyannamə verir və həmin müddətdə bu vergini dövlət büdcəsinə ödəyirlər.

Xüsusi iqtisadi zonanın rezidentləri yuxarıda qeyd olunmuş vergi və fiziki şəxslərin muzdlu işlə əlaqədar gəlirindən vergi istisna olmaqla, vergi qanunvericiliyi ilə müəyyən edilən digər vergiləri ödəməkdən azaddırlar. Xüsusi iqtisadi zonanın rezidentinə xüsusi vergi rejimi yalnız həmin zonada göstərdiyi fəaliyyətinə tətbiq edilir.

Xüsusi iqtisadi zonanın rezidentinin qeydiyyatı ləğv edildikdə onun əvvəlki dövrlər üzrə vergi öhdəlikləri vergi qanunvericiliyində müəyyən edilmiş qaydada yenidən hesablanır və ödənilir.

Xüsusi iqtisadi zonanın ərazisində vergi ödəyicilərinin və dövlət vergi orqanlarının, habelə vergi münasibətlərinin digər iştirakçılarının vergitutma məsələləri ilə bağlı hüquq və vəzifələri, vergi nəzarəti, vergi qanun​veri​ciliyinin pozulmasına görə məsuliyyət və digər məsələlər vergi qanun​vericiliyi ilə müəyyən edilir.

Azad zonaların statusu, onlara yeni elementlər tətbiq edilməklə daim genişlənir. Bunların arasında daha geniş yayılmışları ixrac istehsalı və azad sahibkarlıq zonalarıdır.

 İxrac istehsalı zonaları (Export prossesing zones) – ixraca bilavasitə təsir edə bilən, sahibkarlıq fəaliyyəti üçün əlverişli şəraitin yaradılmasına istiqamətləndirilmiş xüsusi vergi rejimi, yüksək istehsal inkişafına malik olan xüsusiləşdirilmiş zonalardır. 
İxrac istehsalı zonalarının yaradılmasının məqsədi ixrac sahələrinə ucuz xarici investisiyaların cəlb edilməsi imkanlarının yaradılmasından ibarətdir. Buna adətən vergi güzəştlərinin tətbiq edilməsi nəticəsində nail olmaq mümkündür. Müəyyən edilmiş vergi güzəştləri istehsal fəaliyyətinin stimullaşdırılmasına istiqamətləndirilir. Təqdim edilmiş vergi güzəştləri aşağıdakılar ola bilər:

- ixrac istehsalı zonaları bir neçə il ərzində tam və ya qismən mənfəət vergisindən azad olunurlar;

- kadrların hazırlanmasına, onların ixtisaslarının artırılmasına, elmi-tədqiqat və təcrübə-konstruktor işlərinin aparılmasına çəkilən xərclər vergiyə cəlb edilən mənfəətdən çıxılır;

- xarici mütəxəssislərin cəlb edilməsi məqsədilə fiziki şəxslərin gəlirləri tam və ya qismən vergidən azad edilir;

- xarici kompaniyalara istehsal zonasından əldə edilmiş mənfəətin xaricə köçürülməsinə imkan yaradılır;

- kreditlərin aşağı faizlərlə alınmasına imkan yaradılır;

- ixrac istehsalı zonasında müxtəlif valyutaların sərbəst dövriyyəsinə və onların sərbəst alqı-satqısına icazə verilir.
Azad sahibkarlıq zonası işsizliyin mövcud olduğu ölkələrdə və regionlarda iş yerlərinin qorunması və yeni iş yerlərinin yaradılması üçün nəzərdə tutulur. Depressiv rayonlarda azad sahibkarlıq zonasının yaradıl​ması məqsədəuyğun deyildir. Adətən, bu zonalarda iş yerlərinin qorunması şərtlərini yerinə yetirən müəssisələrə vergi güzəştləri tətbiq edilir və ya resurslardan (qaz, elektroenerji, su) istifadəyə görə ödənilən xərclərə tam və ya qismən  güzəştli qiymətlər tətbiq edilir.

Dünya təcrübəsində mövcud olan qeyd olunan güzəşt və imtiyazlar milli iqtisadiyyatın inkişafı məsələlərinin həlli üçün yüksək potensialdır. Bununla əlaqədar olaraq, «Xüsusi iqtisadi zonalar haqqında» Azərbaycan Res​publikasının Qanununun işlək olması üçün dünya təcrübəsinə əsas​lanmaq və onun normativ-hüquqi bazasını təkmilləşdirmək lazımdır.
6.4. Sadələşdirilmiş vergi rejimi

Sadələşdirilmiş vergi Azərbaycanda 1 yanvar 2001-ci ildə etibarən tətbiq edilməyə başlanmışdır. Bu vergi tətbiq ediləndən ona bir sıra əlavə və dəyişikliklər edilmiş, bəzi müddəaları dəqiqləşdirilmişdir. Sadələş​di​rilmiş verginin məqsədi vergi yükünün azaldılmasından, vergi və mühasibat uçotu və hesabatının kiçik müəssisələr və fərdi sahibkarlar üçün sadə​ləş​dirilməsindən ibarət olmuşdur. Bu məqsədlərə nail olunması kiçik biznesin inkişafına və bütövlükdə ölkə iqtisadiyyatının səmərəliyinin artırılmasına imkan vermişdir. 

Sadələşdirilmiş vergi sistemi tətbiq edildikdən sonra kiçik müəssisələr və fərdi sahibkarlar qarşısında belə bir sual dururdu: sadələşdirilmiş vergi sistemini tətbiq etməyə dəyərmi?

Sadələşdirilmiş vergi ayrı bir vergi növüdür, müəssisələr və fərdi sahibkarlar tərəfindən ümumi vergitutma sistemi (ümumi rejim) ilə yanaşı tətbiq edilən xüsusi vergi rejimidir. 

Azərbaycanın təcrübəsinə əsaslanaraq deyə bilərik ki, sadələşdirilmiş ver​gi vergi mexanizminin xüsusi formasıdır. Bu vergiyə mülkiyyətində və ya istifa​dəsində avtonəqliyyat vasitələri ilə Azərbaycan Respublikasının əra​zisində sərnişin və yük daşımalarını həyata keçirən, mənzil tikintisi fəaliyyəti ilə məşğul olan, kiçik biznes fəaliyyətini həyata keçirən şəxslər cəlb edilirlər.

Kiçik biznes fəaliyyətini həyata keçirən şəxslər sadələşdirilmiş ver​gini malların təqdim edilməsindən, işlərin görülməsindən, xidmətlərin gös​tə​rilməsindən əldə etdiyi vəsaitin məbləğindən (ümumi hasilatının həc​mindən) və satışdankənar gəlirlərdən Bakı şəhərində 4%, digər şəhər və rayonlarda və Naxçıvan MR-da 2% ilə ödəyirlər. 

2010-cu il 1 yanvar tarixindən isə ƏDV məqsədləri üçün qeydiyyata alınmamış və əvvəlki ardıcıl 12 aylıq dövr ərzində vergi tutulan əməliy​yat​larının həcmi 150000 manat və ondan az olan hüquqi şəxslər, həmçinin 90000 manat və ondan az olan hüquqi şəxs yaratmadan sahibkarlıq fəa​liyyətini həyata keçirən fiziki şəxslər sadələşdirilmiş vergi ödəyicisi olmaq hüququna malik olacaqlar.

Avtomobil nəqliyyatı vasitələri ilə sərnişin və yük daşımalarını həyata keçirən vergi ödəyiciləri üçün sadələşdirilmiş vergi aşağıdakı kimi müəyyən edilir:

	Daşınma növü
	Sadələşdirilmiş verginin tətbiq edildiyi ölçü vahidi
	Sadələşdirilmiş verginin aylıq məbləği (manatla)

	Sərnişin daşınması (taksi istisna olmaqla), oturacaq yerlərinin sayına görə:
	1 oturacaq yeri
	

	13-dək
	
	1,8 manat


	13-dən 30-dək
	
	21,6 manat + 13-cü yerdən başlayaraq, hər oturacaq yeri üçün 

0,5 manat

	31-dən yuxarı
	
	30,6 manat + 31-ci yerdən başlayaraq, hər oturacaq yeri üçün 0,3 manat

	Taksi ilə sərnişin daşınması
	1 ədəd nəqliyyat vasitəsi
	9 manat

	Yük daşınması
	1 ton yükgötürmə qabiliyyəti
	1 manat



Yük və sərnişin daşınmasının növündən və həyata keçirildiyi əra​zidən asılı olaraq, sərnişin və yük daşıyan vergi ödəyiciləri üçün sadələş​di​rilmiş vergi sadələşdirilmiş verginin məbləğinə aşağıdakı əmsallar tətbiq edilməklə müəyyən edilir:


- Bakı şəhərində (kənd və qəsəbələr daxil olmaqla) və Bakı şəhəri ilə ölkənin digər yaşayış məntəqələri arasında - 2,0;


- Abşeron rayonu, Sumqayıt, Gəncə şəhərlərində və həmin rayon və şəhərlərlə digər yaşayış məntəqələri arasında - 1,5;


- Digər şəhər və rayonlarda və həmin şəhər və rayonlarla digər yaşayış məntəqələri arasında - 1,0.

Mənzil tikintisi fəaliyyətini həyata keçirən şəxslər üçün zirzəmilər, mərtəbələr və çardaqlar daxil olmaqla tikilən binanın ümumi sahəsi (dövlətə ayrılan hissə, dövlət büdcəsi, büdcədənkənar fondlar, dövlət zəma​nəti və dövlətə ayrılan yardımlar hesabına tikilən yaşayış sahəsi, başqa tikin​tilərlə təmasda olmayan ayrıca tikilən fərdi və ya şəxsi yaşayış və ya bağ evlərinin, yaxud tikililərinin sahəsi istisna olmaqla) vergitutma ob​yektidir.

Mənzil tikintisi fəaliyyəti ilə məşğul olan şəxslər tərəfindən sadə​ləş​dirilmiş vergi müəyyən edilmiş vergitutma obyektinin hər kvadrat metri üçün 10 manat məbləğinə ölkənin şəhər və rayonlarının ərazilərinin zonalar üzrə müvafiq icra hakimiyyəti orqanının müəyyən etdiyi əmsallar tətbiq edilməklə hesablanır. 

«Azərbaycan Respublikasının Vergi Məcəlləsinə əlavə və dəyi​şikliklər edilməsi haqqında» Azərbaycan Respublikasının 2006-cı il 15 dekabr tarixli 196-IIIQD saylı Qanununun təsdiq edilməsi haqqında» Azər​baycan Respublikası Prezidentinin 2006-cı il 27 dekabr tarixli 501 saylı Fərmanının 1.7-ci bəndinin icrasını təmin etmək məqsədilə Azərbaycan Respublikasının Nazirlər Kabineti mənzil tikintisi fəaliyyəti ilə məşğul olan şəxslər tərəfindən ödənilməli olan sadələşdirilmiş verginin hesablanması üçün ölkənin şəhər və rayonlarının ərazilərinin zonalar üzrə əmsalları aşağıdakı kimi müəyyən edilmişdir.

Bakı şəhəri üzrə
	Zonalar
	Əmsallar

	1
	5,0

	2
	4,6

	3
	4,2

	4
	3,8

	5
	3,4

	6
	3,0

	7
	2,6

	8
	2,2

	9
	1,8

	10
	1,4

	11
	1,1

	12
	0,8


Abşeron rayonu (Xırdalan şəhəri daxil olmaqla), Sumqayıt və Gəncə şəhərləri üzrə zona əmsalı 1,8-ə. Xankəndi, Şirvan, Mingəçevir, Naxçıvan, Lənkəran, Yevlax, Şəki, Naftalan, Şamaxı. Qazax, Şəmkir, Salyan, Quba, Xaçmaz, Zaqatala, Cəlilabad və Göyçay şəhərləri üzrə 0,8-ə, digər rayon  (şəhər) və qəsəbələr (kəndlər) üzrə 0,5-ə bərabərdir.

6.5. Beynəlxalq vergitutmada offşor mexanizmlər

Offşor (off-shore) ingilis sözü olub «sahildən aralı» deməkdir. Bu termindən ilk dəfə ötən əsrin 50-ci illərinin axırlarında ABŞ-da nəşr olunan qəzetlərdən birində dərc olunan məqalədə istifadə edilib. Bu məqalədə vergi yükünü azaltmaq üçün öz fəaliyyətini vergi yükünün yüngül olduğu əraziyə keçirən bir şirkətdən bəhs edilirdi.

Vergi yükünü azaltmaq məqsədi ilə vergi ödəyiciləri daim vergi ödənişlərinə qənaət edilməsinin bu və ya digər mexanizmlərini arayırlar. Vergi ödənişlərinin azaldılmasının əsas üsullarından biri müxtəlif ölkələrdə vergilərin səviyyəsinin bir-birindən fərqli olmasından istifadə edilməsidir.

Demək olar ki, dünyanın hər bir ölkəsində elə fəaliyyət növü var ki, milli vergi qanunvericiliyində bu fəaliyyət üçün əlverişli vergitutma rejimi nəzərdə tutulur. 

Bəzi dövlətlər isə öz dövlət siyasətlərini həddən artıq yumşaq vergitutma rejimi müəyyənləşdirmək və ya çoxlu vergi güzəştləri təklif etməklə xarici şirkətləri öz vergi yurisdiksiyalarına cəlb etmək istiqa​mə​tində qururlar. Xarici şirkətlər öz kapitalını belə vergi sığınacaqlarına köçürür və orada maliyyə-təsərrüfat fəaliyyətini həyata keçirirlər.

Vergi sığınacaqlarını vergi vahələrindən fərqləndirmək lazımdır. Vergi vahəsi hər hansı bir dövlətin daxilində güzəştli vergitutma qay​dalarının fəaliyyət göstərdiyi ərazidir. Adətən vergi vahələri azad iqtisadi zonalarda, limanlarda yaradılır. Belə zonalarda xarici investorları və sahibkarları cəlb edən xüsusi vergitutma rejimi fəaliyyət göstərir. 

Sənayenin inkişaf səviyyəsinin aşağı, təbii ehtiyatları az olan ölkələr xarici kapitalı özünə cəlb etmək üçün öz ərazilərində ya cüzi vergilər təyin edir, ya da ümumiyyətlə vergitutmadan imtina edirlər. Belə ölkələr öz iqtisadiyyatını xarici kapitala offşor əməliyyatlarına xidmət üzərində qu​rurlar. Bu ölkələrin əksəriyyəti adalarda yerləşdiyindən onlara offşor ölkələr də deyirlər.

Offşor mexanizmlərin fəaliyyətinin əsas şərti ondan ibarətdir ki, həmin zonalarda qeydiyyatda olan, lakin orada heç bir təsərrüfat fəaliyyəti ilə məşğul olmayan və yerli təbii ehtiyatlardan istifadə etməyən müəssisələr vergiləri güzəştli dərəcələrlə ödəmək hüququ əldə edirlər.

 Beləliklə, offşor mexanizmlərdən istifadə edilməsinin mahiyyəti vergitutma obyektinin yüksək səviyyəli vergitutma ərazisindən aşağı səviy​yəli vergitutma ərazisinə keçirilməsindən ibarətdir.

Vergi sığınacaqları hesab olunan ölkələrin qanunvericiliyinə uyğun olaraq şirkət həmin ölkədə qeydiyyata alındıqda müstəqil vergitutma subyekti - offşor şirkəti yaradılır. Vergi sığınacağının rezidenti olan bu şirkətin bütün mənfəəti və ya gəliri güzəştli şərtlərlə vergiyə cəlb olunur. 

Beləliklə, subyektin offşor zonada qeydiyyata alınması nəticəsində vergitutma offşor şirkətin təsisçisi olduğu ölkədən vergi sığınacağı adlanan ölkəyə keçirilir.

Ölkəni offşor zonaya çevirməyin aşağıdakı üsulları mövcuddur:

- vergilərin tamamilə aradan qaldırılması;

- təsbit edilmiş illik vergi haqqının müəyyən edilməsi; 

- aşağı vergi dərəcələrinin müəyyən edilməsi;

- vergilər olmamaq şərti ilə şirkətlərin qeydiyyatı üçün təsbit edilmiş haqqın müəyyən edilməsi.

Vergi sığınacaqları üçün irəli sürülən əsas tələblər bank və kommersiya sirrinə əməl edilməsi, siyasi sabitlik, sahibkarlıq fəaliyyətinin təhlükəsizliyinə zəmanət verilməsi və sairdir. Bundan əlavə offşor zonaların aşağıdakı xüsusiyyətləri onları xarici investorlar üçün daha cəlbedici edir:

- şirkətlərin mənfəət vergisinin olmaması və ya onun səviyyəsinin çox cüzi olması;

- şirkətlərin ölkədə qeydiyyata alınması mexanizminin maksimum sadə olması;

- valyutanın ölkəyə gətirilməsinə və ölkədən aparılmasına heç bir məhdudiyyətin olmaması; 

vergi və gömrük qanunvericiliyinin pozulması hallarının cinayət hesab edilməməsi.

Vergi güzəştləri təklif etməklə offşor ərazilər maliyyə kapitalını özünə cəlb edir və ondan istifadə edilməsinin nəticəsi olaraq müəyyən iqtisadi yüksəlişə nail olurlar. Belə bir siyasət iqtisadi potensialı zəif və təbii ehtiyatları az olan kiçik dövlətlərə kifayət qədər normal həyat səviyyəsi təmin etməyə imkan verir.

Məsələn, «vergi cənnəti» adlandırılan Antil adalarında heç bir vergi yoxdur, offşor şirkətlərin təsisçiləri barədə heç bir məlumat verilmir. Dövlət büdcəsinin gəlirinin 25 faizi bu fəaliyyətdən əldə olunan vəsaitlər hesabına formalaşır, işləyən əhalinin 7 faizi offşor şirkətlərə xidmət sahəsində çalışır.

Offşor şirkətlərin üstünlüyü yalnız beynəlxalq iqtisadi fəaliyyət zamanı özünü büruzə verir. Bir qayda olaraq pul vəsaitləri real faizlərlə mas​kalanmış yalançı dividiendlər, lizinq ödənişləri, sığorta haqları, gös​tərilən xidmətlərə görə haqqlar və s. şəkildə xarici ölkələrə keçirilir, ikiqat vergitutmanın tətbiq edilməməsi haqqında beynəlxalq sazişlərə əsasən isə onlardan gəlir vergisi tutulmur.

Offşor şirkətlərin inkişafına transmilli korporasiyaların yaranması güclü təkan vermişdir. Özlərinin istehsal və satış filiallarının beynəlxalq şəbə​kəsindən istifadə edərək onlar əldə etdikləri mənfəəti vergilərin səviy​yəsinin aşağı olduğu ölkələrə keçirirlər.

Offşor biznesin miqyasının genişlənməsi və yeni-yeni vergi sığına​caqlarının peyda olması ilə əlaqədar olaraq daha əlverişli yurisdiksiyanın seçilməsi getdikcə mürəkkəbləşir. Dünya ölkələrinin şirkətin yerləşdiyi ölkəyə inamın azalma dərəcəsi əsasında «coğrafi təsnifatı» bu problemi müəy​yən dərəcədə həll etməyə imkan verir. Bu təsnifata əsasən dünya öl​kələri aşağıdakı beş qrupa bölünürlər:

1. Qərbi Avropanın aparıcı dövlətləri;

2.  Qərbi Avropanın kiçik dövlətləri və Şərqi Avropanın bir sıra dövlətləri;

3. Aralıq dənizi hövzəsi dövlətləri;

4. Asiya – Sakit okean hövzəsi dövlətləri;

5. Karib hövzəsi dövlətləri.


İlk    üç   qrupa  daxil   olan  dövlətlər   işgüzar  aləmdə   yüksək   nü​fuza  malikdirlər. Avropanın vergi sığınacağı olan ölkələri beynəlxalq vergi sazişləri şəbəkəsinə malikdirlər ki, korporativ və fərdi beynəlxalq vergi planlaşdırmasında bunlardan müvəffəqiyyətlə istifadə etmək olar. Bu dövlətlərin rezidenti olan şirkətlərə vergi orqanlarının elə bir iddiası olmur.

Asiya – Sakit okean hövzəsi dövlətləri Uzaq Şərqdə aparılan əmə​liyyatlar üçün əlverişlidir. Bu ilk növbədə Asiya – Sakit okean hövzəsinin dünya elektron, maşınqayırma, kimya və yüngül sənaye istehsalının mər​kəzi kimi tanınması ilə əlaqədardır.

Karib hövzəsi dövlətləri isə əsasən Şimali Amerika dövlətləri ərazisində qeyri-leqal biznes yolu ilə əldə edilmiş «çirkli» pulların təmiz​lən​diyi ərazi hesab olunur. Karib dənizinin adaları məşhur beynəlxalq ku​rortlar olduğundan onlar yalnız mötəbər şirkət və bankların deyil, həm də fərdi turistlərin də diqqətini cəlb edirlər. 

Baham, Bermud və Kayman adalarının müəyyən mənada dünyanın aparıcı maliyyə mərkəzlərinə aid edilmələrinə baxmayaraq, inkişaf etmiş ölkələrin fiskal orqanları bu adaların rezidentlərinə xüsusi diqqət yetirirlər.

Yuxarıdakı qruplara daxil olan ölkələrdə vergitutma rejimlərini aşağıdakı cədvəllərin köməyi ilə xarakterizə etmək olar.

Cədvəl 5.1
Asiya – Sakit okean regionunun mülayim vergi

rejimli ölkələrinin vergiləri 
	Ölkələr
	Vergi dərəcəsi, %
	Vergi

saziş-

ləri

	
	Mən-

fəət vergisi
	Fərdi gəlir vergisi
	Mənfəətin bölüşdürül-

məsinə vergilər
	ƏDV-nin stan-

dart dərəcəsi
	

	
	
	
	Divide-

ndlər
	Faiz-

lər
	Ro-

yalti
	
	

	Vanuatu
	-
	-
	-
	-
	-
	-
	Yox

	Honkonq
	17,5
	15
	-
	-
	1,75
	-
	Yox

	Sinqapur
	33
	3,5-33
	33
	33
	33
	-
	Var


Cədvəl 5.2
Qərbi Avropanın mülayim vergi rejimli  dövlətlərinin vergiləri
	Ölkələr
	Vergi dərəcəsi, %
	Vergi

saziş-

ləri

	
	Mən-

fəət vergisi
	Fərdi gəlir vergisi
	Mənfəətin bölüşdürül-

məsinə vergilər
	ƏDV-nin stan-

dart dərəcəsi
	

	
	
	
	Divide-

ndlər
	Faiz-

lər
	Ro-

yalti
	
	

	Avstriya
	34
	10-50
	25
	22
	20
	20
	Var

	Belçika
	40
	25-55
	25
	15
	15
	21
	Var

	İrlandiya
	10-38
	27-48
	-
	27
	27
	21
	Var

	Lixtenşteyn
	7,5-20
	3,6-17
	4
	-
	-
	6,5
	Var

	lüksemburq
	34,32
	0-50
	25
	-
	-
	17,5
	Var

	Hollandiya
	35
	37,5-60
	25
	-
	-
	17,5
	Var

	İsveçrə
	3,6-30
	0-37
	35
	35
	-
	6,5
	Var


Cədvəl 5.3
Karib dənizi regionun mülayim vergi rejimli ölkələrinin vergiləri

	Ölkələr 
	Verginin dərəcəsi,%

	
	Mənfəət vergisi
	Gəlir vergisi


	Mənfəətin bölüşdürülməsinə 

vergilər

	
	
	
	dividendlər
	faizlər
	royalti

	Angiliya 
	-
	-
	-
	-
	-

	Antiqua və Barbuda
	40
	25
	-
	40
	25

	Aruba 
	27-34
	5-32
	-
	-
	-

	Baham adaları
	-
	-
	-
	-
	-

	Barbados 
	40
	25-40
	15
	15
	15

	Beliz 
	35
	15-40
	-
	25
	25

	Bermud adaları
	-
	-
	-
	-
	-

	Britaniya Virciniya adaları
	15
	3-20
	-
	-
	-

	Qrenada 
	30-40
	-
	-
	-
	-

	Kayman adaları
	-
	-
	-
	-
	-

	Montserrat 
	20-30
	5-20
	-
	20
	20

	Holland Antil adaları
	27-34
	37-44
	-
	-
	-

	Panama 
	2,5-45
	2,5-56
	22
	22
	22

	Puerto-Riko
	22
	9-38
	25
	17
	17

	Sent-Kitos və Nevis
	40
	5-55
	-
	10
	10

	Terks və Kaykos adaları
	-
	-
	-
	-
	-


Cədvəl 5.4
Mülayim vergi rejimli Qərbi Avropanın kiçik
 ölkələrinin və Şərqi Avropa ölkələrinin vergiləri
	Ölkələr
	Vergi dərəcəsi, %
	Vergi

saziş-

ləri

	
	Mən-

fəət vergisi
	Fərdi gəlir vergisi
	Mənfəətin bölüşdürül-

məsinə vergilər
	ƏDV-nin stan-

dart dərəcəsi
	

	
	
	
	Divide-

ndlər
	Faiz-

lər
	Ro-

yalti
	
	

	Andorra 
	-
	-
	-
	-
	-
	-
	Yox  

	Macarıstan 
	18
	2-48
	23
	18
	18
	25
	Var

	Gernsi adası
	20
	20
	20
	20
	-
	-
	Var

	Jersi adası 
	20
	20
	20
	20
	-
	-
	Var

	Latviya 
	20-25
	10-25
	10
	5-10
	5-15
	18
	Var

	Monako 
	33,3
	-
	-
	-
	-
	18,6
	Var

	Men adası 
	20
	15-20
	20
	-
	-
	17,5
	Var


Cədvəl 5.5
Aralıq dənizi regionunun  mülayim vergi
 rejimli ölkələrinin vergiləri
	Ölkələr 
	Vergi dərəcəsi, %
	Vergi

saziş-

ləri

	
	Mən-

fəət vergisi
	Fərdi gəlir vergisi
	Mənfəətin bölüşdürül-

məsinə vergilər
	ƏDV-nin stan-

dart dərəcəsi
	

	
	
	
	Divide-

ndlər
	Faiz-

lər
	Ro-

yalti
	
	

	Cəbəllüttarix  
	35
	20-50
	35
	30-35
	30-35
	-
	Yox  

	İsrail  
	10-36
	15-50
	25
	25
	30
	17
	Var

	Kipr 
	20-25
	0-40
	20
	-
	-
	8
	Var

	Malta  
	35
	0-35
	-
	15
	-
	15
	Var


VII FƏSİL. İKİQAT VERGİTUTMA VƏ ONUN ARADAN  QALDIRILMASININ  ƏSAS ÜSULLARI

7.1. İkiqat vergitutmanın mahiyyəti 
və tarixi inkişaf yolu

           Tarixən ölkələr arasında vergi münasibətlərinin tənzimlənməsi aləti kimi beynəlxalq vergi sövdələşmələri hələ XIX əsrdə yaranmışdır; məlum olan münasibətlərdən ən erkəni 1843-cü ilə aid edilir. O, Fransa ilə Belçika arasında bağlanmış və vergi məsələlərində informasiya mübadiləsi və inzibati köməyin göstərilməsini nəzərdə tuturdu. İlk sövdələşmələr, bir qay​da olaraq, məhdud gəlir məbləğinin vergi rejimini tənzimləyirdi (varis​liyə, dəniz daşımalarına, daşınmaz əmlaka). Təsərrüfatçılığın kapitalist üsulunun inkişafı ilə əlaqədar olaraq, biznesin yeni təşkilati formaları (gəlirləri fərdi vətəndaşların gəlirlərindən fərqli hesablanan süni birliklər adlandırılan korporasiyalar), mülkiyyətin yeni növləri (o cümlədən qiymətli kağızlar kimi qeyri-material formaları), yeni gəlir əldə olunması mənbələri (lizinq, françayzinq, yenidən sığortalama sövdələşmələri və b.) yaranmağa başladı. Amma faktiki olaraq, 20-ci illərə qədər ikiqat vergiqoymanın aradan qaldırılması məsələsi bir o qədər də kəskin qarşıda durmamışdır. Birinci dünya müharibəsi qurtardıqdan sonra vəziyyət birdən-birə dəyişildi. Bir çox ölkələrdə artan dövlət xərclərini örtmək üçün daha çox gəlirdən vergitutma geniş vüsət aldı. 

Müharibədən sonra dövlət sərhədlərinin dəyişikliyə məruz qalması (Avstriya-Macarıstan imperiyasının dağılması) əvvəlki vahid bir dövlətin yerində həmin ərazi sərhədlərində yeni müstəqil dövlətlər yarandı və indi əvvəllər daxili ticarətə aid edilən ticarət əməliyyatları avtomatik olaraq xarici ticarət əməliyyatları hesab olunmağa başladı. Bundan başqa, hər zaman dünya ictimaiyyətinə kifayət qədər təsir göstərən ABŞ, Kon​sti​tusiyaya (1913) 16 saylı düzəlişlə vətəndaşlıq bazasında federal ver​gitutma tətbiq etdi. Bu hadisələr əmtəə, xidmət və kapitalın beynəlxalq hərəkəti yolunda vergi maneələrinin aradan qaldırılması mexanizminin axtarışına güclü stimul oldu. Birtərəfli tədbirlərin həyata keçirilməsi və nəzərdən alınmaması qeyri-mümkün olan, ABŞ-da 1918-ci ildə ilk dəfə tətbiqinə başlanılan xarici vergi krediti ilə bərabər, bu dövrdə ikitərəfli vergi müqa​vilələrinin bağlanılması üzrə işlər fəaliyyət, kifayət qədər aktivləşdi. Yalnız 1921-1925-ci illər ərzində 22 beynəlxalq vergi sövdələşməsi imzalanmışdır. Onlar vergiləri əhatə etmə, metodologiya, terminologiya, struktur baxı​mından kifayət qədər bir-birindən fərqlənirdilər ki, bu da onların səmə​rə​liyini aşağı salır və sövdələşmə təcrübəsinin gələcək inkişafını çətin​ləş​dirirdi. Bu problemi anlayaraq, vergilər sahəsində bir neçə ölkədən olan aparıcı ekspertlər qrupu, hələ 1921-ci ildə Millətlər Liqası himayəsi altında vergi məsələləri üzrə konsepsiyanın işlənib-hazırlanması və beynəlxalq müqavilələrin bağlanması üçün əsas tövsiyələrin hazırlanması ilə əlaqədar işlərə başladı. Sövdələşmənin tipik layihəsinin hazırlığı dövründə onlar belə bir qərara gəldilər ki, məhz ölkələrin vergi sistemlərindəki fərqlərə, həmin ölkələrin iqtisadi inkişafının fərqli səviyyələrinə və bu ölkələrin digər ölkələrlə münasibətdə həll etməyə çalışdıqları müxtəlif əsas məqsəd və vəzifələrə görə, bütün bu ölkələr üçün qənaətbəxş olan vahid və universal vergi razılaşma sxemi işləyib-hazırlamaq və təqdim etmək qeyri-müm​kün​dür. İkiqat vergitutmanın aradan qaldırılması ilə əlaqədar çoxtərəfli söv​dələşmənin işlənib-hazırlanması məsələsi uzaq perspektivə keçirildi. İkinci Dünya müharibəsi səbəbindən ekspertlərin saxlanılmış işi 40-cı illərin ikinci yarısında, lakin artıq BMT-nin himayəsi altında, daha sonra isə İƏİT-in fiskal məsələlər üzrə Komissiyası çərçivəsində davam etdi və 1963-cü ildə İƏİT Tipik Konvensiyası kimi tanınan, gəlir və kapitala ikiqat vergi​qoy​madan qaçılması üzrə Konvensiyanın tipik modelinin yaradılması ilə başa çatdı. Hal-hazırda yenidən işlənilmiş tipik modeldən (1977-ci il dü​zəlişi) istifadə olunur. Elə eynilə həmin sözləri vergi sövdələşməsinin üçüncü tipik modeli haqqında da söyləmək olar, hansı ki, beynəlxalq vergi prak​tikasında kifayət qədər rol oynayır. Söhbət ABŞ tipik modelindən gedir. (1981-ci il son dəyişiklərlə). Bu modeldə, ekspertlərin fikrincə, İƏİT modeli ilə oxşarlıqlar fərqli cəhətlərdən daha çoxdur, lakin bu fərqlər prin​sipial xarakter daşıyır. Hal-hazırda çoxlu sayda ikitərəfli vergi müqavilələri fəaliyyət göstərir, məsələn, yalnız gəlir və kapitala ikiqat vergiqoymanın aradan qaldırılması ilə əlaqədar 400-ə yaxın sövdələşmə imzalanmışdır. İƏİT üzvü olan 24 ölkə arasında hal-hazırda təxminən 230 (mümkün 276-dan) analoji konvensiya fəaliyyətdədir. 

7.2.  İkiqat vergitutmanın tənzimlənməsi üsulları 

İkiqat vergitutma – vergi ödəyicisinin eyni bir gəlirlərinə müna​si​bətdə bir neçə ölkə tərəfindən rezidentlik və ərazi mənsubiyyəti prin​sip​lərinin eyni zamanda tətbiqi nəticəsində yaranır və fiziki və hüquqi şəxsin ümumi vergi yükünü artırır və həmçinin, ədalətli vergitutma kriteriyasını pozmuş olur. 


İkiqiat vergitutmanı üç üsulla tənzimləmək olar:
 1. Bütün ölkələr hər hansı vergitutma prinsipinə əməl etməlidirlər. Ya rezidentlik, ya da ərazi mənsubiyyəti prinsipi. Lakin burada onu da qeyd etmək lazımdır ki, bu cür tənzimləməni praktikada həyata keçirmək o qədər də asan deyildir. Hər bir ölkə öz vergi suverenliyindən asılı olaraq, istənilən mümkün gəlir mənbələrindən öz büdcəsinə daha çox vəsait cəlb etmək istəyir. Buna görə də ölkələr rezidentlik və ərazi mənsubiyyəti prinsipindən kombinasiya olunmuş şəkildə istifadə edirlər. 

2. Dövlət tərəfindən birtərəfli qaydada ikiqat vergitutmanın aradan qaldırılmasına dair daxili qanunvericilik tədbirlərinin görülməsi.

3. İkiqat vergitutma probleminin beynəlxalq vergi sazişlərinin bağlanılması yolu ilə tənzimlənməsi.

Qeyd etmək lazımdır ki, birtərəfli qaydada ikiqat vergitutmanın ara​dan qaldırılması problemi həll oluna bilməz. Belə ki, bu sahədə hər bir dövlətin qarşısında iki vəzifə durur:
· büdcəyə kifayət qədər vergi daxilolmaların təmin etmək;

· iqtisadi inkişaf üçün optimal şərait yaratmaq.
Problemin həlli dövlətlərin milli vergi siyasətlərin beynəlxalq səviy​yədə əlaqələndirilməsini tələb edir. Buna görə də bir qayda olaraq (2) və (3) üsulları bir-biri ilə uzlaşdırılmış şəkildə tətbiq olunur: milli qanun​ve​ricilik öz güzəştlərini müəyyənləşdirir, beynəlxalq vergi sazişlərində isə ikiqat vergitutmanın ayrı-ayrı halları tənzimlənir.

Beynəlxalq vergi sazişlərinin bağlanmasının zəruriliyi aşağıdakılardır: 

1. Beynəlxalq ikiqat vergitutmanın tənzimlənməsi;

2. Digər dövlətlərdə xarici iqtisadi fəaliyyətlə məşğul olan  yerli təsərrüfat subyektlərinin maraqlarının qorunması. Əgər xarici iqtisadi fəaliyyətin həyata keçirildiyi hər iki ölkədə qarşılıqlı razılaşmaya əsasən əlverişli vergi mühitinin yaradılmasına təminat verilirsə, onda hər iki dövlət bundan fayda götürür: kapital ixracatçısı olan dövlət öz rezidentlərinin qlo​bal gəlirlərindən vergi götürür, kapital idxal edən ölkə isə milli iqtisa​diy​yata güzəştli vergitutma şərtləri ilə xarici investisiyalar cəlb edir. Beləliklə, son nəticədə beynəlxalq vergi sazişləri beynəlxalq kommersiya fəaliy​yətinin və ölkələr arasında kapital axının güclənməsinə səbəb olur.

3. Hər bir ölkənin vergidən yayınma halları ilə mübarizəsi. Fiskal orqanlar arasında qarşılıqlı informasiya mübadiləsinin köməyi ilə hər bir dövlət vergidən yayınanlara qarşı mübarizə aparır, bu halların ilkin təhqiqatını və bu halları törədənlərin aşkar edilib müvafiq məsuliyyətə cəlb edilməsini həyata keçirir.

4. Dövlət və vergi ödəyicisi arasında meydana çıxan qaçılmaz mübahisəli məsələlərin tənzimlənməsi prosedurasının hazırlanması. Əgər hər hansı bir ölkənin rezidenti belə hesab edirsə ki, o, xarici dövlətdə əsas​lan​dırılmamış yüksək vergilərə məruz qalmışdır, onda həmin şəxs bey​nəlxalq hüququn subyekti olmadığı üçün bu məsələnin həllində yalnız öz dövlətinin fiskal orqanlarının köməyinə ümid bağlamalıdır.

Hazırda dünya iqtisadiyyatında vergi harmonikləşdirməsinə tam nail olmaq mümkün olmadığından, fiskal sahədə dövlətlərarası münasibətlər, adətən ikitərəfli və ya çoxtərəfli sazişlər əsasında qurulur ki, bu da öz növbəsində beynəlxalq vergitutma problemlərinin həllinə əhəmiyyətli dərəcədə köməklik göstərir.

Maliyyə sahəsində dövlətlərin qarşılıqlı yardımları barədə sazişlərin tarixi XIX əsrə təsadüf edir. Belçika və Fransa arasında vergitutma və fiskal sahədə informasiya mübadiləsi haqqında saziş 1843-cü ildə, Belçika və Hollandiya arasında analoji saziş  isə 1845-ci ildə bağlanmışdır. Hazırda dünyada vergitutma məsələlərini tənzimləyən mindən artıq dövlətlərarası sazişlər mövcuddur. Bundan əlavə vergitutma sahəsində müxtəlif maddələr digər dövlətlərarası sənədlərə də daxil edilə bilər.

Ümumi və xüsusi beynəlxalq vergi konvensiyaları mövcuddur. Ümumi sazişlər bütün fəaliyyət sahələrində gəlirlərdən və kapitaldan ikiqat ver​gitutmanı tənzimləyir, xüsusi sazişlər isə sahibkarlıq fəaliyyətinin kon​kret sahələrində fəaliyyət göstərir, məsələn, beynəlxalq nəqliyyat daşımaları sahəsində.

Beynəlxalq vergi sazişləri öz qarşılarına qoyulan məsələləri aşağıdakı kimi həll edirlər:

1. İkiqat vergitutma probleminin həlli zamanı vergi yurisdiksiyası xarici iqtisadi fəaliyyət subyektlərinin gəlirlərinə münasibətdə güzəştə gedir, konvensiyanın müddəalarının şamil olunduğu şəxslər müəy​yən​ləşdirilir, beynəlxalq vergitutmanın tənzimlənməsi sxemi tətbiq olunur ki, bu da fiziki və ya hüquqi şəxslərin  vergi xərclərinin aşağı düşməsini təmin edir.

2. Vergi ödəyicilərinin diskriminasiyasına yol verməmək üçün daxili vergi yükü ilə vergi ödəyicisinin xaricdə ödədiyi vergilər müqayisə olunaraq uyğunlaşdırılır.

3. Razılığa gələn dövlətlərin fiskal orqanlarının qarşılıqlı infor​masiya mübadiləsinə əsasən vergidən yayınma halları ilə mübarizə aparılır.

4. Vergitutmanın mübahisəli məsələləri səlahiyyətli şəxslər həll etməyə çalışırlar. Əgər onlar heç bir razılığa gələ bilməsələr onda məhkəmə instansiyalarına iddia verilməsi vasitəsi ilə tənzimlənir.

Beynəlxalq vergi sazişlərinin əsas xüsusiyyətlərindən biri də odur ki, onlar beynəlxalq hüququn elementi kimi, milli qanunvericilikdən üstün qüvvəyə malikdirlər. Əgər xarici iqtisadi fəaliyyətdən əldə olunan hər hansı gəlirin vergiyə cəlb edilməsi sahəsində aşağı və ya yuxarı vergi dərəcəsini nəzərdə tutan müvafiq vergi sazişi vardırsa, onda beynəlxalq vergi sazişinin dərəcələrinə üstünlük verilir. Yalnız bu zaman diskriminasiyaya yol verilə bilməz.

Beynəlxalq vergi sazişləri, adətən ikitərəfli əsasda bağlanır, lakin, bununla yanaşı, həm də çoxtərəfli vergi konvensiyaları da mövcuddur. Bu cür çoxtərəfli vergi sazişləri Şimali Avropa və Britaniya Millətlər Birliyi ölkələri arasında mövcuddur. 1977-1978-ci illərdə QİYŞ ölkələri arasında da bu cür vergi sazişləri bağlanılmışdır.

Dünya praktikasında beynəlxalq ümumi vergi sazişlərinin iki əsas tipik modelləri mövcuddur: İƏİT (İqtisadi Əməkdaşlıq və İnkişaf Təşkilatı) modeli və BMT modeli. Hər iki model konkret ikitərəfli konvensiyaların bağlanmasına xidmət edir.

İƏİT tipik modeli iqtisadi cəhətdən inkişaf etmiş ölkələr arasında bağlanır. Bu model ilk redaksiyada 1977-ci ildə meydana çıxmışdır. Hazırda daha təkmilləşmiş 1998-ci il modelindən istifadə olunur. İƏİT modeli vergitutmanın əsası kimi rezidentlik prinsipini rəhbər tutur. Bu prin​sipə əsasən gəlirin əldə olunduğu ölkə xarici hüquqi və ya fiziki şəxslərin gəlirlərinə münasibətdə öz vergi yurisdiksiyasını əhəmiyyətli dərəcədə məhdudlaşdırır və gəlir vergi ödəyicisinin rezident olduğu ölkədə vergiyə cəlb olunur. Mənfəətin faizlər, dividentlər və royalti şəkildə bölüşdürülməsi zamanı ya aşağı vergi dərəcələri nəzərdə tutulur, ya da bu, tamamilə ver​gidən azad olunur. Lakin İƏİT modeli inkişaf etmiş ölkələrlə inkişaf et​məkdə olan ölkələr arasında istifadə oluna bilməz. Çünki inkişaf etməkdə olan ölkələr transmilli korporasiyaların əsas gəlir mənbələridir və təbii ki, bu korporasiyaların gəlirlərinin əksəriyyəti bu cür ölkələrdə yarandığından inkişaf etməkdə olan ölkələr bu gəlirlərdən məhrum ola bilərlər.

İnkişaf etməkdə olan ölkələrə transmilli şirkətlərin gəlirlərindən tə​minat vermək məqsədi ilə BMT alternativ model hazırlamış və 1980-ci ildə həmin modeli rəsmi nəşr etmişdir. Həmin model inkişaf etmiş ölkələrlə inkişaf etməkdə olan ölkələr arasında vergitutma məsələlərinin tən​zim​lən​məsini nəzərdə tutur. BMT modeli ərazi mənsubiyyəti prinsipindən geniş istifadə edir. Həmin prinsip inkişaf etməkdə olan dövlətlərin ərazisində əldə olunan bütün gəlirlərdən vergi tutmağa imkan verir və həmçinin, mənfəətin qeyri-rezidentin xeyrinə bölüşdürülməsi üçün İƏİT modelində nəzərdə tutulduğundan daha yüksək vergi dərəcəsi tətbiq etməyə imkan verir.

Xarici hüquqi şəxslərin (korporasiyaların) vergiyə cəlb olunmasında beynəlxalq vergi sazişləri rezidentlik prinsipinə əsasən «daimi nüma​yəndəlik» anlayışından istifadə edirlər. İnkişaf etmiş iqtisadiyyata malik ölkələr arasında bağlanan bir sıra vergi sazişlərində anbarlar, sövdə​ləş​mə​lərin aparılması, marketinq, təmir-tikinti, quraşdırma və s. işlərin aparılması üçün ofis-nümayəndəliklər daimi nümayəndəlik hesab olunmaya bilərlər. BMT modelində xarici şirkətin inkişaf etməkdə olan dövlətin ərazisindəki bütün fəaliyyət növləri daimi nümayəndəliyin yaranmasına gətirib çıxarır. Bu hal Azərbaycan Respublikasının Vergi Məcəlləsində də öz əksini tapmışdır. Bu Vergi Məcəlləsinin 19-cu maddəsi « daimi nümayəndəlik adlanır ».


Bir qayda olaraq, bütün vergi sazişlərində vergi ödəyicilərinin dis​kriminasiyasına yol verilməməsi və qarşılıqlı informasiya  mübadiləsi barədə müvafiq müddəalar olur. Fiziki və ya hüquqi şəxslərin vergi yükünü mini​mallaşdıraraq, vergi sazişləri heç də həmişə onların aid olduqları sub​yektlər üçün sərfəli deyildirlər. Belə ki, vergi sazişləri gəlirləri gizlətməyi və manipulyasiya imkanlarını məhdudlaşdırırlar. Bütün bunlara bax​mayaraq, korporasiyalar aktiv surətdə öz firmadaxili əməliyyatlarında vergi sazişlərinin üstünlüklərindən istifadə edirlər.


Xarici iqtisadi fəaliyyətin subyektlər tərəfindən vergi güzəştlərindən istifadə olunması. Xarici iqtisadi əməliyyatlar aparılarkən beynəlxalq vergi sazişlərindən iki üsulla istifadə etmək olar:

1. Xarici ölkədə daimi nümayəndəlik yaranmasına imkan vermədən məhdud fəaliyyət aparmaqla;

2. Transmilli qrupun daxilində maliyyə ödəmələrini həyata keçir​mək üçün mənfəətin bölüşdürülməsi zamanı güzəştli vergi dərəcələrindən faydalanmaqla.

Firmadaxili maliyyə əməliyyatlarının aparılması zamanı vergilərin minimallaşdırılması vergi güzəştlərinin «şoppinqi»  mexanizmi vasitəsilə həyata keçirilir. Bu mexanizmin mahiyyəti ondan ibarətdir ki, ikitərəfli vergi konvensiyasının üstünlüklərindən mənfəətin bölüşdürülməsinin ver​giyə cəlb olunması üçün vergi güzəştləri olmayan üçüncü ölkədə istifadə edilə bilir. Belə olduqda, ölkələrdən birində mənfəətin bölüşdürülməsi zamanı ödənilən vergiləri minimallaşdırmaqla maliyyə vəsaitlərinin köçü​rülməsi ilə məşğul olan aralıq şirkət təsis olunur. Bu zaman digər bir mü​hüm cəhət də nəzərə alınmalıdır ki, üçüncü ölkə aralıq şirkətin yerləşdiyi ölkə ilə əlverişli vergi sazişinə malik olmuş olsun. Ölkələr arasındakı qar​şılıqlı (ikitərəfli) sazişlərdən istifadə edərək daha az vergi güzəştləri ilə mənfəətin bölüşdürülməsi həyata keçirilir.


Vergi güzəştlərindən sui-istifadə hallarının aradan qaldırılması. Beynəlxalq vergi sazişlərinin bağlanmasında əsas məqsədlərdən biri də vergiqoymadan yayınmanın və vergi hüquqpozmalarının qarşısının alın​masıdır. Bununla əlaqədar inkişaf etmiş ölkələrin qanunvericiliyində (həm daxili, həm də beynəlxalq) xüsusi müddəalar nəzərdə tutulur ki, həmin müddəalar beynəlxalq vergi sazişlərindən sui-istifadə hallarının qarşısını alır.


«Vergi şoppinqi» imkanlarını məhdudlaşdırmaq məqsədi ilə inkişaf etmiş ölkələr həm vergi konvensiyalarına, həm də daxili vergi qanunlarına bir sıra məhdudiyyətlər daxil edirlər. İƏİT-in tipik Konvensiyası mənfəətin bölüşdürülməsi üçün vergi dərəcəsinin ən yuxarı həddini 10% müəyyən etmişdir. Lakin burada aydın şəkildə göstərilir ki, bu hal vahid firmadaxili ödənişlər üçün tətbiq edilməyə də bilər.


Bu qəbildən olan sazişlərdə aşağıdakı bölmələrdə vergi saziş​lərindən sui-istifadə halları ilə mübarizənin istiqamətləri əks olunur:

1. Müəssisənin kapitalında iştirak sisteminin strukturunun analizi. Vergi sazişlərindən istifadə hüququ şirkətlərlə yalnız o zaman verilir ki, həmin müəssisə yaradıldığı ölkənin rezidenti tərəfindən nəzarət olunur.

2. Sazişlərdən istifadə imkanlarının verilməməsi. Milli qanun​vericiliyinin vergitutma sahəsində əhəmiyyətli dərəcədə güzəştlər verdiyi holdinq şirkətləri və şirkətlər sazişlərin müddəalarının aid olduğu sub​yektlər sırasına aid edilmirlər.

3. Vergilər ödəməkdən yayınmama. Vergi sazişindən istifadə im​kanı o şərtlə verilir ki, vergi ödəyicisinin gəlirləri vergi sazişini imzalamış dövlətlərin heç olmasa birində vergiyə cəlb olunmuş olsun.

4. «Ötürücü» şirkətlərin yaradılmasının yolverilməzliyi. Vergi sa​ziş​lərindən faydalanmaq o hallarda qadağan olunur ki, korporasiyanın gə​lirinin bir hissəsi razılığa gələn tərəflərdən heç birinin rezidenti olmayan holdinq şirkətinə ödənilmiş olsun.

5. Kommersiya fəaliyyətinin vicdanla aparılması. Vergi sazişinin üstünlüklərindən istifadə edilməsi üçün şirkət firma daxili struktura malik olmalı və kommersiya məqsədləri üçün xarici iqtisadi fəaliyyət apardığı müəyyən olunarsa, o, bu üstünlüklərdən məhrum olunar.

6. «Vergi sığınacaqları» ilə münasibətdə maneələr. Gəlir vergilə​ri​nin olmadığı ölkələrlə ikitərəfli vergi sazişlərindən imtina olunur.  

7.3.  İkiqat vergitutmanın tənzimlənməsi sahəsində Azərbaycan Respublikasının xarici dövlətlərlə əməkdaşlığı
Ölkəmizin zəngin təbii sərvətləri, əlverişli iqlim şəraiti və yüksək ixtisaslı kadr potensialı xarici investorlara iqtisadiyyatımıza öz sərmayə qoyuluşların artırmaq üçün şərait yaratmışdır.

Təbii ki, investisiyaların iqtisadiyyatımıza cəlb olunmasına təsir edən amillərdən biri də xarici investorlar üçün əlverişli vergi mexanizminin yaradılmasıdır. Dövlətin vergi siyasətin başlıca istiqamətlərindən biri də məhz, ölkədə xarici investorların və iş adamlarının normal işləməsi üçün əlverişli iqtisadi şəraitin yaradılmasıdır.

Azərbaycan Respublikasının Vergi Məcəlləsində mülkiyyət və təşkilati-hüquqi formasından asılı olmayaraq, bütün vergi ödəyiciləri üçün eyni vergiqoyma şərtləri nəzərdə tutulmuş və ayrı-ayrı vergi ödəyicilərinə münasibətdə diskriminasiya halları yoxdur. Vergi qanunvericiliyində nəzərdə tutulmuş imtiyaz və güzəştlər mülkiyyət və təşkilati-hüquqi for​ma​sından asılı olmayaraq bütün bütün vergi ödəyicilərinə şamil edilir. Qeyri-rezidentlərin Azərbaycan Respublikasındakı mənbələrdən əldə edilən gəliri kimi müəyyən edilən və qeyri-rezidentin Azərbaycan Respublikasının ərazisindəki daimi nümayəndəliyinə aid olmayan ümumi gəlirindən ödəmə mənbəyində xərclər çıxılmadan dividend və faizlər şəklində əldə etdikləri gəlirlər, habelə qeyri-rezidentin daimi nümayəndəliyindən mənfəət ver​gisindən əlavə olaraq bu daimi nümayəndəliyin xalis mənfəətindən həmin qeyri-rezidentə köçürdüyü (verdiyi) hər hansı məbləğdən 10 faiz, rezident müəssisənin və ya sahibkarın riskin sığortasına və ya təkrar sığotasına dair müqaviləyə uyğun olaraq sığorta ödəmələri 4 faiz, Azərbaycan Res​pub​likası ilə digər dövlətlər arasında beynəlxalq rabitə və ya beynəlxalq da​şı​malardan əldə etdikləri gəlirlər isə 6 faiz dərəcə ilə ödəmə mənbəyində vergiyə cəlb olunur.


Rezidentin Azərbaycan Respublikasının hüdudlarından kənarda Azərbaycan mənbəyindən olmayan gəlirindən ödənilmiş gəlir vergisinin və ya mənfəət vergisinin məbləğləri Azərbaycanda vergi ödənilərkən nəzərə alınır. Nəzərə alınan məbləğ Azərbaycan Respublikasında həmin gəlirdən və ya mənfəətdən müəyyən edilmiş dərəcələrlə tutulan verginin məbləğindən çox olmamalıdır. 

Eyni zamanda, Vergi Məcəlləsində (maddə 4.5) Azərbaycan Respublikası ərazisində neft sazişləri əsasında Hasilatın Pay Bölgüsü haqqında Sazişlər əsasında karbohidrogen fəaliyyətini həyata keçirən xarici şirkətlər üçün xüsusi rejimli vergitutma mexanizmi nəzərdə tutulmuşdur. Bu şirkətlər üçün vergiqoyma məsələləri Azərbaycan hökuməti ilə podratçı-xarici şirkətlər arasında bağlanmış müvafiq protokollarla tənzimlənir. Azərbaycan Respublikası ərazisində karbohidrogen fəaliyyətini həyata ke​çi​rən xarici subpodratçı şirkətlər gördükləri iş və xidmətlərə görə əldə etdikləri gəlirlərdən yalnız ödəmə mənbəyindən tutulan mənfəət vergisinin ödəyiciləridirlər. Bu verginin dərəcələri neft konsorsiumlarından asılı olaraq müəyyən edilmiş və 5%, 6,25%, 6,75%, 7,5%, 8% faiz təşkil edir. Ödə​mə mənbəyində tutulan mənfəət vergisindən başqa, bu şirkətlər karbo​hidrogen fəaliyyətindən əldə etdikləri gəlirlərdən Azərbaycan Respublikası vergi qanunvericiliyində müəyyən edilmiş digər vergiləri ödəməkdən azad​dır​lar. Neft sazişləri üzrə podratçı tərəf sayılan xarici şirkətlərin kar​bo​hidrogen fəaliyyətindən əldə etdikləri gəliri isə həmin sazişlərlə müəyyən olunan dərəcələrlə yalnız mənfəət vergisinə cəlb olunmalıdırlar. 

Xarici investisiyaların, müasir texnologiyaların və avadanlıqların, idarəetmə təcrübəsinin ölkə iqtisadiyyatına cəlb edilməsi yolu ilə yüksək keyfiyyətli, rəqabət qabiliyyətli məhsulların istehsal edilməsi Azərbaycan dövlətinin müəyyən etdiyi iqtisadi inkişaf strategiyasının mühüm tərkib hissəsidir.

Son illər ərzində Azərbaycan hökuməti qeyri-neft sektoruna yönəl​dilmiş birbaşa xarici investisiyaların və özəl sektorun ölkənin iqtisadi və sosial inkişafında oynaya biləcəyi rolun əhəmiyyətinə daha çox diqqət yetirir. 

Yuxarıda qeyd olunanlarla yanaşı, xarici investisiyaları təşviq etmək və daha çox xarici iş adamını ölkə iqtisadiyyatına cəlb etmək və eyni zamanda beynəlxalq səviyyədə vergidən yayınma hallarını aradan qaldır​maq məqsədi ilə Azərbaycan Respublikası dünyanın müxtəlif dövlətləri ilə ikiqat vergiqoymanın aradan qaldırılması və əmlaka və gəlirlərə görə vergiləri ödəməkdən yayınmanın qarşısının anlanmasına dair beynəlxalq sazişlər bağlanmışdır. Bu barədə məlumat aşağıdakı cədvəldə əks olun​muş​dur (cədvəl 7.1).

Azərbaycan Respublikası hökumətinin digər dövlətlər ilə bağladığı ikiqat vergitutmanın aradan qaldırılması, əmlaka və gəlirlərə görə vergiləri ödəməkdən yayınmanın qarşısının alınmasına dair bağlanmış sazişlərin vəziyyəti aşağıdakı cədvəldə öz əksini tapmışdır:

                                                                                                        Cədvəl 7.1

İkiqat vergiqoymanın aradan qaldırılmasına
 dair beynәlxalq sazişlәr
	Sıra N-si
	Ölkә
	İmzalanma tarixi
	Tәtbiq edilmә tarixi

	1
	Almaniya 
	25.08.2004
	28.12.2005

	2
	Avstriya Respublikası
	04.07.2000
	23.02.2001

	3
	Belarus Respublikası
	08.08.2001
	29.04.2002

	4
	Belçika Krallığı
	18.05.2004
	12.08.2006

	5
	Birləşmiş Ərəb Əmirlikləri
	20.11.2006
	25.07.2007

	6
	Böyük Britaniya və Şimali İrlandiya Birləşmiş Krallığı
	23.02.1994
	29.09.1995

	7
	Bolqarıstan Respublikası
	12.11.2007
	25.11.2008

	8
	Çexiya Respublikası
	24.11.2005
	16.06.2006

	9
	Çin Respublikası
	17.03.2005
	17.08.2005

	10
	Estoniya Respublikası
	30.10.2007
	27.11.2008

	11
	Finlandiya Respublikası
	29.09.2005
	29.11.2006

	12
	Fransa Respublikası
	20.12.2001
	01.10.2005

	13
	Gürcüstan
	18.02.1997
	01.12.1997

	14
	İordaniya Haşimilər Krallığı
	05.05.2008
	X

	15
	İran İslam Respublikası
	10.03.2009
	X

	16
	İsveçrə Konfederasiyası
	23.02.2006
	13.07.2007

	17
	İtaliya Respublikası
	21.07.2004
	X

	18
	Kanada
	07.09.2004
	23.01.2006

	19
	Koreya Respublikası
	19.05.2008
	25.11.2008

	20
	Küveyt Dövləti
	10.02.2009
	X

	21
	Latviya Respublikası
	03.10.2005
	19.04.2006

	22
	Litva Respublikası
	02.04.2004
	13.11.2004

	23
	Lüksemburq Böyük Hersoqluğu
	16.06.2006
	02.07.2009

	24
	Macarıstan Respublikası
	18.02.2008
	15.12.2008

	25
	Moldova Respublikası
	27.11.1997
	28.01.1999

	26
	Niderland Krallığı
	22.09.2008
	X

	27
	Norveç Krallığı
	24.04.1996
	19.09.1996

	28
	Özbəkistan Respublikası
	27.05.1996
	02.11.1996

	29
	Pakistan İslam Respublikası
	10.04.1996
	X

	30
	Polşa Respublikası
	26.08.1997
	20.01.2005

	31
	Qatar Dövləti
	28.08.2007
	11.03.2008

	32
	Qazaxıstan Respublikası
	16.09.1996
	07.05.1997

	33
	Rumıniya Respublikası
	29.10.2002
	29.01.2004

	34
	Rusiya Federasiyası
	03.07.1997
	03.07.1998

	35
	Tacikistan Respublikası
	13.08.2007
	11.02.2008

	36
	Türkiyə Respublikası
	09.02.1994
	01.09.1997

	37
	Ukrayna
	30.07.1999
	03.07.2000

	38
	Yaponiya
	30.05.2005
	11.04.2008

	39
	Yunanıstan Respublikası
	16.02.2009
	X



Azərbaycan Respublikası hökumətinin digər dövlətlər ilə bağladığı ikiqat vergitutmanın aradan qaldırılması, əmlaka və gəlirlərə görə vergiləri ödəməkdən yayınmanın qarşısının alınmasına dair bağlanmış sazişlər olan ölkələrdən bir neçəsi barədə məlumat.  

I.  Azərbaycan Respublikası ilə Rusiya Federasiyası 
arasında imzalanmış saziş

Azərbaycan Respublikası ilə Rusiya Federasiyası arasında qarşılıqlı ticarətdə vasitəli vergilərin tutulması prinsipləri haqqında saziş imzalan​mışdır. 

Sazişdə: bundan sonra tərəflər adlandırılan Azərbaycan Respub​likası və Rusiya Federasiyası 15 aprel 1994-cü il tarixli Sərbəst ticarət zo​na​​sının yaradılması haqqında sazişin və 15 aprel 1994-cü il tarixli Sər​bəst ticarət zonasının yaradılması haqqında sazişə dəyişikliklər və əlavələr edilməsi haqqında 2 aprel 1999-cu il tarixində imzalanmış Protokolun müd​dəalarını əldə rəhbər tutaraq: 

- iqtisadi inteqrasiyanın daha da dərinləşməsinə, təsərrüfat subyektləri üçün bərabər imkanların və ədalətli nəzarət şəraitinin yaradılmasına çalışaraq, beynəlxalq ticarətin ümumi qəbul edilmiş norma və qaydalarını tanıyaraq (və ya nəzərə alaraq), aşağıdakılar barədə razılığa gəlmişlər. 

Malların ixracı zamanı vergiyə cəlb etmə prinsipi: 

- bir tərəfin dövlətinin gömrük ərazisindən çıxarılan və digər tərəfin dövlətinin gömrük ərazisinə gətirilən mallar hər bir tərəfin müəyyən etdiyi qaydalara müvafiq olaraq, sıfır dərəcə ilə vasitəli vergilərə şamil edilir.  

Malların idxalı zamanı vergiyə cəlb etmə prinsipi: 

- bir tərəfin dövlətinin gömrük ərazisinə gətirilən digər tərəfin dövlə​tinin gömrük ərazisindən çıxarılan mallar təyin ölkəsində onun milli qanun​vericiliyinə uyğun olaraq vasitəli vergilərə cəlb edilir. 

Xidmətlərin göstərilməsi zamanı vasitəli vergilərin tətbiq edilməsi qaydası ayrıca protokolla müəyyənləşdirilir. 


Malların hərəkətinə və vasitəli vergilərin ödənilməsinə nəzarət. Tərəflərin dövlətlərinin gömrük ərazisinə idxal edilən mallar üzrə vasitəli vergiləri təyinat ölkəsinin gömrük və ya vergi orqanları tuturlar. 


Sazişin icrası. Bu saziş, ümumi qəbul edilmiş beynəlxalq hüquq prin​sip​lərinə və normalarına uyğun olaraq, tərəflərin daxili əmtəə isteh​sal​çılarının maraqlarının və milli bazarın qorunması üçün zəruri tədbirləri hə​yata keçirmək hüququna mane olmur. 


Tərəflər bu sazişin təfsiri və tətbiqi ilə əlaqədar ziddiyyətləri danı​şıqlar yolu ilə həll edirlər. 


Zəruri olduqda, tərəflər bu sazişin həyata keçirilməsi vəziyyətini qiy​mətləndirilməsi, ona dəyişikliklər və əlavələr edilməsinin məqsədə mü​vafiqliyi barədə məsləhətləşmələr aparırlar. 


Sazişə əlavələr və dəyişikliklər edilməsi. Tərəflər qarşılıqlı razılıq əsasında bu sazişə, onun ayrılmaz hissəsi olan protokollarla rəsmiləşdirilən zəruri əlavələr və dəyişikliklər edirlər. 


Sazişin qüvvədə olma müddəti. Bu beş il müddətinə bağlanır və tərəflər onun növbəti müddətin bitməsinə altı ay qalmış sazişə xitam ver​mək niyyəti barədə diplomatik kanallarla yazılı şəkildə xəbərdarlıq et​məzsə, sazişin müddəti avtomatik olaraq sonrakı beş illik dövrə uzadılır. 

II. Azərbaycan Respublikası ilə Qazaxıstan respublikası
arasında saziş


Azərbaycan Respublikası ilə Qazaxıstan respublikası arasında vergi qanunvericiliyinə əməl olunması məsələləri üzrə əməkdaşlıq və qarşılıqlı yardım haqqında saziş imzalanmışdır. 

Sazişdə: Azərbaycan Respublikası və Qazaxıstan respublikaları vergi qanunvericiliyinə əməl olunması məsələləri üzrə beynəlxalq əmək​daşlığın və qarşılıqlı yardımın, vergi hüquqpozmalarının və cinayətlərinin qarşısının alınması, aşkar olunması və aradan qaldırılması ilə bağlı məsə​lələrin həllinin mühümlüyü nəzərə alınaraq aşağıdakılar barədə razılığa gəlmişlər; 

Səlahiyyətli orqanların müəyyən edilməsi.  


Əməkdaşlığın formaları. Əsasən vergi ödəyicilərinin vergi ödə​mək​dən yayınmanın qarşısının alınması, vergi hüquqpozmalarının aşkar edilməsi və s. barədə informasiya mübadiləsi aparırlar. 

Vergi hüquqpozmaları, vergi ödəyicilərinin vergi ödəməkdən yayın​ması halları və cinayətləri törətmiş şəxslərin əməllərinin qarşısının alın​ması, aşkar olunması və aradan qaldırılmasına yönəldilmiş tədbirlərin keçi​rilməsi sahəsində əməkdaşlıq.   

Tərəflər vergi qanunvericiliyinin pozulması sahəsində baş verən cina​yətlər, vergi qanunvericiliyinə edilən dəyişikliklər və yeni normativ aktların qəbul olunması barədə mütəmadi olaraq bir-birinə məlumat verirlər. 

 Sazişin qüvvəyə minməsi və qüvvədən düşməsi əsasən tərəflərdən birinin onun qüvvədən salmaq niyyəti barədə yazılı bildiriş göndərildiyi tarixdən altı ay keçdikdən sonra qüvvəsini itirir. 

VIII FƏSİL. FEDERATİV VƏ KONFEDERATİV 
DÖVLƏTLƏRİN VERGİ SİSTEMİNİN XÜSUSİYYƏTLƏRİ

8.1. Amerika Birləşmiş Ştatlarının vergi sistemi

Ərazisi –                             9,6 milyon kv.km;


Əhalisi –                             304, 6 milyon nəfər;

ÜDM –                               14,3 trln. dollar;

Adambaşına düşən ÜDM - 45960 dollar.


Amerika Birləşmiş Ştatlarında (ABŞ) vergitutmanın kompleks bir sistemi mövcuddur. 
ABŞ-da dövlət hakimiyyətinin üç pilləli quruluşundan asılı olaraq vergi sistemi də üç səviyyəlidir: 

- federal vergilər;

-  ayrı-ayrı ştatların vergiləri; 

- yerli vergilər. 

ABŞ-ın vergi sisteminə xas olan əsas xüsusiyyət eyni bir vergidən paralel istifadə olunmasıdır. Məsələn, əhali 3 gəlir vergisi, 2 əmlak vergisi, şirkətlər 3 mənfəət vergisi  ödəyirlər. ABŞ-ın vergi sisteminin tərkibi və strukturu cədvəl 8.1-də əks olunmuşdur.

Cədvəl 8.1

ABŞ-ın vergi sisteminin tərkibi və quruluşu
	Federal vergilər
	Ştatların vergiləri
	Yerli vergilər

	Gəlir vergisi
	Gəlir vergisi
	Gəlir vergisi

	Şirkətlərin mənfəət vergisi
	Şirkətlərin mənfəət vergisi
	Şirkətlərin mənfəət vergisi

	Sosial sığorta vergisi
	-
	-

	Aksizlər
	Aksizlər
	Aksizlər

	Gömrük rüsumları
	-
	-

	Mirasa və bağışlanan əmlaka vergilər
	Mirasa və bağışlanan əmlaka vergilər
	Mirasa və bağışlanan əmlaka vergilər

	-
	Satış vergisi
	Satış vergisi

	-
	Əmlak vergisi
	Əmlak vergisi

	-
	Avtonəqliyyat vasitəsi sahiblərindən vergilər
	-

	-
	-
	Ekoloji vergilər


Federal büdcənin gəlirlərinin əsas hissəsini  fiziki şəxslərin və hüquqi şəxs statusu olmayan fərdi müəssisələrin və ortaqlıqların ödədikləri gəlir vergisi təşkil edir. ABŞ-da federal büdcəyə və ayrı-ayrı ştatların büd​cə​lərinə vergi daxilolmalarının təqribi strukturu  cədvəl 8.2-də əks olun​muşdur.

                                                                                                     Cədvəl 8.2
ABŞ-ın federal büdcəsinə və ayrı-ayrı ştatların

büdcələrinə vergi daxilolmalarının təqribi strukturu
	Federal verginin növü
	%
	Ştatların vergilərinin növü
	%

	Fiziki şəxslərin gəlir vergisi
	38
	Fiziki şəxslərin gəlir vergisi
	30

	Sosial sığorta ayırmaları
	28
	Satış vergisi
	30

	Şirkətlərin mənfəət vergisi
	7
	Şirkətlərin mənfəət vergisi
	8

	Aksizlər
	5
	Aksizlər 
	6

	Mirasa və bağışlanan əmlaka vergilər
	10
	Avtonəqliyyat vasitəsi sahiblərindən vergilər
	4

	Digər 
	12
	Əmlak vergisi
	2

	
	
	Mirasa və bağışlanan əmlaka vergilər
	1

	
	
	Digər 
	19

	Cəmi 
	100
	Cəmi 
	100


Gəlir vergisinin vergitutma bazası müəyyənləşdirilərkən müxtəlif mənbələrdən əldə edilən gəlirlər jəmlənir, həmin məbləğdən bu gəlirlərin əldə edilməsi ilə bağlı olan xərclər çıxılır və qalan məbləğ gəlir vergisi şkalasına uyğun olaraq vergiyə cəlb olunur.


Federal gəlir vergisinin ödənilməsi öhdəliyini yaradan ilk federal qanun, Konqres tərəfindən Vətəndaş Müharibəsi xərclərinin ödənilməsi məqsədilə 1862-ci ildə qəbul edilmişdir. Belə ki, 1862-ci ildə gəlirin 600 dollardan artıq olan hissəsindən 3% dərəcə ilə, 10000 dollardan artıq olan hissədən isə  5% dərəcə ilə vergi tutulurdu. 

1872-ci ildə bu qanun ləğv edilərək, Ümumi Vergi Qanununa daxil edilmişdir. Lakin, 1895-ci ildə Ali Məhkəmə bu qanunun bir hissəsini, xü​susilə - əmlakdan gəlir vergisini qeyri-konstitusion hesab etmişdir.
8.1.1.Fiziki şəxslərin gəlir vergisi


İlk olaraq gəlir vergisi ABŞ Konqresi tərəfindən əlavə olaraq geniş​lən​dirilərək,  bir çox imkanlı şəxsləri nəzərdə tutulmuş vergi qruplarına ayırdı və bu qruplaşma gəlir vergisi qrupları inflyasiyaya uyğun​laş​dı​rıla​na​dək davam etdi. Hazırda gəlir vergisi əhalinin demək olar ki, 2/3 hissəsinə tətbiq edilir. Ən az əməkhaqqı əldə edən işçilər gəlir vergisindən azaddır və onlar uşaq kreditləri və əməkhaqqı vergisindən güzəşt əldə etmək məq​sədilə federal hökumətdən kiçik maddi yardımlar alırlar. 


Belə ki, bəzi az gəlirli fiziki şəxslər cari vergi dərəcələri çərçi​vəsində daha yüksək gəlirli fiziki şəxslərə nisbətən sosial müdafiə və tibbi yardım sığortaları üçün gəlirlərindən daha çox vergi payı ödəyirlər. İnflyasiyaya münasibətdə müəyyən həddə qədər olan bütün illik gəlirlərə münasibətdə (2006-cı il üçün 94200 dollar) işçidən 7,65% dərəcə ilə vergi tutulur və işə götürən tərəfindən əlavə 7,65% ödəniş əlavə olunur. İllik hədd məbləği bəzən “Əməkhaqqından sosial sığorta vergisi bazası” da adlanır. Göstərilən illik həddən yuxarı olan məbləğdən yalnız 1,45% dərəcəsində tibbi yardım vergisi tutulur. Cari vergi dərəcələri çərçivəsində bu o deməkdir ki, 20000 dollar əməkhaqqı alan işçi 2006-cı il üçün 7,65 faiz  dərəcəsində (1530 dollar), 200000 dollar əməkhaqqı alan işçi isə 4,37%  (8740 dollar) vergi ödəyir. 


Fərdi sahibkarlar 15,3% dərəcə ilə vergi ödədiklərinə baxmayaraq,  onlar gəlir vergisinin məbləğini hesablayarkən ümumi gəlirlərindən bu məb​ləğin yarısını çıxa bilərlər. Əməkhaqqından Sosial müdafiə trast fondu və tibbi yardım trast fonduna ödənilən vergiləri işçilər təqaüdə çıxdıqdan sonra  istifadə edə bilər. 

Federal hökumət hazırda əsasən fiziki şəxslərin gəlir vergisi və korporativ gəlir vergisi hesabına maliyyələşir. Əvvəllər hökumət idxal edilmiş mallardan əldə edilmiş tariflərə əsasən maliyyələşirdi, lakin indi bu tariflər federal gəlirlərin cüzi hissəsini təşkil edir. Burada həmçinin, hava limanının genişləndirilməsi və hava nəqliyyatının idarə olunması məqsədilə biletlərə əlavə edilmiş ödənişlər kimi xidmət agentliklərinin kom​pen​sa​siyası və ya xüsusi trast fondların doldurulması məqsədilə qeyri-vergi ödə​mələri mövcuddur. Adətən “trast” fondlarına yerləşdirilən gəlirlər digər məqsədlər üçün istifadə olunur, bu zaman hökumət federal öhdəlik və ya digər mühasibat vasitələri şəklində İOU (mən sizə borcluyam) göndərir və həmin vəsaiti cari aidiyyəti olmayan xərclərə istifadə edir. 
1986-ci ildən ABŞ-nın Vergi Məcəlləsi Daxili Gəlirlər Məcəlləsi kimi tanınır (ABŞ Məcəlləsinin 26-cı bölməsi). Məcəllənin mürəkkəbliyi adətən 2 amildən ibarətdir: Vergi Məcəlləsindən gəlirlərin yığılmasından başqa digər məqsədlər üçün istifadə olunması və məcəlləyə edilmiş düzəlişlərin əks təsirləri. 


Əsas məqsəd federal hökuməti gəlirlərlə təmin etmək olduğu üçün Vergi Məcəlləsi adətən ictimai siyasi məqsədlər üçün, yəni sosial, iqtisadi və siyasi məqsədlərə nail olmaq üçün istifadə olunur. 


ABŞ-da Xəzinədarlıq Departamenti Daxili Gəlirlər Xidmətinin məlumatlarına əsaslanaraq müxtəlif gəlir səviyyələrində olan vergi ödə​yiciləri tərəfindən ödənilmiş bütün federal vergilərin payı barədə məlumat verir. Məlumatlar ABŞ federal vergi sisteminin proqressiv strukturunu göstərir, hansı ki, az gəlirli şəxslərin vergi yükünü azaldır və qeyri-mütə​nasib şəkildə bu yükü yüksək gəlirli şəxslərin üzərinə qoyur: 
· Gəlir vergisi ödəyicilərinin 0,1%-i ümumi federal vergilərin 17,4%-ni ödəyirlər;
· Gəlir vergisi ödəyicilərinin 1%-i ümumi federal vergilərin 36,9%-ni ödəyirlər;
· Gəlir vergisi ödəyicilərinin 5%-i ümumi federal vergilərin 57,1%-ni ödəyirlər;
· Gəlir vergisi ödəyicilərinin 50%-i ümumi fərdi vergilərin 3,3%-ni dəyirlər.
ABŞ Konstitusiyasının 1-ci fəslinin, 8-ci maddəsinin, 1-ci bəndi (Vergitutma və xərclər bəndi) Konqresin “Vergi, rüsum, haqq və aksiz” təyin etmək hüququnu müəyyənləşdirir, 1-ci fəslin, 9-cu maddəsinin tələblərinə əsasən isə “Rüsumlar, haqlar və aksizlər bütün ABŞ ərazisində eyni formada olmalıdır”. 

Konstitusiya xüsusi olaraq Konqresin bilavasitə vergiləri toplamaq hüququnu məhdudlaşdırır və tələb edir ki, bilavasitə vergilər hər bir ştatın siyahıya alınmış əhalisinin sayı nisbətinə münasib olaraq bölünməlidir. Belə ki, adambaşına vergilər və əmlak vergisindən sui-istifadə olunur (muzdlu işçilərdən bu vergilərdən biri və ya hər ikisi tutula bilər) və onların federal hökumətin qanuni maraq dairəsində olan tədbirlərlə heç bir əlaqə yaratmır. Buna görə də 9-cu maddənin 4-cü bəndi göstərilir ki, “Adam​başına ödənilən vergi və ya hər hansı digər vergilər tutulmalıdır, və bu keçirilmiş Siyahıya alma və ya əhalinin siyahıya alınmasına uyğun olaraq baş verməlidir”.

Məhkəmə orqanı tərəfindən nəzərdə tutulub ki, bilavasitə vergilər adambaşına ödənilən vergilər və əmlak vergiləri ilə məhdudlaşdırılmalıdır. Digər vergilər adətən “dolayı vergilər” adlanır, çünki bu zaman şəxs və ya əmlak deyil hərəkət vergiyə cəlb olunur. Qanunverici orqanın hüquqlarının aşkarca məhdudlaşdırılması gəlir vergisinə tətbiq edilərkən qeyri-dəqiq və anlaşılmaz olmasına əsaslanır və bu həm dolayı həm də bilavasitə vergi şəklində görünə bilər.

Federal gəlir vergilərinin dərəcələrinin  dəyişilmə tarixi.
ABŞ-da federal gəlir vergisi 1913-cü ildən bəri çox dəyişilib. Misal üçün 1954-cü ildə Konqresin fərdi şəxslərə tətbiq etdiyi vergi hədləri 20 faiz ilə 91% arasında dəyişən 24 dərəcədən ibarət idi. Aşağıdakı cədvəldə 1979-cu ildən bəri ABŞ Federal gəlir vergisinə edilmiş dəyişikliklərin bir hissəsi göstərilib:

Cədvəl 8.3

2006-cı ilə kimi gəlir vergisi hədləri və dərəcələri
	İl
	Gəlir hədləri
	Dərəcələrin dəyişməsi

	1979
	15 hədd
	14% - 70%

	1982
	12 hədd
	12% - 50%

	1987
	5 hədd
	11% - 38.5%

	1988
	3 hədd
	15% - 33%

	1991
	3 hədd
	15% - 31%

	1993
	5 hədd
	15% - 39.6%

	2001
	5 hədd
	15% - 39.1%

	2002
	6 hədd
	10% - 38.6%

	2003-2006
	6 hədd
	10% - 35%


2006-cı ildə ABŞ xəzinəsinə ödənilməli olan gəlir vergisi (fərdi şəxs​lərin) dərəcələrini hesablamaq üçün 6 “vergi həddindən” istifadə olunur. 

Cədvəl 8.4

 Gəlir vergisinin hesablanması üçün vergi hədləri
	Vergi dərəcəli
	Subay şəxslər
	Birgə vergi ödəyən evli şəxslər və ya dul qadın (dul kişi)
	Hər ikisi müstəqil vergi ödəyicisi olan evli şəxslər
	Təsərrüfat başçısı

	10%
	0$-7550$
	0$-15 100$
	0$-7550$
	0$-10 750$

	15%
	7551$-30 650$
	15 101$-61 300$
	7551$-30 650$
	10 751$-41 050$

	25%
	30 651$-74 200$
	61 301$-123 700$
	30 651$-61 850$
	41 051$-106 000$

	28%
	74 201$154 800$
	1 23 701$-188 450$
	61 851$-94 225$
	106 001$-171 650$

	33%
	1 54 801$-336 550$
	1 88 451$-336 550$
	94 226$-168 275$
	171 651$-336 550$

	35%
	336 551$ +
	336 551$ +
	168 276$ +
	336 551$+


Əgər fərdi şəxsin vergiyə cəlb olunan gəliri hər hansı vergi həddinə aid edilirsə, vergi ödəyicisi bu məbləğin hər bir dollarından aidiyyəti vergi ödəyir. Misal üçün gəlirləri 2006-cı ildə 10000 dollar gəliri olan şəxs 1 dollardan 7550 dollaradək olan məbləğin hər 1 dollarına münasibətdə 10% və 7551 dollardan 10000 dollaradək olan məbləğə münasibətdə isə 15% dərəcəsində vergi ödəməlidir, yəni ümumilikdə 1122,50 dollar. Bu o deməkdir ki, şəxsin vergiyə cəlb olunmamış gəlirlərinin artması onun ver​giyə cəlb olunmuş gəlirinin artmasına səbəb olur. 

Gəlirdən çıxılmalar tələb etmək fərdi şəxsin vergi öhdəliklərini onların xüsusi vergi həddinin son həddinə bərabər olan dərəcədə azalda bilər və eyni zamanda fərdi şəxsin gəlirləri aşağı vergi həddinə uyğun gəl​diyi üçün bəyannamələrdə azalmalar baş verir. Misal üçün əgər fərdi şəxs son dəqiqədə xeyriyyə cəmiyyətinə 1000 dollar məbləğində yardım gös​tərərək gəlirdən çıxılan xərclərin məbləğini artırırsa və fərdin ümumi 500 dollar məbləğində gəliri 25%-lik ən yüksək vergi həddinə uyğun gəlirsə bu yardım fərdi şəxsin vergi öhdəliyini   (500 dollar x 25%) + (500 dollar x 15%) = 200 dollar məbləğində azaldır.  

Gəlir vergisi proqressiv vergi adlanır, çünki onun dərəcəsi gəlirləri yüksək olan fərdi şəxslər üçün nisbətən daha yuxarıdır.


Bir çox korporasiyaların vergi tutulan gəliri də vergiyə cəlb olunur. Bu da səhmdarlara ödənilən dividendlərin ikiqat vergiyə cəlb olunmasına səbəb olur, baxmayaraq ki, fərdi şəxslər adətən dividendlərə münasibətdə güzəştlə vergi ödəyirlər. 


Gəlirlərin ödəmə mənbəyində vergiyə cəlb olunması.
Federal əməkhaqqı gəlirlərindən vergi ABŞ-da ilk olaraq Daxili Gəlirlər Xidmətinin adından tutulur. Federal gəlir vergilərinə münasibətdə bilavasitə ödəmə mənbəyində vergiyə cəlb olunma sistemindən istifadə olunur. İşə götürənlər vergi ödəyicilərinin gəlirlərinin bir hissəsini bila​va​sitə əməkhaqqından tuturlar. Fərdi sahibkarlar da hökumətə oxşar ödəmələr edirlər. Ödəmə mənbəyində vergiyə cəlb olunan məbləğ işçinin illik əmək​haqqına və onun yaşayış vəziyyətinə (onun evli olub olmaması, öhdəliyində olan şəxslərin sayı və digər faktorlar) münasib olaraq hesablanır. Fərdi şəxslərdən tutulan verginin məbləği hər il bütövlükdə hesablanmır. Tutul​muş verginin məbləği ilin sonunda dövlətə ödənilir və ya dövlət tərəfindən əvəzlətdirilir. İl ərzində gəlirlərinin mənbədə vergiyə cəlb etmək mümkün olmayan (və ya verginin məbləği düzgün hesablanmayan) fərdlər üçün cərimələr tətbiq olunur. Tutulan məbləğlər haqqında Daxili Gəlirlər Xid​mətinin 15-ci nəşrində (bu həmçinin Direktiva E adlanır) məlumat almaq mümkündür. Fermerlər üçün bu qaydalar 51-ci nəşrdə göstərilib (Direktiva A). Daxili Gəlirlər Xidmətinin 505-ci nəşrində də həmçinin ödəmə mən​bə​yində vergiyə cəlb olunan gəlirlərin hesablanması qaydaları göstərilib. Bir çox fərdlər mənbədən tutulması üçün lazım olduğundan daha çox vergi yükü hesablayırlar və ilin sonunda ödəmə və əvəzlətdirmə çeklərindən məc​buri yığım kimi istifadə edirlər (sıfır dərəcəli faizlə). Digər fərdlər isə gəlirdən tutulmalar ötən ilin vergi öhdəliklərinin 100 faizi məbləğində olmalıdır qaydasından istifadə edərək ödəmə mənbəyində tutulan vergilər mümkün qədər azalmağa çalışırlar və bununla da aprel ayının 15 - də böyük məbləğ ödəməli olurlar. Bir çox fərdi şəxslər isə bu iki üsul arasında başqa üsullardan istifadə edirlər. 

Vergi güzəştləri/kreditləri.
ABŞ hökuməti bir çox fəaliyyət sahələrini vergitutma və ya vergi kreditləri vasitəsilə mükafatlandırır. Misal üçün, əgər vergi ödəyicisi mü​raciətində qeyd edərsə, onun şəxsi evi üçün ödədiyi ipoteka faizləri çıxıla bilər. Əgər vergi ödəyicisi işə götürən tərəfindən maliyyələşən təqaüd pla​nında iştirak etmirsə o fərdi təqaüd hesabına 4000 dollar məbləğində (yaşı 50-də çoxdursa 4500 dollar) əlavə vəsait daxil edə bilər və əgər bu məbləğ müəyyən gəlir həddinə daxildirsə onu ümumi gəlirdən çıxa bilər. 
Gəlir vergisini hesablama üsulları.
ABŞ-da gəlir vergisinin hesablanmasının iki yolu mövcuddur. “Adi vergitutma” qaydasında şəxsin ümumi gəlirindən çıxılmalı olan məbləğ çıxılır və vergi ödəyicisinin gəlirlərinə əsasən son vergi dərəcəsi tətbiq edilir. Bunun nəticəsində, müvafiq vergi kreditləri çıxılır və gəlir vergisi əldə olunur. Əgər nəticələr əvəzləşdirilməli vergi kreditləri səbəbindən mən​​fidirsə və ya ödəmə mənbəyində tutulmuş vergilər faktiki əldə olunan gəlir​dən çoxdursa vergi ödəyicisinə güzəştlər tətbiq olunur. Vergi ödə​yicisinə güzəştli vergi krediti tətbiq edilir hətta o hər-hansı federal gəlir vergisi ödəməkdən azad edilə bilər. 
İkinci üsul “Alternativ Vergi Minimumu adlanır” və ümumi gəlir​lərə əsaslanır. Bu zaman verginin məbləği heç bir istinadsız (misal üçün müəyyən fəaliyyət sahələrinə edilmiş güzəştlər) və daha az sayda güzəşt və çıxılmalar tətbiq edilməklə hesablanır. Bu vergi bazası vergi ödəyicisinin gəlirlərindən asılı olaraq iki dərəcədə, 26% və 28% dərəcəsində vergiyə cəlb olunur. Vergi ödəyicisi bu hesablanmış iki vergi öhdəliyindən yüksək olanını ödəyir.

2000-ci vergi ilində Silicon Vadisində bir çox vergi ödəyicisi texnologiya səhmlərinin qiymətlərindəki gözlənilməz eniş səbəbi ilə Alternativ Vergi Minimumu (AVM) üsuluna hazırlıqsız qarşılaşdılar. AVM qaydalarına əsasən şirkətin səhmlərinə qabaqcadan razılaşdırılmış və vergidən azad qiymətə əldə etmək hüququ nəticəsində reallaşmamış gəlirlər bu hüquq əldə olunan tarixdə vergiyə cəlb olunur. Bunun əksinə olaraq, adi vergi qaydalarına əsasən kapital gəlirlərindən səhmlərdəki aktual pay satı​lanadək vergi tutulmur. Məsələn, bir şəxs səhmlərin dəyəri 87 dollar olarkən Nortel fondundan 7 dollar dəyərində 10,000 səhm əldə edir, bu zaman hər səhm üçün sövdələşmə payı 80 dollar və ya ümumilikdə 800,000 dollar təşkil edirdi. Səhm satılmadan onun qiyməti 7 dollara düşür. Bu zaman real gəlir 0 dollar təşkil edir, sövdələşmə payı AVM tərəfindən nizamlanır və vergi ödəyicisi AVM-də 1 milyon dollar əldə edir. 

 
AVM vergi ödəyicilərinin, vergi hüququnda mövcud yollardan istifadə edərək vergidən yayınmasının qarşısını almağa çalışır. Şirkətin səhmlərinə qabaqcadan razılaşdırılmış və vergidən azad qiymətə əldə etmək hüququ nəticəsində real gəlir əldə etməyən şəxslər reallaşmamış gəlirlərinə münasibətdə vergi ödəməkdə çətinlik çəkirdilər. Bu səbəbdən, Konqres şir​kətin səhmlərinə qabaqcadan razılaşdırılmış və vergidən azad qiymətə əldə etmək hüququna münasibətdə Alternativ Vergi Minimumuna dəyişiklik etmək qərarına gəldi. 2000 və 2001-ci illərdə əhali şirkətin səhmlərinə qa​baqcadan razılaşdırılmış və vergidən azad qiymətə əldə etmək hüququ əldə etdikləri səhmlər saxladı və onlar ümid edirdilər ki, qısamüddətli kapital gəlirləri əvəzinə uzun müddətli kapital gəlirləri vergisi ödəyəcəklər. Onların bir çoxu cari gəlirlərinə münasibətdə vergi ödəməyə məcbur oldular və nəticədə ilin sonunda artıq səhmlərin dəyəri artıq çox aşağı idi və bu da bir çox şəxslərin müflisləşməsinə səbəb oldu. 
Alternativ Vergi Minimumunun zəif cəhəti odur ki, onun dərəcələri adi vergilərdə olduğu kimi dəyişilməyib. 2001-ci ildə vergi kəsirləri adi vergi dərəcələrini aşağı saldı, lakin Alternativ Vergi Minimumu azalmadı. Nəticədə bəzi orta təbəqəli şəxslər Alternativ Vergi Minimumundan təsir​lən​dilər, baxmayaraq ki, bu vergi hüququnun əsl məqsədi deyildi. Geniş güzəştlərə məxsus şəxslər, xüsusilə də kredit faizləri və dövlət gəlir vergisi güzəştləri hüququ olan şəxslər bundan ən çox təsirlənən oldular. 

Digər tənqidi cəhət odur ki, Alternativ Vergi Minimumu öz hədəflərinə təsir göstərmədi. Konqres 1969-cu ildə 21 milyonerin müxtəlif güzəştlərdən istifadə edərək gəlir vergisindən yayındığını aşkarladıqdan sonra Alternativ Vergi Minimumunu təqdim etdi. Belə ki, bir milyon dollar gəlirə münasibətdə gəlir vergisinin dərəcəsi son həddi 35% və Alternativ Vergi Minimumunun dərəcəsi 26% olduğuna görə heç bir imkanlı şəxs bu vergini ödəməkdən yayına bilməzdi çünki vergi dərəcəsinin son həddi Alternativ Vergi Minimumundan yüksəkdir. Alternativ Vergi Minimu​mun​dan təsirlənən şəxslər gəlirləri orta hesabla 200$-500$ olan orta təbəqədir. 

Daxili gəlirlər idarəsinin 2000-ci il üzrə statistika məlumatları göstərir ki, 15000 dollardan aşağı olan ümumi gəlir bəyannamələri ümumi bəyannamələrin 30%-ni təşkil edir, lakin ümumi vergiləri yalnız 1%-ni təşkil edir. Belə ki, gəlirləri 200000 dollardan çox olan vergi ödəyiciləri həmin ili üçün ümumi vergi ödəyicilərinin 2%-ni təşkil edirdi və ödədikləri vergi bütün federal gəlirlərin 45%-ni təşkil edirdi. 

 Gəlir vergisinin proqressiv xarakteri.
Ümumiyyətlə, ABŞ gəlir vergisi proqressiv xarakterlidir, əsasən də muzdlu işdən əməkhaqqı əldə edən fərdi şəxslərə münasibətdə. “Proq​ressivlik” o deməkdir ki, şəxsin gəliri yüksək olduqca onun vergi dərəcəsi də yüksək olur. 

Proqressivlik vergi dərəcələrinin - gəlirin proqressiv şəkildə yüksək dərəcələrdə vergiyə cəlb olunan hissəsinin azaldılması ilə yekunlaşdırıldı. Məsələn, 2000-ci ildə öhdəliyində heç bir şəxs olmayan subay vergi ödə​yicisi gəlirinin ilk 7,750 dollarına münasibətdə 10% vergi ödəməli idi. Növbəti 23100 dolları isə (yəni 7,750 dollardan çox, 23,100 dollarına qədər olan hissəsi ) 15% dərəcə ilə vergiyə cəlb olunurdu. Növbəti 43,550 dollar isə 25% dərəcə ilə vergiyə cəlb olunurdu. Daha yüksək gəlirlər üçün isə əlavə 28%, 33% və 35% vergi dərəcəsi tətbiq olunurdu. Yəni, əgər şəxsin vergi tutulan gəliri 50,000 faizdirsə, bu məbləğdən çox olan bir dolları 25% dərəcəsində vergiyə cəlb olunur – bu üsul “25%-lik vergi dərəcəsinə aiddir” və ya formal olaraq 25%-lik son vergi həddi qaydalarına əsaslanır. Belə ki, 50,000 dollar məbləğində gəlirə münasibətdə gəlir vergisi 9,058 dollar təşkil edir. Yəni 50,000 dollara 18% tətbiq edilir, vergi ödəyicisinin ödəməli olduğu gəlir vergisinin dərəcəsi 18% təşkil edir. 

 
Son illərdə kapital gəlirləri, dividend gəlirlərinə münasibətdə vergi dərəcələri və fərdi sahibkarların gəlir vergisi yükü əhəmiyyətli dərəcədə azaldılıb. 40,000 dollar gəlir əldə edən şəxs yalnız “standart” güzəştlər əldə edə bilər, lakin 200,000 dollar gəliri olan şəxs isə rahatlıqla 50,000 dollar və ya daha artıq güzəştlər əldə edə bilər. Əgər şəxsin digər gəlirlərinin nə​zərə almasaq yuxarıda göstərilən iki ssenariyə əsasən 2006-cı ildə öhdə​li​yində heç bir şəxs olmayan subay vergi ödəyicisinin vergiləri aşağıdakı qaydada hesablana bilər:
Muzdlu işdən gəlirləri..............40,000 dollar ... 200,000 dollar

Güzəştlər...................................8,450 ... 51,430

Vergi tutulan gəliri ..................31,550 dollar... 148,570 dollar

Gəlir vergisi..............................4,450 dollar ... 46,725 dollar

Faktiki vergi dərəcəsi................14 faiz ... 31 faiz

İlk baxışda, bu yüksək proqressiv görünə bilər, vergiyə cəlb olunan gəliri yüksək olan şəxs, vergi dərəcəsinin iki qatını ödəyir. Lakin bu tam şəkil yaratmır. Əgər siz vergini ümumi gəlirin məbləğinə bölsəniz (gü​zəştlər çıxılmadan) 11% və 23% faktiki vergi dərəcəsi alınar. Gəlirləri yük​sək olan şəxslərə münasibətdə vergi dərəcəsi yenə ikiqat çoxdur, lakin bu faktiki vergi dərəcələrini ikiqat azaldır. Bundan əlavə proqressivliklə bağlı müzakirələr zamanı sosial müdafiə vergiləri nəzərə alınmır hansı ki, “maksimal hədd” təşkil edir. Yuxarıda göstərilən misalı aydınlaşdıraq:

Sosial müdafiə vergisi............................3,060 dollar … 8,740 dollar;
Ümumi vergilər………...........................7,505 dollar … 64,205 dollar;
Ümumi gəlirdən ödənilən vergi dərəcəsi … 19% … 32%.

Başqa sözlə sosial müdafiə vergiləri yuxarı gəlirli şəxslərə zidd olaraq aşağı gəlirli şəxslər üçün nisbətən artır. Əgər şəxsin gəlirləri 100,000 dollar və o, 100,000 dollar kapital gəlirləri və dividend gəlirləri əldə etmiş olsaydı bu halda onun ümumi gəlir vergisi 35,638 dollar təşkil edərdi, 7,290 dollar məbləğində sosial müdafiə vergiləri də bura əlavə olunardı və ümumi gəlir vergisi dərəcəsi 21% olardı, yəni aşağı gəlirli şəxslərin vergi dərəcələrinə çox yaxın. 

Proqressivlik, özündə çətin təhlillər birləşdirən mürəkkəb möv​zu​dur. Vergi yükü illər ötdükcə hamarlaşdırıldı və bir çox kommentator belə hesab edir ki, ABŞ vergi sistemi istehlak vergisi reıiminə bənzəyir. 

Cədvəl 8.5

 2004 və 2005-ci il Maliyyə illəri üzrə DGX tərəfindən 
yığılmış vergilər (vergi növləri üzrə) min dollar ilə
	Vergi növləri
	Ümumi yığılmış vergi

	
	2004
	2005
	2005-ci il 

ümumi %

	ABŞ üzrə cəmi
	2 018 502 103,0
	2 268 895 122,0
	100,0

	Korporativ gəlir vergisi

Cari 

Vergidən azad edilmiş təşkilatların biznes fəaliyyətindən gəlir vergisi
	230 619 359,0

230 108 627,0

510 732,0
	307 094 837,0

306 470 933,0

623 904,0
	13,5

13,5

-

	Şəxsi gəlir vergisi

Tutulmuş gəlir vergisi

Digər
	990 248 760,0

746 981 035,0

243 267 725,0
	1 107 500 994,0

786 612 462,0

320 888 532,0
	48,8

34,7

14,1

	Əməkhaqqı fondundan tutulan vergilər

Qocalığa, ölümə, əlilliyə və xəstəxanaya görə sığorta, cəmi

Federal Sığorta ödənişləri Qanunu

 Fərdi fəaliyyətdən Sığorta ödənişləri Qanunu  

İşsizliyin sığortası

Dəmir yolu işçiləri təqaüdü 
	717 247 296,0

706 107 909,0

664 928 086,0

41 179 823,0

6 718 028,0

4 421 359,0
	771 441 662,0

759 955 617,0

716 905 338,0

43 050 279,0

6 947 510,0

4 538 535,0
	34,0

33,5

31,6

1,9

0,3

0,2

	Miras və hədiyyə vergisi

Miras

Hədiyyə
	25 579 462,0

24 130 143,0

1 449 319,0
	25 605 531,0

23 565 164,0

2 040 367,0
	1,1

1,0

0,1

	Vasitəli vergilər
	54 807 225,0
	57 252 098,0
	2,5


8.1.2. Satış vergisi


Satış vergisi  dolayı vergi olmaqla müvafiq malların satışından və xid​mətlərin göstərilməsindən faiz nisbəti ilə tutulan dövlət və yerli vergisidir. Amerika Birləşmiş Ştatlarında satış vergisi ümumi yığılan dövlət və yerli vergilərinin 25%-dən 50%-ni təşkil edir. Bütün ştatlarda satış vergisindən azad edilən mal və xidmətlərin siyahısı mövcuddur və bu vergi istehlak vergisi olduğundan istehlakçılardan yığılır. 


 Satış vergisi orta sahibkarlarının istehsal məqsədilə əldə etdikləri mallara  tətbiq edilən ümumi gəlir vergisindən fərqli olaraq pərakəndə satışda yalnız sonuncu istifadəçilərdən (istehlakçılardan) tutulur. Bu satış vergisinin istehsaldan başlayaraq sonuncu pərakəndə satışadək piramida şəkilində bir neçə dəfə tutulmasının qarşısını alır.

Satış vergisinin istehlakçılara təsiri. 

Satış vergisinə reqressiv vergi kimi baxılır, belə ki, yüksək gəlirləri olan şəxslərdən fərqli olaraq  aşağı gəlirləri olan şəxslər gəlirlərinin böyük faizini satış vergisi kimi ödəməyə can atırlar, çünki onlar gəlirlərinin böyük faizini istehlaka sərf etməyə çalışırlar. Digər bir tərəfdən, bu vergiyə yalnız istehlak vergisi olduğundan və yığılmasına stimul yaradığı üçün üstünlük verilir. Eyni zamanda,  kasıb təbəqənin satış vergisi yükünün yüngülləş​di​ril​məsi məqsədilə zəruri olan müvafiq yemək və ya dərman ləvazimatları satış vergisindən azad edilir.


ABŞ-da satış vergisi ştatlar səviyyəsində tutulur və hər bir ştatın satış vergisi barədə ayrıca qanunvericiliyi var. Belə ki, ştatlarında bir sıra müxtəlif satış vergisi sistemi mövcuddur. Əsasən  fərqləndirici cəhət ondan ibarətdir ki, alıcıya və ya satıcıya əsas vergi ödəyici kimi baxılır. Bir sıra ştatlarda satış vergisi sonradan bu  vergini alıcılarına ötürmək imkanı olan satıcılardan tutulur. Digər ştatlarda isə, bu vergini toplayaraq büdcəyə ödə​mək öhdəliyi olan (vergi agenti)  satıcılar vasitəsilə alıcılardan tutulur.  


Vergi tutma bazası.  Ümumi satış qiyməti satış vergisinin vergi tut​ma bazasıdır, yəni malların təqdim edilməsindən və ya xidmətlərin göstə​rilməsindən əldə edilmiş gəlirdən belə mallarla və ya xidmətlərlə bağlı olan və ya bağlı olmayan hər hansı xərclər çıxılmadan vergi tutulur. Başqa bir sözlə, vergi tutma bazanın faktiki mənfəət ilə hər hansı bir əlaqəsi mövcud deyil.

Aşağıda göstərilən hallar vergi tutma bazasına təsir edə bilər:

· Nağd və ya ticarət güzəştləri – təqdim etmə zamanı verilən güzəştlər vergi tutulan bazadan çıxılır. Eyni zamanda, təcili ödənişlərlə bağlı güzəştlər vergi tutulan bazını azalda bilər. 
· Kuponlar və çıxılmalar – alıcıların təqdim etdikləri nağd ödə​niş​lərin azaldılmasında istifadə edilən  istehsal kuponları ümumi olaraq vergi tutulan bazanı azaltmır, çünki pərakəndə satıcı çıxılma edilməsi üçün bu kuponları istehsalçıya geri verə bilər. Eyni qayda istehsal çıxılmalarına şamil edilir.
· Qaytarmalar – bir çox ştatlar malların geri qaytarılması zamanı müvafiq məbləğlərin  vergi tutulan bazadan çıxılmasına yol verirlər. Lakin burada müvafiq məhdudiyyətlər qoyulur belə ki, malların geri qaytarılması zamanı alıcıya malın dəyəri tam qaytarılmadıqda çıxılmaya yol verilmir. 
· Borclar – bir çox ştatlar hesabat dövründə  borcların vergi tutma bazasından çıxılmasına imkan verir.  

Satış vergisi ilə bağlı qeydiyyat.
Şəxs satış vergisinə cəlb edilən malların satışına və ya xidmətlərin göstərilməsinə başlamazdan əvvəl aşağıdakıları yerinə yetirməyə məsuliyyət daşıyır:

· Qeydiyyat – qeyd edilən fəaliyyəti həyata keçirmək məqsədilə şəxs qeydiyyata duraraq satış vergisini toplanması üçün həyata keçirəcək sahib​karlıq fəaliyyətinin hər sahəsinə ayrıca icazə sənədi almalıdır. Ştat​lardan asılı olaraq, bu sənəd icazə, lisenziya və ya qeydiyyat barədə ser​tifikat olur. Bir sıra ştatlarda bu cür icazəni verməzdən əvvəl şəxsin kri​minal fəaliyyəti olub olmaması araşdırılır. Eyni zamanda, şəxs sahibkarlıq fəaliyyəti həyata keçirəcək yeri nümayiş etməlidir. Satışa icazə sənədinin nominal dəyəri  olduğuna baxmayaraq, şəxslərdən müvafiq depozit məb​ləğləri tələb edilir. Bir çox ştatlarda bu cür depozitlər şəxslərin vergi borclarının ödənilməsinə yönəldilir. 

·  verginin toplanması – satış fəaliyyət həyata keçirən şəxslər satış vergisinin toplamağa məsuliyyət daşıyırlar, yəni vergi cəlb edilən satış həyata keçirdikdə hər satış ilə bağlı ayrıca vergiləri hesablamalıdırlar.  Bununla bağlı, şəxslər ilk növbədə vergi tutulan məbləği müəyyən etmə​li​dirlər. Əgər şəxs mütəmadi satış həyata keçirirsə əməliyyatları qeydiyyata alan kompyuter və kassa aparatı quraşdırmalıdır. Bir sıra ştatlar satıcıları vergiləri toplamağa stimullaşdırır. Belə ki, satıcılara vergini toplamaqla bağlı sərf etdikləri vaxta və xərclərə görə qonorar verirlər. Bu qonorar satıcılar tərəfindən toplanılan verginin 0,5%-dən 5%-dək dəyişə bilər. 

·  ödəniş və ya geri alınmalar – son olaraq şəxslər topladıqları vergiləri ödəməyə məsuliyyət daşıyırlar. Eyni zamanda, şəxslər artıq ödə​dik​ləri vergiləri geri alınması məqsədilə müvafiq qaydada müraciət etmək səlahiyyətləri var.

Ümumi azadolmalar.  

Satış vergisi tutulan bütün ştatlarda  şəxsi  maddi əmlakın pərakəndə satışından verginin tutulmasının ümumi qaydaları mövcuddur. Bununla bağlı, hər bir pərakəndə satış həyata keçirən şəxs hər satış ilə bağlı vergiləri toplayaraq büdcəyə ödəməyə məsuliyyət daşıyır. Eyni zamanda, satış vergisi ilə bağlı müvafiq azadolmalar mövcuddur. 

Azadolmanın növləri.  Hər ştat satış vergisindən azadolmaları fərdi olaraq müəyyən edir. Ümumi olaraq azadolmalar satılan malların növün​dən, alıcılardan və ya malların hansı sahələrdə istifadəsindən asılıdır.

· Mallara əsaslanan azadolmalar -  hər ştat fərdi  şəxslərin dolanması üçün zəruri malları müəyyən edir. Bununla bağlı, bir çox ştatlar dərman və tibb ləvazimatları, yemək və geyim kimi spesifik mallara azadolmalar tətbiq edirlər.
· Alıcılara əsaslanan azadolmalar – federal qanunvericiliyik federal hökumətə və onun müxtəlif agentliyinə satılan malların satış vergisinə cəlb edilməsini qadağan edir.  Bu növ azadolmalar Kaliforniya ştatı istisna olmaqla bütün ştatlarda tətbiq edilir. Eyni zamanda, bu cür azadolmalar mal​ların qeyri-kommersiya xeyriyyə təşkilatlarına,  dini və təhsil təş​kilat​la​rına satılan zamanda tətbiq edilir.  

·  İstifadə sahələrinə əsaslanan azadolmalar -  bu azadolmalar mü​vafiq sənayelərə (kənd təsərrüfatı, istehsal, yaxud istehsal məmu​lat​la​rının emalı) və ya ictimai fəaliyyətlərə (sənayenin inkişafı, çirklənməyə nə​zarət və sair) şamil edilir. Misal üçün bir çox fermer təsərrüfatı ilə məşğul olan ştatlarda insan və heyvan üçün qida məhsulların istehsalı ilə bağlı mallar və avadanlıqlar satış vergisindən azaddırlar. 

Eyni zamanda, hər ştatda aşağıdakı iki fərqli azadolma kateqoriyası mövcuddur:

·  Təkrar satış məqsədilə satış – satış vergisi istehlak vergisi olduğundan və malın son istifadəçisindən tutulduğundan mallar təkrar satış məqsədilə ələdə edildiyi halda satış vergisindən azad edilir. Ümumiyyətlə bu azadolma əldə edilmiş malların nümayiş etdirmək məqsədilə saxlanması istisna olmaqla, təkrar satış üçün saxlanan müddətdə davam edir. Əgər əldə edilmiş mallar digər sahibkarlıq və ya fərdi istifadə məqsədilə istifadə edilərsə bu zaman istifadə vergisi öhdəliyi yaranır.         

·  Nadir satış – çox ştatlar nadir satışları satış vergisindən azad edir​lər. Belə azadolmanın məqsədi il ərzində nadir və təsadüfi satış həyata ke​çirən şəxslərin satış vergisinin yığılması və ödənilməsi ilə bağlı tələblərinin qarşısının alınmasından ibarətdir. Bir çox hallarda, il ərzində müvafiq sayda və ya məbləğdə  satış   nadir satışa aid edilir.  Satış vergisi mövcud olan Kolorado, Oklahoma və Vayominq ştatlarında belə azadolmalar tətbiq edil​mir (xeyriyyə təşkilatlarının həyata keçirdikləri bu növ satışlar istisna təşkil edir). Bir çox ştatlar isə bu növ azadolmanı həyata keçirilən mütəmadi satışlara tətbiq edilməsinə yol vermir.       
ABŞ-da satış vergisinə tətbiq edilən azadolmalardan istifadə etmək hüququ verən sertifikatlar verilir:

a) Azadolma sertifikatı –azadolmalardan istifadə etmək məqsədilə alıcı azadolma barədə yazılı sertifikatı  satıcıya təqdim etməyə borcludur. Bu halda, satıcı verginin tutmaq və büdcəyə ödəmək öhdəli qüvvəsini itirir və vergini tutmadığına görə məsuliyyət daşımır.  

Sertifikata daxil edilən məlumatlar. Bir sıra ştatlar müvafiq azadol​ma​lardan istifadə etmək üçün  alıcıya xüsusi formada azadolma sertifikatı verir. Digər ştatlar isə xüsusi sertifikatlar nəşr etmirlər, sadəcə lazımi informasiyanı sertifikata daxil edirlər. Sertifikata ən azı aşağıdakı informasiya daxil edilməlidir:

· tarix - satış və ya əvvəlki tarix;

· alıcının və ya onun agentinin və işçisinin imzası;

· alıcı və satıcının adları və ünvanları;

· alıcının sahibkarlıq fəaliyyəti həyata keçirməsi barədə xüsusi razılığı və ya vergi qeydiyyat nömrəsi;

· alınan mal barədə məlumat;

· tələb edilən azadolmanın əsası. 

b) Birbaşa ödəmə sertifikatı - bir çox ştatlar  alıcılara satış vergisini birbaşa ödəmək imkanını tətbiq etmək hüquqları verir. Alıcılar bu səlahiyyətləri istifadə edərək satış vergisini satıcılara ödəməmək hüquqları var. Bu hüquqları istifadə edən alıcıların əldə etdikləri malların vergi cəlb edilməsini və ya azad olmasını müəyyən etməkdə məsuliyyət daşıyırlar. Satıcılar satış vergisini birbaşa ödəmək sertifikatını təqdim edən alıcılardan verginin tutmağa məsuliyyət daşımırlar.

Satış vergisinin xüsusiyyəti ondan ibarətdir ki, bu vergi hər hansı şta​tın hüdudlarından kənara şamil edilmir, yəni şəxs malları müvafiq ştat​dan kənarda yerləşən satıcılardan alarsa satış vergisi əlavə edilmir. Lakin alıcı bu zaman aldığı malın istifadəsinə görə vergi ödəməlidir. Məsə​lən, əgər şəxs pərakəndə satış fəaliyyəti göstərən mağazadan kompyuter alarsa, mağazanın satış vergisi ödəmək öhdəliyi yaranır. Lakin əgər, şəxs belə kompyuteri internet vasitəsilə və ya poçt sifarişi ilə digər ştatın satıcısından əldə edərsə bu zaman satış vergisi tətbiq edilmir, lakin şəxsin əldə etdiyi mallara görə istifadə vergisi (use tax) öhdəliyi yarana bilər. Bununla bağlı istifadə vergisinə satış vergisinin mövzusu hesab edilir.

İstifadə vergisinin əsas elementləri aşağıdakılardır:

·  əlavə vergidir – bu verginin əhatə dairəsi satış vergisi kimi geniş deyil. Bir çox hallarda azadolmalar hər iki vergi üçün eynidir. Misal üçün əgər şəxs Kaliforniya ştatından satış vergisindən azad olunan mal alarsa bu halda, o malı Oreqon ştatında istifadə etdiyinə görə satış vergisi ödəmək öhdəli yaranmır. İstifadə vergisinin vergi tutma malın alış qiymətidir və onun dərəcəsi satış vergisinin dərəcəsi ilə eynidir. 

·  bu verginin ştatların satış vergisində ən böyük fərqləndirici cəhəti onun ödənilməsi qaydasıdır. Bir çox hallarda satış vergisi satıcılar tərə​findən toplanır və ya ödənilir. Lakin istifadə vergisi yalnız alıcıların üzərinə qoyulur. 

·  çıxılmalar – Nevada ştatı istisna olmaqla, hər ştat alıcılara hər hansı digər ştatda eyni mala görə ödədikləri satış vergisinin istifadə vergisində çıxılmasına icazə verir. 

·  bir sıra hallarda istifadə vergisinin öhdəliyi digər ştatlardan əldə edilməyən mallara münasibətdə də yarana bilər. Belə hallar əsasən yaranır, əgər şəxs satış vergisində azad olunan mal edibsə və bu mallı azad olma ilə bağlı olmayan digər məqsədlər üçün istifadə edirsə və ya satış məqsədilə istehsal etdiyi inventarını geri çağırırsa. 

ABŞ-da satış vergisinin dərəcələri və azad olmalar.

Qeyd etdiyimiz kimi, satış vergisi ABŞ-nin Alyaska, Delaver, Havay, Montana, Nyu Hempşir və Oreqon ştatları istisna olmaqla bütün ştatlarda müxtəlif dərəcələrdə tətbiq edilir. Eyni zamanda, müxtəlif ştatlarda müxtəlif azad olmalar mövcuddur. 

Alabama ştatında satış vergisinin dərəcəsi 4% təşkil edir, lakin ştatın müvafiq şəhərlərində əlavə olaraq  istifadə vergisi tətbiq edilir.  

Arizona ştatında sövdələşməyə icazə verən vergi (transaction pri​vilege tax (TPT)) tətbiq edilir. Bu vergi satış vergisindən fərqlənir, çünki yalnız satıcılardan tutulur və alıcı heç bir məsuliyyət daşımır. Eyni zaman​da, federal hökumətə malların satışı satış vergisindən azad edildiyi halda, bu növ satışlar TPT şamil edilmir. TPT dərəcəsi pərakəndə satış üçün 5,6% təş​kil edir. TPT-dən əsasən qida, dərman ləvazimatları və şəxsi maddi əmlakın bir çox növü azad edilir.

Arkanzas ştatında satış vergisinin dərəcəsi 6% olmaqla üstəgəl əlavə yerli vergilərdən də ibarətdir.

Kaliforniya ştatında satış vergisinin dərəcəsi 7,25% təşkil edir, lakin əlavə yerli vergilər əlavə edilməklə bu faiz 8,75-dək yüksələ bilər. Əlavə vergilər müəyyən şəhərlərdə və müxtəlif xüsusi rayonlarda tətbiq edilir.     

Kaliforniya ştatının satış vergisi ilə bağlı qaydalarına əsasən əldə edilmiş nəqliyyat vasitələrinə görə satış vergisi alındığı ərazidə deyil, nəqliyyat vasitələrinin qeydiyyatdan keçdiyi ərazidə tutulur. Bu qayda satış vergisinin nisbətən az ödəmək məqsədilə   nəqliyyat vasitələrinin  daha sərfəli olan şəhərlərdən alınmasına ziddir.    


Kaliforniya ştatında qida məhsullarının, heyvanların, bitkilərin, güb​rənin, dərman ləvazimatlarının, kommunal xidmətlərinin, müvafiq alter​nativ enerji qurğuları və onların ehtiyatlarının, ictimai agentliklərə nümayiş etdirilməsi məqsədilə incəsənət əşyaları və veteran ordenlərinin satışı satış vergisindən azad edilir. Eyni zamanda, böyük siyahıda xüsusi mallara telefon xətləri və dirəklərdən tutmuş kənd təsərrüfatı avadanlığı  və ictimai nəqliyyat üçün nəzərdə tutulan yanacağadək.  

Həmçinin qeyri-kommersiya, təhsil, dini və Gənclər təşkilatlarına müx​təlif azad olmalar verilir. Malların ştatdan kənara satışı da satış ver​gisindən azad edilir.

Kolorado ştatında satış vergisinin dərəcəsi 2,9% təşkil edir və ştatın bir sıra şəhərlərində əlavə vergilər tətbiq edilir. Misal üçün, Denver şəhərində satış vergisinin dərəcəsi  əlavə yerli vergilərlə birlikdə 3,5%-dən 4%-dək dəyişə bilər. Eyni zamanda, Denverdə futbol stadionunun istifa​də​sinə görə vergi və ümumi tranzit vergisi mövcuddur. 

Konnektikut ştatında satış vergisinin dərəcəsi 6% təşkil edir. Geyim malları 50 ABŞ dollarından artıq olduqda, qida məhsulları, internet xid​mət​ləri, dərman ləvazimatları və siqaret çəkmənin qarşısını alan məhsullar satış vergisindən azaddır.

Satış vergisinə cəlb edilən malların satıcılardan tərəfindən alıcılara çatdırılması (o cümlədən poçtla) və daşınması ilə bağlı xidmətlərdən satış vergisi və istifadə vergisi tutulur. Lakin satış vergisində azad edilən mal​la​rın daşınması və ya çatdırılması, yaxud bu malların təkrar satış üçün daşınması və ya çatdırılması xidmətləri satış vergisindən azad edilir.  

Kolumbiya Dairəsində əsasən satış vergisinin dərəcəsi 5,75% təşkil edir. Lakin bir sıra mallara müxtəlif dərəcələr tətbiq edilir. Belə ki, 9% dərəcə alkoqollu içkilərə,  10% dərəcə restoranlara, nəqliyyat vasitələrinin icarəsinə və vizit kartlarının hazırlanmasına, 12% dərəcə pullu avtomobil da​ya​nacaqlarına və 14% dərəcəilə mehmanxana və motellərə. Yerli əhali üçün kommunal xidmətləri daxil olmaqla qida məhsulları və dərman lə​vazimatları vergidən azaddır. 

Eyni zamanda burada satış vergisi tətbiq edilməyən müddətlər (satış vergisi tətilləri) mövcuddur. Bu tətil əsasən sentyabr ayında yeni dərs ilinə edilən alış veriş zamanı tətbiq edilir.   

Florida ştatında satış vergisinin dərəcəsi 6% təşkil edir. Burada malların satışı və ya icarəyə verilməsi, əmlakın satışa buraxılması, icarə ve​ril​məsi və icarəyə götürülməsi,  yaşayış yerlərinin qısa müddətli icarəyə veril​məsi və icarəyə götürülməsi və yoluxucu xəstəliklərə nəzarət və on​lar​dan qorunma ilə bağlı kommersiya xidmətləri kimi məhdud xidmətlər göstərilməsi satış vergisinə cəlb edilirlər. 

Florida ştatında qida məhsulları və dərman ləvazimatları daxil olmaqla vergidən müxtəlif azadolmalar mövcuddur.

Burada satış vergisi tətbiq edilməyən müddət (satış vergisi tətili) məktəb tətilləri zamanı keçirilir.         

Corciya ştatında satış vergisinin dərəcəsi 4% təşkil edir. Qida məhsulları dövlət satış vergisindən azaddır, lakin yerli satış vergisinə cəlb edilir. Yerli satış vergisinin dərəcəsi 1 faizdən 3 faizədəkdir.

Aydaho ştatında satış vergisinin dərəcəsi 6% təşkil edir.

İllinoys ştatında  satış vergisinin dərəcəsi 6,25% təşkil edir. Qida məh​sulları və dərman ləvazimatları 1% dərəcə ilə vergiyə cəlb edilir. Qəzet və jurnallar vergidən azaddır. 

Çikaqo şəhərində və yaxınlıqda yerləşən rayonlarda 9% dərəcə ilə vergi tutulur, lakin burada yüngül içkilərdən 12% dərəcə ilə, fastfooddan isə 10%  dərəcə ilə vergi tutulur.  

İndiana ştatında  satış vergisinin dərəcəsi 6% təşkil edir. Qida məh​sullarının və dərman ləvazimatlarının pərakəndə satışı vergidən azaddır. 

Ayova ştatında satış vergisinin dərəcəsi 5% təşkil edir. Ştatın bir sıra şəhərlərində yerli satış vergisinin dərəcəsi 1%-dən 7%-dəkdir.  

Kanzas ştatında satış vergisinin dərəcəsi 5,3% təşkil edir. Ştatın 700 dən çox yurisdiksiyalarında (şəhər və xüsusi rayonlar) əlavə vergilər mövcuddur. Misal üçün, Topika şəhərində pərakəndə satıcılar 5,3% dərəcəli vergini dövlət vergisi kimi, 2,15%-i isə yerli vergi kimi, ümumilikdə isə 7,45% vergi toplayırlar.  

Kentukki ştatında satış vergisinin dərəcəsi 6% təşkil edir. Əsas qida məhsulları vergidən azaddırlar. 

Luiziana ştatında satış vergisinin dərəcəsi 4% təşkil edir.

Men ştatında malların təqdim edilməsindən və xidmətlərin göstərilməsindən  vergi 5% dərəcələ tutulur. Bu dərəcə eyni zamanda isti​fadə vergisinə də tətbiq edilir.  Eyni zamanda 7% dərəcə ilə  mənzildən və qida məhsullarından və 10%  dərəcə ilə avtomobil nəqliyyatının qısa​müd​dətli icarəsindən vergi tutulur. 

Merilend ştatında tibb ləvazimatları, enerji daşıyıcıları və bir çox yarım fabrikantlar istisna olmaqla 5% dərəcə ilə vergi tutulur.

Massaçusets ştatında malların təqdim edilməsindən və xidmətlərin göstərilməsindən  vergi 5% dərəcə ilə tutulur.   Qida məhsulları (hazır qida istisna olmaqla), əhali üçün su, qaz, elektrik xidmətləri, 175 ABŞ dolla​rın​dan yuxarı olan geyim və ayaqqabılar, dərman ləvazimatları, tibbi xid​mət​lər, din və təhsil məqsədli nəşrlər, kənd təsərrüfat məhsulları və ava​dan​lıqlar, əhali üçün istilik və külək sistemləri, qida talonlarına və Amerikanın bayrağını əks etdirən sənədlər əsasında alınan məhsullar  vergidən azaddır. 2006-cı ildə bu siyahıya dəyişiklik edilərək ştatda istifadə etmək məqsədilə yüklənən kompyuter proqramlarının istifadəsi vergidən azad edilibdir.

Miçiqan  ştatında satış vergisinin dərəcəsi 6% təşkil edir. Miçiqan ştatından kənardan əldə edilmiş malların istifadəsinə görə 6% dərəcə ilə vergi hesablanır və gəlir vergisi bəyannaməsi təqdim edilən zaman ödənilir. Qida məhsulları və dərman ləvazimatları vergidən azaddır.      

Minnesota  ştatında satış vergisinin dərəcəsi 6,5% təşkil edir. Qida məhsulları (hazır qida məhsulları, soda kimi içkilər və şirniyyat istisna olmaqla) və geyim vergidən azaddır. Ştatın bəzi şəhərlərində 0,5% dərəcə ilə (ümumi 7%) əlavə satış vergisi tətbiq edilir.   Spirtli içkilərin satışı 10% də​rəcələ vergiyə cəlb edilir.

Missisipi  ştatında satış vergisinin dərəcəsi 7% təşkil edir. Ştatın şə​hər və rayonlarında restoran və mehmanxanaların satış vergisinə əlavə olaraq turizm vergisi tətbiq edilir.  

Missuri ştatında satış vergisinin dərəcəsi 6,25% təşkil edir.  Şəhər və rayonlarda əlavə olaraq istifadə vergisi tətbiq edilir. Qida məhsullarından 3,25%  dərəcə ilə satış vergisi tutulur. 

Nebraska ştatında satış vergisinin dərəcəsi 5,5 faiz təşkil edir. Yerli idarəetmə orqanlarının 1,5%-dən artıq olmamaqla əlavə verginin tətbiq etmək səlahiyyətləri var. 

Nevada  ştatında satış vergisinin dərəcəsi 6,5 faiz təşkil edir. Lakin Las Veqas kimi şəhərlərdə 7,75%-lə satış vergisi tətbiq edilir. 

Nyu Cersi ştatında satış vergisinin dərəcəsi 7% təşkil edir. Bu dərəcənin 3,5 faizi dövlət vergisinin, digər 3,5%-i isə yerli verginin payına düşür. Burada qida məhsulları (yarım fabrikatlar), ailəvi kağız istehsalı, tibbi ləvazimatlar və geyim vergidə azaddır.    


Nyu Cersi ştatında benzinin hər qallon satışdan 0,145 ABŞ dolları məbləğində aksiz vergisi tutulduğundan, satış vergisi tətbiq edilmir. Hey​van dərisindən və xəzlərdən istehsal edilən geyim və aksessuarların ümumi dəyəri 500 ABŞ dolları və ya ondan yuxarı olduğu halda 6% dərəcə ilə vergiyə cəlb edilir. 


Nyu Mexiko ştatında texniki olaraq satış vergisi mövcuddur deyil, lakin burada malların təqdim edilməsinə və xidmətlərin göstərilməsi də daxil olmaqla bütün fəaliyyətlərə (qida məhsullarının satışı istisna olmaqla) 5% dərəcə ilə  ümumi dövriyyə vergisi tətbiq edilir.     


Nyu-Yorkda satış vergisinin dərəcəsi 4% təşkil edir. Bir sıra şəhərlər və rayonlarda dövlət satış vergisi ilə bərabər 3%-dən 5,5%-dək yerli satış vergisi də tətbiq edilir (məsələn, Utika şəhərində ümumi satış vergisinin dərəcəsi 9,5% Nyu-York Sity də isə 8,37%  təşkil edir).   


Nyu-Yorkda 110 ABŞ dollardan yuxarı olan geyim və ayaqqabılar satış vergisindən azaddır. Lakin bir sıra şəhərlərdə  110 ABŞ dollardan aşağı olan geyim əşyaları da vergidən azad edilibdir. 


Şimali Karolinada satış vergisinin dərəcəsi 4,25% təşkil edir. Bir çox şəhər və rayonlarda əlavə olaraq 2,5% dərəcə ilə yerli satış vergisi  əla​və edilir. Yarım fabrikat qida məhsulları 2% dərəcə ilə vergiyə cəlb edilir. 


Şimali Dakotada satış vergisinin dərəcəsi 5% təşkil edir.


Ohayoda satış vergisinin dərəcəsi 5,5% təşkil edir. 


Oklahoma ştatında satış vergisinin dərəcəsi 4,5% təşkil edir. Şəhər və rayonlarda əlavə olaraq 0-5% dərəcə ilə yerli satış vergisi tətbiq edilir. 


Pensilvaniya ştatında satış vergisinin dərəcəsi 6% təşkil edir. Qida məhsulları, dərman ləvazimatları və geyim əşyaları vergidən azaddır.


Puerto Rikoda  satış vergisinin dərəcəsi 5,5% təşkil edir.  Qida məhsulları (hazır qida məhsulları istisna olmaqla), dərman ləvazimatları və biznes xidmətləri əsas azad olmalara aid edilir. 


Yerli idarəetmə orqanları 1% dərəcə ilə yerli satış vergisi tətbiq etmək səlahiyyətləri var. 


Puerti Rikoda mehmanxana xidmətlərinə və  ya yaşayış sahələrinin qısa müddətli icarəsinə (90 gündən az olmaqla) əlavə satış vergisi (7-11% dərəcə ilə) tətbiq edilir.


Rod Aylenddə  satış vergisinin dərəcəsi 7% təşkil edir. Eyni zamanda, burada restoran xidmətlərindən əlavə olaraq 1% dərəcə ilə yerli satış vergisi tətbiq edilir.

Qida məhsulları, dərman ləvazimatları, geyim əşyaları, ayaqqabılar, qəzetlər və incəsənət işləri vergidən azaddırlar.  

Cənubi Karolina satış vergisinin dərəcəsi 5% təşkil edir, lakin bir sıra şəhər və rayonlarda  1% və ya 2% əlavə olaraq yerli satış vergiləri tət​biq edilir (fastfood restoranları). 

Cənubi Dakotada satış vergisinin dərəcəsi 4% təşkil edir və əlavə yerli vergilərində tətbiq edilməsi istisna deyildir. 

Tennessi ştatında qida məhsullarının satışına 6% dərəcə ilə, digər satışlara isə 7% dərəcə ilə satış vergisi tətbiq edilir.  

Texas ştatında satış və istifadə vergilərinin dərəcələri 6,25% təşkil edir, lakin ştatın bir çox şəhər və rayonlarında 2 faizdən yüksək olmamaqla, cəmi 8,25% satış və istifadə vergiləri tətbiq edilir. Tibb ləvazimatları,  ərzaq məhsulları,  un məmulatları vergidən azaddır.

Yuta ştatında satış vergisinin dərəcəsi 4,75% təşkil edir. Əlavə olaraq yerli vergi tətbiq edilir və faiz dərəcəsi 5-7%-dək dəyişə bilər. 

Vermont  ştatında satış vergisinin dərəcəsi 6% təşkil edir. 110 ABŞ dolları dəyərində geyim əşyaları və ayaqqabılar vergidən azaddır. Viliston, Mançester, Barlinqton və  Straton şəhərlərində əlavə olaraq 1% dərəcə ilə yerli vergi tətbiq edilir. 

Virciniya ştatında satış vergisinin dərəcəsi 5% (4% dövlət və 1% yer​li vergilər) təşkil edir. Müvafiq qida məhsullarından 1,5% dərəcə ilə ver​gi tutulur. Bir sıra şəhər və rayonlarda restoranlardan “Yemək və içki ver​gisi” tutulur. 

Vaşinqtonda satış vergisinin dərəcəsi 6,5% təşkil edir. Qida məh​sul​ları vergidən azaddır, lakin karbonlaşdırılmış içkilərə, spirtli içkilərə və tütünə xüsusi vergi tətbiq edilir.   

Qərbi Virciniya ştatında satış vergisinin dərəcəsi 6%  təşkil edir. Qida məhsullarından 5% dərəcə ilə vergi tutulur, lakin bu güzəşt hazır qida məhsullarının satışına və ya istifadəsinə tətbiq edilmir. 

Digər ştatlarda ödənilmiş satış vergisinin Qərbi Virciniyada çıxıl​ma​sına icazə verilir.  

Viskonsin ştatında satış vergisinin dərəcəsi 5,5% təşkil edir. Qida məhsulların (yarım fabrikatlar) və dərman ləvazimatları vergidən azaddır. 

  Vayominq ştatında 2%-dək yerli vergi əlavə edilməklə satış ver​gisinin dərəcəsi 6% təşkil edir. Ev üçün nəzərdə tutulan qida məhsulları vergidən azaddır. 

8.1.3. Sosial müdafiə vergiləri

Növbəti geniş vergi növü Sosial müdafiə vergiləridir. Bu vergi və ya müavinət işçilərin işə götürən tərəfindən ödənilən gəlirlərindən 6,2% dərəcəsi ilə tutulur və 6,2% dərəcəsi ilə işçilər tərəfindən ödənilir. Bu vergi yalnız qazancdan ödənilir və 2006-cı ildə Sosial müdafiə gəlirləri bazası adlanan 94,200 dollardan yuxarı olan gəlirlərdən tutulur. Sosial müdafiə gəlirləri bazası ildən-ilə artır və ilkin sığorta məbləğləri hesablarının mak​si​mum hədlərini də göstərir. Qeyri-maddi aktivlərdən əldə olunan gəlirlər, mə​sələn, istiqrazlardan əldə olunan faizlər, market və bank hesablarındakı pullar və dividentlər, ümumi səhmlər və icarə haqları sosial müdafiə ver​gisini subyekti hesab olunmur. Əməkhaqqı ABŞ Məcəlləsinin 409-cu böl​mə​sində göstərilib. Beləliklə, sadəcə riyazi hesabla yüksək gəlir əldə edən şəxslər orta hesabla aşağı gəlir əldə edən şəxslərə nisbətə daha az vergi ödəyir. 

8.1.4. Tibbi yardım vergiləri

Tibbi yardım vergiləri yaşlı və əlillər üçün olan Tibbi yardım və sağ​lamlıq sığortası proqramlarını maliyyələşdirir. İşçini gəlirinin 1,45%-i işə götürən tərəfindən və işçi tərəfindən gəlirinin 1,45%-i tibbi yardım ver​gisi kimi ödənilir. 

Burada qeyri-maddi aktivlərdən əldə olunan gəlirlər vergiyə cəlb olunmur. Sosial müdafiə və Tibbi yardım vergiləri birlikdə əməkhaqqı ver​gilərini təşkil edir. Bu vergilər əməkhaqqından tutulur lakin, Federal gəlir vergisindən fərqli olaraq onlar öz səciyyəvi məqsədlərindən kənardadırlar. Belə ki, Tibbi yardım və sosial müdafiə proqramları üçün tələb olunan məs​rəflər cari vergilər və toplanmış trast fondların hesabına qarşılanır və  onlar ləğv olunduğu halda Sosial Sığorta Administrasiyası və tibbi yardım admi​nist​rasiyaları yardım göstərmək səlahiyyətlərini itirəcəklər. Konqresdən fərqli olaraq onların öz əməliyyatlarını maliyyələşdirmək üçün federal hö​ku​mətdən kredit almaq hüquqları yoxdur. 
8.1.5. Dövlət vergiləri: gəlir, dövriyyə və əmlak

Hər bir ştatın özünəməxsus vergi sistemi mövcuddur.

Səciyyəvi olaraq daşınmaz əmlaka münasibətdə tutulan vergi adətən “əmlak vergisi” adlanır. Əmlak vergisi bir çox hallarda mülkiyyət hüqu​qundan asılı olaraq bu daşınmaz əmlakın dəyərinə münasibətdə tutulur. Misal üçün, Texas ştatında əmlak vergisi daşınmaz əmlakdan və xüsusilə də onun sahibindən hər vergi ilinin yanvar ayının birində tutulur. Vergi əm​la​kın həmin tarixə olan dəyərinə vergi dərəcəsinin tətbiq edilməsi ilə hesab​lanır. Nyu-York kimi bir çox ştatda həmçinin daşınmaz əmlakın alqı-satqısı vergisi mövcuddur. 
Burada, həmçinin əlavə gəlir, dövriyyə və aksiz vergiləri tutula bilər (həmçinin istifadə vergisi). Dövlət tələblərinə əsasən vergi tutulan gəlir, bəzi düzəlişlərlə federal vergi tutulan gəlirə əsaslanır. Misal üçün, bir çox ştatlarda yerli vergi öhdəlikləri digər ştatlardan, başqa sözlə federal gəlir vergisi mövcud olmayan ştatlardan əldə olunur. Belə ki, dövlət gəlir vergisi məbləğini hesablamaq məqsədilə bu gəlir federal vergi tutulan gəlirə əlavə edilməlidir. Neft və mineral məhsulları istehsal edən ştatlarda faydalı qazıntı vergiləri tutulur və bu vergi daha çox məhsulların satışı zamanı yox, istehsalı zamanı tutulan aksiz vergisinə oxşayır. Buna misal olaraq Yeni İngiltərə ştatlarında mövcud ağac/odun doğrama fəaliyyətinə münasibətdə tutulan və doğranmış ağac və ya odundan əldə olunan mənfəətə yox, doğ​ran​mış məhsulun dəyərinə münasibətdə tutulan hasilat vergilərini gös​tər​mək olar. Mehmanxana otaqlarına münasibətdə vergilər ümumidir və siyasi cəhətdən məşhurdur, çünki vergi ödəyiciləri adətən vergilərin toplanmasına münasibətdə səsvermə hüququna malik deyillər. 

Alyaska, Florida, Nevada, Cənub Dakota, Texas, Vaşinqton və Vayominq ştatlarında fərdi gəlir vergisi tutulmur. Nyu-Hempşir və Tennesi ştatlarında faiz və divident gəlirlərinə münasibətdə vergilər mövcuddur. Delaver, Oreqon, Montana və Nyu-Hempşir ştatlarında dövlət və yerli ver​gilər mövcud deyil. Alaskada dövlət satış vergiləri mövcud deyil lakin, yerli hökumətə müəyyən edilmiş maksimum məbləğə qədər satış vergisi top​lamaq hüququ verilib. 

 
Bir çox ştatlarda həmçinin şəxsi əmlak vergisi tutulur və bu ştatın sərhədləri daxilində həyata keçirilən əmlaka yiyələnmək ya sahibkarlıq imtiyazlarına münasibətdə illik vergilər hesab edilir. Avtomobil və qayıq​la​rın qeydiyyata alınması üçün rüsumlar bu verginin növlərindən biridir, belə ki, bir çox insan praktiki olaraq bütün şəxsi  əmlakın şəxsi əmlak vergisinin sub​yekti olduğundan xəbərsizdir. Ümumiyyətlə, təsərrüfat malları vergidən azad​dır, lakin faktiki olaraq əhəmiyyətli obyektlər (incəsənət əsərləri də daxil olmaqla) əhatə olunur əsasən də vergi ödəyicisinin təsərrüfat məq​səd​lərindən kənarda istifadə olunduqda və ya toplandıqda. 

Ştatlara sərhədləri digər dairələrin sərhədlərində asılı olmayan xü​susi vergi dairələri (xüsusilə də su və ya çirkabların təmizlənməsi, parklar, ictimai nəqliyyat, fövqəladə hallar xidməti və ya məktəblərin təmin edil​məsi) yaratmaq icazəsi verilir və onların gəlirləri əmlak vergisi, ban​derol vergisi, yol və ya körpü rüsumlarının bir hissəsi və ya adları çəkilən xid​mətlər üzrə qeyri-vergi ödənişlərinə əlavə olaraq satış vergilərinə əla​və​lərdən (məsələn normalaşdırılmış su) gəlir əldə etmək imkanı var. Ştat höku​mətləri ümumiyyətlə satış və ya gəlir vergiləri hesabına və az miq​darda korporativ qeydiyyat haqları, müəyyən aksiz vergiləri və avtomobil lisenziyası rüsumları hesabına maliyyələşir.

8.1.6. Şəhər və kənd vergiləri

Şəhər və kəndlər park və məktəbləri təkmilləşdirmək, polis və yanğın departamentlərini maliyyələşdirmək, yerli əhəmiyyətli yolları yax​şı​laşdırmaq və digər xidmətləri həyata keçirmək məqsədilə əlavə vergilər top​lamaq hüququna malikdirlər. Bu məqsədlə onlar Daxili Gəlirlər Xid​mətindən vergi ödəmə hesab nömrəsi almalıdırlar. Digər yerli hökumət agentlikləri, məsələr məktəb dairələri vergitutma hüququna malikdirlər. 

Yerli vergilərə adətən əmlak vergisi daxildir lakin, buraya satış ver​giləri və gəlir vergiləri də daxil edilə bilər. Bir çox şəhərlərdə rezidentlərlə yanaşı burada işləyən qeyri-rezidentlərdən də vergi tutulur. Bu hal hətta qeyri-rezident müvəqqəti olaraq şəhərdə işlədiyi vaxt baş verir. Misal üçün, 1992-ci ildə Filadelfiya şəhərində buraya gələn beysbol oyunçularından məcburi olaraq əməkhaqqı vergisi tutulurdu. Bəzi kəndlərdə cüzi məbləğdə, bəzi hallarda 100 dollardan az məbləğdə Peşəkar İmtiyazlar vergisi tutulur.

8.1.7. Vərəsəlik vergiləri

Vərəsəlik vergiləri imkanlı şəxslərdən və ailələrdən tutulur və federal hökumətin illik gəlirlərinin (2 trilyon dollar) 2%-ni (30 milyard dollar) təşkil edir. Buraya hədiyyə vergiləri, vərəsəlik vergisi və vərəsəlik şəklində bağışlanan əmlak vergilər daxildir. Transfert vergilərinin oppo​nent​lərin onu “ölüm vergiləri” də adlandırır. Bu termin texniki cəhətdən yan​lışdır, çünki bu vergi şəxsi “ölüm məbləğinə” deyil, onun vərəsəlik şək​lində keçən mirasına münasibətdə tutulur. “Ölüm vergisi” termini Res​pub​likaçı siyasi məsləhətçi olan Frank Luntz tərəfindən kəşf edilib. 

Hədiyyə vergiləri şəxsin sağlığında digər şəxsə bağışlanan əmlaka, vərəsəlik vergisi isə onun ölümündən sonra vərəsəlik şəklində keçən əmlaka münasibətdə tutulur. Vərəsəlik şəklində bağışlanan əmlak vergiləri hədiyyə və vərəsəlik vergisinə əlavə olaraq tutulur və şəxsin sağlığında və ya ölümündən sonra ondan bir nəsil sonrakı şəxsə keçən əmlaka müna​si​bətdə tutulur, məsələn, babadan nəvəyə keçərsə. Vərəsəlik vergisi öhdəlikləri adətən indossantın özü və ya əmlakı hesabına ödənilir. Əgər vərəsəlik vergisi varisin öhdəliyidirsə, lakin o indossant tərəfindən ödənilirsə bu da həmçinin hədiyyə hesab olunur. 

2002-ci il dekabr ayından etibarən hədiyyə və vərəsəlik vergilərinə münasibətdə vergi dərəcələri hədiyyə və ya vergiyə cəlb olunan mirasın 2.5 milyondan dollardan aşağı olan məbləği üçün vahid vərəsəlik vergisi dərəcələrinə əsasən  18%-dən başlayaraq 50%-ə qədər artdı. Vərəsəlik şəklində bağışlanan əmlak vergilər sabit 50% dərəcəsində tutulur. Hər bir şəxs vahid kredit (hazırda 345,800 dollar) hüququna malikdir hansı ki, 1 milyon dollardan aşağı olan əmlakı vergidən azad edir. Hər bir şəxsə həmçinin illik istisna məbləği güzəşti təqdim olunur və hər bir şəxsin il ərzində hədiyyə məbləğindən bu məbləğ çıxılır. Əgər indossant hədiyyənin illik istisna məbləğindən çox olan məbləğinin ödəməyi seçməzsə, şəxs vahid kredit hüququnun bir hissəsindən istifadə etmiş hesab edilir. Hər bir şəxs üçün onun ömrü boyu vərəsəlik şəklində bağışlanan əmlak ver​gilərindən azadolma (hazırda 1,1 milyon $) hüququ vardır. 

8.1.8. Digər vergilər

ABŞ-da işsizlik sığortasını dəstəkləmək məqsədilə əməkhaqqı ver​gisi tutulur. Onu məbləği əməkhaqqının ilk 7000 dollar məbləğinin 1,2% dərəcəsindədir lakin, o ölkə işsizlik agentlikləri tərəfindən koordinasiya olu​nur və işsizlik sığortası olan ştatlarda ikiqat vergitutmanın baş verməsinə yol verilmir. 

ABŞ-da həmçinin işini dəyişmiş işçilərə münasibətdə yenidən təlim vergiləri tutulur, onun məbləği işçinin əməkhaqqının ilk 7000 dollar məb​ləğinin 0,1%  dərəcəsindədir və bu vergi işə götürənlərdən tutulur. 

ABŞ-da benzin və digər motor yanacaqlarına münasibətdə federal aksiz vergisi tutulur.  2005-ci ildə hər bir qallon benzinə münasibətdə 18.4 sent və hər 1 qallon dizel yanacağına münasibətdə 24,4 sent təşkil edirdi. Saflaşdırılmış spirt, tütün məmulatları və bəzi odlu silah növlərinə müna​si​bətdə əhəmiyyətli aksiz vergiləri mövcuddur. 

Hökumət vergi ödəmələrini hesab nömrəsi və ödəmə tarixinə görə izləyir. Daxili gəlirlər xidməti üçün hesab nömrəsi şəxsin Sosial müdafiə nömrəsi, Fərdi vergi ödəyicisinin eyniləşdirmə nömrəsi və ya İşə götürənin Eyniləşdirmə nömrəsi ola bilər. 

İnflyasiya və vergi yükünün azaldılması.
Bir çox vergi hüququ inflyasiyaya dəqiq indeksləşməyib. Onlar ya inflyasiyaya tam əhəmiyyət vermirlər və ya istehlak qiymətləri indeksinə uyğun olaraq, real inflyasiyanı artırmaq məqsədilə indeksləşdirirlər. Proq​res​siv vergi sistemində dərəcələrin inflyasiyaya uyğun olaraq indeks​ləş​dirilməməyi sonda faktiki vergi dərəcələrinin artmasına səbəb olar (əgər infl​yasiya artmaqda davam edərsə),  belə ki, əməkhaqqına münasibətdə infl​yasiya gəlirin azalmasına və vergi ödəyicilərinə daha yüksək dərəcələrlə vergi ödəməsinə səbəb olar.

Göstəricilər: 

Cədvəl 8.6 
2004 və 2005-ci il Maliyyə illəri üzrə DGX tərəfindən yığılmış vergilər 
(vergi növləri üzrə) (min dollar ilə)
	Vergi növləri


	Ümumi yığılmış vergi

	
	2004
	2005
	2005-ci il

ümumi %

	ABŞ üzrə cəmi
	2 018 502 103,0
	2 268 895 122,0
	100,0

	Korporativ gəlir vergisi

     Cari

     Vergidən azad edilmiş təşkilatların biznes  fəaliyyətindən gəlir vergisi
	230 619 359,0

230 108 627,0

510 732,0
	307 094 837,0

306 470 933,0

623 904,0
	13,5

13,5

-

	Şəxsi gəlir vergisi

     Tutulmuş gəlir vergisi

     Digər
	990 248 760,0

746 981 035,0

243 267 725,0
	1 107 500 994,0

786 612 462,0

320 888 532,0
	48,8

34,7

14,1

	Əməkhaqqı fondundan tutulan vergilər

Qocalığa, ölümə, əlilliyə və xəstəxanaya görə sığorta, cəmi

     Federal Sığorta ödənişləri Qanunu

     Fərdi fəaliyyətdən Sığorta ödənişləri Qanunu  

İşsizliyin sığortası

Dəmir yolu işçiləri təqaüdü 
	717 247 296,0

706 107 909,0

664 928 086,0

41 179 823,0

6 718 028,0

4 421 359,0
	771 441 662,0

759 955 617,0

716 905 338,0

43 050 279,0

6 947 510,0

4 538 535,0
	34,0

33,5

31,6

1,9

0,3

0,2

	Miras və hədiyyə vergisi

     Miras

     Hədiyyə
	25 579 462,0

24 130 143,0

1 449 319,0
	25 605 531,0

23 565 164,0

2 040 367,0
	1,1

1,0

0,1

	Vasitəli vergilər
	54 807 225,0
	57 252 098,0
	2,5


Cədvəl 8.7 
1971-2005-ci maliyyə illəri ərzində DGX tərəfindən yığılmış vergilər,

DGX-nin xərcləri, işçilərin sayı və ABŞ əhalisinin sayı  (ABŞ dolları ilə)

	Maliyyə

ili
	Ümumi yığılmış vergi
	Çəkilmiş

xərclər
	Hər yıxılmış

$100

çəkilən xərc
	Əhali sayı

(min nəfər)
	Adam-başına

yığılan

vergi
	İşçilərin

orta sayı

	1971
	191 647 198 138
	981 065 297
	0,51
	207 053,0
	926
	68 972

	1975
	293 822 725 772
	1 584 711 486
	0,54
	213 559,0
	1 376
	82 339

	1980
	519 375 273 361
	2 280 838 622
	0,44
	228 231,0
	2 276
	87 464

	1985
	742 871 541 283
	3 600 952 523
	0,48
	239 714,0
	3 099
	92 259

	1990
	1 056 365 651 631
	5 440 417 630
	0,52
	251 057,0
	4 208
	111 962

	1995
	1 375 731 835 496
	7 389 692 000
	0,54
	267 456,0
	5 144
	112 024

	2000
	2 096 916 925 000
	8 258 423 000
	0,39
	283 212,0
	7 404
	97 074

	2001
	2 128 831 182 000
	8 771 510 000
	0,41
	286 131,0
	7 440
	97 707

	2002
	2 016 627 269 000
	9 063 471 000
	0,45
	289 001,0
	6 978
	100 229

	2003
	1 952 929 045 000
	9 401 407 000
	0,48
	291 853,0
	6 691
	98 824

	2004
	2 018 502 103 000
	9 756 344 000
	0,48
	294 721,0
	6 849
	98 735

	2005
	2 268 895 122 000
	10 027 262 000
	0,44
	297 560,0
	7 625
	94 269


8.2. Kanadanın vergi sistemi

Ərazisi –                              9,98 mln. kv.km;


Əhalisi –                              33,3 milyon nəfər;

ÜDM –                                1,43 trln. dollar;

Adambaşına düşən ÜDM – 42738 dollar.

8.2.1. Ümumi məlumat

Qeyd etməliyik ki, bütün  ölkələrin vergi sistemləri  üçün  əsas  meyar  vergilərin iqtisadiyyatın  inkişafına xidmət etməsidir.  Hər bir ölkə öz milli maraq​larını nəzərə almaqla vergi siyasəti aparır. Azərbaycan Respublikasında vergi sisteminin təkmilləşdirilməsinin başlıca məqsədi milli mənəvi dəyərlər nəzərə alınmaqla, vergi sistemini beynəlxalq standartlara uyğunlaşdırmaqla  ölkənin sosial-iqtisadi inkişafının sürətləndirilməsinə təkan verən səmərəli  vergi siyasətinin həyata keçirilməsindən  ibarətdir.   

Xarici ölkələrin vergi sistemlərinin öyrənilməsi bu  ölkələrin səmərəli, qa​baqcıl təcrübəsini nəzərə almağa və tətbiq etməyə imkan verir. İnkişaf etmiş öl​kə​lərin  vergi sistemlərinə xas olan xüsusiyyətlərdən  biri də müxtəlif  səviyyəli büd​cələrin  gəlirləri arasında dəqiq  sərhədin müəyyən edilməsidir. Ölkənin vergi sis​teminin strukturu onun dövlət qurluşundan  bilavasitə asılıdır. ABŞ, Almaniya, Kanada kimi  federativ dövlətlərdə büdcə federal, ərazi və yerli olmaqla üç səviyyəlidir.  Bu baxımdan Kanadanın vergi sisteminin xüsusiyyətləri ilə yaxından tanış olmaq məqsədəuyğun olardı

Kanadanın vergi sistemi başqa ölkələrin vergi sistemi ilə müqayisədə yüksək fərqli səciyyəvi (qeyri-mərkəzləşdirilmiş) xüsusiyyətlərə  malikdir. Burada səciyyəvilik ondan ibarətdir ki, vergitutma ilə bağlı mərkəzi orqanlar bir sıra vəzifələrini yerli orqanlara vermişlər. Bu da ölkənin iqti​sa​di strateqiyasının formalaşmasında və vergitutma məsələlərinin həllində əyalətlərin əhəmiyyətli rola malik olduqlarını göstərir. Xüsusi ilə də təhsil, sə​hiyyə və sosial siğorta sahəsində olduğu kimi əyalətlərin payına  bütün dövlət xərclərinin yarısından coxu düşür. Müasir şəraitdə Kanadanın vergi sistemi  aşağıdakı 3 əsas səviyyəli olduğu göstərilir:

·  Federal  (dövlət gəlirlərinin 48%-i );

·  əyalət    (dövlət gəlirlərinin  42%- i);

·  yerli      (dövlət gəlirlərinin   10%- i).

Federal büdcənin gəlirlərinin əsas hissəsini əhalinin gəlir vergisi, korporasiyalardan tutulan vergilər, mal və xidmətlərə görə vergilər, ak​siz​lər, gömrük rüsumları və sosial müdafiyə fonduna ödəmələr təşkil edir və bunların da payına büdcə gəlirlərinin 50%-i düşür.

Əyalət gəlirləri əhalinin gəlir vergisi, satışdan vergi, korporasiyaların mənfəət vergisi, aksizlər, sosial müdafiyə fonduna ödəmələr, hədiyyələrə görə vergilər, renta ödəmələri, qeydiyyat və lisenziya yığımlarından ibarət ol​maqla bunların da payına büdcə gəlirlərinin 40%-i düşür.

Yerli büdcələrin vergi daxilolmaları əmlak vergisindən və sahibkar fəaliyyətindən alınan vergilərdən formalaşır ki, bunların da  payına büdcə gəlirlərinin 10%-i  düşür.

 Prinsipcə bütün vergilər milli kalorit daşısalar da, xarakterinə  görə (vergi bazası, tutulma obyekti, dərəcələrin hesablanması) avropa vergi  sistemindən az fərqlənir.

 Vergitutma sferasında əyalətlərə veilmiş səlahiyyətlərin kifayət qədər geniş olmasına baxmayaraq, onlar hökumət tərəfindən dövlət trans​fer​ləri formasında yardımlar alır və  bu da onların ümumi gəlirinin təqribən 28%-ni təşkil edir. Əyalətlərə federal transferlər regionlar arasında iqti​sa​diyyatın tarazlaşdırılması, sosial təminat sferasına kömək göstərilməsi və əyalətlərin büdcə sferasının tənzimlənməsi məqsədi daşıyır.

 Əyalətlər arasında kapitalın cəlb olunması uğrunda rəqabət ver​gilərin artmasına maneələr törədir və ümumilikdə ölkə üzrə vergi təzyiqinin tarazlaşdırılmasına gətirib çıxarır.

8.2.2. Gəlir vergisi

Fiziki şəxslərin federal gəlir vergi və fiziki şəxslərin əyalət gəlir vergisi birbaşa olaraq fiziki şəxsin özləri  tərəfindən və ya qeyri-korporotiv bizneslə ildə 1 dəfə bütün mənbəələrdən əldə edilən ümumi gəlirinin məb​ləğində ödənilir. Əgər vətəndaşın ümumi gəlrindən bu gəlirlə bağlı xərcləri çı​xılarsa, yerdə vergitutma obyekti kimi gəlir qalır. Ondan da qanunla müəy​yənləşdirən xərclər çixılarsa vergi tutulan gəlir alınır.
 Gəlir  aşağıdakı 6 mövqe üzrə təsnifləşdirilir:

 - əməkhaqqı;

 - sahibkarlıq fəaliyyətindən gəlir;

 - icarəyə verilən əmlakdan gəlir;

 - investisiyadan gəlir: faizlər və dividentlər;

- kapitalın artırılması;

- digər gəlirlər, pensiya, dotasiya və s.

Pensiya fonduna, həmkarlar təşkilatlarına ödəmələr, ictimai təşki​lat​lara və asossasiyalara üzvlük haqları, uşaqların saxlanılması xərcləri, inves​tisiyalarla bağlı xərclər, ssudalar üzrə ödəmələr, əvvəlki illərdən qalmış zərər gəlirdən çıxılır.

1987- ci il islahatlarından sonra Kanadada federal səviyyədə əvvəl mövcud olan 10 dərəcə əvəzinə 3 dərəcə gəlir vergisi və hər regionda isə öz yerli gəlir vergisi dərəcələri tətbiq olumağa başlanıldı. Bunu aşağıdakı cədvəldən aydın görmək olar.

                                               Cədvəl 8.8
Federal gəlir vergisinin dərəcələri
	Gəlir, min kanada dolları
	       Federal vergilərin maksimal dərəcəsi,%-lə

	0-29590
	17

	29590- 59180
	26

	59180- dan yuxarı
	29


Əyalət gəlir vergisinin varlığı təsviri kifayət qədər dəyişir. Əyalət gəlir vergisi federal vergidən faizi kimi hesablanır. Dərəcələr şimal-şərq zonalarında 43%-dən, Nyufaundlend, Nyu-Bransuk və Saskaçevan əyalətlərində 38% arasında tərəddüd edir. Bunun hesabına faktiki federal-əyalət  gəlir vergisi üzrə vergitutma  26%-dən 45%-dək dəyişir.

Cədvəl 8.9

Regionlarda fəaliyyət göstərən fiziki şəxslərdən
 gəlir vergisinin dərəcələri
	Əyalət,  ərazi
	Əsas dərəcə, %-lə
	Əsas federal-əyalət dərəcəsi, %-lə

	Nyufayndlend
	21,0
	52,3

	Yeni Şotlandiya
	19,0
	50,3

	Prinsa Eduarda a.
	19,0
	50,3

	Nyu-Bransuik
	20,1
	51,4

	Kvebek
	21,6
	52,9

	Ontario
	21,6
	52,9

	Manitoba
	19,1
	50,4

	Saskaçevan
	20,6
	51,9

	Alberta
	14,8
	46,1

	Brit. Kolumbiya
	22,9
	54,2

	Yukon
	15,3
	46,6

	Şimal-Qərb əraziləri
	13,0
	44,4


Beləliklə də, kapital qoyuluşunun forma və həcmindən, həmçinin də vergi  tutmada gəlirlərin real həcmindən asılı olmayaraq vergi sistemi gəlirdən vahid vergi tutma üzərində qurulub.

Əhalinin gəlir vergisi sistemində aktivlərin bazar qiymətinin artı​mından tutulan vergi böyük əhəmiyyətə malikdir. Əgər əvvəllər belə gəlirin yalnız yarısı vergi tutmaya düşürdüsə, nəzərə alınmalıdır ki,  federal-əyalət gəlir vergisi cəmi 26 faizə bərabər idi,  amma indi vergi tutu​lan pay 75%-ə, bazar qimətinin artımına real vergi dərəcəsi isə 30%-ə qalx​mışdır.

Dövlət məşğulluğun siğortası fonduna və dövlət pensiya fonduna məcburi ödənişlər əmakhaqqından çıxılmalar kimi hesablanır. Məşğulluq fonduna vəsaitin köçürülməsi zamanı işəgötürən tərəfindən əməkhaqqı fondundan  hər ay 100 dollara görə 4.06 dollar hesablanaraq ödənilir.  İş​çi​lər​dən əməkhaqqının hər 100 dollarından 2,90 dollar tutulur. Dövlət pen​siya fonduna ayırmalar 2003-cü ildən əməkhaqqı məbləğindən 9,9 faiz həc​mində hesablanır. İllik 3500 dollar əməkhaqqı alan işçilər pensiya fonduna ödəmələrdən azaddırlar. Eyni zamanda yüksək məbləğlər də (ildə 39000 dollar) bu ödəmələrdən azaddırlar.  
8.2.3. Korporasiyaların mənfəət vergisi
Kanadanın vergi sistemində birbaşa vergilər üstünlük təşkil edir. İqtisadiyyatın tənzimlənməsinə müəssisələrin mənfəət vergisi daha çox təsir göstərir.
Müəssisələrin mənfəət vergisinin xüsusi çəkisi federal büdcələrin gəlirlərinin 10, əyalət büdcələrinin gəlirinin isə 4%-ni təşkil edir.

Mənfəət vergisinin dərəcəsi federal və əyalətlərə görə fərqlidir. Mənfəət vergisinin ümumi federal dərəcəsi 28% ( emal sənayesi müəs​si​sə​ləri üçün - 23%), əyalətdə mənfəət vergisinin dərəcələri isə  aşağıdakı cəd​vəl​də göstərildiyi kimidir.

Cədvəl 8.10
Regionlarda fəaliyyət göstərən korporasiyaların 
mənfəət vergisinin dərəcələri
	Əyalət,  ərazi
	    Əsas dərəcə, %-lə
	Əsas federal-əyalət dərəcəsi, %-lə

	Nyufayndlend
	14,00
	43,12

	Yeni Şotlandiya
	16,00
	45,12

	Prinsa Eduarda a.
	15,00
	44,12

	Nyu-Bransuik
	17,00
	46,12

	Kvebek
	8,90 – 16,25
	38,02 – 45,37

	Ontario
	15,50
	44,62

	Manitoba
	17,00
	46,12

	Saskaçevan
	17,00
	46,12

	Alberta
	15,50
	44,62

	Brit. Kolumbiya
	16,50
	45,62

	Yukon
	15,00
	44,12

	Şimal-Qərb əraziləri
	14,00
	43,12


Müəssisələr üçün əsas vergi güzəştləri aşağıdakı kimidir:

- investisiya vergi krediti;

- ETTKİ (Elmi Tədqiqat Təcrübə Konstruksiya İşləri) xərclərinə vergi krediti;

-amortizasiya normalarının sürətləndirilməsi;

-aktivlərinin  dəyərinə vergitutmada güzəştli şərtlər;

-sərvətlərin istifadəsinə güzəşt və s.

Federal büdcə kəsirinin daimi artımı vergi güzəştlərinin daha rasional istifadəsinə gətirmiş,  bu da  ilk növbədə onların istifadə sferasının kiçilmə​sində və ölçülərinin azalmasında əks olunmuşdur. Mədənçıxarma səna​ye​sində buruq avadanlıqlarının, maşının hərəkət (işlək) hissələrinin, reklam avadan​lıqlarının  (əsas kapitalın passiv hissəsi üçün) amortizasiyası norma​ları aşağı salınmışdır.

İnvestisiya krediti Alberta əyaləti üçün 15%, xüsusi seçilmiş rayonlar üçün isə 10%-dir. ETTKİ-yə kapital qoyuluşları üzrə vergi kreditləri bütün müəssisələr üçün 30%,  ayrı rayonlarda emal sənayesi üçün isə  45%-dir.

Balıqçılıq və kənd təsərrüfatı sferasının stimullaşdırılması üçün də vergi xarakterli tədbirlər nəzərdə tutulur. Bu sahənin müəssisələri üçün 3 xüsusi güzəşt mövcuddur. Onlardan birinin məqsədi fermerlərin uşaqlarının kənd təsərüffatında işə cəlb edilməsidir. Valideynlərin vəfatından sonra ferma, ailə-fermer korporasiyalarındakı və ya ailə-fermer əməkdaşlığındakı pay aktivlərin bazar qiymətinin artımına vergi tətbiq edilmədən  övladlara keçir. Övladlar bu aktivlərdən  digər başqa hər hansı bir mülkiyyət hüququ əldə edənə qədər onun (verginin) ödənilməsi təxirə salınır.              

Digər güzəştin mahiyyəti ondan ibarətdir ki,  fermerlərin və balıq​çıların gəlirlərinin  bu sahəylərə xas olan kəskin tərəddüdlərdən müdafiə olun​ması məqsədilə  5 illik dövr ərzində gəlirlərin orta məbləğinin müəy​yən​ləşdirilməsi hüququnun verilməsidir.

Növbəti güzəşt fermer və balıqçıların gəlirlərinin hesablanması metodu ilə bağlıdır. Bu güzəşt fermerlərə illər üzrə gəlirin  bölüş​dü​rül​mə​sini  tənzimləmək, vergilər ödənildikdən  sonra onların sərəncamında qalan məb​ləğini artırmaq və ya azaltmaq imkanı verir. Kanadada kiçik sahib​kar​lığın inkişafına xüsusi diqqət yetirilir. Vergi islahatlarından sonra kiçik bizneslə məşğul olan bütün müəssisələr üçün vahid dərəcə (12%) tətbiq edil​məyə başlanılmışdır. Kanada hökuməti kiçik sahibkarlığa ölkədə məş​ğulluğun səviyyəsinin artırılması imkanı kimi böyük ümidlər bəsləyir.

Vergi sisiteminin inkişafında son ənənə vergitutma bazasının geniş​ləndirilməsinə, vergi dərəcələrinin azaldılmasına,  iqtisadi prosesslərə təsir etmə imkanının saxlanılmasına və federal büdcə kəsirinin azaldılmasına yönəldilmişdir.

8.2.4. Satışdan vergilər

Gəlirlərin toplanılmasında  satışdan vergi öz təbiətinə görə gəlir ver​gi​sinə nisbətdə daha səmərəli mexanizmlərə malikdir. Mövcud  qanun​veri​ciliyə görə  satışdan vergi  aşağıdakı 2 səciyyəvi xüsusiyyətlərə malikdir:

1. Yalnız istehlaka tətbiq edilir, istehsal prosesinin özünü vergidən azad edir, daxili istehsal üçün problem (təhlükə) yaratmır; 

2. Daha geniş bazaya söykənir(əsaslanır).

Federal hökumət 1991-ci ilədək satışdan vahid vergi dərəcəsinə (13,5%) əsaslanırdı. İstehsal resursları da bu vergiyə daxil edilirdi. Bu vergi dərə​cəsi istehsalçılara tətbiq olunurdu və onun effektiv əhəmiyyəti bölüş​dürülmə sistemindən asılı olaraq məhsuldan məhsula (məhsullara görə) əhəmiyyətli dərəcədə dəyişirdi. Vergi daxili istehsala ixrac məhsullarından təqribən 1/3 dəfə  çox təyin edilirdi.  Bu da investisiyaların həcmini orta hesabla  4% artırir, gəlirlərin yarısı  istehsalda istifadə olunan resurslara  tətbiq edilən vergidən yaranırdı. Bu faktorlar Kanada üçün xarakterik, çox da böyük olmayan açıq iqtisadiyyatın   inkişafa  maneə   olurdu.

Satışdan vergilərdə (federal) problemlərlə üzləşən federal hökümət əsas gücü yerli satışdan vergitutmanın inkişafı istiqamətdə   islahatların aparılmasına yönəltməyi qərara almışdır. Hökumətin bu addımı milli satışdan verginin avropa modelinə uyğun, əlavə olunmuş dəyərə görə tətbiqi və inkişafı fikrini reallaşdırmışdır.

1991-ci ildən sonra mal və xidmətlərə görə vergi qəbul olundu. Av​ropa modelindəki əlavə dəyərdən fərqli olaraq Kanadada mal və xidmətlərə vahid vergi dərəcəsi (7%) tətbiqi üstünlüyə malikdir. Eyni zamanda ərzaq məhsullarına, dərmanlara, tibbi preparatlara və avadanlıqlara vergi  tətbiq edilmir, təhsil və səhiyyə xidmətləri vergidən azad edilir.

Mal və xidmətlərdən vergi ölkəyə əhəmiyyətli dərəcədə gəlir gətirir. Daha geniş iqtisadi bazanın yaradılmasına və aşağı dərəcəli bazara təhrifedici təsirləri azaltmağa və resursların daha effektivli yerləş​diril​mə​sinə nail olmağa kömək edir. Özlüyündə bu cür vergilərin tətbiqi Kana​danın vergi sisteminin əhəmiyyətli   dərəcədə yaxşılaşdırılması demək idi, amma bu əlavə çətinliklərə gətirib çıxardı. İş burasındadır ki, vergi əyalət vergiləri ilə bir yerdə  pərakəndə satışdan tutulur. Pərakəndə ticarət sfera​sında paralel fəaliyyət göstərən iki vergi   satıcıları  müxtəlif bazadan iki vergini hesablamağa və mühasibat uçotu sistemini buna uyğunlaşdırmağa məcbur edir ki, bu da əlavə problemin yaranmasına səbəb olur. Digər tərəfdən bu əyalət vergilərinin vahid sistemə salınmasına və onların federal vergiləri ilə harmonizasiyasına stimul yaradır. Alberta əyalətlərindən və iki ərazidən başqa, bütün əyalətlər yerli vergiləri satışdan tutur.

          1997-ci ildə Nyu-Bransuk, Yeni Şotlandiya və Nyufaundlend öz yerli satışdan vergilərini mal və xidmətlərə görə əyalət və federal vrgiləri ilə birləşdirdilər.  Qeyd edək ki, kombinəedilmiş vergi dərəcəsi  15%-ə bərabərdir (7% federal, 8% əyalət dərəcəsi ). Birləşdirilmiş vergi pərakəndə qiymətə daxil edilir, amma ödənilən verginin bütün məbləği çekdə əksini tapır. Hazırkı dövrdə Kanadanın regionlarında pərakəndə satışdan aşağıdakı vergi dərəcələri mövcuddur:

· Nyufayndlend              - 12 %;

· Yeni Şotlandiya           - 11%;

· o. Şahzadə Eduardın    - 10 %;

· Nyu-Bransuk                - 11 %;

· Kvebek                          - 6,5% ( Kvebekdə birləşdirilmiş vergi 
                                                              tutulur: əyalət və federal);

· Ontario                           - 8%;

· Manitoba                        - 7%;

· Saskaçevan                     - 9%;

· Biritaniya Kalumbiyası  - 7%, 

Müəyyən mal növlərinə və xidmətlərə bu verginin başqa dərəcələri də tətbiq edilə bilər. Məsələn, Ontario əyalətində verginin standart dərəcəsi 8%-dir, lakin xüsusi mağazalarda satılan alkoqollu içkilər üçün dərəcə 12%-ə yüksəlir.

8.2.5. Yerli vergilər

Yerli vergilərdən  miqyasına görə  ən əhəmiyyətlisi əmlak vergisidir. Adətən bu vergitutma üzərində tikinti aparılan torpağın dəyərindən yaranır. Əyalətə vahid yaxınlaşmanı formalaşdırmaq üçün vergi tutulan əmlakın qiy​mətləndirilməsi əyalət hakimiyyətlərinin funksiyalarına daxildir. Ver​gitutma obyektinə torpaq və binalar daxildir, avadanlıqlara vergi tətbiq edilmir. Qiymətləndirmədə aşağıdakı 3 faktor nəzərə alınır: 

- mövcud dəyərin yaradılmasına xərc; 

- sahibinə gətirdiyi real gəlir; 

- qiymətləndirmə anına bazar qiymətinin uçotu. 

Əmlak vergisi adətən əmlakın dəyərinin 0,5-1,0%-dən tutulur. Əgər daşınmaz əmlak müəyyən fəaliyyət üçün nəzərdə tutulmuşdursa vergi dərəcəsi kəskin yüksəlir. Məsələn, bərbər xidməti üçün binanın 30%-i miqdarında, vəkil kontorları və həkim kabinetləri üçün 50% miqdarında müəyyənləşdirilmişdir. Əgər bina alkoqollu içkilərin istehsalı üçün istifadə olunursa əmlak vergisi  140% təşkil edir. 
Hökumət və əyalət binaları və qurğuları daşınmaz əmlak vergisindən azad edilir, ancaq ümumi dotasiya və subvensiyalardan əlavə bələdiyyə tərəfindən onların ödəmədikləri vergi miqdarında vəsait ayrılır.

Əyalətlərə və bələdiyyələrə mehmanxana və restoran xidmətləri üçün haqq (rüsum və vergi) alınarkən spirtli içkilərin satışına görə əlavə vergi​lə​rin toplanılmasına icazə verilir. Bələdiyyələr üzrə  daxilolmaların əhə​miyyətli hissəsini- təqribən yarısını- müxtəlif növ lisenziya və razılıqların verilməsinə görə alınan ödənişlər tutur.

8.3. Almaniyanın vergi sistemi

Ərazisi –                              357, 0 min kv.km;


Əhalisi –                              82,2 milyon nəfər;

ÜDM –                                3,3 trln. dollar;

Adambaşına düşən ÜDM - 39650 dollar.

Xarici ölkələrin vergi sistemlərinin öyrənilməsi bu ölkələrin vergi​tut​ma təcrübəsini, vergitutma mexanizmlərinin inkişafının ümumi qanuna​uy​ğunluqlarını nəzərə almağa imkan verir. Bazar iqtisadiyyatına xas olan ölkələrin vergi sistemləri müxtəlif iqtisadi, siyasi və sosial amillərin təsiri nəticəsində təşəkkül tapmışdır. Vergilərin sayı​na, strukturuna, yığılma üsul​larına, dərəcələrinə və digər əlamətlərinə görə  ölkələrin vergi sistemləri bir-birindən əhəmiyyətli dərəcədə fərq​lə​nir. Buna baxmayaraq bütün bu vergi sistemlərinə xas olan ümumi bir cəhət var. Bu da dövlətin vergi gəlirlərinin artırılması üçün yolların axtarılmasından və vergitutmanın əsas prinsiplərinin tələblərinə cavab ve​rən optimal vergi sisteminin yaradıl​ma​sından ibarət​dir.
İnkişaf etmiş dövlətlər  üçün ən xarakterik cəhət iqtisadi həyatın müx​təlif sahələrinə dövlət müdaxiləsinin səviyyəsidir. Məsələn, ABŞ-da bu müda​xilənin səviyyəsi aşağı, İsveçdə yüksək, Yaponiya və Almaniyada isə bu ölkələrlə müqayisədə nisbətən orta səviyyədədir.

Dövlət müdaxiləsinin əsas məqsədi iqtisadiyyatın tənzimlənməsidir. Dövlət tənzimlənməsinin vasitələri isə vergi siyasəti və azad sahib​kar​lı​ğa maliyyə dəstəyinin göstərilməsidir. İqtisadiyyatın dövlət tərəfindən tən​zimlənməsinin əsas məqsədi sabit iqtisadi artıma nail olmaq, əsas əmtəə və xidmətlərin qiymətlərinin sabitliyinin, əmək qabiliyyətli əhalinin tam məş​ğul​lu​ğu​nun və əhalinin gəlirlərinin müəyyən minimal səviyyəsinin tə​min edil​məsi və vətəndaşların sosial müdafiə sisteminin yaradılmasıdır. 

Bütün bu məqsədlərə eyni zamanda nail olunması praktiki olaraq mümkün deyildir. Məsələn, qiymətlərə məhdudiyyət qoyulması iqtisadi ar​tımı zəiflədir, məşğulluq səviyyəsinin aşağı düşməsinə səbəb olur. Balans​laş​dırılmış nisbətin tapılması dövlətlərin iqtisadi siyasətinin əsasını təşkil edir.

 İnkişaf etmiş ölkələrdə vergi siyasəti iqtisadiyyatda baş verən böhran halları ilə vergi dərəcələrini radikal şəkildə aşağı salmaqla mübarizə apar​maq ideyasına əsaslanır. Dövlətin vergi siyasəti ölkədə əlverişli vergi mü​hitinin formalaşmasına, investisiyaların təşviqinə yönəlməlidir.

Vergitutma səviyyəsinin yüksək olmasının nəyə gətirib çıxardığına aşağıdakı misallar əyani sübutdur. Məsələn, 1994-cü ildə Fransadan kapital axını 50 milyard ABŞ dollarından çox olmuşdur. Bu kapitalın əsas hissəsi güzəştli vergitutma rejimi olan ölkələrdə yerləşdirilmişdir. 1985–1994-cü illərdə Böyük Yeddiliyə daxil olan ölkələrdən Karib dənizi hövzəsi və Sakit okeandakı “vergi sığınacağı” ölkələrinə birbaşa investisiyaların həcmi 5 dəfə artmışdır. 

İqtisadi cəhətdən inkişaf etmiş və inkişaf etməkdə olan ölkələrdə korporasiyaların mənfəət vergisinin və fərdi gəlir vergisinin dərəcələri 30–60%, faizlər, dividendlər və royalti şəklində bölüşdürülən mən​fəət​dən tutulan verginin dərəcəsi isə 15–35% intervalındadır.  Həmin ölkələrdə şirkətlərin yaradılması şərtləri və maliyyə hesabatlarına nəzarət kifayət qədər sərtdir, vergi qanunvericiliyinin pozulmasına görə ağır cərimə və cinayət sanksiyaları tətbiq olunur. 

Bu baxımdan Almaniyanın vergi sistemində  hansı mühüm əhə​miy​yətli prinsiplərə əməl edilməsinə, büdcənin hansı mənbələr hesabına forma​laşmasına, aparılan vergi islahatlarına və  vergi sisteminin inkişafının əsas  istiqamətlərinə  diqqət yetirilməsi məqsədəuyğun olardı.        

8.3.1. Almaniyanın vergi islahatları
Almaniyada məqsədyönlü  vergi islahatları həyata keçirilir. İqtisadi artımın stimullaşdırılması, bazar mexanizminin fəallaşdırılması  aparılan  islahatların məqsədini təşkil edir.

İslahatların vəzifələri: vergi yükünün yüngülləşdirilməsi, əlverişli investisiya mühitinin yaradılması, özünümaliyyələşdirmənin genişləndiril​mə​si, kicik təsərrüfat formalarının təşviqi, istehlak həcminin stimul​laş​dı​rılması. Almaniyanın vergi sistemində fərqli ödəyicilərinə, vergitutma ba​zasına, vergi dərəcəsinə görə 50-yə yaxın vergi növü ödənilir. Almaniyada əlavə dəyər vergisinin 16%, mənfəət vergisinin 25% təşkil etməsinə bax​mayaraq burada vergi sistemini cəlbedici adlandırmaq düzgün olmazdı.  Al​maniyada vergi sisteminin ən mühüm prinsipləri aşağıdakılardan ibarətdiir:  

-vergilərin  mümkün qədər minimum səviyyəyədə olması;

-vergilərin yığılması  zamanı səmərəlilik prinsipinin gözlənilməsi (vergilərin yığılması  ilə əlaqədar xərclərin aşağı səviyyəyədə olması);

-vergilərin  rəqabətə maneçilik törətməməsi, kiminsə şansını dəyiş​dir​məməsi;

-vergilərin struktur siyasətinə uyğun olması;

-vergi siyasətinin  gəlirlərin daha ədalətli bölgüsünə yönəldilməsi;

-vergi sisteminin insanların şəxsi həyatına hörmət əsasında qurulması;

- vergitutma ilə əlaqədar olaraq insanların özlərinin şəxsi həyatlarının minimal dərəcədə dövlətə açıqlaması; 

-vergi işçisinin vergi ödəyicisi barədə hər hansı bir məlumatı heç kəsə verməmək hüququnun olması;

-kommersiya(vergi) sirrinin saxlanılmasına zəmanət verilməsi;

-vergi sisteminin ikiqat vergitutmanı istisna etməsi; 

-tutulan vergilərin həcminin insanların müdafiəsi və vətəndaşın dövlətdən ala biləcəyi nələr varsa hamısı daxil olmaqla dövlət xidmətlərinin həcminə uyğun olması.

Almaniyada vergilər dövlət gəlirlərinin əsas mənbəyi hesab olunur. Vergilər ölkənin dövlət büdcəsinin gəlirlərinin təqribən 80%-ni təşkil edir.   

Vergi sisteminin xüsusiyyətləri. Almaniyanın vergi sistemi digər sənayecə inkişaf etmiş ölkələrin vergi sistemindən əsaslı surətdə fərqlənir. Almaniyanın vergi sisteminin hüquqi təminatının başlıca xüsusiyyətləri əsas vergitutma obyektlərinin, vergilərin tutulmasının federasiyalar, ərazilər və icmalar arasında bölüşdürülməsi üzrə qarşılıqlı münasibətlərin və səlahiyyətlərin ölkənin Konstitusiyası vasitəsilə müəyyən ediklməsidir. Gə​lir​lərin tutulması və bölüşdürülməsi üzrə səlahiyyətlər baxımından Al​ma​niyada vergilər aşağıdakı kimi qruplaşdırılır: federal, ərazi, birgə, yerli və kilsə vergiləri. Ən əhəmiyyətli vergilər (gəlir vergisi, əlavə dəyər vergisi, əmlak vergisi, aksizlər və başqaları) federal hakimiyyət orqanlarına məx​susdur. Ayrı-ayrı vergilərin, belə ki, mədən və torpaq  vergilərinin tətbiqi və alınması qaydaları   xüsusi qanunvericiliklə tənzimlənir. Bu qanun​veri​ciliyə görə vergitutma bazasının müəyyən edilməsi,  vergi güzəştəri  və mi​nimum azadolmalar federal hakimiyyətin səlahiyyətinə aiddir. Baza də​rəcələrinə ərazi hakimiyyəti cavab verir,  xüsusi əmsalları   icma tətbiq edir. Əmsallar dövlətin maliyyə siyasətinin aləti kimi mühüm və səmərəli rol oynayır. 

Almaniyada vergitutma obyektləri çox saylı və böyük əhatə dairəsinə malikdir və alınan  vergilərin sayı 50-yə çatır. Büdcələrin strukturu və müxtəlif mənbəələr hesabına formalaşması istiqamətlərinə diqqət yetirək. 

8.3.2. Federal və birgə  vergilər

Federal büdcə aşağıdakı daxilolmalar hesabına formalaşır:

-federal vergilər: gömrük rüsumları, əlavə dəyər vergisi, sığorta fəaliyyətindən əldə edilən  gəlirə hesablanan vergilər, veksel vergiləri, həm​rəy​lik vergiləri, Avropa birliyi xətti üzrə vergilər, aksizlər (pivəyə alınan vergidən başqa);

-birgə vergilərdən alınan  paylar;

-mədən vergisinin bölgüsündən alınan paylar.

Ərazi  büdcəsi aşağıdakı mənbəələr hesabına formalaşır:

-torpaq vergisi: əmlak vergisi, vərəsəlik vergisi, torpaq sahəsi alarkən hesablanan  vergilər, avtonəqliyyat vasitələri sahiblərindən alınan vergilər, pi​vənin istehsalı, idxalı və satışı ilə əlaqədar alınan vergilər, tota​li​zator​lardan və lotereya uduşlarının keçirilməsindən alınan vergilər, yangın əleyhinə mühafizədən vergilər, kazinoda dövriyyədən yığımlar. 

-birgə vergilərdən alınan paylar;

-mədən vergisinin bölgüsündən alınan paylar.

 Birgə vergilərə daxildir: əməkhaqqından tutulan vergilər, gəlir vergisi, korporasiyalardan alınan vergilər, əlavə dəyər vergisi (daşınan mal​ların dövriyyəsinə görə  alınan vergilər daxil olmaqla)

İcma büdcəsi aşağıdakı daxilolmalar hesabına formalaşır:

-yerli vergilər, mədən vergisi, torpaq vergisi, gəlirlərin istifadəsinin spesifik formalarına görə yerli aksiz və vergilər (it sahiblərindən alınan vergilər, əyləncə müəssisələrinin gəlirlərindən vergilər).

-əməkhaqqından tutulan vergilər və gəlir vergisi hesabına  daxilol​ma​lardan  ayrılan paylar;

-torpaq qanunvericiliyi çərçivəsində vergi ödənişləri .

Münasib dinlərə (kotolik, protestant, lyuteran) inananlardan kilsə vergilərinin alınması hüquqi  baxımdan kilsənin  səlahiyyətlərinə aiddir.

Federal və birgə  vergilər.  Federal vergilərin əsasını aksizlər təşkil edir. Bura mineral yanacağa vergilər, spirt və alkoqollu məmulatlara vergilər, tütün məmulatlarına vergilər, sığorta fəaliyyətindən gəlirlərə ver​gilər, gömrük rüsumları və başqaları daxildir. Həmin vergilər tam həcmdə federal büdcəyə köçürülür. Federal vergilər daxilində spirt-alkoqollu iç​kilər,  tütün və tütün məmulatlarına hesablanan və ödənilən vergilər böyük əhəmiyyətə malikdir. 

Federal və ərazi büdcələrinə daxil olan paylara (hissələrə) görə Federasiya və Ərazilər birgə vergilərə malikdirlər.  Bura gəlir vergisi, kor​porasiyalardan alınan vergilər, dövriyyədən vergilər (əlavə dəyər vergisi) da​xildir. Bu vergilər ölkənin büdcə sistemi üçün mühüm əhəmiyyətə ma​lik​dir.  Buna görə də həmin vergilərin  tətbiqi  federal hakimiyyətin hüquq​la​rına  aid edilir. Yeganə müasir vergi hesab edilən  gəlir vergisi üç haki​miy​yət  arasında müvafiq səviyyədə  aşağıdakı qaydada bölünmüşdür. 

- 42,5 %  - mərkəzi büdcəyə;
- 42,5  % - ərazi büdcəsinə;
- 15,0 %  - mülk büdcəsinə.
Birbaşa vergilərin arasında əsas yeri gəlır vergisi tutur. Gəlirin əsas mənbələri əməkhaqqı, bank faizləri, qiymətli kağızlardan əldə olunan dividentlər, yaşayış sahələrinin icarəyə verilməsi, fərdi əmək fəaliyyəti və s. Gəlir vergisi mütərəqqi şkala üzrə tutulur 

Vergi ödəyicilərinin  gəlirlərinin ümumi məbləğinin  5-10%-i həc​mində  xüsusi xərcləri (sığorta ödənişləri, ixtisas artırma, xeyriyyəçiliklə əlaqədar xərcləri)  gəlirlərindən cıxılır. Müxtəlif kateqoriyaya malik vergi ödə​yiciləri tərəfindən təqdim olunan gözlənilməyən (planlaşdırılmayan) xərclər və digər  bu kimi minimumlar  gəlirdən çıxılır. 

Proqressiv (mütərəqqi)  vergi dərəcəsi  15-46% intervalında dəyişir. Gəlirin 204 min avrodan cox olan hissəsi 47% dərəcəsi ilə vergiyə cəlb olunur. Bu zaman 18 yaşadək uşaqlara görə 1800 avro, 18 yaşdan böyük olan uşaqlara görə  isə 2400 avro cıxılır. Vergitutma şkalasının dərəcəsi 0-51% intervalında proqressiv hesab edilir. Gəlir vergisinin dərəcələri ilə aşağıdakı cədvəldən tanış olmaq olar.

Gəlir vergisinin dərəcələri
	Ümumi vergitutulan gəlir, avro
	Marqinal dərəcə, %-lə
	Verginin məbləği, avro

	     13 499-a qədər
	0
	0

	     13500 – 17495
	22,90 – 25,00
	12 – 957

	     17496 – 114696 
	25,00 – 51,00
	970 – 37,892

	    114695-dən yuxarı
	51
	37 919


Əməkhaqqına vergi bir sıra amillərdən asılı olaraq (ödəyicinin subay, ailəli olması, ailə üzrə hər ikisinin işləməsi) 6 mümkün qrupdan birinə aid edilməsi xüsusiyyəti ilə fərqlənir. İşəgötürən (sahibkar) hər bir işçi üçün vergi kartı aparır. İl uzrə vergi məbləğinin korrektirovkası keçirilir.

Korporasiyaların vergitutma obyekti onun mənfəətidir. 2001-ci ildən korporasiyaların mənfəət üzrə  vergi dərəcəsi 25% müəyyən edilmişdir. Həmin vergi üzrə məhdudiyyətlər və qeyri-məhdud məsuliyyətlər mövcud​dur. Qeyri-məhdud məsuliyyət o deməkdir ki, korporasiya Almaniyanın hüdudlarından kənarda yerləşir, lakin gəlirləri Almaniya ərazisində əldə edir. Qeyri-məhdudluq Almaniya ərazisinə aid edilir. Korporasiyaların gəlir​lərindən vergilər müxtəlif hüquqi formada tədbitlərə görə tutulur. Həmin vergi üzrə bəyənnamə vergi orqanına (təşkilatına) 31 may tari​xinədək təqdim edilir. Ödənişlər isə bərabər məbləğdə rüblər üzrə (10 mart, 10 iyun, 10 sentyabr, 10 dekabr tarixlərinədək) ödənilir. 

İşəgötürən aşağıdakı sosial fondlara ödənişləri həyata keçirir: 

- pensiya sığortası    (9,65% , vergitutma bazası – 8600 avro);
- tibbi sığorta            (6,75%, vergitutma bazası – 6450 avro);
- məşğulluq  fondu   (3,25%, vergitutma bazası – 8600 avro).
Büdcənin gəlir hissəsində korporativ vergilərin xüsusi çəkisi 6% təşkil edir. Bu vergi faktiki olaraq mənfəətdən tutulan birbaşa vergidir və korpo​rasiya statusu olan bütün iri və orta şirkətlərin istehsal-maliyyə fəaliy​yətinin tənzimlənməsində mühüm rol oynayır. Almaniyada mənfəətdən korporativ verginin 2 dərəcəsi müəyyənləşdirilmişdir: bölüşdürülməyən  mən​fəət üçün 40%, bölüşdürülən mənfəət üçün isə 30%. Amortizasiya xətti metodla həyata kecirilir. Eyni zamanda qeyd olunmalıdır ki,  3-dək əm​salla dərəcə tətbiq etməklə, lakin 30%-dan  cox olmamaqla hesablama apa​rıla bilər. Daşınan əmlak uzrə amortizasiya cədvəldə göstərilən dərəcələr üzrə xətti metodla hesablanır.   

                          Daşınan əmlak üzrə amortizasiya dərəcəsi
	                      Əmlakın növü
	Dərəcəsi

	Avadanlıq
	10%

	Ofis avadanlığl
	20%

	Avtomobillər, yükdaşıyanlar
	20%-dən 25%-ə qədər

	Patentlər
	12,5%


Torpağa amortizasiya hesablanmır. Binaya 2 % dərəcəsi ilə xətti metodla amortizasiya hesablanır. Azalan qalıq metodunun tətbiqi zamanı aşağıdakı dərəcələtin tətbiqinə yol verilir:

- birinci səkkiz il   – 5%;
- növbəti altı il       –2,2%;
- qalan otuz altı il  – 1,255.
Qudvill 15 il ərzində xətti metodla silinir. 

Vergi dövrü təqvim ili sayılır. 

8.3.3. Əlavə dəyər vergisi

Əlavə dəyər vergisi məhsulun son istehlakçıya doğru hərəkətinin bütün mərhələlərində tutulan, ictimai və şəxsi istehlaka tətbiq olunan dolayı vergidir. Vergitutma obyekti məhsul, iş və xidmətlərin ümumi dövriy​yə​sinin dəyəridir. Deməli, əlavə əyər vergisinin vergitutma obyekti malların və xidmətlərin dəyəri hesab olunur. Büdcə gəlirlərində onun xüsusi çəkisi 28%  təşkil edir. Əsas vergi dərəcəsi isə 16% təşkil edir. Əsas ərzaq məh​sul​ları, kitab və jurnallar üzrə aşağı, yəni 7% dərəcəsi ilə vergi tutulur. Sahibkarların cari ildə dövriyyəsi  32,5 min avrodan az olarsa, onlar növbəti ildə ƏDV ödəməkdən azad olmaq hüququna malikdirlər. 

Fəaliyyər vergisinin obyekti kənd təssərüatı, meşə təsərrüfatı və fərdi əmək fəaliyyəti istisna olmaqla yerdə qalan fəaliyyət növləri ilə məşğul olan müəssisələrdir. Bu fəaliyyət növləri üçün iki vergi dərəcəsi tətbiq olunur: fəaliyyətdən əldə olunan gəlirin 5%-i və vergi tətbiq olunan əsas istehsal fondlarının dəyərinin 0,2%-i.  
8.3.4. Ərazi vergiləri
Ərazi vergiləri daxilində ən əhəmiyyətli vergilər aşağıdakılardır:

əmlak vergisi, vərəsəlik vergisi, avtomobil vasitələrinin sahiblərindən alınan vergilər və pivə üçün aksizlər.

Əmlak vergisinin vergitutma obyekti vergi ödəyicilərinin əmlakıdır. Bu vergi tam həcmdə (bütövlükdə) federal-ərazi büdcəsinə daxil olur. Əmlakın qiymətləndirilməsi material dəyərlilər üzrə aparılır. Eyni zaman​da güzəştlər əmlakın növləri qzrə müəyyən edilir.  Vergi tutulan əmlakın dəyərindən vergi dərəcəsi  fiziki şəxslər üçün 0,5%, hüquqi şəxslər üçün isə 0,6% müəyyən edilmişdir.

Kilsə və yerli vergilər. Qüvvədə olan qanunlara əsasən federal-ərazi kilsələri kilsə vergiləri toplamaq və  öz vəzifələrinin icrası istiqamətində  və​sait​dən istifadə üçün   sərəncam vermək  səlahiyyətlərinə malikdirlər. Kilsə vergilərinin vergitutma obyekti əsasən vergiödəyicilərinin hər bir uşa​ğına görə 300 avro azaldılmaqla gəlir vergisi hesablanmış  illik məbləğ  hesab edilir.Kilsə xadimləri və ya kilsə icmasının üzvləri vergiödəyiciləri he​sab edilir. Kilsə icmasının üzvülüyündən çıxmaq kilsə vergisinin ödə​nil​məsinin dayandırılması deməkdir. Vergi dərəcələri federal-ərazilərdən asılı olaraq gəlir vergisinin 1%-dən  9%-dək  dəyişir.

İcma büdcəsinə daxilolmaların əsasını (40%)vergi gəlirləri təşkil edir. Burada yerli vergilər, mədən vergisi, torpaq vergisi, yerli aksizlər, gəlirlərdən istifadənin spesifik formalarına görə vergilər (it sahiblərindən alınan vergilər, əyləncə müəssisələrinin gəlirlərindən vergilər) başlıca rol oynayır. 

Mədən vergisi icmanın xərclərinin ödənilməsi (maliyyələşdirilməsi) üçün icmanın mühüm mənbəyi hesab olunur. Mədən müəssisələri və onların gəlirləri vergitutma obyekti hesab olunur. Buna görə də mədən vergisi xərclərə daxil edilir və vergitutulan gəlirin həcmini aşağı salır.

Torpaq vergisinin vergitutma obyekti hüquqi və fiziki şıxslərin torpaq mülkiyyətidir. Bu vergi növü üzrə ödəniş subyektlərin gəlirindən asılı deyildir.  Torpaq vergisi icmalar tərəfindən tutulsa da, ancaq onun bir hissəsi ərazi büdcəsinə daxil edilir.Onun dərəcəsi aşağıdakı iki hissədən ibarətdir: 

-mərkəzləşdirilmiş qaydada müəyyən edilən baza kəmiyyəti;

-icmaların əlavəsi. 

Büdcədən maliyyələşən orqanlar, kilsə (kilsənin torpaq sahəsi, elmi məqsədlər üçün istifadə olunan torpaqlar) bu vergi növünü ödəməkdən azaddır. Vergi dərəcəsi  kənd və meşə təsərrüfatı  torpaqları qçün  0,6% və sair totpaq  sahələr üçün 0,26%-dən  0,35%-dək müəyyən edilmişdir.

8.3.5. Vergi sisteminin inkişafının perspektivləri
Almaniyada vergi sisteminin təkmilləşdirilməsi obyektiv faktlarla müəyyən edilir.Vergitutmanın sosial-iqtisadi hüdudları və istehsal müna​si​bətlərinin formalaşması prosesində dövlətin müdaxiləsinin zəruriliyi 

Qərb iqtisadçılarının  fikirincə Almaniyada əsas vergi problemləri aşağıdakılardır:

-müasir vergi sistemi vergi ödəyiciləri tərəfindən çox çətin başa düşülür  və vergi orqanları tərəfindən keyfiyyətli idarəetmə üçün çox çə​tindir. Bu artıq inzibati yığımların toplanmasına və vergidən yayınmaya gətirib çıxarır;
-fərdlərin vergiyə cəlb olunması vergi yukünün ədalətsiz bölünməsi ilə xarakterizə olunur: eyni məbləğdə gəlirlər eyni dərəcədə vergiyə cəlb olunur. Bu da vergi  ödəyicisinin etirazına səbəb olur, vergi ödəyicisinin vergi ödənişi ilə bağlı  düşüncənin təməli mənəvi baxımdan sarsılır; 

- yüksək vergi dərəcələri  iqtisadi qərarların qəbul edilməsi prosesinə mənfi təsir göstərir. Bu qrup vergiyə cəlb olunmaya daxil olan vergi ödə​yi​ci​ləri isə fəaliyyətə maraqlarını (həvəs, stimul) itirirlər və vəsaitin top​lanmasında çətinliklərlə üzləşirlər;
- vergitutma  kompaniyaları  iqtisadi  cəhətdən deyil, vergi baxı​mın​dan investisiya qoyluşuna və balansın yenidən qurulmasına məcbur edir. Bu isə investisiya qoyluşunun keyfiyyətinə və məhdud resursların bölgüsünə mənfi təsir göstərir; 

- şəxsi gəlirlərin və şirkətlərin vergiyə cəlb edilməsində vergi dərə​cə​sinə görə böyük fərqlər şirkətləri vergitutma səbəbləri üzündən müəssisələri sistemləşdirmək barədə qərar qəbul etməyə məcbur edir.

Almaniya vergi sisteminin sadalanan aspektlərdə qeyri-mükəm​məl​liyi həmişə mövcud olmuşdur. Amma dövlət xərclərinin vergilərlə ma​liyyələşdirilməsi imkanlarının azalması, habelə təbii resursların daha səmə​rəli istifadəsinə cəhd göstərilməsi bu problemin həll edilməsi vacibliyini təxirəsalınmaz edir. Vergi sistemində islahatların aparılması Almaniya üçün mühüm əhəmiyyət kəsb edir. Fərdlərdən gəlir vergisinin mükəm​məl​ləş​dirilməsi perspektivlərinin əsas istiqamətlərindən aşağıdakıları qeyd etmək olar:

- vergitutma bazasının genişləndirilməsi; bu münasibətləri  iki yanaşmaya bölmək olar: birinci yanaşma ondan ibarətdir ki, vergitutma bazasına yeni gəlir mənbələrinin cəlb olunması, məsələn, müavinətlər, əsassən xəstəliyə və işsizliyə görə ödənilən məbləğlər və kapital artımından gəlirlər. İkinci yanaşma bəzi gəlir növlərinin vergiyə cəlb olunmasında güzəştlərin ləğvi, əsasən əlavə ödənişlərdə, vergiyə cəlb olunan gəlirdən xərclərin çıxılması  imkanlarının azaldılması və vergi sistemində nəzərdə tutulmuş subsidiyaların ləğvi;
- vergi dərəcələrinə yenidən baxılması; demək olar ki, bütün vergi islahatları maksimum vergi dərəcələrinin azaldılmasını nəzərdə tutur, baxmayaraq ki, əksər ölkələrdə qeyd olunan dərəcələrlə vergiləri yalnız vergi ödəyicilərinin 0,2%-i ödəyir. Bu bəzi dövlətlərdə vergi ödəyicilərinin qruplarının azalması ilə müşayiət olunur.Digər ölkələrdə minimum orta vergi dərəcələri tətbiq olunur.Ümumiyyətlə maksimum vergi dərəcələrinin aşağı salınması orta dərəcələrin dəyişdirilməsindən daha çox səmərəlidir;
- fərqli gəlir növlərinin bərabər vergiyə cəlb olunması rejimi; kapital artımından gəlir digər gəlir mənbələrindən  fərqli olaraq güzəştlə vergiyə cəlb olunur. Daha neytral vergi rejiminin təmin edilməsi məqsədilə bu fərqlərin aradan qaldırılması vacibdir. 

Kompaniyaların gəlirlərindən vergilərin tutulması sahəsində isla​hat​ların keçirilməsi üçün aşağıdakı əsas istiqamətlərin tətbiqi məqsə​dəuy​ğundur:

- vergi güzəştlərinin ləğvi. Almaniyanın vergi sistemində kom​paniyaların  vergiyə cəlb olunmasında  müxtəlif investisiya güzəştləri (in​vestisiyalı vergi kreditləri, regional güzəştlər və s.) nəzərdə tutulur və “vergi” amortizasiyası əhəmiyyətli dərəcədə  iqtisadi amortizasiyanı üstə​ləyir. Ümumiyyətlə islahatlar inflyasiya nəticələrinin kompensasiya edilməsinə, “vergi” və iqtisadi amortizasiyaların yaxşılaşmasına yönəlmiş xüsusi investisiya güzəştlərinin və qaydalarının ləğvini nəzərdə tutmalıdır;
- vergi dərəcələrinin aşağı salınması. Vergitutma bazasının genişlənməsi vergi dərəcələrinin aşağı düşməsi ilə müşayiət olunur;
- bölüşdürülmüş mənfəətdə diskriminasiyasının azalması. Bu cür tədbirlər bəzi hallarda səhmdarlara vergi krediti təqdim edir, vergiyə cəlb olunan gəlirdən ödənilmiş dividentlərin bir hissəsinin çıxılmasını şərait yaradır və ya ayrı (xüsusi) dərəcələr sisteminin tətbiqinə şərait yaradır.

Müəyyən çətinlik və məhdudiyyətlərə baxmayaraq vergilər və irəli sürülmüş təkliflər barədə geniş diskusiyalar Almaniya vergi sisteminin inkişafının istiqamətləri barədə fikir formalaşdırır. Vergi problemlərinin həlli yolları bir sıra sosial-iqtisadi və inzibati xarakterli məhdudiyyətlərlə qarşılaşır, milli gəlirin milliləşdirilməsi  isə son həddə çata bilər. Bundan əlavə vergi siyasətinin xarici aspektlərini də, o cümlədən əsasən vergilərin ölkə​nin dünya bazarında rəqabətə davamlılığına göstərdiyi təsiri nəzərə almaq lazımdır.


Adekvat vergi siyasətinin həyata keçirilməsi üçün hər şeydən əvvəl sənayenin emal sahələrində və xidmət sferasında vergi yükünün gələcəkdə aşağı salınması kursunun saxlanılması zəruridir. Bu investisiya fəallığına yeni impuls verəcək,  kölgəli təsərrüfat fəaliyyətindən imtina etməsi və gəlirlərin artırılması üçün motivasiyanı gücləndirəcək, innovasiya fəa​liyyətini və yüksək texnologiyaların inkişafını stimullaşdıracaqdır.  Bu​nun​la əlaqədar iqtisadiyyatın strukturunun diversifikasiyası və onun gə​ləcəkdə inkişafı üçün zəruri şərtlər yaradılacaq.

8.4. İspaniyanın vergi sistemi

8.4.1. İspaniyanın vergi sisteminin xüsusiyyətləri
Ərazisi -                               504782 kv km.

Əhalisi -                               46,7 mln. nəfər

ÜDM   -                               1,62 trln.  dollar;

Adambaşına düşən ÜDM  - 35557 dollar.

İspaniyanın vergi sistemi Avropada ən cavan vergi sistemidir. Lakin əslində o postafrika dövründə yaranmış və sonradan Avropa Birliyinin tələbləri əsasında dəyişilməyə başlamışdır. 

İnzibati-ərazi bölgüsünə əsasən İtaliyanın vergi sistemi üç səviy​yəlidir. Hüquqi və fiziki şəxslər federal, regional və yerli vergiləri ödəyirlər.


[image: image3]
Regional büdcələrin formalaşmasının əsasında subsidiyalar durur, belə ki, vergilər «yuxarıdan aşağı» paylanır.

Dünyanın bir çox ölkələrində vergidən yayınma dövlətin mübarizə apardığı əsas problemdir. İspaniyada vergilərin yığım səviyyəsinin artırıl​ması bir sıra tədbirlərin həyata keçirilməsi nəticəsində baş verdi. Daimi olaraq maarifləndirmə və izahat işləri aparılırdı. Əsas məqsəd vergilərin ödənilməsinin zəruriliyini əhaliyə təlqin etməkdən, onları inandırmaqdan, bundan başqa, əsasən təhsilin ehtiyaclarının ödənilməsinə sərf edilən vergilərin sərfəli olduğunu nümayiş etdirməkdən ibarət olmuşdur. Tədricən vətəndaşların şüuruna vergilərin bütövlükdə ölkənin maliyyə-iqtisadi sabit​liyinin təmin olunmasında və iqtisadiyyatın inkişafında zəruri rola malik olması yeridilirdi. 
İspaniyada vətəndaşlar tərəfindən alınan bütün gəlirləri özündə əks etdirən vergi bəyannaməsinin təqdim edilməsi məcburidir. 

İspaniyanın vergi sistemində üç növ bəyannamə vardır:

1) könüllü bəyan etmə üçün bəyannamə;

2) informativ bəyannamə;

3) nəticələr üzrə bəyannamə.

Dövlət vergi agentliyinə daxil olan müfəttişlik xidməti tərəfində vergilərin yığılmasına ciddi nəzarət həyata keşirilir. 

8.4.2. İspaniyanın federal vergiləri
İspanlar gəlir vergisini onların əldə etdikləri bütün gəlirlər əsasında bəyannamə ilə ödəyirlər.
 İspaniyada vergitutma bazası bir çox Avropa ölkələrindən fərqli olaraq daha genişdir. Bunlara əməkhaqqından, sahibkarlıq və peşə fəa​liyyətindən əldə edilən gəlirlər, dividendlər, pensiyalar və işsizliyə görə müavinətlər aiddir. Yalnız xəstəliyə görə verilən müavinətlər, dövlət tə​qaüd​ləri, lotereyalardan uduşlar, işdən azad edilən zaman verilən bir​də​fəlik müavinətlər vergidən azaddır.

Vətəndaşlardan tutulan gəlir vergisi vətəndaşların fərdi və ailənin gəlirlərindən tutulur. Ödənişin qaydasının (fərdi və ya ailədən) seçilməsi vergi ödəyicisinin ixtiyarındadır. Vergi tutulan gəlirlərin tərkibinə bütün fəaliyyət növlərindən və əmlakdan alınan gəlirlər daxildir. İspaniyanın rezidentləri üçün hər bir mənbədən, o cümlədən xaricdən əldə edilən gə​lirlər nəzərə alınır, qeyri-rezidentlər isə yalnız İspaniyadan əldə etdikləri gə​lirlərə görə vergiyə cəlb olunurlar. Vergi ödəyicilərinin vergi tutulan gəlirləri də daxil olmaqla bütün gəlirləri iki kateqoriyaya bölünür: dövri və qeyri-dövri.  

Dövri gəlirlərə muzdlu işdən, kommersiya və ya professional fəaliyyətdən gəlirlər, dividendlər, faizlər, royalti, icarə ödənişləri, əmlakın satışından gəlirlər aiddir.

Qeyri-dövrü gəlirlərə əmlakın satışından gəlir (onun əldə edil​mə​sindən 1 ildən çox olmaq şərtilə), bütün təsadüfü gəlirlər aiddir.

Muzdlu işdən alınan gəlirlərin tərkibinə birbaşa əməkhaqqından başqa digər ödənişlər (mükafatlar, bonuslar), mənzillərə, təhsilə görə ödənişlər (kompensasiya) və s. daxildir.

Verginin hesablanması dövri və qeyri-dövri gəlirlərin məcmusu əsasında həyata keçirilir. Verginin dərəcəsi standart dərəcə əsasında müəy​yən edilir.

Kommersiya və ya professional fəaliyyətdən gəlirlər 35% dərəcəsi ilə vergiyə cəlb olunur. Vergitutma obyektini vəkillərin, həkimlərin, yazı​çıların, artistlərin, idmançıların və b. gəlirləri təşkil edir.

Qiymətli kağızlarla əməliyyatlardan gəlirlər bütövlükdə vergiyə cəlb olunur. Bu məbləğdən qeydiyyat xərcləri, müxtəlif komisyon ödənişləri çıxılır.

Daşınmaz əmlakdan istifadəyə görə gəlirlərə vergi ödəyicilərinin vergiyə cəlb edilən gəlirləri aid edilir. Bu məbləğ daşınmaz əmlaka ver​gi​lərin hesablanmasına xərclər, daşınmaz əmlaka kredit üzrə ödənilən kredit hesabına azaldıla bilər.

İspaniyada gəlir vergisinin əsas aspektləri:
1. Fərdi və ya ailəvi (birgə) bəyannamə təqdim etmək olar. Hər bir halda vergi dərəcəsi dəyişmir.

2. Bəyannamənin iki modeli vardır: sadələşdirilmiş və adi.

3. Əmək gəlirlərinə 2253,17 avrodan 3005,06 avroyadək güzəşt tətbiq edilir. Bu güzəşt vergi ödəyicisi əlil olduğu təqdirdə artırıla bilər.

4. Ailə vəziyyəti, uşaqların sayından, yaş həddindən və digər parametrlərdən asılı olaraq güzəştlər mövcuddur.

5. Ümummilli əhəmiyyət kəsb edilən kimi bəyan edilmiş (katolik kilsə, Qırmızı Xaç, Sofiya kraliçası İncəsənət Mərkəzi və s.) fondlara və assosiasiyalara verilən ianələrə ödənilmiş məbləğin 20%-i həcmində vergi güzəşti tətbiq edilir.

6. Bəyannamənin İnternet vasitəsilə təqdim edilməsi mümkündür. Bunun üçün qabaqcadan vergi müfəttişliyinə getmək və milli sikkəxanada xüsusi elektron imza almaq lazımdır.


Gəlir vergisi 18%-dən 48%-dək altı mərhələli proqressiv dərəcə ilə tutulur. Onun böyük hissəsi  federal büdcəyə, kiçik bir hissəsi isə muxtar büdcəyə ödənilir. Buna görə də əyalətlərdən asılı olaraq dərəcə bir qədər dəyişir. Verginin dərəcəsi və vergitutma bazası aşağıdakı cədvəldə verilmişdir:

Cədvəl 8.11
İspaniyada gəlir vergisi
	Vergiyə cəlb 

edilən  baza,

avroyadək
	Tam kvota, avro
	Baza qalığı, avroyadək
	Dərəcə, %

	0
	0
	3 678,19
	18

	3 678,19
	662,07
	9 195,49
	24

	12 873,68
	2 868,99
	12 260,65
	28,3

	25 134,33
	6 338,75
	15 325,80
	37,2

	40 460,13
	12 039,95
	26 973,43
	45

	67 433,56
	24 177,99
	daha çox
	48



Vergi müfəttişliyinə aşağıdakı kateqoriyalı şəxslər bəyannamə təqdim etməkdən azaddırlar:

 - 21 035, 42 avrodan az gəlir (əməkhaqqı) əldə edənlər. Bu məbləğ 7813,16 avroyadak azaldıla bilər, o halda ki, vergi ödəyicisi bir neçə yerdə işləmiş olsun, ikinci və digər işlədiyi yerlər üzrə ümumi gəlirləri ildə 601,01 avrodan artıq təşkil etmiş olsun;

- daşınan əmlakdan və əmlakın artımından gəlir 1502,53 avrodan çox olmazsa (əgər onlardan  müəyyən məbləğ tutulmuş olarsa); və 601,01 avro (əgər məbləğ tutulmamış olarsa);

- 601,01 avro məbləğindən aşağı məbləğə daşınmaz əmlakın icarəyə verilməsindən gəlir əldə edənlər.


Qeyd olunan kateqoriyalı rezidentlər bəyannamə təqdim etmək öhdəliyindən azaddırlar.

İllik gəliri 21000 avrodan çox olan vergi ödəyiciləri gəlirləri haqqında bəyannamə təqdim etməlidirlər. Bəyannamə hesabat ilindən sonrakı ilin iyunun 20-dək təqdim edilir. Əgər bəyannamənin təqdim edilməsinin son günü bazar gününə təsadüf edərsə, bu müddət növbəti iş gününə keçirilir. Bəyannamənin təqdim edilməsi vaxtının gecikdirilməsi maliyyə sanksi​ya​sının tətbiqi ilə cəzalandırılır – hər gün üçün müəyyən faiz. Vergi ya tam həcmdə birdəfəlik, ya da hissə-hissə: bəyannamənin təqdim edilməsi vaxtından 6 ay ərzində 60% və 40% ödənilir.
İspaniyalı işlədiyi yerdə müəyyən edilmiş əməkhaqqı alırsa, vergilər avtomatik olaraq müəssisədə tutulur. Bəyannaməyə daxil olmuş digər gəlir növlərindən vergiləri İspaniyalılar Maliyyə Nazirliyinin vergi idarəsinə birbaşa ödəyirlər. Bəyannamələrə təkcə daxilolmalar deyil, eyni zamanda uşaqlara, yaşlılara və əlillərə qulluğa görə müavinətlər və  müxtəlif sosial ödənişlər daxil edilir. Əgər vergi ödəyicisi şəxsi fəaliyyətlə məşğul olursa, onun əldə etdiyi gəlirdən icarəyə götürdüyü bina və avadanlığa görə ödədiyi icarə haqqı çıxılır. Əgər İspaniyalı yaşayış evinin alınması üçün bankdan kredit götürübsə, dövlət ona gəlirdən çıxılan məbləğin bir hissəsini ödəyir. Beləliklə, vergi ümumi gəlirdən daimi olaraq aldığı haqlar və müxtəlif imtiyazlar çıxıldıqdan sonra ödənilir. Əgər qalıq mənfi olarsa, dövlət bu məbləğin əvəzini ödəyir. 
8.4.3. Kompaniyaların mənfəət vergisi
Aşağıdakılar mənfəət vergisinin ödənilməsindən azaddırlar: qapalı investisiya kompaniyaları, professional assosiasiyalar; müəssisələrin mü​vəqqəti şuraları (birgə müəssisələr); pay bölgüsü əsasında öz fəaliyyətini quran müəssisələr; təsis müqaviləsi əsasında öz fəaliyyətini quran və alınmış gəliri təsisçilərin payına uyğun bölgüsünü nəzərdə tutan iqtisadi maraq qrupları.

Daimi nümayəndəlik vasitəsilə xarici hüquqi şəxs tərəfindən alınan mənfəət 35% dərəcəsi ilə vergiyə cəlb edilir. Qeyri-rezidentin İspaniya mənbəyindən gəlir əldə olunan dividendi, faizləri, royaltisi, daşınmaz əm​lakın icarə verilməsindən əldə etdiyi gəlirləri və onun İspaniyanın ərazi​sin​dəki daimi nümayəndəliyinə aid olmayan ümumi gəlirindən ödəmə məndəyində xərclər çıxılmadan 25% dərəcəsi ilə və xaricə təkrar sığorta şəklində göndərdiyi haqq 4% dərəcəsi ilə vergiyə cəlb edilir. Xarici kom​pa​niyaların kontorları və təşkilatları tərəfindən baş idarəyə «idarəetmə» və «ümumi inzibati xərclər»in həyata keçirilməsi üçün ödədiyi ödənişlər müəyyən edilmiş 14% dərəcəsi ilə vergiyə cəlb olunur. Kapitalın artımına görə əldə edilən gəlirlər üçün standart 35% dərəcə tətbiq edilir.

Qanunvericilik gəlirin İspaniyadan əldə edilməsinə baxmayaraq bir sıra halların vergidən azad edilməsini nəzərdə tutur. Bu güzəştlər aşağıdakı hallarda tətbiq edilir: qeyri-rezidentin İspaniyanın dövlət istiqrazlarına qoyduğu vəsaitə görə aldığı gəlirlər (bu şərtlə ki, gəlir əldə edənin İspaniyada rəsmi təşkilatı olmasın); beynəlxalq daşımalarda istifadə edilən berbout-çarter dəniz və hava gəmilərinin əldə etdiyi gəlir və konteynerlərin icarəyə verilməsindən əldə edilən gəlir. Bundan başqa, İspaniya müəs​sisələrinə kapital qoyuluşundan gəlir əldə edən Avropa Birliyinə üzv olan ölkələrin rezidentlərinə də bu güzəşt tətbiq edilir (bu şərtlə ki, gəlir əldə edənin İspaniya müəssisəsinin kapitalında marağı olmasın).
Mənfəət vergisinin standart dərəcəsi 35%-dir. Bundan başqa, bütün kompaniyalar mənfəət vergisinin 1,5%-i həcmində yerli ticarət palatasının xeyrinə xüsusi vergi ödəməlidirlər. 
Neft hasilatı və neft emalı kompaniyaları üçün verginin dərəcəsi 40% təşkil edir və bununla belə, onların xüsusi imtiyazları vardır. Onlar amor​tizasiya ayırmaları normalarını sərbəst müəyyən edə bilirlər, yeraltı sər​vətlərin tükənməsinə görə geniş güzəştlərdən istifadə edirlər və s. Qarşılıqlı sığorta təşkilatları və kredit kooperativləri mənfəət vergisini 26%, istehsal kooperativləri 20% dərəcəsi ilə ödəyirlər.

Kiçik müəssisələr, ƏDV-dən başqa daha iki vergini ödəyirlər:

a) 30% dərəcəsi ilə müəssisənin mənfəət vergisi (əgər mənfəət ildə 90000 avronu keçmirsə), sonra isə dərəcə 35%-dək artır;
б) müəssisənin yerləşdiyi ərazi və fəaliyyət növündən asılı olaraq hər il müəyyən edilmiş 500–2000 avro məbləğində vergi. Bu məbləğ müəssisə tərəfindən vergi orqanına təqdim edilmiş hesabat əsasında hər bir fəaliyyət növü üzrə hər rüb ödənilir. Müəssisənin fəaliyyəti olmazsa, vergi ödəmir, lakin o illik «sıfır» bəyannaməsini və hesabatı vergi orqanına təqdim etməlidir. 

Bundan başqa müəssisələr hər bir muzdlu işçinin ixtisasından asılı olaraq sosial sığorta ödənişlərini həyata keçirirlər. 

Əlavə dəyər vergisi dövlət xəzinəsinə daxilolmaların 25%-dən çoxunu təşkil edir. ƏDV-nin ödəyiciləri məhsul satışını və xidmətlərin göstə​rilməsini həyata keçirən hər bir müəssisədir. Xarici kompaniyaların filialları da ƏDV ödəyiciləridir. İdxal də vergiyə cəlb edilir. ƏDV üzrə bəyannamə hər rüb təqdim edilir. ƏDV-nin standart dərəcəsi 16%-dir, ərzaq məh​sul​larına, mənzil tikintisinə, nəqliyyata, turizmə 7%, ilkin tələbat mallarına 4%, malların və xidmətlərin ixracına 0% ƏDV   tətbiq edilir. Zinət əşya​larına və avtomobillərə ən yüksək dərəcə – 28% ƏDV tətbiq edilir. Tibbi xidmətlər, təhsil, bank xidmətləri, xeyriyyə işləri ƏDV-dən azaddır.  

Kanar adaları üçün xüsusi vergi rejimi tətbiq edilmişdir: gəlirlərə görə vergi – 1-5%, dolayı verginin standart dərəcəsi – 4,5%, artırılmış - 13% (zinət əşyalarına, mühərrikli nəqliyyat vasitələrinə), azaldılmış – 2% (elektrik enerjisinə, yanacağa, ərzaq məhsullarına, parçalara).
8.4.4. İspaniyanın regional və yerli vergiləri

Əmlak vergisi İspaniyada əmlakı olan fiziki şəxslərdən hər il tutulur. Rezidentlər, onların əmlakının olduğu yerdən asılı olmayaraq əmlakın bütün dəyərindən, qeyri-rezidentlər isə İspaniyada olan əmlaka görə vergi ödəyirlər. Verginin dərəcəsi əmlakın dəyərindən asılı olaraq dəyərin ümumi həcmindən 0,2%-dən 2,5%-dək təşkil edir. 


Vərəsəliyə və hədiyyələrə görə vergi rezidentlərdən və qeyri-rezidentlərdən tutulur. Verginin dərəcəsi əmlakın yenidən satışı zamanı yaranmış dəyərindən və qohumluq dərəcəsindən asılıdır. Minimal dərəcə 7,65% təşkil edir və tədricən 34%-dək artır. Vergitutma bazası və vergi dərəcəsi aşağıdakı cədvəldə göstərilmişdir.

	Vergiyə cəlb edilən baza, avroyadək
	Sabit hissə, avro
	Qalan vergiyə cəlb edilən baza, avroyadək
	Dərəcə, %

	0
	0
	7993,46
	7,65

	7993,46
	611,50
	7668,91
	8.50

	15662,38
	1263,36
	7831,19
	9,35

	23493,56
	1995,58
	7831,19
	10,20

	31324,75
	2794,36
	7831,19
	11,05

	39155,94
	3659,70
	7831,19
	11,90

	46987,13
	4591,61
	7831,19
	12,75

	54818,31
	5590,09
	7831,19
	13,60

	62649,50
	6655,13
	7831,19
	14,45

	70480,69
	7784,74
	7831,19
	15,30

	78311,88
	8984,91
	39095,84
	16,15

	117407,71
	15298,89
	39095,84
	18,70

	156503,55
	22609,81
	78191,67
	21,25

	234695,22
	39225,54
	156263,14
	25,50

	390958,37
	79072,64
	390958,37
	29,75

	781916,75
	195382,76
	daha yüksək
	34,00



Əsas yerli vergilərə aiddir: daşınmaz əmlaka görə vergi, daşınmaz əmlak üzrə sövdələşməyə görə vergi, iqtisadi fəaliyyətə görə vergi, torpaq ərazilərinin artan dəyərinə görə vergi.


Daşınmaz əmlaka görə vergitutma obyektini bələdiyyə ərazisində yerləşən torpaqlar və tikililər təşkil edir. Əmlakın qiymətləndirilməsi Ka​dastr idarəsi tərəfindən həyata keçirilir. Dərəcələr diferensialıdır və bələdiyyələr tərəfindən şəhərlərdə və kənd yerlərində olan torpaqlar üçün tənzimlənir. Şəhər daşınmaz əmlakı üçün verginin dərəcəsi 0,4% - 1,3%, kənd yerləri üçün 0,3% - 1,22% həddindədir.

Daşınmaz əmlakın dəyərinin artmasına görə vergi əmlakın satışı və ya özgəninkiləşdirilməsi (əgər satıcı bu əmlaka 20 ildən artıq sahibdirsə) zamanı tutulur. Verginin dərəcəsi bələdiyyələr tərəfindən müəyyən edilir və 16%-dən 30%-dək dəyişir. 


İspaniyada daşınmaz əmlaka sahib olan xarici firmalar üçün xüsusi vergi tətbiq edilir. Verginin dərəcəsi əmlakın kadastr qiymətinə 5% tətbiq edilməklə tutulur.

Əmlak üzrə razılaşmaya və əmlak hüququna görə vergi daşınmaz əmlakın alqısı və satqısı üzrə əldə edilmiş razılaşmaya və qiymətli kağızlarla əməliyyatlara tətbiq olunur.  Verginin dərəcəsi daşınmaz əmlakın satışı zamanı 6%, qiymətli kağızlar üzrə sövdələşmə zamanı 4% təşkil edir.
8.5. Yaponiyanın vergi sistemi

8.5.1. Vergi sisteminin xüsusiyyətləri
Ərazisi –                              377,8 min kv.km;


Əhalisi –                              127,8 milyon nəfər;

ÜDM –                                5,1 trln. dollar;

Adambaşına düşən ÜDM – 39900 dollar.

Yaponiyanın vergi sisteminin özünəməxsus xüsusiyyətləri vardır. Belə ki, onun vergi sistemi, bütövlükdə iqtisadiyyatı kimi,  çevik və adaptasiya oluna biləndir, iqtisadi sahədə olduğu kimi, sosial sahədə də baş verən əsaslı dəyişikliklərə reaksiya verir.

Yaponiyanın vergi sistemi hələ XIX əsrdə formalaşmağa baş​la​mışdır. İndiki vergi sistemi İkinci Dünya müharibəsindən sonra for​ma​laşmış və professor Şoupun adı ilə bağlıdır. 


Hazırda Yaponiyanın vergi sisteminin əsasını dövlət və yerli vergilər təşkil edir. Vergi daxilolmalarının 62%-ni dövlət vergiləri, 38%-ni isə yerli vergilər təşkil edir. Vergilərdən daxil olan vəsaitlərin böyük bir hissəsinin dövlət büdcəsi vasitəsilə yerli büdcələrə köçürülməsi yolu ilə bölüşdürülür. Ölkədə hərənin öz müstəqil büdcəsi olan 3045 şəhəri, qəsəbəni,  rayonu birləşdirən 47 prefektura vardır. Vergilərin bölüş​dürül​məsi onların yığımının şəffaflığını təşkil edir: maliyyə vəsaitlərinin təx​minən 60%-i yerli vəsaitlər kimi xərclənir, qalan vəsaitlər isə ümumdövlət funksiyalarının həyata keçirilməsini təmin edir.


Yerlərdə vergi daxilolmalarının səviyyəsinin artmasına baxmayaraq, yığılmış vergilər yerli hakimiyyət orqanlarının üzərinə düşən funksiyaların, ilk növbədə təhsilin, ictimai işlərin, sosial təminat sferasının və d. maliyyələşdirilməsinə kifayət etmir. Bunu nəzərə alaraq ölkədə illik sub​sidiya formasında dövlət büdcəsindən maliyyə resurslarının yenidən böl​gü​sünün stabil təcrübəsi formalaşmışdır. Bundan başqa, dövlət tərəfindən istiqrazlar şəklində prefekturaların daxili borclanmasının bir hissəsi təmin olunur.
Qeyd etmək lazımdır ki, ölkə büdcəsinin və prefekturaların büd​cə​lərinin gəlir hissəsi təkcə vergilərdən ibarət deyil. Digər ölkələrlə mü​qayisədə Yaponiyada qeyri-vergi daxilolmalarının xüsusi çəkisi yüksəkdir. Belə ki, dövlət büdcəsində vergilər 80%-dən çox, qeyri-vergi daxilolmaları isə 20%-dək təşkil edir, yerli idarəetmə orqanları qeyri-vergi daxil​ol​malarının 4/1 hissəsinə malikdirlər. Buraya icarə haqqı, torpaq ərazilərinin və digər bələdiyyə daşınmaz əmlakının satışı, cərimələr, istiqrazların satışı, lotereyaların satışından gəlirlər və s. aiddir. Qeyri-vergi maddəsinə həm​çinin keçən ilin qalığı da daxil edilir.

Yaponiyanın vergi sistemi, ABŞ və Avropada olduğu kimi, çoxlu sayda vergilərin olması ilə xarakterikdir. Bu vergiləri hər bir ərazi ida​rəetmə orqanı yığa bilər. Ölkənin bütün vergiləri qanunvericilik aktlarında əks olunmuşdur. Hər bir dövlət vergisi qanunla tənzimlənir. «Yerli vergilər haqqında» Qanun onların növünü və dərəcənin həddini müəyyən edir, digər elementlər isə yerli parlament tərəfindən müəyyən edilir. Bütövlükdə ölkədə 25 dövlət və 30 yerli vergi vardır.

Dövlət vergilərini iki əsas qrupa ayırmaq olar:

- birbaşa vergilər;

- dolayı vergilər.

Yaponiyanın dövlət büdcəsinin gəlirlərinin strukturunda birbaşa vergilərin xüsusi çəkisinin artım meyli müşahidə olunur. Dövlət büdcəsinin gəlirlərinin təmin olunmasında birbaşa vergilər arasında daha çox rola hüquqi  və fiziki şəxslərin gəlir vergisi, əmlak vergisi, korporasiyaların mənfəət vergisi və digərləri malikdir. Bununla belə, dövlət gəlir vergiləri son illərdə vergi daxilolmalarının 55%-ni, əmlak – 24-26%-ni, istehlak vergiləri – 19-21%-ni təşkil edirlər. Bu cür nisbət təbiidir, çünki əmlak vergisinin böyük bir hissəsi yerli büdcələrə köçürülür.
Yaponiyanın vergi sisteminin xüsusiyyətləri aşağıdakılardır:

1) mülayim vergi yükü səviyyəsi (inkişaf etmiş ölkələr arasında ən aşağı): Böyük Britaniyada Milli gəlirində vergilərin xüsusi çəkisi  40%, Fransada 34% olduğu halda Yaponiyada bu göstərici 26% təşkil edir;

2) yerli vergilərin yüksək səviyyəsi;

3) dolayı vergilərin xüsusi çəkisinin artması meyli;

4) inkişaf etmiş ölkələr arasında ən yüksək gəlir vergisi (50%-ə yaxın);

5) iqtisadiyyatın səmərəliyinin yüksəldilməsi və iqtisadi siyasətin məqsədlərinə nail olunmasın üçün vergi güzəştlərinin rolunun çoxluğu;

6) vergilərin mərkəzləşdirilmiş yığımı.

Yaponiya inkişaf etmiş ölkələr arasında gəlir vergisinin səviyyəsinə görə birinci, istehlak vergilərinin səviyyəsinə görə isə axırıncı yerdədir.

8.5.2. Dövlət gəlir vergisi

Dövlətə ən çox gəlir gətirən fiziki və hüquqi şəxslərdən tutulan gəlir vergisidir. Bu vergi bütün vergi daxilolmalarının 50%-dən çoxunu təşkil edir.
Fiziki şəxslər dövlət gəlir vergisini proqressiv şkala üzrə ödəyirlər. Bu vergi 6 şkaladan ibarətdir.

Cədvəl 8.12
Dövlət cəlir vergisinin proqressiv şkalası
	Məcmu illik gəlir
	Dərəcə, %

	3 mln. iendən az olduqda
	-

	3 mln. iendən – 3,299 mln. ienədək
	10

	3,3 mln. iendən – 8,299 mln. ienədək
	20

	9 mln. iendən – 17,999 mln. ienədək
	30

	18 mln. iendən – 29,999 mln. ienədək
	40

	30 mln. iendən çox olduqda
	50


Yaponiyada üç vergi dərəcəsi ilə tutulan prefektura gəlir vergisi vardır: 2, 10 və 15%. Bundan başqa, yerli gəlir vergisi də mövcuddur.
Gəlir vergisinə əməkhaqqı, müavinət, kəndlilərin gəlirləri, sərbəst ixtisas sahiblərinin gəlirləri, daşınmaz əmlakdan gəlirlər (icarəyə vermə), dividendlər, faizlər, təsadüfi gəlirlər, pensiyalar və s. cəlb olunurlar.

Bütün vergi tutulan gəlirlər Yaponiyada on kateqoriyaya bölünür:

1) əmanətlərə görə faizlər;

2) dividendlər;

3) daşınmaz əmlakdan gəlirlər;

4) əməkhaqqı;

5) sahibkarlıq fəaliyyətindən gəlirlər;

6) müavinətlər və pensiyalar;

7) təsadüfi gəlirlər;

8) bonuslar;

9) qarışıq, hərtərəfli gəlirlər;

10) kapitaldan gəlirlər.

Gəlir vergisinin hesablanması üçün vergi ödəyicilərinin müxtəlif mənbələrdən aldıqları gəlirləri toplanır, sonradan ümumi gəlirin məb​lə​ğindən müxtəlif güzəştlər (bazisə, himayədə olanlara görə, sosial sığortaya ayırmalar, həyatın sığortası, pensiya fonduna ayırmalar və s.) nəzərə alın​maqla müəyyən edilmiş vergi tutulmayan minimum çıxılır. Yaponiyada gəlir vergisinin fərqləndirici xüsusiyyəti ondan ibarətdir ki, 4 nəfərdən iba​rət ailə üçün vergi tutulmayan minimum ABŞ-da, Almaniyada, İngiltərədə, Fransada olduğundan çox yüksəkdir.
Orta səviyyəli vergi ödəyicisi üçün əsas vergi güzəşti «baza gü​zəşti»dir, - vergi ödəyicisinin gəlirlərinin vergi tutulmayan minimumu 350 min ienə (təxminən 300 dollar) bərabərdir, işləməyən hər bir ailə üzvünə görə də 350 min ien güzəşt tətbiq edilir, sığorta ödənişləri, fövqəladə hallar zamanı vurulmuş ziyan və s. vergi tutulan zaman nəzərə alınır. Bundan başqa, əməkhaqqı, pensiya və sosial sığorta ödənişləri kimi olan gəlirlər xü​susi vergidən azadolmalara aid edilir. Yaponiyanın Maliyyə Nazirliyi vergitutma bazasını müəyyən edərkən hər bir vergi ödəyicisi üçün 5 növ güzəşt təqdim edir.
Müxtəlif mənbələrdən əldə edilən və müxtəlif zəruri səbəblərdən vergi sisteminə daxil edilən (əhalinin müxtəlif kateqoriyalarının gəlirlərinin ədalətli vergiyə cəlb edilməsi məqsədilə xüsusi güzəştin tətbiqi vergi ödəyicisinin vergi tutulan gəlirlərini azaldır) ümumi vergi tutulan gəlirlərə tətbiq edilən ünvanlı, fərdi azadolmalardan başqa, vergi tutulan gəlirlərə bir sıra məhdud xüsusi güzəştlər də tətbiq edilir.
Güzəştin həcmi xüsusi müəyyən edilmiş «fərdi xərclər»ə bərabər edilir. Bu güzəştin tətbiq edilməsində məqsəd – vergitutma məqsədləri üçün həm muzdla işləyənlər və həm də sahibkarlar arasında bərabərliyin tənzim​lən​məsindən ibarətdir. Sonuncular öz fərdi xərclərini «biznes xərcləri» hesabına silmək imkanına malikdirlər ki, bu həmin xərclərin vergiyə cəlb edilməsindən azad edir. Lakin muzdla işləyənlər bu cür imtiyazlardan məh​rumdurlar. Bu isə vergitutmanın ədalətlilik prinsipinin pozulmasına gətirib çıxarır. Təcrübədə bu güzəştdən istifadə etməklə sahibkarlar gəlir vergisinin vergitutma bazasının 20-30% azaldılmasına nail olmuşlar. Məsələn, vergi bəyannaməsi təqdim edən bir çox sahibkarların restoranlarda çoxlu pivə və sake içmələri onların işgüzar həyatının bir hissəsi olduğundan, bu istiqamətə çəkilən xərclər «nümayəndəlik xərcləri» maddəsinə daxil edilir. Lakin restorandan vergi müfəttişliyinə təqdim edilən hesabda müştərilərin iki nəfərdən çox olduğu göstərildiyi təqdirdə bu xərclər nəzərə alınacaqdır. Bundan başqa, kostyum, ayaqqabı və digər detallar «xüsusi geyim» kimi təqdim edilə və zəruri xərclər kimi silinə bilər. 
Xüsusi vergi güzəştləri müxtəlif istiqamətli gəlirlərə və kapitala görə gəlirlərə də tətbiq edilir. Müxtəlif istiqamətli gəlirlər üçün vergi tutulan məbləğ, - əgər fərd 20 ildən az iş stajına malikdirsə ildə 400 min ien güzəşt tətbiq edilir, 20 ildən çox staja malikdirsə bu məbləğə əlavə olaraq 700 min ien əlavə edilir.
Kapitaldan və daşınmaz əmlakdan gəlirlər müvafiq güzəşt məbləğləri çıxıldıqdan sonra ayrıca vergiyə cəlb olunur. Bundan başqa, bir çox hal​larda xarici vergilərə, ETTKİ-nə çəkilən xərclərin artması ilə əlaqədar vergi krediti, spesifik siyasi məqsədlərə görə də təqdim edilmiş digər kreditlərə görə vergi kreditləri verilir. 
Yaponiyanın vergi sistemində əməkhaqqı alanlara və sahibkarlara təqdim edilən qeyri-pul gəlirləri (dövlət və ya kompaniya tərəfindən öz işçisinə yaşayış evinin icarə verilməsi nəticəsində imtiyazlı qiymətlə onun bazar qiyməti arasındakı yaranmış fərq) ya vergidən tamamilə azaddır, ya da qismən vergiyə cəlb olunur.
Eyni illik gəlirə malik olan Yaponiya ailəsində ər və arvadının birinin və ya hər ikisinin işləməsindən asılı olaraq gəlir vergisini müxtəlif qaydada ödənilir. Yaponiyanın müasir vergi sistemi ər və arvadın hər ikisinin işləməsini dəstəkləyir, buna görə də bir nəfərin işlədiyi ailə cütlüyünün vergi yükü daha ağır olur.

Cədvəl 8.13
Ailədə bir və ya iki nəfər işləyənin əldə etdiyi gəlirin 
vergiyə cəlb edilməsi
	Gəlir şkalası, mln.ien
	Bir nəfər işləyən ailə
	İki nəfər işləyən ailə

	
	Verginin məbləği, ien
	Vergi yükünün səviyyəsi, %
	Verginin məbləği, ien
	Vergi yükünün səviyyəsi, %

	3
	0
	0
	0
	0

	4
	57 500
	1,4
	57 500
	1,4

	5
	130 500
	2,6
	130 500
	2,6

	8
	469 000
	5,9
	384 000
	4,8

	10
	821 000
	8,2
	560 500
	5,6

	20
	4 282 000
	21,4
	2 836 500
	14,2

	30
	5 577 500
	28,6
	6 182 000
	20,6

	50
	18 077 500
	36,2
	14 177 400
	28,4


Cədvəli təhlil etdikdə aşağıdakı nəticəyə gəlirik: bir və iki nəfərin işlədiyi ailə üzvləri eyni həcmdə vergiləri ödəyirlər və onların vergi yükü o həddə qədər bərabər olur ki, gəlirləri 3-5 mln. ienə qədər təşkil etmiş olsun. Sonradan bir nəfərin işlədiyi ailədə gəlirin artığı bir şəraitdə vergi yükünün səviyyəsi iki nəfərin işlədiyi ailədəki vergi yükünün səviyyəsinə nisbətən artmağa başlayır.
Göründüyü kimi, Yaponiyada gəlir vergisinin səviyyəsi xeyli yüksək​dir. Lakin nəzərə almaq lazımdır ki, vergi ödəyicisinin ailə vəziyyətini nəzərə alan, kifayət qədər yüksək vergiyə cəlb edilməyən məbləği müəy​yən edilmişdir, çoxuşaqlı ailələrə əlavə vergi güzəştləri verilir, müa​licəyə sərf edilən vəsaitlər vergidən azad olunur.

8.5.3. Hüquqi şəxslərin gəlirləri
Hüquqi şəxslərin gəlirləri il ərzində sərf edilmiş istehsal xərcləri çıxılmaq şərtilə müxtəlif mənbələrdən əldə edilmiş gəlirlərin toplanması yolu ilə vergiyə cəlb olunur. Buraya materiallara sərf edilmiş xərclər, avadanlıq xərcləri, nəqliyyat xərcləri və s. aiddir. İstehsal xərclərinin nəzərə alınması üçün mütləq il ərzində qəbzlərin  və ödəniş çeklərinin yığılması zəruridir. 
Gəlir vergisi üzrə vergi bəyannaməsini birdən çox ödəmə mənbəyinə malik olan hər bir şəxs təqdim etməlidir. Digərləri isə əsas iş yerləri üzrə vergilərini ödəyirlər, hesablamaları isə mühasibatlıq aparır.
Bir neçə gəlir mənbəyinə malik olan sərbəst peşə nümayəndələri və kiçik sahibkarlar eyni tipə malik olan vergi bəyannaməsini hər il mart ayının 15-dək vergi müfəttişliyinə təqdim edirlər. 

Bəyannamə üzrə vergilərin ödənilməsi müxtəlif formalarda həyata keçirilə bilər. Vergi idarəsi vergi ödəyicilərinə vergilərin  ödənilməsi üçün onlara çek göndərə bilər və ya bir çox hallarda, əsasən hüquqi şəxslər üçün, müştəri ilə razılaşdırılma əsasında onun bank hesabından zəruri olan məbləği silə bilər.

Büdcənin gəlir hissəsinin formalaşmasında korporasiyaların mən​fəət vergisinin xüsusi rolu vardır. Bu vergi milli, prefektura və bələdiyyə büdcələrinə ödənilir. Verginin milli dərəcəsi 33,48%, prefek​tura​ların vergi dərəcəsi 5%-i, yəni milli dərəcənin 1,67%-ni, bələdiyyələrin vergi dərəcəsi 12,3%, yəni milli dərəcənin 4,12%-ni təşkil edir. 
Beləliklə, bu vergi üzrə verginin ümumi həcmi korporasiyaların mənfəətinin 40%-ni təşkil edir. Lakin Yaponiyada kiçik biznes üçün bu vergi üzrə imtiyazlı dərəcələr nəzərdə tutulmuşdur. Bu vergi üzrə ver​gi​tutma bazası korporasiyaların mənfəəti hesab olunur. 

Hüquqi və fiziki şəxslər əmlak vergisini vahid dərəcə ilə ödəyirlər. Bir çox hallarda verginin dərəcəsi  əmlakın dəyərinin 1,4%-ni təşkil edir. Əm​lakın yenidən qiymətləndirilməsi üç ildən bir həyata keçirilir. Ver​gi​tutmanın həcminə daxildir: bütün daşınmaz əmlak, torpaq, qiymətli ka​ğız​lar, bank depozitləri üzrə faizlər. Vergilər həmçinin əmlakın bir mül​kiyyətçinin əlindən digərinin əlinə keçməsi zamanı da ödənilir, yəni əmlakın alqısı və ya satqısı zamanı. Bu qrupa həmçinin lisenziyaların qey​diyyatına görə vergi, möhür yığımı, vərəsəlik vergisi, torpaqların irri​qasiyası və yaxşılaşdırılmasına vergi daxildir. 
Vergitutmada ən mürəkkəb məsələ torpaq ərazilərinin dəyərinin qiymətləndirilməsidir. 80-ci illərin ikinci yarısından əhalinin sıxlığı nəti​cəsində Yaponiyada torpaqların qiyməti kəskin qalxdı. Bu dövrdə Yapo​niya hökuməti paytaxtın yenidən qurulması ilə əlaqədar planı təs​diqlədi. Plan dərc olunduqdan sonra dövlət orqanlarına daha baha satılması məqsədilə  tor​paqların kütləvi şəkildə alqısı prosesi baş verdi. Digər daşınmaz əm​laklardan fərqli olaraq torpaqların alqısı və satqısı vergiyə cəlb olun​murdu. Bundan başqa, banklar çox yüngül şərtlərlə firmalara tor​paqların alınıb-satılması üçün, - hətta uzunmüddətli kreditlər verirdi. Belə bir təsəvvür yaranmışdır ki, torpaqlar tədricən bahalaşacaq və heç zaman ucuz​laş​mayacaq. Nəticədə qısa bir dövr ərzində Tokioda torpaqların qiymət artımı 50-75% təşkil etdi. Bu proses Yaponiyanın digər iri şəhərlərində də baş verdi. 
Qiymətlərə uyğun proporsional artan vergilər neqativ hallara gətirib çıxara bilərdi. Buna görə də hər bir sonuncu qiymətləndirilmədən sonra torpaq vergisinin 10%-dən çox artırılmasına imkan verilmədi. 

Yaponiyada əmlakın mülkiyyətçinin bir əlindən digərinin əlinə keçirilməsi zamanı vergitutma məsələsinə xüsusi diqqət yetirilir. Əmlakın, mirasın, hədiyyələrin verilməsi həmişə vergitutma obyekti olmuşdur. Mirasın və hədiyyələrin vergiyə cəlb edilməsində iki əsas ilkin şərt möv​cuddur: birincisi, əmlakın verilməsinə tətbiq edilən bu cür vergi varidatın bir əldə həddən çox cəmlənməsinə mane olur və resursların daha bərabər bölgüsünə şərait yaradır; ikincisi, bu verginin tətbiqi büdcənin forma​laşmasına imkan verir.
Verilən əmlakın vergiyə cəlb edilməsinin iki əsas forması vardır – hədiyyə və vəsiyyət. Verilən əmlakın məqamından asılı olaraq iki uyğun vergi tətbiq edilə bilər – vərəsəlik vergisi və hədiyyələrə görə vergi. 
Vərəsəliyə görə verginin dərəcəsi yaxın qohumluq  (uşaqları, valideynləri, qardaşları və bacılarından başqa) dərəcəsi olmayan varisləri üçün əlavə olaraq 20% artırılır. Lakin verginin dərəcəsi faktiki vərəsəlik məbləği həddinin 75%-dən artıq ola bilməz. Əlavə şərtlər olduğu halda varislərə üç növ vergi krediti təqdim edilə bilər:

1) təqvim ili ərzində alınmış bəxşişin vergiyə cəlb edilməsi. Vergidən azadolmanın baza hissəsi mövcuddur, yəni təqvim ili ərzində alınmış hədiyyələrin məbləği 600 min iendən artıq deyilsə (6000 dollara yaxın) vergiyə cəlb olunmur;
2) ölən şəxsdən varisinə hədiyyə kimi verilmiş mülkiyyət vergitutma bazasına daxil edilir. Edilmiş bəxşişə görə şəxs ikiqat vergitutma olmasın deyə bu bağışlanmış mülkiyyət üzrə vergiyə cəlb edilmənin həddi çərçivəsində kredit alır. Bu bəxşişə görə vergi kreditidir;
3) əgər vərəsənin yaşı 20-dən azdırsa, ödəyəcəyi vərəsəlik vergisinin məbləği 20 yaşına çatana qədər hər il 60 min ien azaldılır. Müvafiq olaraq, əgər vərəsə hər hansı bir xəstəlikdən əziyyət çəkirsə və bu onun iş qabiliyyətinə təsir edirsə, ödəyəcəyi vərəsəlik vergisi hər il 70 yaşınadək (pensiya yaşınadək) 60 min ien (tam iş qabiliyyətini itirdiyi təqdirdə 120 min ien)  məbləğində vergidən azad edilir. 

Vərəsəlik və ya bəxşiş formasında bir mülkiyyətçidən digərinə keçən mülkiyyətin dəyəri ya cari bazar qiyməti və ya alış qiyməti ilə qiy​mət​ləndirilir. Təhsil almaq və yaşamaq üçün qohumlarından, xeyriyyə, dini, elmi və digər dövlət ictimai təşkilatlarından əldə edilmiş mülkiyyət vergitutma bazasına daxil edilmişdir. 

Güzəştlərə əlavə olaraq həyat yoldaşı tərəfindən hədiyyə kimi  verilmiş 20 milyon ien dəyərində olan mülkiyyət daxil edilir, o şərtlə ki, hədiyyəni verən həyat yoldaşı ilə 20 ildən artıq birgə yaşamış olsun. 

Bundan başqa, əgər şəxs iş qabiliyyətini qismən və ya tam itiribsə, pul, qiymətli kağızlar, trast müqaviləsi əsasında 60 milyon ien məbləğində mülkiyyət alıbsa, bu halda vergi tətbiq edilmir. Verginin dərəcəsi verilən bəxşişin hər bir hissəsinə ayrıca tətbiq edilir. 

Beləliklə, Yaponiyada gəlirlərin əsas hissəsini birbaşa vergilər təşkil edir. Lakin son illər dolayı vergilərin artımına meyil vardır.

8.5.4. Birbaşa vergitutma qaydaları

Yaponiyada dolayı vergilər arasında 5% dərəcəsi ilə tutulan əsas istehlak vergisi vardır.

Büdcənin gəlir hissəsinin formalaşdırılmasında avtomobil nəqliyyatı sahiblərinə tətbiq edilən vergi, spirt, tütün məmulatlarına, neft, qaz, benzinə tətbiq edilən aksizlər, elektrik enerjisi mənbələrinin inkişafına vergi, mehmanxanada yaşayış, restoranda yemək, isti mənbələrdə çimmək və s. xidmətlərinə görə aksizlər xüsusi rol oynayırlar.
Yaponiyada aksiz vergisinin tətbiqinin özünəməxsus xüsusiyyətləri vardır. Məsələn, əgər ABŞ-da və Qərbi Avropa ölkələrində alkoqollu içkilərə və tütün məmulatlarına tətbiq edilən aksiz vergiləri onların isteh​lakına nəzarətin gücləndirilməsi məqsədilə tətbiqi edilmişdirsə, Yaponiyada uzun müddət ərzində aksizlərə vergi daxilolmalarının əsas mənbəyi kimi baxılırdı. 
Qeyd etmək lazımdır ki, notariat hərəkətlərinə, möhür yığımına, fond birjalarının fəaliyyətinə və qiymətli kağızlarla əməliyyatlara xüsusi vergilər tətbiq edilir.

90-cı illərdə həyata keçirilən vergi islahatlarının əsasını əlavə dəyər vergisinin iqtisadi mahiyyətini əks etdirən dolayı istehlak vergisinin tətbiqi olmuşdur. Malların satışı və xidmətlərin göstərilməsi bu vergiyə cəlb olunur. Bu vergi məhsul istehsalının və satışının hər bir mərhələsində ödənilir, lakin vergi əlavə edilmiş dəyərə tətbiq edilir. 

Əlavə dəyərin istehsalın və satışın hər bir mərhələsində ayrıca qeyd edilməsinin xüsusi əhəmiyyəti vardır:

- malın bütün qiymət elementləri dəqiq məhdudlaşdırılır ki, bu da istehsalçını istehsal xərclərini aşağı salmağa məcbur edir;
- verginin hesablanması prosesində dövlət sənaye və ticarət kapitalının dövriyyəsinin tempi haqqında məlumata malik olur, bununla da makroiqtisadi proqramlaşdırma məsələləri yüngülləşir;

- dövlətə gəlirlər malların əhaliyə satışına qədər daxil olur.

Əlavə dəyərə verginin hesablanması zamanı dörd üsuldan istifadə edilir:

1) birbaşa additiv və ya mühasibat üsulu;

2) dolayı additiv üsul;

3) birbaşa çıxma üsulu;

4) dolayı çıxma üsulu, və ya hesablar üzrə yoxlama üsulu.

Əlavə dəyərə verginin hesablanması zamanı ən çox dördüncü üsuldan istifadə olunur. Təcrübədə bu üsuldan istifadə edərkən əlavə dəyərin müəyyən edilməsinə ehtiyac yoxdur. Bunun əvəzinə dərəcə onun kom​ponentlərinə (xərclərə və istehsal olunmuş məhsula) tətbiq edilir. 

Bu üsul ona görə rahatdır ki, verginin dərəcəsi sövdələşmə zamanı tətbiq edilir. Bu da  texniki və hüquqi cəhətdən daha əlverişlidir.

Vergilərin hesablanmasında balans hesabatlarına əsaslanan birinci və ikinci üsullardan istifadə etmək üçün  mənfəəti müəyyən etmək lazımdır. Lakin bir çox kompaniyaların balanslarında qüvvədə olan vergi dərə​cə​lərinə uyğun olaraq satış həyata keçirilən zaman malların növlərə bölün​məsi nəzərdə tutulmadığından, həmçinin alınmış mallar növlərə bölün​mədiyindən, - bu halda əlavə dəyərə vahid dərəcə tətbiq etmək mümkün olur. Dördüncü üsul diferensasiyalı vergi dərəcəsinin tətbiqinə imkan verir.
Gəlir vergisi və sosial sığorta fondlarına ödənişlər ilə yanaşı istehlak vergisi də ölkə büdcəsinin formalaşdırılmasının əsas mənbəyini təşkil edir. 

8.6. İtaliyanın vergi sistemi

8.6.1. Ümumi məlumat
İtaliya öz iqtisadi inkişafına görə dünyanın aparıcı sənaye dövlət​lərinin “böyük yeddiliyində” təmsil olunur. ÜDM-in həcmi təqribən 2,3 triliyon ABŞ dolları, adambaşına düşən ÜDM göstəricisi 39900 ABŞ dol​larıdır. İqtisadi cəhətdən Avropada dördüncü, dünyada isə 7-ci ən bö​yük  ölkədir. Düünyada ilk 10 ən böyük məhsul ixracatçısından biridir. Bu​rada həyat səviyyəsi hətta ABŞ, Almaniya və s. ölkələrdən də bəzi sahə​lərdə üstündür. Ən çox şərab ixrac edən, ən böyük turizm regionlarından olan, dünyada 4-cü ən böyük qızıl-valyuta ehtiyatı olan İtaliya Avropada 5-ci ən böyük avtomobil istehsalçısıdır. İtaliya 301 336  kvadrat kilometr ərazidə yerləşən iri döv​lətdir və bu göstəriciyə görə Qərbi Avropada yalnız Fran​sa, İspaniya və Almaniyadan geri qalır. 

İtaliya əha​lisinin sayı son statistik məlumatlara görə 58 883 958 nəfərdir. Onların 94%-i ital​yan​lardır. Əslən İtaliyadan olanların 20 milyondan çoxu xa​ricdə yaşayır (əsasən ABŞ, Fransa, AFR və Argen​tinada). İtaliya faydalı qazıntı sarıdan kasıb dövlətlər sırasındadır. Ona görə də ölkə yanacaq idxalından, sənaye və kənd təsərrüfatı xammalının, meşə mate​rial​larının idxalından kifayət qədər güclü asılılıqda qalır, emal​edici sənaye isə əsasən idxal olunan xammalla işləyir. İta​liyanın iqtisadi-coğrafi vəziyyəti – Aralıq dəyizi hövzəsinin mərkəzi (Avropanın cənubu, Apennin yarımadası və ona bitişik olan adalar, bu adaların iriləri – Siciliya və Sar​diniya) – hələ qədimdən Avropa ölkələri ilə, həmçinin Yaxın Şərq və Şimali Afrika ölkələri ilə xarici iqtisadi əla​qə​lərin inkişafına şərait ya​radırdı. Bundan başqa, Şimal və Cənub arasında tarixən təşəkkül tapmış regional müxtəlifliklə şərtlənən italyan modelinin spe​si​fikliyi ölkənin xarici əlaqələrinin inkişaf etdirilməsini və möh​kəm​ləndirilməsini diktə edir. 

İkinci Dünya müharibəsindən sonra Italiya iqti​sa​diyyatı çox möh​kəm​lənmişdir. Ölkə dünya bazarında bərqərar olmuş və kök salmışdır. Kapitalın yığılma sürətinə görə İtaliya yalnız Yaponiyadan geri qalırdı. Müharibədən sonrakı dövr​də İtaliya ÜDM-in orta illik artım sürətinə və əmək məhsu​l​darlığına görə Qərbi Avropanın aparıcı ölkələri arasında ikinci (AFR-dən sonra), bütün Qərb dünyasında dördüncü idi. XX əs​rin axırıncı onilliyində və XXI əsrin əvvəlində ölkə üçün ÜDM-in kifayət qədər stabil inkişaf templəri xarakterikdir. 

 
ÜDM-in 30,3%-i sənayenin, 3,2%-i kənd təsər​rü​fatının, 66,5%-i xidmətlərin payına düşür. Ona görə də keçən illərdə İtaliya iqtisadiyyatının ümumi inkişafının zəif gös​təriciləri sənayedəki vəziy​yətlə, xüsusi halda geyim istehsalı, tekstil, ayaqqabı, mebel, kimya sənayesi, metallurgiya, elektrotexnika səna​yesi və maşınqayırmanın bəzi digər növlərindəki vəziy​yətlə şərtlənirdi. Son illər ərzində daxili tələbatın, xüsusi halda əhalinin istehlak tələbatının artım templərinin  və sənayenin daxili tələbatının azal​ması işgüzar aktiv​liyin məhdud​laş​dırılmasına gətirib çıxarmışdır. Bunun nəticə​sin​də ümumi inves​tisiyaların artımı da azalmışdır. Maşın, avadanlıq və nəq​liyyat vasitələrinə yönələn ümumi investisiya 1,2%-ə qədər, tikintiyə yönələn isvestisiyalar isə 3%-ə qədər azalmışdır. Real ÜDM-in aşağı artımı həm də  ixracatın azal​ma​sı ilə izah olunur. Ekspertlərin fikrincə ixracatın azalması birinci növbədə avro kursunun artımı üzündən baş vermiş və bu da ilk növbədə İtaliyanın və Almaniyanın ixrac imkanlarını azaltmışdır. 

İtaliyanın əmək bazarı mürəkkəb struktura ma​lik​dir. 1970-ci illərin neft şokundan son​ra başlayan qlobal texnoloji yenidən​qurma prosesi digər sənaye ölkələrində olduğu kimi, məşğulluğun qeyri-tipik for​maları sektorunun (natamam iş günü, müvəqqəti, tə​sadüfi məşğulluq və baş​qaları) genişlən​məsi ilə müşayiət olunurdu. Əmək bazarının qeyri-bircinsliyi təkcə onun regional hissələrinin müxtəlif dinamikasında yox, həm də ixtis​aslaşmış və ixtisas​laş​mamış işçi qüvvəsinə olan tələ​batın daimi dispro​por​siyasında, əməkhaqqının böyük dife​rensiallaşmasında büru​zə verilir. İtaliya kadrların hazırlıq sahəsində digər lider ölkələrdən geri qalır. Ona görə də milli əmək bazarı üçün tələb və təklifin xroniki uyğunsuz​luğu xarakterikdir və bu xüsuiyyət gənclərin əksər hissəsinin margi​nal​laşması ilə müşahidə olunur. 1995-ci ildə 900 minə qədr ixti​saslaşmamış işçi istehsal sferasından çıxar​dılmış, struk​tur işsizlik 80%-ə çatmışdır. Bu isə digər sənaye ölkə​lərində olduğundan xeyli yüksəkdir. Əmək bazarında dövlət siya​sə​tinin imkanları məhduddur. Bu, bir tərəfdən, büdcə vəsait​lə​rinin çatış​maz​lı​ğından, digər tərəfdən, işçi yer​lə​rinin korporativ müdafiəsindən doğur.

1997-ci ilin Asiya böhranından sonra dünya ticarətin​də​ki vəziyyətin pisləşməsi İtaliyanın xarici iqtisadi əməliyyat​larında da əks olundu. 2000-ci ildə ödəniş balansının bütöv​lük​də profisitlə yekunlaşmasına baxma​yaraq, cari əməliy​ya​tlar hesabının mənfi saldosu və ticarət balansının müsbət qiy​mə​​tinin düşməsi qeyd olun​muşdur. Beləliklə, ümumi profisit əsa​sən investisiyanın ölkəyə axını ilə və yeni kredit axın​la​rının yaranması ilə izah olunur. 

İtaliya iqtisadiyyatının müasir vəziyyətini əsasən avronun tətbiqinin nəticələrinin aradan qaldırılması kimi xarakterizə etmək olar. Əgər əvvəllər ölkə öz iqtisa​diyyatın​dakı durğunluğu milli valyutanın qiymətdən düş​məsinin və dövlət xərclərinin artırılmasının köməyi ilə aradan qaldıra bilirdisə, indiki zamanda Avropa monetar ittifaqının üzvü olan İtaliya onun tələblərinə tabe olmalı və öz valyutasının stabilliyini saxlamalı, sərt vergi siyasətini aparmalıdır. Bunun​la eyni zamanda, həm ənənəvi bazar​lara (məsələn, Alma​niya), həm də inkişaf edən bazar​lara ixracatın nəzərə​çar​pacaq dərə​cədə azalması müşahidə olunur. Əsas problem ondan ibarətdir ki, Maastrixt razılaşmasının tələblərinin yerinə yetirilmə zərurəti iqtisadi artımın stimullaşdırılması üçün hakimiyyətə az imkan verir. Bu, əsasən dövlət bor​cunun azalmasına aiddir (ÜDM-un 120%-dən 60%-ə qədər). Nəticədə, borc yükünü çək​məyən digər ölkələrlə müqayisədə İtaliya daha çətin vəziy​yətdə qalır.

8.6.2. İtaliyanın dövlət vergilərinin xüsusiyyətləri

İtaliyanın dövlət büdcəsinin gəlirlərinin 80 faizini vergidaxilolmaları təşkil edir. Vergitutmanın mühüm prinsipləri İtaliya Respublikasının Konstitusiyasında qeyd olunmuşdur. Əsas Qanunda(Konstitusiyada)dövlət hakimiyyəti orqanlarının vergiləri müəyyən etmək,  vergitutma ilə bağlı qanunvericiliyə hər hansı əlavə və dəyişikliklər etmək səlahiyyətlarinin olmaması qeyd edilmişdir. Hal-hazırda bu hüquq bütövlükdə ölkənin qanunverici orqanı olan  parlamentə məxsusdur. Eyni zamanda ölkə par​lamenti  vergitutma ilə bağlı normativ hüquq aktları və normaları təsdiq edir. Beləliklə, vergilərin təyin edilməsi və stabil saxlanılması aşağıdakı əsas normativ aktlara əsasən tənzimlənir: 

- qanun  (hər iki palatanın razılığı ilə qəbul edilmiş aktdır);

- qanunvericilik dekreti (dövlət tərəfindən təqdim edilmiş hüquqi aktdır);

- dekret-qanun (fövqəladə hallar və ya təbii fəlakət nəticəsində qəbul edilmiş  
aktdır). Bu hüquqi akt qəbul edildikdən sonra 60 gün müddətində baxılması üçün parlamentə verilir.

 Vergitutmanın digər mühüm prinsipləri Konstitusiyada təsbit olun​muş vergilərin proporsionallığı və mütərəqqiliyi prinsipləridir. Mövcud vergi qanunvericiliyinin ləğv edilməsi və dövlət büdcəsi təsdiq edildikdən sonra vergilərin müəyyən edilə bilməməsi barədə referendumun keçiril​mə​sinin qanunsuz olması Konstitusiyanın müvafiq maddələrinə öz əksini tapmışdır.

 İtaliyanın vergi sistemində vergi qruplaşdırması sisteminin mərhə​lələri açıq mövzu kimi qalsa da, hal-hazırda iki halqalı  vergi sistemi möv​cuddur. Bununla bağlı olaraq vergilər dövlət vergilərinə  və yerli vergilərə bölünür. Dövlət vergilərinə əlavə dəyər vergisi, gəlir vergisi, mənfəət vergisi, gömrük rüsumları və s. daxildir. Qeyd edək ki,  yerli vergilər “şəxsi” xarakter daşımaqla, daşınmaz əmlakın satışının artımından əldə edi​lən gəlirdən tutulan vergilərdən (dəyərinin yüksəldilməsinə görə), avto​nəq​liyyat vasitələri üçün vergilərdən ibarətdir. Bir sıra mənbələrdə gös​tərilənlərə əsasən deyə bilərik ki, İtaliyanın vergi sistemi  regional (ərazi) vergilərinə də bölünür. Bunların tərkibinə daşınmaz əmlak üçün kommunal vergilər,yenidən istehsala məruz qalmış bərk tullantılara görə vergilər, daşınmaz əmlakın dəyərinin yüksəldilməsinə (artırılmasına) görə vergilər daxildir.

8.6.3. İtaliyanın gəlir vergisi

Bir çox dövlətlərdə olduğu kimi İtaliyada da büdcə daxilolmalarının əsasını gəlir vergisi təşkil edir. Gəlir vergisi  fiziki şəxslərdən tutulduğu kimi hüquqi şəxslərdən də tutulur.
 Fiziki şəxslərdən gəlir vergisi gəlir vergisi ödəyicilərindən, İtaliya mənbəyindən və xarici mənbələrdən gəlir əldə edən rezident və qeyri-rezident fiziki şəxslərdən tutulur.

      İtaliya  mənbələrindən və ya xarici mənbələrdən əldə edil​mə​sindən asılı olmayaraq rezident fiziki şəxslər gəlir vergisinin bütün növ​lərindən vergi ödəyirlər. Qeyri-rezidentlər isə yalnız İtaliya mənbələrindən əldə etdikləri gəlirlərdən vergi ödəyirlər. Bütün fiziki şəxslərdən tutulan gəlirlər əldə olunma mənbələrinə görə 5 əsas kateqoriyaya bölünür ki, bunlar da öz növbəsində özünəməxsus əlamətləri ilə fərqlənir. Bu mənbələr aşağıdakı kimi fərqlənir və seçilir:

1) torpaq mülkiyyəti,daşınmaz əmlak və tikililər; 

2) kapital;
3) muzdlu iş və sərbəst peşə;
4) sahibkarlıq;
5) digər mənbələr.
Birinci kateqoriyaya məxsus olan gəlirlər torpaq mülkiyyətindən, həmçinin torpaq üzərindəki tikinti işlərindən  alınan gəlirlərdir ki, bu da kadastr metodu ilə müəyyən olunur. Hər bir daşınmaz əmlakın onun real olaraq alınıb alınmamasından asılı olmayaraq faktiki gəlir ölçüsü vardır. Kadastr əmsallarına  hər 10 ildən bir baxılir, müstəsna hallarda Maliyyə Nazirliyinin həmin əmsallara dəyişiklik etmək  hüququ vardır. Tikililər üzrə vergitutma obyektlərinə  şəhər evləri, bağlar, təmir emalatxanaları və başqa tikililər daxildir ki, bu tikililər şəxsi yaşayış və icarə kimi də verilə bilər.  Mövcud praktika kənd təsərrüfatı sahəsində tətbiq olunmur. Əgər tikili müəyyən olunmuş  qaydada istifadə oluna bilmədikdə və ya faktiki sahi​binin razılığı olmadan icarəyə verildikdə, kadastr qiyməti 70 faizə qədər  məhdudlaşdırılır. Əgər mənzil 300 min nəfərdən  çox əhalisi  olan  ümumi yaşayış məntəqəsində yerləşərsə və həmin mənzil faktiki sahibi tərəfindən istifadə edilməzsə və ya kirayəyə verilməzsə    kadastr qiyməti 300 faizədək  artırılır. Tariflər həmçinin faktiki mülk sahibinin ikinci mənzilinə görə də  30 faizədək artırılır.            

İkinci  kateqoriya pul  vəsaitləri mənbələridir ki, bura kreditlər üzrə verilmiş faiz mənbələri (faizlər) bankda olan depozit hesabları,qiymətli kağızlar və istiqrazlar,   lotereya uduşları və s. daxildir. Bu kateqoriyanın ma​hiyyəti və əsası ondan ibarətdir ki, tutulacaq verginin mənbəyi bəllidir. Bundan başqa, vergi dərəcəsi onun hansı vergi ödəyicisindən tutulmasından asılı olmayaraq vahiddir.

Üçüncü kateqoriya bütün faktiki görülmüş işlər üzrə gəlirləri birləşdirir. Bu növ gəlirlər də öz növbəsində 2 yerə bölünür:

- muzdlu işlə əlaqədar əldə edilən gəlir-bu gəlir növü bütünlüklə vergi sistemində   gəlir vergisinin 80%-dən çoxunu təşkil edir ki, bu da ən çox muzdla işləyən fiziki  şəxslərdən tutulur.

- sərbəst peşə  fəaliyyəti ilə məşğul olan şəxslərin gəliridir.

Dördüncu  kateqoriyaya xırda gəlirlər daxildir  ki, bu da şəxsi kommersiya müəssisəsi olan şəxslərin əldə etdikləri gəlirlərdir. Bu növ gəlirlərə müəssisənin sahibinin şəxsi gəliri  daxil olduğu üçün müəssisələrin əldə etdiyi gəlirlər qismində vergiyə cəlb olunmur.

Mülki Məcəlləyə uyğun olaraq ailə müəssisəsi yaratmiş vergi ödə​yicilərinin əldə etdikləri gəlirlər onların bu müəssisədəki  işlərinin keyfiyyət və kəmiyyət göstəricilərinə uyğun olaraq verilir. Ancaq, vergi orqanları isə öz növbəsində əldə   edilmiş gəlirləri fərq qoymadan mütənasib şəkildə bölür və vergiyə cəlb edir. Müəssisə  iştirakçıları arasında bölüşdürülən gəlir ümumi əldə edilmiş gəlirin 49 faizindən çox ola bilməz. Kiçik müəs​sisə​lər mühasibat uçotu aparmasına baxmayaraq bütün xərcləri sənədlərlə təsdiq edilmir. Bu xərcləri müəyyən etmək üçün aşağıdakı qaydalardan istifadə edilir: 

- gəlirlər 6200 avroyadək olduqda nəzərə alınmayan xərclər 3%-ə, 6200 avrodan 77470 avroyadək olduqda 1%-ə, 77450 avrodan  93000 avroyadək olduqda isə 0,5%-ə bərabərdir.

Beşinci kateqoriyaya müxtəlif və təsadüfi xidmətlər üzrə əldə edilən gəlirlər yəni, daşınmaz əmlakın (torpaq sahələrinin), incəsənət əsərlərinin satışından əldə edilən  gəlirlər və s. gəlirlər daxildir.

Vergi Məcəlləsinə əsasən vergi ödəyicisi gəlir əldə edərkən bir sıra  xərcləri bu gəlirin əldə edilməsi zamanı çıxa bilər. Buraya aşağıdakı xərclər daxildir:

- yerli gəlir vergisinə ödənilmiş məbləğ;

- icarə haqqları və daşınmaz əmlak üzrə ödənilmiş digər ödənişlər;

- ipoteka kreditləri üzrə hesablanmış faizlər;

 - müalicə xərcləri (protezlərdən istifadə və cərrahiyyə əməliyyatları    nəticəsində yaranan);

- dəfn xərcləri (517 avrodan çox olmayaraq);

- təhsil xərcləri;

- alimentlər, sosial sığorta ödənişləri, sosial təminat və bədbəxt hadisələr üçün ödənişlər;

- seçki kompaniyasının keçirilməsi ilə əlaqədar xərclər(müəssisələr bu hüquqa malikdirlər);

- cari təmirlə, incəsənət əsərlərinin mühafizəsi və saxlanması ilə əlaqədar xərclər;

- acliqla mübarizə fonduna ödənişlər (vergi tutulan gəlirin 2% miqdarında);       

- teatr birliklərinə kömək üçün edilmiş ödənişlər (vergi  tutulan gəlirin 20%-dək);
- kilsənin xeyrinə imtina (verilmiş).

İtaliyanın gəlir vergisinin dərəcələri. Vergi tutulan gəlirlərə görə gəlir vergisinin dərəcələri gəlirlərin həcminə (məbləğinə)  görə dəyişir. Hal-hazırda tətbiq edilən gəlir vergisinin dərəcələri (şkalası) ğəlirlərin məbləğindən asılı olaraq  aşağıdakı  cədvəldə göstərildiyi kimidir:                                                                                                                                                                                                                                                                                                                                                                                                                                                                                                                                                                                                              

Cədvəl 8.14
Gəlir vergisinin dərəcəsi
	Vergitutulan məbləğ , avro
	Vergi dərəcəsi, %

	4096
	10

	4097-8192 
	22

	8193-20480
	26

	20481-40960
	33

	40961-102400
	40

	102401-205312
	45

	205312-dən yuxarı 
	50


İtaliyanın vergi sistemində gəlir vergisinin spesifik xüsusiyyətlərindən (özəlliklərindən və unikallığından) biri də bu vergi növü üzrə vergi güzəşt​lərinin müəyyən edilməsidir. Vergi güzəştləri ailədəki üzvlərin sayından asılıdır. Ailə nə qədər böyük olsa güzəştlər bir o qədər çox olur. Ailədə himayədə həyat yoldaşından tutulan  vergi məbləğ 316 avrodan başlayır. Ailə güzəştlərindən başqa bir neçə güzəştlər da mövcuddur. Bura muzdla işləyən işçilərə, hətta muzdla işləməyə cəlb edilmiş pensiyaçılara tətbiq edilən güzəştlər daxildir. Vergitutmaya ayrıca cəlb olunan aşağıda göstə​rilən bir neçə gəlir növləri mövcuddur:
- təcili bank əmanətləri üzrə faizlər (25-30%);
- qeyri-dövlət qiymətli kağızlarından əldə edilmiş gəlirlər və faizlər (12,5%);
- dividendlər (rezidentlər 15%, qeyri-rezidentlər 32%);
- cəmiyyətin səhmlərinə güzəştlərdən gəlirlər (15%), bu halda əgər iştirakçıların payı 2%-i ötürsə cəmiyyətin nizamnamə kapitalı - 25%;
- uduşlar və mükafatlar (televiziya oyunlarındakı mükafatlar - 20%, idman yarışlarına prizlər - 20%, dişər uduşlar - 25%, xeyriyyə cəmiyyətinin hesabına lotoreya - 10%, birgə fəaliyyətdən gəlirlər və kapital qoyluşundan digər gəlirlər-15%).

8.6.4. Hüquqi şəxslərin mənfəət vergisi

Hüquqi şəxslərin mənfəət vergisi - kommersiya və maliyyə-kredit müəs​sisələrindən, həmçinin onların xaricdəki filiallarından tutulur. Ver​gitutma məqsədləri üçün vergitutma obyekti, müəssisələrin xalis gəlirləridir. Gəlir(mənfəət) aşağıdakı kimi müəyyən olunur:

Mənfəət = ümuni gəlir – istehsal  xərcləri – kommersiya fəaliyyəti  xərcləri

İkiqat vergitutmanın aradan qaldırılmasına dair beynəlxalq müqavilə mövcud olduğu halda ölkə hüdudlarından kənarda ödənilmiş vergilərə görə İtaliyada  güzəşt nəzərdə tutulmuşdur. Əgər belə müqavilə mövcud deyildirsə vergi güzəştləri 25%-dək məhdudlaşdırılır. Bununla belə demək olar ki, xaricdə ödənilmiş verginin İtaliyanın vergi sistemində o qədər də unikallığı mövcud deyil və mənfəət vergisinin dərəcəsi 33%-dən 75%-dək dəyişir. Mənfəət vergisinin dərəcəsi vahid olaraq 36% qəbul edilmişdir. 

Bir neçə növ gəlirlər üzrə yerli gəlir vergisi tutulur.  İşçilərinin sayı 5 nəfərdən az olmayan, ümumi gəliri 413 165 avroyadək olan kiçik müəssisələr üçün ən minimal dərəcə, yəni əmlakın dəyərinin  2%-i, ancaq 2066 avrodan az olmamaqla müəyyən edilmişdir.Əgər əmlakın dəyəri 20 658 avroyadək qiymətləndirilirsə onda bu məbləğ 3100 avrodan az olmayaraq, əgər əmlakın dəyəri 20 658 avrodan 77 470 avroyadək qiymətləndirilirsə onda bu məbləğ 4132 avro hesablanmalıdır. 

Müəssisələr yarana biləcək borcların ödənilməsini təmin etmək (qarşısını almaq), zərəri dəf etmək və s. bu kimi məqsədlər üçün istehsal etdikləri məhsulların satışından və sair xidmətlərdən əldə etdikləri gəlir​lərinin  0,5 faizi  həcmində ayırmalar hesabına müvafiq fondlar yaradırlar. Bu fondların yaradılması üçün məbləğ aktivlərin 5%-dən artıq olmamalidır. Aktivlərin satışından əldə edilən gəlir ümumi qaydada gəlirə daxil edilir. Yaranmış zərər sonrakı 5 ilə keçirilə bilər. Müəssisə hesablama (özüqiy​mətləndirmə) metodunu seçərək müəyyən edilmiş (hesablanmış) vergini ildə 2 dəfə olmaqla aşağıdakı qaydada ödəyir: 

- 1-ci dəfə bəyənnamədə göstərilən vergitutulan məbləğin 39,2%-ni (müddət may ayının 31-dəkdir).Bəyənnamənin verilməsi tarixinə ödəyici cari vergi məbləğini ödəməyə borcludur.

- 2-ci dəfə isə  60,8%-ni vergi ili ərzində (təqvim ili üzrə 11-ci ayda) ödəməlidir.

8.6.5. Əlavə dəyər vergisi

Əlavə Dəyər Vergisi dolayı vergi olub  əsas vergi növüdür. Bu vergi ilk dəfə İtaliyada 1973-cü ilin yanvar ayından tətbiq olunur. Avropa İttifaqı ölkələrinin qəbul etdiyi tarixdən 3 il gec tətbiq olunmuşdur. ƏDV-nin tət​biqi bir neçə mövcud dolayı vergilərin sadələşdirilməsinə səbəb olmuşdur. Bu vergilərin tətbiqi iyirmiyədək aksiz vergisinin ləğvi ilə nəticələnmişdir. ƏDV üzrə vergitutma obyekti görülmüş bütün işlər və göstərilmiş bütün növ xidmətlərdir. Hüquqi cəhətdən əsaslandırılmaqla  ixrac “0” dərəcə ilə,  idxalın isə tam məbləği ƏDV-yə cəlb olunur. Ancaq malları ixrac edən vergi ödəyiciləri vergi orqanlarında qeydiyyata alınırlar. Vergitutma məq​səd​ləri üçün aparılan bütün əməliyyatlara görə vergi-hesab fakturası verilir və onlar ardıcıl olaraq qeydiyyata alınır. Vergi ödəyicisinin başlıca vəzifəsi ilk növbədə yaşadıqları yerin vergi orqanlarında ƏDV-nin məqsədləri üçün qeydiyyata alınmaqlarıdır.Vergi ödəyicisi qeydiyyata alınmaq üçün müəyyən olunmuş formada ərizə ilə vergi orqanlarına müraciət etməlidir. Müəssisəyə qeydiyyat nömrəsi veriləcək yerdə sahibkarlıq fəaliyyətini hə​yata keçirən vergi ödəyicisi fəaliyyətə başlamamışdan 30 gün qabaq müəy​yən edilmiş forma üzrə ərizə ilə müraciət etməlidir. Qeydiyyat nömrəsi onlara verilmiş VÖEN-dir. Vergi ödəyicisində hər hansı dəyişikliklər baş verdikdə bu barədə bəyənnamədə müvafiq qeydlər aparılması üçün ən azı 30 gün əvvəl aidiyyatı şöbəyə məlumat verilməlidir. Eyni ilə bu proses müəssisənin fəaliyyətinə xitam verilərkən təkrarlanır (yəni ən azı 30 gün əvvəl məlumat verilir).Vergi orqanlarının strukturunda xüsusi bölmələr (şöbələr) fəaliyyət göstərir ki, bunlar da ƏDV məsələləri üzrə sualları cavablandırır və yalnız bu vergi növünün tənzimlənməsi ilə məşğul olurlar.

ƏDV üzrə hesabat dövrü təqvim ayı hesab olunur.Vergi tutulan əməliyyatın dəyəri vergi ödəyicisinin müştəridən və ya hər hansı digər şəxsdən aldığı (ƏDV nəzərə alınmadan) məbləğ əsasında müəyyən edilir. İldə bir dəfə olaraq əməliyyatın ümumi dəyəri üzrə bəyənnamə tərtib olunaraq təqdim edilir. Bu əməliyyatdan (haq-hesabdan) ildə bir və ya 6 ayda bir dəfə dövlətlə hesablaşan kiçik müəssisələr azad edilir. Ümu​mi​likdə, ƏDV bir neçə dərəcələrə bölünür. Hal-hazırda  tətbiq olunan dərəcələrin sayı  aşağıdakılardır:

1) güzəştli - 2% (zəruri istehlak mallarına, həmçinin qəzet, jurnal və s. üçün tətbiq olunur);

2) əsas - 9% ( geniş çeşidli sənaye, o cümlədən  toxuculuq mallarına tətbiq olunur);

3) yüksək-18% (ərzaq məhsullarına və spirtli içkilərə(restoranlardan satılan),həmçinin benzin və neft məhsullarına tətbiq olunur);

4) yüksək - 38% (bahalı əşyalara(zərgərlik məmulatlarına), idman maşınlarına, xəz məmulatlarına tətbiq olunur);

5) ”0” dərəcə ilə (malların ixracına və xidmətə tətbiq olunur).

8.6.6. İtaliyanın ərazi (regional) vergilərinin 
başlıca xüsusiyyətləri

İtaliya dövlət hakimiyyəti orqanları bu növ vergiləri həmin ərazilərdə mövcud olan təbii sərvətlərdən istifadə etməklə fəaliyyətini həyata keçirən müəssisələrə tətbiq edir. 2003-cü ildə ərazi(regional)vergilərinin dərəcəsi   kommersiya müəssisələrinə 4,25% dərəcəsi ilə, digər növ sahibkarlıq fəaliyyətləri ilə məşğul olan müəssisələrə isə  8,5% dərəcəsi ilə tətbiq olunurdu.
Daşınmaz əmlakın dəyərinin artımına görə dolayı ərazi(regional) vergiləri. Bu növ vergi  əmlakın dəyərinin artması ilə bağlı fiziki və hüquqi şəxslər tərəfindən bələdiyyə büdcələrinə ödənilən xırda növ vergiləri birləşdirmək məqsədilə tətbiq olunmuşdur.Daşınmz əmlakın dəyəri onun ilkin dəyərindən çox artmışdırsa vergi artmış dəyərə tətbiq olunur. Bu vergi növü üçün aşağıdakı dərəcələr müəyyən edilmişdir:
· 3-5% ilkin satış dəyərindən 20%  artdıqda;
· 5-10% ilkin satış dəyərindən 20%-dən 50%-dək artdıqda;
· 10-15% ilkin satış dəyərindən 50%-dən 100%-dək artdıqda;
· 20-25% ilkin satış dəyərindən 150%- dən 200%-dək artdıqda;
· 25-30% ilkin satış dəyərindən 200%-dən çox artdıqda.

Aşağıdakı hallarda vergi ödəyicisi olan fiziki və hüquqi şəxslərin daşınmaz əmlaka sahib olduqları müddət 10 ildən artıq olarsa onda onlar həmin növ vergiləri ödəməkdən tamamilə azad olunurlar:

1) daşınmaz əmlak dövlət hakimiyyəti və yerli özünüdarəetmə orqanlarının göstərişi ilə müəyyən şərtlərlə satıldıqda;

2) dəyəri on min avronu ötməyən daşınmaz əmlak miras qaldıqda;

3) hüquqi şəxslər daşınmaz əmlakı dövlət hakimiyyəti orqanlarının sərəncamına verdikdə(balansına verdikdə);

4) daşınmaz əmlakın ayrı olan obyektləri Vatikana tabe olduqda.

Bundan əlavə dövlət hakimiyyəti orqanları öz səlahiyyətləri çərçivəsində bu növ vergilər üzrə əlavə güzəştlər də təyin etmək hüququna malikdirlər.

Daşınmaz əmlaka kommunal vergiləri. Daşınmaz  əmlak üçün kommunal vergilərı hökumətin  müvafiq dekreti ilə müəyyən olunmuşdur. Bu növ vergitutma obyektləri ümumi istifadədə olan yaşayış binaları, kənd təsərrüfatı torpaqları və s. məqsədlər üçün istifadə edilən sahələrdir. Bu vergilər hətta qanunsuz tikililərə də şamil olunur. Kommunal vergilər üçün də digər vergilər kimi güzəştlər nəzərdə tutulmuşdur. Bu güzəştlər ən əsas mədəniyyət sahələri olan muzeylərə, kitabxanalara, arxivlərə və s. obyektlərə tətbiq edilir. Daşınmaz əmlakın kommunal vergilərinin  dərəcəsi daşınmaz əmlak obyektinin ümumi dəyərinin hər min avro məbləğinə 4 avrodan 7 avroyadək hesablanılmaqla tətbiq edilir. Bu növ vergi il ərzində 2 hissədən ibarət olaraq ödənilir. Avans ödəniş cari ildə illik ödənilmiş kommunal vergi məbləğinin 50%-dən az olmayaraq bütün güzəştlər nəzərə alınmaqla ödənilir. İkinci yekun məbləğ isə dekabr ayının 1-dən 20-dək ödənilir.

Su obyektlərindən, meşə fondundan və bioloji resurslardan istifadəyə görə regional vergilər konkret olaraq qanunvericilikdə nəzərdə tutul​ma​mışdır. Bu sferada yaranan ictimai münasibətlər isə konsenssiyalar (dövlət və ya bələdiyyə mülkiyyətində olan təbii sərvətlərin hüquqi və ya fiziki şəxslərə istismara verilməsi barədə müqavilə) haqqında qanunve​ri​ciliyə əsasən tənzimlənir. İtaliya hökumətinin qanunverici-dekreti ilə şəhərin bərk tullantılarının daşınması və təkrar emal edilməsinə görə xüsusi regional vergilər müəyyən edilmişdir.Bu vergi  aşağıda qeyd olunan 2 hissədən ibarətdir:

1) dəyişməz (sabit); 

2) dəyişə bilən (mütəhərrik).  

Bu verginin sabit hissəsi tikintinin təyinatından (yaşayış binaları və ya başqa), ümumi yaşayış sahəsindən, ailənin sayca tərkibindən asılı olaraq hesablanır. Dəyişəbilən hissəsi isə daşınan və emal olunan tullantıların real həcmindən asılıdır.  Bütün hallarda bu vergi növünün dərəcəsi yolun təmiz​lən​məsi xərcləri istisna olmaqla şəhər ərazilərində göstərilən xidmətlərin (işıq, telefon və s.) ümumi dəyərinin 5%-dən az, 15%-dən isə çox olma​malıdır.

Yerli vergitutma.  Bilavasitə sahibinin  istifadəsində olan tikintiyə görə verginin həcmi torpaq haqqında tariflərə oxşar olan xüsusi tariflərlə müəyyən edilir. İcarəyə verilən tikintiyə görə verginin həcmi  illik icarə haqqına əsasən formalaşır.  

Yerli gəlir vergiləri. Yerli gəlir vergisi yerli hakimiyyət orqanlarının vəsaitlərinin formalaşması mənbəyindən ibarətdir. Vergi islahatlarına əsasən bu vergi Mərkəzi hökumət  tərəfindən tutulur və bütövlükdə mü​vafiq yerli hakimiyyət büdcəsinə köçürülür. Vergi dövrü təşkilatın nizam​naməsində müəyyən  edilmiş şirkətin maliyyə ili hesab edilir. Əgər maliyyə ili müəyyən edilməmişdirsə və ya bu iki ildən artıqdırsa o zaman vergi ili təqvim ilinə bərabər götürülür. Bu vergi dərəcəsi 16,2% təşkil edir.                 
Avtonəqliyyat vasitələrinə vergi həm dövlət və həm də yerli  vergi  növləri kimi müəyyən edilir. Bu vergi  avtonəqliyyat sahibi olan bütün hüquqi və fiziki şəxslərdən tutulur. Vergi dərəcəsi avtomobilin at gücü ilə ifadə olunan mühərrikinin gücündən və silindirin həcmindən asılı olaraq diferensasiya edir. 

Aparıcı Qərbi Avropa ölkələrinin, o cümlədən İtaliyanın İkinci Dünya müharibəsindən sonrakı dövrdə ağır iqtisadi vəziyyəti onları iqtisadi vəziy​yətlərini dirçəltmək üçün vergi islahatları aparmağa sövq edən əsas şərt​lərdən biri idi. Bu ölkələrin hökumətləri sənayenin üstünlük verilən sahə​lərini maliyyələşdirmə üçün vergi sistemi vasitəsilə milli gəlirin fəal surətdə yenidən bölüşdürülməsini həyata keçirməyə başladılar. O dövrün iqtisadi siyasətinin əsas vəzifəsi vergi mexanizmləri vasitəsilə istehsalın və elmi-texniki fəaliyyətin prioritet istiqamətlərində xüsusi sahibkarlığın stimullaş​dırılması idi.

Qərb ölkələrinin ötən əsrin 50-70-ci illərindəki vergi siyasətlərinin təhlili demək olar ki, sənayenin bütün sahələrində görünməmiş, elmi-texniki tərəqqiyə nail olmağa imkan verən bir neçə universal vergi mexanizmlərini qeyd etməyə imkan verir. Bunlar əsasən aşağıdakılardır:

· sürətli amortizasiya mexanizminin daxil edilməsi. Bu korpo​ra​siyaların vergiyə cəlb olunan gəlirlərinin həjmini azaltmaqla yanaşı, onlara dövriyyə vəsaitlərini yenidən investisiyalara yönəltməyə imkan verirdi;

· mənfəətin yenidən investisiyaya yönəldilməsi zamanı investorlara vergi güzəştlərinin verilməsi;

· faydalı qazıntıların çıxarılması ilə məşğul olan müəssisələrə vergi güzəştlərinin verilməsi;

· sahələr üzrə (məsələn, dəmiryol nəqliyyatı, aviasiya sənayesi və s.) vergi güzəştlərinin verilməsi;

· investisiya vergi kreditinin daxil edilməsi;

· elmi-tədqiqat və təcrübə-konstruktor işlərinə vergi güzəştlərinin tətbiq edilməsi.

· Bütün bunların nəticəsində ötən əsrin 50-ci illərində yeni elmi-texniki istiqamətlər sürətlə inkişaf etməyə başladı. Bu isə öz növbəsində istehsalın sahə strukturunun köklü surətdə dəyişməsinə səbəb oldu. 

Elmi-texniki tərəqqinin geniş vüsət alması iqtisadiyyatda əsaslı key​fiyyət və struktur dəyişikliklərinə səbəb oldu. Material və maliyyə ehtiyatlarının məhdudluğu aparıcı Qərb dövlətlərinin hökumətlərini ümumi daxili məhsulun yenidən bölüşdürülməsində sərt siyasət yürütmək məc​buriyyəti qarşısında qoyurdu.

Belə ki, bir iqtisadi şəraitdə mütərəqqi gəlir vergisinin tətbiq edilməsi vergi yükünün cəmiyyətin imkanlı təbəqəsinin üzərinə keçirilməsinə və dövlətin maliyyə qüdrətini daha kəskin sosial məsələlərin həllinə yönəl​dil​məsinə imkan verdi. Bundan başqa, korporativ mənfəət vergisinin səviy​yəsinin yüksək olmasına baxmayaraq müxtəlif sahələrə güzəştlər verilir, istehsalın genişləndirilməsinə imkan verən sürətli amortizasiya siyasəti həyata keçirilirdi. 

Ötən əsrin 70-ci illərin əvvəllərində inflyasiya prosesinin artması, 1973-cü ildə neft böhranı və s. amillər iqtisadi artım sürətinin aşağı düşməsinə səbəb oldu. Bu isə inkişaf etmiş ölkələri öz iqtisadi siyasətlərinə yenidən baxmağa sövq etdi.

XX əsrin 80-ci illərinin əvvəllərində demək olar ki, inkişaf etmiş bütün dövlətlərdə, o cümlədən İtaliyada da irimiqyaslı vergi islahatlarının aparılmasına başlanıldı. Bu islahatların həyata keçirilməsini zəruri edən əsas amillər aşağıdakılar idi:

· iqtisadiyyatın dövlət tənzimlənməsi üsullarının liberallaşdırılması siyasətinin fəallaşması;

· təhlükəli miqyas alan büdcə kəsirlərinin azaldılması cəhdləri;

· Qərbi Avropa ölkələrində vergi sistemlərini uyğunlaşdırmaq istəyi;

· inflyasiya nəticəsində vergi yükünün xeyli artması. 

Nəzərdə tutulan islahatların qarşısında duran əsas vəzifələr aşağıdakılardan ibarət idi:

- vergi sisteminin sadələşdirilməsi;

- vergitutmanın prinsiplərinin təkmilləşdirilməsi;

- vergi güzəştlərinin ixtisar edilməsi;

- vergi qanunverijiliklərində olan boşluqların doldurulması;

- vergi sisteminin fəaliyyətinin səmərəliliyinin yüksəldilməsi.

8.7. İsveçrənin vergi sistemi

8.7.1. İsveçrə vergi sisteminin ümumi xarakteristikası
Ərazisi -                               41285 kv km.

Əhalisi -                               7,7 mln.  nəfər

ÜDM   -                               400,0 mlrd. dollar;

Adambaşına düşən ÜDM  - 60000 dollar.

Hazırda İsveçrə konfederativ dövlət olaraq konfederasiyadan (mərkəzi ştatdan), 26 kantondan və onlara daxil olan 3000 bələdiyyədən ibarətdir. Kantonlar suveren inzibati-ərazi vahidləri hesab edilir. Bələdiyyələrin muxtariyyət səviyyəsi tərkibinə daxil olduğu kantonların qanunvericiliyi ilə müəyyən edilir.

İsveçrə vergi sistemi tədricən formalaşmışdır. 1848-ci ilə qədər kantonlar (ştatlar) öz gəlirlərinin əksər hissəsini gömrük rüsumlarından əldə edirdilər, bir neçə kantonda isə həmçinin əmlak vergisi də tətbiq edilmişdi. Həmin ildə də İsveçrə dövləti yaranmışdır, lakin buna baxmayaraq kanton​lar gəlir və əmlak vergilərinin tutulması hüququnu özlərində saxladılar.

İsveçrə hökuməti vergi sisteminin təkmilləşdirilməsinə böyük diqqət yetirir. Belə ki, şirkətlər özlərinin fəaliyyətini həyata keçirərkən nəzərə alınmalı olan çoxlu sayda amillər içərisində vergilər həm iri şirkətlər, həm də kiçik firmalar üçün başlıca kriteri hesab edilir və əsas vəzifə, dəyişən bazar şəraitinə uyğunlaşmaya imkan verən ümumi əlverişli fiskal çərçi​vənin saxlanılmasından ibarətdir. Ona görə də İsveçrə onun saxlanılması və ümumdünya rəqabəti şəraitində kommersiya fəaliyyəti üçün ölkənin cəlbediciliyinin yüksəldilməsinə bütün səylərini səfərbər edir.

İsveçrə federalizmi prinsipinə uyğun olaraq ölkədə üç səviyyəli vergitutma sistemi mövcuddur. Vergilər konfederativ hökumət, kantonlar və bələdiyyələr tərəfindən tutulur.


Aşağıdakı cədvəldə vergilərin tutulma səviyyəsinə görə bölgüsü verilmişdir.

Cədvəl 8.15

İsveçrə vergi sistemində vergilərin bölgüsü
	Gəlir və mülkiyyət vergiləri
	İstehlakdan və sahiblikdən vergitutma

	Konfederativ

	Gəlir vergisi

Mənfəət və kapital vergisi

Mənbədən tutulan vergi

Gerb yığımları

Hərbi xidmət keçməyən şəxslərdən vergi
	Əlavə dəyər vergisi

Tütün vergisi

Pivə vergisi

Distillə edilmiş spirtə vergi

Gömrük rüsumları (idxal, ixrac və əlavə)

	Kantonlar

	Gəlir vergisi və xalis aktivlərə vergi

Birdəfəlik (adam başına alınan) vergi

Mənfəət və kapital vergisi

Hədiyyə və miraslardan vergi

Kapital artımına vergi

Daşınma əmlaka vergi

Daşınmaz əmlaka vergi

Daşınmaz əmlakın ötürülməsinə vergi
	Nəqliyyat vasitələrinə vergi

İtlərə vergi

Tamaşalara vergi

Gerb yığımları

Hidravlik stansiyalara vergi

Digər vergilər

	Bələdiyyələr

	Gəlir vergisi və xalis aktivlərə vergi

Birdəfəlik (adam başına alınan) vergi

Gəlir və kapital vergisi

Hədiyyə və miraslardan vergi

Kapital artımına vergi

Daşınmaz əmlaka vergi

Daşınmaz əmlakın ötürülməsinə görə vergi

Ticarət vergisi
	İtə görə vergi

Tamaşa vergisi

Digər vergilər


Ölkənin Konstitusiyasına uyğun olaraq kantonlar Konfederasiyanın yurisdiksiyasına aid vergilər istisna olmaqla istənilən növ vergiləri tutmaq hüququna malikdirlər. Bu müddəa bir tərəfdən Konfederasiya ilə kantonların, digər tərəfdən isə kantonların özlərinin vergi qanunları arasında olan müxtəliflikləri aydınlaşdırır.

Konfederasiya yalnız Konstitusiya ilə ona icazə verilmiş vergiləri yığa bilər.

Konfederasiya tərəfindən müəyyən vergilərin tutulması səlahiyyətinin Konstitusiyada öz əksini tapması faktı kantonlar tərəfindən belə vergilərin yığılması üçün avtomatik sədd ola bilməz, bunun üçün xüsusi qadağalar la​zımdır. Birbaşa vergilərə münasibətdə isə belə qadağalar mövcud deyildir.

Kantonlara Konstitusiya ilə tutulması Konfederasiyanın səlahiyyətinə aid edilmiş və onun məxsusi yurisdiksiyası hesab edilən vergilərdən başqa istənilən növ vergilərin tutulmasına icazə verilmişdir.

Kantonlar özlərinin xüsusi vergi qanunvericiliyini yaratmaq üçün geniş imkanlara malikdirlər. Onlar fərdi vergi ödəyicilərinin gəlirləri və əmlakından, hüquqi şəxslərin mənfəəti və kapitalından, hədiyyə və miras​lardan, kapital artımından və s.-dən vergiləri tuta bilərlər.

Bələdiyyələrin yalnız kantonlar tərəfindən yığılan vergiləri tutmaq hüquqi vardır və bu hüquq kantonların konstitusiyası ilə müəyyən edilir. Bələdiyyələr İsveçrənin sosial strukturunda muxtar özünü idarəetmə orqanları kimi vacib rol oynadıqlarına görə bu hüquq onlara verilmişdir.

İsveçrədə yığılan vergilər aşağıdakı iki böyük qrupa bölünür: 

· gəlirlərdən və mülkiyyətdən vergilər;

· istehlakdan və sahiblikdən vergilər.

Konfederasiya, kantonlar və bələdiyyələr adətən birbaşa və dolayı adlanan hər iki kateqoriyalı vergiləri tuturlar.

İsveçrədə vergilərin anlayışı iki müxtəlif sistemə əsaslanır:

1. Nəticə (bəyannamə) üzrə vergitutma. Bu zaman müəyyən edilən vergi dövrü qurtardıqdan vergi sonra hesablanır. 

Vergi və baza dövrü üst-üstə düşür və həmişə 1 ilə bərabər olur. Demək olar ki, bütün kantonlar və Konfederasiya bu sistemi hüquqi şəxs​lərin vergiyə cəlb olunmasında istifadə edir və yalnız bir kanton onu fiziki şəxslər üçün tətbiq edir.

2.  İlkin vergitutma. Vergi illik, yaxud iki illik vergi dövrü bitənədək əvvəlki bir, yaxud iki ildə əldə olunan gəlir əsasında hesablanır. Məsələn, tutaq ki, 2007-ci ildə vergi 2007/2008-ci illər dövrü üçün avans ödəmələri formasında tutulur. Vergi məbləği 2005/2006-cı illərdə alınan gəlirlər əsasında müəyyən edilir. Əksər kantonlar və Konfederasiya bu sistemi fiziki şəxslər üçün istifadə edir və yalnız bir neçə kanton bu sistemi həmçinin hüquqi şəxslərə də tətbiq edir.

İsveçrədə vergi sisteminin sadələşdirilməsi və təkmilləşdirilməsi məqsədi ilə vergitutmanın harmonizasiyasına böyük diqqət yetirilir. Bu İsveçrə Konfederasiyası Konstitusiyanın 42-ci maddəsində öz əksini tapmışdır. Bu maddə iki tip harmonizasiyanı nəzərdə tutur: şaquli (Kon​fe​derasiya, kantonlar və bələdiyyələr üçün) və üfuqi (kantonlar və bələ​diyyələr arasında). Bu məqsədin əldə olunması üçün Konfederasiya iki qanun qəbul etmişdir: Kantonların və bələdiyyələrin birbaşa vergilərinin harmonizasiyası haqqında Qanun və Federal birbaşa vergilər haqqında Qanun.

Harmonizasiya haqqında Qanun vergi ödənişlərinin prinsiplərini, onların ödənilməsi qaydalarını, vergitutma obyektlərini, vergi dərəcələrini əhatə edir. Daha əhəmiyyətli prinsiplər aşağıdakılardır:

–  fərdi ödəyicilər və hüquqi şəxslər üçün standart vergitutma dövrünün müəyyən edilməsi;

–   sosial təminat üzrə müavinətlərin tam şəkildə vergiyə cəlb olunması və ödənilən ayırmaların faiz məbləğdə gəlirdən çıxılmalara aid edilməsi;

–   ailə vergitutması sxeminin saxlanılması;

–   partnyorluq rentasından cüzi vergitutma;

–   daşınan özəl əmlak üzrə kapital artımına və daşınmaz əmlakın satışından əldə olunan gəlirlərin vergitutmasında vergi güzəştlərinin verilməsi;

–   gəlirlərin “mənbədə” standart vergiyə cəlb olunması;

–   hüquqi şəxslər üçün vergilər üzrə çıxılmalar;

–   hüquqi şəxslərin strukturunun dəyişməsi, birləşməsi və bölünməsi üzrə vergi güzəştləri;

–   holdinq şirkətlərinə imtiyazlar;

–   holdinq şirkətlərinə vergi güzəştləri;

–   yeni yaradılan şirkətlər üçün vergi güzəştləri.


İsveçrədə beynəlxalq ikiqat vergitutmanın aradan qaldırılması məsələlərinə böyük diqqət yetirilir. İkiqat vergitutma müxtəlif vergi yuris​diksiyalarının bir-biri ilə üst-üstə düşməsinin nəticəsidir. Nəticədə vergi ödəyicisi iki müxtəlif vergi yurisdiksiyası üçün eyni zaman dövründə eyni bir gəlir, yaxud kapital növü üzrə eyni bir verginin obyekti olur. İkiqat vergitutma həm kantonlararası, həm də beynəlxalq münasibətlərdə mümkün ola bilər. Kantonlararası səviyyədə ikiqat vergitutma ilə bağlı mübahisələrin tənzimlənməsi Ali Federal Məhkəmənin mövcud olan praktikası əsasında həyata keçirilir. İkiqat vergitutmanın aradan qaldırılması müvafiq beynəlxalq sazişlərin bağlanması yolu ilə əldə olunur. Hazırda İsveçrə ikiqat vergitutmanın aradan qaldırılması ilə bağlı 50-dən çox müxtəlif ölkələrlə beynəlxalq sazişlər imzalamışdır.

İkiqat vergitutmanın aradan qaldırılmasının iki prinsipial metodu mövcuddur - azadolma metodu və kredit metodu.

Azadolma metoduna uyğun olaraq rezident ölkə mənbə ölkəsi ilə bağlı olan gəlirləri və kapitalı vergitutmadan azad edir. Kredit metodu za​ma​nı hər iki ölkə spesifik tipli gəlirləri və kapitalı vergiyə cəlbetmə hü​ququna malik olur.


Rezident-ölkə mənbə ölkəsində ödənilən vergiləri özünün xüsusi vəsaitlərindən çıxılmalı olur.

8.7.2. Konfederasiya vergilərinin xarakteristikası
Federal birbaşa vergilərinin hüquqi əsasını Federal Konstitusiya və Federal birbaşa vergilər haqqında Qanun təşkil edir.

Fiziki şəxslərin gəlir vergisi (income tax) İsveçrədə mənfəət fəaliyyətini həyata keçirən rezidentlərin və ya müvəqqəti rezidentlərin gəlirlərindən tutulur. Bu cür vergitutma məhdudlaşdırılmayan vergi məsuliyyətinə aid edilir.

Məhdud vergi məsuliyyəti İsveçrə ilə spesifik iqtisadi münasibətlərinə malik olan rezident olmayanlara (qeyri-rezidentlərə) tətbiq olunur. Bu halda vergi yalnız İsveçrə mənbələrindən olan spesifik növlü gəlirlərdən, mülkiyyətdən, daimi nümayəndəliklərdən və s.) tutulur. Vergi iki illik dövr üçün müəyyən edilir və hər il kantonlar tərəfindən Konfederasiya üçün toplanır.


Federal gəlir vergisinin vergitutma obyekti şəkil 8.1-də verilmişdir.

 

Adətən gəlirin əldə edilməsi ilə bağlı olan xərclər (məsələn, mütə​xəssislərin xidmətinin ödənilməsi) ümumi gəlirlərdən çıxılır.

Əlavə sosial güzəştlər tənha yaşayan valideynlərə, uşaqlara, himayədə olanlara və ümumi gəlirə malik ailə cütünə verilir. Bundan əlavə, sığorta ödənişləri və yığım depozitləri üzrə faizlər gəlirdən çıxılmalara məruz qalır.

Fiziki şəxslərdən tutulan gəlir vergisinin dərəcələri proqressivdir; digər vergi ödəyicilərindən fərqli olaraq ailə cütünün gəlirlərinə daha əlverişli vergi dərəcəsi tətbiq olunur (bu zaman “ikiqat şedul” üzrə ver​gitutma sistemi tətbiq olunur, yəni ərin gəlirləri arvadın gəlirləri ilə top​lanaraq vergiyə cəlb olunur).

Maksimum dərəcə 11,5% təşkil edir.

Hüquqi şəxslərin mənfəətinə və kapitalına vergi (taxes on profit and on capital), bir qayda olaraq İsveçrədə qeydiyyatdan keçmiş ofisi olan, həmçinin idarəetmə orqanı fəaliyyət göstərən hüquqi şəxslərdən tutulur.

İki növ hüquqi şəxslər fərqləndirilir:

·  korporasiyalar (birgə müəssisələr, məhdud partnyorluqlar, məhdud məsuliyyətli şirkətlər) və kooperativ cəmiyyətlər;

·  assosiasiya və təşkilatlar, həmçinin dövlət idarələri və kilsə təşkilatları.


Korporasiya və kooperativlər mənfəət və kapital vergisinə cəlb olunurlar.

Federal mənfəət vergisi proqressiv vergi hesab edilir və üç səviyyəli gəlir şkalası üzrə tutulur. Bu zaman vergi tutulan mənfəətin xalis aktivlərə nisbətindən asılı olaraq verginin ağırlığı artır. Verginin baza dərəcəsi 3,63% təşkil edir. 4%-dən artıq gəlir gətirən vergi tutulan mənfəət hissəsindən 3,63% həcmində əlavə vergi tutulur. 4,84% ölçüdə olan ikinci əlavə vergi 8%-dən artıq gəlir gətirən mənfəət hissəsindən tutulur. Verginin maksimum dərəcəsi ümumi mənfəətin 9,8%-dən yüksək olmamalıdır.

Kapitala vergi proporsional dərəcə ilə tutulur. O əldə edilən kapitaldan, həmçinin balansda əks olunan və öz əksini tapmayan ehtiyatdan tutulur. Hazırda verginin dərəcəsi vergi tutulan kapitalın dəyərini 0,08%-i təşkil edir. 

Holdinq şirkətləri investisiyalara yönəldilən mənfəət payının ümumi gəlir məbləğlərindən çıxılmanın ifadə edən vergi güzəştinə malikdirlər. Bu əsasən ikiqat vergitutmanın aradan qaldırılması məqsədilə edilmişdir. Nəticədə xalis holdinq şirkətlər mənfəət vergisini ödəmirlər. Onlardan yalnız kapital vergisi tutulur.

Təşkilatların, birliklərin və aktivlərini daşınmaz əmlak təşkil edən investisiya trastları kimi digər hüquqi şəxslərin gəlirləri federal birbaşa vergilər haqqında qanuna uyğun olaraq vergitutmaya cəlb olunur. Belə təşkilatlar üçün mənfəət vergisinin dərəcəsi xalis mənfəətin 4%-i təşkil edir. Lakin dövlət idarələri və kilsə orqanları bu verginin ödənilməsindən azaddırlar.

Belə hüquqi şəxslərin kapitalı korporasiyalara tətbiq olunan dərəcə üzrə, yəni 0,08%-lə vergiyə cəlb olunur. Bu vergi üzrə vergi tutulmayan məbləğ 50.000 İsveçrə frankı təşkil edir.

Aktivlərində daşınmaz əmlak olan investisiya fondlarının mənfəət vergisi gəlir vergisinin dərəcələrinə uyğun olaraq hesablanır. Onlar kapital vergisini ödəmirlər.

Gözlənilən vergi (“mənbədə” tutulan vergi) daşınan əmlakdan əldə olunan gəlirlərdən tutulan ilkin vergini özündə ifadə edir.

Faizlərə, dividendlərə və lotereya uduşlarına 35%, sığorta ödəniş​lərinə 8%, yaxud 15% üzrə xüsusi dərəcələr tətbiq olunur.

Mənbədə ödənilən vergi adi prosedur üzrə hesablanmış federal bir​başa gəlir vergilərini, həmçinin kantonların, bələdiyyələrin və kilsə təş​kilat​larının vergilərini əvəz edir. Prinsipcə, vergi tətbiqi vergi tutulan fəaliyyət sahə​sinin növündən asılı olaraq ümumi gəlir və dərəcələr əsasında hesab​lanır.

Bütün bu məsələlər İsveçrə ilə digər dövlətlər arasında imzalanmış ikiqat vergitutmanın aradan qaldırılması haqqında sazişlərdə tənzimlənmə predmeti hesab edilir.

Mənbədə tutulan vergi İsveçrədə daimi yaşayan xarici vətəndaşlara, yaxud ödənişli mənfəətli məşğulluğa malik, lakin İsveçrə xüsusi orqanları tərəfindən verilən şəxsiyyəti təsdiq edən sənədi olmayan rezidentlərdən tutulur. Ümumi gəlir əsasında vergi müəyyən edilərkən sağlamlığın qorunması, bədbəxt hadisələrdən sığortalanma və işsizliklə bağlı olan əlavə gəlirlər və azalmalar nəzərə alınır.

İsveçrədə daimi yaşayış yerinə malik olmayan, yaxud ölkənin rezi​denti olmayan fiziki və hüquqi şəxslər məhdud vergi məsuliyyəti daşıyırlar. Onlar yalnız xaricdə ümumi qəbul edilmiş qaydada vergitutmaya cəlb olunan əlavə gəlirlər və əmlak üzrə vergiləri hesablaya bilərlər. Mənbədə vergi çıxılmaları yalnız xarici şəxslərə deyil, həmçinin müvafiq tələblərə cavab verən İsveçrə hüquqi və fiziki şəxslərinə də tətbiq edilir. Belə vergitutmaya adətən aşağıdakı şəxslər cəlb olunurlar:

·  İsveçrədə mənfəətli fəaliyyəti olan qeyri-rezidentlər;

·  İsveçrədə baş ofisi, yaxud daimi nümayəndəliyi olan işəgötürənlər üçün işləri yerinə yetirən beynəlxalq nəqliyyat müəssisələrində çalışan qeyri-rezidentlər;

·  İsveçrədə özlərini özəl fəaliyyətlərindən gəlir əldə edən qeyri-rezident statuslu artistlər, idmançılar və məsləhətçilər;

·  İsveçrədə daimi nümayəndəliyi olan İsveçrə şirkətlərindən, yaxud xarici müəssisələrdən royalti, xidmət üzrə ödəmələr, fiksə olunmuş kom​pensasiyalar, yaxud bunlara oxşar digər vəsaitləri əldə edən idarəetmə orqan​larının üzvləri;

·  İsveçrədə daşınmaz əmlak üzrə girovla, yaxud ipoteka ilə təmin olunmuş qeyri-rezident kreditorlar;

·  İsveçrə özəl, yaxud dövlət strukturlarından pul vəsaitləri və annuitetlər əldə edən sosial ödənişlərdən faydalanan qeyri-rezidentlər.

Hər bir növ gəlirlər üçün xüsusi dərəcələr tətbiq olunur.

Gerb yığımları üzrə vergi öhdəliyi spesifik qanuni hərəkətlərin ye​rinə yetirilməsi (məsələn, səhmlərin buraxılışı, qiymətli kağızların veril​məsi və s. kimi) zamanı yaranır. Üç səviyyədə gerb yığımları fərqləndirilir:

1) İsveçrə korporasiyalarında, özəl şirkətlərində və kooperativlərində səhmlərin buraxılışı, yaxud onun nominalının artırılması, həmçinin istiqraz vərəqələrinin, yaxud pul şəklində bazar öhdəliklərinin buraxılışı zamanı tutulan gerb yığımları. Vergi öhdəliyi emissiyanı həyata keçirən şirkətlərdə yaranır.

Rezidentlərdən səhmlərin buraxılışına görə 2% dərəcə ilə yığım tutulur. Yeni yaradılan səhmdar şirkətlər, yaxud məhdud məsuliyyətli cə​miy​yətlər üçün maksimum həcmi 250000 İsveçrə frankına bərabər olan azadolma nəzərdə tutulur.

Rezident-şirkətlərin borc öhdəliklərinin buraxılışı üzrə yığım onların buraxıldığı hər bir tam və tam olmayan il üçün 0,12% dərəcə üzrə vergiyə cəlb olunur. Ortamüddətli bank vekselləri üçün 0,06% dərəcə tətbiq olunur.

Korporasiyaların birləşməsi, hüquqi strukturunun dəyişməsi,  ayrıl​ması, yaxud şirkətlərin xaricdən İsveçrəyə yerini dəyişməsi zamanı əldə olunan səhmlər vergiyə cəlb olunmur.

2) daxili və xarici qiymətli kağızların və bu cür transfert sənədlərinin verilməsi (alınması, yaxud satılması) zamanı gerb yığımları tutulur.

Verilmə prosesində tərəflərdən biri kimi qiymətli kağızlara əmə​liy​yatlar üzrə  İsveçrəli broker iştirak edərsə, bu zaman vergi tutulmur. Eyni za​manda avroistiqrazlar, xarici valyutada digər istiqrazlar və qiymətli kağızlarla əməliyyatlar üzrə professional brokerlərin kommersiya səhmləri vergiyə cəlb olunmur.

Daxili qiymətli kağızlar üçün 0,15%  və xarici qiymətli kağızlar üçün 0,3% dərəcə üzrə vergi tutulur və qiymətli kağızların satış, yaxud alış qiyməti əsasında müəyyən edilir.

3) Sığorta ödənişləri də gerb yığımlarına cəlb olunur. Həmin məb​ləğlər 0,5% dərəcə üzrə sığorta prosesləri üzrə mükafatlardan, avto​mo​billərin kompleks sığortalanması, həmçinin mülkiyyətin sığortalanması üzrə müəyyən sığorta polisi məbləğlərindən tutulur. 

Sağlamlıq vəziyyətinə görə və bədbəxt hadisələr zamanı ödənilən, həyat səviyyəsini və qocalığı təmin edən sığorta polisləri üzrə vergi tutulmur. Bu zaman vergi sığortaçı tərəfindən ödənilir.

Mallara (işlərə və xidmətlərə) tətbiq olunan əlavə dəyər vergisi ölkə büdcəsinə daha böyük həcmdə daxilolmaları təmin edən vacib vergilərdən biridir. İsveçrədə ƏDV 1995-ci il 1 yanvar tarixdən tətbiq olunur. İsveçrə vergi sistemində dövriyyə vergisindən ƏDV-yə keçidlə ifadə olunan dəyişiklik ilk növbədə Avropa Birliyinin üzvü olan ölkələrdə ƏDV tutulması ilə əsaslandırılırdı.

ƏDV ölkə üzrə ümumi istifadəyə və istehlaka tətbiq olunan vergidir. O, istehsal və bölgünün bütün mərhələlərində, malların idxalından, ölkədə xidmət sferasından və bir ildə dəyəri 10000 İsveçrə frankından çox xid​mətin alınmasından tutulur. Vergi məqsədi gəlir əldə etmək olan müstəqil, yaxud kommersiya fəaliyyətindən, həmçinin bir ildə məbləği 75000 İsveçrə frankın çox olan onunla bağlı təchizat, xidmət və özəl daxili istehlakdan tutulur.

Verginin hesablanması üçün ölkədaxili əməliyyatlar və xidmətlər üzrə baza kimi ümumi ödənişlər çıxış edir. Vergi yığımlarından qaçmağa kömək edən vergi hesablanana qədərki azalmalar mövcuddur (vergi tutulan dövriyyə və mal dövriyyəsinin vergiyə cəlb olunması). Vergi tutulan hər bir şəxs özünün mal dövriyyəsi üzrə hesablanmış ümumi vergi məbləğindən bütün vergiyə qədərki azalmaları çıxa bilər.  

Bu zaman əsas xüsusiyyət ondan ibarətdir ki, qanun iki növ dövriyyəni bir-birindən fərqləndirir:

Vergidən azad olunan (yəni sıfır dərəcə üzrə tutulan) dövriyyə və vergitutmadan çıxılan dövriyyə. Hər iki növ dövriyyədən ƏDV-nin tutul​masına baxmayaraq ƏDV-nin əvəzləşdirilməsi hüququndan istifadəyə münasibətdə fərqlər mövcuddur. Birinci halda şəxs ƏDV-ni əvəzləşdirmək hüququna malik olur, ikinci halda isə şəxsin belə hüquqi olmur.


Əlavə dəyər vergisi üzrə üç növ dərəcə mövcuddur:

·  standart dərəcə -  6,5%; 

·  xüsusi dərəcə - mehmanxana sektorunda göstərilən xidmətlərə 3%;
·  azaldılmış dərəcə - 2%. Bu dərəcə ərzaq və içkilərə (spirtli içkilər, iaşə və mehmanxana sektorunda göstərilən xidmətlər istisna olmaqla); iri buynuzlu mal-qara, quşlar və balıq məhsullarına; bitki və güllərin yetiş​dirilməsinə, toxuma; gübrələrə və mal-qara üçün yemlərə; tibbi mallara; qəzet, jurnal, kitab və müəyyən növ digər nəşr məhsullarına; radio və tele​korporasiyaların xidmətlərinə tətbiq olunur.


Gömrük rüsumları (custom duties) da dolayı vergilərə aid edilir. İsveçrədə gömrük rüsumları həm idxal, həm də ixrac əməliyyatları üzrə gömrük tarifləri tərəfindən müəyyən edilmiş dərəcələrlə tutulur. Rüsum dəyərdən deyil, məhsul vahidindən, yaxud onun çəkisindən tutulur. Gömrük rüsumlarından əldə olunan gəlirlərin bir hissəsi spesifik məqsədlər üçün nəzərdə tutulur. Məsələn, yanacağa tətbiq olunan əlavə rüsumlardan əldə olunan gəlirlər milli səviyyədə surətli magistralların tikintisinə yönəldilir.

8.7.3. Kantonların və bələdiyyələrin vergiləri
Kantonlar Konfederasiyanın yurisdiksiyasına aid olmayan istənilən vergini tutmaq hüququna malikdirlər. Bələdiyyələr isə yalnız onlara kantonlar tərəfindən icazə verilmiş vergiləri tuta bilərlər.

Əksər hallarda gəlirlərə və xalis aktivlərə bələdiyyə vergiləri faiz şəklində kantonların əsas vergi dərəcəsinin böyük hissəsini təşkil edir. Onlar həmçinin kantonların vergi gəlirlərinin bir hissəsi ola bilər. Bir sıra kantonlarda bələdiyyələr özlərinin xüsusi vergi qanunvericiliyinə malik olurlar. Digər kantonlarda onlar kanton qanunvericiliyinə uyğun olaraq vergiləri tutmalı olurlar.

Üç milli kilsə orqanları (islahatçı, roma-katolik və köhnə katolik) demək olar ki, bütün kantonlarda kilsə vergisini kanton əhalisindən və kantonlarda vergitutmaya cəlb olunan hüquqi şəxslərdən tuturlar.

Konfederasiyada olduğu kimi kantonlar da fiziki şəxslərdən gəlir vergisini (income taxes for individuals) tuturlar.

Bütün kantonlar və bələdiyyələr əsas gəlir vergisindən və xalis aktivlərə əlavə vergidən ibarət olan sistemi tətbiq edir. Ona görə də fiziki şəxslər hər bir növ gəliri bəyan etməlidir: asılı, yaxud asılı olmayan fərdi fəaliyyətdən alınan gəlirləri; subsidiya, yaxud kompensasiya ödənişlərini; daşınan, yaxud daşınmaz əmlakdan gəlirləri.

Birbaşa vergi dərəcələri yalnız 5 kantonda tətbiq olunmuşdur. Digər kantonların vergi qanunları yalnız baza vergiləri əks etdirən dərəcələri əhatə edir. Ödənilməli olan son vergi məbləğinin hesablanması üçün bu baza vergisi faizlərlə, yaxud vahidlərlə ifadə olunan əmsala vurulur. Əmsalların kəmiyyəti siyasi orqanların (kantonların, birliklərin, kilsələrin) maliyyə tələbatlarına uyğun olaraq hər bir il tərtib olunur.

Məsələn, ailəli olmayan şəxs Sürixdə yaşayır və 80000 İsveçrə frankı məbləğində vergi tutulan gəlirə malikdir. Qanunvericiliklə müəyyən edilmiş baza dərəcəsi üzrə belə vergi ödəyicisinin baza vergi məbləği 5495 İsveçrə frankına bərabərdir. Bu məbləğdə kanton 108%, Sürix bələdiyyəsi 130% və kilsə təşkilatı 11% əmsal tətbiq edir.

Beləliklə, ödənilməli olan ümumi vergi aşağıdakı məbləğə bərabər olacaqdır.

5495*(108% + 130% + 11%) = 13683 İsveçrə frankı

İsveçrə vergi qanunvericiliyi aşağıdakı prinsipə əsaslanır: ailənin gəlirləri və aktivləri özündə bir iqtisadi vahidi ifadə edir və o həm federal, həm kanton, həm bələdiyyələr, həm də kilsə təşkilatlarının vergilərinə cəlb olunur. Birgə yaşayan ailə cütünün gəlirləri və aktivləri toplanır. Valideyn​lərin, yaxud bu funksiyanı yerinə yetirən şəxslərin gəlirlərinə bir qayda olaraq uşaqların gəlirləri əlavə olunur.

Gəlir vergisi üzrə İsveçrə qanunvericiliyinin proqressiv dərəcələrinə uyğun olaraq ailənin gəlirlərinin vergiyə cəlb edilməsi vergi yükünün ədalətli olmayan şəkildə artımını yarada bilər. Belə effektlərin yumşal​dıl​ması üçün qanunvericilərin sərəncamında aşağıdakı korrektəedici (düzə​lişedici) tədbirləri vardır:

·  ikiqat şedul – birqat şedula əlavə kimi tətbiq edilir və ailə cütünün vergi yükünü yüngülləşdirir. Bu sistem Konfederasiya və əksər kantonlar tərəfindən istifadə olunur;

·  gəlirin bölünməsi – ailənin ümumi gəliri müəyyən faiz qədər azaldılmış ümumi gəlirə uyğun dərəcə üzrə vergiyə cəlb olunur. Dörd kantonda istifadə olunur;

·  istehlakçıların sayına əsaslanan vergitutma – ailə üzvlərinin sayı ilə bağlı dəyişkən əmsal (bölünən) istifadə olunur. Vergi dərəcəsinin müəyyən edilməsi üçün ailənin gəliri bu göstəriciyə bölünür. Bu sistem yalnız bir kantonda tətbiq olunur.

Bütün kantonlarda gəlir vergisinin dərəcəsi proqressivdir, yəni gəlirin məbləği artdıqca, verginin dərəcəsi də yüksəlir. Kantonlarda vergi dərəcələrinin proqressivliyinin həm intensivliyi, həm də onların təsiri bir-birindən fərqlənir.

Bütün kantonlar İsveçrədə müvəqqəti işləyən xarici vətəndaşların gəlirlərindən ödəmə mənbəyində gəlir vergisini tuturlar. İşəgötürən vergi ödənişlərini tutmalı və kantonun vergi orqanına köçürməlidir.

Bir sıra kantonlarda İsveçrədə yaşayan, lakin heç bir kommersiya fəaliyyəti ilə məşğul olmayan xaricilərdən vahid dərəcə üzrə vergi tutulur, yaxud da onlara vergilərin adi qaydada, yaxud vahid dərəcə üzrə ödənilməsi imkanlarından birini seçmək hüququ verilir. Vahid dərəcə üzrə vergi gəlir vergisini, bir sıra kantonlarda isə həmçinin mülkiyyətə vergini də əvəz edir. Vergi rezidensiyası İsveçrədə yerləşən xarici vətəndaşlara bu vergi tətbiq edilir. Bu zaman həmin şəxs təkcə verginin müəyyən edilməsi zamanı deyil, habelə 10 əvvəlki il ərzində də İsveçrədə kommersiya müəs​sisə​lərinin işçisi olmamalıdır. Verginin hesablanması proseduru sadədir və adə​tən vergi yükünün yumşaldılması ilə ifadə olunur. Vergi, bir tərəfdən, vergi ödəyicilərinin xərcləri əsasında müəyyən edilir, digər tərəfdən isə gəlirin komponentlərindən asılıdır.

Xərclərdən asılı olaraq verginin müəyyən edilməsi zamanı vergi ödəyicisinin və onun yardım etdiyi İsveçrədə yaşayan şəxslərin yaşayış mini​mumunun illik məbləği nəzərə alınır. Bu zaman xərclərin harada – İsveçrədə, yaxud xaricdə çəkilməsinin elə bir əhəmiyyəti yoxdur.

Aşağıdakı xərclər qəbul edilir: yeməyin və paltarın dəyəri, ev məsrəf​ləri, təhsilə, mədəniyyətə, avtomobilin saxlanılmasına çəkilən xərclər.

Xərclərə əsaslanan vergi daxili mənbələrdən əldə edilmiş ümumi gəlirlər əsasında hesablanmış və xarici ölkələrdə ödənilmiş vergilərdən az olmamalıdır.

Daxili mənbələrdən gəlirlər əsasən aşağıdakı komponentlərdən ibarətdir:

·  İsveçrədə yerləşən daşınan və daşınmaz əmlakdan gəlir;

·  Müəllif  hüquqlarından istifadədən daxilolmalar:

·  İsveçrədə istifadə olunan patent və lisenziya ödəmələri, həmçinin İsveçrə mənbələrdən digər ödəmələr, annuitetlər və pensiyalar.

Bu vergi üzrə azalmalar mövcuddur, məsələn, sosial çıxılmalar, müxtəlif dərəcələrin (adi vergi dərəcəsi, ailə cütü, yaxud himayəsində şəxslər olan tənha ödəyicilər üçün dərəcələr) tətbiqi nəticəsində əldə olunan güzəştlər və s.

Vahid dərəcədən istifadə etməklə verginin hesablanması yalnız vergi ödəyicisinin müraciəti əsasında aparıla bilər. Əgər adi qaydada vergitutma vergi  ödəyicisi üçün faydalıdırsa, onda o, seçimi özü etməlidir.

Bütün kantonlar və bələdiyyələr fiziki şəxslərin xalis aktivlərinə vergi tuturlar. Ümumilikdə burada vergitutma obyekti vergi ödəyicisinin bütün mülkiyyətini və pul dəyərinə malik olan əmlak hüquqlarını özündə birləşdirən cəmi əmlak hesab edilir. Vergi aktivlərin bazar dəyəri nəzərə alınmaqla tutulur.

Vergi tutulan mülkiyyətin tərkibinə bütün daşınan və daşınmaz əmlak daxildir.

Bu verginin müəyyən edilməsi üçün baza kimi xalis aktivlər, yəni bütün çıxılmalar nəzərə alındıqdan sonra vergi ödəyicisinin ümumi gəliri hesab edilir. Əlavə olaraq xalis aktivlərdən müəyyən (sosial) çıxılmalara icazə verilir ki, onların da həcmi kantonlar üzrə bir-birindən fərqlənir. Xalis aktivlərə verginin dərəcəsi adətən proqressiv olur. Əksər kantonlarda vergi azalmaları tətbiq olunur.

Kantonlar həmçinin adambaşına vergi, yəni ev təsərrüfatına vergini də tuturlar. Kantonların əksəriyyətində gəlir vergisinə əlavə olaraq tutulan bu verginin fiksə olunmuş məbləği kommersiya fəaliyyətini həyata keçirən şəxslər tərəfindən ödənilir. Verginin dərəcəsi minimumdur.

Bütün kantonlarda və bələdiyyələrdə (Basel-City istisna olmaqla) kor​porasiyalar və birgə müəssisələr xalis mənfəətə vergi, həmçinin kapi​tal​dan, nominal, yaxud səhmdar kapitaldan və ehtiyat fondlarından əlavə vergini ödəyirlər.

Əksər kantonlarda digər hüquqi şəxslər, yəni assosiasiyalar, təş​kilatlar, dövlət institutları və kilsə təşkilatları xalis mənfəət və kapital üzrə özlərinin vergilərini korporasiyalarda olduğu qaydada, lakin ayrı şedullar üzrə ödəyirlər. Bir sıra kantonlarda belə hüquqi şəxslər fiziki şəxs kimi vergiyə cəlb olunurlar.

Xalis mənfəətdən vergilər adətən proqressivdir. Bəzi kantonlarda bu vergilərin dərəcələri az dərəcədə proporsional olur. Kapitala vergi əksər kantonlarda proporsional, bir neçə kantonda isə zəif proqressivdir.

Həm fiziki, həm də hüquqi şəxslər daşınmaz mülkiyyətin artımına vergi ödəməlidirlər. Bir sıra kantonlarda mülkiyyətin bütün artımı xüsusi verginin obyekti hesab edilir, yəni artım digər heç bir vergiyə deyil, yalnız bu vergiyə cəlb olunur. Digər kantonlarda xüsusi vergitutma obyekti yalnız özəl (xüsusi) mülkiyyətin satışından əldə olunan gəlirlərin artımı hesab edilir. Bu cür artım Konfederasiya tərəfindən vergiyə cəlb edilmir.

Eyni zamanda, daşınmaz biznes-əmlakın (özəl biznesi olan şəxslərin, yaxud hüquqi şəxslərin aktivlərinin) satışından, yaxud daşınmaz əmlak ticarətindən əldə olunan kapital artımı gəlir və mənfəət üzrə adi verginin obyektinə aid edilir və sadəcə olaraq digər gəlirlərə və mənfəətə əlavə olunur.

Lotereya vergisinə lotereyalardan, idman mərclərindən (məsələn, futbol yarışlarında hesabın proqnozlaşdırılması, at yarışlarına pul qoyu​luş​ları və s.) uduşlar bütün kantonlarda (Bazel istisna olmaqla) vergiyə cəlb olunur.

Kantonlarda həmçinin daşınmaz mülkiyyətdən də vergi tutulur. Kantonların təxminən yarısında mülkiyyət təkcə kapital, yaxud mülkiyyət vergilərinin vergitutma obyekti deyil, həmçinin dövri (illik) olaraq tutulan və torpaq mülkiyyətin ə, yaxud daşınmaz əmlaka verginin obyekti hesab olunur.

Mülkiyyət vergisi daha çox bələdiyyə vergisi hesab edilir. O bəzi kantonlar tərəfindən tutulduqda, belə bələdiyyələr əldə olunan daxilol​ma​ların müəyyən faizini əldə edirlər.

Daşınmaz əmlaka vergi onun yerləşdiyi yerdə tutulur. Verginin hesab​lanması üçün mülkiyyət (əmlak) bazar dəyəri əsasında, fermer mülkiyyəti və meşə massivləri isə gəlirlik üzrə qiymətləndirilir. Vergi mülkiyyətin tam dəyəri əsasında azalmalar nəzərə alınmaqla müəyyən edilir.

Bundan əlavə, kantonlarda mülkiyyətin verilməsindən də vergi tutu​lur. Bu qanunvericiliklə müəyyən edilmiş vergi olmaqla, kantonda, yaxud bələdiyyə ərazisində yerləşən daşınmaz mülkiyyətə (yaxud mülkiyyət hü​qu​quna) dair istənilən dəyişmə üzrə tutulur. Bir qayda olaraq vergi kantonlar tərəfindən, bəzi hallarda yalnız bələdiyyələr tərəfindən, bir sıra hallarda isə həm kantonlar, həm də bələdiyyələr tərəfindən tutulur.

Bir sıra kantonlarda transfert vergisi əvəzinə transfertə görə komissiya tutulur. Vergi alış qiyməti nəzərə alınmaqla müəyyən edilir və adətən mülkiyyətin alıcısı (fiziki, yaxud hüquqi şəxs) tərəfindən ödənilir. Vergi dərəcələri proporsionaldır və əksər kantonlarda qiymətindən asılı olaraq 1%-dən 4%-dək dəyişilir.

Hədiyyə və miraslardan verginin xarakterik xüsusiyyəti ondan ibarətdir ki, bu vergi yalnız kantonlar tərəfindən tutulur. Lakin bir sıra kantonlarda bələdiyyələr də bu vergiləri toplamaq hüququna malikdirlər. Bu​rada iki kanton istisna olunur. Belə ki, Lyusern kantonunda hədiy​yə​lərdən, Şvis kantonunda isə həm hədiyyələrdən, həm də miraslardan vergi tutulmur.

Bir sıra kantonlarda mülkiyyətin eyni nəsildən olan digər şəxsə keç​məsi, həmçinin əmlakın ailə cütünün digər üzvünə keçməsi (onlardan birinin vəfatı halında) zamanı vergiyə cəlb olunmur.

Miras vergisinin obyekti mülkiyyətin qanunvericilik qaydasında müəyyən edilmiş vərəsələrə, yaxud əvvəlcədən müəyyən edilmiş şəxslərə keçməsi hesab edilir. Vergitutma hüququ mərhumun son daimi yaşayış yeri olan kantona məxsusdur. Burada bir sıra istisna halı vardır. Belə ki, onun daşınmaz əmlakı həmin əmlakın yerləşdiyi yer üzrə vergiyə cəlb olunur.

Daşınan əmlakın hədiyyə verilməsindən vergi hədiyyənin verilməsi anında hədiyyə verənin yaşadığı kanton tərəfindən tutulur. Daşınmaz əmlakın hədiyyə verilməsindən vergi həmin əmlakın yerləşdiyi kanton tərəfindən tutulur.

Hədiyyə və miraslardan vergi birdəfəlik hesab edilir. Vərəsəlik vergisinin hesablanması üçün baza kimi vəsiyyət edənin vəfatı anında əmlakın bazar dəyəri çıxış edir. Hədiyyələr üçün müəyyənedici amil kimi əmlakın verilməsi anında onun dəyəri qəbul edilmişdir. Beləliklə, bazar dəyəri hər iki verginin hesablanması üçün həlledici amil kimi çıxış edir. Burada yalnız qiymətli kağızlar, daşınmaz əmlak və sığorta xidmətləri üçün istisnalar mövcuddur.

Bütün kantonlarda hər il nəqliyyat vasitələrinə və istənilən treylerə görə vergi ödənilməlidir. İsveçrədə yerləşən bütün avtomobil və treylerlərin İsveçrə nömrəsi olmalıdır. Avtomobillərin lisenziyalaşdırılması və qey​diy​yat sənədlərinin verilməsi kantonlarda həyata keçirilir. Bir qayda olaraq Kon​federasiya, kantonlar, bələdiyyələr, yaxud xarici firmaların nüma​yən​dəlikləri adından qeydiyyata alınan avtomobillər vergiyə cəlb olunmur. Ver​gi avtomobilin sahibi olan və adına avtomobilin sənədləri və nömrəsi yazılan şəxslərdən tutulur. Verginin məbləği avtomobilin növündən asılı olaraq dəyişilir.

Müxtəlif kantonların kanton və bələdiyyə vergi ödənişlərini müqayisə edilməsi nəticəsində müəyyən olunmuşdur ki, 26 kantonda vergitutma dövrü müxtəlifdir: bir sıra kantonlarda iki illik dövrə əsaslanan federal vergitutma modeli fəaliyyət göstərir: digərləri əvvəlki ildəki gəlirlərini nəzərə alır: üçüncülər hesabat ilinin gəlirlərini birbaşa vergitutma üçün istifadə edir. Bəzi kantonlarda vergi güzəştləri mövcuddur, digərlərində isə alınan bütün mənfəət vergitutma bazasını təşkil edir.

8.7.4. Xüsusi vergi güzəştləri
Holdinq şirkətləri və xidmətlərin göstərilməsi ilə məşğul olan şirkətlər üçün federal səviyyədə xüsusi güzəştlər və azadolmalar nəzərdə tutul​ma​mışdır. Burada yalnız törəmə müəssisələrin səhmdar kapitalında iştirak halları istisna təşkil edir. Bununla yanaşı, əksər kantonlarda müəyyən tipli şirkətlər üçün bir sıra müəyyən şərtlərin yerinə yetirilməsi zamanı xüsusi vergi güzəştləri tətbiq edilir.

Holdinq şirkətləri. Demək olar ki, bütün kantonlarda digər müəssi​sələrin səhmlərində bilavasitə, yaxud əsaslı şəkildə investisiyalarla iştirak edən rezident korporasiyalar vergidən tamamilə azad edilirlər. Kan​ton​lardan yalnız biri holdinq şirkətlərini azaldılmış vergi dərəcələri ilə vergiyə cəlb edir.

Bir sıra kantonların qanunlarına uyğun olaraq bank hesabları və borcları üzrə faizlər, həmçinin kapital artımından gəlirlər kimi bəzi qeyri-holdinq gəlirlərinə də vergitutmadan azadolmalar şamil edilir. Lakin federal səviyyədə qeyri-holdinq gəlirləri və kapital artımından gəlirlər vergitut​maya cəlb olunur.

Qeyri-rezident şirkətlər. Federal vergitutma zamanı qeyri-rezident şirkətlərə xüsusi vergi statusu verilmir. Lakin əksər kantonlar bu şirkətləri gəlir vergisinin ödənilməsindən tam şəkildə azad edir.

Əlverişli statusun əldə edilməsi üçün aşağıdakı tələblərin gözlənilməsi zəruridir:

1) şirkətin idarə olunması xaricdən həyata keçirilməlidir;

2) bəzi istisnalar olmaqla şirkət İsveçrə ərazisində fəaliyyətlə məşğul olmamalıdır;

3) bəzi istisnalar olmaqla şirkətin İsveçrə ərazisində ofis və işçi heyəti saxlamaq hüququna malik olmamalıdır;

4) kantonların qanunvericiliyinə əsasən qeyri-rezident şirkətlər İsveçrə ərazisində daşınmaz əmlaka sahib olmamalıdır.

Qeyri-rezident şirkət tərəfindən ödənilən yeganə kanton vergisi aşağı dərəcələrlə xüsusi kapitala vergi hesab edilir.

Xidmətlərin göstərilməsi üzrə şirkətlər. İsveçrədə yalnız xarici müəssisələrin filiallarına xidmətlərin göstərilməsi məqsədilə ofisi və heyəti olan şirkətlər həm federal, həm də kantonlar səviyyələrində xüsusi vergi güzəştləri əldə edə bilərlər. Belə xidmətlər idarəetmə, marketinq, texniki xidmət və maliyyə sferalarında göstərilə bilər. Bir qayda olaraq bu şirkətlər biznesin aparılmasından mənfəət əldə etmirlər.

Qarışıq tipli şirkətlər. Kantonlar səviyyəsində vergilərdən azad​olmalar və vergi dərəcələrinin azaldılması əsas fəaliyyəti İsveçrənin hüdud​larından kənarda aparılan xarici hüquqi şəxslər olan şirkətlərə də verilə bilər (hətta həmin şəxslər holdinq şirkətlər, yaxud qeyri-rezident olmasalar da). Məsələn, bir sıra kantonlar sahibi xarici şəxslərdən ibarət, bütün dünyada ticarət əməliyyatları ilə məşğul olan, İsveçrədə yalnız beynəlxalq fəaliyyətin rəhbərliyin mərkəzləşdirilməsi məqsədilə fəaliyyət göstərən və İsveçrə ərazisində böyük olmayan həcmdə ticarət əməliyyatlarını aparan, yaxud ümumiyyətlə, bu fəaliyyəti orada həyata keçirməyən şirkətlərə güzəştlər verirlər.

Belə şirkətlər tərəfindən yerinə yetirilməli olan şərtlər və onların almalı olduğu güzəştlər kanton qanunvericiliyində nəzərdə tutulmamışdır, lakin qanunvericilikdə nəzərdə tutulmuş vergi güzəştləri barədə digər qaydalara əlavə olaraq əks olunmuşdur. Mənfəətin bir hissəsi İsveçrə şirkətlərinə yerləşdirildikdə, əlverişli vergitutma rejimi əldə olunur. Kan​tonlardan asılı olaraq kanton vergitutması 10%-dək azaldıla bilər. Bir qayda olaraq, İsveçrədə əldə olunan mənfəət adi dərəcə üzrə vergiyə cəlb olunur.

Belə şirkətlər İsveçrədə, yaxud xaricdə ofisə və işçi heyətinə malik ola bilərlər.

Yeni istehsallar üçün stimullar. Bir sıra kantonlar yeni xarici investisiyaların stimullaşdırılması üçün xüsusi əmlaklar, əsasən də əlverişli investisiya və vergi stimulları təklif edilər. Onlar həmçinin yeni inves​ti​siyalara praktiki köməyin bilavasitə göstərilməsi ilə məşğul olan agentliklər təsis edirlər.

Yeni sənaye şirkətləri hökumətdən əlavə vergi stimulları ala bilirlər. Məsələn, 10 il müddətinə kanton vergiləri üzrə 30%-dən 100%-dək gü​zəştlər, yaxud vergi ödənişlərinin əhəmiyyətli azaldılması üzrə digər sxem​lər təklif oluna bilər.

Beləliklə, İsveçrə qanunvericiliyində mili biznesin formalaşması və inkişafı və ölkəyə xarici investisiyaların cəlb olunmasına xidmət edən bir sıra güzəştlər fəaliyyət göstərir.

8.8. Rusiya Federasiyasi vergi sisteminin xüsusiyyətləri
Rusiya Federasiyasında vergi sistemi onun işlək mexanizminin, vergi ödənişinə səmərəli nəzarət formalarının mövcüdlüğu və sabitliyi ilə fərqlənir. Rusiyanın vergi sistemi vergi, rüsum, yığım və digər ödənişlərin məcmusunu təşkil edir. Hazırda vergi sistemində vergilərin tətbiqinə və yığılan vergilərə münasibətdə stabillik mövcuddur. Vergi sisteminin səviy​yəsinə, vergitutmanın idarə edilməsinin təşkilati-hüquqi formalarına, strukturuna, vergi növlərinə, dərəcələrinə və digər əlamətlərinə görə digər dövlətlərlə müqayisədə  fərqli xüsusiyyətlər vardır. 

Vergi sisteminin təşəkkülü tarixi çox qədimdir. Bazar iqtisadiyyatına məxsus vergi sisteminin qurulması ilk dəfə İngiltərədə həyata keçirilmişdir. Digər ölkələr bu təcrübədən istifadə etmişlər. Bəziləri onu təkmilləşdirmiş, bəziləri isə təhrif olunmuş şəkildə tətbiq etmişlər. Lakin, hal-hazırda bütün inkişaf etmiş ölkələrinin və inkişaf etməkdə olan ölkələrin artıq kifayət qədər cilalanmış, dövlətin əlində iqtisadi təsir alətinə, vasitəsinə çevrilmiş vergi sistemi vardır. Vergi sistemi bu ölkələrin milli xüsusiyyətlərinə, iqtisadi inkişaf istiqamətlərinə və səviyyəsinə uyğun olaraq təkmilləşdirilir.

Qeyd etməliyik ki, iqtisadiyyatda uğurlu islahatlar həyata  keçir​mədən səmərəli vergi sistemi yaratmaq da mümkün deyildir. Səmərəli vergi sistemi təkrar istehsal prosesinin fasiləsizliyini təmin edir və iqtisadi inkişafı tənzimləyir. Vergi sisteminə ağır fiskal tələblərin daxil edilməsi son nəticədə vergidən yayınma hallarının artmasına səbəb olur, biznes fəaliyyətinin stimullaşdırılması, gəlirlərin artırılması, əlverişli vergi mühi​tinin yaradılması istiqamətində problemlər ortaya çıxır. Vergi sistemindəki dəyişıkliklərin mahiyyəti vergi ödəyicisi üçün başa düşülən olmalıdır. Deməli, iqtisadi inkişafın stimullaşdırılması, vergi gəlirlərinin artırılması üçün vergitutmanın prinsiplərinə cavab verən optimal vergi sisteminin yaradılması dövlətin iqtisadi siyasətində mühüm məsələdir və aktuallıq əhəmiyyəti kəsb edir. Bunlar vergi sisteminin nəzəri və praktiki məsələ​lə​rinin hərtərəfli araşdırılması zəruriliyini qarşıya qoyur. 

Vergi sistemində beynəlxalq təcrübənin, tətbiq edilmiş yeniliklərin öyrənilməsi fonunda Rusiya Federasiyasının vergi sisteminə qısa nəzər yetirək. İlk öncə diqqəti bu ölkənin  əsas iqtisadi  göstəricilərinin statistik mənzərəsinə yönəldək.

8.8.1. Rusiya Federasiyasının iqtisadi xarakteristikası

Rusiya Federasiyası ərazisinə görə dünyada ən böyük dövlətdir. Federal Statistika Xidmətinin son üç ilin statistik məlumatlarına görə onun iqtisadiyyatı dünya iqtisadiyyatının  təqribən 3,3%-ni təşkil edir. 2009-cu ilin statistik məlumatlarına əsasən Rusiya Federasiyası iqtisadiyyatı ÜDM-in həcminə görə dünya ölkələri arasında 7-ci, Beynəlxalq Valyuta Fondunun 2007-2009-cu il rəsmi statistikasına əsasən son 3 ildə nominal ÜDM-in həcminə görə səkkizinci yerdədir. Əhalisinin sayına görə dünyada səkkizinci yeri tutur.

2009-cu ilin statistik məlumatlarına əsasən bəzi makroiqtisadi göstəriciləri aşağıdakı kimidir:

Ərazisi: - 17 075 400 km2;

Əhalisi: - 141 927 297 nəfər;

ÜDM - 2,12 triliyon $;

Adambaşına düşən ÜDM - 14 920$;

ÜDM (nominal): - 1,23 triliyon $;

Adambaşına düşən ÜDM (nominal): - 8 694 $;

Büdcə gəlirləri - 423,6 mlrd. $. (2008-ci illə müqayisədə 2009-cu ilin büdcə gəlirləri 20,9% azalıb);

Büdcə xərcləri - 500,2 mlrd. $;

İxrac - 301,7 mlrd. $;

İdxal - 167,4 mlrd. $ 

2009-cu ildə Azərbaycan Respublikasının Rusiya Federasiyası ilə ümumi ticarət dövriyyəsinin həcmi 1815,88 mln. ABŞ dolları, o cümlədən idxalın həcmi 1070,93 mln. $, ixracın həcmi isə 744,95 mln. $ təşkil etmişdir. 2009-cu ildə RF-nin Azərbaycan Respublikasının xarici ticarət döv​riyyəsindəki payı 8,72% təşkil etmişdir. 2008-ci illə müqayisədə 2009-cu ildə RF ilə xarici ticarət dövriyyəsi 6,04%, o cümlədən idxal 20,66% azalmış, ixrac isə 27,81% artmışdır:

Rusiya Federasiyası Statistika Xidmətinin məlumatlarına əsasən dünya üzrə ÜDM-in 3,3%-nə sahib olan RF-də 2008-ci ildə ÜDM-in təqribən 4,7%-i kənd, meşə və balıqçılıq təsərrüfatı sahələrində, 31,6%-i sənaye, 63,7%-i isə xidmət sferasında reallaşmışdır.

Sənaye məhsulları istehsalında emal və hasilat sənayesi xüsusi yer tutur. Rusiya Federasiyası dünya iqtisadiyyatını enerji daşıyıcıları, xüsusilə neft və qazla təmin edən super dövlətə çevrilməkdədir. Dünyanın nüfuzlu iqtisadçılarının hesablamalarına görə, Rusiya Federasiyası olmuşdur ki, işçi qüvvəsinin ildə 2-3% artacağı təqdirdə Rusiya Federasiyası iqtisadi artımı 2012-ci ildən sonra ildə 5-6 % artım təşkil edəcək ki, bu da öz-özlüyündə çox ciddi göstəricidir. 2030-cu ildə Rusiya Federasiyası Avropada ən güclü iqtisadiyyata malik super bir dövlət olacaq. Bütün dünyada isə bir qədər irəliləyərək 5-ci yerdə duracaq. Onların hesablamalarına görə, Avropada güclü iqtisadiyyata malik ikinci ölkə Almaniya, ondan sonra isə Fransa olacaq .

Ümumiyyətlə analitiklər hesab edir ki, yaxın illərdə dünya iqtisa​diyyatında «geosiyasi inqilab» baş verəcək ki, nəticədə ənənəvi dünya iqtisadi nəhəngləri sayılan böyük yeddilik (G-7) üzvləri - ABŞ, Yaponiya, Almaniya, Fransa, Böyük Britaniya, İtaliya və Kanadanın əvəzində yeni iqtisadi güc mərkəzi sayılacaq digər bir G-7 yaranacaq. Bu yeddilik isə öz sıralarında Çin, RF, Hindistan, Braziliya, Meksika, İndoneziya və Türkiyəni birləşdirəcək.

Rusiya Federasiyası dünyada təkcə siyasi güc mərkəzi deyil, həm də iqtisadi cəhətdən dünya iqtisadiyyatının aparıcı qüvvəsinə çevrilməkdədir. Ölkənin coğrafiyasına yaxından nəzər yetirsək görərik ki, neft yataqlarının üçdə ikisi əsasən Qərbi Sibirdə və Hantı-Mansiya muxtar vilayətində yerləşməkdədir. Kömür ehtiyatlarına görə isə RF dünyada yalnız ABŞ-dan geri qalır. 194 milyard ton kömür ehtiyatına malik bu ölkənin 80% ehtiyatı məhz Sibirdə yerləşir. RF uran ehtiyatları isə 172 min tondur.

Dünyadakı son iqtisadi böhran heç şübhəsiz ki, RF-də təsirsiz ötüşməyib. Lakin, 2009-cu ilin sonundan başlayaraq, bu vəziyyət müsbətə doğru dəyişməkdədir.

İndi Rusiya Federasiyası iqtisadiyyatı dirçəlməyə doğru ciddi addımlar atır və dirçəlmənin fasiləsiz olaraq sonadək davam etməsi üçün aşağıdakı bir-neçə şərti nəzərə almaq lazımdır:

1. Ekspertlərin fikrincə, ilk növbədə vergi və büdcə sistemində qanun-qayda yaratmaq lazımdır. 2-3 il ərzində dövlət xərclərini optimal​laş​dırmaq (optimizə etmək), büdcənin kəsirini azaltmaq və vergi bazasını bərpa etmək gərəkdir. 

2. İkinci zəruri olan şərt isə RF-nin maliyyə sektorundakı problemləri təcili həll etməkdir. Buna görə ümumilikdə iqtisadiyyatın dəstəklənməsi üçün kreditləri aktivləşdirmək və lazımsız kreditləri azaltmaq məsləhətdir. 

3. Və nəhayət, ekspertlər fikirləşir ki, 2012-ci ildən illik 5-6% artım əldə etmək üçün ölkədə ilk növbədə işsizliyin kökünü kəsmək lazımdır. Mövsümi olaraq RF-də bu göstəricilər bir qədər azalsa da, ölkədə işsizlik hələ də həll edilməmiş məsələlər sırasındadır.

8.8.2. Rusiya vergi sisteminin xüsusiyyətləri

Maliyyə sektorundakı problemlərin təcili həll edilməsi zəruri olan bu ölkədə vergi sisreminin mövcud vəziyyətinə diqqət yetirək. RF-də ver​gi​tut​manın idarə edilməsi sahəsində mərkəzi orqan Maliyyə Nazirliyinin tər​kibində fəaliyyət göstərən Federal Vergi Xidmətidir. Dövlət qurulu​şun​dan asılı olaraq RF-nin vergi sistemi 3 pilləlidir.

Rusiya Federasiyasında qüvvədə olan Vergi Məcəlləsinə (VM) əsasən aşağıdakı vergi növləri müyyən edilir və tutulur:

- federal vergilər;

- regional vergilər;

- yerli vergibr.

Federal vergilərə (VM, II hissə VIII bölmə, 21-26-cı fəsillər) aşağıdakılar aiddir:

- əlavə dəyər vergisi;

- aksizlər;

- fıziki şəxslərin gəlir vergisi;

- təşkilatların mənfəət vergisi;

- heyvanat aləmi və bioloji su resursları obyektlərindən istifadəyə görə yığım;

- su vergisi;

- dövlət rüsumu;

- faydalı qazıntıların çıxarilmasına görə vergi.

Regional vergilərə (VM, II hıssə IX bölmə, 27-30-cu fəsillər) aşağıdakılar aiddir:

- təşkilatların əmlak vergisi;

- nəqliyyat vergisi;

- oyun biznesindən vergi.

Yerli vergilərə (VM, II hissə X bölmə, 31-ci fəsil) əsasən torpaq vergisi aiddir. Bundan əlavə Rusiya FederasiyasınIN VM-in II hıssəsi, VIII.1-ci bölməsində (26.1-26.4 fəsillər) xüsusi vergi rejimləri nəzərdə tutulmuşdur. Buraya vahıd kənd təsərrüfatı vergisi, sadələşdirilmiş sistem üzrə vergi, fəaliyyətin ayrı-ayrı  növləri üzrə ümumi gəlirlərə vahid vergi sistemi və hasilatın pay bölgüsü haqqında razılaşmanın icrası zamanı vergi sistemi.

Əlavə dəyər vergisi (VM, maddə 143-177) ümumi dövriyyəyə tətbiq olunur və onun 3 dərəcəsi mövcuddur: 0 dərəcə, 10% dərəcəsi, 18% dərəcəsi.

Vergitutma ümumi qaydada 18% vergi dərəcəsi ilə tətbiq edilir.

Əlavə olaraq aşağıda qeyd edilən dərəcələr üzrə malların ixracı və satışı zamanı ƏDV nəzərdə tutulmüşdür:

- 10% dərəcəsi ərzaq məhsullarının, uşaqlar üçün malların, vaxtaşırı çap nəşrlərinin, tibbi məhsulların və avadanlıqların realizasiyası üzrə əmə​liyyatların vergiyə calb olunduğu zaman;

- 0% dərəcəsi əsasən malların ixracı zamanı, o cümlədən iş və xidmətlər üzrə əməliyyatların vergiyə calb olunduğu zaman tətbiq olunur.

2008-ci ildən etibarən bütün ƏDV ödəyiciləri üçün vergi dövrü rüb olaraq müəyyən edilmişdir. ƏDV üzrə vergi bəyannaməsi keçən vergi dövründən sonrakı ayın 20-ə qədər təqdim edilməlidir. Verginin ödənişi bəyannamənin təqdim edildiyi dövrdə icra olunmalıdır.

Aksiz vergisi (VM, maddə 179-205). Aksizli malların istehsalçıları aksizin ödəyiciləri hesab olunurlar.

Rusiyada aşağıdakılar aksizli mallar hesab olunur:

- neft və neft məhsulları;

- tərkibində spirt olan məhsullar;

- tütün məmülatları;

- mühərrikinin həcmi 150 at gücündən yuxarı olan minik avtomobilləri və motosikllar.

Aksizli malların həm sabit, həm advalor, həm də qarışıq dərəcələ​rin​dən istifadə olunur.

Fiziki şəxslərdən gəlir vergisi (VM, maddə 207-232). Rezident fiziki şəxslər həm RF mənbəyindən, həm də onun hüdudlarmdan kənarda əldə etdikləri gəlirlər üzrə, qeyri-rezident fıziki şəxslər isə yalnız RF mənbəyindən əldə etdikləri gəlirləri üzrə gəlir vergisinin ödəyiciləridirlər. Fiziki şəxslərin gəlir vergisi ödəmə mənbəyində tutulur və onun dərəcəsi 13%-dir.

Rusiya Federasiyası vergi rezidenti olaraq qəbul olunan fiziki şəxslər, həmçinin Rusiya Federasiyası mənbələrindən gəlir əldə edən, Rusiya Fede​rasiyası rezidentləri olaraq qəbul olunmayan fiziki şəxslər fiziki şəxslərdən gəlir üzrə vergi ödəyicisidirlər. Rusiya Federasiyası vergi rezidenti olan fiziki şəxslər üçün Rusiya Federasiyası mənbələrindən və (və ya) Rusiya Federasiyasında kənar mənbələrdən əldə edilmiş gəlir vergiödəmə obyekti hesab olunur.

Rusiya Federasiyası vergi ödəyicisi olmayan fiziki şəxslər üçün Rusiya Federasiyası mənbələrindən əldə etdiyi gəlir vergiödəmə obyekti hesab olunur. Belə ki, Rusiya Federasiyası bütün qeyri-rezidentlərinin gəlirlərindən büdcəyə ödənilməli vergilər gəlirlərin ödəmə mənbəyi olan vergi agenti tərəfindən hesablanır, tutulur və ödənilir.

Fiziki şəxslərin vergiyə cəlb olunan gəlirlərinə aşağıdakı vergi dərəcələri tətbiq edilir:

· 13% - aşağıda qeyd edilən hallar xaric olmaqla vergi ödəyicisinin hər növ gəlirləri üzrə;

· 35% - priz və uduşların dəyərindən, könüllü sığorta müqavi​lələ​rinə əsasən aparılan ödəmələrdən, bank qoyuluşları üzrə faiz gəlirlərindən, faiz üzrə qənaət məbləğindən (maddi qazanc);

· 30% - Rusiya Federasiyasının qeyri-rezidenti olaraq vergi ödəyi​cisinin hər növ gəlirlərindən;

· 9% - təşkilatın fəaliyyətində qismən iştirak gəlirindən (dividend).

Vergi qanunvericiliyinin ümumi tələblərinə müvafiq olaraq fiziki şəxslərin gəliri üzrə vergi gəlirin ödəmə mənbəyi (vergi agenti) tərəfindən hesablanır, tutulur və ödənilir. Bəzi hallarda (məs.: sahibkarlıq fəaliyyətini həyata keçirərkən vergi ödəyicisinin gəlir əldə edilməsi) verginin müstəqil olaraq hesablanması və illik vergi bəyannaməsinin keçən vergi dövründən sonrakı ilin 30 aprel tarixinədək təqdim edilməsi tələb olunur. Federal qanuna əsasən vahid sosial vergi 01 yanvar 2010-cu il tarixdən qüvvəsini itirmişdir.

Mənfəət vergisi (VM, maddə 246-333). Rusiya Federasiyasında fəaliy​yət göstərən yerli və xarici təşkilatlar mənfəət vergisinin ödəyi​cilə​ridirlər. Mənfəət vergi ili ərzində əldə edilmiş gəlirlər onun əldə edilməsi ilə bağlı xərclərin fərqi kimi təyin edilir. Qanunvericilikdə müəyyən xərclərin gəlirdən çıxılmasma bəzi məhdudiyyətlər nəzərdə tutulmuşdur.

Aşağıdakı təşkilatlar mənfəət vergisinin ödəyiciləri hesab olunmurlar:

· üzərinə qoyulmuş gəlirdən vahid vergi ödəyənlər;

· sadələşdirilmiş verginin ödəyiciləri;

· oyun biznesi vergisinin ödəyiciləri;

· vahid kənd təsərrüfatı vergisinin ödəyiciləri.

Rusiya Federasiyası ərazisində fəaliyyətlərini daimi nümayən​dəliklərin vasitəsilə həyata keçirən və (və ya) Rusiya Federasiyasındakı mənbədən gəlir əldə edən RF və xarici təşkilatlar mənfəət vergisi ödəyicisi sayılırlar.

Rusiya Federasiyası üzrə təşkilatların gəlirlərindən tutulan vergi dərəcəsi 24% təşkil edir, bu halda 6,5% dərəcə ilə hesablanmış vergi məbləği federal büdcəyə ödənilir, verginin qalan hissəsi (17,5%) federa​siyanın subyektləri büdcələrinə köçürülür. Federasiya subyektlərinin büd​cələrinə köçürülən vergi tarifi 13,5%-dən aşağı olmadan bəzi vergi ödəyi​ciləri kateqoriyaları üçün regional hakimiyyət tərəfindən azaldıla bilər.

Fəaliyyətlərini daimi nümayəndəlik vasitəsilə həyata keçirən xarici təşkilatlar üçün rusiya təşkilatları ilə yanaşı eyni vergitutma normaları tətbiq olunur, yəni verginin 24% dərəcəsi ilə hesablanması və ödənişi (və ya Rusiya Federasiyasının bəzi subyeklərində daha aşağı).

Fəaliyyətlərini daimi nümayəndəlik vasitəsilə həyata keçirməyən xarici təşkilatların gəlirləri üzrə aşağıdakı vergi dərəcələri müəyyən edilmişdir:

- 20% - aşağıda qeyd edilən hallar istisna olmaqla bütün növ gəlirlərdən

- 10% - beynəlxalq daşımaların həyata keçirilməsi məqsədilə gəmi​lərin, təyyarələrin və s. hərəkətli nəqliyyat vasitələrinin və ya kon​tey​nerlərin (nəql üçün vacib olan treylerlər və köməkçi avadanlığın) istismarı, saxlanması və ya icarəyə (fraxta) verilməsindən əldə edilən gəlirdən.

Fəaliyyətlərini daimi nümayəndəlik vasitəsilə həyata keçirməyən xarici təşkilatların gəlir vergisi gəlirin ödəmə mənbəyi olan tərəflə (vergi ageti) hesablanır, tutulur və ödənlir.

Dividend şəklində gəlirlərə aşağıda qeyd edilən dərəcələr tətbiq olunur:

- 9% - Rusiya təşkilatlarının Rusiya təşkilatlarından alınmış gəlirlər üzrə

- 15% - Rusiya təşkilatlarının xarici korporasiyalardan və ya xarici təşkilatlarının rusiya müəssisələrindən alınmış gəlirləri üzrə.

Bununla belə, divident şəklində əldə edilən gəlirlərə xüsusi vergi ödənişi qaydası mövcuddur:

- Rusiya və xarici təşkilatlarının rusiya təşkilatlarından dividendlərin alındığı halda vergi müvafiq tariflərlə hesablanır, ödəmə mənbəyi olan tərəflə (vergi ageti) tutulur və ödənlir.

- Rusiya təşkilatlarının xarici korporasiyalardan dividendlərin alın​dığı halda vergi müstəqil olaraq hesablanır və ödənilir.

Borc intizamlarının bəzi növlərinin əməliyyatları ilə müəyyən edilən vergi bazasına borc intizamlarının növündən asılı olaraq 20%, 15%, 9%, 0% vergi dərəcələri tətbiq olunur. Rusiya Federasiyası vergi qanunvericiliyi ilə vergi ödəyicisinə keçmiş vergi dövrlərində yaranmış itkilərin novbəti 10 ilə ardıcıl olaraq keçirilməsi hüququ verilmişdir. Bununla belə, 2007-ci ildən etibarən keçirilən itki məbləğinə qoyulmuş məhdudiyyət götürül​müşdür. Nəticədə, növbəti yaxın ilə keçirilməmiş itki novbəti doqquz il ərzində tamamilə və ya qismən keçirilə bilər. Belə ki, birdən artıq vergi dövründə çəkilmiş itkiləri çəkilmiş qaydada keçirmək imkanı yaranıb.

Vergi rezidentləri sayılan Rusiya təşkilatları tərəfindən xarici ölkələrin qanunvericiliklərinə müvafiq olaraq ödənilmiş vergi məbləğləri verginin təşkilat tərəfindən Rusiya Federasiyasında ödənildiyi halda hesaba alına bilərlər. Mənfəət vergisi üzrə vergi dövrü olaraq təqvim ili qəbul edilir. İllik vergi bəyannaməsinin təqdimatı və ona müvfiq olaraq vergi ödənişi keçən vergi dövründən sonrakı ilin 28 mart tarixinədək icra olun​malıdır.  Bəyannamənin təqdimatı və vergi ödənişi 3 ay, 6 ay, 9 ay olaraq müəyyən edilmiş hesabat dövrləri ərzində keçən vergi dövründən sonrakı ilin 28 mart tarixinədək icra olunmalıdır. Vergi bəyannaməsi artan nəticə ilə ilin əvvəlindən hər dövr üzrə tərtib olunur. Vergi ödəyicilərinin əksər kateqoriyaları üçün aylıq avans ödənişi sistemi nəzərdə tutulub.

Heyvanat aləmi və bioloji su resursları obyektlərindən istifadəyə görə yığım (VM, maddə 333.1-333.7). Rusiya Federasiyasında ərazisində heyvanat aləmi və bioloji su ehtiyatları obyektlərindən istifadəyə lisenziyası olan təşkilatlar, fərdi sahibkarlar və fıziki şəxslər heyvanat aləmi və bioloji su resursları obyektlərindən istifadəyə görə yığımın ödəyiciləridirlər. Нər bir heyvan və suda yaşayan canlı üçün yığımın ayrıca miqdarı mövcuddur.

Su vergisi (VM, maddə 333.8-333.15). Rusiya Federasiyasında əra​zisində qanunvericiliyə uyğun olaraq sudan xüsusi istifadəni həyata keçirən təşkilatlar və fiziki şəxslər su vergisinin ödəyiciləridir. Sudan istifa​dənin hidroenergetika, meşəçilik məhsullarınm axıdılması və s. kimi növləri bu vergiyə cəlb olunur.

Dövlət rüsumu (VM, maddə 333.16-333.42). Hüquqi əhəmiyyət kəsb edən hərəkətləri həyata keçirmək üçün müraciət edən təşkilatlar və fiziki şəxslər dövlət rüsumunun ödəyiciləridirlər.

Faydalı qazmtıların çıxarilmasına görə vergi (VM, maddə 334-345). Rusiya Federasiyasında ərazisində faydalı qazıntıların çıxarılması ilə məşğul olan təşkilatlar və fərdi sahibkarlar faydalı qazıntıların çıxa​rıl​masına görə verginin ödəyiciləridirlər. Faydalı qazıntı növündən asılı olaraq verginin dərəcəsi fərqlidir, bəziləri üçün fiziki həcminə, bəziləri üçün isə topdansatış qiymətinə tətbiq olunur.

RF-da ümumi vergiödəmə sistemindən başqa vergi ödənişi üzrə xüsusi rejimlər də tətbiq olunur. Bu çərçivədə korporasiyalardan tutulan mənfəət vergisi, fiziki şəxslərdən tutulan gəlir vergisi, əmlak vergisi kimi bir sıra digər vergi və ayırmaları əvəz edən vahid verginin hesablanması və ödənişi həyata keçirilir. Bura vergi ödənişi üzrə aşağıdakı xüsusi rejimlər daxildir:

Vahid kənd təsərrüfatı vergisi (VM, maddə 346.1-346.10). Kənd təsərrüfatı məhsulları istehsal edən, balıq yetişdirən və onu emal edən təşkilatlar və fərdi sahibkarlar vahid kənd təsərrüfatı vergisinin ödəyiciləri ola bilərlər. Bu məqsədlə ərizə vermək üçün onların kənd təsərrüfatı məhsullarını satışından əldə etdikləri gəlirin ümumi gəlirlərində xüsusi çəkisi 70%-dən az olmamalıdır. Çəkilmiş xərclərin məbləği qədər azal​dılmış gəlir vergitutma obyektidir. Onlar sadələşdirilmiş vergidə nəzərdə tutulan vergilərin ödəyiciləri olmurlar. Verginin dərəcəsi 6 faizdir.

Sadələşdirilmiş vergi sistemi (VM, maddə 346.11-346.25). Rusiya Federasiyasında müxtəlif vergi rejimləri də fəaliyyət göstərir. Müəyyən tələblərə cavab verən təşkilatlar və fərdi sahibkarlar sadələşdirilmiş verginin ödəyiciləri ola bilərlər. Müəyyən təşkilatların sadələşdirilmiş vergi tətbiq etmək hüququ yoxdur. Sadələşdirilmiş vergi sistemi tətbiq edən təşkilatlar mənfəət vergisinin, ƏDV-nin, əmlak vergisinin və vahid sosial verginin, fərdi sahibkarlar isə fıziki şəxslərin gəlir vergisinin, əmlak (sahibkarlıq fəaliyyətində istifadə olunan) vergisinin və vahid sosial verginin ödəyiciləri olmurlar. Vergitutma bazası kimi ümumi gəlir götürülürsə, həmin məbləğə 6% dərəcəsi tətbiq olunur. Vergitutma bazası gəlirlə onun əldə edilməsi ilə bağlı xərclərin fərqi kimi təyin edildikdə isə ver​ginin dərəcəsi 15%-dir.

Fəaliyyətin ayrı-ayrı  növləri üzrə ümumi gəlirlərə vahid vergi sistemi  (VM, maddə 346.26-346.33). Rusiya Federasiyası subyektlərinin qəra​rına əsasən sahibkarlıq fəaliyyətinin Rusiya Federasiyası VM ilə müəyyənləşdirilən bəzi növləri (məişət xidmətinin göstərilməsi, veterinar xidmətinin göstərilməsi, avtomobillərin yuyulması və s.) ilə məşğul olan şəxs​lər üzərinə qoyulmuş gəlirdən vahid verginin ödəyiciləridirlər. Bu sistemin tətbiq edilməsi məcburidir. Onlar sadələşdirilmiş vergidə nəzərdə tutulan vergilərin ödəyiciləri olmurlar.

Hasilatın pay bölgüsü haqqında razılaşmanın icrası zamanı vergi sistemi. (VM, maddə 346.34-346.42). Hasilatın pay bölgüsü haqqında saziş çərçivəsində fəaliyyət göstərən vergi ödəyiciləri üçün xüsusi vergitutma sistemi nəzərdə tutulmuşdur. Bu sistemi mineral xammalın axtarışı, kəş​fiyyatı və çıxarılması ilə məşğul olan hüquqi şəxslər və ya hüquqi şəxslərin hüquqi şəxs statusuna malik olmayan birləşmələri tətbiq edə bilərlər.

Vergi Məcəlləsinin ikinci hissəsi IX bölməsinin 28-30-cu fəsillərinə əsasən regional vergi və yığımlar, o cümlədən nəqliyyat vergisi, oyun biznesindən vergi və təşkilatların əmlakından vergi müəyyən edilir və tutulur. Bu qrupa daxil olan satışdan vergi isə ləqv edilmişdir.

Nəqliyyat vergisi (VM, maddə 356-363.1). Nəqliyyat vergisi federasiya subyektlərinin ərazi yol fondlarının formalaşdırılması üçün tətbiq olunur. Yerüstü, hava və su nəqliyyat vasitələri vergitutma obyek​ti​dir. Adına nəqliyyat vasitəsi olan aşağıdakı şəxslər nəqliyyat vergisinin ödəyiciləridirlər:

- mənsubiyyətindən və mülkiyyət formasından asılı olmayaraq bütün təşkilatlar;

- Rusiya fıziki şəxsləri;

- xarici vətəndaşlar və vətəndaşlığı olmayan şəxslər.

Müxtəlif nəqliyyat vasitələri üçün Rusiya Federasiyası VM ilə verginin orta dərəcəsi müəyyən edilmişdir. Federasiya subyektləri həmin dərəcəni 5 dəfədən çox olmamaq şərtilə artırıb-azaltmaq hüququna malikdirlər.

Oyun biznesi vergisi (VM, maddə 364-371). Oyun biznesi sahəsində sahibkarlıq fəaliyyətini həyata keçirən təşkilatlar və fərdi sahibkarlar oyun biznesi vergisinin ödəyiciləridir. Vergitutma məqsədləri üçün oyun biznesi dedikdə məhsul (iş, xidmət) satışı hesab olunmayan, təşkilatlar və fərdi sahib​karlar tərəfindən uduşların, qumar oyunları və mərclərin keçirilməsi nəticəsində gəlir əldə edilməsi ilə bağlı olan fəaliyyət başa düşülür. Oyun stolu, oyun avtomatı, totalizator kassası və bukmeker kontorunun kassası vergitutma obyekti hesab olunur.
Əmlak vergisi (VM, maddə 372-386.1). Mülkiyyət formasından asılı olmayaraq bütün Rusiya Federasiyası təşkilatları, daimi nümayəndəlik vasitəsilə fəaliyyət göstərən xarici təşkilatlar, Rusiya Federasiyası ərazisində mülkiyyətində daşınmaz əmlak olan xarici təşkilatlar təşkilatların əmlak vergisinin ödəyiciləridir.

Rusiya Federasiyası təşkilatları üçün mühasibat uçotunun aparılması qaydalarına uyğun olaraq balansda əsas vəsait obyekti kimi qeydə alınan daşınar və daşınmaz əmlak vergitııtma obyektidir. Rusiya Federasiyasında daimi nümayəndəlik vasitəsilə fəaliyyət göstərən xarici təşkilatlar üçün əsas və​sait obyektinə aid edilən daşınar və daşınmaz əmlak vergitutma obyektidir.

Rusiya Federasiyasında daimi nümayəndəlik vasitəsilə fəaliyyət gös​tərməyən xarici təşkilatlar üçün həmin təşkilatlara mülkiyyət hüququnda məxsus olan və Rusiya Federasiyası ərazisində yerləşən daşmmaz əmlak vergitutma obyektidir.

Vergitutma bazası hesab edilən əmlakın orta illik dəyəri vergitutma bazasıdır. Qanunvericiliklə verginin maksimal dərəcəsi 2,2% müəyyən edilmişdir. Federasiyanın subyektləri təşkilatın yerləşdiyi ərazidən, fəaliyyət sahəsindən asılı olaraq verginin dərəcəsini müəyyənləşdirmək hüququna malikdirlər.

Rusiya Federasiyası ərazisində mülkiyyətində əmlak olan ölkə vətəndaşları, xarici vətəndaşlar və vətəndaşlığı olmayan şəxsbr fiziki şəxs​lərin əmlak vergisinin ödəyiciləridirlər. Yaşayış evləri, mənzillər, bağlar, qarajlar və digər tikililər vergitutma obyektidir. Federal qanun​vericilik yerli orqanların müəyyənləşdirməli olduğu dəyərin və vergi dərəcəsinin həddini təyin edir.

Rusiya Federasiyası üzrə bütün vergi və yığımlar 3 dərəcəyə bölünür - federal, regional və yerli. Beləliklə, vergi yükü Rusiya Federasiyasının müxtəlif subyektlərində (regionlarında) və bələdiyyə təşkilatlarında müxtəlif ola bilər.

Rusiya Federasiyasının VM-nin ikinci hissəsi X bölməsinin 31-ci fəsilində göstərildiyi kimi yerli vergilər, o cümlədən torpaq vergisi müəy​yən edilir və tutulur.

Torpaq vergisi (Rusiya Federasiyasının VM, maddə 387-398). Mül​kiyyətində torpaq sahəsi olan və ya torpaqdan müddətsiz istifadə hüququ olan təşkilatlar və fiziki şəxslər torpaq vergisinin ödəyiciləridir. Vergitutma bazası torpağın kadastr dəyərinə əsasən müəyyən edilir.

İctimai sığorta. Vahid ictimai verginin vergi ödəyiciləri əmək və mülki-hüquqi müqavilələrə əsasən fiziki şəxslərə ödəmələr aparan şəxslər, həmçinin xüsusi praktika ilə məşğul olan fərdi sahibkarlar, vəkillər, notariuslar hesab olunurlar.

Rusiya Federasiyasında vergi ödəmə maksimal norma 26% qəbul olunmaqla reqressiv şkala nəzərdə tutulub.

Məcburi pensiya sığortası üzrə sığorta ödəmələri bütün vergi ödəyiciləri tərəfindən aşağıda qeyd edilən şəkildə hökmən ödənilməlidirlər:

- təsbit edilmiş aylıq məbləğ 150 RUR - xüsusi praktika ilə məşğul olan fərdi sahibkarlar, vəkillər, notariuslar üçün;

- Vergi Məcəlləsinin normalarına müvafiq olaraq vergi bazasından 14% təyin olunur - fiziki şəxslərə ödənişlər aparan vergi ödəyiciləri üçün.

Vergi ödəyiciləri adı çəkilən sığorta ayırmalarını ödədikləri zaman Federal büdcəyə ödəniləcək Vahid İctimai Vergini (VİV) azalda bilərlər. VİV avans ödənişi nəzərdə tutur - hər ayın 15-dək. VİV üzrə aylıq avans ödənişlərinin hesablaşmaları keçən vergi dövründən sonrakı ayın 20-ə qədər təqdim olunurlar. VİV üzrə illik vergi bəyannaməsi keçən vergi döv​ründən sonrakı ayın 30 mart tarixinədək təqdim olunur. VİV-dən əlavə Rusiya Federasiyasında federal səviyyədə nəzarət olunan tariflərə uyğun olaraq istehsalatda bədbəxt hadisələr, peşəkar xəstəliklərdən məcburi ictimai sığorta nəzərdə tutulub.

Müxtəlif ölkələrdə vergi sistemi quruluşuna, alınma üsuluna, vergi dərəcələrinə, vergi bazasına, vergi güzəştinə görə bir-birindən fərqlənir. Bu qanunauyğun haldır. Belə ki, vergi sistemi müxtəlif iqtisadi, siyasi və sosial şəratin təsiri altında formalaşır. Bu müxtəlifliyə baxmayaraq, istənilən vergi sistemi aşağıda qeyd edilən ümumi prinsiplər əsasında formalaşır:

1. Səmərəlilik və neytrallıq prinsipi - bu prinsipin tələbinə görə vergilər bazarda azad tələbata uyğun gələn iqtisadi əlaqələri az sıxışdırmalıdır.

2. Dəyişkənlik prinsipi - iqtisadi konyunkturanın dəyişməsi vergi ödə​nilməsi sisteminə də öz təsirini göstərir. Məsələn, inflyasiya - qiymətin qalxması vergilərin də yüksəlməsinə gətirib çıxarır.

3. İnzibati sadəlik prinsipi - vergi sistemi inzibati xərclərin azlığı, şəffaflığı və vergidən yayınma hallarının çətinliyi ilə səciyyələnir.

4. Şəxsiyyətin prioritetliyi prinsipi - vergi sistemi hər bir vətəndaş üçün bərabər imkanların formalaşmasına yönəldilməlidir. Vergi sistemi «dövlətin tələbatları» devizi ilə deyil, fərdlərin tələbatlarını nəzərə almaqla, vətəndaşların sərbəst seçiminə uyğun qurulmalıdır.

5. Siyasi məsuliyyət prinsipi - vergi ödəyicisi tam məsuliyyətlə dərk etməlidir ki, nəyə görə vergi ödəyir. Məhz bu prinsipə uyğun olaraq əhali bu və ya digər ictimai-siyasi tədbirin maliyyələşdirilməsinə üstünlük vermək imkanı qazanır.

6. Ədalətlilik prinsipi - verginin ağırlığı tək bir qrup vergi ödəyi​cisinin üzərinə düşməməlidir. Hamı eyni prinsip əsasında vergi ödənişində iştirak etməlidir. Özü də həm üfüqi, həm də şaquli istiqamətdə bərabərlik əsas götürülməlidir.

Rusiya Federasiyasında vergi sistemi dəyişir, təkmilləşir, yuxadıda qeyd edilən ümumi prinsiplərə uyğun olaraq formalaşır. Bu sistem onun vergiqoyma modelinə xasdır. Rusiya Federasiyasının vergi sisteminin mütərəqqi hesab edilməsi fikirindən də uzağıq. Respublikamızın vergi sistemi ilə Rusiya Federasiyasının vergi sistemi arasında ümumi oxşarlıq halları olsada fərqli cəhətlər də vardır.

Respublikamızda hal-hazırda vergitutmanın təsərrüfat müstəqilliyi və sərbəstlik, ədalətlik, tarazlıq, vergi ödəyicilərinin maraq və imkanlarının maksimum uçotu və səmərəlilik prinsipləri həyata keçirilirv. Son illər vergi sisteminin təkmilləşdirilməsi, vergitutma bazasının genişləndirilməsi, vergi xidmətinin müasir Avropa standartlarına uyğunlaşdırılması sahəsində əhəmiyyətli işlər görülmüş, vergi qanunvericiliyi və vergi inzibatçılığının müasir tələblər baxımından qurulmasında bir sıra müvəffəqiyyətlərə nail olunmuşdur.

Aparılan araşdırmalar göstərir ki, Rusiyanın iqtisadi gücü artır. Bu da Rusiya Federasiyasında vergi sistemində, vergiqoymada, vergi qanun​vericiliyində yeni mexanizmlərin qoyulmasını (tətbiqini) tələb edir. Baş verən meyillər onu göstərir ki, Rusiya Federasiyasında iqisadi inkişaf vergi sisteminin təkmilləşməsi ilə paralel six qarşlıqlı rabitədə aparılmalıdır. Bu tədbirlərdə Azərbaycan ucun də faydalı olan cəhətlər vardır. Ölkəmizin vergi sisteminin beynəlxalq standartlara uyğünlaşdırılması istiqamətlərinin müəyyən edilməsi məqsədilə dünya təcrübəsi dərindən təhlil edilməlidir, bununla yanaşı Azərbaycanın xüsusiyyətləri də nəzərə alınmalıdır. Biznes mühiti ücün müəyyən edilən vergi yükü azaldılmalı, ölkənin vergi qanun​vericiliyi tamamilə liberallaşdırılmalı, bürün vergi ödəyicilərinin vergiləri könüllü ödəməsinə nail olunmalıdır.
IX FƏSİL. UNİTAR DÖVLƏTLƏRİN VERGİ 
SİSTEMİNİN XÜSUSİYYƏTLƏRİ

9.1. Böyük Britaniyanın vergi sistemi 
və onun əsas xüsusiyyətləri

9.1.1. Böyük Britaniyanın vergi sisteminin 
ümumi xarakteristikası

Ərazisi –                              244,8 min kv.km;


Əhalisi –                              61,2 milyon nəfər;

ÜDM –                                2,7 trln. dollar;

Adambaşına düşən ÜDM – 43733 dollar.

Böyük Britaniyanın vergi sistemi ikisəviyyəli olmaqla ümumdövlət və yerli vergilərdən ibarətdir.

Ümumdövlət vergiləri aşağıdakılardır:

· fiziki şəxslərin gəlir vergisi;

· korporasiyaların gəlir vergisi (korporativ vergi);

· kapitalın artımına vergi ;

· miras vergisi;

· dolayı vergilər (əlavə dəyər vergisi, aksizlər və rüsumlar, gerb yığımları).

Ümumdövlət vergiləri bütün vergi daxilolmalarının 90 faizini təşkil edir.

Yerli vergilər əmlak vergilərindən ibarətdir və onlar vergi gəlirlərinin 10 faizini təşkil edir.

Vergilər ingilis dövlət büdcəsinin gəlirlər hissəsinin formalaşmasında əsas rol (90 faizədək) oynayırlar.

Böyük Britaniyanın vergi qanunvericiliyinin əsasını əhali və korporasiyaların gəlir vergisinə münasibətdə 1970-ci il qanunvericilik Aktı, əlavə dəyər vergisinə münasibətdə 1979-cu il Aktı, korporasiya vergilərinə münasibətdə 1996-cı il Aktı təşkil edir. Bunlarla yanaşı, hər il ölkənin yeni büdcə qanununa uyğun olaraq mövcud qanunvericilik aktlarına bir sıra dəyişikliklər edilir.

Britaniya parlamenti qanunvericilik hakimiyyətinə malikdir və hər il vergi qanunvericiliyinə dəyişikliklər etmək səlahiyyəti vardır. Sonradan həmin dəyişikliklər ölkə hökuməti tərəfindən təsdiqlənir. Vergi qanun​vericiliyinin tətbiqi məsələlərinin tənzimlənməsi xüsusi hüququ orqana – Məxfi Şuraya, nazirliklərə və Daxili Gəlirlər İdarəsinə verilir. Bu orqanların səlahiyyətləri parlament tərəfindən dəqiq müəyyənləşdirilmişdir.

9.1.2. Böyük Britaniyanın ümumdövlət vergiləri
Əhalidən tutulan gəlir vergisi Britaniyanın daha iri ümumdövlət vergilərindən biri hesab edilir. 


Fərdi gəlir vergisi Britaniyanın gəlir əldə edən bütün əhalisi tərəfindən ödənilir. Lakin vergitutma rejimi vergi ödəyicisinin statusundan asılıdır. Vergi qanunvericiliyinə uyğun olaraq vergi ödəyiciləri rezidentlərə və qeyri-rezidentlərə bölünür. Böyük Britaniya rezidentinin gəlirləri onların mənbəyindən asılı olmayaraq vergiyə cəlb olunur. Qeyri-rezident isə yalnız bu ölkənin ərazisində əldə etdiyi gəlirlərindən vergini ödəməlidir.

Rezidentin statusu şəxsin Böyük Britaniyada olduğu günlərin sayından asılıdır. Aşağıdakı əsas qaydalar tətbiq edilir:

· şəxsin Böyük Britaniyada fiziki olmaması zamanı o qeyri-rezident hesab edilir;

· fiziki şəxs Böyük Britaniyada bir vergi ili ərzində 183 gündən artıq müddətdə qaldıqda o, rezident sayılır;

·  şəxs Böyük Britaniyada dörd illik dövr ərzində hər il 90 gündən artıq müddətə qalarsa, bu halda da o rezident hesab edilir;

· əgər şəxsin Böyük Britaniyada yaşayış binası (yeri) varsa, onun tərəfindən Britaniyada keçirdiyi bir günə görə də, o hətta həmin yaşayış binasından (yerindən) istifadə etmədikdə belə, rezidentlik statusunu əldə edir.

İngilis vergi hüququ həmçinin daha iki anlayışı da nəzərdə tutur: adi rezident və domisil.

“Adi rezident” termini Böyük Britaniyada daimi yaşayış yerinə malik olan, xidməti və şəxsi işi ilə bağlı xaricə qısamüddətli ezamiyyətləri nəzərə almamaqla orada özünün bütün həyatını keçirən şəxsləri əhatə edir. Əgər xaricdə daimi yaşayış yerinə malik olan şəxs Böyük Britaniyaya gələrkən Böyük Britaniyada daimi qalıb yaşayacağını dəqiq bilmirsə, onda üç il müddət ərzində o adi rezident hesab edilir. Şəxsin Böyük Britaniyaya daimi yaşamaq üçün gəlməsi halında o, ilk gündən adi rezident hesab edilir.

“Domisil” şəxsin daimi yaşayış yerinin olduğu ölkədə olmasıdır. “Domisil” anlayışı vətəndaşlıq və rezidentlik anlayışlarından fərqlənir. Şəxs birdən artıq ölkənin rezidenti ola bilər, lakin konkret zaman dövründə yalnız bir ölkədə domisil ola bilər. Böyük Britaniyada işləyən xarici vətəndaşa bu ölkədə domisil kimi baxılmır.

Fiziki şəxslərdən gəlir vergisi məcmu gəlirdən deyil, gəlirin mən​bəyindən asılı olaraq şedullar üzrə tutulur. Hər bir şedul xüsusi qayda ilə vergiyə cəlb olunur. Gəlirlərin bu şəkildə ayrı-ayrılıqda vergiyə cəlb olunması “gəlirlərin mənbədə yaxalanması” məqsədini güdür.

Altı şedul fəaliyyət göstərir və onların da bəzilərinin daxili dərəcələr üzrə bölgüsü vardır (şəkil 1).

Gəlir vergisinin ödənilməli olan məbləğinin müəyyən edilməsi üçün əldə olunan faktiki illik gəlirdən vergi güzəştləri çıxılır.

Fərdi gəlir vergisi bütün mənbələr üzrə vergi tutulan gəlirlərin bütün növlərindən proqressiv dərəcələr üzrə tutulur:

· 1.920 funt sterlinq həcmində ilk vergi tutulan məbləğdən – 10 % (bu start dərəcə adlanır);

· 1.921 funt sterlinqdən 29.900 funt sterlinqədək olan gəlir məbləğindən – 22% (bu baza dərəcədir);

· 29.900 funt sterlinqdən yüksək olan məbləğdən - 40% (yüksək dərəcə). 

Şəkil 9.1. Gəlir vergisinə cəlb olunan gəlir növləri

   

Həcmi 29.900 funt sterlinqə qədər olan dividendlərə tətbiq olunan gəlir vergisinin dərəcəsi 10%, 29900 funt sterlinqdən artıq olan məbləğə isə 32,5% təşkil edir.

Böyük Britaniyanın hər bir rezidentinə vergiyə cəlb olunmayan minimum barədə qayda şamil edilir. Bu elə bir məbləğdir ki, ondan heç bir vergi tutulmur. Məsələn, son illərdə yaşı 65-dək olan şəxslər üçün vergi tutulmayan minimum 4.615 funt sterlinq, yaşı 65-dən 74-dək olan şəxslər üçün 6.190 funt sterlinq, yaşı 75-dən çox olan şəxslər üçün isə 6.370 funt sterlinq müəyyən edilmişdir.

Hazırda ailə üzvlərinin gəlirləri ayrı-ayrılıqda vergiyə cəlb olunur. Vergitutma bazasına həmçinin bir sıra kiçik güzəştlər də təsir edir. Bura gözdən əlillərə, tam olmayan ailələrə və ev işçisinin (qulluqçunun) kömə​yinə ehtiyacı olan və bu köməkdən istifadə edən şəxslərə verilən güzəştlər aid edilir.

Böyük Britaniya qeyri-rezidentlərinin bir qayda olaraq gəlir vergisi üzrə fərdi güzəştlər almaq hüququ yoxdur. Lakin aşağıdakı hallarda güzəştlər verilə bilər:

a) Millətlər Birliyinə daxil olan ölkələrdə, yaxud İrlandiya Respub​likasında yaşayanlar və Britaniya təəbələri;

b) Böyük Britaniyanın, yaxud ingilis koloniyalarının dövlət xidməti aparatının qulluqçuları və köhnə qulluqçuları;

c) Men və Normand adlarının rezidentləri;

        ç) əvvəllər Böyük Britaniyanın rezidenti olmuş, lakin özünün, yaxud ailə üzvlərinin xəstəliyi səbəbindən hazırda digər ölkələrin rezidenti olan şəxslər;

d) həyat yoldaşı vəfat etmiş dövlət qulluqçuları;

e) Böyük Britaniya ilə vergi sazişi bağlanmış ölkələrin rezidentləri.

Fiziki şəxslərin aşağıdakı gəlirləri gəlir vergisinə cəlb olunmur:

· pul formasına çevrilməsi mümkün olmayan və yalnız onu alan tərəfindən istifadə edilən natura formada müavinətlər;

· milli əmanət sertifikatları üzrə faizlər;

· əlillərə verilən müavinətlər;

· tələbələrə verilən təqaüd və müavinətlər;

· işsizlik müavinəti;

· xəstəlik və analıq müavinətləri.

Gəlir vergisi məcmu illik gəlir nəzərə alınmaqla kumulyasiyalı baza əsasında hesablanır. Belə ki, öhdəliyin hesablanması zamanı bir həftədə olan aşağı əməkhaqqı növbəti həftədəki yüksək əməkhaqqı ilə, yaxud əksinə müqayisə edilir. Böyük Britaniyanın vergi sisteminin xüsusiyyəti elədir ki, gəlir vergisi təkcə kumulyasiyalı əsasda hesablanmır, həmçinin bu şəkildə də tutulur (yığılır). Digər ölkələrdə kumulyasiyalı baza verginin yığılması üçün deyil, yalnız onun hesablanması üçün xarakterikdir: vergi həftədə qazanılmış əməkhaqqı nəzərə alınmaqla hər həftə ödənilir, əgər illik gəlirin yenidən hesablanmasına zərurət olarsa, bu adətən ilin sonunda aparılır. İngilis vergi sistemi isə əksinə, elə bir situasiyanın təmin olun​masına çalışır ki, bu zaman ilin hər bir ayrı zaman anında illik verginin müəyyən uyğun payının tutulmasına zəmanət (imkan) olsun. Belə ki, kumulyasiyalı olmayan sistemdə hər həftə illik vergi güzəştinin 1/52 hissəsi çıxılır. Kumulyasiyalı sistem halında da bu baş verir, lakin əgər həftəlik gəlir həftəlik güzəştdən az olarsa, onda izafi məbləğ ilin əvvəlki dövründə ödənilən vergi hissəsinə aid edilir. Beləliklə, verginin qaytarılması halı mümkün olur. Əgər əvvəl ödənilmiş vergi güzəştin nəzərə alınması mümkün olmayan məbləğdən az olarsa, onda istifadə edilməmiş güzəşt növbəti həftələrdə gələcək vergi hesablamaları hesabına aid edilir. Ona görə də bütün il ərzində vergi ödənişlərinin ciddi uçotunu aparmaq lazım gəlir. Əgər iş düzgün şəkildə aparılarsa, onda bu, vergi ödəyicisi tərəfindən ilin sonunda heç bir mürəkkəb əlavə hesablamalar aparmadan müvafiq vergi payının ödənilməsinə zəmanət kimi çıxış edir. Qeyd olunan sistemin aydın görünən üstünlükləri ilə yanaşı, çatışmazlıqları da vardır. Belə ki, hər bir vergi ödəyicisi bütün il ərzində həftəlik vergi hesablamalarının aparılmasını təmin etməlidir ki, bu da inzibati baxımdan əlavə və əməktutumlu işdir. Vergi ödəyicisinin ailə vəziyyətində vergi ili ərzində baş verən dəyişikliklər də həmçinin müəyyən mürəkkəbliklər yarada bilər.

Korporativ vergi şirkətlərin əvvəllər fəaliyyətdə olan vergitutma sistemini əvəz etmişdir. Korporativ vergi rezident şirkətlərin bütün vergi ili ərzində əldə etdiyi bütün mənfəətindən tutulur. İngilis qanunvericiliyində “şirkət” anlayışına korporativ orqanlar və korporativ olmayan assosiasiyalar (yoldaşlıqlar istisna olmaqla – onlar fiziki şəxslər kimi vergiyə cəlb olunur) aid edilir. Rezident şirkətlərə o korporativ orqanlar aid edilir ki, onlar bu ölkədə fəaliyyət göstərir və həmin fəaliyyətə bu ölkədə nəzarət olunur, yəni bu şirkətin idarəetmə orqanı bu ölkədə yerləşir. Korporativ vergi şirkətin gəlirlərindən yol verilən xərclər çıxıldıqdan sonra tutulur. Bu sistemə beş əsas əlamət xasdır:

1) şirkət özünün bütün mənfəətindən (həm bölüşdürülmüş, həm də bölüşdürülməmiş) eyni dərəcə üzrə korporativ vergi ödəyir;

2) mənbədə dividendlərdən gəlir vergisi tutulmur;

3) əgər şirkət dividend ödəyirsə, onda o korporativ vergi hesabına cari vergi ödənişini aparmalıdır, yəni səhmdarlar arasında bölüşdürülməli olan mənfəət məbləğinə vergi dərəcəsini tətbiq etməklə hesablanmış avans korporativ vergini ödəməlidir;

4) dividendlər alan Böyük Britaniya rezidentlərinə icazə verilir ki, onlar gəlir vergisini ödəyərkən cari vergi ödənişi məbləğlərini nəzərə alsınlar;

5) hesabat dövrünün sonunda şirkət tərəfindən ödənilən cari vergi ödənişləri korporativ verginin ödənilməsi hesabına öhdəliklərin ümumi məbləğindən çıxılır.

Böyük Britaniyada özünün filialları vasitəsilə ticarətlə məşğul olan qeyri-rezident şirkətlər aşağıdakı gəlirlər üzrə korporativ vergini ödəyirlər:

· birbaşa, yaxud dolayı şəkildə bölmələr, yaxud onların adından göstərilən ticarət fəaliyyətindən gəlirlər;

· bu bölmələr tərəfindən istifadə olunan mülkiyyətdən, yaxud mülkiyyət hüquqlarından gəlirlər;

· bu bölmələr tərəfindən istifadə olunan aktivlərin kapital artımı.

Qeyri-rezident şirkətlər Böyük Britaniyada yaranan, kapital artımı vergisinə cəlb olunmayan istənilən gəlirlərdən baza dərəcə üzrə vergiyə cəlb olunurlar. Eyni zamanda, qeyri-rezident şirkətlər bölüşdürülməmiş mənfəət məbləğindən cari korporativ vergini ödəmirlər.

Korporativ verginin aşağıdakı dərəcələri tətbiq olunur: 

· 300.000 funt sterlinqədək olan xalis mənfəətdən – 25%;

· 1.500.000 funt sterlinqdən yüksək olan xalis mənfəətdən – 33%.

Əgər xalis mənfəət məbləği 300.000 funt sterlinqdən 1.500.000 funt sterlinqədək olarsa, onda 300.000 funt sterlinq məbləğindən 25%, həmin məbləğdən yüksək olan mənfəət payından isə 35% dərəcə üzrə vergi tutulur.  

Vergi tutulan mənfəətin azaldılması müxtəlif xərc maddələri hesabına aparılır (şəkil 2). 

Şimal dənizində neft hasilatı ilə məşğul olan şirkətlər üçün xüsusi vergi rejimi tətbiq edilir. Bu şirkətlər 75% dərəcə üzrə neft korporativ vergisini ödəyirlər. Onlar ümumi korporativ verginin ödənilməsindən azad edilmirlər. Böyük Britaniya şirkətləri həmçinin kapital artımı vergisinə də cəlb olunurlar.

Kapital artımı vergisi mənfəət gətirən müəyyən növlü kapital aktiv​lərinin təqdim edilməsi zamanı tutulur. Şəxsi avtomobillər, binalar, milli əmanət sertifikatları, istiqrazlar və s. həmin aktivlərə aid edilir. Bu verginin məqsədi spekulyativ əqdlərin kəmiyyətini və mənfəətliyini məh​dudlaşdırmaqdan ibarətdir. Bu zaman gəlirlər həmin əmlakın bazar dəyəri ilə onun alış dəyəri arasındakı fərqlə müəyyən edilir.
Fiziki şəxslər bu vergini gəlir vergisinin mövcud ən yüksək dərəcəsi üzrə, şirkətlər isə korporativ verginin əsas dərəcəsi üzrə ödəyirlər. Qeyri-rezident şirkətlər bu vergini ödəmirlər.

Şəkil 9.2. Ümumi gəlirdən çıxılan xərclər


Miras vergisi vəsiyyət edənin sağ olduğu vaxtda (əgər vəsiyyət edilən vaxtdan sonrakı 7 il ərzində vəsiyyət edən vəfat etməzsə) hədiyyə etdiyi hədiyyə növlərinin əksər hissəsindən tutulmur. Əmlakın sahibinin dəyişməsi adlanan belə əməliyyatlar vergi qanunvericiliyində vergitut​madan “potensial azad olunan” kimi təsnif olunur. Əmlakın hədiyyə kimi verilməsi anında vergi tutulmur, lakin əgər hədiyyəni edən şəxs sonrakı 7 il ərzində vəfat edərsə, onda bu cür hədiyyə etmə əməliyyatları vergiyə cəlb edilir. Verginin dərəcəsi dəyəri 150.000 funt sterlinqdən artıq olan əmlak məbləğindən 40% dərəcə ilə tutulur.


Təqaüd və müavinətlərin ödənilməsinə xərclənən sosial sığorta ehtiyaclarına ayırmalar vacib yeri tutur. Bu ayırmalar 4 mümkün qrupdan biri üzrə tutulur. Birinciyə (əsas qrupa) muzdla işləyən şəxslər və onların işəgötürənləri aid edilir. İkinci qrupa “özü məşğul” olan şəxslər, yəni muzd münasibətli məşğulluğa aid olmayan şəxslər daxil edilir. Üçüncü qrup üzrə işləməyən, yaxud əvvəlki iki qrupa aid edilməyən vətəndaşlar tərəfindən ödənilən könüllü ayırmalar təşkil edir. Dördüncü qrupa o şəxslər aid edilir ki, onlar ikinci qrup üzrə ayırma ödəyən (özü məşğul) şəxslərə aiddirlər, lakin onların gəlirləri müəyyən edilmiş məbləğdən yüksəkdir. Ayırmaların dərəcələri müvafiq ödəmələrin edilməsi huququnu verir.

Muzdla işləyən şəxslər və onları işə götürənlər üçün ayırmaların dərəcələri diferensiallaşdırılmışdır. Həftədə 54 funt sterlinqdən az gəlir əldə edən şəxslər ayırmaların ödənilməsindən azaddırlar. Əgər qazanılan gəlir bu məbləğdən yüksək olarsa, onda ilk 54 funt sterlinq məbləğindən 2% dərəcə üzrə, həmin məbləğdən yüksək olan gəlirdən isə 9% dərəcə üzrə ayırma tutulur. İkinci və üçüncü qruplar üçün sabit dərəcələr üzrə uyğun olaraq bir həftədə 5,35 və 5,25 funt sterlinq məbləğində ayırmalar ödənilir. Dördüncü qrup üzrə ayırmalar 6,3% dərəcə üzrə tutulur.

Əlavə dəyər vergisi (ƏDV) ümumavropa vergisi hesab edilir, lakin Avropanın hər bir ölkəsi onu bir qədər fərqli şəkildə tətbiq edir.

ƏDV ölkə büdcəsinin gəlirlərində payına görə gəlir vergisindən sonra ikinci yeri tutur və təxminən onun 17 %-ni formalaşdırır.

Böyük Britaniyada ƏDV ticarət dövriyyəsinin əsas hissəsindən 17,5% dərəcə üzrə tutulur. Lakin bir sıra xidmət növləri ümumiyyətlə, vergiyə cəlb olunmur. Bu xidmətlərə aiddir: yeyinti məhsullarının əsas növlərinin satışı (hazır yeməklərin sifarişçilərə çatdırılması (satılması) istisna olmaqla); kitabların satışı; uşaq geyimlərinin satışı.

Pərakəndə satış üçün ƏDV-nin malın qiymətinə daxil edilməklə nəzərə alınması adi praktika hesab edilir. Pərakəndə ticarət əməliyyatları aparılarkən qiymətin müəyyən edilməsi zamanı bu amil nəzərə alınmalıdır. Ümumilikdə ƏDV şirkətlər üçün böyük məsrəflər yaratmır, ona görə ki, o əsasən fərdi şəxslərin yükü olur. Əksər şirkətlər mal və xidmət alışlarını apararkən ödənilən ƏDV-nin bir hissəsini qaytarmalı olurlar.

Lakin Böyük Britaniyda səhiyyə və sosial təminat, təhsil, dəfn, maliyyə əməliyyatları və sığorta sahələrində fəaliyyət göstərən müəssisə və təşkilatlar özlərinin mal və xidmətlərini satarkən ƏDV-nin əvəzləş​dirilməsini və mal və xidmətlər alarkən ƏDV-nin əvəzləşdirilməsini tələb edə bilməzlər. Onlar üçün ƏDV məsrəflər kimi nəzərə alınır. 

Dolayı vergilər içərisində aksizlər ikinci yeri tutur. Alkoqollu içkilər, yanacaq, tütün məmulatları və nəqliyyat vasitələri aksizli mallar hesab edilir. Spirtli içkilər və yanacağa aksizlər məhsul vahidindən (hər litrdən) sabit məbləğ şəklində tutulur. Tütün məmulatlarına isə malın qiymətinə faiz əlavəsi şəklində tətbiq edilir. Aksiz yığımlarının dərəcəsi 10%-dən 30%-dək olan intervalda dəyişilir.

Gömrük rüsumları Avropa İttifaqına daxil olmayan dövlətlərdən ölkəyə gətirilən mallardan həmin ittifaqın ümumi gömrük tarifinə uyğun olaraq tutulur. Mallar Avropa İttifaqı ölkələri daxilində gömrük rüsumları ödənilmədən tamamilə azad şəkildə yerini dəyişə bilər. Aksizlər və ƏDV malların gətirildiyi ölkədə həmin ölkənin vergi dərəcələri tətbiq olunmaqla tutulur.

Gerb yığımları əqdlərdən və şəxslərdən tutulan vergi deyil, bu sənədlərə görə ödənilən vergidir. Böyük Britaniyada tətbiq olunan ən qədim vergilərdəndir. İlk dəfə gerb yığımları 1694-cü ildə daxil edilmişdir. Gerb yığımları şəxslər tərəfindən mülki-hüquqi əqdlərin tərtib olunması zamanı sabit qiymət, yaxud xidmətin dəyərindən faiz əsasında tutulur. Kommersiya və hüquqi sənədlərə bu verginin ödənilməsini təsdiq edən xüsusi ştamp vurulur. Gerb yığımının dərəcəsi mülkiyyətinin dəyərinin 1%-i, qiymətli kağızlar üzrə isə onların alınmasına ödənilən qiymətin 0,5%-i təşkil edir.

9.1.3. Böyük Britaniyanın yerli vergiləri
Böyük Britaniyanın yerli vergilərinə əmlak vergisi və bələdiyyə vergisi aiddir.

Böyük Britaniyada yerli büdcələrin gəlirlərinin vergi daxilolmalarının əsas mənbəyini əmlak vergisi təşkil edir. O, daşınmaz əmlak - torpaq, yaşayış binaları, maqaza, zavod və fabrik mülkiyyətçilərindən və istifa​dəçilərindən tutulur. Həmin verginin ödəyicilərinin sırasına yaşayış bina​sını kirayəyə götürən və mənzil haqqı ödəyən şəxslər də aid edilir. Bundan əlavə, vergi orqanları istifadə olunmayan mülkiyyət sahiblərini də əmlak vergisinə cəlb edirlər. Kənd təsərrüfatı torpaqları və həmin torpaqlar üzərində yerləşən tikililər (yaşayış binaları istisna olmaqla), həmçinin kilsələr vegitutmaya cəlb edilmir. Vergitutma bazası əmlakın illik xalis dəyəri hesab edilir. Hər 10 ildə bir dəfə əmlakın dəyərinin yenidən qiymətləndirilməsi aparılır. Bu o məqsədlə edilir ki, əmlakın dəyəri real bazar dəyərinə uyğunlaşdırılmış olsun. Əmlak vergisinin dərəcəsi bələdiy​yələrin maliyyə resurslarına olan tələbatı nəzərə alınmaqla tərtib olunur, ona görə də onu kəmiyyəti Böyük Britaniyanın şəhərlər və qraflıqları üzrə bir-birindən əhəmiyyətli fərqlənir. Vergi hər yarım ildə bir dəfə, rüblər üzrə, yaxud bərabər paylarla 10 dəfəyə tutulur. Aztəminatlılar üçün yerli vergilərin tutulması üzrə qanunla bir sıra güzəştlər (vergi dərəcəsinin 50% azaldılmasına əsaslanan vergi güzəşti) müəyyən edilmişdir. Xeyriyyə təşkilatları da güzəştlərdən istifadə edir.

Bələdiyyə vergisinin kəmiyyəti mülkiyyətin dəyəri nəzərə almaqla müəyyən edilir və bunun üçün yaşayış binasının (mənzilin) dəyərindən asılı olaraq verginin özünəməxsus şkalası tərtib olunur. Bu zaman hesablama hər evdə, yaxud mənzildə 2 nəfərin yaşaması nəzərə alınmaqla aparılır. Əgər mənzildə yaşayanların sayı 2 nəfərdən çox olarsa, bu nəzərə alınmır, lakin mənzildə yalnız 1 nəfər yaşayarsa, onda ona 25% həcmində güzəşt edilir. Əmlak 8 mövcud qiymətləndirmə kateqoriyasından biri ilə təsnif edilir və sonra diferensasiyalı dərəcələr üzrə vergiyə cəlb olunur.

9.1.4. Böyük Britaniyanın vergi islahatları
Böyük Britaniyanın vergi sistemi XX əsrdə formalaşmış, lakin həmin dövrün gəlir vergitutmasının xüsusiyyətləri bu gün üçün də xarakterikdir. 1973-cü ilin vergi islahatları nəticəsində Böyük Britaniya vergi sisteminin strukturunda əhəmiyyətli dəyişikliklər edildi və onu Ümumi Bazar üzvü olan ölkələrin vergi sistemlərinin strukturuna yaxınlaşdırdı. Hazırda əksər dövlətlərin vergitutma sistemlərində bütün inkişaf etmiş ölkələr üçün xarakterik olan problemlərlə bağlı vacib dəyişikliklər edilir. Vergitutma sahəsində tədbirlər həm leyboristlərin, həm də konservatorların maliyyə-iqtisadi tədbirləri kompleksində vacib yeri tutur.

Ümumilikdə vergi qanunvericiliyinin islahatı vergi sisteminin mü​rəkkəb strukturu ilə bağlı olan problemlərin həlli edilməsinə, onun əsas prinsiplərinin təkmilləşdirilməsinə, əhalinin və korporasiyaların birbaşa vergitutma sahəsində vergi bazasının genişləndirilməsinə xidmət edir.

Ölkənin vergi islahatları sahəsində iki əsas istiqaməti fərqləndirmək mümkündür: 

1) fərdi gəlir vergitutma sisteminin təkmilləşdirilməsi (planlaşdırılan tədbirlər 1987-ci ildə yekunlaşdırılmışdır);

2) korporasiyaların gəlir vergitutması sahəsində dəyişikliklər (1987-1988-ci illər göstərilən tədbirlər kompleksinin yekunlaşdırılması üçün keçid dövrü kimi müəyyən edilmişdi).

Böyük Britaniyada vergi islahatlarının əsasını təşkil edən tədbirlər aşağıdakılardır:

· fərdi gəlir vergisinin aşağı dərəcəsinin 27%-dən 20%-dək azaldılması;

· əhalinin gəlirlərinə münasibətdə tətbiq olunan proqressiv dərə​cələrin çoxpilləli bölgüsünün aradan qaldırılması;

· ər və arvadın gəlirlərinin ayrı-ayrılıqda vergiyə cəlb edilməsi;

· fərdi vergi dərəcələrinin əhəmiyyətli dərəcədə artırılması.

Gələcəkdə inkişaf etməkdə olan ölkələrə dərman vasitələrinin və daha ağır xəstəliklərə (QİÇS, malyariya, vərəm) qarşı vaksinlərin əvəzsiz olaraq verilməsi kimi xeyriyyə fəaliyyətinin vergiyə cəlb edilməsi qaydalarının təkmilləşdirilməsi nəzərdə tutulur. Eyni zamanda, ölkə hökuməti ehtiyacı olan adamlara yardımın göstərilməsinə zəmanət verən tədbirlərin həyata keçirilməsini də zəruri hesab edir.

İngilis iqtisadiyyatının səmərəliyinin yüksəldilməsinə istiqamət​lən​dirilmiş tədbir kimi hökumət islahatların, xüsusilə də kapital artımının vergiyə cəlb olunması sahəsində islahatın həyata keçirilməsini nəzərdə tutur. Kapitala sahib olma dövrü 3 ildən artıq olarsa, kapital artımına ver​ginin dərəcəsinin 40%-dən 22%-dək, 5 ildən çox olan müddətə isə 10%-dək endirilməsi nəzərdə tutulur. Müəssisələrin səhmlərinə 5 ildən az müddət ərzində sahib olan işçilərin kapital artımına görə gəlir vergisindən azad edilməsi təklif olunur.

9.2. Fransanın vergi sistemi
9.2.1. Fransa vergi sisteminin ümumi xüsusiyyətləri

Ərazisi –                              674,8 min kv.km;


Əhalisi –                              65,1 milyon nəfər;

ÜDM –                                1,83 trln. dollar;

Adambaşına düşən ÜDM – 29316 dollar.

         Fransanın vergi sistemi son illərdə formalaşmış, ölkənin tarixi və mə​dəni xüsusiyyətlərini, özünəməxsus vergi və yığımların məcmusunu özündə əks etdirir. Hazıda vergi və yığımlar, onların tətbiqi stabilliyə malik​dir. Vergi dərəcələrinə ölkənin iqtisadi vəziyyəti və sosial-iqtisadi siya​səti nəzərə alınmaqla vaxtaşırı yenidən baxılır. Vergilər Fransa höku​mətində dovlət büdcəsinin formalaşmasında əsas mənbəə olmaqla  büdcə gəlirinin 90 faizini  təşkil edir. 

       Fransanın vergi sisteminin əsasını təşkil edən prinsiplər aşağıdakılardır:

       - sistemlilik (parlament tərəfindən vergilərin idarə edilməsi sahəsində  ciddi mərkəzləşdirilmiş bazanın mövcudluğu, müvafiq olaraq vergilərin geniş qanunvericilik əsasına malik olması, daxildə vergilərin bir-biri ilə qarşılıqlı əlaqəsi, ikiqat vergitutmanın istisna edilməsi);

      - vergi sisteminin elastikliyi (illik vergi dərəcələrinin dəqiqləşdirilməsi imkanının təmin edilməsi və parlamentin dövlət büdcəsi haqqında qəbul etdiyi illik qanunlara əsasən siyasi və iqtisadi konyukturanın dəyişiklikləri nəzərə alınmaqla vergi siyasətinin həyata keçirilməsi);

      - vergi sisteminin sosial istiqaməti (ölkənin sosial və iqtisadi inkişafının stimullaşdırılması bir sıra faktorlarla belə ki, inkişaf tempi, iqtisadiyyatın sahələrinin maliyyə vəziyyəti, işsizlik və infilyasiya dərəcəsi, regionun iqtisadi inkişafının tarazlaşdırılması faktorları ilə bağlı olması). 

      Fransanın  vergi sistemində aşkar üstünlük  fiskal funksiyaya məxsusdur. Fransanın əsas vergi növlərini dolayı, birbaşa vergilər və gerb yığımları təşkil edir. Qeyd olunmalıdır ki,  dolayı vergilər üstunlük təşkil edir. Dolayı vergilərin 50 faizini əlavə dəyər vergisi (ƏDV) təşkil edir. Bütövlükdə yerli vergilər ümumi vergi yükünün 30 faizini, bunlar da yerli büdcənin 40 faizini təşkil edir.  Mərkəzi büdcəyə gaxil olan yerli vergilər və müvafiq digər vergilər  üzrə ciddi bölgü mövcuddur. Bunu sxem 9.1-dən aydın görmək olar.

          Fransanın vergi sisteminin fərqləndirici cəhətlərinə təhsilə yönəlmiş xərclərin (yatırımların) artımının stimullaşdırılması, vergi avuarı, əmlakın yenidən satışından vergi tutmalar aiddir.

    Vergi avuarı özundə səhm sahiblərdən ikiqat vergitutmanın konpen​sasiyasını əks etdirir, Burada səhm sahibi olan fiziki şəxslərin əldə etdiyi dividentlərdən (gəlirlərindən) gəlir vergisinin, eyni zamanda hüquqi səxs kimi səhmdar cəmiyyətlərin mənfəət vergisinin ödənilməsi nəzərdə tutulur. Vergi avuarinin məbləği böluşdürülmüş dividentlərin yarısına bərabərdir.

      Elm sahəsinə yönəldilən investisiyaların artımının stimul​laş​dırılması.  Stimullaşdırma məqsədilə Elmi Tədqiqat və Təcrübə Kon​struk​siya İşlərinə (ETTKİ-yə) yönəldilən yatrımların illik artımına 50 faizi miq​darında vergi krediti nəzərdə tutur. Elm sahəsinə yönəldilən investisiyaların aşağı düşməsi zamanı vergi azalan məblğə görə 50faiz artır. Bu sistemin çatışmazlığı ondan ibarətdir ki, obyektiv səbəblərdən ETTKİ-yə yönəldilən investisiyaların azalması gəlirin itkisi riskini reallaşdırır.

Sxem 9.1. Fransanın federal və yerli vergiləri


[image: image4]
 Əmlakın yenidən satışından yaranan gəlirlərdən  vergi tutmalar. Satiş və alış qiymətləri arasındakı fərq vergitutma bazasını təşkil edir. Ona iki müxtəlif vergi dərəcəsi tətbiq  olunur:

1) 42%,  əgər satış aktı sahibliyin iki ili ərzində baş veribsə;

2) 15%,  əgər satış aktı sahibliyin iki ildən sonrakı dövründə baş veribsə.

     Fransada vergilər qarşılıqlı vəhdət halında bütöv bir sistem olub ikiqat vergitutmadan mühafizə mexanizminə malikdir.Yerli orqanlar bu sahədə kifayət qədər geniş imkanlara malik olsalar da, bir sıra məh​dudlaşdırıcı şərtlərin olması istisna edilmir. Son illərdə vergi dərəcələrinin aşağı düşməsi, eyni zamanda güzəşt və imtiyazların ləğv edilməsi hesabına vergitutma bazasının genişləndirilməsi ənənəsi müşahidə olunur.

9.2.2. Dolayı vergilər
Büdcə sisteminin  əsas halqasını əlavə dəyər vergisi (ƏDV) təşkil edir. ƏDV bütun vergi daxilolmalarının 45%-ni təşkil edir. ƏDV xüsusi ödəniş  metodu ilə alınır və onun dərəcəsinin 4 növü mövcuddur.
19,6% - bütün  növ əmtəə və xidmətlərə tətbiq edilən normal dərəcə;

22% - bəzək əşyalarına, maşınlara, alkoqollu içkilərə, tütünə müəyyən hədd daxilində tətbiq edilən dərəcə dərəcə;

7% - mədəni mallara (kitab) tətbiq edilən ixtisar edilmiş dərəcə;

5,5% - ilkin zəruri ehtiyac düyulan  mal və xidmətlərə (qida, alko​qollu içkilər və şokolad istisna olmaqla, tibb preparatları, yaşayış sahəsi, nəqliyyat) tətbiq edilən dərəcə.        

ƏDV-dən  azad olunan  fəaliyyət növləri aşağıdakı cədvəldə verilmişdir.

	ƏDV-dən  azad olunan  fəaliyyət          növləri



	Tibb və tibbi

xidmət
	
	Təhsil
	
	Hər növ sığorta, lotoreya, kazino
	
	İctimai və xeyriyyə xarakterli fəaliyyət


Fransada müxtəlif fəaliyyət növləri vardir ki, orada gəlir vergisi ilə ƏDV arasında seçim imkanı (hüququ) nəzərdə tutulmuşdur:

1. İqtisadi fəaliyyətin hər hansı bir növü üçün binanın icarəyə verilməsi;

2. Maliyyə və bank işi;

3. Ədəbiyyat, idman, incəsənət (artislik) fəaliyyəti, bələdiyyə təsərrüfatı.

ƏDV büdcəyə bəyənnamə əsasında hər ay ödənilir. Müəssisələr vergi idarəsinə bəyənnaməni və vergi ödənişi üzrə qəbzi təqdim edirlər. Mal dövriyyəsindən asılı olaraq ƏDV-nin rüblük və illik ödənişi mövcuddur. İxracla bağlı konpensasiyaların ödənişi ayliq həyata keçirilir. Qalan digər fəaliyyət növləri üçün ödəniş rüblər üzrə nəzərdə tutulmuşdur. Əgər müəssisənin mal dövriyyəsi ən azı 300 000 avro təşkil edirsə bu zaman ƏDV ödənilir. Deməli müəssisələr daimi olaraq büdcəyə vəsait ödəyirlər. Əgər ƏDV-nin məbləği 1350 avrodan az olarsa onda bu müəssisələr onu ödəməkdən azad olunur. ƏDV-nin məbləği 20 000 avrodan az olan kiçik sənətkarlara (sənətkarlıq işlərinə görə) güzəştlər tətbiq edilir. ƏDV üzrə imtiyazları investisiya qoyan müəssisələr əldə edir. Bunun mahiyyəti ondan ibarətdir ki, investisiyaya yönəldilən məbləğ ƏDV hesablanan məbləğdən çıxılır.  ƏDV özündə istehlaka görə vergini əks etdirən bir sıra dolayı rüsumlar(və ya aksizlərlə) əlavə edilməklə tamamlanır. Onların bəziləri dövlət xeyrinə toplanır, qalanları isə yerli idarəetmə orqanlarının büdcəsinə köçürülür. Aksizli mallara (aksiz tutulan mallara) birinci növbədə alkaqollu içkilər, tütün məmulatları, kibrit, alışqan, qiyməli materiallardan hazır​lanmış məmulatlar, şəkər və qənnadı məmulatları, pivə və mineral sular, avtomobil  nəqliyyatının bəzi növləri, uçan aparatlar daxildir. ƏDV-dən başqa dolayı vergilər elektrik enerjisindən (yerli idarəetmə orqanlarının xeyrinə), televiziya reklamlarından da tutulur. Bir neçə sahələr üzrə, misal üçün təbiətin qoynunda yerləşən turist bazalarında xidmətlərə görə hakimiyyətin yerli orqanları tərəfindən turist yığımları tətbiq edilir. 

     Gömrük rüsumları. Tətbiq olunan istehlaka görə vergilər sırasına gömrük rüsumlarını da əlavə etmək olar. Gömrük rüsumunun əsas məqsədi – təkcə gəlir əldə etmək deyil, daxili bazarın, eləcə də milli sənayenin və kənd təsərrüfatının himayə edilməsidir. Gömrük rüsumları ölkənin iqtisadi siyasətinin aləti kimi çıxış edir. O idxal olunan malların qiyməti ilə yerli bazardakı analoji malların qiymətini tənzimləyir. Oanunvericiliyin tələblərinə uyğun olaraq gömrük rüsumu malın qiymətindən tutulur. Ancaq  bəzən xüsusi meyarlar yəni çəki, sahə və s. tətbiq olunur. Bu növ rüsumlar içkilərə, tütüün məmulatlarına, kinofilmlərə tətbiq olunur.

9.2.3. Birbaşa vergilər

Birbaşa vergilərin əsasını gəlir vergisi, səhmdar cəmiyyətlərin mənfəət vergisi, həmçinin əmlak vergisi və avtonəqliyyat vasitələrindən tutulan vergilər təşkil edir. 
      Gəlir vergisi büdcənin vergi gəlirlərinin 20%-ni təşkil edir. Bu tarixi xüsusiyyətlərlə bağlıdır. Belə ki, dövlət gəlir vergisindən öz sosial  siyasətinin həyata keçirilməsində istifadə edir. İctimai istehlak fondlarına daxilolmalar şəraitində gəlir vergisindən ailələrin stimullaşdırılması, yox​sullara yardım göstəilməsində istifadə olunur. Gəlir vergisinin mahiyyəti əha​linin əmanətlərinin saxlanılmasının, daşınmaz əmlakın, səhmlərin alınmasının təşviqinə yönəldilmişdir. Bütün bunlar eyni zamanda vergilərin hesablanması, çoxsaylı imtiyaz və güzəştlərin verilməsində mürəkkəb sistem yaradır. Demək olar ki, belə 25 miliyon ödəyicilərdən  faktiki olaraq yalnız 13 miliyonu (52%-i)) vergi ödəyir.  Potensial vergi ödəyiciləri  ölkə​nin fiziki şəxsləri və eləcə də səhmdar cəmiyyət olmayan müəssisə və kooperativlərdir. Verglər principcə vahid, mütərəqqi cədvəl üzrə tutulur və bununla belə hər ödəyicinin iqtisadi, sosial, ailə vəziyyəti və yaşı nəzərə alınır. İnkişaf dərəcəsi gəlirdən asılı olaraq 0-dan 54% intervalında dəyişir. İnfilyasiya prosesləri araşdırılmaqla (nəzərə alınmaqla) hər il şkala dəqiqləşdirilir. 

    Gəlir vergisini bütün Fransada yaşayanlar  öz ölkələrində və razılaşma əsasında xaricdə əldə olunan gəlirlərindən  ödəyirlər. Prinsipial xüsusiyyət ondan ibarətdir ki, vergi tutmaya fiziki şəxsin deyil ailənin gəliri məruz qalır. Əgər ödəyici subaydırsa vergi üçün bu 1 nəfərdən ibarət ailədir. Vergi 18 yaşından etibarən ödənilir. Vergi bəyannamədə  göstərilmiş yekun gəlirə görə yəni, vergi ödəyicisi tərəfindən ildə bir dəfə keçən ilki gəlirlər əsa​sında tutulur. Bu bütövlükdə vergitutmada nəzarəti çətinləşdirir, verginin budcəyə daxil olma müddətini azaldır. Bundan başqa əgər il ərzində gəlir azalmışdırsa ödənişlə bağlı probləmlər yarana bilər. Vergi ödəyicilərinin gəlirləri 7 kateqoriyaya bölünür. Hər 7 kateqoriya öz hesablaşma metoduna malikdir. 


Vergitutmanın hesablanması
Hər bir yeddi kateqoriyanın gəliri özündə xalis gəliri əks etdirir. Vergilərin hesablanması üçün ailənin xalis gəliri aşağıdakı qaydada bölüşdürülür: subay – 1 hissə, ər-arvad – 2 hissə, 1 uşaq – 0,5 hissə əlavə olaraq, iki uşaq – 1 hissə əlavə olaraq, üç uşaq – 2 hissə əlavə olaraq. Sonra hər hissəyə görə  müvafiq dərəcə ilə  vergi hesablanır (təyin edilir). Ver​gi​lərin məbləği toplandıqdan sonra verginin ümumi məbləği  alınır. Səhmdar cəmiyyətlərin mənfəət vergiləri  ümumi vergi daxilolmalarının  10 faizini təşkil edir və azalmağa meyillidir. Bu dərəcənin  daimi  aşağı düşməsi ilə əlaqədardır. Bu cür vergitutma yalnız səhmdar cəmiyyətlərə tətbiq olunur. Qanunvericiliyə uyğun olaraq  Səhmdar cəmiyyət olmayan hüquqi şəxslərin gəlirləri fiziki şəxslərin gəlir vergisi kimi hesablanır.                                              

          Bütün sahələr üzrə vergitutma obyekti kimi gəlirlər çıxış edir. Vergi tutulacaq gəlir mühasibat uçotu yolu ilə mənfəətdən, satışdan xərclərin çıxılması yolu ilə hesablanır. Əgər gəlirlər inkişafa deyil dividentlərin ödənilməsinə yönəldilirsə onda vergitutulan gəlirin  məbləğinə 34% və 42% dərəcəsi tətbiq edilir. Ödəniş ildə 5 dəfə, belə ki,  4 dəfə ötən ilin məlu​mat​larına əsaslanaraq xüsusi qayda ilə avans ödənişləri kimi,  5-ci dəfə bə​yannamə əsasında ilin yekun nəticələrinə görə həyata keçirilir:

     Fransada sərbəst filialları olan səhmdar cəmiyyətlər üzrə vergi möv​cuddur. O firmanın  filiallarının yekun nəticələrə görə  tam məsuliyyətini müəyyən edən qaydalara əsaslanır. Bu qaydalara uyğun olaraq firmanın hər bir filialın gəlirinə vergi  firmanın ümumi gəliri nəzərə alınmadan he​sablanır.

    Yenidən qurulmuş səhmdar cəmiyyətlər üzrə müəyyən güzəştlər möv​cuddur. Belə ki, səhmdar cəmiyyətlərin gəlirlərinə 5 il müddətinə gü​zəştlər tətbiq edilir. Fəaliyyət müddətindən asılı olaraq güzəştlər dəyişir. Səhmdar cəmiyyət üçün güzəşt 2 il üzrə 100%, 3 il üzrə 75%, 4 il üzrə 50%, 5 il üzrə 25%, 6 ill və  daha çox müddətlər üzrə  0% müəyyən edilir.

    Zərərlə işləyən müəssisələr vergini mal dövriyyəsinin həcminə görə ödəyir. Belə ki,  1 miliyonadək avro dövriyyədən 4000 avro, 1milyondan 2 mil​yonadək avro dövriyyədən  6000 avro, 2 miliyondan 5 miliyonadək avro döv​riyyədən  8500 avro, 5 miliyondan 10 miliyonadək avro dövriyyədən 11500 avro, 10 miliyon avrodan  yüksək dövriyyədən  17000 avro məb​ləğində vergi tutulur. 

Fransada  daşınmaz əmlak üzrə  əməliyyatlardan,  qiymətli kağızlardan və digər daşınmaz əmlak üzrə gəlirlərdən vergi tutmanın xüsusi qaydaları mövcuddur (mənfəət vergisi).

Belə ki, daşınmaz əmlakın yüksək qiymətə satılması nəticəsində əldə olunan mənfəət gəlirə daxil edilir, faktiki satış ilində vergitutmaya məruz qalır. Ancaq bununla yanaşı əsas yasayış evlərinin satışından, mənzilin ilkin satı​şından, həmçinin  32 ildən az olmayan dövrdə şəxsin mülkiyyətində olan evlərin  satışından  əldə olunan gəlirlər vergidən azaddır.

Binanın satıcının mülkiyyətində olduğu müddətindən asılı olaraq müxtəlif vergi vergi dərəcələri tətbiq edilir. Əgər bu müddət 2 ildən azdırsa də​rəcə maksimumdur.  Müddətdən asılı olaraq  sonralar  bu dərəcə sıfıra yaxınlaşır.

Qiymətli kağızlar üzrə əməliyyatdan alınan gəlirlərdən  (səhmdar  hüququ verən sertifikat daxil olmaqla)  16 faiz dərəcəsi ilə vergi tutulur. Müəyyən edilmiş müddətdə baxılan və təyin edilmiş hədd daxilində illik gəlirin həcmi artırsa bu halda vergi tutulur. 

Daşınan əmlakla bağlı əməliyyatlardan əldə olunan gəlirə görə ver​gilərin tutulması qiymətli kağızlar üzrə əməliyyatlardan yaranan gəlirdən vergilərin tutulmasından fərqlənir. Belə ki,   əgər aparılan əməliyyatların məb​ləği (əmlakın dəyəri) 20 min avrodan artıq olarsa, onda bu  əmə​liy​yatlardan yaranan gəlirə görə  vergi tutulur. 

Bu sahədə üç vergi dərəcəsi mövcuddur: 4,5%, 7,0% – incəsənət əşyaları üçün və 7,5% – qiymətli daşlardan hazırlanmış məmulatlar üçün.

Spesifik xüsusiyyətə  malik,  proqressiv vergitutma  hesab edilən hüquqi şəxslərin mənfəət vergisi diqqəti cəlb edir. Hüquqi səxslər gə​lir​lərindən mənfəət vergisindən (10%-dən 42%-dək, ən çox tətbiq edilən 34% dərəcəsi ilə) başqa  əməyin ödənişi xərclərinə hesablanan vergiləri (peşə təhsilinə görə vergi 0,6%), uzunmüddətli  peşə hazırlığına  görə vergiləri (1,5-2,3%) və mənzil tikintisinə görə vergiləri (0,65%)  də ödəməli olurlar ki, bunlar da   bütövlükdə dövlət büdcənin gəlirlərinin  30%-ni təşkil edir.

Əmlak vergisi əsasən hüquqi şəxslərdən tutulur. Fransada ümumilikdə bu növ vergitutma dövlət gəlirlərinin 10 faizini təşkil edir.

	Əmlak vergisi



	Təsərrüfat subyeklərində mülkiyyət vergisi (dəyərin 1,5%-ə qədər)
	
	Mənzil vergisini sahibkarlar və icarədarlar ödəyir
	
	Torpaq sahəsinə görə vergi
	
	Avtonəqliyyat vergisi


 Bəzi növ əmlaklar xüsusilə, peşəkar fəaliyyət çərçivəsində istifadə olu​nan əmlak, kənd təsərrüfatı əmlakının ayrıca növləri, qədim predmetlər, rəsm və kolleksiya məmulatları tamamilə və ya qismən vergidən azaddırlar.

Əmlak vergisi proqressiv xarakter daşıyır. Bununla yanaşı gəlir vergisinin və əmlak vergisinin məbləği  ümumi gəlirin 85 faizindən yuxarı olma​malıdır.

Müəssisə və şirkətlərin avtonəqliyyat vasitələrinin vergisini xüsusi avtonəqliyyat vasitələrindən istifadə edən hüquqi şəxslər ödəyir. Vergi dərəcəsi avtomobillərin sayından və onların mühərriklərinin həcmindən asılıdır.

 Əmlak vergisi qrupuna qeydiyyat, gerb yığım və rüsumlarını misal üçün, maliyyə və kredit idarələrinin, sığorta kompaniyalarının ümumi xərclərindən tutulan rüsumları aid etmək olar.

Bu qrupa əməkhaqqına sosial vergilər də aiddir. Fransada onu işəgötürənlər ödəyir. Vergi tutma mənbəyi kimi pul və natura formada əməkhaqqı fondu çıxış edir və bura əməkhaqqına aid olan məcburi yığımlar da daxil edir. Bu vergi növü proqressiv xarakter daşıyır. Bu vergi büdcəyə əməkhaqqı fondu 35 900 avro məbləğində olduqda 4,5% dərəcəsi ilə, əməkhaqqı fondu 35 901 avrodan 71 700 avroyadək məbləğində olduqda 8,5% dərəcəsi ilə və  əməkhaqqı fondu göstərilmiş məbləğdən yuxarı ol​duq​da 13,6% dərəcəsi ilə daxil edilir.

Bundan başqa işəgötürən 0,1% əlavə ilə (artımla) illık əməyin ödənişi fonduna 0,5% dərəcəsi ilə peşə təhsilinə görə vergi ödəyir. Bu verginin məqsədi ölkədə peşə-texniki təhsilin inkişafını maliyyələşdirilməsindən ibarətdir. Əgər müəssisədə 10 və daha çox adam məşğuldursa, onda sa​hib​kar  onun müəssəsində işləyənlərin uzunmüddətli peşə hazırlığını maliy​yə​ləşdirməyə borcludur. Verginin məbləği ümumi əməkhaqqının 1,2%-nə bərabərdi. Müvəqqəti iş qüvvəsindən istifadə edən müəssisələr üçün dərəcə 2% təşkil edir. Bundan başqa  0,3% əlavə yığım gənclərin peşə hazırlığına yönəldilir.

 Sahibkarlar (işçi qüvvəsi 10 nəfər və daha çox olan) mənzil tikintisini maliyyələşdirməyə birbaşa və ya dolayısı ilə  borcludular. Onlar birbaşa mənzil tikintisinə investisiya qoya bilər, öz işçilərinə borc verə bilər və ya dövlət xəzinəsinə müvafiq vəsaitlər köçürməlidir. Həmin işlərdə iştirak formasından asılı olmayaraq əməyin ödənlməsinin illik fonddundan bu məqsədlərə 0,65 faiz köçürülməsi zərurudir.

9.2.4. Fransanın yerli vergiləri

Fransanın vergi sistemində əhəmiyyətli yeri yerli vergilər tutur. Yerli orqanlar təxminən 80 min sərbəst büdcədən ibarətdir. Yerli büdcələrin ümumi hissəsi ölkənin dövlət büdcəsinin 60%-ni təşkil edir. Onların dina​mikası sürətli inkişafla xarakterizə olunur.
Sistemin yerli vergilərini  aşağıdakı 4 əsas qrupa ayırmaq olar:

· tikinti aparılmış ərazilərə torpaq vergisi;

· tikinti aparılmamış ərazilərə torpaq vergisi;

· mənzil vergisi;

· peşə vergisi.

Tikinti aparılmış ərazilərdən  torpaq vergisi  tikinti yerləşmiş sahə​lərə görə hesablanır. Vergitutma bütün daşınmaz əmlakın yerləşdiyi – bina, qurğu, rezervuar və s., həmçinin sənaye və kommersiya üçün nəzərdə tu​tul​muş sahələrə aiddir. Vergitutma hissəsi  ərazinin kadastr icarə dəyərinin yarısına bərabərdir.

Bu  növ vergilərdən şəhər kənarında olan və kənd təsərrüfatı üçün nəzərdə tutulan dövlət əmlakı və binaları azaddır. Eyni zamanda bu ver​gidən 75 yaşından yuxarı olan fiziki şəxslər həmçinin cəmiyyət fondlarından xüsusi müavinətlər alan şəxslər və ya əlilliyə görə müavinət alan şəxslər azaddır.

Tikinti işləri aparılmamış ərazilərə torpaq vergisi.  Buraya tarla, çəmən, meşə, karxanalar, bataqlıq, şoranlıq, dincə qoyulmuş sahələrə və s. ərazilərə  tətbiq edilən vergilər aiddir. Kadastr gəliri verginin bazisi  olub (rolunu oynayır) və ərazinin kadastr icarə dəyərinin 80 faizinə bərabər müəyyən edilir. Bu növ vergilərdən  dövlət mülkiyyətində olan ərazilər azaddır. Süni meşə salma əraziləri, kənd təsərrüfatının inkişafı üçün nə​zərdə tutulmuş ərazilər vergidən müvəqqəti azad oluna bilər.

Mənzil vergisi (yaşayış sahəsinə görə vergi) həm ev sahiblərindən həm də icarəyə götürənlərdən tutulur. Az təminatlı şəxslər daimi yaşayış yerlərində bu verginin ödənməsindən tamamilə və ya qismən azad oluna bilər.

Peşə vergisi  əməkhaqqına daxil edilməyən daimi peşə fəaliyyəti göstərən fiziki və hüquqi şəxslər tərəfindən ödənir. Vergilərin hesablanması üçün yerli orqanlar tərəfindən müəyyən olunmuş vergi dərəcəsinə vurulan 2 elementin məbləği götürülür. Bu elementlərə aşağıdakılar aiddir:
1. Öz peşə fəaliyyəti üçün zəruri olan, vergi ödəyicilərinə aid daşınmaz əmlakın icarə dəyəri;

2.Vergi ödəyicilərinin  öz əməkdaşlarına ödədiyi əməkhaqqının müəyyən faizi (adətən 18%), həmçinin onun əldə etdiyi gəlirin müəyyən faizi (adətən 10%).

Bu elementlər əsasında hesablanmış verginin  məbləği yaranmış yeni dəyərin  3,5 faizini aşmamalıdır. Bu qanunvericiliklə müəyyən edilmiş  məhdudiyyətdir. 

 Dörd əsas vergi növündən  başqa yerli idarəetmə orqanları aşağıdakı digər yerli vergiləri tətbiq edə bilərlər:

- ərazinin təmizlənməsi üzrə yerli xidmətin  fəaliyyət göstərdiyi  dai​rə​lərə  tətbiq olunan ərazi təmizləməsinə görə vergi;  Bu vergi  tikinti əra​zilərinə göə torpaq vergisi tutulan  bütün  növ  mülkiyyətə  aiddir.

- tikinti işləri başa çatmamış sahələrdən həmin bazislə  tutulan ver​gidən əlavə alınan Kənd Təsərrüfatı Palatasının saxlanması üçün rüsum;

- peşə vergisi ödəyiciləri tərəfindən ödənilən  Ticarət Sənaye Pa​latasının saxlanması üçün rüsum;

- müəssisə və sənətkarlarin reyestrinə daxil edilən müəssisələr tərə​findən ödənilən peşə palatasının saxlanması üçün rüsum. Bunlar ödənilən rüsumların əsas hissəsini təşkil edir və  peşə vergisi tutulan şəxslərə aiddir;

- mədənlərin istismarı üçün yerli və departament yığımları;

- işıqlandırma sistemlərinin qurulmasına görə yığımlar;

- gerb rüsumuna bərabər tutulan, müəyyən edilmiş güzəştlər istisna ol​maq​la Fransa ərazisində və xarici ölkələrin  ərazisində qeydiyyatdan keçmiş bütün avto nəqliyyat vasitələrinə təbiq olunan  rüsum.  Onun dərəcəsi mühərrikin həcmindən və avtomobilin istehsal tarixindən asılıdır. Ödəniş av​tomobilin ön şüşənin altına yerləşdirilən özü yapışan etiget vasitəsilə fiksasiya olunur;

- yol verilən limit həddini aşan tikinti işlətinə görə rayonun tikinti təş​kilatları tərəfindən bu tikintiyə icazə verən  yerli hakimiyyət orqanlarının xeyirinə ödənilən vergi; 

  - yaşıllaşdırmaya görə vergi.

9.3. İrlandiya Respublikasının vergi sistemi 

9.3.1. Ümumi məlumat
Ərazisi -                               70273 kv km.

Əhalisi -                               4,5 mln.  nəfər

ÜDM   -                               175,5 mlrd. dollar;

Adambaşına düşən ÜDM  - 39000 dollar.

Gəlirər İdarəsinin Komissionerləri Ofisi Hökumətin Sərəncamına əsasən 1923-cü ildə yaradılmışdır. Sərəncamla Komissionerlər Şurasının yaradılması nəzərdə tutulmuşdur. Şura Sədrdən və Baş Katib dərəcəsinə malik iki Komissionerdən ibarətdir. Şuranın Sədri, həmçinin Gəlir Mühasibidir. İdarənin təsdiq edilmiş missiyası aşağıdakıdır:

“Vergiləri və rüsumları ədalətli və səmərəli yığmaqla və idxala və ixraca nəzarəti həyata keçirməklə, cəmiyyətə xidmət göstərmək”.

Şəxsi heyət və coğrafi yerləşmə.
Bütün ölkə üzrə 100-dən artıq Gəlirlər idarələri mövcuddur və bu idarələrdə 7000-ə yaxın insan çalışır.

Əsas fəaliyyət.
İrlandiya vergi sistemi birbaşa və dolayı vergilərlə, gömrük və rü​sum​larla məşğul olur. O, gəlir və kapital sövdələşmələrindən vergiləri, həm​çinin mallar və xidmətlər vergilərini yığır. İrlandiya vergi sistemi, həmçinin Aİ qarşısındakı Gömrük öhdəliklərini icra edir. 

Kommersiya fəaliyyətini həyata keçirənlər (məhdud məsuliyyətli şirkətlər və fiziki şəxslər) öz hesablamaları əsasında vergi ödəyirlər. Təx​minən 460 000 fərdi sahibkar və 130 000 məhdud məsuliyyətli şirkət İrlan​diya vergi organlarında qeydiyyata alınmışdır. 

Digər tərəfdən, əsas gəlirləri muzdlu işdən olan insanlar PAYE sis​teminə (Gazandığına uyğun ödə - Pay As Your Earn) uyğun vergi ödəyirlər. Təxminən 1,8 milyon vergi ödəyicisi və ya 2,25 milyon işçi PAYE sistemi ilə əlaqəlidir. 

İrlandiya Gəlirlər administrasiyası müstəqil Gəlirlər İdarəsinin Ko​missionerləri Şurası tərəfindən idarə olunur və bütün vergi və rüsumlarla məşğul olan yeganə vergi və gömrük təşkilatı kimi xarakterizə edilir. 


Gəlirlər İdarəsinin fəaliyyəti aşağıdakıları daxil edir:

·  Gəlir Xəzinəsinin 93%-dən çoxunu təşkil edən vergi və rüsumların hesablanması, yığılması və idarə olunması.

·  İdxala və ixraca nəzarət edilməsi və Aİ adından vergilərin və rüsumların yığılması üçün Gömrük rejiminin idarə edilməsi.

·  Qarşılıqlı Təşkilat təşəbbüsləri üzrə digər Dövlət Agentlikləri ilə əməkdaşlıqda işlər görmək.

·  Digər Departamentlər üçün Agentlik tərəfindən işlərin görülməsi.

·  Sosial, Cəmiyyət və Ailə İşləri Departamenti üçün Sosial Sığorta Mükafatlarının (PRSI) yığılması.

·  Vergitutma məsələləri üzrə məsləhət siyasətinin həyata keçirilməsi.


Təşkilati struktur.

İrlandiya Gəlirlər İdarəsinin yeni strukturu 2003-cü ildə hazır​lan​mışdır. Gəlirlər İdarəsinin strukturu müştəri bazası ətrafında qurulmuşdur. Ərazi Gəlirlər İdarələri onların coğrafi ərazilərində yerləşən müştərilərə görə cavabdehdirlər (İri İşlər Şöbəsi tərəfindən nəzarət edilən iri müəs​si​sələr və yüksək var-dövlətə malik olan fiziki şəxslər istisna olmaqla). İda​rənin, həmçinin siyasət, qanunvericilik və şərh etmə funksiyaları vardır.


Gəlirlər İdarəsi aşağıdakı Şöbələrdən ibarətdir:

· dörd Ərazi Şöbə;

· İri İşlər Şöbəsi;

· İstintaq və İttihamlar Şöbəsi;

· dörd Gəlir Qanunvericiliyi Xidməti Şöbəsi;

· iki yeni Milli İdarə Şöbəsi;


Həmçinin, Kadrlar Şöbəsi, Gəlir Vəkilləri İdarəsi, Məlumat, əla​qələr və elektron ticarət Şöbəsi və Baş Yığıcılar Şöbəsi fəaliyyət göstərir.

	Gəlir İdarələrinin təşkilati strukturu – şöbələrin vəzifələri

	Şöbə
	Vəzifəsi

	Strateji planlaşdırma Şöbəsi
	Korporativ strategiyanın və işin qurulmasında və təhlilində Şuraya köməklik etmək

	Kadrlar Şöbəsi
	Kadrların idarəedilməsi strategiyaları, o cümlədən,

treyninq, əmək resurslarının planlaşdırılması və işçilərə 

köməklik xidmətləri

	Məlumat, əlaqələr texnologiyası və elektron ticarət Şöbəsi
	Məlumat texnologiyası alətləri və xidmətləri, telefoniya və logistika

	Fəaliyyət siyasəti və qiymət-ləndirilməsi Şöbəsi
	Fəaliyyət siyasətinin inkişafı və ən yaxşı təcrübənin

yayılması üçün fəaliyyət dairəsinin müəyyən edilməsində köməklik göstərilməsi 

	İstintaq və ittihamlar Şöbəsi
	Gəlir İdarələrinin bütün ittiham hərəkətlərinin

idarəedilməsi və əlaqələndirilməsi, xüsusilə ciddi

vergidən yayınma və fırıldaqçılıq halları üzrə  

	Gəlir İdarəsinin vəkilləri Şöbəsi
	Hərtərəfli hüquqi yardım xidmətlərinin təmin edilməsi,

o cümlədən, məhkəmə çəkişmələrinin və appely​a​siyaların aparılması və cinayət hərəkətləri üzrə ittiham edilməsi

	Baş yığıcılar Şöbəsi
	Əsas vergilərin yığılması və toplanması. Bu, həmçinin,

vergiləri ödəməyənlərə münasibətdə təqib etmə

mexanizmlərinin işlənilməsidir

	Gəlir qanunvericiliyi xidmətləri

	Gömrük Şöbəsi
	Gömrük siyasəti, qanunvericiliyi və beynəlxalq 

funksiyalar, o cümlədən, FEOGA (Kənd təsərrüfatının

səmtləşdirilməsi və təminatı Avropa fondu) auditi 

	Birbaşa vergilər siyasəti və

qanunvericiliyi Şöbəsi
	Kapital vergiləri daxil olmaqla, bütün birbaşa vergilər

üzrə siyasət və qanunvericilik funksiyaları

	Birbaşa vergilərin şərhi və beynəlxalq Şöbə
	Kapital vergiləri daxil olmaqla, bütün birbaşa vergilər

üzrə izahat və beynəlxalq funksiyalar

	Dolayı vergilər Şöbəsi
	Bütün dolayı vergilər üzrə siyasət, qanunvericilik, izahat və beynəlxalq funksiyalar

	Ərazi Gəlirlər İdarələri

	Ərazi Gəlirlər İdarələri
	Bütün müştərilərə xidmətin göstərilməsinə, rezident

müştərilərin vergi ödənilməsinə və auditinə, və dairələrdə biznes fəaliyyətlərinin idarəedilməsinə və nəzarətinə cavabdehdirlər  

	İri işlər Şöbəsi
	İri biznes fəaliyyətlərinə və yüksək var-dövlətə malik

fiziki şəxslərə münasibətdə xidmət göstərilməsi, onlar 

tərəfindən vergilərin ödənilməsi və audit funksiyaları 


9.3.2. İrlandiya vergiləri

Fiziki şəxslərin gəlir vergisi. 
Gəlirdən vergi və əməkhaqqının faizi kimi hesablanan sosial sığorta mükafatları, bəzi istisnalar və azadolmalar nəzərə alınmaqla, fiziki şəxsin vergi ili ərzində əldə etdiyi bütün gəlirindən tutulur.

Əməkhaqqı şəklində əldə edilən gəlirdən vergi əməkhaqqı hesab​landıqca işəgötürən tərəfindən tutulur (PAYE).

Fərdi əmək fəaliyyəti ilə məşğul olan şəxslər (yəni, öz bizneslərini həyata keçirən şəxslər) vergini fərdi hesablama əsasında ödəyirlər.

Muzdlu iş və əməkhaqqı hesablandıqca verginin ödənilməsi.

Vergi ili. Vergi ili hər təqvim ilinin 1 yanvar tarixində başlayır və 31 dekabr tarixində başa çatır.


Vergi ödəyiciləri. Rezident, daimi rezident və daimi yaşayış yeri İrlandiyada olan vergi ödəyicisi yaranma mənbəyindən asılı olmayaraq, bütün əldə etdiyi gəlirdən vergi ödəməlidir. Lakin, bu şəxslərin bəzi vergi kreditləri və çıxılmalar tələb etmək hüququ var. Vergidən tam azadolma vergi ödəyicisinə o zaman verilir ki, onun gəliri müəyyən həddi keçməmiş olsun.


Vergilərin yığılması və ödənilməsi qaydası. Muzdlu işçilər vergini Pay As You Earn (PAYE) sistemi üzrə ödəyirlər. Bu sistem verginin əməkhaqqının ödəmə dövründən asılı olaraq, hər həftə, iki həftədə bir dəfə və ayda bir dəfə işəgötürən tərəfindən tutulmasını və aylıq əsasda vergi orqanlarına köçürülməsini nəzərdə tutur. PAYE sistemi, həmçinin direk​torlara və təqaüdçülərə münasibətdə tətbiq edilir.


Vergi kreditlərinin verilməsi qaydası. İşçilər şəxsi şəraitdən asılı olaraq vergi krediti almaq hüququna malikdirlər, məsələn, nigahda olan şəxslər üçün vergi krediti, PAYE sistemi əsasında işçilərə verilən vergi krediti və s. Bu kreditlər, ümumi əməkhaqqından hesablanan vergi məb​ləğinin azaldılmasına yönəlir.


Ümumi dərəcə normativi. Gəlir məbləği normativ səviyyəyə çata​na​dək, vergi 20% ümumi dərəcə ilə tutulur. Normativ səviyyəni aşan istənilən gəlir məbləği, 42% yuxarı dərəcə ilə vergiyə cəlb edilir. Ümumi dərəcə normativi, gəlir hesablandıqca mənbədə verginin tutulmasından fərqli sxem üzrə vergiyə cəlb edilən gəlir və yuxarı dərəcənin tətbiqi zamanı verilən vergi güzəştləri qədər azaldılmış fərdi vergi dərəcəsinin bir sıra ifadəsidir.


Vergi kreditləri haqqında bildiriş. Vergi kreditləri haqqında bildiriş işçinin ümumi dərəcə normativi, vergi krediti və vergi dərəcəsi göstə​rilməklə, işəgötürənə göndərilən bildirişdir.


Vergi dərəcələri. Hazırda 20% ümumi və 42% yuxarı dərəcə tətbiq edilir.

	Fərdi hallar
	2006-cı vergi ili (avro ilə)

	Nigahda deyil/həyat yoldaşı vəfat etmişdir

işləməyən uşağı yoxdur 
	32000 – 20% dərəcə ilə

Qalan məbləğ 42% dərəcə ilə

	Nigahda deyil/həyat yoldaşı vəfat etmişdir

ailənin yeganə valideyni kimi vergi krediti hüququna malikdir
	36000 – 20% dərəcə ilə

Qalan məbləğ 42% dərəcə ilə

	Ər-arvad (birinin gəliri var)
	41000 – 20% dərəcə ilə

Qalan məbləğ 42% dərəcə ilə

	Ər-arvad (hər ikisinin gəliri var)
	41000 – 20% dərəcə ilə

(yalnız biri üçün məbləğ maksimum

23000 artırıla bilər)

Qalan məbləğ 42% dərəcə ilə


Verginin və əməkhaqqının faizi kimi alınan sosial sığorta mükafatlarının  hesablanması qaydası və ödənilməli olan məbləğ.
Vergi, zəruri hallarda təqaüd fonduna ayırmalar və tibbi xidmətə icbari ayırmalar cıxıldıqdan sonra ümumi əməkhaqqından tutulur. Verginin dərəcəsi gəlirin səviyyəsindən asılıdır. Ödənilməli olan verginin məbləği fərdi hallarla əlaqədar vergi kreditlərinin tətbiqi yolu ilə azaldıla bilər. Əməkhaqqının faizi kimi alınan sosial sığorta mükafatları tətbiq edilən azadolmalar çıxılmaqla, ümumi gəlirə əsasən hər həftə hesablanır. Aşağıda zəruri hesablamaların aparılması üçün hərəkətlər göstərilmişdir.

·  Mənbədən asılı olmayaraq, vergiyə cəlb olunan gəlirin hesab​lanması,

·  Gəlirin səviyyəsindən asılı olaraq vergi dərəcəsinin və ya vergi dərəcələrinin tətbiqi,

·  Fərdi hallardan asılı olaraq vergi kreditlərinin çıxılması,

·  Sosial sığorta mükafatlarının ödənilməsindən hər hansı azadolmalar çıxılmaqla, ümumi gəlirin miqdarına əsasən sosial sığorta mükafatlarının hesablanması.


Sosial sığorta mükafatları (PRSI). Sosial sığorta mükafatları özünə iki elementi daxil edən ödənişdir: sosial sığorta ödənişi və tibbi xidmət ödənişi. Sosial sığorta ödənişləri ölkə əhalisinə sosial müavinətlərin və təqaüdlərin ödənilməsi məqsədilə sosial sığorta fondlarına yönəldilir. Tibbi xidmət ödənişləri tibbi xidmətlərin maliyyələşdirilməsi məqsədilə Səhiyyə və uşaq məsələləri üzrə Departamentə yönəldilir.

9.3.3. Fərdi əmək fəaliyyəti


Vergilələrin fərdi hesablanması. Vergilərin fərdi hesablanması sis​temi vergi ödəyicisinin vergi vəziyyətinə münasibətdə onun özü tərəfindən daha artıq nəzarət və məsuliyyət səviyyəsini nəzərdə tutur. Bu sistem, PAYE sisteminə uyğun vergiyə cəlb edilməyən mənbələrdən gəlir əldə edən və ya qeyd edilən mənbələrdən əldə etdikləri gəlirlərinin bir hissəsi PAYE sisteminə uyğun vergiyə cəlb edilən, gəlir vergisi üzrə öhdəlikləri olan vergi ödəyicilərinə münasibətdə tətbiq edilir.

Aşağıda gəlir vergisi məqsədləri üçün münasibətlərində fərdi hesablama sistemi tətbiq edilən vergi ödəyiciləri və gəlir kateqoriyaları göstərilmişdir.

·  Fərdi əmək fəaliyyəti ilə məşğul olan şəxslər (yəni, öz biznesləri olan şəxslər, o cümlədən, fermerlər, peşəkar və sənət fəaliyyətlərinin nüma​yəndələri);

·  Vergi məbləği tam və ya qismən PAYE sisteminə uyğun ödənə bilməyən mənbələrdən gəlir əldə edən şəxslər, məsələn, renta və ya investisiya gəliri;

·  İrlandiyada qeydiyyata alınmış ofisi olmayan şirkət tərəfindən vergi məqsədləri üçün ölkənin rezidenti olan əməkdaşlarına (yəni, şirkət ölkəyə öz nümayəndəsini göndərir və s.) ödədiyi əməkhaqqı və komisyon mü​kafatlar;

·  Xarici mənbədən alınan gəlir və təqaüdlər;

·  Keçmiş həyat yoldaşına ödənilən alimentlər;

·  Qonorarlar;

·  Səhmlər üzrə müxtəlif opsionların və səhmlərlə digər sxemlərin istifadəsi nəticəsində yaranan mənfəət.


Hesabatların aparılması. Fərdi əmək fəaliyyətini həyata keçirən şəxs fəaliyyətə başladığı gündən fəaliyyətinə dair tam hesabatı aparmalıdır. 

Aparılmalı olan hesabatın növü həyata keçirilən əməliyyatların xarakterindən və miqyasından asılıdır. Kommersiya əməliyyatlarının uçotu kompyuter sistemində aparıla bilər.

Hesabatlar aşağıdakıları əks etdirən mühasibat kitablarını daxil etməlidir:

· Mal və xidmətlərin alışı və satışı;

· Bütün alınan və ödənilən məbləğlər;

· Qeydiyyat elə aparılmalıdır ki, onun hansı məbləğlərə və əməliy​yatlara aid olması aydın olsun.

Eyni zamanda, bütün əlaqəli sənədlər, o cümlədən, hesab-fakturalar, bank çıxarışları, çeklərin kötükləri, qəbzlər və s. saxlanılmalıdır.


Hesabatların saxlanılma müddəti. Vergi müfəttişi digəriləri məs​ləhət gördüyü hallar istisna olmaqla, hesabatların saxlanılma müddəti altı ildir.

Zəruri hesabatların olmamasının nəticəsi. Müvafiq vergi öhdəliyi olduğu halda zəruri hesabatların olmaması və ya onun altı il ərzində saxlanılması tələbinin pozulması vergi cinayəti kimi təsvir edilir. Vergi cina​yəti ittihamı irəli sürüldüyü halda iri məbləğdə cərimə və/və ya həbs cəzası tətbiq edilə bilər.


Verginin ödəmə müddəti. Fərdi əmək fəaliyyəti ilə məşğul olan şəxslər fərdi hesablama sistemi çərçivəsində vergiləri ödəyirlər. Bu sistem çərçivəsində sahibkar borcludur:

· Hər ilin 31 oktyabr tarixindən gec olmayaraq ilkin vergini ödəmək (ödənilməli olan verginin hesablanması);

· Vergi ili başa çatdıqdan sonra bəyannaməni tərtib etmək, lakin, vergi ili başa çatandan sonrakı ilin 31 oktyabr tarixindən gec olmayaraq;

· Vergi bəyannaməsi verildikdən sonrakı 31 oktyabr tarixindən gec olmayaraq verginin qalan hissəsini ödəmək.

9.3.4. Korporativ vergi


Vergi ödəyiciləri. Ölkə rezidenti olan şirkətlər, bəzi istisnalarla, və bölmə və ya agentlik vasitəsilə kommersiya fəaliyyətini həyata keçirən qeyri-rezident şirkətlər.


Vergitutma obyekti. Yaranma mənbəyindən asılı olmayaraq şirkətin bütün mənfəətləri (gəlir və qazancları).


Korporativ verginin dərəcələri:
· 12,5% - Kommersiya gəliri;

· 25% - Qeyri-kommersiya gəliri (o cümlədən, güzəştlər, faiz, xarici gəlir, patent üçün ödənilən royaltilər, digər ödənişlər, ölkədə yerləşən torpaq və binalardan renta gəliri). Bu dərəcəyə, həmçinin mineralların hasi​latı, neft fəaliyyəti və tikinti işlərindən fərqli olan, torpağın bölüşdürülməsi və inkişafı fəaliyyətlərindən əldə edilən gəlir daxildir.

· 10% - Bəzi şirkətlərin mənfəəti 10% dərəcəsi ilə vergiyə cəlb edilir. Bu “istehsalat dərəcəsi” tədricən ləğv olunma prosesindədir, lakin, bəzi şirkətlər üçün 2010-cu ilədək qüvvədədir.

Hesablama əsası. Korporativ gəlir vergisi şirkətin hesabat dövründə əldə etdiyi mənfəətdən həmin dövrdə qüvvədə olan korporativ gəlir vergi​si​nin müvafiq dərəcəsi ilə tutulur.

Əgər, hesabat dövrü ərzində korporativ gəlir vergisinin dərəcəsi dəyişərsə, həmin dövrün mənfəəti vaxt əsasında bölüşdürülür və müvafiq dərəcə ilə vergiyə cəlb edilir.


Hesabat dövrü. Vergi məqsədləri üçün hesabat dövrü 12 aydan artıq olmayan dövrdür və adətən, şirkətin illik hesabatı tərtib edildiyi dövrdür.


Şirkətin kapital artımından əldə etdiyi gəlir. 
        
Şirkətin, torpaq sərəncamından fərqli olan, kapital artımından əldə etdiyi gəlir korporativ gəlir vergisi məqsədləri üçün şirkətin mənfəətinə daxil edilir və adətən, standart gəlir vergisi dərəcəsinə ekvivalent dərəcə ilə vergiyə cəlb edilir.

        
Şirkətin torpaq sərəncamından gəlir kapital artımından gəlir ver​gisinə cəlb edilir və müvafiq olaraq, korporativ gəlir vergisinə cəlb edilən mənfəətə daxil edilmir.


Şirkətin rezidentliyi. Ölkənin rezidenti olan şirkətin, tək İrlalandiya mənbəsindən əldə etdiyi mənfəəti deyil, ümumdünya mənfəəti korporativ vergiyə cəlb edilir. Bu məqsədlər üçün mənfəətin İrlandiyaya gətirilib-gətirilməməsi əhəmiyyət daşımır. 

“Rezident” termini son zamanlaradək qanunvericilikdə əks olun​mamışdır. Ümumi qayda ondan ibarət ki, “mərkəzi idarəçiliyi və nəzarəti” ölkədə həyata keçirilən şirkət buranın rezidenti kimi baxılır. Bu qayda məh​kəmə qərarı nəticəsində müəyyən edilmişdir. Şirkətin mərkəzi idarə​çi​liyi və nəzarəti müəyyən edilərkən nəzərə alınan faktorlar, məsələn, şirkətin siya​sə​tinin mühüm məsələlərinin müəyyən edilməsini, direktorların əksəriy​yətinin harada yaşamasını, əsas sövdələşmələr üzrə danışıqların harada keçirilməsini və şirkətin baş ofisinin harada yerləşməsini daxil edir.

1999-cu il Maliyyə Qanununda edilmiş dəyişikliyə uyğun olaraq, əsasən, ölkədə qeydiyyatdan keçmiş (inkorporasiya) şirkət ölkənin rezidentidir. Lakin, bu qaydaya bir çox istisnalar mövcuddur. İrlandiyada qeydiyyatdan keçmiş şirkət rezident kimi baxılmır, əgər, o, “müvafiq şirkətdir” və həmçinin, ölkədə ticarət edir və ya ölkədə ticarət edən şirkətlə bağlıdır (“ticarət azadolması”). Bundan başqa, vergi sazişinə uyğun olaraq qeyri-rezident kimi qiymətləndirilən İrlandiyada qeydiyyatdan keçmiş şirkət, ölkə rezidenti kimi baxılmır (“saziş azadolması”).


“Müvafiq şirkət” (“Relevant Company”). “Müvafiq şirkət”:

1. Son nəticədə Avropa İttifaqının və ya İrlandiya ilə ikiqat vergi​tut​manın aradan qaldırılması haqqında sazişi olan ölkənin rezidenti tərəfindən idarə olunan şirkətdir;

2. Səhmlərinin əsas hissəsi daimi olaraq Avropa İttifaqının üzvü olan ölkənin və ya vergi sazişi olan ölkənin tanınmış fond birjasının birində və ya bir neçəsində satılan şirkətdir, və ya belə şirkətlə bağlı olan şirkətdir.

Qeyd etmək lazımdır ki, 1999-cu il Maliyyə Qanunu dəyişikliyi mövcud olan qaydanı dəyişməmiş və ləğv etməmişdir. Müvafiq olaraq, mər​kəzi idarəçiliyi və nəzarəti İrlandiyada həyata keçirilən şirkət (İrlan​diyada qeydiyyatdan keçməsindən asılı olmayaraq) hələ də, vergi məqsədləri üçün İrlandiya rezidenti kimi baxılır.


Korporativ verginin ödənilməsi və hesabat öhdəlikləri. Şirkətlərin korporativ verginin ödənilməsi və onun bəyannaməsinin təqdim edilməsi üzrə aşağıdakı öhdəlikləri vardır:

·  Müəyyən edilmiş tarixədək ilkin vergi borcunu hesablayıb və ödəmək;

·  Hesabat dövrü başa çatdıqdan sonra doqquz ay müddətində gəlir bəyannaməsini təqdim etmək (dövriyyəsi 13 milyon avrodan artıq olan şirkətlər/şirkətlər qrupu üçün audit hesabatı və korporativ vergi hesab​lanması daxil olmaqla). Əgər, bu tarix doqquzuncu ayın 21-ci günündən sonrakı tarixə düşərsə, hesabat tarixi doqquzuncu ayın 21-ci gününə keçirilir (21 gün qaydası).

·  Hesabat təqdim edildikdə, yəni hesabat dövrü başa çatdıqdan doqquz ay müddətində, vergi borcunu ödəmək (21 gün qaydası nəzərə alın​maqla).


İlkin korporativ vergi. Şirkət müvafiq hesabat dövrü üçün Baş Yığıcıya ilkin korporativ vergi məbləğini ödəmələdir.

İlkin verginin ümumi məbləği şirkəti hesabat dövrü üçün yekun vergi məbləğinin 90% bərabər olmalı və ya ondan artıq olmalıdır.

Xüsusi şərtlər əvvəlki hesabat dövründə vergi öhdəliyi 50 min avrodan artıq olmayan kiçik şirkətlər üçün mövcuddur.


Korporativ vergi hesabatı. Şirkət hesabat dövrü başa çatdıqdan sonra doqquz ay müddətində həmin hesabat dövrü üzrə bəyannamə təqdim etməlidir (dövriyyəsi 13 milyon avrodan artıq olan şirkətlər/şirkətlər qrupu üçün audit hesabatı və korporativ vergi hesablanması daxil olmaqla). 

Əgər, hesabat təqdim edilməsi müddəti doqquzuncu ayın 21-ci günündən sonrakı tarixə düşərsə, hesabat tarixi doqquzuncu ayın 21-ci gününə keçirilir.

Hesabat ROS sistemi vasitəsilə elektron şəkildə təqdim edilə bilər.


Hesabatın gecikdirilməsi. Əgər, şirkət hesabatı vaxtında təqdim etməzsə, ona cərimə tətbiq edilir.

Cərimə məbləği, hesabat müəyyən edilmiş tarixdən sonra 2 ay müddətində təqdim edilibsə - vergi məbləğinin 5%-ni (maksimum 12 698 avroyadək), 2 aydan artıq müddətə gecikdirilibsə - vergi məbləğinin 10%-ni (maksimum 63 487 avroyadək) təşkil edir.

Bundan başqa, hesabat vaxtında təqdim edilmədikdə, cəriməyə əlavə olaraq bəzi güzəştlərin istifadəsinə məhdudiyyət qoyulur.

9.3.5. Kapital artımından vergi

Kapital artımından vergi əmlakın satışından əldə edilən gəlirlərə münasibətdə tətbiq edilir. Faizlər də daxil olmaqla əmlakın bütün formaları kapital artımından vergi üçün əmlak hesab edilir. 


Əmlakın satışı. Əmlakın satışına daxildir -

· Satış, mübadilə və ya pay şəklində əmlakın digər şəxsə verilməsi;

· Əmlakın qəyyumluğa verilməsi;

· Əmlakdan itkilər, çıxılmalar, müsadirə və ya hüquqlardan imtinaya münasibətdə kompensasiya və ya sığorta ödəmələrindən əldə edilmiş kapitalın məbləği.

Belə ki, əmlakın sahibinin vəfat etməsi bu əmlaka münasibətdə çıxılmalara səbəb olmur. Əlaqəli tərəflər arasında azad alqı-satqı istisna olmaqla, satış həyata keçirildikdə əmlakın dəyəri satış gününə olan bazar qiymətinə bərabər sayılır. 


Məsul şəxslər və vergitutmanın dərəcəsi. Hesabat ilində ölkənin rezidenti və ya qeyri-rezidenti olan bütün şəxslər həmin il üçün əmlakın satışından əldə etdiyi gəlirlərə münasibətdə əmlakın yerindən asılı olaraq vergiyə cəlb olunurlar. Məsuliyyət fərdi şəxslərin, şirkətlərin, qəyyumların və digər şəxslərin üzərinə düşür. 

Daimi yaşayanlar istisna olmaqla, fiziki şəxslər rezidentlər və daimi rezidentlər İralndiya və Birkəşmiş Krallıqdan kənarda yerləşən əmlaklarının satışından əldə edilən gəlirlərə münasibətdə vergiyə cəlb olunurlar və yalnız, o şərtlə ki, bu gəlirlər bu ölkəyə keçirilsin. 

Qeyri-rezidentlər aşağıda adları çəkilən əmlakın satışından əldə edilən gəlirlərə münasibətdə vergiyə cəlb olunurlar:

· Ölkədə yerləşən daşınmaz əmlak, minerallar və ya mineral hüquq​ları (Kontinental şelfin İrlandiyaya məxsus hissəsi daxil olmaqla),

· Şirkətin bu cür əmlak və mineral hüquqlarının böyük hissəsinə malik olan payları (>50%),

· Ölkədə filial və ya agentlik vasitəsilə ticarət fəaliyyəti həyata keçirmək məqsədilə istifadə olunan əmlakın satışı.


Vergitutmanın əsasları. Vergi hər vergi ilinə əsaslanaraq tutulur (məsələn: 1 yanvar – 31 dekabr).


Gəlirlərin hesablanması. Vergi tutulan gəlir “çıxılmalı xərclər” qədər azaldılmış ödəmə məbləğidir, yəni müəyyən qazanc və məsrəflərin dəyəri. Çıxılmalı xərclər, həmçinin inflyasiyaya münasib olaraq nizamlanır (indeksasiya güzəştləri). Bu nizamlamalar yalnız əmlakın satışından sonrakı bir il müddətinə münasib olaraq hazırlanmayıb. İndeksasiya güzəştləri şirkətlər və qeyri-rezidentlər də daxil olmaqla bütün vergi ödəyicilərinə tətbiq edilir. 

Torpaq sahələrinin istismarı zamanı indeksasiya güzəştləri yalnız əldə edilmə gününə olan dəyərə (məsələn: dəyişilməsinə icazə verilməyən dəyər) tətbiq edilir.

Cədvəl 9.1
İrlandiya kapital artımından verginin dərəcələri
	Xarici həyat sığorta siyasəti və offşor fondları üçün

standart dərəcələr
	20% - 40%

	Torpaq
	Şirkət
	Fərdi şəxs

	Yaşayış üçün istifadə olunan torpaqlar:

Alqı-satqı

Digər
	20%

20%
	20%

20%

	Qeyri-yaşayış üçün istifadə olunan torpaqlar:

Alqı-satqı

Digər
	25%

20%
	42%

20%

	İstifadə olunmayan torpaqlar:

Alqı-satqı

Digər
	25%

20%
	42%

20%


Kapitalın əldə edilməsindən vergi

Kapitalın əldə edilməsindən vergi hədiyyə vergisini və miras vergisini daxil edir.


Hədiyyə vergisi və miras vergisi. Hədiyyə vergisi 28 fevral 1974-cü ildə və ya ondan sonra alınmış vergiyə cəlb edilən hədiyyələrə, miras ver​gisi 01 aprel 1975-ci ildə və ya ondan sonra alınmış miraslara tətbiq edilir. Miras – şəxsin vəfat etməsi nəticəsində əldə edilmiş ödənişsiz xeyir​dir, hədiyyə - vəfat etmədən fərqli səbəblər nəticəsində əldə edilmiş ödə​nişsiz xeyirdir.

Vergi hədiyyənin və mirasın vergiyə cəlb edilən dəyərindən tutulur. Vergiyə cəlb edilən dəyər həliyyəyə və ya mirasa daxil olan əmlakın bazar dəyərindən yol verilən borcların və benefisiar tərəfindən aparılmış bütün zəruri ödənişlərin çıxılması yolu ilə müəyyən edilir.

Hədiyyə və mirasın dəyəri müəyyən edildikdən sonra, ödəniləcək verginin məbləği həmin dəyərin müəyyən edilmiş vergidən azad olunan həddin keçib-keçməməsindən asılı olacaq. 

Vergi dərəcəsi aşağıdakılardır:


- Hədd məbləği     –  (0) sıfır.


- Artığı                   – 20%.

Hədiyyə və miras vergisi məqsədi üçün, hədiyyə və miras verən şəxslə (yəni, Təqdim edən (Disponer)) hədiyyə və mirası alan şəxs (yəni, Alan (Beneficiary)) arasındakı münasibətlərdə, “hədd qrupu” adlanan vergidən azad olunan maksimum hədd müəyyən edilmişdir. Hazırda üç “hədd qrupu” mövcuddur. “Hədd qrupları” İstehlak Qimətləri İndeksinə uyğun olaraq indeksasiya edilir. Aşağıda 2004, 2005 və 2006-cı illər üçün “hədd qrupları” göstərilmişdir.

	Qrup
	Təqdim edənlə əlaqə
	Qrup həddi

	
	
	2004

 (indeksasiya-dan sonra)
	2005

(indeksasiya-dan sonra)
	2006 (indeksasiya-

dan sonra)

	A
	Oğul/Qız
	€ 456 438
	€ 466 725
	€ 478 155

	B
	Valideyn/Qardaş/Bacı/Qardaş

qızı/Bacı qızı/Qardaş oğlu/

Bacı oğlu/Nəvə
	€ 45 644
	€ 46 673
	€ 47 815

	C
	A və B qruplarından fərqli

əlaqələr
	€ 22 822
	€ 23 336
	€ 23 908


İrlandiya əmlakının hədiyyə və mirası təqdim edənin rezident və ya İrlandiyada daimi yaşayış yeri olub-olmamasından asılı olmayaraq vergiyə cəlb edilir. Xarici əmlak təqdim edən və ya alan müvafiq vaxtda İrlan​diyanın rezidenti və ya daimi rezidenti olduğu halda vergiyə cəlb edilir.

Hədiyyə və miras vergisindən müxtəlif azadolmalar nəzərdə tutulub. Məsələn, benefisiar tərəfindən təqdim edəndən istənilən bir il ərzində alınmış € 3000 məbləğində hədiyyə ər-arvadın biri birinə verdiyi hədiyyə və ya miras kimi vergidən azad edilir. Bundan başqa, xeyriyyəçilik fəa​liy​yətinə, təqaüd müavinətlərinə və s. münasibətdə azadolmalar mövcuddur. 

Azadolmalara əlavə olaraq, müəyyən şərtlərə əməl edildiyi halda bəzi güzəştlər mövcuddur, məsələn:

·  Kənd təsərrüfatı güzəştləri. Bu güzəşt kənd təsərrüfatı əmlakının dəyərinin azaldılmasına təsir göstərir.

· Biznes güzəşti. Bu güzəşt tətbiq edilərək biznes əmlakının dəyərini azaldır.

9.3.6. Əlavə dəyər vergisi

ƏDV – istehlak vergisidir. O, qeydiyyatdan keçmiş ticarətçilər tərəfindən təchiz etdikləri mallar və xidmətlərdən yığılır.

ƏDV qeydiyyatı. Mal dövriyyələri müəyyən edilmiş həddi keçən, biznes və ya ona yardım məqsədilə malları və xidmətləri təchiz edən şəxslər ƏDV qeydiyyatından keçməli və hesabat təqdim etməlidirlər. 

Əsas illik hədlər aşağıdakılardır:

·  € 27 500 – xidmətləri təchiz edən şəxslər üçün;

·  € 55 000 – malları təchiz edən şəxslər üçün.


Ölkədə qeydiyyatdan keçmiş və mal dövriyyələri müəyyən edilmiş həddi keçməyən şəxslər qeydiyyatdan keçə bilərlər.


Azadolmalar. Bəzi mallar və xidmətlər ƏDV-dən azad edilir. Ümumiyyətlə, belə malları və xidmətləri təchiz edən şəxslər, məsələn, mək​təblər, universitetlər və xəstəxanalar, ƏDV məqsədləri üçün azad edilmiş kimi baxılırlar. Bu o deməkdir ki, qeyd edilən şəxslər həyata keçirdikləri alışlar zamanı ƏDV ödəyirlər, lakin, onların ƏDV qeydiyyatından keçmək və hesabat təqdim etmək öhdəlikləri yoxdur.     


Dərəcələr. Hazırda qüvvədə olan dərəcələr – mallara və xidmətlərə uyğun olaraq, sıfır dərəcə, 4,8%, 13,5% və 21%-dir.


ƏDV hesabatları. ƏDV qeydiyyatından keçmiş bütün şəxslər, ölkə ərazisində satdıqları vergiyə cəlb edilən mallara və göstərdikləri xidmətlərə görə ƏDV ödəməlidirlər. 

Mövcud olan sistem ticarətçilərə satışdan ödənilməli olan vergidən alışlar zamanı ödənilmiş vergilərin çıxılmasına imkan verir. Bu kredit, bəzi istisnalarla, fəaliyyətlə bağlı bütün alışlara şamil edilir. İstisnalar əsasən avtomobillər, yanacaq, yemək, əyləncə xərcləri və ticarətçinin vergi ödəyicisi olmayan məqsədlər üçün istifadə etdiyi mallara və xidmətlərə aiddir. ƏDV üzrə adi veritutma dövrü iki təqvim ayıdır (məsələn, yanvar/fevral, mart/aprel və s.). ƏDV bəyannamələri hər vergi dövrü üçün, növbəti ayın 19-dək təqdim edilməli və vergi ödənişləri bəyannaməyə əlavə edilməlidir. 

İldə bir dəfə, ticarətçilər ƏDV dərəcələri göstərilməklə, öz alışları və satışları barədə ətraflı məlumatlar göstərilməklə daha təfsilatlı hesabat təqdim etməlidirlər (ticarət təfsilatı bəyannaməsi adlanır). Ticarətçilər, istə​dikləri halda, bu bəyannaməyə əsas kimi, özləri hesabat dövrünü müəyyən edə bilərlər.

ƏDV ödənişləri az məbləğdə olan ticarətçilər üçün, bəyannaməni ildə bir dəfə təqdim etmək icazəsi verilə bilər (iki ayda bir dəfə təqdim edilən bəyannamə əvəzinə). Birbaşa debit yolu ilə ödənişi aparan tica​rət​çilər də bu vasitədən istifadə edə bilər. Onlar, həmçinin ticarət təfsilatı bəyan​naməsini təqdim etməlidir.


İdxal və ixrac ƏDV-si. 1 yanvar 1993-cü ildən başlayaraq, Avropa İttifaqı üzvü olan ölkələr arasında idxal və ixrac konsepsiyası, yeni, Birlik daxilində təchizatlar konsepsiyası ilə əvəz edilmişdir. Bu sxemin əsas xüsusiyyətləri aşağıdakılardır:

· Üzv-ölkələr arasında ticarət zamanı vergi məqsədləri üçün sərhədə nəzarət, qəbzlər və rəsmiyyətlər ləğv edilmişdir;

· Üzv-ölkələrin hansında ƏDV məqsədi üçün ticarətçilərin qey​diy​yat​dan keçməsindən asılı olmayaraq, onlar arasında malların satışı sıfır dərəcəlidir;

· Digər Üzv-ölkədən alınmış mal üzrə giriş nöqdəsində ƏDV-nin ödənilməsi, təxirə salınmış haqq-hesab sistemi ilə əvəz edilmişdir və bunun vasitəsilə ticarətçilər ƏDV haqq-hesablarını ƏDV bəyannamələrində göstərirlər, Ölkədə malların alışı vergi hadisəsidir, və 

· Ticarətçilər vaxtaşırı bəyannamə təqdim edərək, digər Üzv-ölkə​lərdə olan müştərilərinə satışlarını tam göstərməlidirlər.


İxrac satışları (Aİ ölkələrindən kənara) tamamilə ƏDV-dən azaddır.

İdxal malları (Aİ ölkələrindən kənardan) ölkə daxilində həmin mallara tətbiq edilən dərəcə ilə eyni dərəcədə ƏDV-yə cəlb edilir. Bir qayda olaraq, ƏDV idxal nöqtəsində ödənilməlidir. Lakin, təsdiq edilmiş idxalçılar təxirə salınmış ödəniş sxemində iştirak edə bilərlər və bu halda ƏDV idxal ayından sonrakı ayın 15-də ödənilir.

Cədvəl 9.2
İrlandiyanın 2005-ci il üzrə vergi daxilolmaları
	Vergi növləri
	Daxilolma

(min avro ilə)

	Gömrük rüsumları
	225 000,0

	Aksizlər
	5 235 000,0

	Kapital artımından vergi
	1 965 000,0

	Kapital əldə edilməsindən vergi
	250 000,0

	Gerb yığımı
	2 630 000,0

	Gəlir vergisi
	11 400 000,0

	Korporativ vergi
	5 470 000,0

	Əlavə dəyər vergisi
	12 125 000,0

	Yığımlar
	10 000,0

	Cəmi
	39 310 000,0


9.3.7. Vergi peşəkarları


İrlandiyada, vergi ödəyiciləri olan müştəriləri adından çıxış edən geniş sahəli vergi peşəkarları (mühasiblər, vəkillər, vergi məsləhətçiləri, işgüzarlar və ekspeditorlar), Gəlirlər İdarələri ilə qarşılıqlı əlaqədədirlər. Bu vergi peşəkarları çox müxtəlif funksiyaları yerinə yetirirlər. 


Müxtəlif peşəkarlar bir çox vergi məsləhəti verir və ya öz peşəkarlıq fəaliyyətləri ilə vergilərin ödənilməsində iştirak edirlər. Misal üçün, mü​hasiblər, biznes sövdələşmələri və daxili audit üzrə məsləhətçilər; mü​vəkkil vəkillər və biznes sövdələşmələri, əmlak və hüququn başqasına həvalə edilməsi, əmlakın idarə edilməsi və məhkəmə çəkişmələri məsələləri üzrə məsləhət verən vəkillər; auksionçular və kapital sövdələşmələri üzrə məs​ləhət verən daşınmaz əmlak agentləri, və gömrük məsələləri üzrə məsləhət verən gömrük agentləri. Bu fəaliyyətin hər biri vergi məsləhətinin müəyyən formasını daxil edir və hər peşəkar “vergi peşəkarı” kimi qiymətləndirilə bilər, və onların hər biri vergi administrasiyasının və sisteminin işində mühüm rol oynayır.


Adətən, muzdla işləməyən insanların çoxu, yəni, biznes fəaliyyəti ilə məşğul olanlar, sənətkarlar, şirkətlər və onların direktorları, mühasibləri vergi peşəkarı və ya Gəlirlər İdarəsi ilə məşğul olan “agent” kimi istifadə edirlər. Bu təmsilçilik, hətta kiçik biznes üçün, yüksək səviyyədədir, ona görə ki, vergi administrasiyası müəyyənləşdirilmiş (vmenennıy) gəlir sistemini istifadə etmir. Kommersiya fəaliyyəti ilə məşğul olan bütün şəxs​lər “artan yekun” əsasında biznes hesabatlarını hazırlamalıdır və bunun özü mühasib xidmətini tələb edir.


Vergi peşəkarları PAYE vergi ödəyiciləri ilə ümumiyyətlə iş görmürlər, ona görə ki, belə vergi ödəyiciləri tərəfindən illik bəyannamə təqdim edilməsinə dair heç bir hüquqi tələb yoxdur. Bu, hətta, yüksək əməkhaqqı alanlara aiddir.


İrlandiyada vergi peşəkarlarının çoxu “vergi praktikləri” və ya “agentləri” kimi fəaliyyət göstərirlər və təxminən 5000 belə “agent” vergi bəyan​naməsini hazırlamış kimi çıxış edəndə Gəlirlər İdarəsində geydə alınır.


Belə agent təmsilçiliyinin yüksək səviyyəsi nəticəsində İrlandiyada vergi ödəyiciləri Gəlirlər İdarəsi ilə mübahisələrin qarşısını almamaq meylindədirlər və daha çətin biznes sövdələşmələrində iştirak edirlər və vergi peşəkarlarını bu məqsədlərlə istifadə edirlər.


Vergi ödəyiciləri üçün digər dəvət – son zamanlar hüquq şirkət​lərində vergitutma şöbələrinin açılmasıdır. Həmçinin, bir çox şirkətlər əsas vergitutma məsələləri üzrə ixtisaslaşan vəkilləri xidmətlərində saxlayırlar və artıq vəkillər yalnız kapitalın vergiyə cəlb edilməsi və miras vergisi məsələləri kimi ənənəvi vergi məsələləri ilə məşğul olmurlar. İlk növbədə İrlandiyanın Cinayət Aktivləri Bürosunun (cinayət yolu ilə əldə edilmiş gəlirləri təqib edən xüsusiləşdirilmiş multi-agentlik) fəaliyyəti nəticəsində, əvvəllər ənənəvi olaraq vergiyə cəlb etmə ilə bağlı işlərlə məşğul olmayan peşəkar vəkillər, artıq Gəlirlər İdarəsi ilə bağlı mülki və cinayət işləri üzrə məhkəmə işlərində vergi ödəyicilərini daha çox təmsil edirdilər.


Hüquq peşəsində artan rəqabət, müxtəlif peşələr arasındakı fəaliyyət sahəsinin səviyyəsinə dair bir sıra problemləri qaldırmışdır. Mühasiblər belə hesab edirlər ki, gələcəkdə, vəkillər Gəlirlər İdarəsinin sorğularına münasibətdə müştərilərinin müdafiəsi üçün huquqi imtiyaz tələb edə bilərlər və bu bəzi hallarda ədalətsiz rəqabət üstünlüyünə səbəb olar.


1995-ci ildə qüvvəyə minən qanunvericilikdən sonra fəaliyyət sahə​sində olan çatışmazlıqlar ziddiyyətlər əmələ gətirmişdir. Həmin qanun​vericiliyin tələblərinə əsasən, şirkətin auditorları və ya vergi məsləhətçiləri, şirkətin vergi pozuntuları haqqında xəbər tutduqda, ilk növbədə vəziyyət barədə Gəlirlər İdarəsinə məlumatın verilməsini şirkətdən xahiş etmə​liydilər. Əgər, şirkət imtina edirdisə, auditor/vergi məsləhətçisi üç il müd​dətinə şirkətin auditoru və ya vergi məsləhətçisi kimi fəaliyyətini dayan​dırmalıydı. Əgər, istefaya çıxmalı olan məsləhətçi auditordursa, o istefası barədə şirkətə məlumat verməli və istefa barədə bildirişin surətini Gəlirlər İdarəsi Komissionerlərinə göndərməliydi.     

Gəlirlər İdarəsinin strategiyası. 

Vergi peşəkarları ilə işlərin qurulması strategiyası Gəlirlər İda​rəsinin 2005-2007-ci illər üçün Rəsmi Strategiyasında əksini tapmışdır. Bu əməkdaşlıq və yoldaşlıq qurğusu strategiyası adlandırılır. Nəzərə alaraq ki, “vergi peşəkarları” ifadəsi müxtəlif rol və vəzifələri icra edən insanları əhatə edir, vergi administrasiyası strateji işlərinin təmin edilməsi üçün çox​tərəfli suallara cavabın alınmasına məcburdur. 


Gəlirlər İdarəsinin vergi peşəkarları ilə münasibətləri son 20 il ərzində inkişaf etmişdir. 1988-ci ildə İrlandiyada biznes fəaliyyətləri üçün Özünüqiymətləndirmə sisteminin tətbiqinədək, bu münasibətlər rəqabət xarakteri daşıyırdı və qarşılıqlı inamsızlıq və şübhələrlə xarakterizə edilirdi.


Bu gün, bunun tam əksidir. Bu gün, dəstək, xidmət və məsləhət – normadır. Gəlirlər İdarəsi etiraf edir ki, vergi peşəkarları əsas rol oynayırlar və buna görə, bu geniş birliklə münasibətlərin qurulması üçün vergi administrasiyası geniş məsləhət mexanizmlərini yaradmışdır.        

Qanunlara əməl edilməsinin yaxşılaşdırılması məqsədilə

vergi peşəkarları ilə əlaqələr

İrlandiyada vergi ödəyicilərinin əksəriyyəti bu və ya digər şəkildə vergi peşəkarlarının xidmətlərindən istifadə edirlər və bu səbəbdən onlar İrlandiya vergi sistemində mühüm rol oynayırlar. Sistemin rahat idarə​edil​məsində etdikləri köməkliklə yanaşı, onlar öz müştərilərinə təsir və ver​gilərin könüllü ödənilməsi sahəsində aparıcı rol oynayırlar. Bu təsir, onların vergi sistemi sahəsində biliklərinin peşəkarlıq səviyyəsindən asılı olaraq müsbət və ya mənfi ola bilər. 


Özlərinin nümayəndəlik orqanları vasitəsilə, vergi peşəkarları, həmçinin vergi sisteminin inkişafında mühüm rol oynayırlar. Onlar vergi sisteminin və vergi administrasiyasının hərəkətlərinin ədalətli olmasına dair ictimai rəyin və münasibətin formalaşdırılmasına təsir göstərirlər. 


Onların təsir rolunu və vergi ödəyicilərinin hərəkətlərinə təsir sahəsində özünəməxsus yerlərini nəzərə alaraq, vergi orqanları etiraf edir ki, vergi orqanlarının aşağıdakı korporativ məqsədinə nail olması sahəsində onlar əsas komponentlərdən biridir:


“Hər kəsin öz vergi və gömrük öhdəliyinin yerinə yetirməsini təmin etmək”.


Buna görə, vergi orqanları vergilərin könüllü ödənilməsinə nail olmaq üçün vergi peşəkarlarının cəlb olunmasına və onlarla əlaqələrə çox vaxt ayırır.


Nizamlama qaydaları. İrlandiyada nizamlama qaydaları məhduddur. Burada vergi ödəyicisinin nümayəndəsi kimi çıxış etmək üçün hər hansı ixtisasa malik olmaq və ya hər hansı peşəkar orqana üzv olmaq mütləq deyil. Həmçinin, vergi peşəkarları hər hansı mərkəzi nizamlama orqanında qeydiyyatdan keçməli deyillər. Lakin, əksəriyyət vəkillər, mühasiblər, vergi məsləhətçiləri kimi peşəkar olmaq və ya təsdiq edilmiş vergi ixtisasına malik olmaq istəyir.


İstənilən şəxsin vergi ödəyicisinin nümayəndəsi kimi çıxış etmək imkanına baxmayaraq, eyni zamanda, vergi öləyicisinin nümayəndəsi və ya vəkili kimi vergi peşəsinin rolu İrlandiyanın vergi məcəlləsində əks olunmuşdur. Buna əsasən, vəkillər, müvəkkillər, mühasiblər və vergi məsləhətçiləri kimi vergi peşəkarlarına yalnız vergi appelyasiyaları prosesində vergi ödəyicilərini təmsil etmək imkanı verilir.


Baxmayaraq ki, vergi peşakarları hakimiyyət orqanlarının səla​hiyyətləri ilə birbaşa olaraq nizamlanmır, vergilərin ödənilməsini tən​zim​ləyən ümumi məsələlər son illər İrlandiyada ciddi diqqət obyekti ol​muşdur. Nizamlama islahatlarının əksəriyyəti yeni korporativ qanun​vericiliyində cəmlənmiş və 2002-ci il Sarbanes-Oxley Qanunu ilə təsdiq edilmişdir.


Yeni korporativ qanunvericilik audit peşəsi üçün daha yaxşı özünü-nizamlama və daha yaxşı peşəkar qaydalarının təmin edilməsi məqsədilə qəbul edilmişdir. Audit və mühasib peşələrinin yüksək peşəkarlıq stan​dardlarının yüksəldilməsi üçün peşəkar mühasib təşkilatlarına nəzarət və onların üzvlərini nizamlamaq və nəzarət etmək məqsədilə İrlandiya Audit və Mühasibat Nəzarəti Orqanı (IAASA) yaradılmışdır. Bu peşəkar or​qanların tədqiqat və intizam prosedurlarına nəzarətin təmin edilməsini daxil edir.


Bu islahatlar İrlandiyada baş vermiş müxtəlif maliyyə qalma​qal​larının araşdırılmasının nəticəsi olmuşdur. Ən məhşur qalmaqal, 1990-cı illərin sonunda baş vermiş maliyyə institutları tərəfindən saxta qeyri-re​zi​dent depozit hesablarından faizlər üzrə mənbədə verginin tutulmaması nəticəsində küllü miqdarda vergidən yayınma halları üzrə baş vermiş qalmaqal olmuşdur. Bu, vergidən yayınmadan sonra Parlament tərəfindən Depozit Faizlərindən Verginin Tutulmasına dair şərhin hazırlanmasına dair sorğunun verilməsinə səbəb olmuşdur. Nizamlamanın və audit peşəsini nizamlayan peşəkar qaydaların səmərəliyinə dair dövlətin ciddi narahatlığı olmuşdur. Qalmaqalın ictimai araşdırılması müstəqilliyin (harada ki, mühasib şirkətləri eyni şirkətin həm auditoru, həm də vergi məsləhətçisi kimi fəaliyyət göstərirdilər) ciddi problemlərini ön plana çəkmişdir.


2004-cü ildə qəbul edilmiş yeni Pulların Yuyulması haqqında qanunvericilikdə müxtəlif peşəkarlar tərəfindən vergidən yayınma halları daxil olmaqla, şübhəli sövdələşmələr haqqnda məlumatın verməməsinə görə əlavə tələblər və sanksiyalar əks olunmuşdur. 


Vergidən yayınmada köməkliyə və iştiraka dair qanunvericilikdə olan boşluqlar aradan qaldırılmışdır. Bu yeni şərtlər böyük sahəni əhatə etmiş və mümkün olaraq, vergi işində formal və ya qeyri-formal iştirak edən və vergi qanunlarının pozulmasında başqalarına köməklik edən, istənilən şəxsi əhatə edə bilər.


Nəzərə alaraq ki, vergidən yayınmada köməklik edənlər üçün yeni hüquqi nəticələr yaranmışdır, demək olar ki, vergi peşəkarlarının qanun tələblərinə daha çox riayət etməklərinin təmin edilməsi istiqamətində bir addım atılmış və bu, dolayı yolla, vergi ödəyiciləri tərəfindən qanuna riayət edilməsinə təminat olmuşdur.


Vergi orqanları tərəfindən vergi peşəkarlarının özlərinin vergi öhdəliklərinin yerinə yetirilməsi məsələsinə ciddi diqqət yetirilmiş, və hətta, vergidən yayınmış iki mühasib barədə məhkəmədə iddia qaldırılmış və onlardan biri cinayət məsuliyyətinə cəlb edilmişdir.


Vergilərin könüllü ödənilməsinə təsir. Gəlirlər İdarəsinin vergi peşəkarları ilə işinin aydın faydalarından biri, onların vergilərin könüllü ödənilməsinə göstərə biləcəkləri təsirdir. Vergi organları vergi peşə​kar​larının vergilərin könüllü ödənilməsinə təsirini çox ciddi hesab edir, ona görə ki, vergi peşəkarları vergi ödəyicilərinin vergi administrasiyası ilə mü​na​sibətdə çox vaxtı yeganə vasitəsi olur.


Eyni zamanda, vergi peşəkarları da bunun belə olmasında maraq​lıdırlar. “Verginin könüllü ödənilməməsi” nəinki Gəlirlər İdarəsi üçün vergilər şəklində pul vəsaitlərinin itirilməsidir, bu həmçinin, vergi ödə​yicisini, müştərini, tutulduğu halda ciddi itkilər riski ilə üzləşdirir. Belə olduğu halda vergi peşəkarları nə əldə edir? Onlar, çox guman ki, müştərini itirir və onlar, çox güman ki, gördükləri işin haqqını ala bilməyəcəklər və əziyyətlə rastlaşacaqlar. Həmçinin, Gəlirlər İdarəsi risklərin qiymət​lən​dirilməsini yaxşılaşdırdığına görə, vergiləri kənüllü ödəyən vergi ödə​yiciləri, çox guman ki, narahat edilməyəcək, vergilər könüllü ödənilmədiyi hallarda isə, Gəlirlər İdarəsinin təsiri davam edəcək və maliyyə xərclərinə gətirib çıxaracaq. Beləliklə, vergi ödəyicisi tərəfindən vergilərin könüllü ödənilməsi qarşılıqlı maraqdadır.


Vergi ödəyiciləri ilə agentlər vasitəsilə əlaqələrin qurulması Gəlirlər İdarəsinin inzibatçılıq xərclərini kifayət qədər azaldır. Belə ki, vergi peşəkarları olmadığı halda, vergi administrasiyası, 5000 vergi peşəkarı əvəzinə, 460 000 sahibkar və 130000 korporativ vergi ödəyicisi ilə qar​şılıqlı əlaqədə olmaq məcburiyyətində olacaqdı. Bu xərclərin küllü miq​darda artmasına səbəb olardı, ona görə ki, əlavə əlaqələr üçün daha çox işçi tələb olunur. 


Bu, həmçinin, bütün vergi ödəyiciləri tərəfindən öz fəzifələrini anlamalarının təmin edilməsində Gəlirlər İdarəsi üçün ciddi çətinliklər yaradardı və vergilərin könüllü ödənilməsinə mənfi təsir göstərərdi.


Bu səbəbdən, vergi administrasiyası, vergi peşəkarlarının müştəriləri tərəfindən vergilərin künüllü ödənilməsi öhdəliyinin yerinə yetirilməsində vergi peşəkarlarının işinin asanlaşdırılması üçün bütün mümkün işləri görür və müştərilər tərəfindən vergilərin könüllü ödənilməsinə nail olmaq üçün müxtəlif xidmətlər və dəstək tədbirlərini həyata keçirir. 


Vergi peşəkarlarına dəstək və xidmət göstərilməsi. Gəlirlər İdarəsinin müştərilərə göstərdiyi xidmətlərdə vergi peşəkarlarına böyük diqqət yetirilir.


Aşağıda Gəlirlər İdarəsi tərəfindən vergi peşəkarlarının işinin asanlaşdırılması üçün görülən işlərdən misallar göstərilib.


Daha sadə təşkilati struktur. Gəlirlər İdarəsinin yeni strukturunda vergi ödəyicisinə aid bütün vergilər bir idarə tərəfindən emal edilir. Buna qədər vergi ödəyicisi (və ya vergi peşəkarı), vergi növündən asılı olaraq bir çox idarələrlə əlaqədə ola bilərdi.


Yeni struktur vergi peşakarı üçün onun müştərisi tərəfindən ver​gilərin könüllü ödənilməsi öhdəliyinin yerinə yetirilməsini çox asanlaşdırır. Lakin, strukturun yenidən qurulması dövründə bəzi problemlər olmuşdur. Müəyyən dövr ərzində vergi peşakarlarının müştərilərinin hansı idarə ilə işləyəcəklərində qeyri-müəyyənlik var idi. Müxtəlif peşəkar orqanlarla əla​qələr və əməkdaşlıq nəticəsində, mövcud olan çətinliklərin aradan qal​dırılması üçün praktiki tədbirlər görülmüşdür.


Bu tədbirlərin bəziləri aşağıdakılardır:

·  Əlaqə nöqtəsi. Gəlirlər İdarəsi ilə münasibətlərdə çətinlikləri olan vergi peşəkarları üçün hər bir regionda xüsusi əlaqə nöqtəsi mövcuddur. Bu əlaqə şəxslər çətinliklərin araşdırılması üçün səlahiyyətlidilər.

·  Əlaqə lokatoru. Gəlirlər İdarəsinin internet saytında “Əlaqə loka​toru” adlanan alət mövcuddur və bu alətdən istifadə etməklə, vergi ödə​yicisinə hansı vergi idarəsi tərəfindən xidmət gəstərildiyi haqqında məlumat əldə etmək olar.


Məlumat alətləri. Gəlirlər İdarəsinin strategiyası aydın və vaxtında olan əlaqənin təmin edilməsindən ibarətdir. Aşağıda istifadə edilən mə​lumat alətlərinin bəziləri göstərilmişdir.

· Gəlirlər İdarəsinin internet saytında Vergi Praktiki səhifəsi

· Vergi Brifinqi, vergi peşəkarlarına ünvanlanmış ayda iki dəfə buraxılan jurnal

· Elektron Brifinq, qeydiyyatda olan bütün vergi peşəkarları üçün birbaşa e-mail brifinq xidməti.


Texnologiya. Texnologiyaların imkanlarından mümkün qədər yüksək səviyyədə istifadə etməklə, Gəlirlər İdarəsinin Onlayn Xidməti (Revenue Online Service - ROS) adlı elektron məlumat xidməti vasitəsilə daha yaxşı xidmətin göstərilməsi imkanı yaranır və, eyni zamanda, vergilərin könüllü ödənilməsi vaxtı və vergi administrasiyasının xərcləri azalır. Bu vergi peşəkarları üçün qeydiyyatı və ödənişi asanlaşdırır və xərcləri aşağı salır.


Məsləhət. Vergi administrasiyası son nəticədə vergi sisteminə görə məsuliyyət daşımasına və son qərar qəbul etməsinə baxmayaraq, Gəlirlər İdarəsi hesab edir ki, vergi peşəkarları ilə əməkdaşlıq və qarşılıqlı anlaşma olduqda, işlər daha səmərəli yerinə yetirilə bilər. 


Həm Gəlirlər İdarəsinin, həm də vergi peşəkarlarının vergi ödəyicilərinin biznes və şəxsi həyatlarının bütün sahələrində sağlam fikirin və şəffaflığın təmin edilməsində qarşılıqlı maraqları vardır. Gəlirlər İdarəsi hesab edir ki, məsləhət çox vacibdir və onun strategiyası ondan ibarətdir ki, o, dinləyir, fikir və ideya mübadiləsi aparır və ideyalar irəli sürür. 


Gəlirlər İdarəsi, həmçinin hesab edir ki, peşəkarların praktiki iş perspektivlərinin əldə edilməsi və onların təcrübəsinin öyrənilməsi vacib​dir. Bəzi hallarda, daha məlumatlı praktiki baxış, mövcud qanunvericiliyin anlaması və çətinlikləri haqqında aparılan daxili diskussiyalardan daha qiymətlidir.


Rəsmi İşçi qrupu – TALC.  Gəlirlər İdarəsinin işçiləri ilə vergi peşə​karları arasında bütün səviyyələrdə gündəlik əsasda əməkdaşlığın möv​cudluğuna baxmayaraq, Gəlirlər İdarəsinin digər nümayəndəlik orqanlar ilə münasibətləri rəsmi olaraq əsasən Vergi Administrasiyası və Əlaqə Komitəsi vasitəsilə həyata keçirilir. Bu qrup TALC kimi tanınır. Lakin, Gə​lirlər İdarəsi, həmçinin müxtəlif nümayəndəlik orqanlar ilə ikitərəfli görüşlər də keçirir. 


TALC –  üz-üzə rəsmi İşçi qrupudur və 1989-cu ildə təsis edil​mişdir. Bu qrupa həm Gəlirlər İdarəsinin, həm də müxtəlif peşəkar orqan​ların yüksək nümayəndələri daxildir. TALC-ın əsas məqsədi vergi təc​rübələrinin sadələşdirilməsi və birləşdirilməsi və fikir mübadiləsinin aparılması üçün daimi məsləhət forumunun təmin edilməsidir. 


Ötən illər ərzində forum çərçivəsində müxtəlif altkomitələr yara​dıl​mışdır və hal hazırda Audit, Sadələşdirmə və Yığım məsələləri üzrə altko​mitələr mövcuddur.


Məsləhət prosesinin yaxşı işləməsinin nümunəsi kimi Audit Qaydaları Toplusunu gətirmək olar. Bu sənəd vergi orqanı tərəfindən keçi​rilən audit zamanı tətbiq edilən prosedurların detallarını açıqlayır.


Gəlirlər İdarəsinin əsas korporativ idarəetmə sənədi olan, 2005-2007-ci illər üçün yeni Rəsmi Strategiyanın hazırlanması zamanı, vergi peşəkarları ilə, həmçinin, məsləhətləşmələr aparılmışdır. 


Gəlir İdarəsinin xeyirləri. Təcrübəçilərin İrlandiyada könüllü vergi ödənilməsi mədəniyyətinin yaradılmasında və inkişafında mühüm rolu ilə yanaşı, onlar, həmçinin vergi administrasiyasının bir sıra əsas dəyişikliklərinin mühüm katalizatoru və yardımçısı olmuşlar.


Gəlirlər İdarəsi son 10 il ərzində ən çox inkişaf edən iqtisa​diy​yatların biri ilə ayaqlaşmaq üçün bu dəyişiklikləri etməliydi, və bu inkişaf bir çox sahələrdə dəyişiklərə gətirib çıxarmışdır, xüsusilə:

· Vergi ödəyicilərinin sayının artması;

· Daha mürəkkəb maliyyə və investisiya profilli vergi ödəyiciləri.


Bütün dəyişiklər vergi administrasiyasının resurslarının sabit qalması şəraitində baş vermişdir. Vergi peşəkarlarının köməkliyi ilə, Gəlirlər İdarəsi proses və prosedurlarda cəmləşmiş, dəyişikliklərə könlü olmayan, donmuş strukturlu və əsasən müştərilərinin ehtiyaclarına biganə olan bir təşkilatdan, indi müştərilərini cəmləşdirən, özünün əsas fəaliyyətində daha səmərəli, çevik strukturlu, riskləri idarə edən və ruh yüksəkliyi ilə irəli baxan bir təşkilata çevrilmişdir.


Elektron qeydiyyat – Gəlirlər İdarəsinin Onlayn Xidməti. Gəlirlər İdarəsinin Onlayn qeydiyyat Xidməti görünməmiş uğur olmuşdur. Peşəkarlarla davam edən dialoqun inkişafı bunun əsas səbəbi olmuşdur. Elektron qeydiyyatın məcburi olmamasına baxmayaraq, ötən il sahibkar vergi ödəyicilərinin 53%-dən çoxu onlaynda qeydiyyatdan keçmişlər. Bu il bu rəqəmin 60%-dən artıq olması gözlənilir. Bu ona görə baş vermişdir ki, qeydiyyata alınmış bəyannamələrin çoxu, Gəlirlər İdarəsinin elektron qey​diyyatının uğurunda fəal iştirakçı olmuş vergi peşəkarları tərəfindən təqdim edilmişdir.


Nəticədə həm Gəlirlər İdarəsi, həm də peşəkarlar istər xidmət, is​tərsə də xərc baxımından böyük xeyir əldə etmişlər. Vergi peşəkarları elektron qeydiyyat sisteminin ən böyük tərəfdarı olmuşdur və Gəlirlər İda​rəsi bu sistemin daha da inkişaf etdirilməsi üçün onlarla birgə fəaliyyəti davam etdirir. 


Gəlirlər İdarəsinin təşkilinin yenidən qurulması. 2003-cü ildə Gəlirlər İdarəsinin strukturunun yenidən qurulması nəticəsində vergi peşə​karları onlara xidmətlə bağlı yaranmış cətinliklərin öhdəsindən gəlmişlər. Vergi ödəyicilərinin yeni rayonlar və ərazilərə bölüşdürülməsi, yubanma və əlaqə nöqtələrinin itirilməsi kimi, problemləri yaratmışdır. Lakin, yerlərdə mövcud olan yaxşı məsləhət mexanizmləri və mövcud olan yaxşı şəxsi münasibətlər, hər iki tərəfdən anlaşılmanı və yaranan problemlərin tez bir zamanda həll edilməsini təmin etmişdir.


Qarşıda duran problemlər. Gəlirlər İdarəsi heç də hər zaman vergi peşəkarlarının təkliflərini qəbul etmir. Əsas mübahisəli sahələrdən biri “yayınma” və ya aqressiv vergi planlaşdırılmasıdır. Peşəkarların vergilərin könüllü ödənilməsi sahəsində əsas rol oynaması ilə eyni zamanda, bəzi hallarda, vergi planlaşdırılması müəyyən həddi keçəndə, problemlər yaranır. Əlbəttə, Gəlirlər İdarəsi vergi planlaşdırılmasının səbəbini başa düşür. Təbiidir ki, bütün vergi ödəyiciləri daha az vergi ödəmək istəyirlər və, əgər, vergidən yayınmaq yolları mövcuddursa, bəziləri bundan istifadə etmək istəyirlər. Problem onda olur ki, bu sxemlər geniş cəmiyyətdə vergi sisteminin bütövlüyünü və qanuniliyini dağıtmaq potensialına malik olsun.


Bu xəttin haradan keçməsinə, nələrin qəbul olunan, nələrin qəbul edilməzliyinə dair vergi peşəkarları ilə müzakirələr aparılır. Gəlirlər İdarəsinin məqsədi vergi peşəkarlarını və onların müştərilərini yolverilməz vergi planlaşdırılması sxemlərindən uzaqlaşdırmaqdır. 


İrlandiyada Birgə Razılıq Strukturlarının (Co-operative Compliance Frameworks) tətbiqi – iri biznesin yolverilməz sxemlərə qatılmasından uzaqlaşdırmaq üçün təşəbbüslərdən biridir.

9.3.8. Gəlirlər İdarəsinin Onlayn Xidməti (ROS)


ROS Gəlirlər İdarəsinin öz müştərilərinə xidmətləri elektron şəkildə çatdırdığı interaktiv müştəri xidmətidir. 


Bu xidmət müştərilərə günün 24 saatı, həftənin 7 və ilin 365 günü öz vergi gəlirləri haqqında məlumatları təqdim etmək, öhdəliklərini yerinə yetirmək və vergi məlumatlarına surətli və təhlükəsiz daxil olmaq imkanı verən internet vasitəsidir. 2003-cü il iyun ayında Gəlirlər İdarəsi Avropa Komissiyasından bu xidmət üçün elektron Hökumət damğasını aldı və bu sahədə ən təcrübəli vasitə kimi tanındı. ROS-un əsas xüsusiyyətlərinə aşağıdakı xidmətlər daxildir:

· Bəyannamələri onlayn vasitəsilə təqdim etmək;

· Yalnız gəlir vergiləri üçün lazer kartları ilə ödənişlər aparmaq, debet qaydaları və onlayn bank işi;

· Fərdlərin/müştərilərin Gəlir Hesabları haqqında onlayn vasitəsilə məlumatlar əldə etmək;

· Vergi öhdəliyinin hesablanması;

· Elektron şəkildə bizneslə məşğul olmaq;

· Əvəzləşdirmə tələb etmək.



Gəlirlər İdarəsinin Onlayn Xidməti haqqında ümumi məlumat.


İrlandiyanın ən geniş məlumat bazalarından biri olaraq Gəlirlər İdarəsi müştərilərdən əldə olunan bütün məlumatları kompyuter sistem​lərinə daxil edərək əhəmiyyətli məlumat ehtiyatları yaradır. Həm​çinin mühasibat, telefon, faks, məktub və e-mail vasitəsilə vergi məs​ləhətşiləri, vergi mühasibləri, müəssisələr və fərdi şəxslərdən məlumatlar toplanaraq məlumat bazaları genişləndirilir və gələcəkdə bu məlumat və işçi qüvvəsi müştərilərə xidmət məqsədilə istifadə olunacaq. 



Məlumatların əksər hissəsi kağız şəklində alınır və bu məlumatlar təqdim olunmazdan əvvəl bir çox instansiyalarda kompyuterlərdə hazırlanır və saxlanır. Bundan əlavə, müştərilər kağız bəyannamələrini hazırlayarkən qarşılaşdığı məsrəflər, gecikmələr və ya hər hansı digər problemlər kritik məsələlər şəklində müəyyən edilir və Gəlirlər İdarəsi müştərilərə daha yaxşı xidmət etmək məqsədilə onları aradan qaldırılmağa çalışır. 



Bu məqsədlə strategiyalardan biri də elektron hesabatlar, bə​yannamələr və digər elektron məlumat mübadiləsinin təkmilləş​dirilməsidir. Bu İrlandiyada İnternet ticarəti üçün elektron biznesin və infrastrukturların genişləndirilməsinin bir növüdür. Gəlirlər İdarəsinin təqdim etdiyi ROS-da elektron idarəçilik xidmətlərinin çatdırılmasında əsas rol oynayır. 



1997-1999-cu illər üzrə Rəsmi Strategiyaya daxil edilmiş Müştəri Xidmətləri Proqramında göstərilimişdir ki, onun əsas məqsədi “bütün müştərilərə Gəlirlər İdarəsi ilə işləməyi asanlaşdıraraq, müştəri xidmətlərini daha da inkişaf etdirməkdir”. Bu məqsədə nail olmağın yollarından biri də “hesabat və bəyannamələrin elektron şəkildə doldurulması və digər elektron məlumat mübadiləsini inkişaf etdirməkdir”. Strategiya idarəçiliyində elektron biznes və məlumatların elektron toplanması xidmətlərinin inkişaf etdirilməsi məsuliyyəti təyin edilib. Bu müştərilərə öz bizneslərini elektron şəkildə həyata keçirmək imkanı verir. Ehtiyatlarındakı digər potensial tələblərə baxmayaraq  Gəlirlər İdarəsi növbəti illər ərzində ROS-un məlu​mat​ların elektron toplanması, ödəmə və məlumat xidmətlərinin mərkəzində olmasına çalışacaq. 



Hələ də qəbul edilən kağız bəyannamə formalarının təqdim edilməsi üçün də müştərilərə geniş seçim hüququ verilir. 


ROS xidmətlərinin mühüm cəhətlərindən biri də agentlərə öz müş​tə​rilərinin vergi qovluqlarına daxil ola bilmək imkanının verilməsidir. Onlara aşağıdakı imkanlar verilir:

· Öz vergi ödəyicisi müştərilərinin ödənişlərinə, balanslarına, bəyan​namələrinə dair Gəlirlər İdarəsində mövcud informasiya bazasına daxil ola bilmək imkanı.

· Gəlirlər İdarəsinin bazasında mövcud olan vergi ödəyiciləri haq​qında məlumata “nümayəndə agentlər” tərəfindən dəyişiklik edilməsi. Gəlirlər İdarəsi yeni müştərilərin əlavə edilməsinə məsuliyyətlidir. 

· Öz şirkətləri daxilində təhlükəsizlik imkanlarının əldə edilməsi və yerləşdirilməsi.

Vaxt keçdikcə bu imkanlar vergi və rüsumları daha geniş əhatə etmək məqsədilə genişləndirilir.

Məlumatların elektron şəkildə daxil edilməsinin müştərilərə faydaları.
Müştərilərin məlumat bazasına daxil olmaq hüququ ilə yanaşı ROS müştərilər və onların agentləri üçün aşağıdakı imkanları təqdim edir:

· Eyni əməliyyatların 2 dəfə aparılmasının qarşısının alınması və vergi öhdəliklərinin yerinə yetirilməsi məsrəflərinin əhəmiyyətli dərəcədə azaldılması;

· Kağızlarla iş, surətçıxarma və vergi öhdəliklərinin yerinə yetirilməsi məsrəflərinin azaldılması;

· Vaxtdan daha səmərəli və effektiv istifadə;

· Bəyannamələrlə daha dəqiq işləmək;

· Gəlirlər İdarəsinə 24 saat, 365 gün fasiləsiz giriş imkanı;

· Müştərilərə kömək etmək məqsədilə imkanların hesablanması;

· Bəyannamələrin dərhal qeydiyyatı;

· Bəyannamə və ödəmələrin daha surətli işlənməsi;

· Vergilərin qısa müddətdə əvəzləşdirilməsi


Məlumatların elektron şəkildə daxil edilməsinin Gəlirlər İdarəsi üçün faydaları. 

Məlumatların elektron şəkildə daxil edilməsinin Gəlirlər İdarəsi üçün də faydaları vardır. Buraya daxildir:

· Müştəri xidmətlərinin təkmilləşdirilməsi. Gəlirlər İdarəsi müş​tərilərə daha səmərəli, vaxtında və daha az məsrəf tələb edən şəkildə xidmət göstərə bilər.

· Müraciətlərə ən qısa zamanda baxılması. Bəyannamələrin poçtla göndəriləməsi, baxılması və işlənməsi aradan qaldıraraq, artıq onlar daha tez qeydiyyata alınır və surətlə geri qaytarılır. 

· Təkmilləşdirilmiş dəqiqlik və audit işləri. Vergi məlumatlarının əllə daxil edilməsi aradan qaldıraraq və müxtəlif kompyuter nəzarəti və müd​dət​lərin tətbiqi vasitəsilə sistem vergi məlumatlarının daha dəqiq işlənilməsi imkanı verir. Bu zaman spesifik problem sahələri daha asan müəyyən edilir.

· Elektron qeydiyyat və müştərilərlə bir formalı əlaqələrin yara​dılması.
· Əməliyyat xərclərinin azaldılması.
Əməliyyatların əl ilə aparılmasının azaldılması nəticəsində bütün içşi məsrəfləri azaldılır və iş həcmi daha yaxşı paylaşdırılır. Kadrlar digər sahələrə, məsələn, vergi ödəyicilərinə xidmət sahələrinə yönəlir.

· Digər potensial üstünlüklər. Axtarış, çap, göndərmə, toplama, yer​dəyişmə, inventarizasiya və paylaşdırmanın çap edilmə məsrəfləri azalır. 

Hesablar və digər sənədləşmə. Layihəyə əsasən bütün əsas bəyan​namələrin elektron daxil edilməsinin nəzərdən keçirildiyi bir zamanda bütün bu əməliyyatlar mərhələlərlə baş verir. Əsas məqsəd vergi ödəyiciləri üçün bəyannamələri öz evlərindən və iş yerlərindən təqdim etmək imkanı yaratmaqdır. 

Elektron qeydiyyatın ən həlledici cəhəti odur ki, bu zaman kağızdan istifadə olunmur. Nəql etmə metodundan asılı olmayaraq sənəd təqdim etməyə heç bir ehtiyac yoxdur. Bu məsələ və elektron qeydiyyatla bağlı bütün hüquqi aspektlər öz yerindədir. Beləki, gəlirlərlə bağlı bütün əsaslar-hesablar, balans kağızları, sertifikatlar, güzəşt və azadolmalarla bağlı əsas sənədlər müştəri və ya onun agenti tərəfindən təqdim edilməlidir. Bu məlumatlar şəraitdən asılı olaraq elektron və ya kağız şəklində göndərilə bilər. 

Arzu edən müştərilər vergi bəyannamələrini kağız şəklində təqdim etməkdə davam edə bilər. Bu bəyannamələr elektron bəyannamələrlə eyni şəkildə işləniləcəklər. Digər sözlə elektron forma ilə eyni məlumatlar kağız formada da daxil edilməlidir. 

Audit. Elektron xidmətlə bağlı ən çox sual yaradan məsələ bəyan​namənin elektron şəkildə təqdim edildikdə kağız şəklində təqdim edilənə nisbətən daha çox yoxlanılmasıdır. Bunun heç bir fərqi yoxdur. Yəni, həm elektron, həm də kağız bəyannamələrdə məlumatlar eyni qaydada yoxlanılır. Eyni texniki üsulların həm kağız, həm də elektron bəyan​namələrə tətbiq edilməsi nəzərdə tutulur. Bu işi asanlaşdırmaq məqsədilə kağız formadakı məlumatlar Gəlirlər İdarəsində elektron şəkildə də sax​lanılır. 

Təhlükəsizlik. Müştərilər əmin olmaq istəyirlər ki, onların məlu​matları İnternetə daxil edilərkən və ya nəql edilərkən təhlükəsizdir. ROS xidmətlərinin təhlükəsizliyi üçün müəyyən vaxt və əmək sərf edilmişdir. ROS-a daxil olmaq və məlumatların gizliliyi və tamlığı tam təhlükəsizdir. Gəlirlər İdarəsinə ROS vasitəsilə göndərilmiş məlumatlar və Gəlirlər İdarəsinin kompyuter sisteminin əsas məlumatlar bazası mövcud ən təcrübəli təhlükəsizlik sistemləri tərəfindən qorunur. 

Hüquqi məsələlər. ROS-la bağlı qanunvericilik aktları 1999-cu il Ma​​liyyə Aktına daxil edilib. Bu qanunvericilik məlumatları nəql edən şəxs​lərin razılıqları ilə bu vasitə ilə məlumatların ötürülməsini nəzərdə tutur, yəni ROS-dan istifadə etməklə.

Qanunvericilikdə edilmiş dəyişikliklər:

· Hüquq və ya səlahiyyət verilmiş şəxslərə vergi ödəyicisinin imzası olmadan onun adından gəlir ilə bağlı tələb olunan məlumatları elektron şəkildə nəql etmək imkanı verir. Daha sonra şəxs öz vergi öhdəliklərini yerinə yetirməlidir.

· Təsdiqedici sənədlərin və bəyannamələrin təqdim edilməsi vacib deyildir.

· Hüquqi məsələlərlə bağlı elektron nəql etmə qəbul edilir.

· Gəlirlərlə bağlı məlumatların gələcək mərhələlərdə təkzibinin qarşısını alır.


Məsləhət. ROS layihəsi üzrə bütün maraqlı tərəflərlə tam və açıq məsləhətləşmələr aparılıb. Vergi agentləri və peşəkar nümayəndələrlə ətraflı müzakirələr aparılmışdır və hazırda da təkmilləşmə ilə bağlı agent​lərin fikirləri öyrənilir, müzakərlər aparılır və onların köməyindən istifadə etmək məqsədilə bu davam etdirilir. 

ROS xidmətləri



Vergi bəyannamələri. Hazırda, ödəmələrlə birlikdə ROS vasitəsilə aşağıdakı bəyannamə formaları təqdim edilə bilər: 

· Muzdla işləməyən şəxslərin gəlir vergisi üzrə illik bəyannamələri;

· ƏDV: iki ayda bir dəfə təqdim edilən bəyannamələr və illik ticarət təfsilatı bəyannaməsi;

· İşəgötürənlərin işçilərə ödənişləri üzrə bəyannamələr: aylıq bəyan​namə, illik bəyannamə və qulluğun başa çatması sertifikatı;

· İşəgötürənlətin onların işçiləri üçün Vergi Krediti Sertifikatlarının surəti;

· Korporativ verginin illik bəyannaməsi;

· Forma P45 (işdən çıxanda işçinin işəgötürəndən aldığı forma);

· Nəqliyyat vasitələrinin qeydiyyat vergisi: nəqliyyat vasitəsinin istehsalı və qeydiyyatı formaları;

· Ödəmə mənbəyində dividenddən tutulan vergi bəyannaməsi;

· Peşəkar xidmətlərdən ödəmə mənbəyində tutulan vergi bəyanna​məsi: aylıq və illik formalar;

· Xüsusi yığım hesablarına qoyuluşlar bəyannaməsi: aylıq və illik;

· Depozitd\n tutulan faiz vergisi bəyannaməsi;

· Həyat sığortasıdan çıxış vergisi bəyannaməsi;

· İnvestisia qoyuluşundan vergi bəyannaməsi;

· Ekoloji vergi bəyannaməsi;

· Elektron xidmətlərə ƏDV;

· Aİ-nın Gömrük tranziti prosedurları;

· VİES və İNTRASTAT bəyannamələri;

· Müvafiq müqavilələr vergisi;

· Ümumi Bazarın Kənd Təsərrüfatı İxrac Ödənişləri;

· Mərc vergisi.
Ödəmələr. ROS-da hal-hazırda 3 ödəmə metodu mövcuddur:

· ROS debit təlimatı (RDI). Debit təlimatları metodu onu tələb edir ki, müştərilər ROS-da mövcud olan hər hansı bir vergini ödəmək üçün ROS debit təlimatlarını (RDI) doldurmalıdırlar. Buraya Gəlirlər İdarəsinin lazımi tarixdə tuta biləcəyi verginin məbləği yerləşdirilmiş müştərinin bank hesabı haqqında məlumatlar daxildir. ROS debit təlimatları onlayn vasitəsilə müştəri və ya onun agenti tərəfindən doldurula, elektron imzalana və elek​tron nəql edilə bilər. ROS debit təlimatları tamamlandıqdan sonra vergi ödə​yicisi və ya onun agentinə zəruri məbləği müvafiq vaxtda ödəmək tələbi yaranır. 

· Lazer kartları. Ödəmə vaxtı gəldikdə və ödəmələr onlayn vasitəsilə edildikdə vergi ödəyicisinin bank debit kartı haqqında məlumatlar daxil edilir və hər bir ödəniş müştəri tərəfindən aparılır.

· Onlayn bank işi. Onlayn bank işi yalnız gəlir vergisi öhdəliklərinin yerinə yetilməsi üçün istifadə edilir.


Bu ödəmə metodlarının hər biri üçün dəqiq məbləğ müştəri və ya onun agenti tərəfindən müəyyən edilir və bank hesabından ödənilir. Tələb olunan məbləğ heç bir halda Gəlirlər İdarəsi tərəfindən tutulmur. Onu da qeyd etmək lazımdır ki, hər hansı səbəbdən müştəri ödəməni aparmazsa və ya qismən apararsa, bu halda Gəlirlər İdarəsi müştərinin icazəsi olmadan bank hesabından həmin məbləğı tuta bilməz. 

Daxilolma nəzarəti.
ROS, daxilolmanın idarəedilməsi üzrə xüsusi işlənilmiş sistemə malikdir və bu sistem biznes fəaliyyəti çərçivəsində şirkətin agenti və ya “administratoruna” (məsələn, Əsas İştirakçı və ya Maliyyə Nəzarətçisi) ştatın ROS-a daxilolması imkanının təmin edilməsinə imkan verir. Bu sistem ROS tərəfindən nəzarətdədir, lakin elektron eyniləşdirmə və daxilolma hüquqlarına malik administrator tərəfindən dəstəklənir. Bir çox vergi agentində və iri müəssisələrdə vergi ödəyiciləri və ödənilən verginin növündən asılı olaraq, ROS sisteminə daxil olmaq hüququnun müxtəlif səviyyələri vardır. Bəzi şəxslərə yalnız müəyyən məlumatlara daxil olmaq icazəsi verir. Bəziləri ƏDV bəyannamələrini təqdim etmək hüququ verə, bəziləri isə müştərilərin adından bəyannamələri təqdim etmək hüququ ala bilər. Əsas iştirakçılar müəyyən müştəriləri yalnız özləri üçün rezerv edə bilərlər. 

X FƏSİL. SKANDİNAVİYA ÖLKƏLƏRİNDƏ 
VERGİTUTMANIN ƏSASLARI
10.1. Danimarkanın vergi sistemi 

Ərazisi -                               43075 kv km.

Əhalisi -                               5,6 mln.  nəfər

ÜDM   -                               313,8 mlrd.  dollar;

Adambaşına düşən ÜDM  - 56790 dollar.

10.1.1. Ümumi məlumat

 Danimarka Krallığının Vergitutma Nazirliyi 1975-ci ildən müstəqil surətdə fəaliyyət göstərir. 1990-cı ildən gömrük, birbaşa vergilər, əlavə dəyər vergisi (ƏDV) və digər dolayı vergilərin inzibatçılığı Mərkəzi Gömrük və Vergi Administrsiyasında birləşdirilmişdir.

Danimarka Krallığının Vergitutma Nazirliyi qanunvericilik və vergi siyasətinə cavabdeh olan Departamentdən, müraciətlərə baxan Milli Vergi Tribunalından və birbaşa vergilərin, əlavə dəyər vergisinin və digər dolayı vergilərin və gömrük prosedurlarının inzibatçılığına və yığılmasına görə cavabdeh olan Mərkəzi Gömrük və Vergi Administrasiyasından ibarətdir.


[image: image6]

Departament Vergitutma Nazirinə qanunvericilik, vergi siyasəti, gömrük qanunvericiliyi və parlamentlə əlaqələr məsələlərinə kömək edir. Departament həmçinin, beynəlxalq sazişlərlə, nazirliyinin planlaşdırma və büdcə funksiyaları ilə, aksizlərə və vergilərə dair hökumətin göstərişləri və qərarları ilə məşğul olur. Nəhayət, Departament Parlament üzvlərinin Nazirə ünvanladığı böyük miqdarda sualların cavablandırılması ilə məşğul olur. Departament 150 nəfərdən ibarətdir və ona Daimi Katib rəhbərlik edir.


Milli Vergi Tribunalı – gəlir vergiləri, ƏDV, aksiz yığımları və əmlak qiymətləndirilməsinə dair müraciətlər üzrə ən yüksək inzibati or​qandır. Tribunal inzibati tribunal kimi fəaliyyət göstərir. Bütün qərarlar yazılı materiallara əsasən qəbul edilir. Şifahi təqdimatlardan nadir hallarda istifadə olunur. Milli Vergi Tribunalının qərarları adi məhkəmələrə qədər çıxarıla bilər. Tribunalın üzvləri Vergitutma Naziri və Parlament tərəfindən təyin edilir. Tribunalın ştatı 90 nəfərdir.


Mərkəzi Gömrük və Vergi Administrasiyası (CCTA) və yeddi gömrük mərkəzinin əhatə edən 26 Gömrük və Vergi regionu SKAT təşkilatını təşkil edir. SKAT – gömrük, birbaşa və dolayı vergilərin gün​dəlik inzibatçılığının həyata keçirilməsinə görə cavabdeh olan ictimai orqandır. İnzibatçılıq rəhbərliyi vergi yığımına nəzarəti həyata keçirir. Gəlir vergisinin və əmlak vergisinin inzibatçılığı 271 bələdiyyə ilə əməkdaşlıqla həyata keçirilir. SKAT, xüsusilə Avropa İttifaqı strukturları çərçivəsində, beynəlxalq əməkdaşlığın böyük hissəsini həyata keçirir (xüsusilə də gömrük və birbaşa vergilər üzrə). SKAT-ın 5200 yaxın işçisi vardır və onlardan 800 nəfəri Mərkəzi Gömrük və Vergi Administrasiyasında işləyir.  

Vergi və rüsumlar üzrə Milli hesablar
2006-cı ildə Danimarkada 769 milyard DKK (1 DKK = 0,15762 AZN) məbləğində vergi və rüsumların yığılması nəzərdə tutulmuşdur ki, bu da ümumi daxili məhsulun 47,8%-nə bərabərdir.

Bu 769 milyard DKK-nın əsas hissəsini, yəni 395 milyard DKK-nı və ya 51%-ni, əmək bazarına ödənişlər və əmlak dəyərimdən vergi, fiziki şəxslərin gəlir vergisi təşkil edir. ƏDV və rüsumlar təxminən 257 milyard DKK və ya 34%, korporativ vergilər, sosial ödənişlər, əmlak vergiləri, təqaüd ödənişlərindən vergi və s. isə təxminən 117 milyard DKK və ya 15% təşkil edir.

Cədvəl 10.1
Vergilər və rüsumlar
	Vergi növləri üzrə 1999-2006-cı illər üzrə ümumi vergilər və rüsumlar

	
	1999
	2000
	2001
	2002
	2003
	2004
	2005
	2006

	   milyard DKK

	Cəmi vergilər və yığımlar
	609,8
	640,6
	648,9
	658,5
	673,6
	718,3
	764,4
	768,8

	1. Cəmi gəlir vergiləri

1.1 Gəlir vergiləri

o cümlədən

 1.1.2. Əmək bazarına

ödənişlər

 1.1.3. Əmlakın dəyərindən

vergi

1.2 Korporativ vergi 

1.3 Xalis faiz vergisi /

təqaüd ödənişləri vergisi
	360,6

313,8

54,0

-

28,9

18,0
	386,2

331,6

56,7

8,4

42,3

12,4
	385,0

347,1

59,3

9,5

37,0

0,9
	392,9

352,5

61,2

10,2

39,3

1,1
	402,6

356,6

62,1

10,1

39,9

6,0
	433,4

363,8

64,8

10,5

46,6

22,9
	463,5

380,5

67,2

10,8

56,6

26,4
	460,1

395,3

70,0

11,0

56,7

8,1

	2. İcbari xərclər
	0
	0
	0
	0
	0
	0
	0
	0

	3. Cəmi sosial layihələr 

üzrə icbari ödənişlər

3.1. Üzvlər tərəfindən

ödənişlmiş sosial ödənişlər

3.2. Sahibkarlar tərəfindən

ödənilmiş sosial ödənişlər
	19,8

19,8

0,0
	23,1

22,9

0,2
	23,0

22,9

0,2
	16,3

16,0

0,3
	16,8

16,3

0,5
	17,1

16,6

0,5
	17,4

16,9

0,5
	17,4

16,9

0,5

	4. Cəmi digər əmək

bazarına ödənişlər
4.1. İşçilər tərəfindən əmək

bazarına ödənişlər

4.2. Sahibkarlar tərəfindən

əmək bazarına ödənişlər
	3,9

0,0

3,9
	2,3

0,0

2,3
	3,4

0,0

3,4
	3,3

0,0

3,3
	2,9

0,0

2,9
	2,9

0,0

2,9
	2,9

0,0

2,9
	3,2

0,0

2,9

	5. Cəmi aktivlər, əmlak və

mülkiyyət vergisi

5.1. Zənginlik vergisi

5.2. Miras vergisi və 

hədiyyələr rüsumu

5.3. Nəqliyyat vasitələrinə

aksiz rüsumu

5.4. Əmlak vergiləri
	22,0

-

2,4

6,8

12,8
	24,0

-

2,9

7,4

13,6
	25,4

-

2,7

8,0

14,7
	26,7

-

2,5

8,5

15,6
	27,8

-

2,7

8,5

16,5
	29,3

-

3,2

8,9

17,2
	30,0

-

3,2

9,2

17,6
	31,0

-

3,2

9,4

18,5

	6. Cəmi mallara və 

xidmətlərə rüsumlar

6.1. Əsas alış vergisi

6.2. Gömrük və idxal 

rüsumları

6.3. Mallara və xidmətlərə

rüsumlar

6.4. Xüsusi sövdələşmələr

rüsumları

6.5. Xüsusi xidmətlər

rüsumları

6.6. Müxtəlif rüsumlar
	203,3

122,1

2,2

68,7

6,7

3,7

0,0
	204,8

127,1

2,4

66,6

4,2

4,4

0,1
	211,9

132,5

2,3

67,6

5,0

4,4

0,1
	219,1

136,0

2,0

70,5

5,5

5,1

0,1
	221,9

138,7

2,2

69,3

6,2

5,4

0,1
	235,7

147,1

2,7

72,9

6,6

6,1

0,1
	250,4

155,3

2,9

77,1

8,2

6,8

0,1
	256,9

161,5

3,0

78,6

6,9

6,7

0,1

	7. Digər istehsal

vergilərinin cəmi

7.1. Nəzarət və baxış

rüsumları və s.

7.2. Lisenziyalarla bağlı

rüsumlar və s.
	0,1

0,1

0,1
	0,1

0,1

0,1
	0,1

0,1

0,1
	0,1

0,1

0,1
	0,1

0,1

0,1
	0,1

0,1

0,1
	0,1

0,1

0,1
	0,1

0,1

0,1

	Ümumi daxili məhsul 
	1213.5
	1294.0
	1335.6
	1362.4
	1401.8
	1460.4
	1541.2
	1608.3

	Vergi yükü
	50,3
	49,5
	48,6
	48,3
	48,1
	49,2
	49,6
	47,8



2005-ci ilə nisbətən vergi daxilolmaları təxminən 4 milyard DKK məbləğində və ya 0,6% artımı nəzərdə tutulmuşdur.


2006-cı ildə əsas ödənişlərin 8%-ni təşkil edən əmək bazarına ödənişlər təxminən 70 milyard DKK və ya ümumi vergi və rüsumlar üzrə daxilolmaların 9%-ni təşkil edəcək.

Vergi yükü.
Vergi yükü - dövlətin vergi və rüsumlardan əldə olunan ümumi gəlirin cəmiyyətin illik istehsalına (həmçinin, ümumi daxili məhsul adlanır) nisbətidir. 2006-cı ildə vergi yükü 47,8% təşkil etmiş, 2005-ci ildə isə bu rəqəm 49,6%-ə bərabər olmuşdur. Digər ölkələrlə müqayisədə Dani​markada vergi yükü xeyli yüksəkdir, lakin o son illərdə aşağı enmişdir. 


Danimarka Krallığının Maliyyə Nazirliyinin məlumatına əsasən 2001-2007-ci illər ərzində vergi yükü aşağıdakı kimi olmuşdur (2006-2007-ci illər üzrə nəzərdə tutulur).

Cədvəl 10.2

Vergi yükü göstəriciləri

	ÜDM-ə nisbətən faizlə
	2001
	2002
	2003
	2004
	2005
	2006
	2007

	Fiziki şəxslərin gəlir vergisi və əmlakın dəyərindən vergi
	21,8
	21,6
	21,2
	20,6
	20,7
	20,1
	20,1

	Əmək bazarına ödənişlər
	4,4
	4,5
	4,4
	4,4
	4,3
	4,3
	4,3

	Sosial ödənişlər1)
	1,7
	1,2
	1,2
	1,2
	1,1
	1,1
	1,1

	Xalis faiz vergisi / təqaüd ödənişlərindən vergi
	0,1
	0,1
	0,4
	1,6
	2,0
	0,3
	0,6

	Korporativ vergi 
	2,8
	2,9
	2,9
	3,2
	3,6
	3,0
	3,5

	ƏDV
	9,6
	9,7
	9,6
	9,8
	9,9
	10,0
	10,0

	Digər dolayı vergilər2)
	7,8
	7,9
	7,7
	7,8
	7,9
	7,6
	7,4

	Digər vergilər3)
	0,5
	0,4
	0,5
	0,5
	0,5
	0,5
	0,5

	Vergi yükü
	48,6
	48,0
	47,8
	49,0
	50,1
	47,8
	47,5

	Cəmi vergi və rüsumlar
	648,9
	658,5
	673,6
	718,3
	777,4
	776,9
	802,1

	ÜDM,  milyard DKK
	1,335.6
	1,372.7
	1,409.2
	1,467.3
	1,551.5
	1,625.5
	1,668.5


1) İşsizlik üzrə sosial sığorta fonduna ödənişlər, vaxtından əvvəl istefa layihələri və s.

2) Aksiz rüsumu, avtomobil vergisi, əmlak vergisi, korporativ nəqliyyat vasitəsinə aksiz rüsumu, əməkhaqqından vergi, gömrük rüsumları, digər əmək bazarına ödənişlər və s.

3) Miras və hədiyyə vergisi, ailə nəqliyyat vasitəsinə aksiz yığımı və s.

10.1.2. Danimarkanın vergi sistemi

Danimarkada yaşayan və gəlir əldə edən bütün vətəndaşlar vergi ödəməlidir.

Bu, həmçinin aiddir, əgər onlar:


- öz şəxsi biznes fəaliyyətini həyata keçirirsə;


- işsizdirlərsə və ya dövlətdən (pul müavinəti) və ya işsizlik fondundan (işsizlik müavinəti) pul vəsaitləri alırlarsa;


- tələbədirlər və dövlət təhsil yardımları (SU) alırlarsa;


- yaşlı insandırlar və ya milli təqaüd alırlarsa;


- xaricdə işləyirlər, yaxud xaricdən gəlir əldə edirlər, lakin Danimarkada yaşayırlarsa.


Bütün vətəndaşlar bu və ya digər şəkildə ictimai sektordan istifadə edirlər və ümumi prinsip olaraq, buna görə yardım olaraq ödəniş apar​malıdırlar. Lakin, Danimarkada vergi yükü hamı üçün eyni deyil, çünki Danimarkada vergi sistemi proqressivdir və şəxs çox gəlir əldə edirsə, çox da vergi ödəyir.


Birbaşa vergilər.

Dövlət vergisi.
 Danimarkada ödənilən vergilərin bir hissəsi dövlət büdcəsinə köçirilir. Dövlət vergisinin dərəcələri vətəndaşın harada yaşamasından asılı deyildir, lakin, gəlirin məbləğindən asılı olaraq dəyişir. Dövlət vergisi üç kateqoriyaya bölünür:

-  aşağı-qrup vergi;
-  orta-qrup vergi;
-  yuxarı-qrup vergi.
Əgər vergi ödəyicisinin illik gəliri müəyyən miqdardan aşağıdırsa, o, yalnız aşağı-qrup vergini ödəyir, əgər, onun gəliri bu miqdardan yuxarıdırsa, o, aşağı-qrup vergiyə əlavə olaraq orta-qrup vergini ödəyir və, əgər, onun gəliri daha çoxdur, o, aşağı-qrup və orta-qrup vergiyə əlavə ola​raq yuxarı-qrup vergini ödəməlidir.


Bu prinsipin mahiyyəti ondan ibarətdir ki, çox gəlir əldə edən, həmçinin çox vergi verməlidir. Bu «proqressiv» vergi sistemi adlanır.


Bələdiyyə vergisi. 
Bütün vətəndaşlar, həmçinin, yaşadıqları yerin bələdiyyəsinə də vergi ödəməlidirlər. Vergi, onların gəlirlərinə nisbətən faizlə hesablanır.


Hər bələdiyyə onun vətəndaşlarının ödədiyi verginin dərəcəsini müəyyən edir. Buna görə, onların ümumi vergi ödənişləri yaşadıqları yerin bələdiyyəsindən asılıdır.


Əmək bazarına ödəniş (Labour market contribution).

Bütün işləyən vətəndaşlar əmək bazarına ödəniş aparmalıdırlar. Əmək bazarına ödəniş alınmış pul müavinətindən, təhsil üçün dövlət yardımından və digər oxşar gəlirlərdən ödənilmir.


Əmək bazarına ödəniş gəlirin 8%-ni təşkil edir. Bu məbləğ işə​götürən tərəfindən işçinin aylıq əməkhaqqından çıxılır.


Əmək bazarına ödəniş digər ölkələrdə mövcud olan sosial təminat ödə​nişləri ilə müqayisə edilə bilər. Əmək bazarına ödəniş hökumət tərəfin​dən əmək bazarı xərclərinin ödənilməsinə istifadə edilir, məsələn, pul müa​vi​nətlərinin, treninq xərclərinin və məzuniyyət vəsaitlərinin ödənilməsi və s.


Kilsə vergisi. 
Danimarka əhalisinin təxminən 83 faizi Danimarka Milli Yevangelist Lüteran Kilsəsinin üzvüdür və üzvlər kilsə vergisini ödəyir. Bu vergi bələdiyyələrdə kilsələrin idarəedilməsi və xidmət edilməsi xərclərini əhatə edir. 


Kilsə vergisinin dərəcəsi bələdiyyədən bələdiyyəyə fərqlənir və o, digər birbaşa vergilərlə yanaşı yığılır.


Adətən, Danimarka vətəndaşları xaç çəkmə zamanı Danimarka Milli Yevangelist Lüteran Kilsəsinin üzvü olurlar. Danimarkada xaç çəkilməyən şəxs Danimarka Milli Yevangelist Lüteran Kilsəsinin üzvü deyildir və kilsə vergisini ödəmir. Hər bir şəxs öz dairəsinin yerli ofisində Milli Yevangelist Lüteran Kilsəsinin üzvü ola bilər və ya üzvlükdən çıxa bilər. Əgər şəxs digər kilsənin və ya dini assosiasiyanın üzvüdür və ödəniş aparırsa, bu onun vergi ödənişi hesab edilə bilər.


Əmlak dəyərindən vergi. 
Əgər şəxsin evi və ya mənzili varsa, o, əmlak dəyərindən vergini ödəməlidir. Vergi əmlakın dəyərinin 1 faizidir. Əmlakın dəyəri ictimai orqanlar tərəfindən hər il müəyyən edilir. Danimarkada yaşayan şəxslər həmçinin, xaricdə olan əmlaka görə əmlak dəyərindən vergini ödəmə​li​dirlər, xaricdə yaşayan şəxslər isə, Danimarkada onlara məxsus əmlaka görə əmlak dəyərindən vergini ödəməlidirlər.


Əmlak dəyərindən vergi il ərzində ödənilmiş ümumi vergiyə daxil edilir. 


Əmlak vergisi. 
Əgər şəxsin evi, mənzili və ya sahəsi varsa, o, həmçinin, bələdiyyəyə «əmlak vergisi» adlanan və əmlakın faktiki dəyərinə əsaslanan vergini ödəməlidir. Əmlak vergisi birbaşa olaraq hər bir bələdiyyə tərəfindən hesablanır və yığılır və bələdiyyədən bələdiyyəyə fərqlənir.        


Dolayı vergilər.

Dolayı vergilər mallar və xidmətlər vasitəsilə ödənilən vergilərdir. Dolayı vergilər – ƏDV, gömrük rüsumları, ekoloji vergilər (green taxes) və aksiz rüsumlarıdır.


Dolayı vergilər malların və xidmətlərin qiymətinə daxildir. Satıcı vergilərin dövlətə ödənilməsinə görə məsuliyyət daşıyır.


ƏDV. 
Danimarkada ƏDV, demək olar ki, bütün satılan malların qiymətinə daxildir. ƏDV-nin dərəcəsi 20%-dir.


ƏDV, həmçinin, göstərilən xidmətlərin qiymətinə daxil edilir.


Ekoloji vergilər (green taxes). 

Ekoloji vergilər – ictimai resursların istifadəsinə görə ödənilən vergilərdir. İstifadə edilən resurslar nə qədər çox olarsa, ödənilən ekoloji vergilər də bir o qədər çoxalır.


Bunun məqsədi vətəndaşlar tərəfindən təbii resursların istifadəsinin məhdudlaşdırılması və beləliklə, onların qorunub saxlanılmasıdır.


Məsələn, ekoloji vergilər benzinə, neftə (yanacağa), elektrik enerjisinə, suya və tullantılara tətbiq edilir. Bu o deməkdir ki, bu resursların qiyməti məqsədyönülü artırılır.


Aksiz rüsumları. 
Aksiz rüsumları idxaldan və bəzi malların istehsalı və satışından tutulur. 


Aksiz rüsumu şərab və pivəyə, batareyalara, şokolada, konfetlərə və yüngül içkilərə tətbiq edilir.


Avtomobilin və ya motosikletin alışı zamanı əlavə olaraq qeydiyyat vergisi də ödənilməlidir.

Gömrük rüsumları. 

Gömrük rüsumları – dövlətə ödənilən rüsumdur. Avropa İttifaqı üzvü olmayan dövlətdən alınmış mallar Danimarkaya gətirildikdə gömrük rüsumu tutula bilər. Bu alınmış mallardan və onların miqdarından asılıdır.


Avropa İttifaqı üzvü olmayan dövlətdən gətirilən malın dəyəri 1350 DKK-dan artıq olduqda gömrük rüsumu ödənilməlidir.


Çıxılma normaları.
 Çıxılma normaları – vergi məqsədləri üçün ödənişlərdən çıxılan əldə edilmiş gəlirin faizidir. Fiziki şəxsin çıxılma normaları onun vergi kartında/«vergisiz» kartında bəyan edilir.

Ümumi çıxılma normaları aşağıdakıların cəmidir:

- Bələdiyyə vergisi;
- Qraflıq vergi;
- Dövlət vergisi;
- Kilsə vergisi (əgər şəxs Danimarka Milli Evangelist Lüteran Kilsəsinin üzvüdür).

Əmək bazarına ödəniş çıxılma normalarına daxil edilmir, lakin vergi hesablanmazdan əvvəl gəlirdən çıxılır.

10.1.3. Vergi müavinətləri və güzəştləri


Gəlir əldə etmiş bütün vətəndaşlar həmçinin, vergi müavinətləri və güzəştlərə malikdirlər. Bu müavinətlər və güzəştlər ödənilməli olan vergini müəyyən edir. 


Bu, o deməkdir ki, fiziki şəxs vergi ödəmədən müəyyən gəlirə malik ola bilər. Misal üçün, əgər, fiziki şəxsin çıxılma norması 40%-dirsə, vergi yalnız onun gəlirinin müavinətlərdən və güzəştlərdən artıq olan hissəsindən tutulur.


İşəgötürən, işçinin gəlirindən onun müavinətlərini və güzəştlərini çıxır və vergisini hesablayır.


Əgər, şəxs evlidirsə və özü ona aid güzəştlərdən istifadə edə bil​mirsə, müavinətlər və güzəştlər və ya onların qalan hissəsi onun həyat yol​daşına keçir.


Şəxsi güzəştlər. 18 yaşından yuxarı bütün şəxslər şəxsi güzəştlərə malikdirlər. Güzəştin məbləği, adətən, hər il bir qədər artır – 2006-cı ildə bu məbləğ 38500 DKK təşkil edəcək. Yaşı 18-dən az olan gənclər üçün şəxsi güzəşt 28600 DKK təşkil edir.


Digər müavinətlər və güzəştlər. Bəzi güzəştlər müəyyən xərclərdən asılıdır. Bü güzəştlərdən istifadə etməyə yalnız müəyyən xərclər olduqda icazə verilir.


Məsələn, güzəştlərə icazə verilir, əgər:


- birliyə üzvlük haqqı və ya işsizlik fonduna vəsait ödənilirsə;


- təqaüd proqramına ödəniş aparılırsa;


- uşaqlara xidmət ödənişləri aparıldıqda (valideynlərlə yaşamayan uşaqlar üçün);


- borc faizi ödənildikdə;


- iş yeri yaşayış yerindən 12 kilometrdən artıq məsəfədə yerləşdikdə (nəqliyyat müavinəti).


Kapitaldan gəlir. Kapitaldan gəlir – faiz və investisiyalardan gəlir formasında əldə edilmiş gəlir hesab edilir. Əgər, şəxs faiz gətirən bank əmanətlərinə malikdirsə, və ya qiymətli kağızlar və ya oxşar gəlirlər əldə edirsə, o, vergiyə cəlb edilməli olan gəlir əldə etmiş hesab edilir.


Qoyulmuş investisiyalardan gəlir və ya zərərin əldə edilməsindən asılı olaraq kapitaldan gəlir müsbət və ya mənfi ola bilər.


Bundan asılı olaraq, vergi hesablanmazdan əvvəl kapitaldan gəlir şəxsin gəlirinə əlavə edilməli və ya gəlirdən çıxılmalıdır.


ATP / Əmək Bazarı Əlavə Təqaüd Fondu. ATP – təqaüd təminatı proqramıdır və 16 yaşından yuxarı bütün qulluqçular (işçilər) istefaya çıxınadək ora ödəniş aparırlar.


İşsizlik müavinətlərindən, pul müavinətlərindən və bəzi sosial təqaüdlərdən, həmçinin, ATP ödənilməlidir.


Hər dəfə işəgötürən işçinin ödənişlərinin hesablayarkən onun ATP-ni tutur. İşçinin ATP-yə ödədiyi vəsaitə əlavə olaraq işəgötürən işçinin ATP əmanət hesabına daha çox vəsait köçürməlidir. İşçi vəsaitin üçdə birini ödəyirsə, işəgötürən üçdə ikisini ödəyir. Əgər işçi tam həftəni işləyirsə, onun ödəməli olan məbləği (şəxsi payı) ayda 75 DKK təşkil edir.


İşçinin ödədiyi ATP, o, işdən çıxdıqdan sonra milli təqaüd ilə birgə ona ödənilir.


SP/Xüsusi təqaüd əmanətləri. Keçmiş illər ərzində pul müavinətı almış bütün işçilər «xüsusi təqaüd əmanətləri» proqramına (SP adlanır) ödəniş aparmışlar. Ödəniş məbəlği işçinin alıdğı ödənişin 1%-ni təşkil edir və işəgötürən tərəfindən işçiyə ödənilən vəsaitdən çıxılır.


İşçi təqaüdə çıxanda xüsusi təqaüd əmanətləri milli təqaüdə əlavə olaraq ona ödənilir.


Məhdud vergi öhdəliyi. Danimarkanın daimi rezidenti olmayan, lakin Danimarkadan gəlir əldə edən şəxslər Danimarkada məhdud vergi öhdəliyinə malikdirlər. Əgər, şəxs məhdud vergi öhdəliyinə malikdirsə, o, xüsusi qaydalara uyğun olaraq yalnız bəzi gəlirlər üzrə vergiyə cəlb edilir.    


Vergi ili. Gəlirin ilkin hesablanması və illik vergi bəyannaməsi – bu iki bildirişi vergi ödəyicisi hər il SKAT-dan alır. 


Bu bildirişlərdə vergi ödəyicisi haqqında SKAT-da olan məlumatla birlikdə, həmçinin vergi ödəyicisi tərəfindən ödənilməli olan verginin hesablanması haqqında məlumat əks etdirilir. Bunların fərqi ondan ibarətdir ki, gəlirin ilkin hesablanması vergi ödəyicisinin növbəti ildə ödənilməli olan vergisini göstərir, illik vergi bəyannaməsində isə vergi ödəyicisinin başa çatmış vergi ilində ödədiyi vergilər göstərilir.

Gəlirin ilkin hesablanması formaları, gəlir vergisi
 bəyannamələri və illik vergi bəyannamələri


 Gəlirin ilkin hesablanması. 
Hər ilin noyabr ayında vergi ödəyicisi növbəti ilin gəlirin ilkin hesablanması formasını alır. Bu forma SKAT-da olan məlumatlara əsasən güman edilən gəliri əks etdirir və növbəti vergi ilində ödənilməli olan ilkin verginin, mənbədə tutulan verginin hesablanması üçün əsasdır. Daimi əməkhaqqı alanlar gəlirin ilkin hesablanması forması ilə vergi kartı alırlar və bu kartda əməkhaqqı ödənilən zaman işəgötürən tərəfindən əmək​haq​qından çıxılmalı olan vergilər haqqında məlumat əks etdirilir.


Vergi ödəyicisi bu hesablamaları öyrənməli və onların həqiqi rəqəmlərdən artıq və ya əskik olduğunu yoxlamalıdır. Gəlirin ilkin hesab​lanması formasına düzəlişlər etmək üçün bir çox səbəblər ola bilər. Misal üçün, əgər vergi ödəyicisi yeni işə keçibsə və bu işdə aldığı əməkhaqqı keçmiş işdən çoxdur, yaxud vergi ödəyicisi keçmiş ilə nisbətən bu ildə hər hansı yeni müavinətlər alır, SKAT bu məlumatları ilkin hesablamaya daxil etməyə bilər və bu halda, vergi ödəyicisi gəlirin ilkin hesablaması formasında müvafiq düzəlişlər edə bilər.


Vergi ödəyicisi gəlirin ilkin hesablanması formasında olduğu rəqəmlərə düzəliş edir və onları gəlirin ilkin hesablanması forması ilə birgə aldığı formada əks etdirir. Düzəldilmiş forma vergi mərkəzinə və ya bə​lə​diyyə xidmət şöbəsinə göndərilə bilər. Alternativ olaraq, düzəlişlər telefon və ya internet vasitəsi edilə bilər.


Əgər düzəlişlər edilməzsə, növbəti vergi ilində ödənilən vergi həddən artıq çox və ya həddən artıq az ola bilər. Bu vergi ödəyiciləri üçün problem yaradmır, çünki vergi ilinin sonunda onlar ödənilməmiş vergi məbləğini ödəməli olurlar, artıq ödənilmiş vergi isə (2% mükafatla birgə) onlara qaytarılır.

Vergi kartı.
 Gəlirin ilkin hesablanması forması ilə birgə vergi ödəyiciləri növbəti vergi ili üçün vergi kartı alırlar. 


Vergi kartı vergi dərəcəsi və güzəştləri kartına və ikinci karta bölünür. Vergi dərəcəsi və güzəştləri kartı növbəti vergi ilində vergi ödəyicisinin çıxılma normalarını və müavinətləri və güzəştlərini əks etdirir. İkinci kart yalnız çıxılma normalarını göstərir.


Tutulmalı olan vergini düzgün hesablamaq üçün işəgötürəndə vergi ödəyicisinin vergi kartı olmalıdır.


Əgər, vergi ödəyicisi gəlirin ilkin hesablanmasına əlavə/düzəlişlər edirsə, o, yeni vergi kartı alır və orada yeni rəqəmlər əks etdirilir. O zaman, köhnə vergi kartından imtina edilə bilər.

Vergi dərəcəsi və güzəşti kartı. 
Vergi ödəyicisi həmişə vergi dərəcəsi və güzəşti kartını ona ilkin gəliri (ən yüksək gəliri) ödəyən işəgötürənə verməlidir. 


Vergi ödəyicisinin gəlirin ilkin hesablanmasında vergi dərəcəsi və güzəşti kartının işəgötürənə göndərilməsi qeyd edilir, və bu halda, vergi ödəyicisi özü heç bir şey etmir.

İkinci kart.
 İkinci kart, demək olar ki, əlavə vergi kartıdır və bu kart vergi ödə​yicisinə o halda lazım olur ki, o, iki işdə işləyir və onun ayrı-ayrı işə​gö​türəni vardır. Vergi ödəyicisi ikinci kartını ona ikinci gəliri ödəyən işə​götürənə verməlidir. İkinci kartda çıxılma normaları əks etdirilir, lakin, müavinətlər və güzəştlər əks etdirilmir, çünki ikinci gəlir tam vergiyə cəlb edilməlidir.

«Vergisiz» kart. 
Əgər, vergi ödəyicisinin gəliri onun müavinətlərindən aşağıdırsa, o, vergi kartı əvəzinə «vergisiz» kartı alır. Vergi ödəyicisinin «vergisiz» kartı olduqda, onun gəlirindən, gəliri müavinətlərində aşağı olduğu bütün müddət ərzində, vergi tutulmur. Bu məbləğ vergi ödəyicisinin «vergisiz» kartında əks etdirilir.


Vergi ödəyicisinin işəgötürəni ona ödədiyi vəsaitdən, bu məbləğ göstərilən vergidən azad edilmiş məbləğdən az olduğunadək, vergi tuta bilməz. Əgər, vergi ödəyicisinin gəliri bu məbləği keçirsə, artıq məbləğ tam vergiyə cəlb edilir. 


Əmək bazarına ödənişlər və əmək bazarına əlavə təqaüd fonduna ödənişlər «vergisiz» kartı olduqda belə, tutulur.

Gəlir vergisi bəyannaməsi. 
Gəlir vergisi bəyannamələri vergi ili başa çatdıqdan sonra növbəti ilin mart-aprel aylarında vergi ödəyicilərinə göndərilir. Vətəndaşların əksəriy​yəti işəgötürənlərdən, maliyyə təşkilatlarından və s. alınmış məlumatlara əsasən vergi orqanları tərəfindən doldurulmuş və həqiqi göstəriciləri əks etdirən gəlir vergisi bəyannamələrini alır. Əgər, gəlir vergisi bəyan​naməsinə əlavələr və ya düzəlişlər edilməlidirsə, bu barədə vergi mərkəzinə və ya bələdiyyə xidmət şöbəsinə yazılı şəkildə, telefon və ya İnternet vasitəsilə məlumat verilməlidir. İstənilən dəyişikliklər 1 may tarixinədək edilməlidir.

İllik vergi bəyannaməsi. 
Vergi ödəyicilərinin 60%-dən çoxu gəlir vergisi bəyannaməsi ilə illik vergi bəyannaməsi alır. Digəriləri, onu gəlir vergisi bəyannaməsini təqdim edəndən sonra alırlar. Evli insanlar, onların hər biri gəlir vergisi bəyan​na​məsini təqdim etməyincə, illik vergi bəyannaməsini almırlar.


İllik vergi bəyannaməsi şəxsin gəlir vergisi bəyannaməsinə əsasən ilkin olaraq ödədiyi və faktiki olaraq ödəməli olduğu vergini əks etdirən bəyannamədir. İllik vergi bəyannaməsi şəxsin vergini geri almlı olduğunu, yaxud əlavə vergi ödəməli olduğunu göstərir.


Gəlirin ilkin hesablanması formasına, gəlir vergisi bəyannaməsinə və illik vergi bəyannaməsinə dair bütün suallarla və düzəlişlərlə bağlı vergi mərkəzlərinə və bələdiyyə xidmət şöbələrinə müraciət edilməlidir.

Əgər şəxs özünün gəlir vergisi bəyannaməsi ilə bağlı əlavə məlumat verirsə bu illik vergi bəyannaməsində də öz əksini tapır. İllik vergi bəyannaməsi gəlir vergisi bəyannaməsi eyni vaxtda alındıqda, istənilən yeni məlumat yeni illik vergi bəyannaməsinin alınmasını bildirir.

Əgər, misal üçün, hər hansı şəxs öz müavinətlərini əks etdirməyi yadından çıxarıbsa, vergi yenidən hesablana bilər. Lakin, bu, baxılan vergi ili başa çatdıqdan sonra üç il ərzində edilməlidir.     



Appelyasiyalar.
Əgər, şəxs, SKAT-ın apardığı hesablamalarla razı deyilsə, və ya yeni məlumatlara baxmayaraq ona işə yenidən baxmağa imtina edilirsə, o, verginin hesablanması ilə razı olmadığının səbəbini tam açıqlamaqla, yazılı şəkildə yerli vergi appelyasiyaları tribunalına və ya Milli Vergi Tribunalına müraciət edə bilər. 

Vətəndaşlar əvvəl yerli vergi appelyasiyaları tribunalına müraciət etməklə, sonradan Milli Vergi Tribunalına müraciət etmək hüququnu saxlaya bilərlər, yaxud, birbaşa olaraq Milli Vergi Tribunalına müraciət edə bilərlər.

Yerli vergi appelyasiyaları tribunalı. 
Yerli vergi appelyasiyaları tribunalının üzvləri xidmət üçün seçilirlər. Onlar vergi orqanları tərəfindən işə götürülmür və, adətən, başqa işdə işləyirlər.


Yerli vergi appelyasiyaları tribunalına qərar və ya illik vergi bəyan​naməsi alındıqdan sonra bir ay müddətində müraciət edilməlidir. Əgər, yerli vergi appelyasiyaları tribunalı müraciəti dəstəkləmirsə, o, şikayətçi rəy verməyi xahiş etmiş iddia ərizəsini tərtib etməlidir.


Yerli vergi appelyasiyaları tribunalı appelyasiyanın mahiyətindən asılı olmayaraq hesablamanı tam dəyişə bilər. Bu o deməkdir ki, şikayətçi hesablamanın azaldılmasını tələb etdiyi halda, hesablama artırıla bilər. Müraciət edərək, şəxs, əvvəlki hesablamadan artıq verginin ödəməsi riski ilə rastlaşa bilər.  


Milli Vergi Tribunalı.
Vergi ödəyicisi birbaşa olaraq Milli Vergi Tribunalına müraciət edə bilər. Həmçinin, şikayətçi yerli vergi appelyasiyaları tribunalının qərarı ilə razı olmadığı halda Milli Vergi Tribunalına müraciət edə bilər. Danimarkada Milli Vergi Tribunalı vergi, ƏDV, rüsumlar, gömrük rüsumları və əmlakın dəyəri məsələləri üzrə ali inzibati appelyası orqanıdır. Milli Vergi Tribunalı məhkəmə deyil.


Milli Vergi Tribunalı qərara dair appelyasiya aldıqda, işə dair mü​vafiq material alınır. İşə baxan məmur işi hazırladıqda, onu tribunalın üzv​lərinə yazılı şəkildə baxılmaq üçün göndərir.


Qərar qəbul edildikdə, Milli Vergi Tribunalı şikayətçiyə və ya onun nümayəndəsinə (əgər varsa) məlumat verir. İşin gedişatı zamanı, şikayətçi və ya onun nümayəndəsi işi şəxsən müzakirə etmək üçün işə baxan məmurla görüşə bilər.


Şəxs, həmçinin, onun işinin məhkəmə iclası zamanı tribunalın üzvlərinə şifahi şəkildə təqdim edilməsini xahiş edə bilər. Bu, adətən, xüsusi hallarda baş verir. Milli Vergi Tribunalı iclas haqqında sorğunu rədd edə bilər, əgər hesab edilsə ki, belə görüş növü faydalı olmayacaq.


Bütün vətəndaşların öz işlərini təqdim etmək hüququ var. İşə, misal üçün, mühasib və ya vəkil rəhbərlik edə bilməz. Sistem elə qurulub ki, appelyasiyalar peşəkar kömək olmadan verilə bilsin.


Vergi ödəyicisinin tam qalib gəldiyi və ya onun tələblərinin əksə​riyyəti tribunal tərəfindən dəstəklənən vergi işləri üzrə ekspert məsləhətləri xərcləri tam ödənilir. Əgər, vergi ödəyicisi uduzarsa, onun xərclərinin 50% ödənilir. 


Əgər, şəxs Milli Vergi Tribunalına qərardan appelyasiya vermək istəyirsə, aşağıdakı şərtlərə əməl edilməlidir:


- Appelyasiya yazılı şəkildə olmalıdır;


- Appelyasiya əsaslı olmalıdır;


- Appelyasiya verilən bütün məsələlər daxil edilməlidir;


- Appelyasiya verilən qərarın surəti əlavə edilməlidir;


- İddia ərizəsinin (əgər verilibsə) surəti əlavə edilməlidir;


- Appelyasiyanı müdafiə edən və sübut edən bütün sənədlərin surətləri əlavə edilməlidir;


- 700 DKK məbləğində çek və ya həmin məbləğin köçürülməsi haqqında bank qəbzinin surəti əlavə edilməlidir.


  Bu sənədlər alınan kimi, Milli Vergi Tribunalı tərəfindən sənəd​lərin alınması haqqında qəbz verilir. Əgər, şikayətçidən, onun numa​yəndəsindən yaxud digər şəxslərdən və ya orqanlardan əlavə məlumatın alınması zəruridirsə, Milli Vergi Tribunalı bu barədə şikayətçiyə məlumat verir və yeni məlumatı müzakirə etmək üçün onan imkan verir. 


Əgər, appelyasiya tam və ya qismən təmin edilirsə, 700 DKK məb​ləğində ödəniş qaytarılır. Orta hesabla, Milli Vergi Tribunalı tərəfindən işə baxılma müddəti 14 ayı keçmir.  


Məhkəmələr. Milli Vergi Tribunalının qərarları məhkəmə qarşısında qaldırıla bilər. Bu cür işlər ilk növbədə Danimarka İlkin İnstansiya Məh​kəməsi qarşısında qaldırılmalıdır. Hətta Milli Vergi Tribunalı qərar qəbul etmədikdə belə, iş Milli Vergi Tribunalına təqdim edildikdən 6 ay sonra məhkəmə qarşısında qaldırıla bilər. İş, sonuncu inzibati orqan qərar qəbul et​dikdən və ya iddianı rədd etdikdən sonra 3 aydan gec olmayaraq, məh​kəmə qarşısında qaldırılmalıdır.


İlkin Mərhələ Məhkəmələrində və Ali Məhkəmədə bütün işlərin yarısı üzrə qərarlar onlar qeydiyyata alındıqdan 1-1,5 il sonra qəbul edilmişdir.  


Xərclərin ödənilməsi. Yerli vergi appelyasiyaları tribunalına və Milli Vergi Tribunalına müraciətlər üzrə şikayətçinin mütəxəssis (misal üçün, mühasib və ya vəkil) məsləhəti xərclərinin 50% dövlət tərəfindən ödə​nilir. Əgər, yerli vergi appelyasiyaları tribunalı və ya Milli Vergi Tribu​nalı iddianı tam və ya əsasən təmin edirsə, xərclər tam ödənilir.


Həmin qaydada məhkəmə qarşısında iddia edilmiş işlər üzrə də xərclərin 50 və ya 100 faizinin ödənişini almaq mümkündür.


Kompensasiya ərazi vergi orqanlarına verilmiş ərizələr üzrə verilir.

10.1.4. Danimarka vergiləri

Hesablamalara görə Danimarka vergi orqanları 2006-cı ildə 769 DKK məbləğində vergi toplacayaqlar. Bu məbləğ gəlir vergisindən, əmlak vergisindən, korporativ vergidən və müxtəlif rüsumlardan ibarətdir. Aşağıda müxtəlif vergi və rüsumların nisbəti göstərilib:
- Gəlir vergisi           – 52%;
- ƏDV                      – 21%;
- Korporativ vergi    – 7%;
- Rüsumlar və s.       – 13%;
- Digər                      – 7%.
Gəlir vergiləri

Ümumi vergi gəlirlərinin 52% gəlir vergisi təşkil edir. Buraya əməkhaqqından gəlir vergisi, faizlər, dividendlər, əmlak vergiləri və əmək bazarına ödənişlər daxildir. Gəlir vergiləri ümumi dövlət gəlirlərinin böyük hissəsini təşkil edir. Belə ki, bu gəlirlərin böyük hissəsi şəxsi gəlirlərin vergiyə cəlb olunmasından əmələ gəlir və əmək bazarı ödənişləri və əmlak vergisi ümumi məbləğin 11%-ni təşkil etdiyi halda o, 41%-ni təşkil edir. 

Həm vətəndaşlar, həm də şirkətlər gəlir vergisi ödəyir. 
Şirkətlər fiziki şəxslərə nisbətən daha az vergi ödəyirlər. Korporativ vergilərdən əldə olunmuş gəlir ümumi gəlirlərin 7%-ni təşkil edir. Danimarkada korporativ vergi AB standartlarından yüksəkdir, lakin son bir neçə ildə əhəmiyyətli dərəcədə aşağı enib (50%-dən 28%-ə). Korporativ vergi yalnız kapitaldan yox, həmçinin işçi qüvvəsindən tutulan vergidir.

Gəlir vergisinin proqressiyası.
Danimarkanın vergi sistemi proqressivdir. Bu o deməkdir ki, qa​zanılan ən son Danimarka kronu ilk qazanılan krona nisbətən daha yüksək dərəcə ilə vergiyə cəlb olunur. Praktikada proqressiya o deməkdir ki, aşağı gəlir sahibləri yalnız bələdiyyə vergiləri və aşağı qrup vergilər ödəyirlər, orta gəlir sahibləri orta qrup vergilər ödəyirlər və nisbətən yüksək gəlirli şəxslər bələdiyyə, aşağı, orta və yüksək qrup vergilər ödəyirlər. Vergilər gəlir müəyyən edilmiş həddi keçdikdə ödənilir. Bələdiyyə və aşağı qrup vergilər üçün bu şəxsi tələbatları ödəyəcək norma, orta qrup vergilər üçün orta qrup vergi həddi və yüksək qrup vergilər üçün yüksək qrup vergi həddi adlanır. 

Hər kəsin şəxsi tələbatlarını ödəyəcək normalar vardır. Əgər şəxsin gəliri onun şəxsi tələbatını ödəmirsə o vergi ödəməyə məcbur deyil (gəlir əməkhaqqı şəklində olmalıdır). Beləki, Danirmarkada şəxsi tələbatlar üçün norma 38500 DKK-dır. 18 yaşından aşağı uşaqlar üçün bu norma 28600 DKK-dır. 

Əgər şəxsin gəliri onun şəxsi tələbat normalarından artıqdırsa o, artıq məbləğdən bələdiyyə və aşağı qrup vergiləri ödəməlidir. 

Orta qrup vergilərində hər kəsin şəxsi tələbat normaları var və bu vergi gəlirin 265500 DKK-dan artıq olan məbləğindən ödənilir. Danimarka vergi ödəyicilərinin 35%-i bu vergini ödəyir. 

Yüksək qrup vergilər yalnız gəlir 318700 DKK-dan artıq olduqda ödənilir. Hər 5 vergi ödəyicisindən biri bu vergini ödəyir. 

Vergi ödəyicisi orta hesabla 210000 DKK gəlir əldə edir.

Təqaüd ödənişlərinə güzəştlər.
Fərdi təqaüd təminatı proqramlarına ödənişlər ümumi şəxsi gəlirdən çıxıla bilər. Prinsip etibarilə, bu növ ödəniş, vergi orqanına heç bir aidiyyəti olmayan, sadəcə olaraq şəxsi ödənişdir. 

Bu, vergi ödəyicilərinə onların istefa vaxtı üçün qənaətin edilməsinə stimul verilməsi üçün edilmişdir. Bu stimul cəmiyyətin daha çox miqdarda ümumi əmanətin olmasına təminat verir. Şəxs üçün əmanətlər onu təmin edir ki, onun xərcləri həyat boyu daha bərabər şəkildə bölünə bilir və istefadan sonra onun daha çox istehlak variantı olur. 

Ödəniş zamanı bu güzəştlərin çıxılmasından fərqli olaraq, şəxs təqaüd əmanətləri ödənildikdən sonra vergiyə cəlb edilir.

Gəlir vergisi ödəyiciləri.
Daimi yaşayış yeri Danimarkada olanlar. 
Əgər şəxs Danimarkada yaşayırsa, onun bütün gəlirləri həmçinin orada vergiyə cəlb edilir. Bu onu bildirir ki, Danimarka qaytalarına əsasən xaricdən alınan gəlir, həmçinin Danimarkada vergiyə cəlb edilməlidir.

Danimarkada yaşayış yerinin olması orada vergiyə cəlb olunması demək deyildir. Misal üçün, əgər şəxs xaricdə yaşayırsa, və həm xaricdə, həm də Danimarkada onun yaşayış yeri varsa, onda bu şəxsin harada vergiyə cəlb edilməsini müəyyən etmək çətin olur. Lakin, çox vaxtı faktiki yaşayış yeri onun ailəsinin yaşadığı yer hesab edilir. 

Danimarkada müvəqqəti yaşayanlar. 
Danimarkada daimi yaşayanlarda olduğu kimi, uzun müddət Danimarkada qalan şəxslərin bütün gəlirləri orada vergiyə cəlb edilir. Uzun müd​dət yaşayan hesab edilmək üçün şəxs ən azı 6 ay Danimarkada yaşa​malıdır.

Əgər şəxs, misal üçün, dənizçidirsə və ya Danimarka hakimiyyət orqanları tərəfindən xəricə göndərilmişdirsə, o, həmçinin Danimarkada ver​giyə cəlb edilə bilər. 


Danimarka ilə digər əlaqələr. 
Şəxsin Danimarkada daimi yaşayış yeri olmamasına baxmayaraq, o, yenə də Danimarka vergilərinə cəlb edilə bilər.

Məsələn, əgər şəxs xaricdə yaşayırsa və Danimarkada icarə əmlakı və ya şirkətə sahibdirsə onun gəlirləri Danimarka qanunlarına müvafiq olaraq vergiyə cəlb olunur. Beləliklə, şəxslər Danimarkada məhdud vergi öhdəliyinə malikdirlər. Bu o deməkdir ki, şəxs Danimarkada bütün gəlirlərinə yox, yalnız burada əldə etdiyi gəlirlərə münasibətdə vergiyə cəlb olunur.

Danimarkada yaşayan və xaricdə yaşayan şəxslər üçün başqa qaydalar tətbiq edilir. Bu qaydalar, misal üçün, İsveçin Malmö şəhərində yaşayan, lakin, hər gün Kopenhagenə işə gələr şəxslər üçün nəzərdə tutulur. Xaricdə yaşayanlar üçün qaydalar, həmçinin təqaüdçülərə və vaxtından əvvəl istefaya çıxanlara şamil edilir.

Vergi tutulan gəlirin müəyyən edilməsi.
 20-ci əsrin əvvələrindən başlayaraq vergiyə cəlb edilən gəlirin hesablanması üçün əsas prinsip, xalis gəlir prinsipi olmuşdur.


Vergiyə cəlb edilən gəlirin hesablanması üçün ümumi gəlir hesablanır və sonra bütün xərclər çıxılır. 

Misal üçün, daimi əməkhaqqı alan şəxs həmkarlar ittifaqına və işsiz​liyin sosial sığortası fonduna ödəniş apara bilər, təqaüd təminatı proqramına ödəniş apara bilər və, ola bilər ki, ev və ya avtomobil alınmasına görə borc üzrə faiz ödəyə öilər. Bunların hamısı gəlirin hesablanması üçün çıxılır.

Xalis gəlir və ümumi gəlir. 
Xalis gəlir prinsipi həmişə tətbiq edilmir. Misal üçün, dövlət ver​gi​ləri və əmək bazarına ödənişlər ümumi gəlirdən tutulur.

1987-ci ildə keçirilmiş vergi islahatından başlayaraq və 2001-ci ilədək vergi qanunvericiliyində dəyişikliklər əsasən ümumi gəlirin vergiyə cəlb edilməsi istiqamətində aparılırdı. Başqa sözlə, vergitutma qaydalarında dəyişikliklər tədricən xərclərin gəlirdən çıxılması imkanını uzaq​laşdır​mışdır.

Bunun səmərəsi ondan ibarət olmuşdur ki, güzəştlərə tədricən bütün vergi ödəyiciləri üçün eyni vergi əhəmiyyəti verilmiş və onlar artıq gəlirin məbləğindən asılı olmamışdır.

Müxtəlif vergi bazaları. 

Lakin, hər bir kəsə güzəştin eyni vergi əhəmiyyətinin təmin edilməsi üçün proqressiv vergi sistemində asan yol yoxdur. Buna görə, xalis gəlir prinsipindən uzaqlaşmanın səbələrindən biri də, sadə vergi sisteminin yara​dılması arzusu olmuşdur.


Bu müxtəlif gəlir bazalarının, fərdi vergitutmanın və müxtəlif vergi dərəcələrinin tətbiqinə gətirib çıxarmışdır.

Bu gün gəlirlər şəxsi gəlirə, kapitaldan gəlirlərə və səhmdən gəlirə bölünür. Onlar aşağıda göstərilib. Bundan başqa, əmək bazarı müavinətləri üçün xüsusi gəlir bazası mövcuddur. 
	Vergitutma bazasının gəlirləri və güzəştləri

	Şəxsi gəlir
	Gəlirlərə daxildir:

Əməkhaqqı, şirkətin mənfəətləri, əlavə güzəştlər, dövlət tə​qaüdləri, saxlama müavinətləri (məsələn analıq və ya xəs​təlik güzəştləri), erkən istefa təqaüdləri, özəl təqaüdlər və s.

Şəxsi gəlir güzəştləri:

Təqaüd təminatı ödənişləri, əmək bazarı müavinətləri (gəlir vergisi bəyannaməsindəki güzəşt kimi və ya işçinin təqaüd təminatı proqramına ödənişləri istisna* olmaqla) və s.

	Kapitaldan gəlir
	Gəlirə daxildir:

Faizdən gəlir, şirkətin kapitalından gəlir və s.

Kapitaldan gəlir üzrə güzəştlər:

Faiz ödənişləri və s.

	Hesablanmaya yönəlmiş çıxılmalar
	Yalnız vergiyə cəlb edilər gəlirin müəyyən edilməsi zamanı hesablanan güzəştlər:

Əmək güzəştləri, nəqliyyat xərcləri ilə əlaqədar güzəştlər, 

həmkarlar ittifaqına ödənişlər, işsizliyin sosial sığortası və erkən istefa layihələri, uşaqlar, keçmiş ər/arvad üçün saxlama 

ödənişləri (aliment) və s.

2004-cü ildən tətbiq edilən əmək güzəştləri - özəl təqaüd təminatı proqramına mümkün ödənişlər qədər azaldılmış, əmək gəlirinin 2,5%-ni təşkil edir. 2006-cı ildə ən yüksək əmək güzəşti 7 300 DKK təşkil edir.

	Vergiyə cəlb edilən gəlir
	Vergiyə cəlb olunan gəlir bütün gəlir 
və çıxılmaların xalis məbləğidir:

Şəxsi gəlir +/- kapitaldan gəlir - Hesablamaya yönəlmiş çıxılmalar = Vergiyə cəlb olunan gəlir

	Əmək bazarına

ödənişlərin bazası
	Əməkhaqqı gəlirləri, ödənişlər, şəxsi gəlir hesab edilən şirkətin və ya müəssisənin mənfəəti, ər/arvadın ortaq gəliri, əlavə güzəştlər və s. Bundan başqa, işsizlik, xəstəlik və analıq/atalıq güzəştləri və xüsusi təqaüd yığımlarının bir hissəsi olan müəyyən pul güzəştləri.

	Səhmdən gəlir
	Kotirovka olunmayan səhmlərin satışından əldə edilmiş səhm dividendləri və səhm mükafatları. Kotirovka olunan səhmlərdən yaranan itkilər yalnız digər səhmlərdən alınan dividendlər və mənfəətlərlə əvəzləşdirilə bilər.


* Təqaüd yığımları ödənişlərini vergi və əməkhaqqı ödənilməzdən əvvəl birbaşa olaraq işəgötürən həyata keçirir.

Pullar daxil olduqda vergi ödənilir.
Gəlirlərdən verginin tutulmasının digər əsas prinsipi odur ki, vergi vergi ödəyicisinə əməkhaqqı və ya təqaüd ödənildiyi zaman tutulur. 

Vergi ödəyicilərinin kiçik hissəsi vergi ödəmək üçün pul ayırmaq haqqında fikirləşməlidir. Əməkhaqqı ödənilərkən vergi tutulur. Bu həm​çi​nin, ictimai sektorun üzləşdiyi vergilərin heç zaman ödənilməyəcəyi riskini azaldır.

Əməkhaqqı alınan zaman verginin ödənilməsi, həmçinin, verginin fərdi inzibatçılıq üçün mümkün qədər asan olması arzusu ilə bağlıdır. Vətən​daşlara vergilərinin hesablanmasına, vergiləri ödəmək üçün poçt ida​rə​lərinə getməsinə və vergi orqanları ilə uzunsürən və ləng yazışmalara vaxt itirmək lazım olmur. 

Bu məqsədlə son illərdə bir çox tədbirlər görülür. Bu məsələdə yeni texnologiyaların çox köməyi olub.

Bu gün vergi orqanlarında vergi ödəyicilərinin böyük əksəriyyətinin vergilərini hesablamaq üçün məlumatlar var. İşə götürən əməkhaqqının ödənilməsi haqqında məlumat verir. Bank faiz gəlirləri və ödənişlər haq​qın​da məlumat verir. Təqaüd fondları təqaüd ödənişləri və təqaüd yığım pro​qramları ödəmələri haqqında məlumat verir. İşsizliyin sığortası fondları və həm​karlar ittifaqları, həmçinin vergi orqanlarının işsizliyin sığortası ödə​mələri, erkən istefa layihələri ödəmələri və həmkarlar ittifaqı ödənişləri haqqında məlumatlandırır.

Fiziki şəxslər bir o qədər də məlumat verməyə məcbur deyil. On​ların bir çoxu yalnız məlumatların doğruluğunu yoxlayır. Əgər, hər hansı səhv olarsa gəlirlərin ilkin hesablanması və gəlir vergisi bəyannaməsinə dəyəşəkliklər telefon və ya internet vasitəsilə edilə bilər. 

Ailələr, evli cütlər və uşaqlar.
Ümumiyyətlə evli cütlər və uşaqlar ailə kimi deyil, fərdi şəxs kimi vergiyə cəlb olunur. 1970-ci ilədək evli cütlər ərin adından vergiyə cəlb olu​nurdu və vergini ödəmək üzrə ər məsuliyyət daşıyırdı. O zaman, qadının ver​giyə münasibətdə müstəqillik statusu yox idi. Yaşı 15-dən az olan uşaq​lar valideynləri ilə birgə vergiyə cəlb olunurdu. Belə vergi aktual vergi he​sab edilirdi. 

Bir qayda olaraq, ailənin birgə vergiyə cəlb olunması artıq mövcud deyil.

Lakin, nigaha girənlər hələ də xüsusi vergi qaydalarından faydalana bilər, necə ki, uşaqlara da bəzi məsəllərdə xüsusi qaydalar tətbiq edilir.

Evli şəxslərin vergiyə cəlb olunmasına münasibətdə faydalı qaydalar tətbiq edilir, nigah tanınır və maliyyə yoldaşlığı kimi üstünlüklər verilir. Lakin, evli şəxslərin bundan vergiləri azaltmaq məqsədilə istifadəsinin qarşısını almaq üçün də qaydalar mövcuddur. Bu qaydalar ümumi vergini azaltmaq məqsədilə gəlirin valideynlər və uşaqlar arasında köçürülməsinin qarşısını alır. Vergidən yayınmaq üçün ər/arvad və ya uşaqlardan istifadə etmək qeyri-qanuni hesab edilir.


Evli cütlük birgə yaşayarsa.
Ər və arvad vergi tutulan gəlirlərini, şəxsi gəlirlərini, kapital və pay gəlirlərini müstəqil olaraq hesablamalıdırlar. Evli cütlər üçün tətbiq edilən qaydalar həmçinin qeydiyyata alınaraq birgə yaşayan şəxslər üçün də tətbiq edilir. 

Gəlir və xərclərin ər və arvad arasında bölüşdürülməsi. 

Qiymətli kağız və ya istiqraz sahibi olan və ya buna görə məsuliyyət daşıyan ər/arvad gəlir vergisi bəyannaməsində bununla əlaqəli gəlir və xərclərini göstərməlidir. 

Məsələn, nigaha qədər ev hansı tərəfə məxsus olubsa, nigahdan sonra evlə bağlı məsələləri həmin tərəf həll edir. Əgər, ev nigah müddətində əldə edilərsə (məsələn, vərəsəlik və ya pay şəklində) evlə bağlı məsələləri onu qəbul edən tərəf həll edir. 

Eyni zamanda, nigah üçün əşya alan və ya əşyanı almaq üçün borc götürən tərəf borca görə məsuliyyət daşıyır. Bəzi hallarda gəlirin ərə və ya arvada aid olduğunu müəyyən etmək çətin olur. Belə hallarda hər 2 tərəf gəlir və xərclərin yarısını daxil edir.

Birgə fəaliyyət göstərən ər-arvad.
Əgər, evli cütlük birgə biznes fəaliyyəti ilə məşğul olursa həmin biznesdən əldə edilən gəlir onların arasında bölünməlidir. Bölgü biznesin formal olaraq kimin adına qeydiyyata alınmasından yox, onu gündəlik fəaliyyətinə görə kimin məsuliyyət daşımasından asılıdır. 

Formal sahibkarlığın deyil, şirkətin kimin idarə etməsinin əsas götürülməsi onunla bağlıdır ki, ər-arvadın əmlakı öz aralarında köçürməsi azadlığı daha genişdir. Buna görə, vergi qanunları vergilərin azaldılması məqsədilə şirkətin əmlakını bölən ər-arvada qarşı tədbirlər görməlidir. Buna görə də, şirkətin idarə olunmasında hansı tərəfin aktiv məsuliyyət daşıması vacibdir. 

Əgər ər-arvad şirkətin idarə olunmasında bərabər iştirak etmirsə şirkətin gəlirlərinə münasibətdə yalnız onlardan biri vergiyə cəlb olunur. Bu, şirkətin idarə olunmasında ən çox iş görən və ya onun idarə olunması üçün zəruri olan təhsilə və təcrübəyə malik olan ər/arvaddır. Digər ər/arvad şirkətlə əmək müqaviləsi əsasında fəaliyyət göstərən şəxs kimi vergiyə cəlb olunur. 

Şirkətdə birgə fəaliyyət göstərən ər/arvad şirkətin idarə olunmasında fəal iştirak etməlidirlər. Bunun üçün ər/arvadın şirkətdə gün ərzində 3-4 saat işləməsi tələb olunur. 

Fəal iştirak təmin edilərsə şirkətin kapital gəlir və xərclərindən öncəki vergiyə cəlb edilən mənfəətinin yarıya qədəri (maksimum 196800 DKK) vergi məqsədləri üçün birgə fəaliyyət göstərən ər/arvada köçürülə bilər. 

Birgə fəaliyyət göstərən ər/arvadın vergiyə cəlb olunması adətən kənd təsərrüfatı sahəsində fəaliyyət göstərən kiçik şirkətlərə üçün faydalıdır.

 
Şirkətin idarə olunmasında bərabər fəaliyyət göstərən evli cütlər üçün 3-cü imkan da mövcuddur. Əgər, onların hər ikisi şirkətdə eyni öh​dəlik daşıyırlarsa onlar bütün şirkətin gəlirlərini birgə hesablaya bilərlər. Şir​kətin gəliri hesablandıqdan sonra sonra tərəflər şirkətin mənfəət və zə​rərlərini aralarında bölüşdürürlər. Daha sonra onlar fərdi şəkildə öz mənfəət payını hesablayırlar. Bölgü təsadüf yox, obyektiv şəkildə şirkətin idarə olunmasına əsaslanmalıdır. Bu onu təmin etməlidir ki, şirkətin idarə edil​mə​sində bərabər iştirak edən ər/arvad vergiyə münasibətdə evli olduqdan öncəki vəziyyətdən daha pis vəziyyətdə deyil.

Verginin ödənilməsi.
Bir çox hallarda nigaha maliyyə yoldaşlığı kimi baxılır. Buna görə, evli cütlər vergiləri azaltmaq məqsədilə müəyyən güzəşt və gəlirləri öz aralarında köçürə bilirlər. Bir ər/arvad digərinin istifadə edə bilmədiyi hüquqlardan istifadə edə bilər. Demək olar ki, evli cütlər öz hüquqlarına görə birgə məsuliyyət daşıyırlar. 

Lakin, verginin ödənilməsinə görə də onlar birgə məsuliyyət da​şıyırlar.

Ər/arvaddan biri vergi ödəməzsə digəri bunu etməyə borcludur. Vergi orqanları ilk olaraq vergini ödəməyən ər/arvaddan vergini almağa çalış​malıdır. Əgər, vergi orqanları vergini ala bilməzsə digər ər/arvad ver​giyə görə məsuliyyət daşıyır. Bu nigahın bağlandığı ildən tətbiq edilir. 

Bu vergilərin tam ödənilməsi məqsədilə edilir. Əgər, bir vergi üçün 1-dən çox şəxs məsuliyyət daşıyırsa həmin verginin ödənilmə şansı daha çoxdur. 


Uşaqlar.
Uşaqlar da, həmçinin, vergi ödəyiciləri hesab edilir. Bəzi istisnalarla uşaqlar gəlirlərindən yaşlılarla eyni şəkildə vergi ödəyirlər. Bu qayda uşa​ğın yaşından və ya onun evdə və ya başqa yerdə yaşamasından asılı ol​mayaraq tətbiq edilir. 

Uşaqların gəlirlərindən vergi tutulması.
Uşaqlar tez-tez cib xərci əldə etmək üçün günlük iş görürlər. Buna misal olaraq ev işlərində kömək etməyi göstərmək olar. Əgər, valideynlər şirkətə sahibdirlərsə uşaqlar onlara kömək edə və bunun əvəzində cib xərci və ya əməkhaqqı ala bilərlər. Uşaqların məhsul yığımı və buna bənzər fəaliyyətdən əldə etdikləri cib xərci gəlirlərindən vergi tutulması doğru olmazdı. Bundan başqa, yaşı 15-dən az olan uşaqlar valideynlərinin şirkə​tində işlədiklərinə görə əməkhaqqına dair məlumatı bəyan etməyə məcbur deyillər. Digər tərəfdən, valideynlər uşaqların əməkhaqqı ilə bağlı xərc​lərini çıxmaq huququna malik deyil. 

Əgər uşağın yaşı 15-dən yuxarıdırsa onun əməkhaqqından vergi tutulur. Valideynlərin uşaqların işləri ilə bağlı əməkhaqqı xərclərini çıxmaq hüquqları var.

Uşaqlar onlara bilavasitə ödənilən müəyyən ödənişlərə görə vergi ödəməlidirlər. Valideynlərin ölümündən sonra uşaqlara ödənilən müa​vi​nətlər və əlavə təqaüdlərdən təqaüdlərin nizamlanmasına dair qanun​veri​ciliyə əsasən vergi tutulur. Eyni qaydalar özəl təqaüd fondları təqaüdlərinə və digər müavinətlərə tətbiq edilir.

Digər uşaq müavinətləri valideynlərə ödənilir. Bu zaman, uşaqlar vergi ödəmir. Bu tabelikdə olan uşaq güzəştləri və uşaq müavinətləri kimi sosial yardımlara tətbiq edilir. Boşanma, ayrılma və nigahda olmayan valideynlərin ayrılması ilə əlaqədar uşaq müavinətləri, həmçinin ödəmə nor​madan artıq deyilsə vergidən azaddır. Ödəmə norması Sosial İşlər Na​ziliyi tərəfindən müəyyən edilib və illik 12456 DKK təşkil edir. Məbləğ hər il yenilənir. Valideynlər uşaq müavinətləri üçün ödədikləri məbləği ümumi gəlirdən çıxa bilərlər (1416 DKK-dan az). Doğum, xristianlığa qəbul olma və təsdiq etmə ödənişləri müəyyən edilmiş normaları keçməzsə vergidən azaddır. 

Vergilərin hesablanması.
Daha əvvəl qeyd olunduğu kimi, uşaqlar üçün vergi yaşlılarda olduğu kimi hesablanır. Bir qayda olaraq uşaqlar üçün verginin hesab​lan​ması yaşlılar ilə eyni şəkildə aparılır. Lakin, yaşı 18-dən aşağı olan uşaqlar yaşlılara nisbətən daha az şəxsi güzəştli normasına malikdirlər. Uşaqlar üçün bu məbləğ 28600 DKK təşkil edir.

Yaşlılarda olduğu kimi uşaqlar da əmək haqqından əmək bazarına ödə​nişlər aparmalıdırlar. Bu o deməkdir ki, kiçik gəlirlərdən həmçinin 8% əmək bazarına ödənişlər edilməlidir. Yaşı 15-dən aşağı olan uşaqlar il ər​zində gəlir əldə etdikdə bununla bağlı yalnız bəyannamə təqdim etmə​lidirlər. 


Əməkhaqqı alan şəxslər.

Danimarkada təqribən 2,7 milyon əhali əməkhaqqı alır. Bir çoxları üçün onların əməkhaqqısı gəlirlərinin əsas mənbəyi hesab edilir. 

İctimai sektor gəlirlərinin böyük hissəsini əməkhaqqı gəlirlərindən tutulan vergi təşkil edir. Əməkhaqqı alan şəxslərdən tutulan vergilər həmçinin cəmiyyətin ən böyük gəlir mənbəyidir. 

Əməkhaqqı ödənilərkən zəruri olan məbləğ vergi üçün tutulur. Bu məbləğ hər bir əməkhaqqı alan şəxsin hesab vərəqəsində göstərilir. Bu hər bir şəxs üçün şəxsi və ailə üçün xərclənən mümkün məbləği azaldır. 

Son illərdə əməkhaqqı alan əhalidən vergi tutulmasına edilən dəyişikliklər. 

Həm yüksək həm də aşağı əməkhaqqı alan şəxslər üçün vergi dərəcələri azaldılıb. 1993-cü ildən bəri ən yüksək vergi həddi olan yüksək gəlirli şəxslərin gəlir vergisi 68%-dən 63%-ə endirilib. Orta vergi həddi 1993-cü ildən bəri 56%-dən 50%-ə endirilib. 

2004-cü ildə xidmət müavinətləri bütün əməkhaqqı alanlar üçün faydalı olub. Bu verginin ayda 200 DKK-ya qədər azalmasına səbəb olur. 

Əmək bazarına ödənişlər əməkhaqqının 8%-ni təşkil edir. Bu ödənişlər şəxsi gəlirlərdən çıxıldığı üçün təxminən 4% vergiyə bərabərdir. Buna görə də yüksək gəlirli əhali üçün vergi həddi 63% təşkil edir. 


Vergi hansı şəkildə ödənilir?
Əhalinin əksər hissəsi əməkhaqqını nağd pul şəklində alır və, o, maliyyə instituları tərəfindən əhalinin bank hesablarına köçürülür. Bəzi əhali saat hesabı ilə əməkhaqqı alır. Digərləri aylıq və ya digər müddətdə əmək​haqqı alır. Bütün hallarda vergi ödənilmiş nəğd puldan tutulur. Bu həmçinin ildönümü və digər xüsusi tədbirlərlə əlaqədar verilmiş hədiyyə və mükafatlara da tətbiq edilir. 

Lakin, əməkhaqqının nağd pul şəklində olması vacib deyil. Belə ki, bir çox şəxslər əməkhaqqının bir hissəsini ştat müavinətləri şəklində alırlar. Onlar, adətən, əlavə güzəştlər adlandırılır. Əməkhaqqının nəğd şəkildə və ya əlavə güzəştlər şəklində ödənilməsindən asılı olmayaraq, o, vergiyə cəlb edilməlidir.

Əlavə güzəştlər əməkhaqqının bir hissəsidir. Buna görə, bir qayda olaraq, güzəştlərin dəyəri əməkhaqqı kimi vergiyə cəlb edilir. Bu prinsip 1900-cü illərin əvvəlindən tətbiq edilir. 

Əlavə güzəştlərdən vergi tutulmasının əsası ondan ibarətdir ki, güzəşt​lərin dəyəri qiymətləndirilməlidir. Bu bazar qiymətinə əsaslanan ver​gi​tutmadır. Bu, əməkhaqqı alan şəxsə güzəştləri açıq bazarda əldə edə bilə​cək dəyəri bildirir. 

Bəzi hallarda əlavə güzəştlərin dəyərini bilmək çətindir. Buna görə vergi qanunvericiliyində ümumi güzəştlərin dəyərlərinin qiymətdəndiril​mə​sinin sadə nümunələri göstərilib.

Aşağıda vergi tutulan və vergidən azad olan ümumi əlavə güzəşt qaydaları göstərilib. 

Tipik əlavə güzəştlər. 

İşə götürənlər işçiləri üçün 3 əlavə güzəşt edə bilərlər: xidməti avto​mobil, pulsuz mənzil və xidməti telefon. Digər güzəştlərə gəzinti kateri, pulsuz teleyiziya və radio lisenziyası və əlverişli xidməti borclar daxil ola bilər.

Bəzi işçilər əlavə güzəştlərdən istifadə etmək üçün işəgötürənə ödə​nişlər aparırlar. Misal üçün, bir çox əməkhaqqı alanlar xidməti avto​mo​bildən istifadə etmək üçün ödənişlər aparır. Bu vəsaitlərin dəyəri vergiyə cəlb edilən əlavə güzəştlərdən çıxılır.

Xidməti avtomobil.
Xidməti avtomobil qiymətli əlavə güzəşt hesab edilir. 2004-cü ildə 85000 əhali xidməti avtomobilindən istifadə edirdi. 

Əgər, xidməti avtomobil istifadəyə yararlıdırsa onun dəyəri istifadə müd​dətindən yox avtomobildən asılıdır və əməkhaqqı gəlirlərində gös​tərilir. 

Əgər, yeni avtomobil xidməti avtomobil kimi istifadə edilirsə, ilk 3 ilin hər ili üzrə şəxsi gəlir yeni avtomobilin qiytmətinin 300000 DKK-dan artıq olmayan, 25%-i qədər, sonradan isə yeni avtomobilin qalan hissəsi 20%-ə qədər artırılmalıdır. Əgər, avtomolin yaşı 3 ildən artıqdırsa onun qiy​məti ¾-dək azaldılır, lakin, hesablama qaydası eynidir. Lakin, hesab​lamaların aparılması məqsədilə yeni avtomobilin qiyməti həmişə 160000 DKK-dan az olmayan dəyərdə qiymətləndirilir.  

Hesablamalar üçün bu əsas ona görə seçilmişdir ki, vergitutma ona uyğun olmalıdır ki, əgər xidməti avtomobil xərcləri vergiyə cəlb edilmiş vəsaitlərlə həyata keçirilsəydi. 

Xidməti avtomobilin vergi dəyəri əməkhaqqı ilə eyni şəkildə hesab​lanır  və gəlir vergisi bəyannamasində əməkhaqqı gəlirləri ilə eyni yerdə göstərilir. İşəgötürən məbləğdən A-vergisini tutmalıdır. İşçi də, həmçinin vergi orqanlarına həmin məbləğ haqqında məlumat verməlidir. 

Pulsuz mənzil.
Əgər əməkhaqqı əldə edən şəxs işə götürəndən pulsuz mənzil götü​rürsə bu güzəştdən vergi tutulur. Çünki əməkhaqqı alan şəxs özəl mənzil xərclərindən azaddır. Mənzil istirahət kotteci, normal ev və ya bina evi olmalıdır. 

2004-cü ildə 5200 nəfər əhali müvəqqəti mənzildən, 12500 nəfər isə uzun və qısa müddətlərdə istirahət kottecindən istifadə edib. 

Pulsuz mənzillərin dəyəri Qiymətləndirmə Şurası tərəfindən razılaş​dırılmış dərəcələrə əsasən müəyyən edilir və onlar xüsusi formalarda mövcuddur. 

Pulsuz mənzillərin dəyəri gəlir vergisi bəyannaməsində əməkhaqqı gəlirləri ilə eyni yerdə göstərilmişdir. 

Xidməti telefon.
Xidməti telefonundan istifadə ən çox işlənilən əlavə güzəştlərdəndir. 2004-cü ildə 163000 nəfər əhali xidməti telefondan istifadə edib. Əgər, işə götürən ev və mobil telefonlardan istifadə xərclərini həyata keçirirsə onlardan istifadə edən şəxs xidməti telefon dəyərinə əsasən vergiyə cəlb olunur. 

Bura telefonun dəyəri yox ondan istifadə xərcləri daxildir. Bu işçi tərəfindən istifadə nəticəsində yığılmış xərclərdir. Bunu mümkün qədər asanlaşdırmaq üçün xidməti telefonların dəyəri 3000 DKK (lakin, faktiki xərc​lərin dəyərindən artıq olmamaqla) müəyyən edilib. Bu məbləğ tele​fonlardan şəxsi və ya xidməti istifadədən asılı olmayaraq tətbiq edilir. Şirkət telefonu B-gəlir hesab edilir. 

Şəxsin işəgötürən tərəfindən verilmiş adi telefondan, mobil tele​fondan, İSDN rabitəsi və digər rabitələrdən istifadə üçün fərdi xərci varsa, onun vergi tutulan bazası azalır. Bu o deməkdir ki, əgər işə götürənin fak​tiki xərcləri 3000 DKK və ya daha çoxdursa və ya ev təsərrüfatının telefon və ya digər rabitə xərcləri 3000 DKK-ya bərabərdirsə, vergi tutulmur. 

Vergidən azad olunan əlavə güzəştlər.
Baxmayaraq ki, ştat güzəştləri vergiyə cəlb edilməlidir, əməkhaqqı alanlar üçün bir sıra ştat güzəştlərinin vergidən azad edilməsinə dair siyasi qərar qəbul edilmişdir. 

İlkin olaraq bu müəyyən məbləğdə olan bütün güzəştlərə tətbiq edilir. Daha sonra isə vergi güzəşti siyasi tələblərin irəli çəkilməsi hallarında tətbiq edilir.

 Vergidən azad olan güzəştlər. 

Bir çox işçilər öz işlərinə il ərzində işlərinin kiçik hissəsi kimi çox az güzəşt əldə edirlər. Bu işlərində istifadə edilən ödənişli peyvənd və ya pulsuz qəzet ola bilər. Bir qayda olaraq bu güzəştlər vergiyə cəlb olun​ma​lıdır, lakin, bütün güzəşlərin qeydiyyata alınması həm əməkhaqqı alan şəxs, həm də vergi orqanı üçün əlverişsiz olardı. 

Bu məqsədlə güzəştlərin minimum məbləği müəyyən edilib və bu işə götürənlərin işçilərə kömək etməsini mümkün edir. Minimum məbləğ 5100 DKK-dır. Bu məbləğ hər il dəyişir. Nəticədə 5100 DKK-dan az olan bəzi güzəştlər vergidən azaddır. Lakin, məbləğ minimumu ötərsə bütün məbləğdən vergi tutulur.

Lakin, bəzi güzəştlər məbləğdən asılı olmayaraq vergiyə cəlb edilir və bu güzəştlərin dəyəri minimum məbləğin keçib-keçməməsindən asılı olmayaraq hesablamalara daxil edilmir. Bu, Qiymətləndirmə Şurası tərə​findən müəyyən edilmiş normalara uyğun olaraq dəyəri müəyyən edilə bilən pulsuz yemək və yaşamaq dəyərinə, xidməti avtomobilə, pulsuz istirahət kottecinə, xidməti telefona, ştat borcuna və televiziya və radio lisenziyalarına aiddir.

Bundan başqa, işəgötürəndən alınmış bəzi hədiyyələrin vergidən azad edilməsi təcrübəsi yaranmışdır. Misal üçün, bu Milad bayramı, ad günü, toy münasibətilə olan hədiyyələrdir.

10.1.5.Vergidən çıxılmalar

Əməkhaqqı alan şəxslər vergidən bəzi xərcləri çıxa bilərlər.

Vergidən çıxıla bilən tipik xərclərə əlavə nəqliyyat xərcləri ilə əlaqədar güzəştlər, işsizlik sığortası fonduna üzvlük haqqı, erkən təqaüd layihələrinə ödəmələr, həmkarlar ittifaqına üzvlük haqqı və əməkhaqqı alan şəxslərin digər xərcləri daxildir. Bu güzəştlər gəlir vergisi bəyannaməsində qiymətləndirmə xarakterli güzəştlər qrupuna aid edilir. 

Təqaüd proqramlarına edilən ödənişlər gəlir vergisi bəyannaməsində gəlir vergisi güzəştləri adlanan bölmədə yerləşdirilir. Ən çox tətbiq edilən güzəştlər aşağıda göstərilib.

Nəqliyyat xərcləri güzəştləri.
1985-ci ildən bəri nəqliyyat xərcləri ilə əlaqədar güzəştlərə dair qaydalar sadələşdirilib və artıq güzəştin məbləği evlə iş yeri arasındakı məsafəyə əsasən müəyyən edilir. 

İşlədilən nəqliyyat vasitəsindən asılı olmayaraq evlə iş arasındakı məsafəyə əsasən nəqliyyat xərcləri ilə əlaqədar güzəştlər avtomobillər üçün normal nəqliyyat marşrutu olan məsafəyə əsasən hesablanır. İşə gedərkən və işdən qayıdarkən uşağın baxçaya qoyulması və götürülməsi kimi əlavə məsafələrə görə həmin xərclərlə əlaqədar güzəştlər artırılmır. Bir qayda olaraq nəqliyyat vasitəsinin növündən asılı olmayaraq (nəqliyyat vasitəsi kimi avtomobil, avtobus, qatar və ya velosiped seçmək hüququ var) nəq​liy​yat xərcləri ilə əlaqədar güzəştlərin məbləği dəyişmir.

İşə uzaqdan gələnlər üçün daha yüksək güzəştlər tətbiq edilir. 

Həmkarlar ittifaqına üzvlük haqqı, işsizliyin sosial sığortası fonduna üzvlük haqqı, vaxtından əvvəl təqaüd layihələrinə ödəmələr.
Danimarkada həmkarlar ittifaqına və işsizliyin sosial sığortası fondlarına böyük diqqət yetirilir. Əməkhaqqı alan şəxslərin 80%-dən çoxu həmkarlar ittifaqının üzvdür və 90%-dən çoxu işsizliyin sosial sığortası fon​duna daxildir. Əməkhaqqı alan şəxslərin çoxu işsiz qaldıqda əməkhaqlarını itirməyə qarşı özlərini sığorta etdirib. 

İşsizliyin sosial sığortası fonduna üzvlük əməkhaqqı alan şəxs işsiz qaldıqda onun normal əməkhaqqını əvəz edən sığorta ilə müqayisə edilə bilər. Demək olar ki, əməkhaqqı alan şəxslər işsiz qaldıqda onların əməkhaqqının itirilməsinə qarşı sığortalamaq cəmiyyətin maraqları çərçivə​sindədir. İşsizliyin sosial sığortası fonduna üzvlük haqqı vergidən azaddır. 

Əgər şəxs vaxtından əvvəl təqaüdə çıxmaq istəyirsə o vaxtından əvvəl təqaüd almaq üçün xüsusi rüsum ödəməlidir. Bu ödəniş işsizliyin sosial sığortası fonduna ödəniş kimi vergidən çıxılır. 

Həmkarlar ittifaqına üzvlük haqqı, işsizliyin sosial sığortası fonduna üzvlük haqqı, vaxtından əvvəl təqaüd layihələrinə ödəmələr hesabat yö​nəmli çıxılmalardır və nəqliyyat xərcləri güzəştləri kimi vergi bəyan​na​məsində çıxıla bilərlər.  

İkiqat gündəlik xərc güzəştləri. 

Bəzən xidməti məqsədlə müvəqqəti olaraq evdən kənarda yaşamaq zərurəti yaranır. Bu ərzaq və mənzil üçün əlavə xərclərə səbəb olur. Bunu kompensasiya etmək üçün şəxs müəyyən müddətə ikiqat gündəlik xərc güzəştləri əldə edə bilər. 

Güzəştlər yalnız müvəqqəti ezamiyyələr üçün tətbiq edilir. 

Əgər şəxs kənar yerdə müvəqqəti işə göndərilərsə bu halda o mü​vəq​qəti ezəmiyyətdə sayılmır. Belə halda ailədən kənarda yaşamasına bax​mayaraq onun ikiqat gündəlik xərc güzəştləri alması mümkün deyil. Çünki bu müvəqqəti iş olduğuna görə 2 ailə şəklində yaşamaq vacib deyil.

İkiqat gündəlik xərc güzəştləri 1 həftə üçün 400 DKK-ya bərabərdir. Əgər şəxs daha çox güzəşt əldə etmək istəyərsə onun xərcləri sənədləşdirilməlidir. 

Ezamiyyə xərcləri. 

Əgər ezamiyyə zamanı işçi işəgötürəndən vergidən azad güzəştlər almırsa və ya işəgötürən işçinin sənədlərə əsasən xərclərini ödəmirsə, həmin xərclər işçinin gəlir vergisi bəyannaməsindən çıxarılmalıdır. Bu eza​miyyə xərcləri 5100 DKK-nı keçməzsə tətbiq edilir. Bu hədd hər il yenilənir. 

Təqaüd ödənişləri.
Əməkhaqqı alan şəxslərin əksəriyyəti təqaüd proqramlarına pul ödəyir. Bu ödəmələr vergi güzəştidir. Əgər işəgötürən təqaüd üçün pul ödəyirsə o gəlir vergisi bəyannaməsindən çıxılmır. Bunun əvəzində, gəlir hesablanarkən həmin məbləğ daxil edilmir. 

Əmək bazarına ödənişlər – ümumi vergi. 

8% əmək bazarına ödənişlər ümumi əməkhaqqından çıxılır. Bu o deməkdir ki, əməkhaqqı alan şəxs həmin məbləğdən gəlir vergisi ödəmir. 

Əmək bazarına ödənişlər 1984-cü ildən Danimarka vergi sistemində yenilik olaraq tətbiq edilməyə başladı. Bu ödənişlər yalnız kommersiya fəaliyyəti nəticəsində əldə olunan gəlirlərdən hesablanır. Əgər şəxs əmək bazarındadırsa o, əmək bazarına ödənişləri həyata keçirməli və bu da əmək bazarından kənarda qalan əhaliyə yardım məqsədi daşıyır. Bu ödənişlər yalnız əmək bazarına edilən xüsusi dövlət xərclərini maliyyələşdirmək məqsədi daşıyır. 

Gündəlik tələbat, xəstəlik yardımları, analıq və atalıq yardımları, təhsil xərcləri və əmək bazarından çıxma nəticəsində əmələ gələn digər xərc​lər üçün ictimai məsrəflər nəzərdə tutulub. 1999-cu ildən bəri əmək ba​zarı ödənişləri, həmçinin tabeli iş, bərpa və vaxtından əvvəl təqaüd xərclərini əhatə edir. 

ATP (Təqaüd təminatı proqramı) ödəmələr üçün vergidən azad güzəştlər.
Ümumiyyətlə, əmək bazarına ödənişlər və ATP ödəmələri əmək​haq​qı gəlirlərinə münasibətdə vergi hesablanmazdan əvvəl çıxılır. Ödənilmiş ATP-nin məbləği iş saatlarının sayından asılıdır. ATP ödəmələri də tə​qaüdlər kimi şəxs əmək bazarını tərk edərkən ödənilir. 

1%-lik xüsusi təqaüd yığımları.
Sonda xalis gəlirin 1%-i xüsusi təqaüd yığımları üçün çıxılır. Bu təqaüd yığımları ATP-də göstərilir və şəxs təqaüdə çıxarkən ödənilir. Müavinətlərin ödənişi 2004-2007-ci illərdə müvəqqəti olaraq dayandırılıb. 


Vergilər nə vaxt ödənməlidir?
Əldə olunmuş gəlirlərə münasibətdə vergilər təqvim ilinə əsasən hesablanır. Qeyd olunmuş kimi vergilərin çoxu il ərzində işçiyə əməkhaqqı ödənilməzdən əvvəl işə götürülən tərəfindən tutulur. 

İşə götürülən tərəfindən toplanılan məbləğ daha sonra vergi orqanlarına ödənilir. İlin sonunda hesablar tamamlanır. Bu il boyu ödənməli olan A kateqoriya vergilərin ödənilib-ödənilmədiyini müəyyən edir. 

Əhalinin əksər hissəsi işəgötürən, maliyyə institutları və s. tərəfindən təqdim edilmiş məlumatlara əsasən vergi orqanları tərəfindən tərtib edilmiş gəlir vergisi bəyannamələrini qəbul edirlər. Ölkədə əməkhaqqı alan əhalinin əksər hissəsi avans gəlir vergisi bəyannaməsinə əlavə məlumatlar daxil etməməlidir. Bir çox şəxslər isə avans gəlir vergisi bəyannaməsi ilə birgə illik vergi bəyannaməsini də alırlar.

İllik vergi bəyannaməsi ötən il üçün gəlir və güzəştləri özündə əks etdirir. 

Əmlakın alınması.
Mülkiyyət hüququnun verilməsi haqqında sənədlərin qeydiyyat rüsumu.
Satış müqaviləsi imzalandıqdan sonra mülkiyyət hüququnun verilməsi haqqında sənədlər formal olaraq satıcıdan alıcıya keçirilməlidir. Torpaq qey​diyyatına dəyişiklik zamanı hər sənəd üçün 1400 DKK məbləğində rüsum ödənilir. Həmçinin, satış qiymətinin 0,6% məbləğində vəsait ödənilməlidir. Əgər, satış qiyməti rəsmi qiymətdən aşağıdırsa, rəsmi qiymətin 0,6% ödənilməlidir. 

Borca dair ilkin və köçürmə xərcləri.
Əhalinin çox az hissəsi əmlakın dəyirini nəğd şəkildə ödəyə bilir. Bir çox əmlakın alınması zamanı onu alan şəxs borc götürməyə məcbur olur. Borc alarkən qeydiyyat rüsumu ödənilməlidir (girov sənədinin mö​hür​lənməsi). Bu rüsumun məbləği götürülən borcun məbləğinin 1,5%-nə bərabərdir və hər bir sənədə görə 1 400 DKK da bura əlavə edilir. 

Əmlak dəyəri vergisi.
Əmlakın qiymətləndirilməsi, əmlak dəyəri vergisi (burada, vergi əmlakın dəyərinə əsasən hesablanır) və bələdiyyə əmlak vergisi (torpaq vergisi) (burada, vergi torpağın dəyərinə əsasən hesablanır) daxil olmaqla, müxtəlif növ vergilər üçün əsas yaradır. 

Danimarkada 2 ildə 1 dəfə əmlak qiymətləndirilir. Qiymətləndirmə əmlakın və torpağın dəyərini müəyyən edir. Əmlak dəyəri əmlakın satılacağı halda onun qiymətini müəyyən edir. Torpaq dəyəri isə torpağın sadə halda olan dəyəridir. Əmlak qiymətləndiriləndirilməsinə onun yeri və necə istifadə oluna bilməsi kimi müxtəlif amillər təsir edir. Əmlak vergi orqanları tərəfindən qiymətləndirilmədikdə o, ən son qiymətləndirmədən sonra əmlak qiymətlərindəki dəyişikliklərə əsasən qiymətləndirilir. 

Əmlak dəyirindən vergi tutulması.
Əmlak dəyərindən vergi gəlir vergisinin bir növü deyil, lakin, hesablanmış bu vergi vergi kartına daxil edilir və işəgötürən tərəfindən əməkhaqqı ödənilərkən tutulur. 

Əmlak dəyərindən vergi əmlakın ümumi dəyəri 3 040 000 DKK-dan artıq olmazsa 1%-ni və bu məbləğdən artıq olarsa 3%-ni təşkil edir. Əmlak vergiləri proqressiv vergi növünə daxildir. 

1 iyul 1998-ci ildən əvvəl öz əmlaklarını alan şəxslər üçün əmlak dəyərindən verginin azaldılması üçün 2 müvəqqəti üsul mövcuddur.

Bu sahiblər ilk olaraq əmlakın dəyərinin 0,2% miqdarında əmlak dəyə​rindən vergi güzəşti əldə edirlər. Bu o deməkdir ki, əmlakın dəyə​rindən vergi əmlakın dəyəri 3040000 DKK-dan aşağı olarsa onlar 0,8%, bu məbləğdən yuxarı olarsa 2,8% təşkil edir. 

Bələdiyyə əmlak vergiləri (torpaq vergisi).
Həm bələdiyyə, həm də dairə torpaqlarına münasibətdə torpaq vergisi 0,1% təşkil edir. Bələdiyyələr öz torpaq vergisi dərəcələrini müəyyən edir. Lakin, bu 0,6% ilə 2,4% arasında olmalıdır. Kənd təsərrüfatı və meşə torpaqlarına münasibətdə torpaq vergisinin dərəcəsi aşağıdır. Dairələrin torpaq vergisi qanunvericiliyə əsasən 1% təşkil edir. 

Dairə və bələdiyyə vergilərinin orta dərəcəsi təxminən 2,4% təşkil edir.

Bələdiyyə torpaq vergisindən gəlir bələdiyyələrin və dairələrin ümumi gəlirlərinin təxminən 5%-ni təşkil edir. 


Əmlakın satışı.
Mülk qaydaları adlandırılan qaydalara əsasən bir ailəlik və ya iki ailəlik evlərin sahibi tərəfindən istifadə olunan mənzillər, kooperativ mənzillər və istirahət kotteclərinin satışı zamanı əldə edilən mənfəət ver​gidən azaddır. Bu azadolma evin torpaq sahəsi 1400 m2  az olduqda tətbiq edilir. Danimarkada əksər evlərin torpaq sahəsi 1400 m2  azdır. 

Sahibləri tərəfindən istifadə olunan daşınmaz əmlakın satışından əldə olunan mənfəət vergidən azad olduğu üçün heç bir zərər çıxıla bilməz.


Müddətli yığımlar.
Müxtəlif özəl təqaüd təminatı proqramları üçün müxtəlif qaydalar mövcuddur. Onlar həm təqaüd əmanətlərindən alınmış gəlirə, həm də təqaüd əmanətləri proqramlarına ödənişlərə aiddir.

Vergi qaydaları müxtəlif növ təqaüd əmanətlərinin birləşdirilməsinə maneə olmur. 

İşəgötürən tərəfindən idarə olunan sxemin mövcudluğu insanlara təqaüd yığımları proqramlarının vergi güzəştlərindən istifadə etməyə maneə olmur. Yığımlar hər iki təqaüd növlərində yerləşdirilə bilər.


Təqaüd yığımları.

Təqaüd yığımı – təqaüd əmanətləri proqramıdır və bunun vasitəsilə istefa zamanı vəsait birdəfəlik ödəniş şəklində ödənilir.


Təqaüd yığımı üçün vergi qaydaları digər özəl təqaüd təminatı pro​qramlarından fərqlənir. Burada icazə verilmiş maksimum vergi çıxıl​ma​larına məbləğ məhdudiyyəti mövcuddur. Eyni zamanda, təqaüd yığımları pro​qramlarına ödənişlər üçün vergi müavinətləri həmçinin məh​dud​laş​dırılıb.


Şəxs yalnız 42000 DKK məbləğinədək illik ödənişi özünün gəli​rin​dən çıxa bilər. Digər təqaüd təminatı proqramları üçün həmin məhdudiyyət tətbiq edilmir. 


Təqaüd yığımına ödənişlər yüksək-qrup vergidən çıxıla bilməz. Buna görə, təqaüd yığımlarına ödənişlər təqaüd ödənişlərinə və daimi gəlir gətirən təqaüdlərə nisbətən daha az çıxma dəyərinə malikdir. Təqaüd yığım​larına ödənişlər üzrə çıxma norması maksimum olaraq 45% ola bilər (digər növ təqaüd əmanətləri proqramları üzrə 60%).


Daimi gəlir təmin edən təqaüd proqramları.

Fiziki şəxs tərəfindən daimi gəlir təmin edən təqaüd proqramlarına aparılmış ödənişlər şəxsi gəlirdən çıxıla bilər. Nəzərə alınsa ki, bu müavinət ən yüksək vergi dərəcəsindən çıxıla bilər, bu ən yüksək vergi dəyərinə malikdir. Əgər, ödəniş işəgötürən tərəfindən aparılırsa, şəxs heç bir güzəşt əldə etməyəcək, lakin, heç bir ödəniş vergi gəlirinə daxil edilməyəcək.


Əgər, fiziki şəxs daimi gəlir təmin edən təqaüd proqramını seçirsə, yeganə məhdudiyyət ondan ibarət olacaq ki, çıxılan məbləğ şəxsi gəlirdən artıq ola bilməz. Əksər insanlar üçün bu o deməkdir ki, bu növ təqaüd proqramına ödəniş onların əməkhaqqısı məbləği ilə məhdudlaşır. 


Əmək bazarı müqavilələrinin bir hissəsini formalaşdıran bir çox təqaüd əmanətləri proqramları – daimi gəlir təmin edən proqramlardır. Adətən onlar elə tərtib edilir ki, işəgötürən ödənişlərin 2/3, işçilər isə 1/3 aparırlar.


Təqaüd ödənişi.

Təqaüd ödənişi – ehtiyat sxemidir və burada qənaət edilən vəsait ən azı 10 il ərzində hissə-hissə ödənilir.


Təqaüd ödənişinə köçürmələr üçün şəxsi gəlirdə güzəştlər möv​cuddur. Şəxsi gəlirin məbləği istisna olmaqla, maksimal ödəniş məbləğinə heç bir məhdudiyyət yoxdur (ödəniş məbləği şəxsi gəlir məbləğindən artıq ola bilməz). Təqaüd ödənişinin tələbi ondan ibarətdir ki, ödənişlər ən azı 10 il ərzində aparılmalıdır.


Daimi gəlirlərdən vergitutma.

Təqaüd əmanətləri proqramlarına aparılan ödənişlər gəlir gətirir və əmanətlərlə birlikdə yığılmış vəsaitlərin məbləğini artırır.


Gəlirlər təqaüd fondaları tərəfindən edilmiş sərmayələr nəticəsində dividendlər və paylar üzrə kapital artımından gəlirlər, faizlər və öhdəliklər üzrə kapital artımından gəlirlər, icarə ödənişləri və əmlak satışından mənfəət şəklində əldə edilir.


Gəlirlər əmanətçilərə ödənilmir, lakin, təqaüd təminatı proqram​larına ayrılır.


Təqaüd əmanətləri üzrə bütün gəlirlərdən 15% dərəcə ilə vergi tutulur. Bu dərəcə həm marağın artırılması, həm də gəlirlərin bölüş​dürül​məsi üçün tətbiq edilir. Lakin, pay gəlirlərindən, məbləğlər səhmdarlara köçürülməzdən əvvəl, 28% dərəcə ilə korporativ vergi tutulur.   


Təqaüd əmanətlərini ödənilməsi.
Təqaüd yığımı.
Təqaüd yığımı məbləği birdəfəlik şəkildə ödənilir. Yığılmış məbləğ şəxs 60 yaşa çatmayanadək verilə bilməz. Pul ödənilərkən 40% dərəcə ilə vergi tutulur.

Daimi gəlirli təqaüd əmanətləri və təqaüd ödənişləri.
Daimi gəlir təmin edən təqaüd proqramları və təqaüd ödənişləri üzrə ödənişlər əməkhaqqı və dövlət təqaüdləri ilə eyni qaydada vergiyə cəlb olunur. Eyni qaydalar əmək bazarına əlavə təqaüd proqramlarına (ATP) və xüsusi təqaüd əmanətlərinə (SP) də tətbiq edilir. Lakin, fərq ondadır ki, 8%-lik əmək bazarına ödəniş əməkhaqqından ödənilir, bu müavinətlər isə təqaüd proqramlarından və dövlət təqaüdlərindən ödənilir. 

Vaxtından əvvəl geri götürmə.
Təqaüd əmanətləri istənilən vaxt geri götürülə bilər, lakin, təqaüd əmanətlərinin vergi güzəştlərindən şəxs 60 yaşa çatmamış istifadə edilibsə, 60% dərəcə ilə vergi tutulur. Bu insan həyatına təhlükəli olan xəstəliklər zamanı tətbiq edilmir. Bu hallarda 40% vergi ödənilir. 


Gəlir vergisinin dərəcəsi. 


Gəlir vergisinin dərəcəsi orta hesabla 13%-dən (ən aşağı gəlirlər üçün) 60%-dək (1 milyon DKK artıq gəlir əldə edənlər) dəyişir.


Orta səviyyəli gəlir əldə edənlər üçün vergi məbləğləri ümumi gəlirin təxminən 27-35% təşkil edir. Bundan yuxarı gəlir əldə edənlər üçün bu rəqəm 37-43% səviyyəsindədir və nəhayət, ən yüksək gəlir əldə edənlər üçün vergi məbləği gəlirin 54-60% təşkil edir.
	Əmək bazarına

ödənişlərdən əvvəl

şəxsi gəlir
	Vergi

ödəyicilə-rinin

sayı
	Ümumi

gəlir
	Gəlir və

əmlak

dəyərin-dən

vergi
	Əmək

bazarına

ödəniş
	Gəlir vergisinin,

əmlak dəyərindən

verginin və əmək

bazarına ödənişin

gəlirə % nisbəti

	DKK
	min
	%
	mlrd. DKK
	mlrd. DKK
	mlrd. DKK
	%

	Mənfi
	20
	0
	-2.7
	0.5
	0.1
	-

	0 – 25 000
	355
	8
	2.5
	0.4
	0.2
	24.0

	25 001 – 50 000
	125
	3
	4.5
	0.4
	0.2
	13.3

	50 001 – 75 000
	150
	3
	9.4
	1.5
	0.3
	19.2

	75 001 – 100 000
	325
	7
	28.7
	6.5
	0.4
	24.1

	100 001 – 125 000
	460
	10
	52.5
	13.8
	0.7
	27.6

	125 001 – 150 000
	335
	7
	46.0
	12.3
	0.9
	28.7

	150 001 – 200 000
	545
	12
	94.2
	25.5
	3.1
	30.4

	200 001 – 250 000
	550
	12
	124.4
	33.0
	7.6
	32.7

	250 001 – 300 000
	560
	12
	153.5
	41.8
	11.1
	34.5

	300 001 – 350 000
	440
	10
	142.8
	40.9
	10.8
	36.2

	350 001 – 400 000
	285
	6
	105.7
	33.0
	8.1
	38.9

	400 001 – 500 000
	245
	5
	108.8
	37.7
	8.3
	42.3

	500 001 – 750 000
	160
	3
	93.1
	37.8
	7.2
	48.4

	750001 – 1 000000
	30
	1
	26.6
	12.1
	2.0
	53.0

	1 000 000 artıq
	20
	0
	27.4
	14.1
	2.1
	59.2

	Bütün vergi

ödəyiciləri
	4,605
	100
	1,017.3
	311.5
	63.1
	36.8



2006-cı ildə ümumi gəlir vergisi və əmlakın dəyərindən vergi 301 milyard DKK, əmək bazarına ödənişlər təxminən 61 milyard DKK təşkil etmişdir (sahibkarlar tərəfindən aparılmış əmək bazarına ödənişlər istisna olmaqla).
10.1.6. ƏDV, əməkhaqqı vergisi və ekoloji vergilər

Əlavə dəyər vergisi

ƏDV 1967-ci ildən tətbiq edilir. Bununla Danimarka istehsal və satışın müxtəlif mərhələlərində ƏDV kimi ümumi vasitəli istehlak vergisi tətbiq edən ilk ölkələrdən biri oldu. 

İstehlak vergisi.
İstehlak vergisinin (məsələn, ƏDV) əsas məqsədi fiziki şəxslərin mal və xidmətlərdən şəxsi istehlakından vergi tutulmasıdır. Şəxsi istehlak biznes və kommersiya ilə əlaqəli olmayan hər hansı bir istehlak ola bilər. 

Ümumi.
Ümumi vergi (məsələn, ƏDV) bütün mal və xidmətləri əhatə etdiyi üçün xüsusi vergidən (məsələn, aksizlərdən) fərqlənir.

Dolayı.
İstehlak vergisi müştərilərdən bilavasitə və ya dolayı yolla toplana bilər. ƏDV dolayı vergidir. Bu o deməkdir ki, bu onu ödəyəcək şəxsə təyin edilmir, lakin mal və xidmətləri müştərilərə təqdim edən şəxslərdən tutulur. Bu mal və xidmətlərin qiymətinin artırılması ilə son müştəriyə tətbiq edilir. 

Çox mərhələli vergi.
İstelak vergisi bir mərhələli və ya çox mərhələli şəkildə tutula bilər. ƏDV çox mərhələli vergidir və bütün mərhələlərdə tutulur, məsələn istehsal, topdansatış və pərakəndə satış mərhələsində. Daha əvvəl tətbiq edilən, yalnız birmərhələli və topdansatış mərhələsində tutulan alışdan vergi «oms» 1967-ci ildən ƏDV ilə əvəz edildi.

Əlavə dəyər vergisi.
ƏDV o deməkldir ki, hər bir şirkət əlavə edilmiş dəyərdən vergi ödə​məlidir. Bu şirkətdə dəyərlərin artması deməkdir. Hər dəfə mal və xid​mətlər satılanda satış qiymətindən ƏDV ödənilir, lakin şirkət xam mal​lara və istehsala görə ödədiyi  ƏDV-ni çıxa bilər. Bu ikiqat vergitut​ma​nın qarşısını alır. Yalnız son istehlakçı vergiyə cəlb olunur. 

6-cı ƏDV direktivası.
1967-1978-ci illərdə ƏDV qaydaları istisnasız bütün mallara tətbiq edilirdi, eyni zamanda yalnız qanunda adları çəkilən xidmətlər ƏDV-nə cəlb edilirdi. 

1977-ci il Avropa Birliyinin qərarına əsasən ƏDV-nin əhatə dairəsi genişlənərək xidmətləri də əhatə etmişdir. Bunun nəticəsində yalnız direk​tivada adı çəkilən xidmətlər ƏDV-dən azad idi. ƏDV-nin 6-cı direktivası bütün üzv ölkələrdə ƏDV və ƏDV-dən azadolmaları uyğunlaşdırmaq və üzv ölkələrin ƏDV əsasında iqtisadi ödənişlərin qiymətləndirilməsi məq​sədi daşıyırdı.

Azadolmalar.
AB normalarından kənarlaşma misalı olaraq onu göstərmək olar ki, Danimarkada müvəqqəti olaraq əhalinin daşınması və əmlakın satısını ƏDV-dən azad edir, həmçinin, radio və televiziya lisenziyalarını, teart kimi bəzi mədəni xidmətləri ƏDV-yə cəlb etməkdə davam edir. Ümumiyyətlə qəzetlər də ƏDV subyektidir, lakin, sıfır (0) dərəcə ilə. 

Danimarkada tətbiq edilən azadolmalar 6-cı ƏDV direktivinin əsas qaydalarını icra edir və buna görə, maliyyə sektorun, təhsil, sosial və tibbi xidmət sahələrində bir çox xidmətlərin və əmlakın icarəyə verilməsinin ƏDV-dən azad edilməsini daxil edən keçid dövrü ilə məhdudlaşmır.  

ƏDV bazası. 

ƏDV bazası ƏDV-nin hesablandığı məbləğdir. Əsas qayda odur ki, ƏDV bütün mal və xidmətlərin təqdim edilməsi zamanı ödənilir. Bu o de​mək​dir ki, ƏDV onun subyekti olan bütün əməliyyatlar zamanı ödə​nil​məlidir. Ödəniş alıcıya təqdim edilən hesab-fakturaya əsaslanır. 

ƏDV dərəcəsi.
Ümumiyyətlə Danimarkada bütün mal və xidmətlərə münasibətdə ƏDV-nin dərəcəsi 25%-dir. Bu satış qiymətinin 20%-nə uyğundur. Qəzetlər üçün ƏDV-nin sıfır (0) dərəcəsi tətbiq edilir. Artistlər ilk dəfə 5% dərəcəsi ilə ƏDV ödəyirlər. 

Əməkhaqqı vergisi

Əməkhaqqı vergisi 1 iyul 1990-cı ildən qüvvəyə minmişdir.

Bu vergini hesablamaq üçün 4 metod mövcuddur:

·  Maliyyə sektorunda olan şirkətlər üçün əməkhaqqı vergisi ödəniş cədvəlinin 9,13%-dir.

·  Fondlar və assosiasiyalar üçün əməkhaqqı vergisi ödəniş cədvəlinin 5,33%-dir.

·  Qəzetlərin çapı və idxalı ilə məşğul olan şirkətlər üçün şirkətin qəzet satışından əldə etdiyi vəsaitin 2,55%-dir.

·  Həkimlər, incəsənət sahəsində kommersiya fəaliyyəti ilə məşğul olanlar, özəl məktəb və kurslar, səyahət agentlikləri və taksi sürücüləri üçün əməkhaqqı vergisi ödəniş cədvəlinin 3,08%-dir üstə gəl (çıx) şirkətin mənfəəti və ya zərəri. 


Şirkətin ödəniş cədvəlinə işçilərin aldığı istənilən forma əmək​haqqıları, o cümlədən, istənilən əlavələr, onların əməkhaqqı ilə birgə və ya müstəqil verilməsindən asılı olmayaraq, daxildir. Əməkhaqqının mal ilə ödənilməsi zamanı xüsusi qaydalar tətbiq edilir. 

Enerji vergiləri

Danimarkada enerji vergiləri tətbiq olunur. Bu kömürə, yanacağa, təbii qaza və elektrik enerjisinə görə müntəzəm enerji vergisidir. Benzin və dizel kimi motor yanacaqları da buraya daxildir. 

Enerjinin vergiyə cəlb edilməsi üçün qanunvericilik əsasları enerji vergisi haqqında qanunvericilikdə öz əksini tapmışdır və buraya kömür ver​gisi haqqında qanun, yanacağın vergiyə cəlb edilməsi haqqında qanun, qazın vergiyə cəlb edilməsi haqqında qanun, elektrik enerjisinin vergiyə cəlb edilməsi haqqında qanun, karbon qaz vergisi haqqında qanun və kü​kürd vergisi haqqında qanun daxildir. 

Məqsəd.
Enerji vergilərinin müsbət cəhəti odur ki, o şirkətlərə və ailələrə öz enerji tələbatlarından səmərəli istifadə etməyə və ətraf mühitə edilən mənfi təsirləri azaltmağa kömək edir. Normal enerji vergiləri istifadəçiləri enerjidən qənaətlə istifadə etməyə stimullaşdırır. 

Səviyyə və yığım.
Adi enerji vergilərinin dərəcəsi yanacağın tərkibinə əsasən müəyyən edilir. İstilik məqsədilə istifadə edilən kömür, yanacaq, təbii qaz və elektrik enerjisi vergiləri hər coula görə 51 DKK təşkil edir. Burada mobillik, paylanma təsirləri, rəqabət və xarici ticarət də nəzərə alınmaqla vergi səviyyələri çox yüksəkdir. Yanacağın müxtəlif növləri üçün dərəcələr enerji vergisi qanununda litr, kq və m3 ilə göstərilmişdir. 

Enerji vergisi enerji təchiz edən şəxs tərəfindən ödənilir və o da bu məbləği enerji hesab çekləri vasitəsilə müştəriyə ötürür.

Qızdırıcı elektrik norması. 

Daimi yaşayış yerlərinin qızdırılması üçün istifadə olunan illik 4000 kv/s-dan artıq olan elektrik enerjisi üçün aşağı vergi dərəcələri tutulur və bu qızdırıcı elektrik norması adlanır. Qızdırıcı elektrik norması daimi yaşayış yeri kimi istifadə olunan istirahət kotteclərində tətbiq olunan bilər. Bu normadan faydalanmaq üçün qızdırıcı elektrik enerji qurğuları elektrik şirkətində qeydiyyatdan keçməlidir. Bələdiyyələr qurğunun həmin yerlərdə və ya sahibi tərəfindən daimi yaşayış yeri kimi istifadə olunan istirahət kottecində olduğunu təsbiq etməlidir.

Avtomobil vergiləri

Avtomobil vergiləri ildə təqribən 30 milyard DKK təşkil edir. Qey​diyyat vergisindən vergi gəliri ildən ilə xeyli dəyişir, çünki iqtisadiyyatda baş verən dəyişikliklər avtomobil satışına təsir edir. 

Avtomobil vergilərinin ödəyiciləri.
Ümumiyyətlə Danimarkada daimi istifadə olunan bütün nəqliyyat vasitələrinə görə vergi ödənilməlidir. Bütün avtomobil vergiləri avtomobil sahibi tərəfindən ödənilir və nəqliyyat vasitəsinin növündən asılıdır. Avtomobil vergiləri 2 qrupa bölünür: müntəzəm vergilər və nəqliyyat vasi​təsinin alışından vergilər. Adi avtomobil vergiləri aşağıda göstərilib.

Qeydiyyat vergisi.
Qeydiyyat vergisi hər bir avtomobilə ayrılıqda aid edilir və nəqliyyat vasitəsindən Danimarkanın yollarında istifadə olunmağa başlayan zaman ödənilir. Bu vergi bütün yeni qeydiyyata alınmış avtomobillərə, moto​sik​letlərə,  çəkisi 4 tonadək olan furqon və yük maşınlarına, taksilərə, avto​buslara və digər nəqliyyat vasitələrinə tətbiq edilir. Əgər, avtomobil 1 dəfə qeydiyyatdan keçərsə sahibi onu dəyişərkən yenidən qeydiyyatdan keçir​məyə məcbur deyil. Danimarkada qeydiyyat vergisi yalnız 1 dəfə ödənilir. 

Avtomobillər.
Qeydiyyat vergisi ƏDV-də daxil olmaqla avtomobilin normal dəyərinə bərabər olan vergitutulan məbləğdən hesablanır. Vergitutulan məbləğə 9%-lik ticarət mənfəəti də daxil edilir. 

Yeni avtomobillər üçün qeydiyyat vergisi 64200 DKK məbləğinədək 105%, 64 200 DKK-dan artıq məblğə isə 180% təşkil edir.

Danimarka vətəndaşları tərəfindən alınan istifadə olunmuş avtomobillər üçün vergilər yeni avtomobillərlə eyni qaydada hesablanır, lakin burada proqressiya məbləğində limitlər daha azdır. 1 və 2 il istifadə olunmuş avtomobillər üçün onun dəyəri 46600 DKK-dırsa 105%, qalan məbləğ üçün isə 180% hesablanır. Aşağıdakı cədvəldə avtomobilin ya​şından asılı olaraq onun proqressiya limitləri göstərilmişdir.
	Avtomobilin yaşı
	Proqressiya həddi (DKK)

	yeni
	64 200

	0-1 il
	54 500

	1-2 il
	46 600

	2-3 il
	38 600

	3-4 il
	30 500

	4-5 il
	22 500

	5-6 il
	14 600

	6 ildən çox
	6 500


Kommersiya nəqliyyat vasitələri. Ümumi çəkisi 2 tonadək olan yeni kommersiya nəqliyyat vasitələri və çəkisi 2 tonla 4 ton arasında olan digər nəqliyyat vasitələrinin qeydiyyat vergisi dəyərin 15500 DKK-dan çox olan məbləğinin 95% dərəcəsinə bərabərdir. Çəkisi 2-4 ton arasında olan kommersiya nəqliyyat vasitələri üçün vergi 0 - 34100 DKK və əlavə məbləğin 30%-i dərəcəsindədir. Çəkisi 3 tondan artıq olan kommersiya nəqliyyat vasitələri üçün qeydiyyat vergisinin məbləği 56800 DKK-dan artıq ola bilməz. Çəkisi 4 tondan artıq olan kommersiya nəqliyyat vasitələri (yük maşınları) ümumiyyətlə vergidən azaddır.

Motosikllər. Yeni motosikletlər üçün qeydiyyat vergisinin məbləği 8 100 ilə 14 800 DKK arasında olan məbləğ üçün 105% və qalan məbləğin 180% təşkil edir. İşlənmiş motosikllar üçün qeydiyyat vergisinin hesablanması avtomobillərdə olduğu kimidir.

Taksilər. Taksilər üçün qeydiyyat vergisi 12100 DKK-dan artıq olan məbləğin 20%-i dərəcəsində tutulur. Əgər nəqliyyat vasitəsi taksi kimi işləməyi dayandırarsa avtomobilin cari dəyərindən tam vergi ödənilməlidir. Ən azı 3 il yaxud 210000 km və ya ən azı 2 il yaxud 250000 km sürülmüş avtomobillər üçün taksi vergisi ödəmək mütləq deyil. 

Furqonlar və yaşayış yeri kimi istifadə olunan furqonlar. Çəkisi 2 tondan artıq olan, yaşayış məqsədilə hazırlanmış və minimum 4 nəfərin qalması mümkün olan nəqliyyat vasitələri üçün dəyərinin 12100 DKK-dan artıq olan məbləğinin 60%-i dərəcəsində qeydiyyat vergisi tutulur.  

Digər furqonlar, daxilindəki mebel xərcləri çıxılmaqla, avtomobillər kimi vergiyə cəlb edilir.

Qeydiyyat vergisinin qaytarılması.
İşlənilmiş avtomobil və ya motosikletlər qeydiyyatdan çıxarılarsa və digər ölkəyə aparılarsa vergi qaytarılır. Ödəniş məbləği həmin avtomobil digər ölkədən Danimarkaya gətirildikdə ondan alınan qeydiyyat vergisindən 15% çıxılaraq hesablanır. 

Motosikletlər, kommersiya nəqliyyat vasitələri, taksilər və təcili yardım avtomobilləri üçün 4000 DKK-dan az olan məbləğ və avtomobillər üçün 7500 DKK-dan az olan məbləğ qaytarılmır.  

Müntəzəm avtomobil vergiləri

Müntəzəm vergilər nəqliyyat vasitələrinin aksiz rüsumunu, sahiblərdən yaşıl vergini (yanacaq sərfinə əsaslanır), əvəzləşdirmə vergisini və yol vergisini daxil edir.


Nəqliyyat vasitəsinin aksiz rüsumu. Nəqliyyat vasitəsinin aksiz rüsumu nəqliyyat vasitəsinin çəkisinə əsasən hesablanır. Bir qayda olaraq, 1 iyun 1997-ci il tarixədək qeydiyyatdan keçmiş bütün nəqliyyat vasitələrinə görə aksiz rüsumu ödənilməlidir. 1 iyun 1997-ci ildən sonra nəqliyyat vasitəsindən aksiz vergisi sahiblərdən yaşıl vergi ilə əvəz edilmiş və bu vergi yanacaq sərfinə əsasən hesablanır. Bu gün yalnız 1 iyun 1997-ci il tarixədək qeydiyyatdan keçmiş nəqliyyat vasitələrinə görə aksiz vergisinin ödənilməsi davam edir, ona görə ki, 1997-ci ilədək istehsal edilmiş nəq​liyyat vasitələri üçün heç bir rəsmi yanacaq sərfi norması mövcud deyildir və buna görə bu nəqliyyat vasitələri sahiblərindən yaşıl verginin tutulması mümkün deyil.

  
Sahiblərdən yaşıl vergi.Sahiblərdən yaşıl vergi – fərdi nəqliy​yat vasitəsinə aid olan və yalnız nəqliyyat vasitəsinin yanacaq sərfinə əsasən hesablanan müntəzəm vergidir.


Əvəzləşdirmə vergisi. Nəqliyyat vasitəsinin aksiz vergisinə və sahib​lərdən yaşıl vergiyə əlavə olaraq dizel yanacağı ilə işləyən avto​mo​billər əvəzləşdirmə vergisini ödəyirlər. Əvəzləşdirmə vergisi benzinlə və dizel yanacağı ilə işləyən avtomobillər üçün verginin qeyri-bərabərliyinin qar​şısını alır və benzin və dizel yanacağı ilə işləyən avtomobillər arasında bə​rabərlik yaradır.

Ekoloji vergilər
Ekoloji vergilərin əksəriyyəti şirkətlərdən tutulur. Şirkətin xərcləri vergiyə görə artarsa onun iki variantı qalır: ya məhsulun qiymətini artırmaq və ya, o, malların istehsalı üçün daha ekoloji təmiz yol tapmalıdır. Əgər, istehsalçı, məsələn, qiymətləri artıraraq vergiləri istehlakçıya ödətmək istəyərsə mallar daha baha qiymətə satılır və buna görə də istehlakçı isteh​lakı azaltmağa çalışır. Həm istehlakçılar tərəfindən istehlakın azaldması, həm də istehsalın daha ekoloji cəhətdən təmiz yolla həyata keçirilməsi ətraf mühitə müsbət təsir göstərir.

Ekoloji vergilər 3 ümumi qrupa bölünür:

· İstehlak və istehsalda cəlb olunmuş ekoloji cəhətdən zərərli məh​sullara vergilər

· Çirkabların tullanılmasına vergilər

· Çatışmayan resurslardan vergilər

Ekoloji cəhətdən zərərli məhsullara vergilər. Ekoloji cəhətdən zə​rərli olan məhsullara misal olaraq suları çirkləndirən pestisid və insek​tisidləri, ozon təbəqəsini dağıdan CFC qazlarını (frion) və HFS qazlarını (istilik qazları) göstərmək olar. Bütün bu məhsullar ekoloji vergiyə cəlb olunur.

Bəzi məhsullar öz-özlüyündə zərərli olmasalarda istifadə zamanı zərərli olurlar. Buna misal olaraq PVC-ni göstərmək olar. O, yandıqda zə​rərli dioksin əmələ gətirir. Digər zərərli məhsullar mobil telefon və burğularda istifadə olunan nikel kadmium (yenidən doldurula bilən) batareyalarıdır. Onlara həm insanlara, həm də ətraf mühitə zərər yetirdikləri üçün onlara xüsusi diqqət yetirilir.

Vergilər, həmçinin çoxlu miqdarda tullantı əmələ gətirən məh​sullardan da tutulur. Qablaşdırma və birdəfəlik qablar buna misal ola bilər. Onlar özləri zərərlidir çünki böyük miqdarda tullantı əmələ gətirirlər. Bu növ məhsullar içərisində çoxişlənilən qablar, məsələn çini qablar çox faydalıdır. 

Həmçinin, tullantıların miqdarını azaltmaq və tullantılardan istifadə edilməsini həvəsləndirmək üçün ümumi tullantı vergiləri də mövcuddur. 


Çirkabların tullanılmasına vergi. Çirkabların tullanılmasına ver​gilərə misal olaraq çirkab sular vergisi və karbon qaz vergisini göstər​mək olar. Çirkab sular vergisi çirkab suların axıdılmasını azaldır, karbon qaz vergisi (həmçinin CO2 vergisi adlanır) isə istixana effektini artıran karbon qazın ayrılmasını azaldmağa kömək edir. 

CO2 vergisi enerji vergiləri kimi kömürə, yanacağa, təbii qaza və elektrik enerjisinə tətbiq edilir.

CO2 vergisinin dərəcəsi CO2-nin yanacaqdakı miqdarına uyğun olaraq hesablanır və bir ton CO2-nin 90 DKK uyğun olması əsas götürülür. 

Çatışmayan resurslardan vergilər. Çatışmayan resurslardan vergi​lərə misal olaraq su və xammal vergisini göstərmək olar. Bu vergilər suyun və xammalın mümkün qədər qənaət və yenidən emalını həvəsləndirir.


Ekoloji vergilərin ödəyiciləri. Danimarkada bu, əsasən şirkətlərdir, o cümlədən, ekoloji vergiləri ödəyən istehsalçı və idxalçı şirkətlərdir. 

İxracdan vergi tutulmur. Danimarka şirkətlərinə xarici şirkətlərlə rəqabət imkanı vermək və ikiqat vergitutmanı aradan qaldırmaq məqsədilə, ixrac mallarından vergi tutulmur. Əgər, şirkət vergi ödəyibsə o geri qaytarılır, əgər ödəməyibsə ondan vergi tutulmur. 

Vergitutma bazası.  Ekoloji vergilərin böyük əksəriyyəti ölçü vahidinə, məsələn, ədədə, kq-ma, m3 və kv/s əsasən hesablanır. 

Cədvəl 10.1

CO2 vergisi daxil olmaqla, ekoloji vergilərin dərəcələri
	2006-cı il
	Enerji vergisi
	CO2 vergisi
	Ümumi

ekoloji vergi

	İstilik üçün istifadə olunan yanacaq, DKK/L
	1,86
	0,24
	2,10

	Təbii qaz, DKK/m3
	2,04
	0,20
	2,24

	İstilik üçün istifadə olunan elektrik, DKK/Kvs
	0,51
	0,09
	0,60

	Digər məqsədlər üçün istifadə olunan elektrik, 

DKK/Kvs
	0,57
	0,10
	0,67


10.1.7. Digər aksiz rüsumları

Danimarkada rüsumlar müəyyən mallara görə ödənilir. Buraya tütün məmulatları, pivə, spirtli içkilər, dondurma, şokolad, şirniyyat və mineral sular daxildir. Mineral sulara qazlı içkilər və şirələr daxildir. 

Mallardan sağlamlıq məqsədilə vergi tutulur.

Vergi ödəyiciləri. Ekoloji vegilərdə olduğu kimi, isehsalçılar və idxalçılar vergini ödəyirlər. Vergilər daha sonra istehlakçıların üzərinə keçirilir. Burada əsas məqsəd istehlakçıların sağlamlıqlarına zərərli olan malların istifadəsinin azaldılmasıdır. Ekoloji vergilərdə olduğu kimi, Danimarka şirkətlərinə xarici şirkətlərlə rəqabət imkanı vermək məqsədilə ixracdan vergi tutulmur. 

Vergi bazası. Mineral su vergisi hər litr üçün 1,15 DKK təşkil edir. Dondurma vergisi hər litr üçün 3,40 DKK təşkil edir. Şokolad, şirniyyat və saqqızın hər kq-mı üçün vergi 14,20 DKK təşkil edir. 

Spirt məhsulları üçün vergi 100%-lik spirtin hər litri üçün 150 DKK təşkil edir. Daha sonra vergi hər şüşədəki spirtin faizinə əsasən hesablanır. 


Pivə üçün vergi onun tərkibindəki alkoqolun miqdarına əsasən hesablanır. 1 litr təmiz alkoqol üçün 50,90 DKK vergi tutulur. Tərkibində 2,8%-dən aşağı alkoqol olan pivə vergidən azaddır. 


Tərkibindəki alkoqolun faizi 6 ilə 15 arasında olan süfrə şərabının hər şüşəsi üçün 4,60 DKK vergi ödənilir. 


Tütün vergisi onun siqaret və ya xırda və ya iri doğranmış tütün olmasından asılıdır. Siqaret vergisi 0,63 DKK üstə gəl satış qiymətinin 13,61%-nə bərabərdir. Dəyəri 31 DKK olan 20 siqaretdən ibarət olan hər qutu üçün 17 DKK vergi tutulur. Daha ucuz markalar üçün qiyməti 26 DKK olan siqaretlərə 16,25 DKK vergi tətbiq edilir. 


Burulma siqaretlər üçün istifadə olunan xırda doğranmış tütünün hər kq-mı üçün 452,50 DKK vergi tutulur. Trubka tütünü kimi istifadə olunan iri doğranmış tütünün hər kq-mı üçün 402,50 DKK vergi tutulur. Siqaret kağızlarının hər biri üçün də 0,04 DKK məbləğində vergi tutulur. 


Yanacaq lampalarının hər biri üçün 3,75 DKK vergi tutulur. Çay və qəhvənin hər kq-mı üçün müvafiq olaraq 6,25 DKK və 5,45 DKK vergi tutulur. 

10.1.8. TASTSELV - avtomatlaşdırılmış vergi inzibatçılığı 

TASTSELV - əhaliyə minimal narahatlıq vermə prinsipinə əsas​lanan avtomatlaşdırılmış vergi prosesidir (əlaqədə olmama strategiyası). Danimarka vətəndaşlarının vergi bəyannamələrinin 97%-nin məlumatları Mərkəzi Gömrük və Vergi Administrasiyasına (CCTA) sahibkarlar, banklar, ipoteka təşkilatları, həmkarlar ittifaqları, sosial müavinətlər administrasiyası və s. tərəfindən təqdim olunur. Əhali öz vergi bəyan​namələrini internet və yaxud səs cavabı (telefon) vasitəsilə təqdim edə bilər və ya onlarda düzəlişlərini edə bilər. Nəticələr illik ödəmələr formasında dərhal görsənə bilər. Əgər, vətəndaş vergilərini artıq ödəyibsə, onlar həmin vətəndaşın bank hesabına köçürülür.


Vətəndaşın öz sənədlərini kağız formasında saxlaması vacib deyil. O, həmçinin, öz vergi bəyannaməsini, illik ödəmələrini və s. bunlar kimi çoxsaylı şəxsi vergi məlumatlarını internetdə şəxsi qovluğunda tapa bilər. 

Spesifik problemlər.
Vergitutma Nazirliyi bir çox illər vətəndaşların vergi şəraitini mümkün qədər asanlaşdırılması üçün çalışırdı. Vergilərin hesablanması pro​sesi demək olar ki bütün yetkin yaşına çatmış vətəndaşları əhatə edirdi və onlar vergi bəyannamələrinin aprel ayının sonunadək tərtib edilməsi üçün çox zəhmət çəkirdilər. Vətəndaşlar arxayın olmadan hesablamalar aparıb və vergi formalarını doldururdular və bunu düzgün edib-etmə​mə​lərinə görə narahat olurdular. O zaman bəyannamələr poçt vasitəsilə gön​də​rilirdi. Vergi orqanları bunu aldıqdan sonra məlumatları işləyirdilər, yığır​dılar, çap edirdilər və s. və yalnız bundan sonra vətəndaş, nəhayət, nəticə barədə məlumat ala bilirdi. Həmin ssenari ilkin hesablamar formalarında aparılan dəyişiklərlə əlaqədar və vergi kartlarında istənilən növbəti dəyi​şiklərlə bağlı baş verirdi. Proses əl prosedurları və gözləmə vaxtı ilə xarakterizə edilirdi.


TASTSELV təsis edildikdən sonra vergi bəyannamələrinin kağız üzərində düzəldilməsinə, yaxud vergi kartının düzəldilməsi və ya vergi sənədlərinin surətini sifariş vermək üçün vergi orqanları ilə əlaqəyə gir​məyə ehtiyac qalmamışdır. Bütün vergi ödəyiciləri İnternetdə fərdi vergi qov​luqlarını əldə edə biliblər və bu qovluqlarda bütün ilkin ödənişlərə, alınmış vergi bəyannamələrinə, illik ödənişlərə, əmlak haqqında məlumata və s. əlavə olaraq, vətəndaş haqqında üçüncü tərəflərdən alınmış bütün şəxsi vergi məlumatlarının surəti saxlanılır. TASTSELV-in bu hissəsi (arxivləşdirmə xüsusiyyəti) 2003-cü ildə işə başlamış və birinci il yalnız 2003/04 illərə dair sənədləri əks etdirirdi. Sonradan arxiv genişləndirilmiş və bunun davam etdirilməsi nəzərdə tutulmuşdur. Proses elektron əlaqələr və real vaxt rejiminin geniş işlədilməsi ilə xarakterizə edilir.   

Ümumi məlumat.
CCTA təxminənən 5,4 millionluq əhalidən 4,6 milyon vergiyə cəlb edilməli vətəndaşla ildə ən əzı 2 dəfə, vergi hesablanması dövründə, əla​qədə olur. Dövr 4 milyon ilkin doldurulmuş vergi bəyannaməsinin tərtibatı ilə nəticələnir ki, onların da 1.3 milyonu düzəliş edilmiş vergi bəyannamələridir. 

TASTSELV tətbiq edilməzdən əvvəl CCTA vətəndaşlardan bütün məlumatları kağız üzərində alırdı. Daxil olan və xaric olan ödənişlər Giro daxil​olmaları formaları və Giro çekləri vasitəsilə həyata keçirilirdi. TASTSELV tətbiq edilənə qədər vətəndaşlar üçün vergilərin bəyan edil​məsi və vergilərin ilkin hesablanması prosesi çox əziyyətli və çətin idi. Vətəndaşlar məlumatı təqdim etmək və yoxlamaq üçün öz məlumatlarına daxil ola bilmirdilər. Vətəndaşlar hesabatlarının nəticəsini uzun müddət gözləməli olurdular (illik ödənişin hesablanması və ya yeni vergi kartı). 

CCTA üçün əl prosesi çox xərc aparırdı. Təqdim edilmiş məlu​mat​ların yoxlanmasına/hesablanmasına, səhv qeydlərin düzəldilməsinə və vətəndaşların və müəssisələrin suallarının cavablandırılmasına çoxlu insan resursları istifadə olunurdu.

Bu vəziyyətə əsaslanaraq, 1990-cı illərin ortalarından başlayaraq vətəndaşlar üçün elektron özünə-xidmət sisteminin inkişafı CCTA-nın stra​geyisı oldu və bu strategiyaya uyğun olaraq müştəri hər bir zaman, bütün müvafiq məlumatlar, o cümlədən CCTA-nın registrlərində olan məlumatlar daxil olmaqla, elektron özünə-xidmətə daxil olmaq imkanına malik olmalı idi.

Özünə-xidmətin inkişafı CCTA-nın strateji planının bir hissəsidir. İnkişaf müştərinin tələblərinə uyğun sadələliyin və səmərəliyin artırıl​ma​sına yönəlmiş vergi administrsiyasının məqsədlərinə və, əl proseslərindən mümkün qədər az istifadə etməklə sadə və çevik administrasiya olmaq maraqlarına uyğun baş verir. 

Siyasət konteksti və strategiyası.
CCTA-nın cəmiyyətdəki əsas rolu vergi və rüsumların yığılması vasitəsilə cəmiyyətin rifahının maliyyə bazasının təmin edilməsidir. Bu rol, və​təndaşların və müəssisələrin (yəni müştərilərin) vergi orqanları ilə əlaqəsinə əsaslanaraq, olmalıdır:

·  Sadə. Mümkün olduğu yerdə vergi orqanları proseslərin avto​mat​laşdırılması vasitəsilə işin əsas hissəsini öz üzərinə götürməli və müştəriləri yalnız zəruri hallarda narahat edilməlidirlər. 

· Səmərəli. CCTA tapşırıqları, verilmiş maliyyə imkanları çərçivə​sində ən yaxşı yollarla yerinə yetirməlidir. Ən yaxşı və ucuz qiymətlə.

· Hüquq normaları ilə xarakterizə edilir. Müştərilər tez, düzgün və eyni rəftar görməli və «sistemlə» münasibətlərdə hüquq normaları ilə müdafiə edilməlidirlər.

· Fərdilik. CCTA-nın qüvvəsini o əks etdirir ki, müştərilər müxtəlif bacarıqlara malikdir və qaydalara riayət edirlər.

· Xidmətəyönülük. CCTA özünün çıxış nöqtəsini müştərilərin tələblərindən götürür. CCTA imkanları, tələb olunan kimi əldə edilə bilən edir. Bu, vətəndaşların və müəssisələrin telefon və ya 24 saatlıq elktron özünə-xidmət vasitəsilə fərdi xidmət göstərilməsini istəyib-istəmə​mə​lərindən asılı olmayaraq tətbiq edilir. 

Buna görə, elektron özünə-xidmətin inkişafı CCTA-nın strateji pla​nının əsas hissəsidir. Bu sadəliyi, səmərəliliyi və xidmət səviyyəsini artırır. Fərdi vergi sistemi üçün son məqsəd ondan ibarətdir ki, illik hesabatlar avtomatik olaraq sahibkarlardan, maliyyə institutlarından və s. alınmış mə​lumatlara əsasən tərtib edilə bilsin və vətəndaşlar yalnız elektron özünü​idarəetmə sistemi vasitəsilə ödəniş aparsınlar. 

Spesifik məqsədlər.
TASTSELV-in məqsədi vətəndaşlara istiqamətləndirilmiş elektron hökumətin inkişafının ardınca getməkdir. Məsələnin həlli vətəndaşların tələblərində, xidmət səviyyəsinin artırılmasında cəmlənməli və əl proses​lərinin azalmasının nəticəsi olaraq vergi orqanlarının resurslarının azad edilməsidir.

TASTSELV, həmçinin, CCTA-nın missiyasına uyğun ictimai gəlirlərin sadələşdirilməsi, səmərəliliyiyi və düzgünlüyü yolunu təmin edən spesifik inzibati əlaqələri qorumalıdır: 

· Sadəlik: İlkin Vergi Hesabatlarının, Gəlir bəyannaməsi formasının və TASTSELV-in avtomatlaşdırılmasından sonra vergi ödəyicilərinin ək​səriyyəti heç bir tədbir görməməli və yalnız şəxsi verginin düzgün ödə​nilməsi üçün bir neçə məlumat verməlidirlər. 

· Səmərəlik: Yığımın səmərəliyi artmış, çünki mərkəzi sistemin avto​mat​laşdırılması CCTA-nın bələdiyyələrlə əllə keçirilən funksiyalara ehti​yacını minimallaşdırılmışdır. 

· Düzgünlük: Fərdi vergilərin yığılması düzgün yolla aparılır. TASTSELV-in inkişafı ilə vətəndaşlar fərdi məlumat bazalarına girməklə və hesablama funksiyaları vasitəsilə vergi orqanlarını yoxlaya bilər. 

Lazım gəldikdə, TASTSELV məlumat təqdim etmək və düzəliş etmək vergi hesablamalarının əsaslarına, həmçinin, fərdi məlumat bazasına daxil olmaqla vergi orqanlarını yoxlamaq imkanına malikdir.

Məqsəd ondan ibarət olmuşdur ki, gələcək vergi təşkilatları 24 saat ərzində İnternet vasitəsilə özünə-xidmət imkanına malik olsun. Vətəndaşlar isə elektron imkanlardan istifadəyə həvəsləndirilməlidir.

TASTSELV telefon (səs cavabı) və brauzer (İnternet vasitəsilə) variantlarını daxil edir. Brauzer variantı vergi bəyannamələri formalarının təqdim edilməsi üçün daha geniş elektron xidmət sisteminin hissəsidir.

Bütün elektron xidmətlər (vergi bəyannamələrinin təqdimi, ilkin vergi hesablamalarında dəyişikliklər, illik hesabatlarda dəyişikliklər, qeydə alınmış şəxsi məlumatlarda dəyişikliklər – vətəndaşlar üçün, belə adlanan «elektron vergi qovluğ»da (digital tax folder) saxlanılır) və s. şəbəkənin müxtəlif serverlərində idarəolunan ayrı-ayrı komponentlər formasında yerləşir.

Elektron variantlar vergi ödəyiciləri ilə vergi ofisləri (CCTA) arasında əlaqələrin ümumi restrukturizasiyası üçün (tədriclə və ya dərhal) işlənil​mişdir. Məsələnin həlli onda tapılmışdır girişə nəzarətdən sonrakı bəzi komponentlər CSC tərəfindən idarə olunurdu, digəriləri isə KMD tərə​fin​dən (birləşmiş bələdiyyə məlumatların işlənilməsi müəssisələri) idarə olunurdu. Beləliklə, çox çevik bir platforma yaradılmışdır.

Daimi əsasda yeni elektron xidmətlərə yayılmaq imkanı olan, aydın interfeysli çevik, komponent əsaslı infrastruktur yaradılmışdır. Bundan başqa, elektron həllərin digər ictimai agentliklərlə inteqrasiya edilməsi mümkün olmuşdur.

Elektron imzalar və alternativlər.

Login TASTSELV kodu və ya elektron imza ilə birgə təsis edil​mişdir. Bu loginlər vergi ödəyicisinə, girişə nəzarətdən sonrakı bütün elek​tron xidmətlərə girmək imkanı verilmiş yerdən və menyunun strukturunun müxtəlif elementləri arasında hərəkət etmək imkanı olduğu yerdən, menyunun ümumi strukturuna girmək imkanı verirlər.


Girişə nəzarət elektron imza üçün parolun və ya şəxsin fərdi iden​tifi​kasiya nömrəsinin açarının və TASTSELV kodunun daxil edil​məsinə əsaslanır.


Danimarkada elektron imzalar TDC telefon şirkəti tərəfindən buraxılır və Danimarka ictimai sektorunun hər bir yerində elektron xidmətlərə giriş imkanları verir. Danimarkada elektron imza sərbəst əldə edilə bilər. 


  2004-cü ilədək TASTSELV kodu ilkin vergi hesablanması formasında və vergi bəyannamələrində çap edilən 7 rəqəmli PİN kod idi. Kod ildə bir dəfə dəyişdirilirdi. 2004-cü ildə kod sisteminə dəyişikliklər edilmişdir. 8 rəqəmli kod ilkin hesablanma formalarında və vergi bəyan​namələrində çap edilir. Vergi ödəyicisi ilk dəfə qeydiyyatdan keçəndə ondan 8-16 nişandan ibarət (rəqəm və ya hərf) şəxsi kodunun seçilməsi xahiş edilir. Və bundan sonra adi kod çap edilə və ya istifadə edilə bilməz. 


Üç dəfə səhv kod daxil edildikdə, kod blokirovka olur. Bu halda, vətəndaşların çoxu giriş üçün TASTSELV kodundan istifadə edirlər. 

İT standartları.
Səs cavabı varintında, bu məqsədlər üçün nəzərdə tutulmuş səs serverlərindən istifadə edilir ki, bu da eyni vaxta 240-dək sorğu qəbul etmək imkanı verir. 

Brauzer variantında bütün ərizələr client standart veb brauzerlərdən və HTML, Javascript və style sheet standartlarından istifadə etməklə təsis edilmişdir. Ərizələr «Java»da kodlaşdırılmış və «Websphere»dəki bir sıra serverlərdə idarə olunur.

İllik hesablamalar üçün XML interfeysi müəyyən edilmişdir. Məqsəd ondan ibarətdir ki, illik hesabatların göstəriciləri vətəndaşlar tərəfindən təsdiq edildikdən sonra, vətəndaşlar tərəfindən banklardan borc alınan zaman istifadə edilmək üçün, veb xidmətlər vasitəsilə banklara və digər fərdi borc verənə ötürülə bilsin. 

Appletlər və oxşar qoşulan proqramlar düzəldilmiş illik hesabatların və ilkin vergi hesablamalarının göstərilməsi üçün «Acrobat Reader»dən ayrı istifadə edilmir. Bu təsdiqlənmiş, lakin işgüzar məntiqi olmayan, «zərif» müştəri sistemidir. Təqdim etmə məntiqi və işgüzar məntiqin bir hissəsi veb serverlərdə idarə olunur və bunlar göstəriciləri bərpa edərək DB2 sorğu (SQL standartı) və ya IMS sövdələşmələri vasitəsilə meynfre​y​mə (hesablama mərkəzinin baş kompyuteri) göndərir.

Şifrələnmə 128 bitli SSL ilə proksi server vasitəsilə edilir.

Təhlükəsizlik aspektləri.
 Girişə nəzarətdən sonrakı məlumatların idarə edilməsi üçün bütün hesabatlar və suallar və bütün məlumatlar 128 bitli SSL ilə proksi server vasitəsi ilə şifrələnir. 


Sistemin strukturu elədir ki, verilən məlumatlar veb serverdəki məlumat bazasında yerləşdirilmişdir. Buna görə, saat 3:00 veb serverə giriş bağlanır və məlumatlar hesablama mərkəzinin baş kompyuterindəki fərdi vergitutma sisteminə ötürülür. Bu o deməkdir ki, bu müddətdə vergi ödəyicilərinin daxil edilmiş məlumatların illik ödəmələrin hesablanması üçün mərkəzi sistemə birbaşa giriş imkanı olmur.

Vətəndaşlar üçün faydalar.
TASTSELV vətəndaşlar üçün CCTA-ya məlumatın verilməsini asanlaşdırır. Vətəndaşlar TASTSELV vasitəsilə bütün məlumatları alırlar və CCTA ilə bütün əlaqələrini İnternet vasitəsi ilə həyata keçirmək imka​nına malikdirlər.

Lazım olduqda məlumatları vergi qovluqlarından əldə etmək olur. Məlumat prosesində inteqral əlaqələr «yardım əlini» təqdim etdiyinə görə, vətəndaşlar daha çox məlumat əldə edirlər. Vətəndaşlar artıq ödənilmiş vergiləri daha tez alırlar, çünki illik ödəmələr daha tez aparılır. Hesabat​larda daha az səhvə yol verilir, çünki TASTSELV inteqral məntiqi nəza​rətçiyə malikdir və məlumatları təsdiq edərək istifadəçi tərəfindən istənilən səhvlərin dərhal düzəldilməsini təmin edir.

Administrasiya üçün faydalar.
CCTA hesabatların işlənməsi prosesini avtomatlaşdırmış və bu, resursların vergilərin hesablanmasına yönəldilməsinə imkanı yaradmışdır.

Bundan başqa, resurslara və maliyyə vəsaitlərinə çox böyük qənaət edilmişdir. Vətəndaşlarla administrasiya arasındakı bütün əlaqələrin əsas hissəsi şəxsi və telefon təmasdan e-mail və elektron özünüidarəetməyə keçmişdir. 

CCTA ümumiyyətlə vergi ödəyicilərindən daha az muraciət alır, beləki, onların çoxu məlumatları və təlimatları TASTSELV vasitəsi ilə əldə edirlər. Vətəndaşlar, həmçinin, sənədləri elektron vasitə ilə almaq istəyirlər və bu onların çap və poçt xərclərinə qənaət edir. CCTA da, vətəndaşların artıq ödənilmiş vergilərinin və uşaqlıq müavinətlərinin ödənilməsi üzrə bank hesablarının çapı və köçürülməsi xərclərinə qənaət edir.    

Xidmətlərin istifadəsi.
TASTSELV-in mahiyyəti və imkanı:

Üçüncü şəxslərdən məlumatların alınması və məlumatların vergi bəyannamələrinin ilkin doldurulması üçün istifadə edilməsi, və vergi bə​yan​namələrinin səs cavabı və İnternet vasitəsi ilə göndərilməsi. Bu TASTSELV-in ilkin və əsl mahiyyətidir. Təqdim edilmiş vergi bəyan​namə​lərinin 67% TASTSELV istifadə etməklə göndərilmişdir.

Vətəndaşlara aşağıdakı xidmətlər təqdim edilir:

Onlayn illik hesabat.
Səhər saat 04:00-dək vergi ödəyicisi gün ərzində bir neçə dəfə öz vergi bəyannaməsində düzəliş edə bilər. Yeni illik hesablama hər dəfə aparılır. Saat 04:00-dan sonra vergi ödəyicisi illik hesablamada özü dəyi​şiklik edə bilməz. Bu vaxtan sonra hesablamanın nətiçəsi sonuncudur.

Elektron sənəd cildlənməsi / vergi faylı.
Fərdi elektron arxiv (elektron vergi faylı) vətəndaşlar üçün yara​dıl​mışdır. Vergi faylı hər bir vergiyə cəlb edilən vətəndaş üçün yaradılmışdır. Vətəndaşlar vergi faylının yaradılmasını xahiş edə bilməz. İnternetdə yer​ləşən vergi faylında vergi ödəyicisi özü haqqında aşağıdakı məlumatı görə bilər:


İllik hesablamaların aparılması üçün vergi orqanlarına şəxs barədə hansı məlumat təqdim olunub, və spesifik məlumatı kim təqdim edib. Bu məlumatlar aşağıdakıları daxil edir (əgər vergi ödəyicisi haqqında müvafiq məlumat təqdim edilibsə):


- Bəyan edilmiş vergilər;

- Ödənilmiş vergilər;

- Ödəniş və tutulmuş vergi haqqında şəhadətnamə;

- Yol pulu güzəşti;

- Həmkarlar ittifaqına və işsizlik fonduna ödənişlər;

- ƏDV;

- Nəzarətçi səhmdarın məlumatı;

- Faiz və bank depoziti;

- Aktivlərə dair verilmiş məlumat;

- Xaricdəki maliyyə aktivlərindən faiz;

- Səhmlər portfeli;

- Pay tresti;

- Maliyyə sazişləri;

- Ödənilmiş faizlər və ödənilməmiş borclar;

- Aktivlər;

- Şəxsi təqaüd proqramı;

- Peşə təqaüd proqramı;

- Vergiyə cəlb edilən müavinətlər;

- Müavinətlərdən tutulan vergi;

- Əmlakın dəyəri haqqında məlumat;

- Vergidən azad edilmiş müavinətlər;

- Şəxsi avtomobil haqqında məlumat;

- Vətəndaşların vergi bəyannamələrinin surəti. 2003-cü ildən başlayaraq;

- Vətəndaşların illik ödəmələrinin surəti. 2003-cü ildən başlayaraq;

- İlkin vergi hesablamalarının surəti. 2003-cü ildən başlayaraq.

Yol güzəştləri üçün hesablanması proqramı.
Danimarkada vergi ödəyicisi işə və işdən yol xərclərinin çıxılmasını tələb edə bilər. Vergi bəyannaməsində göstəriləcək yol güzəştləri şəxsin ev ünvanı və işəgötürənin ünvanı əsasında hesablana bilər. Bəzi hallarda güzəşt avtomatik olaraq hesablana bilər. Digər hallarda vergi ödəyicisi hesablamaların aparılması üçün işəgötürənin ünvanını göstərməlidir.

Elektron ödənişlər.
İllik ödənişlər nəticəsində artıq ödənilmiş vergi avtomatik olaraq vergi ödəyicisinin bank hesablarına keçirilir. Vergi orqanları vergi ödəyicilərinin bank hesabları haqqında məlumatı banklardan və birbaşa olaraq vergi ödə​yicilərindən alırlar. Vergi ödəyiciləri artıq ödənilmiş vergilərin digər he​saba köçürülməsinə üstünlük verdikdə, vergi orqanlarının banklardan aldığı məlumata düzəliş edə bilər.

Elektron poçt  ünvanının və bank hesabı nömrəsinin təqdim edilməsi.
Qeyd edildiyi kimi, vergi ödəyicisi artıq ödəmənin hansı bank hesabına köçürülməsini istədiyi haqqında məlumatı vergi orqanına (CCTA) təqdim edə bilər. Vergi ödəyici vergi orqanlarından məlumatları elektron poçt ünvanına almaq istədiyi halda, həmin ərizədə özünün elektron poçt ünvanını da CCTA-ya təqdim edə bilər.

Tələbə qrantları, ssudalar və vergilərə dair əməkdaşlıq xidməti.
Danimarkanın gömrük və vergi administrasiyası tələbə müvainətlərinə dair orqanlarla və tələbə ssudalarının ödənilməsi administrasiyası ilə əmək​daşlıqda bir sıra ümumi elektron xidmətləri inkişaf etdirir.

Bu əməkdaşlığın ilk nəticəsi – üç müxtəlif orqanın veb saytlarında ümumi qeydiyyatdır. Login elektron imza ilə hazırlanmışdır. Logindən sonra vergi ödəyən tələbə tələbə qrantları üçün müraciət edə bilər, onun ssudasına nəzarət edilə bilər və vergi bəyənnaməsində qeyd edilər. Sistem bütün günü açıqdır.

Lakin, bu yalnız başlanğıcdır. Üç aidiyyəti orqan tələbələr üçün elə hesablama modeli üzərində işləyirlər ki, o, baxaraq görə bilsin ki, onun qazancı tələbə qrantı üçün müraciət etməyə kifayət edirmi, yaxud onun bəzi qrantları qaytarmağa ehtiyacı var, yaxud əlavə iş götürmək lazımdır. Və, o, görə bilir ki, əlavə iş götürürsə və ya işi dayandırırsa, ilkin hesablanmış məbləğdə dəyişiklik etməlidirmi.

Gələcəkdə nəzərdə tutulub ki, tələbənin gəliri çox yüksək olubsa sistem avtomatik olaraq tələbəyə məlumat verəcək ki, onun bəzi qrantları faizlə birlikdə qaytarılmalıdır.

Məqsəd ondan ibarətdir ki, tələbə qrant, ssuda və vergilərlə bağlı məsələləri İnternet vasitəsilə idarə edə bilsin.

Vergi məlumatlarının banklara və s. ötürülməsi.
Danimarkanın gömrük və vergi administrasiyası Elm, Texnologiya və İnkişaf Nazirliyi ilə birlikdə elə elektron xidmətini inkişaf etdirir ki, burada vergi ödəyiciləri elektron vasitələrlə vergi məlumatlarını müştəri olduğları banklara ötürə bilsin və banklar bu məlumatlardan, vergi ödəyicisi ssuda istədiyi zaman istifadə edə bilsinlər.

Vergi ödəyiciləri üçün üstünlük ondan ibarətdir ki, onun son illik hesabatları elektron vasitələrlə banka ötürülə bilir. Vergi ödəyicisi sənəd​lərinin surətini çıxarıb banka təqdim etməməlidir. Banklar üçün üstünlük ondan ibarətdir ki, onlar ssuda prosesini elektron şəkildə həyata keçirə bilir və bu sənədlərin işlənməsi və əmək resurslarına qənaət edir və bank məlumatların həqiqiliyinə əmin ola bilir.

TASTSELV Danimarkada böyük müvəffəqiyyət kimi tanınır. Kopen​hagen Biznes Məktəbinin qiymətləndirmələrinə görə CCTA Danimarkada İT və İnternet istifadə edən administrasiyaların ən qabaqcıl 5 faizi arasın​dadır. CCTA İT və İnternet istifadəsinə münasibətdə «inqilabçı» ən yüksək dərəcəsini almışdır.

2004-cü ilin sentyabr ayında dövlət xidmətləri ilə elektron əlaqələrin həyata keçirilməsinə dair əhali arasında keçirilmiş sorğu nəticəsində, onun haq​qında məlumatın olması və xidmətlərindən istifadə sahəsində TASTSELV qalib gəlmişdir. Əhalinin 56 faizinin TASTSELV-dən məlu​ma​tı olmuş və vergi bəyannamələrinə düzəliş etməsinə dair onun xidmə​tindən istifadə etmişlər.

TASTSELV həmçinin, Danimarka elektron Biznes assosiasiyası (Danish eBusiness Association), ITB (Danimarka İT ticarəti assosiasiyası (Danish IT trade association)), Elm, Texnologiya və İnnovasiyalar Nazirliyi və bir çox iri İT provayderləri ilə əməkdaşlıqda təşkil edilmiş «eGovernment Prize 2004» (Elektron Hökumət Mükafatı 2004) mükafa​tının qalibi olmuşdur.

Cədvəl 10.2
1999-2004-cü illərdə tərtib edilmiş və düzəldilmiş 
ilkin vergi bəyannamələri
	Gəlir  ili
	1999
	2000
	2001
	2002
	2003
	2004

	Tərtib edilmiş ilkin vergi bəyannamələrinin ümumi sayı
	3 882000
	3 900000
	3 913000
	3 928000
	3 977000
	4 008000

	«Heç bir əlaqə yox» vergi ödəyicilərinin ümumi sayı 
	2 502000
	2 543000
	2 550000
	2 622000
	2 724000
	2 733000

	Qəbul edilmiş/düzəldil-

miş vergi bəyannamələrinin ümumi sayı
	1 388000
	1 390000
	1 350000
	1 474000
	1 333000
	1 275000

	Kağız üzərində qəbul

edilib/düzəldilib
	662000
	604000
	548000
	604000
	505000
	421000

	TASTSELV vasitəsi ilə

qəbul edilib/düzəldilib
	726000
	786000
	802000
	869000
	828000
	854000

	Vergi bəyannamələrinin ümumi sayında

TASTSELV-in faizi
	52 %
	57 %
	59 %
	59 %
	62 %
	67 %


Cədvəl 10.3

1993-2004-cü illərdə təqdim edilmiş vergi bəyannamələri
	İllər
	İnternet

vasitəsilə
	Telefon

vasitəsilə
	Kağız

üzərində
	Ümumi

	1993
	0
	0
	1 337 002
	1 337 002

	1994
	0
	309 888
	903 298
	1 213 186

	1995
	10 240
	386 054
	1 034 931
	1 431 225

	1996
	24 449
	541 468
	848 599
	1 414 516

	1997
	59 718
	532 236
	768 908
	1 360 862

	1998
	104 868
	536 549
	743 046
	1 384 463

	1999
	174 071
	551 990
	661 852
	1 387 913

	2000
	291 300
	494 500
	603 900
	1 389 700

	2001
	346 951
	455 006
	548 491
	1 350 448

	2002
	431 536
	437 834
	604 280
	1 473 650

	2003
	487 447
	340 859
	504 912
	1 333 218

	2004
	561 046
	292 800
	421 012
	1 274 858


10.2.    Norveç Krallığının vergi sistemi

10.2.1. Norveç Vergi Administrasiyası
Ərazisi –                              385,2 min kv.km;


Əhalisi –                              5,0 milyon nəfər;

ÜDM –                                335,3 mlrd. dollar;

Adambaşına düşən ÜDM – 59600 dollar.

Vergi Administrasiyasının əsas məqsədi vergilərin dəqiq hesab​lan​ması və toplanmasını təmin etməkdir. Eyni zamanda, vergi adminins​tra​siyası dəqiq və müasir Dövlət Əhali Registrinin saxlanmasına cavabdehdir. Vergi administrasiyası 3 əsas sistemi idarə edir: əhali registri sistemini, vergitutma sistemini və ƏDV sistemini. Buna əlavə olaraq vergi admi​nis​trasiyası qismən xırda miras vergisi sistemini də idarə edir. Bu işin nəticəsi cəmiyyət üçün əhəmiyyətli dəyərlərə malikdir. Dövlət və bələdiyyə vergilərinin 80%-i Vergi Administrasiyası tərəfindən idarə olunan vergi sistemi vasitəsilə toplanır. 

Vergi administrasiyası Maliyyə Nazirliyinin tabeliyində olan agent​likdir və Vergilər Direktorluğundan, 19 dairə vergi hesablama idarəsindən, İri Müəssisələr üzrə Mərkəzi Vergi İdarəsindən, Xarici Vergi Əlaqələri Mər​kəzi İdarəsindən və Neft Vergisi İdarəsindən ibarətdir. Bütünlükdə Vergi Administrasiyasında 6000-dən çox işçi fəaliyyət göstərir. Onların əksəriyyəti yerli vergi hesablama idarələrində çalışır.

Vergi Administrasiyasının əsas vəzifələri aşağıdakılardır:

·  vergi ödəyicilərindən və üçüncü şəxslərdən qəbul edilmiş vergi bəyannamələrinə və digər bildirişlərə nəzarət edilməsi;

·  vergi növlərinin, var-dövlətin, ümumi gəlirin, fərdi gəlirin, xüsusi çıxılmaların, vergi məhdudiyyətlərinin, vergi çıxılmalarının, gecikməyə görə cərimə dərəcələrinin, istənilən əlavə vergi dərəcələrinin və əsaslarının və s. müəyyən edilməsi;

·  vergilərin hesablanması;

·  vergi ödənişlərinin hesablanması, artıq və ya əskik ödənilmiş verginin və Milli Sığorta ödənişlərinin əks etdirilməsi;

·  ƏDV-nin, miras vergisinin və bir çox daha kiçik vergi və borcların hesablanması və yığılması;

·  əhali qeydiyyatının idarə edilməsi;

·  vergi çıxılmaları kartlarının hazırlanması;

·  yerli vergi yığımı idarələri tərəfindən vergilərin, Milli Sığorta ödə​nişlərinin və işəgötürənlərin ödənişlərinin yığılmasına nəzarətin edilməsi.

Yerli vergi hesablama idarələri. 
Yerli səviyyədə Vergi administrasiyası yerli vergi hesablama idarələri ilə təmsil olunur. 99 yerli vergi hesablama idarələrinin hər biri 435 Norveç bələdiyyəsinin birinə və ya bir neçəsinə xidmət edir. Yerli vergi hesablama ida​rələrinin hər birinə Baş Hesablama Məmuru (o, həmçinin Baş qey​diyyatçıdır) rəhbərlik edir.


Yerli vergi hesablama idarələrinin əsas vəzifələri vergi bəyan​na​mələrinə və vergi ödəyiciləri tərəfindən təqdim edilmiş digər sənədlərə, həm​çinin 3-cü şəxslər tərəfindən təqdim edilmiş bildiriş və digər məlu​mat​ların əsaslarına nəzarət etməkdir. Vergi tutulan gəlir və var-dövlət bu nəza​rətə əsasən müəyyən edilir və vergi tutulur. Yerli vergi hesablama idarələri hesablama appelyasıya şurası və daha yüksək hesablama appelyasiya şurası üçün işləri hazırlayır. Yerli vergi hesablama idarələri, həmçinin, əhalinin qeydiyyatı üzrə məsuliyyət daşıyırlar. Əhali Registri yerli vergi hesablama registrlərinin və yerli vergi hesablama idarələri tərəfindən xidmət edilən bələdiyyələrdəki digər dövlət və bələdiyyə registrlərinin yenilənməsi üçün əsas təşkil edir.

Yerli vergi hesablama idarələrinin əhalinin qeydiyyatı üzrə vəzifələrinə daxildir:

· ev ünvanlarının müəyyən edilməsi;

· adla bağlı birinci instansiya məsələlərinin həll edilməsi;

· doğum şəhadətnamələrinin hazırlanması;

· əhali registrindən alınmış məlumatların açıqlanması məqsədilə ərizələrin nəzərdən keçirilməsi.

Mərkəzi vergi idarələri. 
Mərkəzi vergi idarələri xüsusi sənaye və ya vergi ödəyicisi qruplarından vergi tutulması ilə məşğul olur.

Neft Vergisi İdarəsi. 
Neft Vergisi İdarəsi Norveç Kontinental şelfində fəaliyyət göstərən neft istehsalçıları və neft kəməri şirkətlərinin vergiyə cəlb olunması məsələləri ilə məşğul olur. Adi vergilərdən əlavə bu şirkətlər Neft Vergisi Qanu​nuna əsasən xüsusi dövlət vergisi subyektidirlər. Neft Vergisi İdarəsi tərəfindən həyata keçirilən tutulmalar Neft Vergisi Şurası tərəfindən müəyyən edilir. Neft Vergisi İdarəsi Oslo şəhərində yerləşir.

Xarici Vergi Əlaqələri İdarəsi. 
Xarici Vergi Əlaqələri İdarəsi Norveçlə daimi əlaqəsi olmayan şirkət və xarici işçilərin və Norveç kontinental şelfində tikinti və quraşdırılma işləri ilə məşğul olan xarici şirkət və işçilərin vergiyə cəlb olunması məsələləri ilə məşğul olur. İdarə, həmçinin xaricilərin Norveçdəki vergi öhdə​liklərinin aydınlaşdırılması üzrə məsuliyyət daşıyır. Norveçdə qey​diy​yata alınmış gəmilərin göyərtəsində fəaliyyət göstərən xarici dənizçilər, burada çalışan xarici sənətçilərlə eyni qaydada vergiyə cəlb olunurlar. İdarə Norveçin vergi ödəmələri və transfert sazişlərini də idarə edir. Bununla əlaqədar o, digər Skandinaviya ölkələrinin işçiləri tərəfindən aparılmış vergi ödəmələrinin qeydiyyatını təmin edir və Norveç və digər Skan​di​naviya ölkələri arasında vergi köçürmələrinə nəzarət edir. İdarə Sandnesdə yerləşir.

İri Müəssisələr üzrə Mərkəzi Vergi İdarəsi. 
İri Müəssisələr üzrə Mərkəzi Vergi İdarəsi iri vergi ödəyicilərinin, o cümlədən illik yüksək dövriyyəsi olan, bir neçə bələdiyyədə fəaliyyət göstərən, xaricdə əhəmiyyətli əlaqəsi olan və ya şirkətlər qrupu şəkilində təşkil olunmuş şirkətlərin vergilərinin hesablanmasına və nəzarətinə cavab​dehdir. İdarə, həmçinin yükdaşıma şirkətlərini vergiyə cəlb edir və tonnaj rüsumlarını hesablayır. İdarə Mossda yerləşir.
Dairə vergi hesablama idarələri. 
Norveçin 19 dairəsinin hər birində dairə vergi hesablama idarəsi var və onlara Baş Dairə Hesablama Məmuru rəhbərlik edir. 
Dairə vergi hesablama idarəsinin əsas vəzifələri bunlardır:

- yerli vergi hesablama idarələrinə vergi məsələləri üzrə yardım göstərmək və məlumatlandırmaq, onların fəaliyyətinə nəzarət etmək. Vergi ödəyiciləri ilə əlaqələrin koordinasiyası və nəzarətin təşkili; 

- dairə daxilində ƏDV-nin işlənməsi və auditi;

- ünvan və doğum tarixinin dəyişdirilməsi ilə bağlı əhali registrinə edilən müraciətlərə baxılması.

Dairə vergi hesablama idarələri dairə vergi appelyasiya şurası üçün işlər hazırlayır, yerli dəyərləndirmə qaydalarını hazırlayır və lazım gəldikdə dairə vergi appelyasiyası şurasından əvvəl qərar qəbul edir.  İdarələr, həmçinin muzdla işləməyən şəxslərin bəyannamələrinin və hesablarının vergi auditini həyata keçirir.

ƏDV. Dairə vergi hesablama idarələri Bronnoysundda yerləşən Qa​nuni Müəssisələrin Mərkəzi Koordinasiya Registri ilə əməkdaşlıqda qeydiyyat və ƏDV Registri üzrə məsuliyyət daşıyırlar. Onlar həmçinin ƏDV gəlirləri, ƏDV-nin dövlət tərəfindən geri qaytarılması, səhv yığılmış və ya ödənilməmiş ƏDV məsələləri ilə məşğul olurlar. Dairə vergi hesablama idarələri vergi ödəyicilərinin auditini həyata keçirir və lazım gəldikdə əlavə ödənişlər təyin edir. Dairə vergi hesablama idarələri sahib​karlara və muzdla işləməyən şəxslərə əlavə dəyər vergisi ilə bağlı Qanun üzrə təlimatlar verir, Milli ƏDV Appelyasiya Şurası üçün işlər hazırlayır və qanuna uyğun olaraq ƏDV-dən azad edilməsi və ya ƏDV-nin azaldılması, faiz və əlavə ödəmələr üzrə ərizələrə baxır. ƏDV ilə bağlı hər hansı məbləğin ləğv edilməsi haqqında qərar Vergilər Direktorluğu tərəfindən qəbul edilir. 
Vergi auditi. Dairə vergi hesablama idarələri vergi auditləri, elektron audit və biznes müəssisələri və muzdla işləməyən şəxslərlə bağlı digər auditləri yerinə yetirir və vergi auditi haqqında məruzələr hazırlayır. Əgər, pozuntular aşkar edilərsə bu əlavə ödəmələrə səbəb ola bilər. Vergi auditi nəticəsində aşkar edilmiş pozuntulara dəyişikliklər yerli vergi idarələri tərəfindən edilir və sonda hesablama appelyasiya şurası tərəfindən təsdiq​lənir. Müəssisələr və muzdla işləməyən şəxslər üçün auditlə bağlı rəhbərlik dairə vergi hesablama idarələri tərəfindən həyata keçirilir. 
Dairə vergi yığımı idarələri. Bir idarəni bölüşdürən Oslo və Akersusdan başqa, bütün dairələrdə dairə vergi yığımı idarələri mövcuddur. Dairə vergi yığımı idarələrinə Dairə Vergi Yığıcısı başçılıq edir. Dairə vergi yığımı idarələri ƏDV və bir sıra daha kiçik dövlət vergilərinin yığıl​ması, həmçinin miras vergisinin hesablanması və yığılması məsələləri ilə məşğul olur. Dairə vergi yığımı idarələri, həmçinin yerli səviyyədə ver​gi​lə​rin yığılmasına nəzarət və rəhbərlik edir. Dairə vergi yığımı idarələri dairə vergi hesablama idarəsi və yerli vergi hesablama və yığım idarələri ilə əməkdaşlıqda nəzarət fəaliyyətinin keçirilməsində əsas rol oynayır. 
Vergilər Direktorluğu. Vergilər Direktorluğu Maliyyə Nazirliyinə tabedir və dairə vergi hesablama idarələrinin, dairə vergi yığımı idarələrinin, İri Müəssisələr üzrə Mərkəzi Vergi İdarəsinin, Xarici Vergi Əlaqələri Mərkəzi İdarəsinin, Neft Vergisi İdarəsinin və Oslo Vergi Hesab​lama İdarəsinin mərkəzləşdirilmiş texniki və administrativ idarə olunması üzrə məsuliyyət daşıyır. 
Vergilər Direktorluğu 3 departamentdən ibarət olan Hesablama Şö​bəsinə, 1 departamentdən ibarət olan Yığımlar Şöbəsinə, İnzibati Departamentə və İT Departamentinə bölünür. Bundan başqa, Direktorluğun birbaşa Baş Vergitutma Direktoruna tabe olan 4 struktur vahidi mövcuddur: Vergilərin ödənilməsi və İqtisadi Cinayətlər Bölməsi; Qanunvericiliyin İnkişafının Təhlili Bölməsi; Daxili Audit Bölməsi və Məlumat Bölməsi.


Hesablama Şöbəsi. Hesablama Şöbəsinə Şöbə Direktoru başçılıq edir. Hesablama Şöbəsi 3 departamentdən ibarətdir: Fərdi Vergitutma və Əhalinin Qeydiyyatı Departamenti, Biznesin Vergiyə Cəlb Edilməsi Departamenti, Planlaşdırma və İnkişaf Departamenti. Dairə vergi hesab​lama idarələri, İri Müəssisələr üzrə Mərkəzi Vergi İdarəsi, Xarici Vergi Əlaqələri Mərkəzi İdarəsi, Neft Vergisi İdarəsi və Oslo Vergi Hesablama İdarəsi Şöbə Direktoruna hesabat verirlər. Hesablama Şöbəsi agentliklərin idarə olunması, qanunların və vergitutma sisteminin administrasiyasının inzibatçılığı, əhalinin qeydiyyatı və nəzarət fəaliyyəti üzrə cavabdehdir. Buraya Hesablama Qanununun müxtəlif sahələri daxilində qanunların inzibatçılığı da daxildir. Hesablama Şöbəsi qanunvericiliyin hazırlanması zamanı Maliyyə Nazirliyi ilə əməkdaşlıq edir. 

Fərdi vergitutma və əhalinin qeydiyyatı departamenti. Departa​mentin səlahiyyətlərinə avans vergi, fərdi vergitutma (birbaşa vergitutma və xarici vergi əlaqələri istisna olmaqla), işə götürənin ödənişləri, hesab​lamanın inzibatçılığı qaydaları və əhalinin qeydiyyatı daxildir. Depar​tament Vergitutma Qanunu çərçivəsində və işəgötürənlərin ödənişləri ilə bağlı ilkin idarəetmə səlahiyyətinə malikdir. Departamentin öz sahəsi üzrə Milli Vergi Appelyasiyası Şurasına işlər hazırlayır. Departament sahəsi çərçivəsində hüquqi qaydaların inzibatçılığına və sistemlərin inzibatçılığına məsuliyyət daşıyır və vergitutma, hesablama və əhalinin qeydiyyatı sahələri üzrə ni​zam​lama səlahiyyətinə malikdir. Bundan başqa, departament qanun​veri​ciliyin hazırlanmasında Maliyyə Nazirliyinə kömək edir. 
Biznesin vergiyə cəlb edilməsi departamenti. Departament birbaşa vergitutmaya, ƏDV-yə, vergi auditinə və məlumatların keyfiyyətinə görə məsuliyyət daşıyır. Departament Vergitutma Qanununa uyğun avans qaydaları, həmçinin işəgötürənin ödənişləri və ƏDV ilə əlaqədar tədbir görmək səlahiyyətinə malikdir. Departamentin öz sahəsi üzrə Dövlət Vergi Appelasiyası Şurasına və Dövlət ƏDV Appelasiyası Şurasına işlər hazırlayır. Departament digər ölkələrlə ikiqat vergitutma konvensiyaları və beynəlxalq məsələlərlə məşğul olur. Departament öz fəaliyyət sahəsində qanun​ların inzibatçılığı, əməliyyat auditləri və sistem inzibatçılığı məsə​lələri üzrə məsuliyyət daşıyır. Buraya Mühasibat uçotu haqqında Qanunun bir hissəsi də daxildir. Bundan başqa, departament qanunvericiliyin hazır​lanmasında Maliyyə Nazirliyinə kömək edir. 
Planlaşdırma və inkişaf departamenti. Planlaşdırma və İnkişaf Departamenti, vergi sahəsində tabe olan agentliklərin koordinasiyasının və inkişafının yaxşılaşdırılması vasitəsilə, görülən işlərin keyfiyyətinin artırıl​masında və resursların düzgün istifadə edilməsində Vergi Adminis​tra​siyasına köməklik edir. Departament inkişaf işinin gücləndirilməsinə və ver​gitutma, ƏDV və əhalinin qeydiyyatı üzrə yüksək keyfiyyətli məlu​mat​ların əldə edilməsi üçün geniş imkanların təmin edilməsinə görə məsuliyyət daşıyır. Departament, həmçinin hüquq normalarının inkişaf etdirilməsinə kömək edir. 
Yığım Şöbəsi. Yığım Şöbəsinin vəzifələrinə vergilərin yığılması və miras vergisinin hesablanması və yığılması daxildir. Yığım Şöbəsi yeganə departament şəklində fəaliyyət göstərir: Yığım Departamenti. Depar​ta​mentin  vəzifələrinə dairə vergi yığımı idarələrinə texniki və inzibati nəza​rət və yerli səviyyədə vergilərin yığılmasına nəzarət daxildir. 
Departament vergilərin yığılması, vergi ödəmə sistemi, işəgötürənlərə və miras vergisinə nəzarətlə bağlı hüquqi məsələlərə görə məsuliyyət daşıyır. Maliyyə Nazirliyi mütəmadi olaraq Departamentdən qanun​veri​ciliklə bağlı işlərdə köməklik istəyir. Departament ödəmə, vergilərin uçotu və daxil olmasına, ƏDV-yə, işəgötürənin ödənişlərinə və vərəsəlik ver​gisinə görə tam məsuliyyət daşıyır, həmçinin ödəmə və vergi güzəştləri və bələdiyyələr və vergi kreditorları arasında vergilərin bölünməsi üzrə məsuliyyət daşıyır. 

Təşkilati xidmətlər departamenti. Departament Vergi adminis​tra​siyasının kadr siyasəti, idarəetmənin təşkili və inkişafı, biliklərin artırılması üzrə əsas inzibatçılığa, büdcənin planlaşdırılması və işi, arxiv təlimatlarının və formalar və materialların idarə olunması üzrə tam məsuliyyət daşıyır. 
İT departamenti. Departament bütün Vergi Administrasiyası üçün İT sistemlərinin fəaliyyətinə, ona xidmət edilməsinə və daha da inkişaf etdirilməsinə görə məsuliyyət daşıyır. İT yeni məhsulların və xidmətlərin inkişafı üçün vacib alətdir.
Qanunvericilikdə inkişafın təhlili bölməsi. Qanunvericilikdə inki​şafın təhlili Bölməsi birbaşa olaraq Vergitutma Baş Direktoruna tabedir. Bölmə, yeni və mövcud qanunlarla bağlı və qanunvericiliyin daimi tək​milləşdirilməsinə dair əsas məsələlər ilə məşğul olur. 
Vergilərin könüllü ödənilməsi, iqtisadi cinayətlər bölməsi. Ver​gi​lərin könüllü ödənilməsi, İqtisadi Cinayətlər Bölməsi birbaşa olaraq Vergitutma Baş Direktoruna tabedir. Bölmə, vergilərin könüllü ödənilməsi səviyyəsinin artırılmasına çalışır və iqtisadi cinayətlərlə mübarizə aparır. 

Məlumat bölməsi. Bölmə məlumat strategiyasına görə məsuliyyət daşıyır və Direktorluğun və ona tabe olan agentliklərin menecerlərini məlumat sahəsi üzrə təlimatlandırır. Bölmə, departamentlərin müxtəlif mütəxəssisləri ilə əməkdaşlıqda məlumat tədbirlərini planlaşdırır və həyata keçirir. Bölmə birbaşa Vergitutma Baş Direktoruna hesabat verir. 
Daxili audit bölməsi. Daxili audit Bölməsi birbaşa olaraq Vergitutma Baş Direktoruna tabedir. Daxili audit bölməsi istismar auditlərini həyata keçirir. Məqsəd Vergi Administrasiyasına vəzifələrinin yerinə yetirilməsi və onun fəaliyyətinə kömək etməkdir. 
Maliyyə Nazirliyi. Maliyyə Nazirliyi Norveçin ən yüksək vergitutma orqanıdır. Maliyyə Nazirliyi Parlamentə öz sahəsi üzrə hesabat təqdim edir və Parlamentə təqdim olunmaq üçün hökumətə büdcə və vergi məsələləri ilə bağlı təkliflər verir. 
Vergilər Direktorluğuna əlavə olaraq bir neçə digər agentliklər Maliyyə Nazirliyinə tabedir. Buraya Gömrük və Aksiz Direktorluğu, Bank xid​mətləri, Norveç Sığorta və Qiymətli Kağızlar Komissiyası, Norges Bank, Oslo Fond Birjası, Norveç Maliyyə İdarəçiliyi və Statistik Dövlət Agent​liyi daxildir. 

Əhalinin qeydiyyatı. Yerli vergi idarələrinin vəzifələrinə əhalinin qeydiyyatı da daxildir. Əhali registrləri, həmçinin doğum registrləri kimi fəaliyyət göstərir. Həm ictimai, həm də şəxsi müəssisələr əhali registr​lərin​dən aldığı məlumatlardan istifadə edirlər və buna görə onun düzgün​lüyündən asılıdırlar. Əhali registrləri formaları həm vergi cədvəlləri, həm də seçicilərin qeydiyyatı üçün əsas yaradır. 

Statistika və planlaşdırma. Əhali registri formaları əhalinin sta​tis​tikası üçün əsasdır və bu, gündəlik qayğı mərkəzləri, məktəblər, fərdi sana​toriyalar və digər ictimai xidmətlərin planlaşdırılması üçün mühüm əhəmiyyət daşıyır. Həm dövlət, həm də bələdiyyə səviyyəsində olan agent​liklər əhalinin qeydiyyatı registrlərində olan məlumatın düz​gün​lüyündən asılıdırlar. Şəxsin rezident kimi qeydiyyata alındığı bələdiyyə, adətən, onun müavinət hüququ olduğu və vergi ödədiyi bələdiyyədir.
Əhali registrinə bildirişlər. Əhali registrlərində qeyd edilmiş mə​lumatların bir hissəsi ictimai agentliklərdən alınmış bildirişlərə (misal üçün, doğum tarixləri, vəfat etmə tarixləri, ailə vəziyyətinin dəyişməsi və s.), digər hissəsi isə cəmiyyətin fərdi üzvlərindən alınmış bildirişlərə əsaslanır. Digər dairəyə və həmin dairə çərçivəsində ev ünvanını dəyişən hər bir şəxs bu barədə yerli vergi hesablama idarəsindəki əhali registrlərinə məlumat verməlidir. Bildiriş, həmçinin, digər ölkəyə getdikdə və ya digər ölkədən gəldikdə verilməlidir (yaşayış yerinin dəyişilməsi nəzərdə tutulur). Əhali registri, həmçinin, uşaq adı seçilməsi və ya ad dəyişdirilməsi işlərinə baxır.  
Seçicilər registri. Əhali registri, həm ümumi seçkilər, həm də bələdiyyə və dairə səviyyəsində keçirilən seçkilər zamanı seçicilərin registri üçün əsasdır. Bələdiyyə seçkilərində səs vermək üçün, seçki ilinin ən geci 1 iyun tarixinədək bələdiyyənin rezidenti kimi qeydiyyatdan keçmək lazımdır.
Appelyasiya hüququ. Ünvanın dəyişilməsi haqqında bildiriş alındıqda, vergi hesablama idarəsi onu təsdiq edib etməməsi haqqında qərar qəbul edir. Belə qərardan appelyasiya verilə bilər. Vergi idarəsi, həmçinin, ev ünvanının dəyişdirilməsinə dair qərar qəbul edə bilər və xarici ölkənin rezidenti kimi qeydiyyatı xahiş edən şəxsin, hələ də Norveç rezidenti kimi qeydiyyatdan keçməsinə qərar verə bilər. Bu, o zaman baş verə bilər ki, ünvanın dəyişdirilməsi haqqında bildiriş müəyyən edilmiş qaydalara uyğun hazırlanmamışdır. Bu qərarlardan, həmçinin, appelyasiya verilə bilər.

Appelyasiyalar yerli vergi hesablama idarələrinə göndərilir və dairə vergi hesablama idarəsi tərəfindən baxılır. Oslo Vergi Hesablama İdarəsinə dair appelyasiyalara və immiqrasiyaya və mühacirlikliyə dair appel​yasiyalara Vergilər Direktorluğu tərəfindən baxılır.          

Milli Əhali Registri. Hər bir yerli vergi hesablama idarəsində olan registrlər Vergilər Direktorluğundakı Milli Əhali Registrində ümumi​ləş​dirilib. Oslo Vergi Hesablama İdarəsində yerləşən əhali registri Norveçdə rezident kimi qeydiyyatdan keçmiş hər bir kəsə eyniləşdirmə nömrəsi verir, və Norveçdə rezident kimi baxılmayan, lakin, Norveçdə vergi və Milli Sığorta ödəmələrini aparmalı olan hər bir kəsə xüsusi nömrələr verir.
Vergi və hesablamalar. Əməkhaqqı alanlar, təqaüdçülər və kommersiya fəaliyyətini həyata keçirən sahibkarlar bələdiyyəyə, dairəyə və dövlətə vergi ödəyirlər. Bundan başqa, onlar Milli Sığorta ödənişlərini keçi​rirlər. Vergi bələdiyyəyə və dairəyə gəlir vergisindən, milli gəlir vergisin​dən və, həmçinin, dövlətə və bələdiyyəyə var-dövlət vergisindən ibarətdir. İşəgötürənlər, işəgötürənlər ödənişlərini keçirirlər.
Ödənilən məbləğdən verginin tutulması. Yerli vergi hesablama idarəsi gözlənilən xalis gəlir və var-dövlət haqqında alınmış məlumata əsasən vergi çıxımı kartları buraxır. Ödənilən məbləğdən tutulan vergi Vergi Administrasiyasının kompyuter sistemi tərəfindən hesablanır. İl ərzində gəlir və ya çıxılma məbləğlərində böyük dəyişikliklər baş verdikdə, vergi ödəyicisi yeni vergi çıxımı kartı üçün müraciət etməlidir. İşəgö​türənlər vergi çıxımı kartına əsasən ödənilən məbləğdən vergini çıxırlar. Ödənilən məbləğdən tutulmuş vergi il ərzində altı dəfə yerli vergi yığımı idarəsinə köçürülür.
Avans vergi. Muzdla işləməyən şəxslər ildə dörd dəfə avans vergi ödəyirlər. Bu avans vergi ödənişləri gözlənilən gəlirə əsasən hesablanır. Bəzi aşağı gəliri və yüksək var-dövləti və ya kapital gəliri olan əməkhaqqı alanlar və təqaüdçülər, alınan ödənişlərdən və ya təqaüddən çıxılan vergilərə əlavə olaraq, həmçinin avans vergi ödəyirlər. Kapitaldan gəlir faiz gəlirlərini və əmlakın icarəsindən gəliri daxil edir. Avans vergi ödəyən əməkhaqqı alanların və təqaüdçülərin vergi çıxımı kartlarında onun məbləği göstərilir.
Vergi bəyannamələri. Vergiyə cəlb edilməli gəliri və ya var-dövləti olan hər bir şəxs illik vergi bəyannaməsini təqdim etməlidir. Aşağı gəliri və var-dövləti olan təqaüdçülər bu öhdəlikdən azad edilə bilərlər. Muzdla işləməyən vergi ödəyiciləri tam vergi bəyannaməsini doldurmalı və gəlir, var-dövlət, borclar və çıxılmalar haqqında məlumatı əks etdirməlidirlər. Məlumat yerli vergi hesablama idarəsi tərəfindən yoxlanılır. Bu məlumata əsasən hesablama orqanları vergitutma bazasını hesablayırlar.
Əməkhaqqı alanlara və təqaüdçülərə aprel ayında ilkin vergi bəyannaməsi forması göndərilir. Bu bəyannamə formasında vergi orqanları vergi ödəyicisi haqqında olan məlumatları əks etdirir. Vergi ödəyicisi bu məlumatları yoxlamalı və zəruri hallarda ilkin bəyannamə formasında dəyişikliklər etməlidir.

Vergi ödənişi bildirişi. Vergi ödənişi bildirişi fərdi vergi ödəyicisi üçün hesablanmış vergini əks etdirir. Bu məbləğlə il ərzində ödənilən məbləğdən tutulmuş vergi məbləği və ya avans ödənişi arasındakı fərq ödə​nil​məmiş və ya artıq ödənilmiş vergidir. Vergi ödənişi bildirişi, həm​çinin hesablanmış vergi üçün əsas götürülmüş gəliri və var dövləti, Milli Sığorta ödənişlərini, vergi növünü və qazanılmış təqaüd xallarının miq​darını əks etdirir. Vergi ödənişi bildirişinə hesablama üçün əsas götürülmüş məbləğlərin təfsilatı əlavə olunur. Vergi ödəyicisinə ödənilməli olan məb​ləğlər birbaşa olaraq onların bank hesabına köçürülür. Vergi ödəməli olan vergi ödəyiciləri bank ödənişi göndərirlər.
Yerli vergi yığımı idarələri. Yerli vergi yığımı idarələri bələ​diy​yənindir və dövlət Vergi Administrasiyasının bir hissəsi deyildirlər. Yerli vergi yığımı idarələri gəlir və var-dövlət vergilərinin, işəgötürənlərin ödə​nişlərinin yığılmasına görə məsuliyyət daşıyır. Dairə vergi yığımı idarələri yerli vergi yığımı ofisləri tərəfindən vergilərin yığılmasına nəzarət funksiyası həyata keçirirlər. Vergi ödənişlərinə münasibətdə yerli vergi yığımı ofisləri artıq tutulmuş vergiləri geri qaytarır və onları ödənilən məbləğdən vergini tutanlara qaytarır.           
10.2.2. Appelyasiya Şurası və appelyasiya hüququ
Appelyasiya hüququ. Vergilərin hesablanmasına dair appelyasiyalar yerli vergi yığımı idarəsinə göndərilməlidir. Appelyasiya yerli vergi yığımı idarəsi tərəfindən aparılmış hesablama tarixindən üç həftə ərzində verilməlidir. Appelyasiya yazılı şəkildə verilməli, əsaslandırılmalı və yerli vergi hesablanması idarəsinə ünvanlanmalıdır. Appelyasiya şikayətinə dair hesablama appelyasiya şurasının və ya yerli vergi hesablama idarəsinin qərarlarından yuxarı hesablama appelyasiya şurasına appelyasiya verilə bilər. Əgər, daha yüksək hesablama appelyasiya şurasının qərarı verginin və ya Milli Sığorta ödənişlərinin artırılmasına gətirib çıxarırsa, Dairə Vergi Appelyasiyası Şurasına appelyasiya vermək olar. Əgər, Dairə Vergi Appel​yasiyası Şurasının qərarının nəticəsi verginin artmasıdır, Milli Vergi Appel​yasiyası şurasına müraciət etmək olar. Müraciət müddəti – üç həftədir.

Hesablama appelyasiya şurası və daha yüksək hesablama appelyasiya Şurası. Hər bir bələdiyyədə hesablama appelyasiya şurası və daha yüksək hesablama appelyasiya şurası fəaliyyət göstərir. Hesablama appelyasiya şurasının sədri və üzvləri bələdiyyə şurası tərəfindən seçilir.  Hesablama appelyasiya şurası bəzi hallar üzrə səlahiyyətlərini yerli vergi hesablaması ofisinə həvalə edə bilər. Hesablama appelyasiya şurasının və yerli vergi hesablama idarəsinin qərarları üzrə daha yüksək hesablama appelyasiya şurasına appelyasiya vermək olar. Bir çox hallarda daha yüksək hesablama appelyasiya şurası ən yüksək appelyasiya orqanıdır. Yerli vergi hesablama ofisi, həm hesablama appelyasiya şurası, həm də daha yüksək hesablama appelyasiya şurası üçün katiblikdir.
Dairə Vergi Appelyasiyası Şurası. Dairə Vergi Appelyasiyası Şurası vergi ödəyiciləri tərəfindən təqdim edilmiş appelyasiya halları, həmçinin dairə vergi hesablama idarəsi tərəfindən şuraya baxılmaq üçün təqdim edilmiş fərdi hallar üzrə qərarlar qəbul edir. Dairə vergi hesablama idarəsi Dairə Vergi Appelyasiyası Şurası üçün katiblikdir. Dairə vergi hesablama idarəsi daha yüksək hesablama appelyasiya şurası tərəfindən qəbul edilmiş qərarların baxılmasını dairə vergi appelyasiyası şurasından xahiş edə bilər.
Milli Vergi Appelyasiyası Şurası. Milli Vergi Appelyasiyası Şurası vergi ödəyiciləri tərəfindən təqdim edilmiş appelyasiya halları və Vergilər Direktorluğu tərəfindən şuraya baxalmaq üçün təqdim edilmiş hallar üzrə qərarlar qəbul edir. Milli Vergi Appelyasiyası Şurası, həmçinin, gec təqdim edilmiş və ya təqdim edilməmiş bəyannamələr üzrə ödənişlər haqqında Vergilər Direktorluğunun qəbul etdiyi qərarlara dair appelyasiyalar üzrə qərar qəbul edir. Milli Vergi Appelyasiyası Şurası elektrik stansiyalarının vergiyə cəlb edilməsi məsələsi üzrə qərar qəbul etmək üçün xüsusi səlahiy​yətlərə malikdir. Milli Vergi Appelyasiyası Şurasının Kral Fərmanına uyğun olaraq təyin edilmiş sədr və dörd üzvü vardır. Vergilər Direktorluğu Milli Vergi Appelyasiyası Şurasının katibliyidir. 
 Mərkəzi vergi idarələri və Neft Vergisi İdarəsi üçün appelyasi şuraları. Həm Xarici Vergi Əlaqələri Mərkəzi İdarəsi, həm də İri müəssisələr Mərkəzi Vergi İdarəsi özlərinin hesablama appelyasiya şurasına və daha yüksək hesablama appelyasiya şurasına malikdirlər. Neft Vergisi İdarəsi hesablama appelyasiya şurasına malikdir, lakin, onun daha yüksək hesablama appelyasiya şurası yoxdur.
Bələdiyyə vergi komitələri. Hər bir bələdiyyədə Bələdiyyə Şurası tərəfindən təyin edilmiş vergi komitəsi mövcuddur. Komitə vergilərin azaldılması və ya vergilərdən azad edilməsinə dair ərizələrə baxır, misal üçün, vergi ödəyicisinin xəstəliyi ilə əlaqədar verginin ödənilməsində çətinlikləri olduqda və s.  
Norveç Vergi Sistemində baş vermiş ən son dəyişikliklər.  2005-ci ildə Norveçdə toplanmış ümumi vergi gəlirləri təxminən 830 milyard NOK   (1 NOK = 0,135 AZN = 0,154 USD) təşkil etmişdir. Bu gəlirlərin 86%-i mərkəzi hakimiyyətə ödənilib, 14%-i isə yerli özünüidarəetmə orqanları tərəfindən toplanıb. Norveç vergi sistemi dolayı vergilərə yüksək pay düş​məsi ilə fərqlənir. ƏDV və aksiz vergiləri ümumi vergi gəlirlərinin 28%-ni təşkil edir. Fiziki şəxslərdən tutulan şəxsi gəlir vergisi və xalis aktiv vergisi ümumi vergilərinin 30%-ni təşkil edir. Korporativ vergi, işə götürənin sosial sığorta müavinətləri də daxil olmaqla 17% təşkil edir.  Neft fəaliyyətindən əldə olunmuş gəlirlərdən tutulan vergilər 22% təşkil edir.  2004-cü ildə ÜDM-in faiz nisbətinə görə toplanmış vergilər 44,9% təşkil etmişdir. 

10.2.3. Norveçin vergi islahatları
2004-2006-cı illərdə Norveçin vergi islahatları.  Norveç gəlir vergisi sistemi əmək gəlirləri və kapital gəlirləri dərəcələri arasındakı fərqləri minimuma endirmək və giriş və çıxış dividendlərini daxili divi​dendlərlə eyni şəkildə vergiyə cəlb etmək üçün dəyişdirilib. Pay və daşınmaz əmlaka münasibətdə xalis var-dövlət vergisi artırılıb. 
Köhnə vergi sisteminin xüsusiyyətləri. 1992-ci il vergi islahat​ların​dan bəri Norveç vergi sistemi 2 səviyyəli struktura əsaslanırdı və burada gəlir vergisi 2 müxtəlif konseptdə tutulurdu: ümumi gəlir və fərdi gəlir. Bu ikili gəlir vergisi sistemində fərdi gəlir vergisi ödəyiciləri tərəfindən əldə olunan kapital gəlirləri ümumi gəlir vergisində olduğu kimi 28% vahid vergi dərəcəsində ödənilirdi, eyni zamanda əmək fəaliyyəti və pensiyadan əldə olunan gəlirlər isə fərdi gəlir kimi proqressiv şəkildə vergiyə cəlb olunurdu (ən yüksək dərəcə 2004-cü ildə müşahidə olunub, 64,7%). Qeyd etməliyik ki, 28% vahid vergi dərəcəsi həmçinin məhdud məsuliyyətli cəmiyyət və digər korporativ vergi ödəyicilərinin gəlirlərinə də tətbiq edilir. 
Ümumi və fərdi gəlir dərəcələri arasındakı boşluqları tamamlamaq məqsədilə 1992-ci ildə vergi islahatları nəticəsində «Split modeli» təqdim edildi və bunun nəticəsi kimi azad sahibkarların vergi tutulan gəlirinin bir hissəsi kapital gəlir hesab edildi və 28% dərəcəsində vergi tutulurdu. Bu zaman, yerdə qalan gəlir fərdi gəlir hesab edilərək proqressiv vergi dərəcəsində vergiyə cəlb olunurdu. Split model həmçinin birgə müəssisə və məhdud məsuliyyətli cəmiyyətlərdə əldə edilən gəlirlərə də tətbiq edilir və yalnız o şərtlə ki, sözügedən birgə müəssisə və ya şirkətin 2/3 hissəsinə ortaqlar və pay sahibləri malik olsunlar. Split model gözlənildiyi qədər qənaətbəxş olmadı. İllər keçdikcə ümumi və fərdi gəlir vergisi dərəcələri arasındakı fərq əhəmiyyətli dərəcədə artdı. 1992-ci ildə o 28% təşkil edirdi və 10 il sonra bu rəqəm 36.7% oldu. Həmin bu müddət ərzində vergi planlaşdırılması nəticəsində əmək gəlirlərini kapital gəlirləri şəklində vergiyə cəlb etmək daha rahat oldu. 

Vergi islahatları - məqsədləri və əsas xüsusiyyətləri. Bu tələbləri qarşılamaq məqsədilə 2002-ci ildə vergi sistemini yenidən nəzərdən keçirmək məqsədilə keçmiş maliyyə naziri Arne Skaugenin başçılıq etdiyi ekspert komitəsi təyin edildi. Skauge komitəsi 6 fevral 2003-cü ildə öz fikirlərini təqdim etdilər (Vergi Komitəsi – vergi sisteminə edilən dəyi​şikliklər). O, 26 mart 2004-cü ildə hökumət tərəfindən təqdim edildi. Bu vergi islahatlarının əsas xüsusiyyətləri bunlardır:
- 1992-ci il islahatlarının geniş vergi bazası, aşağı vergi dərəcələri, neytrallıq və simmetriya ilə daha da möhkəmləndirilməsi;

- Bölünmüş şirkət gəlirləri və sabit kapital gəlirlərinə münasibətdə 28% vahid vergi dərəcəsinin təyin edilməsi;

- Split modelinin fərdi pay sahiblərindən dividend vergitutulması ilə əvəz edilməsi harada ki, investisiya üzrə hesablanmış sabit gəlirlər dividendləri ötərək ikiqat vergitutma subyekti hesab olunur;

- Əmək gəlirlərinin (fərdi gəlirlər) yüksək vergi həddi dərəcələrinin azaldılması və bu dərəcələrin özəl müəssisələrin mənfəətlərinin sabit gəlirlərindən artıq olan hissəsi üçün də tətbiq edilməsi

- Zəncirvari vergitutmanın qarşısının alınması üçün məhdud məsu​liyyətli şirkətlərin pay gəlirlərinin (dividend və kapital gəlirləri) vergidən azad edilməsi.

Ümumi Vergi Qanunları üçün zəruri düzəlişlər Stortiq (Norveç parlamenti) tərəfindən 2004-cü ilin payızı və 2005-ci ilin yaz aylarında edildi və 1 yanvar 2006-cı ildən qüvvəyə mindi. Şirkətlərin pay gəlirlərinin vergidən azad olması artıq 2004-cü ildən qüvvədədir. Müvafiq olaraq, fərdi gəlirlər üçün vergi dərəcələri (əlavə vergi) həm 2005-ci Maliyyə ili, həm də 2006-cı Maliyyə ili üçün azaldıldı.

1992-2006-cı il vergi dərəcələri. Əməkhaqqı gəlirləri (işəgötürənin Milli Sığorta ödənişləri daxil olmaqla) sərbəst fəaliyyətdən və paydan əldə olunan gəlirlər üçün maksimum vergi dərəcəsi aşağıdakı cədvəldə verilmişdir (faizlə).

 Cədvəl 10.4                                                                                        

Vergi dərəcəsi
	
	1992-ci il qaydaları
	2004-cü il

qaydaları
	2005-ci il

qaydaları
	2006-cı il

qaydaları

	Əməkhaqqın gəlirlərinin mak​simum vergi dərəcəsi (işə​götü​rənlərin Milli Sığorta ödənişləri daxil olmaqla)

- Qrup 1

- Qrup 2
	53,1

56,1
	55,6

64,7
	54,3

61,5
	51,6

54,3

	Sərbəst fəaliyyətdən gəlirin mak​si​mum vergi dərəcəsi (işçilərin Milli Sığorta ödənişləri 10,7% da​xil olmaqla)

- Qrup 1

- Qrup 2 
	48,2

48,8
	52,2

55,3
	50,7

54,2
	47,7

50,7

	Kənd təsərrüfatı, meşə təsərrüfatı və balıqçılıq üzrə sərbəst fəa​liy​yətdən gəlirin maksimum vergi dərə​cəsi (işçilərin Milli Sığorta ödənişləri (7,8% daxil olmaqla)

- Qrup 1

- Qrup 2
	45,3

48,8
	49,3

55,3
	47,8

51,3
	44,8

47,8


10.2.4. Birbaşa vergilər

Birbaşa vergiləri fiziki və ya hüquqi şəxslər ödəyir. Dolayı və ya birbaşa vergilər arasında fərq ondan ibarətdir ki, dolayı vergilər istehsal, istehlak, idxal və ixracla əlaqədar olaraq ödənilir. Birbaşa şəxsi vergilər işləyən fərdi sahibkarlar və ortaqlıq sahibləri tərəfindən ödənilir. Korporativ vergi sistemi məhdud məsuliyyətli cəmiyyətlərə tətbiq edilir. Neft sektoru Norveç üçün vacib iqtisadi əhəmiyyətə malikdir və bu sektor üçün xüsusi vergi qaydalarının tətbiqi bunu bir daha sübut edir. 
Korporativ vergi sistemi və kapital gəlirinin vergiyə cəlb olunması.

Adi gəlirlərin vergiyə cəlb olunması. Vergiyə cəlb edilən korporativ mənfəətlərə (adi gəlirlər) 28% vahid vergi dərəcəsi tətbiq edilir. Vergi bazası əməliyyat gəlirləri/itkiləri, maliyyə gəlirləri və xalis kapital gəlir​lərindən vergi amortizasiyalarının çıxılması nəticəsində əmələ gəlir. 

2005-ci ildən gəlir vaxtlarının müəyyən edilməsi və vergi məqsədləri üçün istifadə olunma haqda ümumi qaydalar hesablanma qaydalarına əsaslanmır. Reallaşdırma prinsiplərinə əsasən gəlir əldə edildiyi andan vergi tutulan gəlir və xərcləndiyi vaxt məsrəf hesab edilir.

Vergi ilə bağlı amortizasiyalar haqqında ümumi qaydalar istifadəyə yararsız balansların amortizasiyası metodlarına əsaslanır. Hidroelektrik qurğuları və sabit kapital kateqoriyaları üçün tətbiq edilən amortizasiya üsulları istisna təşkil edir. Əmlakın istifadəyə yararlılıq müddətindən asılı olaraq əmlak vergisi amortizasiya məqsədi ilə 9 müxtəlif kateqoriyaya bölünür.  

Amortizasiya kateqoriyaları. Maksimum vergi amortizasiya dərəcələri aşağıdakı cədvəldə verilmişdir.

                                                                                        Cədvəl 10.5                                 

Maksimum vergi amortizasiya dərəcələri
	a) İdarə ləvazimatı və s.
	30%

	b) Əldə edilmiş əmlak
	20%

	c) Çatdırılma, avtomobil, yük maşınları, avtobuslar və s. 
	20%

	d) Sərnişin avtomobilləri, maşınlar, mebel və dirgər cihazlar
	20%

	e) Gəmilər, qayıqlar və b.
	14%

	f) Təyyarələr
	12%

	g) Elektrik şəbəkələri və texniki ləvazimatlar
	5%

	h) Bitkilər və digər əşyalar, mehmanxanalar
	4(8)%

	i) Kommersiya binaları
	2%


H kateqoriyalı əmlak üçün əgər əmlakın ümumi istifadəyə yararlılıq müddəti 10 ildən artıq deyilsə ikiqat vergi amortizasiyası dərəcəsi tətbiq edilir. Amortizasiya olunmuş əmlakın ümumi dəyəri 15000 NOK-dan aşağıdırsa o, tamamilə vergi tutulan mənfəətdən çıxarılır. Əmlak qiy​mət​ləndirilərkən ilk mədaxil və ilk məxaric (FİFO) prinsipinin tətbiqi vacibdir.

Pay gəlirləri - fərdi səhmdarlar. Dividendlər. 1992-ci ildən başlayaraq pay sahibləri üçün bütün dividendlər vergi tutulan gəlir hesab edilir (28% dərəcəsində). Belə ki, şirkət dividend kimi bölünmüş gəlirlərə görə (normal halda) 28% dərəcəsində vergi ödəməlidir. İkiqat vergitut​ma​nın qarşısını almaq məqsədilə Norveçin məhdud məsuliyyətli cəmiy​yətlərindən dividend əldə edən pay sahibləri kredit əldə edirlər. Nəticədə Norveç şirkətlərindən əldə edilən dividendlər praktikada pay sahiblərinin əlində olarkən vergidən azad idilər və yalnız kapital gəlirlərində olduğu kimi məhdud məsuliyyətli cəmiyyətlər əldə etdikləri gəlirlərə münasibətdə cəmi 28% dərəcəsində vergiyə cəlb olunurdular. Xarici məhdud məsu​liyyətli cəmiyyətlər dividend əldə edərkən pay sahibləri tam vergi krediti əldə etmirlər, yalnız xaricdən əldə etdikləri əməkhaqqına münasibətdə kredit əldə edirlər. 

Bundan əlavə, Split modelinə əsasən 2/3 və ya daha artıq hissəsi pay sahiblərinə mənsub olan şirkətlərdən əldə edilən gəlirin bir hissəsi onun dividendlərə bölünüb-bölünməməsindən asılı olmayaraq fərdi gəlir şəklində vergiyə cəlb olunur. 2006-cı ildən başlayaraq həm kredit metodu, həm də split model pay sahibi modeli ilə əvəz olundu. Pay sahibi modeli onu nəzərdə tutur ki, investisiyaların sabit gəlirlərini keçən dividendlər fərdi sahibkarlar arasında paylanarkən ümumi gəlir kimi vergiyə cəlb olunur. 28% dərəcəsində mənfəət vergisi də əlavə olunduqda 48,16% dividendlər üçün maksimum vergi dərəcəsi həddi əmələ gəlir (0,28+0,72*0,28). Divi​dendin investisiyaların sabit gəlirlərini keçməyən hissələri pay sahibində olarkən vergiyə cəlb olunmur və o, yalnız 28% mənfəət vergisi subyekti hesab olunur. Əgər dividend hesablanarkən 1 il üçün sabit faizlər​dən daha az olarsa qarşıda gələn il bölünəcək dividendlərə münasibətdə və ya həmin paylara görə kapital gəlirləri əlavə edilən azad məbləğ irəli sürülə bilər. Pay sahibi modeli investisiya və neytral maliyyələşmə baxımından daha fay​dalıdır, çünki kapital gəlirlərinin sabit dərəcəli faizləri ikiqat vergitutmada azaddır. 

 Kapital artımından gəlirlər. Fiziki şəxs olan səhmdarların kapital artımından olan bütün gəlirləri vergiyə cəlb olunur və itkilər adətən çıxılır. 1992-ci il islahatları bölüşdürülməmiş mənfəətin ikiqat vergitutmaya cəlb edilməsinin qarşısının alınması məqsədilə, payların əsas dəyərlərinin şir​kətin vergiyə cəlb edilməli olan bölüşdürülməmiş mənfəət məbləği ilə illik nizamlanma sistemini tətbiq etmişdir. Bu yalnız Norveç şirkətlərində olan paylara tətbiq edilirdi. Bu sistem 2006-cı ildən ləğv edildi və bunun nəti​cəsində ikiqat vergi tutulması bərpa edildi və onun ümumi dərəcəsi 48,16% təşkil edir. 
 Korporativ səhmdarların pay gəlirləri. 1992-ci ildən bəri məhdud məsuliyyətli cəmiyyətlərin pay gəlirləri (dividenlər və kapital artımından gəlirlər) fiziki şəxslərin pay gəlirləri ilə eyni qaydada vergiyə cəlb olu​nurdu. 

Zəncirvari vergi tutulmasının qarşısını almaq məqsədilə, paya sahib olan çoxsəviyyəli korporativ strukturlu şirkətlərdən 2004-cü ildən bəri paydan əldə edilən gəlirlərə münasibətdə tutulan vergi ləğv edildi. Belə azad​olmalar həm dividendlərə, həm də kapital gəlirlərinə tətbiq edilir. Mü​vafiq olaraq kapital itkiləri artıq çıxılmır. 

Vergi azadolmaları, həmçinin özəl və ictimai məhdud məsuliyyətli cəmiyyətlərə və məhdud məsuliyyətli cəmiyyətlərlə eyni standartlarda olan digər şirkətlərə tətbiq edilir. Bundan əlavə, bu cür azadolmalar assosia​siyalara, institutlara, müsadirə olunmuş əmlaka, bələdiyyəyə və dövlət şirkətlərinə də tətbiq edilir. Vergi azadolmaları həm daxili, həm də xarici pay gəlirlərinə eyni qaydada tətbiq ediləcək. O, Norveçin EEA (Avropa İqtisad Agentliyi) sazişi qarşısındakı öhdəliklərinə uyğun olmalıdır.  Yeni vergidən azadolma modelinə əsasən şirkətlər vergidən azad olan gəlirlərin artmasına səbəb olan maliyyə qazanclarından əmələ gələn maliyyə borclarını çıxmaqda davam edirlər.  Vergidən yayınmanın qarşısını almaq məqsədilə vergidən azadolma EEA-dan kənarda investisiyalara və aşağı dərəcəli korporativ gəlirlərə sahib olan EEA ölkələrinə tətbiq edilməyəcək. «Aşağı vergi kapitallı» o şirkətlər hesab olunur ki, onun mənfəət vergisi, əgər həmin şirkət Norveç rezidenti olsaydı burada ona tətbiq edilən mənfəət vergisinin 2/3 hissəsindən az olsun. Əgər, şirkətin pay sahibləri payın 10%-dən az hissəsinə sahibdirlərsə bütün investisiya portfolio investisiyası hesab edilir. Əgər, vergidən azadolma tətbiq edilə bilərsə dividendlər Norveçdə tam vergiyə cəlb olunur. Bu cür hallarda sahibi Norveçli olan şirkət xarici vergi gəlirlərinə olan münasibətdə vergi krediti əldə edir və (şəraitdən asılı olaraq) xarici filiallar tərəfindən ödədiyi korporativ vergilərə münasibətdə kredit əldə edə bilər. Norveç şirkətlərinin EEA-dan kənarda olan pay və kor​porativ pay sahibləri üçün ödənilən dividendlərə münasibətdə əmək​haqqı vergilərinə heç bir düzəlişlər edilmədi. Bu pay sahibləri yenə 25% dərəcəsində əməkhaqqı vergisi subyekti hesab edilirlər (və ya ikiqat vergitutma konvensiyasına əsasən daha aşağı dərəcədə). 

 Ortaqlıq. Ortaqlıq ayrıca vergi obyekti deyil və şəffaf əsaslarda vergiyə cəlb olunur. Vergi tutulan gəlir ümumi olaraq xalis qiymətləndirmə əsaslarında hesablanır və daha sonra bütün şəriklərin gəlirləri hər bir ortağın xalis vergi tutulan gəlirinə və ya çıxılmış itkilərə əsasən hesablanır. Mənfəətin ortaqlar arasında paylanıb-paylanmamasının vergitutmaya heç bir təsiri yoxdur. Ümumiyyətlə xalis gəlir 28% dərəcəsində vergiyə cəlb olunur. 2006-cı ilədək payın 2/3 və ya daha çox hissələrinə sahib olan aktiv ortaqlar tərəfindən əldə olunan gəlirin bir hissəsi split modelinə əsasən fərdi gəlir hesab olunurdu və proqressiv vergitutmanın subyekti idi. Belə vergi​tutma həmin gəlirlərin ortaqlar arasında bölünüb-bölünməməsindən asılı olmayaraq tətbiq edilirdi. 2006-cı ildən başlayaraq split modelinə əsasən ümumi gəlir şəklində bölünmüş mənfəət adi qaydada vergitutma ilə əvəz olundu. Belə ki, bölünmədən asılı olmayaraq ortaqlar bütün gəlirlərinə mü​nasibətdə 28% vergitutmaya cəlb olunurlar. İlk 28% vergitutmanın əvəzini ödəmək məqsədi ilə bölünmüş mənfəətin 72%-i vergiyə cəlb olunur. Daha sonra bölünmüş mənfəət investisiya kapitalının sabit faizini keçərsə vergiyə cəlb olunur. 
Bu cür şirkətlərdə vergitutma məhdud məsuliyyətli cəmiyyətlərdə olduğu kimi saxlanmış və bölünmüş mənfəətlə eyni səviyyədə vergitutma tətbiq edilir və bölünmüş gəlirin maksimum vergi dərəcəsi həddi 48,10%-dir (0.28+0.72*0.28).

Fərdi sahibkarlıq fəaliyyəti ilə məşğul olan şəxslər. Fərdi sahib​karlıq fəaliyyəti ilə məşğul olan şəxslərin xalis gəlirləri 28% dərəcəsində vergiyə cəlb olunur. Ümumiyyətlə 1992-ci ildə müəyyən edildiyi kimi əgər sahibkarlar həqiqətən də müəssisədə işləyirlərsə split modeli tətbiq edilir.  Split modelin əsas məqsədi sahibkarların şəxsi fəaliyyətdən əldə etdiyi gəliri müəyyən etmək və onun gəlirinin yalnız bu hissəsini fərdi gəlir şəklində vergiyə cəlb etməkdən ibarətdir. Gəlirin kapital gəlirləri (hansı ki, 28% dərəcəsində vergitutma subyektidir) və fərdi gəlirlərə (hansı ki, pro​qressiv vergi dərəcəsində vergitutma subyektidir) bölünməsini nizamlayan qanunvericilik vergi ödəyiciləri üçün çox əlverişlidir. 2006-cı ildən fərdi sahibkarlıqla məşğul olan şəxslər üçün split modeli ümumi qaydalarla əvəz olundu. Onun əsas məqsədi sahibkarlar tərəfindən görülmüş iş nəticəsində əldə edilən gəlirləri müəyyən etmək deyil, investisiya kapitalının sabit faizlərini keçən mənfəətlərin daha sadə vergiyə cəlb olunmasını təmin etməkdir. 
Xalis var-dövlət vergisi. 2004-cü ilin mart ayında hökumət vergi islahatları ilə əlaqədar xalis var-dövlət vergisini ixtisar etmək fikrini irəli sürdü və daha sonra onu tamamilə ləğv etmək məqsədilə vergi dərəcələrini azaltmaqda davam etdi. Bu siyasət Əmək partiyası tərəfindən dəstək​lən​mədi və parlamentin vergi islahatları sazişinə daxil edilmədi. 2006-cı il maliyyə büdcəsində xalis var-dövlət vergisinin azaldılması nəzərdə tut​mayıb. Bunun əvəzində 2006-cı il maliyyə büdcəsində siyahıya alınmamış payların və mənzillər də daxil olmaqla daşınmaz əmlak dəyərlərinin artırılması daxil edildi və bunun məqsədi vergi tutulan xalis var-dövlətin müxtə​lif komponentlərinin qiymətləndirilməsindən yaranan bərabər​siz​liklərin qarşısını almaqdır.
Neftin vergiyə cəlb edilməsi.  Norveç qitə şelfində həyata keçirilən neft fəaliyyətləri korporativ vergi, xüsusi neft vergisi və müxtəlif yığımlar şəklində vergiyə cəlb olunur. Norveç hakimiyyəti özünün neft əmə​liy​yat​larında olan birbaşa maliyyə maraqları vasitəsilə gəlir əldə edir. 
Vergi bazası. Norveç qitə şelfində neft fəaliyyətlərinin vergiyə cəlb olunması adi korporativ vergi qaydalarına əsaslanır. Yəni, vergi 28% dərə​cəsində tutulur. Neft istehsalından müstəsna mənfəət əldə edildiyi üçün, bu fəaliyyətə münasibətdə həmçinin 50% ilə xüsusi vergi tətbiq edilir. Bu vergilər aşağdakı şəkildə hesablanır:
Satışdan gəlirlər (qiymətlərin təyin edilməsi üçün xüsusi qaydalar tətbiq edilir, qiymət normaları)

- Əməliyyat xərcləri;

- Amortizasiya (neft məhsulları üçün xüsusi qaydalar tətbiq edilir); 

- Xalis maliyyə xərcləri (zəif kapitallaşma qaydaları ilə məhdudlaşdırılır)

= 28% dərəcəli vergiyə cəlb olunan adi vergi əsasları;

- Yüksəlmə (investisiyalara əsaslanan «əlavə amortizasiyalar») 

= 50% xüsusi vergiyə cəlb olunan vergi əsasları.

   Qiymət normaları sistemi. Neft sektorunun alıcı və satıcıları arasında geniş inteqrasiya mövcuddur. Nəticədə vergi məqsədləri üçün inzibati şəkildə neft qiymətlərini müəyyən edən qiymət normaları sistemi tətbiq edildi. Qiymət normaları neftin açıq bazarda azad tərəflər arasında mümkün alış-satış qiymətlərini özündə əks etdirməlidir. Qiymət normaları yalnız xam neftə tətbiq edilir.
Əlaqəli tərəflər arasında benzin satışlarına yüksək nəzarət. Benzin satışları faktiki satış qiymətlərinə əsasən vergiyə cəlb edilir, əlaqələ şəxslər arasındakı əməliyyatlar zamana satış qiymətləri faktiki bazar qiymətlərindən fərqləndiyi hallar istisna olmaqla. Bu halda vergi orqanları «uzadılmış əl» prinsipinə əsasən dəyişikliklər edə bilər. 1 yanvar 2006-cı ildən etibarən şirkət Yanacağın Vergiyə cəlb edilməsi İdarəsinə əlaqəli tərəflər arasında təbii bazar əməliyyatları zamanı hansı qiymətlərin vergi tutulan gəlir kimi müəyyən ediləcəyi haqqında sorğu göndərə bilər. 
Amortizasiya qaydaları. İstehsal quraşdırılması və boru kəmərləri üçün amortizasiya cədvəli tətbiq edilir. İllik amortizasiya dərəcəsi investisiyanın qoyulduğu ildən etibarən 16%-dir.
Zəif kapitallaşma qaydaları. Bu qaydaya uyğun olaraq vergi məq​sədləri üçün çıxıla bilən xalis maliyyə xərclərinin maksimum payı borcun gəlirə nisbətinin 80%-nə uyğun ola bilər. Borc nisbəti illik bəyannamənin mühasibat balansındakı mühasibat dəyərinə əsasən hesablanır.
Yüksəlmə. Yüksəlmənin əsas məqsədi normal gəlirlərin xüsusi vergilər tərəfindən təsirə məruz qalmasının qarşısını almaqdır. Yüksək amortizasiya olunan biznes əmlakının dəyərinin 7,5%-i qədərdir və vergi bazasından xüsusi vergilər üçün çıxılmalar investisiya qoyulduqdan 4 il sonra mümkündür (cəmi 30% əlavə oluna bilər). Əgər vergi bazası mənfidirsə əlavə yüksəlmə qarşıda gələn ilə keçirilə bilər və bu zaman faiz dərəcəsi artırılır. 
Vergi itkiləri. Yeni şirkətlər üçün maliyyə vəziyyətlərinin yaxşılığını artırmaq və investisiyaların mənfəətliliyini yaxşılaşdırmaq üçün vergi itkilərinin və itkilərin vergi dəyərinin əvəzini ödəmək üçün xüsusi qaydalar tətbiq edilir. Vergi itkilərinin heç bir vaxt məhdudiyyət olmadan əvəzi ödə​nilə bilər. 2002-ci il və ondan sonra əmələ gələn vergi itkilərinin əvəzi faizlə ödənilə bilər. 2005-ci ildən bəri itkilər səbəbindən vergi ödəmək qabiliyyəti olmayan şirkətlər hər il dövlətdən tədqiqat xərclərinin vergi dəyərini tələb edə bilər. 
Neft sektorundan əldə edilən digər gəlirlər.  

Karbon qazı vergisi (CO2 vergisi). CO2 vergisi neftin və kondensatın hər litrindən və Norveç qitə şelfində neftin çıxarılması və nəql edilməsi ilə bağlı platformalarda, qurğularda və tikintilərdə yandırılmış və ya bilavasitə havaya buraxılan qazın hər standart m3-dən tutulur. Vergi korporativ vergi bazasından çıxarılır və neft şirkətləri tərəfindən ödənilməli olan xalis məbləğ azaldılır. 1 yanvar 2006-cı ildən vergi məbləği hər  litr/standart m3 üçün 0,79 NOK məbləğindədir.
Ərazi haqqı. Ərazi haqqı bütün təyin olunmuş istehsal lisen​ziyalarının hər km2 üçün ödənilir. İlkin çıxarılma müddətində heç bir haqq ödənilmir, daha sonra isə bir çox lisenziya üçün bu haqq hər km2 üçün 7000 NOK-dan maksimum 70 000 NOK-dək dəyişir. 
Dövlətin birbaşa maliyyə marağı. Yuxarıda adları çəkilən vergilərə əlavə olaraq dövlətin qitə şelfində yerləşən bir çox neft və qaz yataqlarına münasibətdə mülkiyyət marağı var. Bu o deməkdir ki, dövlət özünün mülkiyyət payına uyğun bütün investisiyaların və əməliyyat xərclərinin hissəsini ödəyir. Bütün digər lisenziya sahibləri kimi, dövlət neft və qaz istehsalından gəlir payı əldə edir. Dövlətin gəliri yataqlardan asılı olaraq fərqlənir. 
Vergilərin növləri və onları alanlar. Aşağıdakı cədvəldə müxtəlif vergi növləri və onları alanlara münasibətdə illik vergi gəlirləri göstərilib. Norveçdə vergiləri mərkəzi hökumət, yerli hökumət vergi fondu, yerli hökumət (bələdiyyələr) orqanları və ərazi hökumət (dairələr) orqanları qəbul edir. 
Cədvəl 10.6

Vergi növləri və onları alanlara münasibətdə vergi gəlirləri
(2005-ci il, milyard NOK ilə) 
	
	Mərkəzi

hökumət
	Yerli hökumət

vergi fondu
	Yerli

hökumət

orqanları
	Ərazi hökumət

orqan-ları
	Ümumi

	Fərdi vergi ödəyiciləri
	149,7
	-
	82,8
	17,6
	250,0

	Adi gəlirə münasibətdə vergi
	68,5
	-
	77,3
	17,6
	163,4

	Əlavə vergi 
	13,8
	-
	-
	-
	13,8

	İşəgötürənin Milli Sığorta ödənişləri
	65,0
	-
	-
	-
	65,0

	Var-dövlət vergisi
	2,4
	-
	5,5
	-
	7,8

	Biznes (vergilərini hər ay ödəyənlər)
	38,4
	6,9
	1,3
	0,2
	46,8

	Gəlir vergisi 
	38,2
	6,9
	1,3
	0,2
	46,5

	Var-dövlət vergisi
	0,3
	-
	-
	-
	0,3

	Əmlak vergisi
	-
	-
	3,7
	-
	3,7

	İşəgötürənin Milli Sığorta ödənişləri
	92,7
	-
	-
	-
	92,7

	Dolayı vergilər
	234,4
	-
	-
	-
	234,4

	ƏDV
	155,7
	-
	-
	-
	155,7

	Aksiz vergiləri və gömrük rüsumları
	78,7
	-
	-
	-
	78,7

	Neft vergiləri
	184,4
	-
	-
	-
	184,8

	Gəlir vergisi
	180,3
	-
	-
	-
	180,3

	Mədən vergiləri və s.
	4,5
	-
	-
	-
	4,5

	Digər birbaşa və dolayı vergilər
	17,2
	-
	0,7
	-
	17,8

	Sosial sığorta və təqaüd haqları, digər mərkəzi hökumət və sosial təhlükəsizlik ödənişləri
	14,2
	-
	-
	-
	14,2

	Xarici pay sahibləri üçün dividend vergiləri
	1,5
	-
	-
	-
	1,5

	Digər birbaşa və dolayı vergilər
	1,5
	-
	0,7
	-
	2,1

	Ümumi birbaşa və dolayı vergilər
	717,2
	6,9
	88,4
	17,8
	830,3

	Onlardan birbaşa vergilər
	482,8
	6,9
	88,4
	17,8
	595,8


2005-ci ildə dolayı və birbaşa vergilər təxminən 830 NOK təşkil edirdi və onların 86%-i mərkəzi hökumət, 11%-i yerli hökumət və 2%-i ərazi hökumət orqanları tərəfindən toplanıb. Mərkəzi hökumət orqanları tərəfindən toplanan gəlirlərin 21%-ni işəgötürənin sosial təminat ödənişləri də daxil olmaqla gəlir və var-dövlət vergisi təşkil edir. Mal və xidmətlərə münasibətdə ödənilən vergilər ümumi mərkəzi hökumət tərəfindən toplanan vergilərin 33%-ni təşkil edir. 

Şəxsi vergi kodu. Norveç gəlir vergisi sistemi 2 gəlir vergi bazası əsasında idarə olunur: Ümumi gəlirlər və fərdi gəlirlər. 
Ümumi gəlir xalis gəlir vergisi bazasıdır və həm şirkətlər və həm də fərdi şəxslər daxil olmaqla bütün vergi ödəyiciləri üçün hesablanır. Buraya iş, biznes və kapitaldan əldə olunan vergi tutulan gəlir daxildir. Ümumi gəlir hesablanarkən güzəşt və yardımlar çıxılır. Ən maraqlısı borca görə faiz ödəmələri və əməkhaqqı və təqaüd gəlirlərinə tətbiq olunan əsas vergi güzəştləridir. Son adı çəkilən özəl fəaliyyətlə məşğul olan sahibkarların əməkhaqqı gəlirlərinə aid edilmir. Bir qayda olaraq 12800 NOK keçən əsas vergi güzəştləri, işə və işdən getmək üçün nəqliyyat xərcləri, ticarət, həm​karlar ittifaqına üzvlük haqqı, təşkilatlara edilən könüllü hədiyyələr, uşaq sağlamlığı üçün sənədləşdirilmiş xərclər çıxılmalıdır. Vergi ödəyicisinin aid olduğu gəlir sinfindən asılı olaraq standart güzəştlər tətbiq edilir. Fərdi gəlirlər ümumi gəlir vergisinin bazasıdır. Buraya sosial təminat müavi​nət​ləri və əlavə vergilər çıxıldıqdan sonra əldə olunan əməkhaqqı və təqaüd gəlirlərinin ümumi məbləği daxildir. Əməkhaqqı gəlirləri geniş termindir və buraya əməkhaqqının ümumi məbləği, əmək sərf edilən azad sahib​kar​lıqdan əldə olunan gəlirlər və şirkət avtomobilləri, pulsuz telefon, pulsuz fond opsiyası və başqa əlavə güzəştlər daxildir. Bir sözlə bütün növ əlavə güzəştlər fərdi gəlir hesab olunur. 

Fərdi gəlir sistemi 2 sinfə bölünür: 1-ci sinif və 2-ci sinif. Əsas fərq ondan ibarətdir ki, 2-ci sinif üçün standart güzəştlər birinci sinfin 2 misli qədərdir. Subay fərdlər 1-ci sinfə daxildirlər. Evli fərdlər isə ən az vergi tətbiq edilən sinfi seçə bilərlər. Yeganə gəliri olan ailələr 2-ci sinfə müvafiq olaraq vergiyə cəlb  olunurlar. İkiqat gəliri olan ailələr isə 1-ci sinfə, boşan​mış valideynlər 2-ci sinfə müvafiq olaraq vergiyə cəlb olunur. Aşağı gəlirli təqaüdçülər və müvəqqəti güzəşt əldə edən boşanmış valideynlər xüsusi məhdudlaşdırılmış vergi dərəcəsində vergiyə cəlb olunur. 

Əməkhaqqı gəlirləri üçün ən yüksək vergi həddi 47,8% təşkil edir. Finmark və şimali Troms dairələrində yaşayan şəxslər adi gəlirlərə müna​sibətdə daha az vergi dərəcəsi və xüsusi güzəştlərə malikdirlər. Mənzil almaq məqsədilə pul yığan, yaşı 34-dən aşağı olan şəxslər üçün xüsusi əma​nət layihəsi tətbiq olunur (BSU). İllik əmanətlərin həddi 15 000 NOK-dur  və yığılmış illik məbləğin 20%-i qədər gəlir vergisi güzəşti edilir. Top​lanmış əmanətlərin yuxarı həddi 100 000 NOK təşkil edir. 

Var-dövlət vergisi həm mərkəzi hökumət, həm də bələdiyyələr tərə​findən toplanır. Vergi bazası çıxılmalar edildikdən sonra qalan var-döv​lətdir. Hal-hazırda 200 000 NOK dəyərində çıxılmalar edilir. Həmin çıxılmalar xüsusi hesablama qaydaları əsasında edilir. Var-dövlət vergisi ev sahib​ləri üçün az əhəmiyyətə malikdir. Bələdiyyə vergiləri 0,7% dərə​cəsində tutulur, dövlət vergi dərəcələri proqressivdir və maksimum 0,4% təşkil edir.

Cədvəl 10.7
2005-2006-cı illər üçün birbaşa vergilər və vergi hədləri
	
	2005-ci il qaydaları
	2006-cı il

qaydaları

	İşçilərin Dövlət Sığorta ödənişləri 
	
	

	Əməkhaqqı gəlirləri
	7,8 %
	7,8 %

	Kənd təsərrüfatı, meşəçilik və balıqçılıq kimi fərdi sahibkarlıqdan əldə edilmiş gəlirlər
	7,8%
	7,8%

	Fərdi sahibkarlıqdan əldə edilmiş digər gəlirlər
	10,7%
	10,7%

	Təqaüd gəlirləri  və s.
	3,0%
	3,0%

	İşçilərin Dövlət sığorta ödənişlərinin aşağı həddi
	29 600 NOK
	29 600 NOK

	Əlavə dərəcə
	25,0%
	25,0%


	Əlavə vergi 1
	
	

	Qayda 1
	
	

	Dərəcə
	12,0%
	9,0%

	Vergilərin aşağı həddi, 1-ci sinif
	   381000 NOK
	394 000 NOK

	Vergilərin aşağı həddi, 2-ci sinif
	 393700 NOK
	Ləğv edilib

	Qayda 2
	
	

	Dərəcə
	15,5 %
	12,0%

	Vergi tutulan gəlirin aşağı həddi, 1-ci sinif
	800 000 NOK
	750 000 NOK


	Adi gəlirə münasibətdə vergilər
	
	

	Fərdi şəxslər
	28,0%
	28,0%

	Finmark və Şimali Tromsda yaşayan fərdi şəxs
	24,5%
	24,5%

	Aylıq vergi ödəyən vergi ödəyiciləri (işgüzarlar)
	28,0%
	28,0%


	Vergi dərəcələrinin maksimum həddi
	
	

	Adi gəlir (fərdlər və müəssisələr)
	28,0%
	28,0%

	Fərdi şəxslər tərəfindən əldə edilən dividendlər (bölünmüş dividendlərin faizi şəklində)
	28,0%
	48,2%

	Əməkhaqqı, işəgötürənin sosial təminat ödənişləri istisnadır
	51,3%
	47,8%

	Əməkhaqqı, işəgötürənin sosial təminat ödənişləri daxildir
	61,5%
	54,3%

	Kənd təsərrüfatı, meşəçilik və balıqçılıq kimi azad sahibkarlıqdan əldə edilmiş gəlirlər
	51,3%
	47,8%

	Fərdi sahibkarlıqdan əldə edilmiş digər gəlirlər
	54,2%
	50,7%


	Fərdi güzəştlər
	
	

	1-ci sinif
	 34 200 NOK
	  35 400 NOK

	2-ci sinif
	 68 400 NOK
	  70 800 NOK


	Əməkhaqqı gəlirlərinin baza güzəştləri
	
	

	Dərəcə
	31,0%
	34,0%

	Güzəştin yuxarı həddi
	57 400 NOK
	 61 100 NOK

	Güzəştin aşağı həddi
	 4 000 NOK
	 4 000 NOK


	Təqaüd gəlirlərinin baza güzəştləri
	24,0%
	24,0%

	Güzəştin yuxarı həddi
	49 400 NOK
	51 100 NOK

	Güzəştin aşağı həddi
	4 000 NOK
	4 000 NOK

	Xüsusi əməkhaqqı gəlirləri güzəştləri
	 31 800 NOK
	   31 800 NOK

	Yaşlılıq və əlilliklə əlaqədar xüsusi güzəştlər
	 19 368 NOK
	   19 368 NOK


	Təqaüdçülər üçün vergi məhdudiyyətləri qaydası
	
	

	Yüksək dərəcə
	55,0 %
	55,0 %

	Vergidən azad xalis gəlir
	
	

	Subay şəxslər
	92 100 NOK
	95 300 NOK

	Ailələr
	151 000 NOK
	156 300 NOK

	Xalis həddən artıq var-dövlət 
	
	

	Dərəcə
	2,0%
	2,0%

	Hədd
	   200 000 NOK
	    200 000 NOK


	Fimark və Şimali Troms rezidenti olan vergi ödəyicilərinə xüsusi güzəştlər
	
	

	1-cinif
	15 000 NOK
	15 000 NOK

	2-ci sinif
	30 000 NOK
	30 000 NOK

	Balıqçı və dənizçilərə güzəştlər
	
	

	Dərəcə
	30,0%
	30,0%

	Yuxarı həddi
	80 000 NOK
	80 000 NOK


	Kənd təsərrüfatı və s. kimi fərdi sahibkarlıqdan əldə edilmiş gəlirlər
	
	

	Gəlirdən asılı olmayan güzəştlər
	36 000 NOK
	36 000 NOK

	Gəlirdən asılı olmayan güzəştdən yüksək güzəşt dərəcəsi
	19,0%
	19,0%

	Maksimum güzəşt
	61 500 NOK
	71 500 NOK

	Fərdi təqaüd proqramları ödənişlərinə maksimum güzəşt
	40 000 NOK
	40 000 NOK

	Həmkarlar ittifaqına üzvlük haqqı və s.
	1 800 NOK
	2 250 NOK

	Evlə iş yeri arasındakı yol güzəştləri
	
	

	Hər km üçün dərəcə
	1,40 NOK
	1,40 NOK

	Aşağı güzəşt həddi
	12 800 NOK
	12 800 NOK

	Könüllü təşkilatlara hədiyyələrə maksimum güzəşt
	12 000 NOK
	12 000 NOK

	Xəstəliklə bağlı xərclərə edilən güzəştlər
	
	

	Aşağı hədd
	9 180 NOK
	9 180 NOK

	Yuxarı həddi
	Qeyri-məhdud
	Qeyri-məhdud

	Uşaq qayğıları ilə bağlı valideynlərə edilən güzəştlər
	
	

	1 uşaq
	25 000 NOK
	25 000 NOK

	Əlavə uşaqlar
	5 000 NOK
	5 000 NOK


	34 yaşdan aşağı olan şəxslər üçün yığımlara münasibətdə vergi kreditləri
	
	

	Vergi kreditinin dərəcəsi
	20,0%
	20,0%

	Maksimum illik yığım məbləği
	15 000 NOK
	15 000 NOK

	Layihə üzrə maksimum yığımlar
	100 000 NOK
	100 000 NOK


	İşəgötürənin Milli Sığorta ödənişləri
	
	

	Ərazi 1 və 2
	14,1%
	14,1%

	Ərazi 3
	10,2%
	12,1%

	Ərazi 4
	9,5%
	11,7%

	Ərazi 5
	0%
	0%

	Milli Sığorta sistemi məbləğinin 16 mislindən artıq olan gəlirlər üzrə işə götürənin Milli Sığorta ödənişləri
	12,5%
	0%


	Var-dövlət vergisi
	2005-ci il qaydaları
	2006-cı il qaydaları

	
	Hədd  (NOK)
	Dərəcə
	Hədd  (NOK)
	Dərəcə

	Mərkəzi hökumət
	0 – 151 000
	0,0%
	0 – 200 000
	0,0%

	
	151 000 –
	0,7%
	200 000 –
	0,7%

	Mərkəzi hökumət
	
	
	
	

	Sinif  1
	0 – 151 000
	0,0%
	0 – 200 000
	0,0%

	
	151 000 – 540 000
	0,2%
	200 000 – 540 000
	0,2%

	
	540 000 –
	0,4%
	540 000 –
	0,4%

	Sinif  2
	0 – 181 000
	0,0%
	Ləğv edilib
	

	
	181 000 – 580 000
	0,2%
	
	

	
	580 000 –
	0,4%
	
	


10.2.5. Dolayı vergilər

 Dolayı vergilər ölkə daxilində istifadə olunan mal, görülən xid​mət​lərə və  idxal edilən mallara münasibətdə tutulur. Dolayı vergilər ümumi (məsələn ƏDV şəklində) və ya müəyyən mal və xidmətlərə tətbiq edilən xüsusi vergi şəklində (məsələn aksiz vergisi) ola bilər. Dolayı vergilər Norveçə xaricdən gətirilən mallara tətbiq edilən gömrük rüsumları şəklində ölkəyə daxil edilən mallara tətbiq edilir. ƏDV ümumi vergidir və demək olar ki, bütün mal və xidmətlərə tətbiq edilir. Aksiz və gömrük rüsumları isə yalnız müəyyən mallara tətbiq edilir. Norveç parlamenti vergi dərə​cələrini illik büdcənin bir hissəsi kimi qəbul edir. Dolayı vergilər dəyər vergisi (malın qiymətinin bir hissəsi kimi) və ya vahid vergi (hər ədəd və ya məbləğə görə qiymət) şəklində müəyyən edilir. Dolayı vergilər maliyyə məqsədi ilə tutulur. Məsələn, dövlət gəlirlərini artırmaq və ya istehlak və istehsalın xarici təsirlərini neytrallaşdırmaq (həmin qiymətlərə xarici təsirlərin əlavə edilməsi istehsalçı və istehlakçıları öz iqtisadi gəlirlərində bunları nəzərə almağa məcbur  edir). Dolayı vergilərdən əldə edilən gəlirlər qabaqcadan müəyyən edilmiş köçürmələr deyil. Onlar ictimai xərcləri maliyyələşdirmək, investisiyalar qoymaq və ictimai köçürmələr üçün istifadə edilir. 2006-cı ildə dolayı vergilərin ümumi məbləği təxminən 238,2 milyard NOK təşkil edəcək. Buraya ƏDV-dən 157,5 milyard NOK, 78,9 milyard NOK aksiz vergiləri və 1,8 milyard NOK gömrük rüsumları daxildir. ƏDV gəlirləri dolayı vergilərin əsas hissəsini təşkil edir.

Cədvəl 10.8
2005-2006-ci illər üçün dolayı vergi dərəcələri
	
	2005-ci il dərəcələri
	2006-cı il dərəcələri

	Dolayı vergi kateqoriyaları
	
	

	ƏDV, satış dəyərinin %-i
	
	

	Adi dərəcə
	25
	25

	Azaldılmış dərəcə
	11
	13

	Aşağı dərəcə
	7
	8

	Alkoqollu içkilər
	
	

	Spir əsaslı, tərkibindən 0,7%-dən artıq alkoqol olan içkilər
	
	

	NOK/alkoqol faizi və litr
	5,54
	5,64

	Tərkibində 4,7-22 % alkoqol olan digər alkoqollu içkilər
	
	

	NOK/alkoqol faizi və litr
	3,61
	3,67

	Tərkibində 4,7%-dək alkoqol olan digər alkoqollu içkilər, NOK/litr
	
	

	a) alkoqol dərəcəsi 0,0 – 0,7%  
	1,58
	1,61

	b) alkoqol dərəcəsi 0,7 – 2,7% 
	2,47
	2,51

	c) alkoqol dərəcəsi 2,7 – 3,7% 
	9,35
	9,51

	d) alkoqol dərəcəsi 3,7 – 4,7% 
	16,18
	16,46

	Tütün
	
	

	Siqarlar, NOK/100 qr
	181
	184

	Siqaretlər, NOK/100 qr
	181
	184

	Çəkilən tütün, NOK/100 qr
	181
	184

	İynəmək üçün tütün, NOK/100 qr
	58
	59

	Çeynəmək üçün tütün, NOK/100 qr
	58
	59

	Siqaret kağızı, NOK/100 ədəd
	2,76
	2,81

	Avtomobillərin qeydiyyat vergisi
	
	

	a2 kateqoriyalı nəqliyyat vasitəsi
	
	

	Çəki vergisi, NOK/kq
	
	

	İlk 1150 kq
	34,75
	35,36

	Növbəti 250 kq
	69,50
	70,72

	Növbəti 100 kq
	139,00
	141,43

	Əlavə çəkilər
	161,66
	164,49

	Porşen dəyişmə vergisi/ NOK sm3
	
	

	İlk 1200 sm3
	10,26
	10,44

	Növbəti 600 sm3
	26,86
	27,33

	Növbəti 400 sm3
	63,18
	64,29

	Əlavə
	78,93
	80,31

	Motor səmərəsi vergisi, NOK/kw
	
	

	İlk 65 kw
	134,22
	136,57

	Növbəti 25 kw
	489,54
	498,11

	Növbəti 40 kw
	979,38
	996,52

	Əlavə
	1 657,36
	1 686,36

	b3 kateqoriyalı nəqliyyat vasitələri, a kateqoriyasının faizi 
	20
	20

	c4 kateqoriyalı nəqliyyat vasitələri, a kateqoriyasının faizi
	13
	13

	d5 kateqoriyalı nəqliyyat vasitələri, a kateqoriyasının faizi
	55
	55

	e6 kateqoriyalı nəqliyyat vasitələri, dəyərin faizi 
	36
	36

	f7 kateqoriya f, vahid vergisi
	9 228
	9 389

	Porşen dəyişmə vergisi/ NOK sm3
	
	

	İlk 125 sm3
	0
	0

	Növbəti 775 sm3
	31,70
	32,25

	Əlavə
	69,50
	70,72

	Motor səmərəsi vergisi NOK/kw
	
	

	İlk 11 kw
	0
	0

	Əlavə
	410,65
	417,84

	g8 kateqoriyalı nəqliyyat vasitələri
	
	

	Çəki vergisi, NOK/kq
	
	

	İlk 100 kq
	13,01
	13,24

	Növbəti 100 kq
	26,01
	26,47

	Əlavə
	52,01
	52,92

	Porşen dəyişmə vergisi/ NOK sm3
	
	

	İlk 200 sm3
	2,72
	2,77

	Növbəti 200 sm3
	5,42
	5,51

	Əlavə
	10,83
	11,02

	Motor səmərəsi vergisi NOK/kw
	
	

	İlk 20 kw
	34,68
	35,29

	Növbəti 20 kw
	69,34
	70,55

	Əlavə
	138,69
	141,12

	h9 kateqoriyalı nəqliyyat vasitələri, a kateqoriyasının faizi
	40
	40

	i10 kateqoriyalı nəqliyyat vasitələri, NOK
	3 038
	3 091

	j11 kateqoriyalı nəqliyyat vasitələri, a kateqoriyasının faizi
	35
	35

	Avtomobillər üçün illik vergi, NOK/il
	
	

	Adi dərəcə
	2 815
	2 865

	Motosikletlər
	1 585
	1 615

	Furqon
	940
	955

	Ümumi çəkisi 3.5 tondan artıq olan avtomobillər
	1 785
	-

	Traktorlar, kombaynlar və s.
	360/180
	365

	Çəkiyə əsaslanan illik vergilər NOK/il
	müxtəlif
	müxtəlif

	Yenidən qeydiyyat vergiləri
	müxtəlif
	müxtəlif

	Yanacaq, NOK/litr
	
	

	Kükürdsüz
	4,03
	4,10

	Az kükürdlü
	4,07
	4,14

	Avtomobil dizeli, NOK/litr
	
	

	Kükürdsüz
	2,92
	2,97

	Az kükürdlü
	2,97
	3,02

	Su nəqliyyat vasitələri, NOK/at gücü
	135,00
	137,50

	Elektrik sərfi,  öre (Norveç xırda pulu)/kwh
	
	

	Ümumi dərəcə
	9,88
	10,05

	Azaldılmış dərəcə
	0,45
	0,45

	Neftdən hazırlanmış yağlar, NOK/litr
	1,62
	1,65

	Mineral məhsullardan vergi
	
	

	İsitmə yanacağına əsas vergi, NOK/litr
	0,414
	0,421

	CO2 vergisi, adi dərəcə
	
	

	Neft fəaliyyəti, NOK/litr və ya Sm3
	0,78
	0,79

	Mineral yağlar, NOK/litr
	0,52
	0,53

	Benzin, NOK/litr
	0,78
	0,79

	CO2 vergisi, azaldılmış dərəcə
	
	

	Mineral yağlar, NOK/litr
	0,31
	-

	Benzin, NOK/litr
	0,28
	-

	Kükürd vergisi, adi dərəcə, NOK/litr
	0,07
	0,07

	Kükürd vergisi, azaldılmış dərəcə, NOK/litr
	0,03
	-

	Tullantı vergisi
	
	

	Tullantıların həcmi, NOK/ton
	
	

	Ətraf mühitə ağır ziyan vuran tullantılar
	409
	416

	Ətraf mühitə nisbətən az ziyan vuran tullantılar
	533
	542

	Yanmış əkintilər, NOK/ayrılmış vahid
	müxtəlif
	müxtəlif

	Yandırılmış tullantılara CO2 vergisi
	40,57
	41,28

	Sağlamlığa və ətraf mühitə zərər verən kimyəvi maddələrə vergi
	
	

	Trixlorid, NOK/kq
	55,71
	56,67

	Tetraxlorid, NKO/kq
	55,71
	56,67

	HFC və PFC istixana qazları vergisi
	
	

	CO2-ekvivalenti, NKO/ton
	187,27
	190,55

	Şokolat və şirniyyat, NOK/kq
	15,79
	16,07

	Spirtsiz içkilər
	
	

	Hazır məhsullar, NOK/litr
	1,58
	1,61

	Siroplar, NOK/litr
	9,64
	9,81

	Qazlı sular, NKO/litr
	64,00
	65,12

	İçkilərin qablaşdırılması vergisi, NOK/vahid
	
	

	Ekoloji vergilər
	
	

	a) Şüşə və metal qablar 
	4,46
	4,54

	b) Plastik qablar
	2,69
	2,74

	c) Karton qablar
	1,11
	1,13

	İçkilərin birdəfəlik qablarına əsas vergi
	0,91
	0,93

	Şəkər, NOK/kq
	6,12
	6,23

	Gerb yığımı, satış dəyərinin faizi
	2,5
	2,5


ƏDV. Əlavə dəyər vergisi (ƏDV) – malların və xidmətlərin isteh​lakından vergidir. Norveçdə ƏDV 1970-ci ildən tətbiq edilir və dövlətin adından sahibkarlıq fəaliyyətini keçirənlər tərəfindən tutulur. Beləliklə, bu malların və xidmətlərin satışını həyata keçirən sahibkarlıq fəaliyyəti ilə məşğul olanların vergisi deyildir, bu onların müştərilərinin vergisidir.

ƏDV-nin ödəyicisi və müəyyən edilmiş minimal mal dövriyyəsi olan, yeni fəaliyyətə başlamış şəxslər, dairə vergi hesablama idarəsinə qeydiyyat haqqında bildiriş göndərməlidirlər. Dairə vergi hesablama idarəsi ƏDV-nin inzibatçılığına və nəzarətinə görə cavabdehlik daşıyır, eyni zamanda, dairə vergi yığımı idarəsi onun yığılmasına görə cavabdehdir.

Sahibkarlıq fəaliyyətini həyata keçirənlər ildə altı dəfə ƏDV bəyan​na​mə​lərini dairə vergi hesablama idarəsinə təqdim etməlidirlər. İllik döv​riyyəsi 1 milyon NOK-dan az olan sahibkarlar ƏDV bəyannaməsinin ildə bir dəfə təqdim edilməsi üçün müraciət edə bilərlər. Dairə vergi hesablama idarələri alınmış ƏDV bəyannamələrinin daimi yoxlanılması və ya sahib​karların auditi vasitəsi ilə ƏDV ödəyicilərinə nəzarət edirlər. Əgər, ƏDV ödəyicisi olan sahibkarlar səhv məlumat təqdim edibsə və ya ƏDV bəyan​naməsinin təqdim etməyibsə, dairə vergi hesablama idarəsi müvəqqəti ƏDV hesablaması apara bilər. 

ƏDV-nin standart dərəcəsi 25%-dir. Daxili satışlarda ƏDV satış qiymətindən hesablanır, idxal zamanı isə malın gömrük dəyərindən. 

Ərzaq məhsullarına ƏDV-nin dərəcəsi 13%-dir. Ərzaq məhsulları dedikdə istənilən ərzaq məhsulları, içkilər yaxud insanın istehlakı üçün nəzərdə tutulmuş istənilən digər məhsullar başa düşülür. Dərmanlar, kommunal sular, tütün məhsulları və alkoqollu içkilər bura daxil deyildir.

Sərnişin nəqliyyat xidmətindən və belə xidmətlərin əldə edilməsindən ƏDV 8% dərəcəsi ilə tutulur. Həmin dərəcə daxili yollarla nəqliyyat vasitələrinin daşınması üzrə nəqliyyat xidmətlərinə, kino biletlərinə və tele​viziya lisenziyalarına şamil edilir. 1 sentyabr 2006-cı il tarixindən meh​man​xanalarda, motellərdə və s. otaqların icarə götürülməsi 8% dərəcə ilə ver​giyə cəlb edilir.

Xam Balıq Qanununa uyğun olaraq yaradılmış balıq satışı şirkəti vasitəsilə xam balıq təchizatı 11,11% xüsusi dərəcə ilə vergiyə cəlb edilir. ƏDV sahibkarlar və muzdla işləməyən şəxslər tərəfindən ildə altı dəfə qeydiyyatda olduğu dairənin vergi yığımı idarəsinə ödənilir. 

Aksizlər. Aksiz vergiləri xarici və ya daxili mənşəli xüsusi mal və xid​mətlərə münasibətdə tutulur. Müvafiq olaraq bəzi mal və daşınmaz əm​laka münasibətdə mülkiyyət hüququ əldə etmək və ya mülkiyyət hüququnu dəyişdirməklə bağlı aksiz vergiləri mövcuddur. Gəlirlər əsasən birinci kateqoriyadan əldə edilir. 

Aksiz vergiləri arasında nəqliyyat vasitələri (satınalma vergiləri, illik vergilər, yenidən qeydiyyat və yanacaq vergiləri), spirt və tütün məmu​latlarına münasibətdə tutulan vergilər dövlət gəlirlərinin əsasını təşkil edir. 

Norveçdə ekoloji vergilər. Ətraf mühit şirkətlər və fiziki şəxslər üçün heç bir məbləğ ödəmədən istifadə üçün açıqdır. İstehlak və istehsal zamanı ətraf mühitdən istifadə məsələsi heç bir qiymətə daxil edilmir. Ətraf mühitə zərər verən fəaliyyətlərə ekoloji vergi tətbiq edilməsi şirkətlərə və fiziki şəxslərə ətraf mühitə göstərdikləri təsiri anlamağa köməklik göstərir. Ekoloji vergilər hava və suya göstərilən mənfi təsirləri və tullantıların miq​darını azaltmaq məqsədilə tətbiq edilir.
Mövcud ekoloji vergilər. Ekoloji vergilər hal-hazırda mədən ya​nacaqlarına (məsələn CO2), içki qablarına, tullantılara, sağlamlığa və ətraf mühitə zərər verən kimyəvi maddələrə və pestisidlərə tətbiq edilir. Aşağıdakı cədvəldə 2006-cı il ekoloji vergi dərəcələri göstərilib.

	Vergilər
	Vergi dərəcəsi, NOK ilə
	Ümumi gəlir, milyon NOK ilə
	Tətbiq ili

	CO2 vergisi
	Müxtəlif dərəcələr
	7 869
	1991

	SO2 vergisi, mineral yağın hər litri 
	
	97
	1970

	Kükürd payının çəkisinin hər 0.25 %
	0,07
	
	

	Neft vergisi, hər litri
	
	9 088
	1931

	Kükürdsüz
	4,10
	
	

	Aşağı kükürdlü
	4,14
	
	

	Avtodizel vergisi, hər litr üçün
	
	5 344
	1993

	Kükürdsüz
	2,97
	
	

	Aşağı kükürdlü
	3,02
	
	

	Sürtku materialları vergisi, hər litr üçün 
	1,65
	93
	1989

	Tullantı vergisi NOK/hər ton
	
	467
	1999

	Tullantı əraziləri, NOK/hər ton
	
	
	

	Yüksək ekoloji stantartlı tullantı əraziləri
	416
	
	

	Aşağı ekoloji standartlı tullantı əraziləri
	542
	
	

	Yanmış əkintilər
	müxtəlif
	
	

	Yandırılmaya CO2 vergisi, kr hər ton
	41,28
	
	

	Ərtaf mühitə və sağlamlığa zərər verən

kimyəvi maddələr vergisi
	
	4
	2000

	TRİ, hər kq
	56,67
	
	

	PER, hər kq
	56,67
	
	

	HFC və PFC qazlarına vergi, CO2 –ekvivalent hər ton
	190,55
	147
	2003

	İçki qablarına ekoloji vergi
	
	467
	1973

	Şüşə, hər ədəd
	4,54
	
	

	Metal, hər ədəd
	4,54
	
	

	Plastik, hər ədəd
	2,74
	
	

	Karton qutular, hər ədəd
	1,13
	
	

	Birdəfəlik qablara münasibətdə vergi
	0,93
	532
	1994

	Ekoloji vergilərin cəmi
	
	24 108
	

	Elektrik istehlakı vergisi, hər kWh
	0,1005
	6 327
	1951

	Elektrik istehlakı vergiləri, azaldılmış

dərəcə, hər kWh 
	0,0045
	
	

	İsitmə yağı vergisi, hər litr üçün 
	0,421
	602
	2000

	Ekoloji və enerji vergilərinin cəmi
	
	31 037
	

	Çəkiyə əsaslanan illik nəqliyyat vasitəsi

vergisi 
	müxtəlif
	353
	1993

	Nəqliyyat vasitəsinin qeydiyyat vergisi
	müxtəlif
	17 259
	1917

	Ətraf mühitə təsir edə biləcək vergilərin

Cəmi
	
	48 649
	


Karbon qazı (CO2 ) vergisi.  Bu gün CO2 vergisi neft məhsulları və təbii qaza münasibətdə tutulur. Bu vergi məhsul vergisi kimi hazırlanıb, yəni 1 litrə və sm3-ə münasibətdə ödənilir. Vergi dərəcələri məhsuldan asılı olaraq dəyişilir. 
1994-1999-cu illərdə CO2 vergisi məhsula münasibətdə mövcud digər vergilərlə birləşdirilmişdir. 1992-ci ildən bəri CO2 vergisi neft məhsul​larının üzərinə qoyulan digər vergilərdən ayrıldı. Lakin, vergi yığımının təcrübi sistemi dəyişdirilmədi. İstehsalçılar və idxal edən şəxslər (məsələn neft çıxarma fəaliyyəti ilə məşğul olan şəxslər) Norveç Gömrük və Aksiz İdarəsinə ödəmələr etməlidirlər. Bu ödənişlər yerli bazarda neft məh​sul​larının satışına dair bəyanatlara əsasən aparılır. Norveç Gömrük və Aksiz İdarəsi vergi ödəmələrini mühakimə vasitəsi ilə idarə edir. Bu sadə və sərfəli vergi inzibatçılığıdır. Belə ki, Norveç bazarında 6-8 neft şirkəti (neft çıxarmaqla məşğul olan) var. Norveç Neft Direktorluğu neft sektoru üçün CO2 vergilərinin toplanması üzrə məsuldur. Müxtəlif sahələrdə əməliy​yatlara münasibətdə CO2 vergiləri ildə 2 dəfə tutulur (10 oktyabr və 1 apreldə). 

Cədvəl 10.9

Vergi bəyannamələrinin elektron qeydiyyatı
	
	2002
	2003
	2004
	2005-ci il üzrə

	Cəmi
	888 000
	1 113 000
	1 188 981
	1 801 084

	İnternet vasitəsilə
	524 000
	544 000
	675 302
	1 255 536

	Telefon vasitəsilə
	364 000
	378 000
	294 442
	269 542

	SMS vasitəsilə
	-
	191 000
	219 237
	276 006


Cədvəl 10.10
Emal edilmiş vergi bəyannamələrinin sayı
	
	2003
	2004
	2005

	Emal edilmiş vergi

bəyannamələrinin ümumi sayı
	    3 643 000
	   3 656 000
	   3 683 000

	Əməkhaqqı alanlar və təqaüdçülər
	   3 150 000
	  3 167 000
	  3 191 000

	Muzdla işləməyən şəxslər
	    331 000
	    326 000
	    330 000

	Şirkətlər
	    161 000
	    163 000
	    163 000


Norveçin vergi sistemi inkişaf etmiş bazar iqtisadiyyatı olan ölkə​lərdəki sistemlərə uyğun olsa da, müəyyən fərqli cəhətlər də var. Bu ölkədə dövlət büdcəsinin gəlirlərinin mühüm hissəsini vətəndaşların ödədiyi gəlir vergisi təşkil edir.
Norveç ərazisində altı aydan artıq yaşayan və yaşamaq fikrində olan hər bir şəxs vergi rezidentidir. Həm ölkə vətəndaşlar, həm də xarici vətəndaşlar rezident statusuna malikdirlərsə, ölkə daxilində və xaricdə əldə etdikləri bütün gəlirlərdən milli vergiləri və yerli bələdiyyə vergilərini Ödəməyə borcludurlar. Qeyri-rezidentlər isə yalnız Norveç mənbələrindən əldə etdikləri gəlirlərə görə vergi ödəyirlər. Lakin ikiqat vergitutmanı ara​dan qaldırmaq məqsədilə Norveçlə vergi sazişi imzalamış bütün dövlət​lərin öz ölkələrində rezident olan vətəndaşları Norveç ərazisində ildə 183 gündən az yaşadıqları halda heç bir vergi məsuliyyəti daşımırlar.

Vergi tutulan məcmu gəlir aşağıdakılardan ibarətdir:

· əməkhaqqı;

· əlavə güzəştlər və digər ödəmələr;

· sosial sığorta fondlarından ödəmələr;

· pensiyalar;

· alimentlər;

· sahibkarlıq fəaliyyətindən gəlirlər;

· kapitala görə faizlər.

Norveçdə ər və arvad öz gəlirlərinə görə vergiləri ayrılıqda ödəmə​lidirlər. Müqayisə üçün qeyd edək ki, Fransada ailə üzvlərinin gəlirləri cəmlənir və bir vergi - ailə vergisi tutulur.

Vergi ödəyiciləri iki qrupa bölünürlər:

 -  tək yaşayan vətəndaşlar;

· himayəsində bir və daha çox adam olan vətəndaşlar.

Bütün ödəyicilər milli vergini iki dərəcə ilə ödəyirlər. Gəlirləri nis​bətən az olan şəxslər 9,5%, yüksək olan şəxslər 13,7% dərəcə ilə vergiyə cəlb olunurlar. Lakin qruplara görə gəlir intervalları müxtəlifdir. Vergi ödə​yicilərinin birinci qrupunun gəlirləri il ərzində 220501 Norveç kronundan 248500 Norveç kronuna qədər olduqda, ikinci qrupunun gəlirləri isə 267501 Norveç kronunundan 278500 Norveç kronuna qədər olduqda aşağı dərəcə ilə vergi ödəyirlər. Bu məbləğdən artıq gəliri olanların vergi dərəcə-si isə yuxarıdır; yəni 13,7%-dir. Qeyd edək ki, hal-hazırda 1 avro təqribən 8,2 Norveç kronuna bərabər məzənnəyə malikdir.

İşçilərin maaşlarının 7,8%-i sosial fondlara daxil olur. Bəzi sahib​karlar üçün isə bu dərəcə bir qədər yüksəkdir. Gəlirləri 447600

Norveç kronundan az olan sahibkarlar üçün dərəcə 10,7% qəbul edilmişdir.

Vergi hesablanarkən gəlirlərin ümumi məbləğindən faktiki məs​rəflərin cəmi çıxılır, lakin bu məsrəflər cəmi bütün gəlirlərin 20%-dən artıq olmamalıdır. Məsrəflər çıxıldıqdan sonra alınan məbləğ vergi tutul-mayan minimum məbləğ qədər azaldılır. Norveç qanunlarına görə, minimum məbləğ I qrup ödəyicilər üçün 36000 Norveç kronu, II qrup ödəyicilər üçün  29800   Norveç   kronu nəzərdə tutulmuşdur.

Vergi bəyannamələri hesabat ilindən sonrakı ilin yanvar ayının 31-dən gec olmamaqla təqdim edilməlidir.

Norveçdə şirkətlərin mənfəət vergisi də bu ölkənin vergi sistemində mühüm əhəmiyyətə malikdir. Şirkət vergisinin dərəcəsi 28%-dir.

Norveç ərazisində bütün hüquqi şəxslər və fərdi sahibkarlar hüquqi şəxslərin Mərkəzi Koordinasiya Qeydiyyatı İdarəsində və yerli vergi orqanında qeydiyyatdan keçməlidirlər. Bu qayda xarici şirkətlərə və onların ölkə ərazisindəki nümayəndəliklərinə də aiddir.

Müəssisə yaratmaq üçün Norveçdə xüsusi icazə tələb olunmasa da, bəzi fəaliyyət növləri üçün, məsələn, bank və sığorta işləri üzrə fəaliyyət üçün icra hakimiyyətindən icazə alınmalıdır.

Norveçdə səhmdar cəmiyyətlər geniş şəbəkəyə malikdir. Qapalı səhmdar cəmiyyətlər üçün nizamnamə kapitalının minimal məbləği 50000 Norveç kronu, açıq səhmdar cəmiyyətlər üçün 1 milyon Norveç kronu nə-zərdə tutulmuşdur.

Bəzi fəaliyyət növlərinin inkişafına dövlət xüsusi qayğı göstərir. Mə​sələn, kənd təsərrüfatına və bəzi istehsal sahələrinə maliyyə yardımı, habelə bəzi müəssisələrə məhsul ixracı sahəsində güzəştlər edilir.

Şirkətlər mənfəət vergisi üçün bəyannamələri sənədlərlə təsdiq edilmiş hesablaşmalarla birlikdə hesabat ilinin 28 fevralından gec olma​yaraq təqdim etməlidirlər. Vergilər dörd dəfə ödənilir. İlk ödənişlər keçən ilin gəlirlərinə uyğun olaraq iki bərabər hissəyə bölünüb 15 fevral və 15 apreldə, qalan iki ödəniş isə (15 sentyabr və 15 noyabr) əvvəlki kvartalın gəlirləri əsasında hesablanıb aparılır.

Dividendlərdən vergilər də şirkətlərin mənfəət vergisinin şərtlərinə uyğun olaraq tutulur.

İnvestisiyalardan, səhmlərdən və istiqrazlardan gəlir üçün vergi dərəcəsi də 28 faizdir.

Əlavə dəyər vergisinin ödəyiciləri hesabat ili ərzində mal və xidmət dövriyyəsinin həcmi 30000 Norveç kronundan artıq olduqda ƏDV ödəyi​cilərinin Dövlət Qeydiyyatı adlanan idarədə qeydiyyatdan keçməlidirlər. Əlavə dəyər vergisinin dərəcəsi 23%-dir. Lakin qanunlara görə bəzi əmə​liyyatlar, məsələn, maliyyə sahəsində fəaliyyət, sığorta xidmətləri, təhsil, tibbi xidmət ƏDV-dən azad edilmişdir.

Sosial sığorta üçün ödəmələrin maksimal dərəcəsi 14,1%-dir.

Hüquqi və fiziki şəxslər əmlak vergisi ödəsələr də, səhmdar cə​miyyətlər bu vergi-dən azaddır. Rezident fiziki şəxslər həm ölkə daxilində, həm də xaricində əmlak vergisi ödəməlidirlər. Qeyri-rezidentlər isə ölkə daxilində dərəcəsi ən çoxu 1,5% olan əmlak vergisinin ödəyiciləridirlər.

Neft və qaz şirkətləri xüsusi vergi ödəyirlər.

Bəzi məhsulların, məsələn, benzinin, spirtin, ətrin qiymətinə, dəyərin 70%-dən çox olmamaq şərtilə, əlavələr edilir və bu satış vergisi adlanır.

Norveçdə yerli bələdiyyə vergilərinin dərəcəsi 21%-dir. Bundan əlavə "Tarazlaşdırma fondu" deyilən fonda da vergi ödənməsi nəzərdə tutul​muşdur. Bu vergi I qrup ödəyicilər üçün gəlir 23300 Norveç kronun​dan, II qrup ödəyicilər üçün isə 46000 Norveç kronundan artıq olduqda 7% dərəcə ilə ödənilir.

10.3. Finlandiyanın vergi sistemi

10.3.1. Ümumi məlumat

Vergi islahatlarının səmərəli olması bu məsələlərin vaxtında və düzgün həll edilməsindən əhəmiyyətli dərəcədə asılıdır. Hər hansı bir vergi islahatı həyata keçirilərkən bir qayda olaraq ortaya aşağıdakı suallar çıxır:

- vergi sistemini sadələşdirməyin elə bir üsulu varmı ki, problemlərlə qarşılaşmadan onun nəzərə çarpacaq dərəcədə iqtisadi səmərəliliyinə nail olmaq mümkün olsun?

- əgər vergi sisteminin sadələşdirilməsi tənzimləyici vergilərdən im​tina edilməsinə gətirib çıxarırsa, onlardan istifadə etməyin qarşıya qoyulan məqsədlərə nail olunmasının başqa vasitələri mövcuddurmu?

       - vergi islahatları nəticəsində cəmiyyətin müəyyən uğurlar əldə et​məsinə baxmayaraq bu cür islahatlar çox nadir hallarda onların kon​septual əsaslarının ilkin məzmunu nöqteyi-nəzərindən optimal olurlar. Köhnə sistemdən yeni sistemə keçidin elə üsulları mövcuddurmu ki, bu zaman nisbətən az sayda şəxslərin maraqlarına xələl gətirilmiş olsun?      

Bu cür üsulları aşkar edib müəyyənləşdirməklə, sosial maraqların bütün kompleksini nəzərə almaqla islahatları həyata keçirmək olar. Vergi islahatları həyata keçirilərkən dövlət xərclərinin maliyyələşdirilməsi perspektivləri barədə məsələnin həlli mühüm əhəmiyyət kəsb edir. Bu məsələ özünü yerli vergitutmada daha qabarıq büruzə verir. 

Vergi islahatları qarşısında həmişə belə bir sual durur: yerli xərcləri və dövlət xərclərini necə maliyyələşdirməli – vergilər yoxsa borc öhdə​likləri hesabına. Borclar və vergilərin optimal vəhdətinin tapılması mürək​kəb bir məsələdir. Bir qayda olaraq, öz ərazilərində iri vergi ödəyicilərinin az olması səbəbindən yerli büdcələrin vergi mənbələri məhduddur. Ona görə də yerli orqanlar üçün borca müraciət etmək daha asandır. Ancaq borcları qaytarmaq zərurəti olduğundan burada da imkanlar məhduddur. Buna görə də vergi islahatları həyata keçirilərkən ortaya yeni bir vəzifə çıxır - vergi federalizminin hüquqi təmin edilməsi. İnkişaf etmiş ölkələrin belə məsələləri həll etməkdə kifayət qədər təcrübəsi var. Beləliklə, vergi islahatlarının həyata keçirilməsi prinsiplərinin seçilməsi yalnız vergitutmanı optimallaşdırmaq prinsipinə əsaslanır, həm də ölkədə islahatların iqtisadi və sosial-siyasi imkanlarına əsaslanır.

Vergi sistemində aparılan islahatların təklif olunan konsepsiyaları bir-birindən əhəmiyyətli dərəcədə fərqlənir. Bu zaman qarşıda duran əsas vəzifə bu və ya digər vergi konsepsiyasını formalaşdırarkən nədən çıxış et​məyi müəyyənləşdirilməsidir. Əsas kimi mövcud vergi sistemini götürmək və onun alt sistemlərində müəyyən dəyişikliklər aparmaq olar. Bu zaman praktiki olaraq ölkədəki mülkiyyət münasibətləri, dövlət quruluşunun prinsipləri, maddi və maliyyə ehtiyatlarının bölüşdürülməsi sistemi dəyiş​məz olaraq qalacaqdır.

Vergi islahatlarının əsas məqsədinə  yəni,  mülkiyyətçilərin və döv​lətin maraqlarının maksimum tarazlığına nail olunmasına çatmaq üçün yalnız vergitutma sisteminin qurulmasının təşkilati-iqtisadi prinsiplərini təkmilləşdirmək deyil, həm də vergi sisteminin idarəetmə mexanizminin və ayrı-ayrılıqda götürülmüş hər bir verginin hesablanması  texnikasının təkmilləşdirilməsi zəruridir.

İqtisadiyyatda bazar islahatlarının həyata keçirilməsi səmərəli ver​gitutma sistemi yaratmadan mümkün deyildir. Bu sistem iqtisadiyyatın tənzimlənməsində, büdcə gəlirlərinin formalaşdırılmasında, sosial yönümlü iqtisadiyyatlı bütün ölkələrdə inflyasiyanın qarşısının alınması və qiymət artımının məhdudlaşdırılmasında dövlət maraqlarının əsas daşıyıcısıdır. Təkrar istehsal prosesinin iştirakçılarının maraqlarını ifadə etməklə vergi sistemi onların tarazlığını və ictimai tərəqqini təmin edir.

Vergi münasibətləri yenidən bölüşdürücü xarakterli münasibətlər olduğundan ictimai tərəqqi onların inkişaf səviyyəsindən asılıdır. Vergi münasibətlərinin təkmilləşdirilməsi bütün hökumətlərin fəaliyyətinin ən çətin sahəsidir.

Beləliklə, vergitutmanın təkmilləşdirilməsi möhkəm iqtisadi bazisin yaradılması və stabil ictimai inkişafa nail olunması ilə sıx surətdə bağlıdır. Bu baxımdan Finlandiyada həyata keçirilən vergi islahatlarının əsas istiqa​mətlərinə və bu ölkədə vergi sisteminin spesifik xüsusiyyətlərinə nəzər salaq. Finlandiya inzibati cəhətdən 12 lyaniyaya bölünür. Finlandiyanın ümumi iqtisadi göstəriciləri aşağıdakı kimidir:

Sahəsi:                                           338 424 km2-dir. 

Əhalisi:                                          5.359.538  nəfərdir. 

ÜDM(AQP):                                  179,598 milyard ABŞ dol.
Adambaşına düşən ÜDM(AQP):   33 556                ABŞ dol.

İxrac:                                              84,72 milyard     ABŞdol.

İdxal:                                              71,69  milyard    ABŞdol.

2009-cu ildə Azərbaycan Respublikasının Finlandiya Respublikası ilə ümumi ticarət dövriyyəsinin həcmi 75,58 mln. ABŞ dolları, o cümlədən idxalın həcmi 75,29 mln. ABŞ dolları, ixracın həcmi isə 0,29 mln. ABŞ dolları təşkil etmişdir. 2009-cu ildə Finlandiya Respublikasının Azərbaycan Respublikasının xarici ticarət dövriyyəsindəki payı  0,36%  təşkil etmişdir.

Azərbaycan Respublikası və Finlandiya Respublikası arasında gəlir​lərə və əmlaka görə vergilərə münasibətdə ikiqat vergitutmanın aradan qal​dırılması və vergidən yayınmanın qarşısının alınması haqqında 29 sentyabr 2005-ci il tarixdə imzalanmış Saziş 29 noyabr 2006-cı il tarixdən qüvvədədir. 

Vergi ödənişinə nəzarət sahəsində sınaqdan çıxmış mexanizmlərin tət​biqi (mövcudluğu)  və stabillik Finlandiyanın vergi sisteminin fərqli, yəni spesifik xüsusiyyətlərini təşkil edir.

Finlandiyada Avropa Birliyinə, İqtisadi İnkişaf və Əməkdaşlıq təşkilatına üzv olan ölkələrin rezidentlərinə  biznes fəaliyyəti zamanı  mü​hüm güzəştlər nəzərdə tutulmuşdur. Onlar heç bir məhdudiyyət qoyul​ma​dan ölkə ərazisində müəssisələr yarada və kommersiya fəaliyyəti ilə məşğül ola bilərlər. Bütün digər hallarda iri fin kompaniyalarına dövlət nəzarəti həyata keçirilir. Xarici sərmayəçilər müəyyən müəssisənin nəzarət paketlərindən üçdə birini əldə etdikdə Sənaye və Ticarət Nazirliyinin xüsusi icazəsini almalıdırlar. 

Xarici ölkə vətəndaşlarının Finlandiya ərazisində ev alması üçün Dövlət İnzibati Palatasının icazəsi lazım olsa da, əslində xarici sahibkarın ölkədə yaşamasına məhdudiyyət qoyulmur. Bu isə xarici sərmayənin daxil olmasına imkan yaradır. 

Xarici sərmayənin qeydiyyatı Finlandiya Mərkəzi Bankında aparılır. Bu əməliyyat sərmayənin tənzimlənməsi məqsədilə həyata keçirilir. Xarici iqtisadi subyektin vergiyə cəlb olunması prosesi də Mərkəzi Bankda qeydiyyatdan başlayır.

Maliyyə və sığorta kapital qoyluşu xüsusi qanunvericilik aktları ilə tənzimlənir. Kapitalın və iqtisadi fəaliyyət nəticəsində əldə olunan gəlirin ölkədən çıxarılması isə məhdudlaşdırılmır.

Sahibkarlıq fəaliyyətinin təşkilati-hüquqi növlərindən ən geniş yayılanları səhmdar cəmiyyətləri və məhdud səlahiyyətli kompaniyalardır.

Finlandiyada ən mühüm əhəmiyyət daşıyan vergilərdən biri şirkət vergisidir. Bu verginin dərəcəsi 29%-dir və ödənilmədə gəlirlərin paylanan, yaxud paylanmayan olması arasında fərq qoyulmur.

Finlandiyanın inkişaf etməkdə olan rayonlarında istehsal sahəsinə kapital qoyuluşu və turizm xüsusi vergi azadolmaları ilə həvəsləndirilir.Bu məqsədlə bələdiyyə idarələri fəaliyyət üçün binalar və güzəştli kreditlər ayırır, dövlət səviyyəsində isə təsərrüfat subyektlərinə kömək məqsədilə xüsusi maliyyə fondları yaradılır.

Finlandiyada vergi bəyannamələri ilin ikinci yarısında (6 ay ərzində) verilməlidir.Vergi isə avans ödəmələrlə bütün il boyu ödənilir. Ölkə ərazisində 6 aydan artıq yaşayan fiziki şəxs rezident hesab edilir.

Finlandiyanı tərk etmiş mühacirlər onları bu ölkə ilə bağlayan heç bir əlaqənin olmadığını rəsmi şəkildə bildirmədikdə ən azı üç il ölkənin rezidenti statusuna malik olurlar.

Rezident ölkə vətəndaşları və xarici vətəndaşlar ölkə daxilində və xaricində aldıqları bütün gəlirlərdən həm dövlət vergilərini, həm də yerli vergiləri ödəyirlər. Qeyri-rezidentlər isə yalnız fin mənbəələrindən əldə etdikləri gəlirə görə vergi verirlər.

Dövlət gəlir vergisinin dərəcələri qazanılan gəlirdən asılı olaraq 7%-dən 35%-ə qədər dəyişir. Vergi 43000 Finlandiya markasıına qədər gəlirdən tutul​mur. Hər bir işçidən gəlir vergisi iş yerində əməkhaqqından tutulur. He​sabat düzgün aparılmadıqda sonrakı aylarda verginin ödənilməmiş his​səsi əməkhaqqından tutulur, artıq ödənildikdə isə əməkhaqqına əlavə edilir.

Qeyri-rezidentlər fin mənbəələrindən gəlirlərinə görə aşağıdakı faiz dərəcəsi ilə vergi ödəyirlər:

 - dividentlər üçün                                                            – 28%;

 - müəllif qonorarı, faizlər, əməkhaqqı və pensiya üçün – 35%.

 Vergitutma bazasından kapital qoyluşu gəlirlərinə faiz ödənişləri (istehlak kreditinə faizlər istisna olmaqla), əmlakın icarəyə verilməsindən alınan gəlir, faizlər, dividentlər və s. çıxılır. Kapital qoyuluşundan gələn gəlir az olduqda vergi tutulan gəlir 28%-ə qədər azaldıla bilər.Lakin bu azal​ma tək adam üçün 8000, uşağı olmayan üçün 16000, iki və daha çox uşağı olan ailə üçün 20000 Finlandiya markasından artıq ola bilməz.

Ümumi gəlir 8800 Finlandiya markasından az olduqda bələdiyyə vergisi verilmir. Ümumi gəlirin vergi tutulan hissəsi yaşı 65-dən çox olan şəxslər və ruhi-əsəb sistemli xəstələr  üçün də azaldılır.

Səhmlərin satışından və daşınmaz əmlaka aid əməliyyatlardan alınan gəlirdən də kapital qoyuluşundan alınan gəlir kimi vergi tutulur. Kapital qoyuluşundan gəlir hansı ildə alınmışdırsa vergi də həmin il üçün hesab​lanmalıdır. Finlandiya ərazisində işləyən xarici mütəxəssislərin və eks​pertlərin əməkhaqqının və gəlirlərinin ilk iki ildə vergi dərəcəsi 35% olur.

Buna baxmayaraq vergi səviyyəsi kifayət qədər yüksək  olub, qanunvericilik sistemində əhəmiyyətli vergi güzəştləri nəzərdə tutulmuş, bu da vergitutmanın aşağı səviyyəyədək azaldılmasına imkan verir.

Məbləğ üzrə  vergilərin alınmasında məhdudiyyətlər müəyyən edilmiş​dir. Büdcəyə ödənilməli olan  bütün vergilərin (bələdiyyələr və əmlak üzrə) məbləği dövlət gəlir vergisinin 70%-dən artıq olmamalıdır.  Əgər bütün ver​gilərin məbləği bu göstəriciyə yaxınlaşırsa onda dövlət vergilərinin dərə​cələri aşağı ola bilər.

Finlandiyada Ümumi  Milli Məhsulda vergilərin payı(xüsusi çəkisi) orta hesabla 46,7% təşkil edir. Vergi sisteminə aşağıdakı bir neçə onlarla birbaşa və dolayı  vergilər daxildir: Finlandiyanın ərazisisdə alınan vergi növlərinə aşağıdakılar daxildir (Finlandiyanın vergi sistemi):

1. Birbaşa vergilər.

2. Dövlət gəlir   vergiləri.

- korporativ gəlir vergisi;       

- kommunal vergi;

- dövlət əmlak vergisi;

- kilsə vergisi;

- faizlərdən mənbədə tutulan vergi;

- qeyri-rezidentlərin gəlirlərindən mənbədə tutulan vergi;

- varislik  vergiləri;

- gerb yığımları.

3. Dolayı vergilər.

- əlavə dəyər vergisi;

- aksizlər.                

4.  Gömrük rüsumları.

10.3.2. Birbaşa vergilər

Mənfəət vergisinin  ödəyiciləri bütün rezident-müəssisələr, həmçinin rezident  filiallar (bölmələr), qeyri-rezident kompaniyalar ola bilərlər. Finlandiyada fəaliyyət göstərən səhmdar cəmiyyətləri hər bir hesabat dövrünə(təqvim ilinə) görə növbəti auditor razılaşması üzrə  mühasibat hesa​batı tərtib etməyə borclüdür. Səhmdarlar ildə bir dəfə ümumi yığın​caqda mühasibat uçotunun təsdiqinə və təhtəl hesab səxslərin məsu​liy​yət​dən azad edilməsinin mümkünlüyünə dair qərar qəbul edir. 

Müəssisələrin gəlirindən  vergitutma göstərilən gəlirə görə müəyyən edilir. Mənfəət vergisinin mütləq dərəcəsi 29% olmuşdur. 2005-ci ildən başlayaraq mütləq dərəcə azalaraq (aşağı endirilərək) 26% təşkil etmişdir. Səhmdar Cəmiyyətlər mənfəət vergisindən əlavə başqa vergiləri ödəmir. Təşkilat iki mənbəədən yəni, sahibkarlıq fəaliyyəti ilə əlaqədar mənbəə​lərdən və digər mənbəələrdən gəlir əldə edə bilər. 

Rezident kompaniyalar bütün dünya ölkələrində təsərrüfat fəaliyyəti nəticəsində əldə etdikləri gəlirlərindən yol verilən xərcləri çıxıldlqdan sonra yaranan gəlirə görə mənfəət vergisini ödəyirlər. Mövcud qaydalar sahib​karlıq fəaliyyətindən alınan gəlirə görə vergitutma haqqında qanuna görə tənzimlənir.  Mühasibat uçotu haqqında standartlara və vergi qanun​ve​ricili​yinə uyğun olaraq vergitutulan gəlirin həcminin müəyyən edilməsində (hesablanmasında) fərqlər mövcuddur. Bunlar aşağıdakı hallarda mühüm yer tutur:  

- mənfəət vergisinə cəlb edilməyən mənfəət (gəlir):  vergitutma məsələləri ilə bağlı Finlandiya ilə müqaviləsi olan ölkələrin rezidentləri tərəfindən (xarici kompaniyalar) hesaglanan dividentlər (səhm sahibləri eyni zamanda həmin ölkənin rezident müəssisəsi olmalıdır və divident ödəyən kompaniyaların 10%-dən az olmayan səsə malik səhmlərinə sahib olmalıdır və ya onun nizamnamə kapitalının 25%-dən az olmamalıdır);  yildaşlıq müəssisələrinin mənfəətinin bölüşdürülən məbləği.
- vergitutma məqsədləri üçün gəlirin məbləğindən çıxılmayan xərclər: gəlirə hesablanmış verginin məbləği, korporativ tədbirlərin keçirilməsi üçün 50% xərclər, vergi tutulmayan gəlirlərin geri götürülməsi prosesinin yaranması xərcləri, cərimələrin məbləği, avtomobilin dayanacaq xərcləri və s.   

- öhdəliyin yaranması anının müəyyən edilməsində fərqlər: gələcək xərclərin müəyyən kateqoriyası uçot məqsədləri üçün gəlirin məbləğindən çıxılır və balansda məcburi ehtiyyat kimi nəzərə alınır. Lakin, baxılan məbləğin ödənilməsi üzrə öhdəlik yaranmadığı anadək vergitutma məqsədləri üçün çıxılan xərc kimi baxılmır(çıxılan xərc hesab olunmur), borc üzrə itkilər onların son məbləği müəyyən edilən anadək cıxılan hesab edilmir(xərclərdən çıxlmır).

Kapital aktivlərinin amortizasiyası barədə vergi qanunvericiliyində müfəssəl geniş müddəalar var. Lakin, mühasibat üçotu məqsədləri üçün amor​tizasiya nəzərdə tutulan istismar müddətinə görə həyata keçirilir. Amor​tizasiya ayırmalarının cəmi faktiki dəyərə görə aşağıdakı dərəcələrlə müəyyən edilir:

- istehsal avadanlığına görə -       30%;

- ofis binalarına görə -                   4%;

- digər bina və qurğulara görə -     7%;

- qazma dəzgahlarına görə -         20%.

Vergiödəyicisi olan rezidentlərə ödənilən dividentlərdən 29% dərəcəsi ilə vergi tutulur.

10.3.3. Dövlət gəlir vergiləri

Lisenziya ödənişləri. Müqavilədə vergitutma  məsələləri ilə bağlı digər hallar müəyyən edilməmişdirsə lisenziya ödənişlərindən 29% dərəcəsi ilə vergi tutulur. 

Qiymətli kağızların verilməsi (ötürülməsi) ilə bağlı əməliyyatlardan 1,6% dərəcəsi ilə  vergi tutulur.Qiymətli kağızların fond birjalarına veril​məsi, həmçinin opsion və forvard kontraktları ilə müəyyən edilmiş qay​dada vrilməsi üzrə əməliyyatlardan bu vergilər tutulmur. Daşınmaz əmlakın verilməsi üzrə əməliyyatlardan 4% dərəcəsi ilə vergi tutulur. Təqdim edilmiş daşınmaz əmlaka görə yaranmış hüquq və müvafiq razılaşmanın qeydiyyatı üzrə  rəsmiləşdirmə günundən gec olmayaraq vergi ödənil​mə​lidir. Qeydiyyat sazişin (razılaşmanın) bağlandığı gündən 6 ay müddətində həyata keçirilməlidir.Əgər qeydiyyat həyata keçirilməmişdirsə (və ya zəruri deyilsə) onda daşınmaz əmlakın təqdim edilməsi üzrə sazişin bağlandığı gündən 6 ay müddətində vergi ödənilməlidir.    
Dövlət gəlir vergisi proqressiv dərəcələrlə ödənilir, gəlirlərin həc​mindən asılı olaraq 7%-dən 39%-dək diferensasiya edir. Ölkədə 43000 avro​yadək gəlirlər bu vergidən azad edilir. Gəlir vergisi  işəgötürən tərə​findən işçiyə verdiyi əməkhaqqı əsasında hesablanır və ödənilir. Tam ödə​nilməmiş vergilər əlavə olaraq hesablanır, artıq ödənilmiş vergilər isə əvəzləşdirilir. Qeyri-rezidentlər fin mənbəyindən əldə etdiyi gəlirlərə, dividentlərə görə 25% dərəcəsi ilə, müəllif qonararı, faizlər, əməkhaqqı və təqaüdlərə görə isə 35% dərəcəsi ilə vergiyə cəlb edilir.

Əmlak bağışlandıqda və varisə keçdikdə bu əmlaka görə vergi də​rəcələri qohumıuq dərəcəsindən və vərəsəlik hüququndan asılı olaraq yəni,  yaxın qohumlar üçün 10-16%, qohumluğu olmayanlar üçün 30-48 faiz arasında dəyişir.

Rezident hesab edilən fiziki şəxslər ölkə hüdudlarından kənarda faktiki bazar qiyməti ilə dəyəri 1,1 miliyon avrodan çox olan əmlakı da daxil olmaqla  bütün əmlakına görə 0,9% dərəcəsi ilə əmlak vergisi ödəyir. Qeyri-rezidentlər isə beynəlxalq vergi razılaşmalarında başqa hallar nəzərdə tutulmamışdırsa yalnız Finlandiya ərazisində yerləşmiş əmlaka görə öhdəliklərə malikdirlər.

Qeyd etməliyik ki, 2008-ci ildən okeanın o tayında - Amerika Birləş​miş Ştatlarında başlanan qlobal maliyyə böhranı əksər Avropa ölkələrinə öz mənfi təsirini hələ də göstərməkdədir. Böhrandan ən çox əziyyət çəkən ölkələrdən biri də Finlandiyadır. Bu ölkədə iqtisadi böhranın nə vaxt başa çatacağı bəlli deyil, üstəlik, analitiklər yaxın dövr üçün yaxşı heç nə vəd etmirlər. Finlandiya rəsmiləri böhranın hətta ikinci mərhələsinin başlayacağından ehtiyatlanırlar. Qeyd edək ki, Finlandiya iqtisadiyyatının 2010-cu ilin beş ayı ərzindəki durumu barədə yerli mətbuatda dərc olunan statistik məlumatlar məhz bədbin iqtisadi proqnozlara yol açıb. Məlum olub ki, bu il ölkədə ümumi daxili məhsul 0,4% azalıb. Bu rəqəm ötən ilin müvafiq göstəricisindən iki dəfə çoxdur. Həmin dövrdə Finlandiyada məhsul istehsalı 0,2% azalmışdır. Ekspertlərin fikrincə, dünyada kağız və Nokia mobil telefonlarının istehsalı və ixracı üzrə ixtisaslaşmış Finlandiya hazırkı qlobal böhran səbəbindən bu məhsullara beynəlxalq tələbin kəskin azalması problemi ilə üzləşib. Bu səbəbdən də Finlandiyada ixrac azalmış və müvafiq olaraq, ölkə büdcəsinə daxilolmalar məhdudlaşmışdır.

Lakin Finlandiya iqtisadiyyatının iqtisadi geriləmədən çıxacağına ümid edənlər də az deyil. Onlar hesab edirlər ki, Finlandiya hökuməti Almaniya və Böyük Britaniyada olduğu kimi, büdcə xərclərinin azaldılması istiqamətində sərt təbdirlər həyata keçirməlidir. Finlandiya və başqa Avropa ölkələri iqtisadi çətinliklərdən qurtula bilmədikləri bir vaxtda Çin öz davamlı inkişafı ilə hər kəsi heyrətə gətirir. Belə ki, təkcə 2010-cu ilin may ayında bu ölkədə ixracın həcmi bir ay əvvəlkinə nisbətən 10,9% artmışdır. Ana​litiklər Çin hökumətinin ölkə əhalisinin alıcılıq qabiliyyətinin artı​rılması məqsədilə həyata keçirdiyi iqtisadi təşviq planının müsbət nəticələr verdiyini bildirirlər. Hər halda, hazırda Çin iqtisadiyatının düzgün ida​rə​olunması heç kəsdə şübhə doğurmur. Elə buna görə də Çin iqtisadi mode​linin üstünlükləri etiraf edilməlidir.

 Bələdiyyə vergilərinin dərəcələri yerli qanunvericilik aktlarından asılı olaraq 15% və 20% həcmində müəyyən edilmişdir. Fin Kilsəsinin nümayəndələri 1-2% dərəcəsi ilə vergi ödəyirlər. Əlavə olaraq vətən​daş​lardan aşağıdakı vergilər alınır: 1,9% dərəcəsi ilə sosial fonda ödənişlər, 80000 avrodan artıq  gəlirlərə 3,35% dərəcəsi ilə, pensiya fonduna 4,3% də​rəcəsi ilə, məşğulluq fonduna 1,5% dərəcəsi ilə. Sosial  və məşğulluq fonduna ödənişlərin məbləği vergitutma bazasından çıxılır. 

Yerli qanunvericilik aktlarından asılı olaraq bələdiyyə vergilərinin dərəcəsi  15% və 20% nəzərdə tutulmuşdur. Fin kilsəsinin nümayəndələri 1-2% vergi ödəyirlər. Eyni zamanda  vətəndaşlardan aşağıda göstərilən vergilər də tutulur:

- sosial fondlara ödəmələr -                                    1,9%;

- pensiya fonduna -                                                 4,3 %;

- məşğulluq fonduna -                                             1,5 %;

- artıq gəlirə görə (80000 Fin.markasından çox) -  3,35%.

Nəqliyyat vergisi minik avtomobillərindən, komersiya məqsədli müxtəlif daşıyıcı avtomobillərdən və çəkisi 1875 kiloqramadək olan sair avtomobollərdən tutulur. Nəqliyyat vergisi “Nəqliyyat vergisi haqqında” qanunun tələblərinə uyğun olaraq hesablanır,  nəqliyyat vasitələrinin qey​diy​yatınadək və onun istismarının əvvəlində ödənilməlidir. Avtonəq​liy​yat vasitələrindən müvəqqəti istifadəyə aid olan xüsusi qaydalar qüvvədədir.

10.3.4. Dolayı vergilər
Əlavə dəyər vergisi. Əlavə dəyər vergisi (ƏDV) 01 iyun 1994-cü il tarixdən dövriyyədən verginin əvəzinə tətbiq edilir. Finlandiyada əlavə dəyər vergisinin tutulması digər Avropa ölkələrində olduğu kimidir. ƏDV tutulan fəaliyyətlə məşğul olan istənilən sahibkarlar bu verginin ödə​yiciləridirlər. ƏDV aşağıdakı qaydada ödənilir:

Bu verginin standart dərəcəsi 22%-dir, lakin bəzi mallar və xidmətlər üçün bu dərəcə bir qədər aşağıdır. Qida məhsullarına, heyvan yeminə (restoranlar tərəfindən göstərilən xidmətlər istisna olmaqla), su təchizatı xidmətinə (həmçinin diri heyvanlara göstərilən), alkoqollu içkilərə və tütün məmulatlarına 17% dərəcəsi ilə, tibbi avadanlıqlara, kitablara, idman inventarlarına, sərnişin daşıma xidmətinə, teatr və kinoteatrlarda əsərlətin tamaşasına, mehmanxana xidmətlərinə, incəsənət əsərlərinin ilkin satışına və idxalına isə 8% dərəcəsi ilə ƏDV tətbiq edilir.    

Gömrük rüsumları. Avropa İttifaqına daxil olmayan ölkələrdən idxal edilən mallardan gömrük rüsumları alınır. Rüsumun dərəcələri mal kateqoriyalarından asılı olaraq müxtəlif ola bilər.Avropa İttifaqının üzvü olan Finlandiya xarici ticarətin tənzimlənməsinin  avropa sistemini və o cümlə​dən  Avropa İttifaqının  qanunvericiliyini qəbul etmişdir. Finlan​diya​da Avropa İttifaqının Ümumi gömrük məcəlləsi və Ümumi gömrük tarifi qəbul edilmişdir. Milli gömrük qanunvericiliyi köməkçi rol oynamaqla Ümumavropa qanunvericiliyinə əlavədir.        

Aksizlər aşağıdakı mallardan tutulur: alkoqollu içkilər, tütün mə​mulatı, alkoqolsuz içkilər, yeyinti yağları, şəkər (qənd), yem (yağ emalı sənayesinin tullantısı kimi), kübrə, zülali yemlər, duru yağlar, sürtkü yağları, elektirik enerjisi və elektrik daşıyıcıları. 

Aksiz tutulan malların aksiz dərəcəsi “Aksizlər haqqında” Qanunda nəzərdə tutulmuşdur. Qeyd edilməlidir ki, aksiz dərəcəsi yüksək olması ilə fərqlənir. Hal-hazırda Finlandiyada alkoqollu içkilərin qiyməti Avropa ölkələri ilə müqayisədə ən yüksəkdir. 

XI FƏSİL. BENİLYUKS ÖLKƏLƏRİNDƏ 
VERGİTUTMANIN ƏSASLARI

Benilyüks – Belçikanın, Hollandiyanın və Lüksemburqun gömrük-iqti​sadi birliyinin qısaldılmış adıdır. Birlik haqqında müqavilə 1958-ci ildə imzalanmış və 1960-cı ildə fəaliyyətə başlamışdır. Baş ofis Brüssel şəhərindədir.

Benilyüks ölkələrinin vergi sisteminin çoxəsrlik tarixi vardır. Müasir şəraitdə bu ölkələrin iqtisadiyyatı demək olar ki, vahid təsərrüfat kom​pleksini xatırladır. Bununla belə hər bir ölkənin vergi sisteminin spesifik xüsusiyyətləri vardır. Digər inkişaf etmiş ölkələrdəki kimi, Belçikanın, Hollandiyanın və Lüksemburqun da vergitutma mexanizmləri kompleks xarakter daşıyır və daimi dəyişikliklərə məruz qalır.

11.1. Hollandiyanın vergi sistemi

Ərazisi -                               41526 kv km.

Əhalisi -                               16, 6 mln.  nəfər

ÜDM   -                               869 mlrd.  dollar;

Adambaşına düşən ÜDM  - 52019 dollar.

Ölkənin qanunvericiliyi vergi ödəyicilərini iki kateqoriyaya bölür: rezidentlər və qeyri-rezidentlər. Hüquqi şəxs o halda rezident hesab edilir ki, onun idarəetmə orqanı Hollandiyada yerləşsin və nizamnaməsi bu ölkədə qeydiyyata alınmış olsun.

Rezident vergi ödəyiciləri mənfəət vergisinə kapitalın yerləşməsindən və onun yaranması mənbəyindən asılı olmayaraq cəlb edilirlər. Qeyri-rezident vergi ödəyiciləri –Hollandiyada əldə etdikləri gəlirdən vergi ödə​yirlər.

Gəlirlərə aşağıdakılar aid edilir:

- daimi nümayəndəliyin və agentliyin əldə etdiyi mənfəət;

- daşınmaz əmlakdan gəlir;

- kompaniyaların səhmlərinin satışından gəlirlər (əgər qeyri-rezident bu qiymətli kağızların 1/3-dən çoxuna sahibdirsə);

- Hollandiyada sahibkarlıq fəaliyyətindən iştirakdan gəlirlər (səhmdar olmadığı halda).
Bir və daha çox törəmə şirkətləri olan rezident kompaniyalar vahid vergitutma obyektinin yaradılması məqsədilə öz maliyyə birliyini yarada bilərlər. 


Xarici investorlar investisiyaların strukturunu və növlərini müəyyən edərkən onu nəzərə almalıdırlar ki, Hollandiyanın qanunlarına əsasən investisiyalar rezident kompaniyaların, xarici korporasiyaların və yol​daşlıqların filiallarının investisiyalarından fərqlidir. Eyni zamanda o da nəzərə alınmalıdır ki:


- yalnız rezident kompaniyalar kapitala görə vergiyə cəlb olunurlar;


- rezident və qeyri-rezidentlər üçün mənfəət vergisinin dərəcəsi vahid olsa da, dividendlərin ödənilməsinə istiqamətləndirilən mənfəət dividendlərə görə vergiyə cəlb edilməsinə baxmayaraq, şöbələrdən və yoldaşlıq təşkilatlarından əldə edilən mənfəət vergidən azaddır;

- adətən Hollandiya kompaniyaları tərəfindən verilmiş səhmlər vergidən azaddır, bununla belə, şöbələrin və yoldaşlıqların aktivlərinin satı​şına və verilməsinə görə mənfəət vergisi mövcuddur;

- Hollandiya kompaniyaları ikiqat vergitutmanın aradan qaldırılması məqsədilə birtərəfli qaydada vergi güzəştlərindən istifadə edə bilərlər,  şöbələr və yoldaşlıqlar isə belə bir hüquqa malik deyillər;


- Hollandiya kompaniyaları maliyyə qruplarının birləşmiş mənfəətindən vergi ödəmək hüququna malikdirlər, şöbələr və yoldaşlıqlar isə belə bir hüquqa malik deyillər.


Qeyd etmək lazımdır ki, xarici investorlar öz ölkələrində fəaliyyət göstərən vergi qanunvericiliyindən də istifadə edə bilirlər. Hollandiyanın qanunlarına əsasən mənbəsindən asılı olmayaraq bütün əldə edilmiş gəlirlər vergiyə cəlb olunur. İllik mənfəət artan yekuna (mühasibat uçotu qay​da​larına əsasən) görə müəyyən edilir. Bununla belə vergi hesabatı kom​mersiya hesabatı ilə eyni olmaya bilər. 


Anbardakı ehtiyatların və materialların uçotu ilkin qiymətləndirmə əsasında aparılır. Amortizasiya ödəmələri düz xətli həyata keçirilir.


Müəssisə formalaşarkən yaranmış qeyri-maddi aktivlər amor​tiza​siyaya məruz qalır, səhmlər alınarkən isə amortizasiya tətbiq edilməsinə icazə verilmir.


Mənfəətin hər hansı bir bölgüsü, o cümlədən vergi maya dəyərinə aid edilmir. Xarici mənbədən əldə  edilən mənfəətə görə vergilər o zaman nəzərə alınır ki, bu vergilər tam həcmdə, müvafiq vergi kreditləri tətbiq edilmədən ödənilmiş olsun.

Kompaniyaların «xeyli miqdarda» səhmlərinə malik olan və bunun​la belə direktorlar şurasının üzvü olan səhmdarların mükafatlarının maya dəyərinə aid edilməsində bir sıra məhdudiyyətlər vardır. Bundan baş​qa, şəxsi gəlirlərə (məsələn, ərzaq məhsullarına, konfransların keçi​ril​mə​sinə çəkilən xərclər, nümayəndəlik xərcləri) aid edilən müəyyən xərclərin 25%-i maya dəyərinə aid edilmir.

Xarici törəmə müəssisələrin alınmasına və ya maliyyələşdirilməsinə istifadə edilən kreditlərə görə (vergidən azad edilən dividendlər istisna olmaqla) faizlərin ödənilməsi xərclərə aid edilir. 

Qanunvericilik kompaniyanın borc və xüsusi vəsaitləri arasındakı nisbəti tənzimləməsə də, normadan artıq faizlərə görə ödənişlərin maya dəyərinə daxil edilməsi dövlət gəlirləri idarəsi tərəfindən inkar edilə bilər. İdarənin həmçinin faizlər tətbiq edilməyən və ya borclunun ödəmək qabiliyyəti olmayan  kreditləri təfsir etmək imkanı vardır. Son 3 illik müddət ərzindəki itkilər keçmiş dövrlərin gəlirləri hesabına silinə bilər. Kompaniyanın yaradılmasından sonrakı ilk 6 illik dövr ərzində yaranmış itkilər qeyri-müəyyən dövr ərzində maya dəyərinə daxil edilə bilər.
Səhmdar cəmiyyət və ya onun şöbəsi ləğv edildikdə, o bütün aktiv​lə​rini bazar qiymətinə satmalıdır, əldə edilmiş pul vəsaitlərini isə səhmdarlar arasında bölüşdürməlidir. Alınmış mənfəət adi dərəcə ilə vergiyə cəlb olunur, bölüşdürülmüş mənfəət isə dividendlərə görə vergiyə cəlb olunur.


Tabeçiliyində kompaniyalar olan səhmdar cəmiyyətlərin söv​dələşmələrinə əsasən onların mənfəətlərini dövlət o zaman sərbəst müəyyən edə bilər ki, bu sövdələşmələrdə qiymətlər bazar qiyməti ilə olmasın. Əgər mənfəət kompaniyadan çıxarılarsa, bu mənfəət gizlədilmiş dividend kimi qəbul edilir və  dividendlərə görə vergiyə cəlb olunur. Əgər mənfəət digər vergi ödəyicisinə köçürülürsə, o kapital qoyuluşu kimi qəbul edilir və ver​giyə cəlb olunmur.


Qeyd olunmuş qaydalarda bir sıra zəruri istisnalar vardır:


- əsas vəsaitlərin satışından əldə edilmiş məbləğ xüsusi ehtiyat fonduna yönəldilə bilər ki, bu da sonrakı 4 il ərzində əsas vəsaitlərin alın​masına istifadə edilməlidir. Ehtiyat bu vəsaitlərin balans dəyərini, bununla da illik amortizasiya ayırmalarını azaldır;


- xeyriyyə məqsədli ödənişlər mənfəətin 6%-i həcmində maya dəyəri hesabına silinə bilər;


- sürətləndirilmiş amortizasiya formasında investisiya kreditləri yalnız kiçik sahibkarlara icazə verilir (1988-ci ilədək bəzi investisiya növ​ləri üçün müəyyən vergi kreditləri var idi. Hazırda bu sistem ləğv edilmişdir);

- investisiya gəlirlərinin vergidən azad edilməsi (bu şərtlə ki, bu cür gəlir mallara sahib olunması nəticəsində əldə edilməmiş olsun). Bu halda investorun kompaniyanın kapitalında payı 5%-dən aşağı olmamalıdır. Bu cür qayda həmçinin xarici kompaniyaların payında iştirakının 5%-dən az olmamaq şəri ilə də tətbiq edilir. Bu halda kompaniyanın mənfəəti vergiyə cəlb edilmiş olmalıdır, pay iştirakı portfeli investisiyası formasını daşıma​malıdır və ya kompaniya əmtəə ehtiyatlarına malik olmamalıdır; 


- vergidən azadolma adətən vergi ödəyicisinə, bir kompaniyanın digərinin səhmlərinə dəyişdirilməsi nəticəsində digər kompaniyanın bir hissəsinə çevrilməsi nəticəsində yaranmış kompaniyalara tətbiq edilir.

Hollandiyada maraqlı tərəflər (təşkilatlar və kompaniyalar) arasında vergi siyasəti məsələlərinin müzakirəsi ənənəyə çevrilmişdir. Bu o halda nəticə verir ki, investorun Hollandiyada kapitalının yerləşdirilməsi qərarı müəyyən vergi öhdəliklərindən asılı olsun.


Bu cür problemlərin həlli məqsədilə aşağıdakıları qeyd etmək olar:

- xarici kompaniyaların törəmə müəssisələrinin gəlirlərinin vergiyə cəlb edilməlidir;

- xarici iştirakçı vasitəsilə maliyyə kompaniyasının mənfəət norması tənzimlənməlidir;


- törəmə və ya ana müəssisələrə xidmətlər göstərilməsi zamanı kompaniyalar tərəfindən komisyon məbləğlər ödənilməlidir.


Bir qayda olaraq ticarət biznesində ixtisaslaşmış kompaniyalar ilə məsləhətlər aparılmır.


1996-cı ildən başlayaraq kompaniyaların mənfəətinin vergiyə cəlb edilməsində dəyişikliklər baş vermişdir. Standart dərəcə əvvəlki kimi 35% təşkil edir. Yüksək dərəcə ilk 100000 Holland quldeninə tətbiq edilir (1996-cı ildə 37%, 1997-ci ildə 36% olmuşdur).

Gəlirlərin vergiyə cəlb edilən ayrı-ayrı maddələri üzrə bir sıra güzəştlər vardır:


- dividendlərin vergiyə cəlb edilməsinə vergi krediti. Bu dividend​lərin vergidən azad olduğu təqdirdə də fəaliyyət göstərir. Əgər kreditin  həcmi verginin məbləğindən çox olarsa, bu kompaniya tərəfindən ödənilir;


- xarici dividendlərin vergiyə cəlb edilməsinə, faizlərə və müəllif  qonorarına vergi krediti. O ikiqat vergitutmanın aradan qaldırıldığı təqdirdə verilir.


Bir çox sazişlərdə kreditlərə tutulmuş (avans şəklində) vergilərə görə təminat verilir. Razılaşma olmadıqda bu cür kreditlər o halda verilə bilər ki, ödəyici inkişaf etmiş ölkənin rezidenti olmuş olsun. Kreditin həcmi məhduddur – 25%. Bundan başqa, vergi ödəyicisi kreditdən istifadə etməyə bilər, bunun əvəzinə xarici vergi borcunu xərclər hesabına silə bilər:  


· kiçik sahibkarlar üçün amortizasiya ayırmalarına görə güzəştlər. Onların dərəcəsi investisiyaların illik həcminin 18%-ni təşkil edir. Bu imtiyazlar o halda tətbiq edilir ki, investisiyaların həcmi il ərzində 489000 quldeni keçməsin. (1988-ci ilə qədər  1978-ci ildə qəbul edilmiş investisiya güzəştləri fəaliyyət göstərirdi, kreditin həcmi 6% və daha az təşkil edirdi);

· xarici mənbələrdən əldə edilmiş bəzi gəlir növlərinin vergidən azad edilməsi. Bu güzəşt dövlətlərarası razılaşmalardan çox asılıdır. Bu güzəştlər adətən aşağıdakılara şamil edilir:

- xaricdəki daimi nümayəndəlik və agentlərdən daxil olmuş mənfəət;

- xaricdəki daşınmaz əmlakdan gəlir;

- xarici ipoteka ssudalarına görə faiz.

Vergidən azad edilmək üçün hər hansı bir gəlir xaricdə vergitutma obyekti olmalıdır. Əgər xaricdə verginin dərəcəsi 15%-dən az olarsa, bu zaman o tam vergidən azad edilən vergi krediti ilə əvəz edilə bilər.

Bundan başqa, xaricdəki Hollandiya kompaniyalarının və Hollan​diyada xarici kompaniyaların vergitutmada zərərlərinin uçotunu tənzim​ləyən xüsusi normativ aktlar müəyyən edilmişdir. 

Rezident vergi ödəyiciləri üçün vergi ili kompaniyanın hesabat ili hesab olunur. Vergi bəyannamələri hesabat dövründən sonrakı 5 aylıq dövr ərzində vergi orqanına təqdim edilməlidir. Əgər vergi ödəyicisi vergi orqanlarına əvvəlki ilə görə vergi tutulan mənfəətin həcminin qiymət​ləndirilməsini təqdim edərsə, ona möhlət verilə bilər. Bu cür qiymət​ləndirmə ilkin olaraq vergiyə cəlb etməni müəyyən edə bilir. Rezident hesabat dövrü ərzində bir neçə mərhələdə haqq ödəyir. Vergi adətən əvvəlki ilin mənfəətinə əsasən hesablanır. Lakin o cari ilin mənfəətinin həcminə əsasən də hesablana bilər.

Dövlət orqanları vergi ili qurtardıqdan sonra 3 il ərzində vergi ödəyicisinin vergisinin son həcmini müəyyən etməyə borcludurlar. Başqa yeni faktlar müəyyən edilmədiyi halda, dövlət orqanları hesablanmış vergiləri 5 il ərzində tutmaq hüququna malikdirlər. Xarici investorların gəlirlərindən vergilər 12 il ərzində tutula bilər.


Əgər vergi ödəyicisi vergi ödənişinin həcmi ilə razılaşmazsa, o vergi tətbiq edildiyi gündən 2 ay ərzində öz vergi müfəttişinə ərizə ilə müraciət edə bilər. Qanun qərar qəbul edilməsi üçün müvəqqəti məhdudiyyətlərin tətbiq edilməsinə icazə vermir.
Əgər vergi ödəyicisini vergi müfəttişinin qərarı qane etməzsə, bu qərarın qəbul edildiyi gündən 2 ay ərzində appelyasiya məhkəməsinə şikayət ərizəsi verə bilər. Vergi ödəyicisi və dövlət orqanları 2 ay ərzində appelyasiya məhkəməsinin qərarını Ali məhkəmədə məhkəmənin hökmünə qarşı şikayət vermək hüququna malikdir. Bundan başqa, əgər vergi ödəyicisi özünü ikiqat vergitutmanın qurbanı hesab edərsə, müvafiq razı​laş​mada nəzərdə tutulduğu qaydada yoxlama tələb edə bilər. İlkin vergitutma müəyyən edilərkən appelyasiya verilə bilməz və ya məsələyə yenidən baxıla bilməz.


Vergi qanunvericiliyi vergilərin tutulmasının üç formasını nəzərdə tutur:


- əməkhaqqı fondundan vergi;


- uduşlardan vergi;


- dividendlərdən vergi.

Uduşlardan vergi oyun müəssisələrinin xalis gəlirlərindən 35% dərəcəsi ilə, lotereyalardakı uduşlardan isə 25% dərəcəsi ilə tutulur. 

Dividendlərdən vergi bölüşdürülmüş mənfəətin və ya kapitalın həm real və həm də gizli növlərindən tutulur. Nizamnamə fondunun azaldılması və ya kompaniyanın öz səhmlərinin alması nəticəsində kapitalın azalması onu vergidən azad edir. Əgər alış qiyməti kompaniyanın kapitalında səhm​darın payını üstələyirsə, fərq dividend adlanır. Vergi həmçinin istiqraz paylarından da tutulur. Dividendlərdən vergi qeyri-rezident kompaniyanın şöbələrinin, həmçinin bu kompaniyaların bölüşdürülmüş mənfəətindən tutul​mur. Bəzi hallarda alıcı öz dividentlərini vergidən azad etmək hüququna malikdir. Rezident kompaniyalar həmişə dividendlərə tətbiq edilən vergilərə görə kredit ala bilərlər. Qeyri-rezidentlər üçün bu cür kreditlər nəzərdə tutulmur (qeyri-rezident kompaniya vergitutma obyekti olduğu hal istisna olmaqla).


Hollandiya firmalarının səhmlərinin 25%-dən çoxuna malik olan Avropa Birliyi ölkələri kompaniyalarına ödənilən dividendlər müəyyən şərtlər daxilində dividendlərə görə vergidən azaddırlar. Əvvəla, təşkil edil​miş ana və törəmə kompaniyalar təsdiq edilmiş qaydalara müvafiq olma​lıdırlar. Bundan başqa, firma, əldə etdiyi dividendlər də daxil olmaqla mənfəət vergisini ödəməyə borcludur, eyni zamanda bir ildən az olmayan müddət ərzində törəmə kompaniyaya sahib olmalıdır. Əgər dividendin ödənilməsi anında törəmə kompaniya bu dövr ərzində ana kompaniyanın mülkiyyətində olmuşdursa, vergidən azad olma o halda tətbiq oluna bilər ki, törəmə müəssisə onun ödənilməsinə zəmanət vermiş olsun, birinci ilin sonuna qədər onun ana kompaniya ilə münasibəti dəyişmiş olsun. 

Faizlərdən adətən vergi tutulmur. Bununla belə, qeyri-rezidentlərin Hollandiyada əldə etdikləri müəyyən növ gəlirlərinə vergi tətbiq edilə bilər. 


Hollandiyada royaltiyə, rentaya, mükafatlara və s. ayrıca vergi tətbiq edilmir.


Vergi tutulan məbləği bütün ödənilmiş dividendlərin həcmi təşkil edir. Ondan hər hansı bir çıxılmalara icazə verilmir.


Dividendlərə görə verginin baza dərəcəsi 25%-dir. Əgər dividend alan Avropa Birliyinin rezidentidirsə və ya Hollandiya ilə müvafiq sazişə malik olan ölkədirsə, onun dərəcəsi 15,5%-dək, hətta 0%-dək endirilə bilər. Əgər vergi səhmdar tərəfindən alınmış xalis məbləğə görə hesablanırsa, onda 33% dərəcəsi tətbiq edilir. 


Digər ölkələrin Hollandiyanın rezident kompaniyaları tərəfindən ödənilən dividentlərinə görə ödənilən verginin aşağı salınmasını nəzərdə tutan bütün müqavilələrdə belə bir hal nəzərdə tutulur ki, dividend alan vergidən azad olunması üçün Hollandiyanın müvafiq vergi orqanına müraciət etməyə borcludur. Dərəcə adətən 15%-dək endirilir. Əgər divi​dend alan Hollandiya kompaniyalarının 25% və daha artığına sahibdirsə, dərəcə 5%-dək və ya 0%-dək endirilə bilər.

Rezident fiziki şəxslər bütün mənbələrdən əldə etdikləri gəlirlər də nəzərə alınmaqla gəlir vergisinə cəlb olunurlar. Vergiyə cəlb edilməyən aşağıdakı minimum hədd müəyyən edilmişdir:


- tək vergi ödəyicisi üçün – 5925 avro;


- ailə cütlüyü üçün – 11850 avro;


- uşaqlı tək vergi ödəyicisi üçün – 10666 – 15407 avro.

Gəlir vergisi və sosial sığortaya vergi vahid vergini (kombinəedilmiş) təşkil edir. Kombinəedilmiş verginin həddi aşağıdakı kimi müəyyən edilmişdir:

	Gəlirin məbləği, avro
	Verginin dərəcəsi, %

	45325 – dək olduqda
	27,5

	45325 – 92773 – dək olduqda 
	50,0

	92773 – dən yuxarı olduqda
	60,0


 
65 yaşdan yuxarı şəxslər üçün aşağı dərəcə müəyyən edilmişdir.


Fərdi gəlir vergisinin xüsüsi dərəcələri bəzi birdəfəlik ödənilən gəlirlərə (müavinət, satışdan və ya biznesin ləğvindən mənfəət) tətbiq edilir. Bu halda verginin dərəcəsi 45% təşkil edir. Gəlirin məhdud maddələri 20% dərəcəsi ilə vergiyə cəlb edilir (məsələn, səhmlərin satışı nəticəsində yaranmış kapital artımı).

Hollandiyada müvəqqəti işləyən fiziki şəxslər 35% dərəcəsi ilə vergiyə cəlb olunur. Bu halda aşağıdakı şərtlər ödənilməlidir:

- əməkhaqqı mənbədən vergiyə cəlb edilməlidir;

- muzdlu iş müvəqqəti xarakter daşımalıdır;

- muzdlu işçi xüsusi biliyə malik olmalıdır, onun fəaliyyət sferası əmək bazarında tələbat yaratmalıdır.

Vergitutmanın bu rejimi 8 il üçün nəzərdə tutulmuşdur.

ƏDV-nin standart dərəcəsi 17,5% təşkil edir. Aşağı vergi dərəcələri nəzərdə tutulur: ərzaq məhsullarına, alkoqolsuz içkilərə, mehmanxana xid​mət​lərinə, sərnişin nəqliyyatı xidmətlərinə - 6%. Bəzi kommersiya fəa​liyyəti növləri, həmçinin bank, sığorta və maliyyə xidmətləri, təhsil və səhiyyə ƏDV-dən azaddır.


Mirasa və hədiyyələr vəfat etmiş şəxsin və ya varisin Hollandiyanın rezidenti olduğu halda vergiyə cəlb edilir, və yaxud son 10 il ərzində şəxs​lər həmin ölkənin rezidenti olmalıdırlar. Vergiyə mülkiyyətə verilən bütün əmlakın dəyəri cəlb olunur. Vergi qohumluq dərəcəsindən, mirasın və ya hədiyyənin dəyərindən asılı olaraq tətbiq olunur. Ər, arvad və ya uşaqlar üçün, əgər mirasın və ya hədiyyənin dəyəri 39126 Holland quldenini keçməzsə, vergi 5% dərəcə ilə tutulur. Mirasın və ya hədiyyənin dəyəri 1564718 Holland quldenini keçərsə, maksimum dərəcə - 27% tətbiq edilir. Bəzi hallarda son hədd 68% təşkil edə bilər. Standart dərəcənin də tətbiqi mümkündür.

11.2. Belçikanın vergi sistemi

Ərazisi -                               33.990 kv km.

Əhalisi -                               10,827 min  nəfər

ÜDM   -                               453 mlrd.  dollar;

Adambaşına düşən ÜDM  - 42577 dollar.
           Belçika Şimali Avropada yerləşir, Avropa Birliyinə üzv ölkədir. Belçika 3 bölgəyə (Brüssel, Flaman, Valon) ayrılır. Belçikada 10 əyalət və bunlara bağlı mahal statusunda bələdiyyələr vardır. İqtisadiyyatını xarak​terizə edən bəzi göstəricilərin xülasəsi aşağıdakı kimidir:

           Sənaye: Belçika dünyanın ən köhnə dəmir və polad sənayelərindən birinə malikdir.  Orta illik  polad istehsalı  11.000.000 tondur və dünyanın öncül  dəmir və polad ixrac edən ölkələrindəndir. Ağır sənaye, metal tök​mə, sink, şüşə istehsalı müəssisələri və Gand əyalətində kimya sənayesi qurul​muşdur. Kimya sənayesi  üç ana sektordan ibarətdir. Buraya təməl kimyəvi məhsullar, çıxarılmış kimyəvi maddələr və həssas kimyəvi mallar daxildir. Kimyəvi malların cox hissəsi ixrac edilməkdədir. Dövlət gəlir​lərinin cəmi 7 faizini  təşkil edir. Əhalinin 40 faizi sənayedə çalışmaqdadır. 

          Tekstil istehsal: Toxuculuq sənayesi (kətan, pambıq və s.) xüsusilə inkişaf etmişdir. Tekstil sənaye məhsullarının əksər hissəsi ixrac edilir. İxracat əsasən  məmulat və yarı məmulat şəklində həyata kecirilir. Brüssel, Brüj şəhərləri əhəmiyyətli tekstil mərkəzləridir. 

 İndi isə Avropa İttifaqının üzvü olan Belçikanın vergi sisteminin spesifik xüsusiyyətlərini nəzərdən keçirək. İlk öncə qeyd etməliyik ki, dolayı vergilərin xüsusi çəkisinin yüksək olması Belçikanın vergi sistemi üçün xarakterikdir. Dolayı vergilər büdcənin artırılmasında daha tez iqtisadi effekt verir və ona görə iqtisadi baxımından Avropa İttifaqına yeni daxil olmuş ölkələr üçün bu vergilərin səmərəliliyi daha çoxdur. Qeyd edək ki, əlavə dəyər vergisi istehlak əsasında qurulmuş vergidir və bununla ƏDV yükü az təminatlı insanlara daha çox təsir edir. 

         Avropa İttifaqına üzvü olan inkişaf etmiş ölkələrdə vergi siyasətində sosial ədalət və müdafiə prinsipləri əsas prioritetlər kimi nəzərə alınır. Buna görə də bu ölkələrdə vergi daxilolmalarında birbaşa vergilərin dolayı vergilərə nisbəti (2,2) Avropa İttifaqına yeni daxil olmuş ölkələrlə müqa​yisədə (1,6) daha yüksəkdir.

        Avropa İttifaqına üzv olan inkişaf etmiş ölkələrin vergi siyasətinin əsas prioritetləri ölkənin iqtisadi rəqabət qabiliyyətinin təmin edilməsi ilə yanaşı, ölkədə sosial bərabərlik prinsiplərinə riayət edilməsidir. Bu ölkələrdə vergi daxilolmalarının böyük hissəsi daha az təminatlı əhalinin sosial müdafiəsi və insan kapitalının inkişaf etdirilməsi üçün istifadə edilir. 

  Avropa İttifaqının tərkibinə əvvəl daxil olmuş inkişaf etmiş ölkələrdə vergi yükünün xüsusi çəkisi ( 42-45%) Avropa İttifaqına yeni daxil olmuş ölkələrə nisbətən (30-32%) daha yüksəkdir və bu daha yüksək vergi dərəcələrin tətbiq olunmasının nəticəsidir. 

  Eyni zamanda inkişaf etmiş ölkələrdə sosial müdafiə ilə bağlı dövlət xərcləri yüksəkdir, insan kapitalının artmasına xidmət edən yüksək təhsil və tibbi sığorta standartları mövcuddur, innovasiya  texnologiyalarının inkişaf etdirilməsi ilə bağlı xərclər xeyli yüksəkdir. Aydındır ki, dövlətin bu sahələrdə tələb olunan büdcə vəsaitləri daha yüksək vergi daxilolmalarının hesa​bına toplanılır. Belçikanın vergi sistemində korporasiyalardan tutulan vergi mühüm rol oynayır. Bu vergiyə müəssisənin bütün xalis mənfəəti cəlb olunur (həm bölüşdürülən, həm də onun sərəncamında qalan). 

           Belçika qanunvericiliyinə görə hüquqi şəxs hesab olunan və idarə orqanları ölkə ərazisində yerləşən bütün şirkət və təşkilatlar korporasiyaların mənfəət vergisinin ödəyisiləridirlər. Şirkət istehsal etdiyi məhsulun istehsal və satış xərclərini vergiyə cəlb olunan gəlirdən çıxmaq hququna malikdir. Mənfəət vergisinin maksimal dərəcəsi 39%-dir. Bundan başqa şirkətlərdən 39%-in 3%-i həcmində böhran yığımı tutulur. 

           Qanunvericiliyə əsasən aşağıdakı hallarda istənilən müəssisə, assosiasiya və ya təşkilat vergiyə cəlb olunur:

- Belçikada və ya xarici ölkədə qeydiyyatdan keçmiş hüquqi şəxs olduqda;

- Baş idarəsi və ya qərargahı Belçıkada olduqda;

- gəlir gətirən təsərrüfat fəaliyyəti ilə məşğul olduqda (isrehsal, kommersiya və ya kənd təsərrüfatı).

Müəssisənin fəaliyyəti onun ləğvi ilə bağlı əməliyyatlardan ibarət olduqda ləğv olunan müəssisələr korporasiyalardan tutulan vergiyə cəlb olunmur. Ləğv olunan müəsssisənin yalnız ona məxsus daşınmaz əmlakının satışından əldə etdiyi gəlir vergiyə cəlb olunur.

        Aşağıdakı subyektlər vergiyə cəlb olunur:

- kommersiya müəssisəsi formasında olan istənilən Belçika korporasiyaları;

- açıq və qapalı səhmdar cəmiyyətlər, məhdud məsuliyyətli ortaqlıqlar;

- kooperativlər, tam və komandit ortaqlıqlar, özəl müəssisələr;

- kommersiya firmalarından fərqlənən Belçika korporativ təşkilatları;

- ictimai təşkilatlar və kommunal sferada xidmətlər göstərməklə gəlir əldə edən müəssisələr;

- sahibkarlıq fəaliyyətindən gəlir əldə etmiş qeyri-kommersiya təşkilatları;

- xaricdə qeydiyyatdan keçmış, lakin Belçikada daimi nümayəndəliyi olan və 

 sahibkarlıq fəaliyyəti ilə məşğul olan müəssisələr. Praktikada belə hallara az 

 təsadüf olunur, çünki xarici müəssisələr qeyri-rezident kimi vegiyə cəlb olunurlar.

Bu vergi növü aşağıdakılardan tutulmur:

- hüquqi şəxs kimi qeydiyyatdan keçməmiş assosiasiyalardan; belə təşkilatların gəliri onun hər bir üzvü tərəfindən fərdi qaydada bəyan edilməlidir;

- qeyri-kommersiya təşkilatlarından.

Bu vergi müəssisələrin istənilən mənbədən əldə etdikləri ümumi gəlirin məbləğindən tutulur.

Vergi bəyannamələrində və vergilərin hesablanması zamanı səhmdar cəmiyyətin vergiyə cəlb olunan gəliri aşağıdakılara bölünür:

- müəssisənin sərəncamında qalan gəlir (kapitallaşdırılmış gəlir);

- dividendlər, direktorlar şurasının üzvlərinin mükafatlandırılması, maya dəyərinə aid olmayan tutulmalar (xərclər). 

Ehtiyyatda olan vəsaitlərin (ehtiyatların) dəyərinin artmasından əldə olunan gəlir əvvəlki vergi ilinin sonuna qalıq dəyəri ilə sonrakı vergi ilinin sonuna qalıq dəyəri arasındakı fərqdən ibarətdir. Vergiyə cəlb olunan ehtiyatlar balans ehtiyatlarından (illik hesabatda əks olunan ehtiyatlar – balansda, gəlir və xərclərin uçot sənədlərində, gözlənilməyən xərclər üçün nə​zərdə tutulmuş ehtiyatlar və s.) və gizli ehtiyatlardan (müəssisənin illik hesabatında əksini tapmayan, lakin vergi yoxlaması zamanı müəssisənin aktiv hesablarında aşkar olunan ehtiyatlar) ibarətdir. Sonuncuya aiddir:

-qiymətli kağızlar, səhmlər, veksellər kimi aktivlərin uçot sənəd​lə​rində vergi orqanlarının qaydalarından aşağı qiymətlərlə göstərilməsi;

-kreditor  borcları kimi öhdəliklərin (borcun real qiymətinə uyğun olmayan) yenidən qiymətləndirilməsi;

-artıq hesablanmış amortizasiya məbləğləri (hesablanan və normativ sənədlərə uyğun olaraq nəzərdə tutulan amortizasiya məbləğləri arasındakı fərq).

Korporasiyalardan tutulan vergi müəssisənin ümumi yığıncağının qərarına əsasən dividendlərin ödənilməsinə yönəldilmiş məbləğdən tutulur. Ortaqlıqlar üçün dividend əldə edilən gəlirin sərmayə şəklində qoyulmuş kapitala görə ödənilən hissəsidir:

- payçılara faiz şəklində ödənilən məbləğ, əgər bu barədə ümumi yığıncağın qərarı yoxdursa;

- payçıların, onların həyat yoldaşlarının və uşaqlarının qoyduqları sərmayəyə görə  faizlər.

Direktorlar şurasının üzvünün həvəsləndirilməsi və onlara verilən mükafatlar bir qayda olaraq vergiyə cəlb olunan gəlirin bir hissəsini təşkil edir. Əgər direktora verilən mükafat direktorlar şurasının digər üzvlərinə verilən mükafatdan artıq olarsa, bu məbləğ müəssisənin xərclərinə (tutul​malar) aid edilir. Bu halda direktor ona verilən mükafatı daimim işlədiyi yalnız 2 müəssisədə xərclərə aid edə bilər.

Belə nəticəyə gəlmək olar ki, müəssisə gəlirin əldə olunması ilə bağlı bütün xərclərini vergiyə cəlb olunan gəlirdən çıxa bilər. Xərclər hesabat ilində aparılmalı, mühasibat uçotunda əks olunmalı və əsaslandırılmalıdır.

Maya dəyərinə aşağıdakılar əlavə edilir:

- icarə haqqları, habelə icarəyə götürülən obyektin saxlanılmasına və təmirinə çəkilən xərclər;

- borclara görə ödənilən faizlər;

- işçilərin əməkhaqları və sosial sığortaya dair ödənişlər;

- amortizasiya ayırmaları;

- komisyon haqqları, mükafat və qonorarlar, əgər onların alıcısı məlumdursa. Əgər onlar məlum deyilsə, bu ödənişlər xərclərə aid edilsədə 200 % dərəcəsi ilə xüsusi vergiyə cəlb olunurlar.

Müəssisənin gəlirindən çıxılan, lakin xərclərə aid edilməyən tutulmalar, yolverilməz tutulmalar kimi qruplaşdırılır və vergi tutulan gəlirə əlavə olunur. Bunlara aşağıdakılar aid edilir:

-faiz ödəmələri, royalti, komisyon haqqları Belçikadan yüngül vergitutma sisteminə malik xarici ölkədə qeydiyyatdan keçmiş şəxsə, müəssisəyə və ya holdinqlərə ödənildikdə;

- ov, balıq ovu, yaxtalarda gəzinti, şəhərkənarı istirahər və s. ilə bağlı xərclər;

- işçilərə müxtəlif sosial müavinətlər;

- birbaşa vergilər;

- gələcəkdə satılacağı gözlənilən malların (alış qiyməti satış qiymətindən yüksək olarsa) əldə olunmasına çəkilən xərclər.

Müəssisənin gəliri vergitutma məqsədləri üçün o vaxt artır ki, müəssisə əlavə gəlir əldə edir və ya güzəştli vergitutma zonalarında fəaliy​yət göstərməklə qənaət edir. Cari  vergi ilində olan xərclər növbəti beş ilə keçirilə və həmin illərin gəliri ilə kompensasiya edilə bilər.

 Reallaşdırılmış (hazırlanmış, planlaşdırılmış, təşkil olunmuş) kapital artımı vergi tutulan gəlirin bir hissəsini təşkil edir. Ancaq daşınmaz əmla​kın, maşınların, avadanlıqların və s. satışından əldə olunan gəlir onların düzgün qiymətləndirilməməsi məbləğində vergidən azad oluna bilər, əgər bu əsas vəsaitlər beş ildən artıq müəssisəyə məxsus olubsa. Yenidən qiymətləndirmə qanunvericiliyə müvafiq həyata keçirilir.

Yenidən qiymətləndirmədən artıq realizasiyadan gəlir əldə edildikdə bu məbləğ aşağı, yəni 21,5% dərəcəsi ilə vergiyə cəlb olunur. Əgər əsas vəsaitlərin təqdim olunmasından əldə olunan gəlir növbəti üç il müddətinə yenidən sərmayə şəklində qoyulursa (depozit, veksel və s. şəkildə istisna olmaqla) kapital artımından gəlir vergiyə cəlb olunmur.

Məcburi gəlirlər də vergidən azaddır (təbii fəlakət, milliləşdirmə, əmlakın məcburi satışı zamanı kompensasiya şəklində əldə olunan gəlir, əgər bu gəlirin məbləği üç il ərzində yenidən sərmayə şəklində qoyulursa). Təşkil olunmamış kapital artımı vergidən o vaxt azad olunur ki, müəssisə artımın məbləğinə bərabər ehtiyatlat yaradır.

 Digər müəssisənin səhmlərinə malik olan Belçika firması öz vergiyə cəlb olunan gəlirini digər müəssisələrdən aldığı dividendin 95 % qədər azalda bilər. Əgər onun payı 50% -dən artıqdırsa o, dividendin 90% azalda bilər. Səhmlərə görə cari vergi ilində alınan dividendlər digər müəssisənin dividend verməmişdən əvvəl ödədiyi gəlir vergisi məbləğinin yarısı qədər vergi krediti əldə etmək hüququ verir (43% dərəcəsi ilə). Vergi krediti vergi tutulan gəlirə aid edilir.Əgər xaricdən alınan dividendlərə görə vergi krediti ona müəssisənin ödəməli olduğu gəlir vergisindən çoxdursa bu fərq kompensasiya edilmir. Bütün hallarda alınmış dividendlərdən gəlir hesab​lanarkən dividendlərə görə vergi məbləği onun üstünə gəlir (Belçı​ka​da alınmış dividendlərin ümumi məbləğinin 25%). Bu məbləğ gəlir vergisi müəyyən edilərkən nəzərə alınır. Bu halda hər bir artıq ödəmə əvəzləşdirilir (ödənilir, geri qaytarılır).

 Belçika müəssisəsi malik olduğu müəssisənin ləğvindəndə gəlir əldə edə bilər. Vergitutma məqsədləri üçün bu gəlir dividendlərdən gəlirlə eyniləşdirilir. Müəssisəyə ləğv ilə bağlı əldə edilən gəlirdən 95% (və ya 90%) çıxmaq hüququ verilir. Bundan əlavə, əldə edilmiş gəlirin 33,33% məbləğində vergi krediti verilir, amma verginin artıq ödənilmiş məbləği əvəzləşdirilmir (geri qaytarılmır).

         Belçikada mühasibat uçotunun əsas prinsipləri qanunla tənzimlənir. Vergi orqanları vergi və mühasibat uçotu haqqında qanunvericiliyin bir-birinə uyğun olduğunu qeyd edirlər. Lakin bir neçə ziddiyyəti vurğulamaq lazımdır:

- müəssisə mümkün itkilərin qarşısının alınması və risklərin azal​dılması məqsədilə ehtiyat yaratmaq hüququna malik olsada, onlar o halda vergi tutulan gəlirdən çıxılır ki, vergi orqanları riskin real olması, itkilərin mümkünlüyü ilə razı olsunlar;

- amortizasiya hesablamaları zamanı vergi orqanları yalnız əsas vəsaitlərin ilkin dəyərindən istifadə olunmasını tələb edirlər;

- mühasibat uçotu haqqında qanunvericilik əmlak dəyərinin uçotunun bir neçə qaydasını müəyyən edir, lakin bir il ərzində yalnız bir metoddan istifadə etmək şərti ilə, illik balansa isə bir metoddan digərinə keçidlə bağlı dəyişikliklər əlavə olunur. Əgər bu dəyişikliklər əmlakın balans dəyərinin artımına gətirib çıxarırsa bu vergitutma predmeti olur. 

Korporasiyalardan tutulan verginin dərəcəsi gəlirin həcmindən asılıdır (Belçika frankı ilə):

- 1000000-dək – gəlirin                   30%

- 1000000-dan 3600000-dək -         38%

- 3600000-dən 16600000-dək -       45%

- 16600000-dən yuxarı -                  43%.

Aşağıdakılardan vergi 43% vahid dərəcə ilə tutulur:

 -holdinqlərdən – 50% və daha artıq şəxsi kapitalı digər müəssisələrin sərmayələşdirilməsinə yönəldilmişdir. Bu onunla bağlıdır ki, bu müəs​sisələrin əsas gəliri dividendlərdən ibarətdir, onlarsa 90 % vergidən azad​dırlar;

 -törəmə müəssisə - 50%-dən az olmayan səhmləri digər müəssisəyə aiddir, bu da onun böyüyərək vergilərdən azad olmasına mane olur.

Gəlir xaricdə əldə  olunubsa və artıq vergi tutulubsa həmin gəlirdən vergitutma dərəcəsi 75% azaldılır. Bu ikiqat vergitutmanın aradan qaldırılması barədə müqavilə bağlanmış ölkələrə aid edilmir.

Vergi ödənişləri ildə 4 dəfə avans şəklində həyata keçirilir (10 aprel, 10 iyul, 10 oktyabr, 10 dekabr). Vergilərin vaxtında ödənilməməsinə görə cərimələr mürəkkəb sxemlə müəyyən olunur və təxminən ödənilməyən məbləğin 20% bərabər olur.

         Rezident fiziki şəxslər həm ölkə daxilində, həm də xaricdə, qeyri-rezident fiziki şəxslər isə yalnız ölkə daxilində əldə etdikləri gəlirlərdən gəlir vergisi ödəyirlər. Əmlakdan, qiymətli kağızlardan və digər mən​bə​lərdən əldə edilən vəsaitlər də gəlirin tərkibinə daxil edilirlər. Gəlir vergisi gəlirin həcmindən asılı olan mütərəqqi şkala üzrə tutulur. Onun minimal dərəcəsi 25%, maksimal dərəcəsi isə 55%-dir. Dövlət gəlir vergisindən başqa dərəcəsi ümumi dərəcənin 6 - 10%-i intervalında olan bələdiyə gəlir vergisi tutulur.

           Belçikada fiziki şəxslərin və şirkətlərin mənfəətinin vergiyə cəlb edilməsinin bir sıra xüsusiyyətlərini qeyd edək:

- əgər mənfəət ölkəyə xaricdən gətirilibsə və əldə olunduğu yerdə vergiyə cəlb olunubsa, şirkətin mənfəət vergisi 25% azaldılır;

- qeyri-rezident fiziki şəxslərin gəlirindən əlavə olaraq qeyri-rezidentlər üçün vergi (gəlir vergisi dərəjəsinə 6 faiz əlavə edilir) tutulur;

- Belçikada daimi nümayəndəliyi olmayan hüquqi şəxslərin, xariji dövlətlərin idarələrinin və qeyri-rezidentlərin digər kateqoriyalarının mənfəətindən 43% dərəcəsi ilə vergi tutulur;

- şirkət tərəfindən ödənilmiş komisyon haqlarının, mükafatların, qonorarların məbləği vergitutma məqsədləri üçün maya dəyərinə daxil edilir.

         Müəssiəsə tərəfindən öz səhmlərinin alışı zamanı kapitalın müvafiq hissələrinin qiymətindən artıq olan məbləği 43% dərəcəsi ilə vergiyə cəlb olunur. Bu korporasiyalardan tutulan vergiyə əlavə  vergidir. Müəssisənin səhmdarları bir daha vergiyə cəlb olunmurlar.Korporativ səhmdarlar 90 və ya 95% vergilərdən azad olunurlar.

Müəssisənin ləğvi zamanı gəlir vergisindən borclar silinir (müəssisə ümumiyyətlə kommersiya əməliyyatlarını dayandırırsa). Daşınmaz əmla​kını satan müəssisələr istisna olunur. Müəssisəyə səhmdarlar tərəfindən verilən əmlak yenidən qiymətləndirilir və bu qiymətləndirmə vergidən azad oluna bilər.

Müəssisənin ləğvi zamanı səhmdarlara onların payında artıq ödənişlər və kapitalda iştirak payı 43% və ya 21,5% dərəcəsi ilə vergiyə cəlb olunur. Səhmdarların özləri heç bir əlavə vergi ödəmirlər.

Birləşmə, böyümə, yenidən təşkil olunma və s. zamanı müəssisənin ləğvi ilə bağlı qaydalar tətbiq olunur. Aşağıdakı hallarda azadolmalar mümkündür:

- yenidən təşkil olunmuş müəssisə Belçikada hüquqi ünvanını və ya qərargahını saxlamış olsun;

- birləşmə və ya böyümə hüquqi cəhətdən baş vermiş olsun (istehsal gücləri ləğv olunmadan);

- müəssisənin gələcək taleyi barədə səhmdarların qərarı olmadıqda.

Müəssisənin öhdəliklərini müəyyən etmək üçün onun vergi kreditləri ilə yanaşı avans ödədiyi vergilər də nəzərə alınmalıdır:

- daşınmaz əmlaka görə avans. Daşınmaz əmlakın qiymətləndirilən renta gəliri əsasında vergiyə cəlb olunur. Bu məbləğ korporasiyalardan tutulan vergidən çıxılır, əgər o, daşınmaz əmlakın kadastr dəyərinin 12,5%-dən çox deyilsə;

- 95% və ya 90% vergidən azad olunmayan dividendlər, habelə xaricdən alınan və vergiyə cəlb olunan faizlər, royaltilər alınan məbləğin 1/5 hissəsi qədər vergi krediti almaq hüququ verir.

Müəssisə tərəfindən səhmdarlara dividend, faiz və royalti şəklində verilən gəlirlər ödəmə mənbəyində 25% dərəcəsi ilə vergiyə cəlb olunurlar. Bəzi ödəyicilər, əsasən banklar, güzəştlərdən istifadə edirlər.

İkiqat vergitutmanın azaldılması və ya aradan qaldırılması barədə müqavilə olduqda bir sıra digər güzəştlər də mövcuddur. Məsələn: dividendlərdən tutulan vergi 15% (hətta müəssisə kifayət qədər artıq səhmlərə malikdirsə 5%-dək), faizlərdən – 10%, hətta 0%-dək; royaltidən – 10%-dən 0 %-dək azaldılır.

Belçikada bütün rezidentlər, istənilən mənbədən əldə olunan gəlirdən fərdi qaydada gəlir vergisi ödəyirlər. Belçikanın gəlir vergisi siste​mində ailənin gəlirlərinin vergiyə cəlb olunması tətbiq olunur, yəni tətbiq edilən vergi dərəcəsi müəyyənləşdirilərkən ər və arvadın gəlirləri cəmlənir. Qanunvericilikdə iki güzəşt nəzərdə tutulmuşdur:

-əgər ailənin hər iki üzvü peşə fəaliyyətindən gəlir əldə edirsə, ailənin az gəlir əldə edən üzvünün gəliri vergiyə ayrıca cəlb olunur;

- əgər ər-arvaddan biri peşə fəaliyətindən gəlir əldə edirsə, onda bu gəlirin 30 faizi vergiyə cəlb olunur.

            Deməli, ər və arvadın gəlirləri qanunvericiliyə uyğun toplanır (amma onlar ixtisas fəaliyyətindən gəlir əldə edirlərsə, az gəlir əldə edən ayrı​lıqda vergiyə cəlb olunur, əgər onlardan yalnız biri ixtisas fəliyyətindən gəlir əldə edirsə onda onun gəlirinin 30% digərinə keçir və ayrılıqda ver​giyə cəlb olunur). Onların gəlirləri müvafiq ardıcıllıqla azalan şkalaya uyğun 25%-dən 55%-dək vergiyə cəlb olunur (bələdiyyə vergisi və 5% əlavə böhran ödənişi əlavə olunur). Bələdiyyə vergisi ilkin dəyərin 6-10% dərəcəsi ilə müəyyən edilir. Himayəsində üç nəfər olan ailənin vergi öhdəlikləri azaldılır.

  Əlavə dəyər vergisi 21% dərəcəsi ilə tutulur. Bundan başqa ƏDV-nin yaşayış evlərinin tikintisi üçün 12%, kənd təsərrüfatı xammalı, dərman, kitab, qəzet, kommunal xidmətlər, sərnişin nəqliyyatı xidmətləri, mehman​xana biznesi üçün 7%, zəruri tələbat malları və dərmanlar üçün 6% həc​mində azaldılmış dərəcəsi var. Banklar, sığorta şirkətləri, maliyyə xid​mətləri, təhsil və səhiyyə sahələri,  beynəlxalq daşımalar ƏDV-dən azaddır.

        Neft məhsulları, elektrik enercisi, tütün məmulatları, tünd spirtli iç​kilər, çaxır, pivə, alkoqolsuz içkilər, kofe, oyun biznesi və s. aksiz ver​gisinə cəlb olunur.

        Belçikada mülkiyyətdən tutulan vergilər də mövcuddur, məsələn nəqliyyat vasitələrindən vergi və əmlak vergisi. Bunlardan bəziləri mülkiyyət hüququ bir şəxsdən digərinə keçərkən, məsələn, miras və bağış​lan​maya görə vergi, tutulur. Bəziləri isə, məsələn, avtonəqliyyat vasi​tə​lərinə görə yerli vergi, bu vasitələrin sahiblərindən tutulur. Daşınmaz əm​lakın, maşınların, avadanlıqların və s. qiymətinin (dəyərinin) artması ilə əlaqədar müəssisənin kapital artımından əldə etdiyi gəlir vergiyə cəlb olunmursa və bu vəsaitlər 5 ildən artıq müəssisənin mülkiyyətində olursa, 21,5% dərəcəsi ilə vergiyə cəlb olunur.

 Miras və bağışlanma yolu ilə keçən əmlaka görə birbaşa varis​lərdən tutulan verginin dərəcəsi 3–30%, digər kateqoriyalı varislər üçün isə 20–80%-dir. 

           Tikililərin və torpağın satışı və icarəyə verilməsi sənədləşdirilərkən qeydiyyat vergisi tutulur. Onun standart dərəcəsi 12,5%-dir. Kiçik torpaq sahələri və tikililər üçün müəyyən güzəştlər nəzərdə tutulur. Dövlət qeydiyyatına alınarkən avtomobillər, yaxtalar, təyyarələr də daxil olmaqla bütün nəqliyyat vasitələrindən nəqliyyat vasitələrinin qeydiyyatı vergisi tutulur.

          Avtonəqliyyat vasitələrinə görə yerli vergi bütün avtonəqliyyat vasitələri sahiblərindən tutulur. Bundan əldə edilən vəsait ictimai magis​tralların saxlanılmasına yönəldilir.

          Belçikada hər vətəndaş xeyriyyəçiliyə 30 avrodan artıq verdikdə ona vergilərdə güzəşt hüququ verilir. Analitiklərin araşdırmalarına görə bu güzəştlər hər il dövlət büdcəsinə 60 milyon avroya başa gəlir. Belçikanın  rəsmiləri qeyd edir ki, əgər belçikalı 100 avro ianə edirsə, vergidə güzəşt kimi 40 avro onun özünə qayıdır. Beləliklə, ianələrin 40%-ni dövlət özü ödəməli olur. Belə ki, 2003-cü ildə vətəndaşlar xeyriyyəçiliyə 126 milyon avro yönəltmiş və 51,5 milyon avro vergidə güzəşt qismində geri almışlar. 2004-cü ildə Tailandda baş verən sunamidən sonra belçikalılar 160 milyon avro ianə toplamışlar ki, bu da dövlətə 57,8 milyon avroya başa gəlmişdir. Bu yolla 2005-ci ildə Belçika dövləti vətəndaşlarına 68,9 milyon, 2006-cı ildə 61 milyon, 2007-ci ildə isə 66,1 milyon avro qaytarmışdır.

Beynəlxalq təcrubə göstərir ki, iqtisadiyyatda uğurlu islahatların həyata keçirilməsi səmərəli vergitutma sisteminin yaradılması ilə müm​kündür. Bu sistem iqtisadiyyatın tənzimlənməsində, büdcə gəlirlərinin formalaşdırılmasında,  inflyasiyanın qarşısının alınması və qiymət artımının məhdudlaşdırılmasında dövlət maraqlarının əsas daşıyıcısıdır. Təkrar istehsal prosesinin iştirakçılarının maraqlarını ifadə etməklə vergi sistemi onların tarazlığını və ictimai tərəqqini təmin edir.

Vergi münasibətləri yenidən bölüşdürücü xarakterli münasibətlər olduğundan ictimai tərəqqi onların inkişaf səviyyəsindən asılıdır. Vergi münasibətlərinin təkmilləşdirilməsi  dövlətin iqtisadi siyasətinin prioritet istiqamətidir. Deməli, vergitutmanın təkmilləşdirilməsi möhkəm iqtisadi bazisin yaradılması və stabil ictimai inkişafa nail olunması ilə sıx surətdə bağlıdır.

11.3. Lüksemburqun vergi sistemi

Ərazisi –                              2586 kv.km;


Əhalisi –                              468571 nəfər;

ÜDM –                                38,7 mlrd. dollar;

Adambaşına düşən ÜDM – 82600 dollar.


Lüksemburqun vergi sistemində və büdcə gəlirlərində korpora​si​yaların mənfəət vergisi xüsusi rol oynayır. Bu verginin ödəyiciləri:

- açıq və qapalı tipli səhmdar cəmiyyətlər;

- məhdud məsuliyyətli yoldaşlıqlar;

- kooperativlər;

- digər hüquqi şəxslərdir.


Vergi ödəyicisinə aid deyillər:

- tam yoldaşlıqlar;

- komandit yoldaşlıqlar;

- mənfəətsiz müəssisələr.

Korporasiya vergisini və digər vergiləri bilavasitə bu müəssisənin üzvləri ödəyirlər. Xüsusi vergi rejimi yalnız holdinq müəssisələrinə tətbiq olunur.

Rezident kompaniyalarda əldə edildiyi yerdən asılı olmayaraq bütün gəlirlər vergiyə cəlb olunur, qeyri-rezident kompaniyalar isə yalnız Lük​sem​burqda əldə etdiyi gəlirlərə görə vergi ödəyirlər. Rezident kompa​niyalara Lüksemburqda qeydiyyata alınan və ya onun ərazisində mənzil-qərərgahı olan kompaniyalar aiddir. Qeyri-rezident kompaniya ölkədə hüquqi ünvana və mənzil-qərargaha malik ola bilməz, lakin Lüksemburq mənbələrindən gəliri ya özünün nümayəndəliyinin fəaliyyəti vasitəsilə, ya da Lüksemburq kompaniyalarına investisiyalardan əldə edir.

Vergiyə cəlb edilən gəlirin həcmi adətən kompaniyanın daxili uçotunun göstəriciləri əsasında müəyyən edilir. Uçot standartlaşdırılmayıb və o hər bir firmanın öz xüsusi sxemi əsasında aparılır (əgər bu uçot Avropa Birliyinin müvafiq direktivlərinə zidd deyilsə).

Hesabat dövrü 12 aylıq dövrü əhatə edir.

Vergiyə cəlb edilən mənfəət cari və əvvəlki hesabat dövrlərinə aktiv​lərin dəyərləri arasındakı fərq kimi müəyyən edilir. Lüksemburq qanun​vericiliyi bölüşdürülən və bölüşdürülməyən mənfəət və əsas fəaliyyətdən alınan mənfəətlə müəssisənin ləğvi nəticəsində alınan mənfəət arasında fərq qoymur. Vergiyə cəlb edilən mənfəətə həmçinin direktorlar şurası üzvlərinin mükafatları (kompaniyada daimi olaraq işlədikləri halda aldıqları mükafatdan başqa) aid edilir. Mənfəətin hər hansı bir gizli bölgüsu dividend ödənişi kimi qəbul edilir.  

Gəlirin həcminin qiymətləndirilməsi zamanı vergi orqanları aşağıdakı prinsipləri əsas tutur:

- bazis kimi minimal qiymətləndirilmə qəbul edilir;

- hər bir maddə ayrıca qiymətləndirilir;

- bölüşdürülməyən mənfəət mənfəətin ümumi həcminə daxil edilmir;

- aktivlər və passivlər minimal qeyri-likvidlik dəyəri ilə müəyyən edilir;

- əmtəə ehtiyatları R1R0 üsulu ilə qiymətləndirilir, əgər digər üsullar adekvat olaraq vergi ödəyicisinin vəziyyətini əks etdirərsə, vergi orqanları digər üsullardan da istifadə edilməsinə razılıq verə bilərlər;

- əsas vəsaitlər üzrə amortizasiya ayırmaları zəruridir.

Əsasən amortizasiyanın xətti üsulundan istifadə olunur, lakin digər üsullardan da istifadə edilə bilər. Amortizasiya ödənişlərinin həcmi qanunvericiliklə müəyyən edilmir, avadanlığın nəzərdə tutulan istismar müddətindən asılı olaraq müəyyən edilir. Sürətli amortizasiya üçün xüsusi razılıq tələb olunur.

Dividendlər və mənfəətin bölüşdürülməsinin digər növləri, həmçinin bir kompaniyanın ləğvi nəticəsində digər rezident kompaniya tərəfindən alınan mənfəət vergiyə cəlb edilmir. Vergi o halda tətbiq olunur ki, alıcı kompaniya ödəyici kompaniyanın ardıcıl 12 aylıq dövr ərzində səhm paketinin 10%-nə sahib olsun və ya bu cür səhmlərin alış qiyməti 50 mil​yon Lüksemburq frankı həcmində olsun. Qeyri-rezident kompaniyanın  mən​fəəti onun ölkəsində vergiyə cəlb edildiyi halda, imtiyazlar qeyri-rezident kompaniya tərəfindən gəlir əldə edən rezident kompaniyalar üçün də tətbiq edilir, bu halda mənfəət Lüksemburqda olduğu kimi vergiyə cəlb edilməlidir. İmtiyazlar qeyri-rezident kompaniyanın səhmlərinin 10%-dən az olmayaraq birgə mənimsənilməsi nəticəsində qrup rezident kompaniyalara də tətbiq olunur. Bu şərtlə ki, rezident kompaniyanın biri digər rezident kompaniyanın 50% kapitalına sahib olsun və ya əldə edilmiş səhmlərin dəyəri 50 milyon Lüksemburq frankı olsun.

Rezident kompaniyanın onun vergitutma məsələlərinin digər rezident kompaniyaları ilə birgə aparıldığı haqqında Maliyyə Nazirliyinə müraciət etmək hüququ vardır. Bu halda o birbaşa və dolayı olaraq sonuncunun 99% kapitalına sahib olmalıdır. Bəzi hallarda bu rəqəm 75%-dək endirilə bilər.

Lüksemburqdan kənar mənbədən daimi nümayəndəlik vasitəsilə əldə edilən və xaricdə yerləşdirilən gəlirin vergiyə cəlb edilməsi zamanı müvafiq vergi krediti verilir. Onun alınması qaydası çox mürəkkəbdir. Qısaca olaraq, vergi kreditini  aşağıdakı hallarda almaq mümkündür:

- xarici daimi nümayəndəliklər ayrıca balansda əks olunmalıdır;

- vergi kreditinin həcmi Lüksemburqda ödəniləcək verginin həcmində artıq ola bilməz. Verginin kreditin həcmindən artıq olan hissəsi xərclərə aid edilməlidir;

- vergi krediti mənfəət vergisi üzrə (korporasiyalardan mənfəət) verilir. Digər vergilər üzrə kreditlər nəzərdə tutulmur;

- vergi krediti hər bir ölkə üzrə ayrıca müəyyən edilir;

- 1991-ci ilin yanvar ayından sonra xarici nümayəndəliklərin itkiləri həmin ölkədə alınmış mənfəət hesabına ödənilə bilər;

- ikiqat vergitutmanın aradan qaldırılması ilə əlaqədar müqavilənin olduğu bir şəraitdə xaricdə alınmış mənfəət vergiyə cəlb olunmur.

Xarici aktivlərdən (dividendlər, borclar, kreditlərə və istiqrazlara görə faizlər) əldə edilən gəlirin vergiyə cəlb edilməsi zamanı vergi ödəyicisi «qlobal üsul» adlanan üsuldan istifadə edə bilər. Bu üsulun mahiyyəti ondan ibarətdir ki, xaricdə alınmış gəlir və bu gəlirə görə xaricdə vergiyə cəlb edilməyən hissə toplanır. Bu üsul yalnız xarici investorlardan alınmış gəlirlərə tətbiq olunur. Bununla belə vergi ödəyicisi vergi kreditini xaricdən ödənilmiş vergi həcmində ala bilər. Lakin kreditin həcmi 25% dərəcəsi ilə ödənilən vergidən artıq ola bilməz. Bu limitdən artıq olan məbləğ xərclərə aid edilə bilər. Bundan başqa, kreditin ümumi həcmi Lüksemburqda ödənilən gəlir vergisinin 20%-i həcmində məhdudlaşdırılır. 

Vergiyə cəlb edilmiş kompaniyaların səhmlərinin satışı nəticəsində yaranmış kapital artımı vergidən azad edilir (həm rezidentlər və həm də qeyri-rezidentlər). Bu güzəşt o halda tətbiq edilir ki, kompaniya səhmlərin 25%-nə sahib olsun və ya onların dəyəri 250 milyon Lüksemburq frankından az olmasın, səhmlər isə kompaniyaya minimum 12 aylıq dövr ərzində məxsus olmuş olsun. 

Əgər reallaşdırılmış kapital artımı təbii fəlakət, müflliləşdirmə və s. kimi hallar nəticəsində alınıbsa, bu vəsaitlərin yenidən investisiyalara yönəldilməsi zamanı vergi tutulmur. Analoji güzəştlər istehsalın profilinin dəyişdirilməsi, Lüksemburqda qeydiyyatda olan gəmilərin dəyişdirilməsi zamanı də verilə bilər.

Rezident kompaniyanın yenidən təşkili üzrə aparılan bütün əmə​liyyatlar, əgər onların vəsaitləri və öhdəlikləri yeni yaradılmış kompa​niyanın balansına keçərsə o vergidən azaddır.

Bütövlükdə, kompaniyanın fəaliyyətinə aid edilən bütün xərclər (vergi tutulan gəlirlərə aid edilən xərclər istisna olmaqla) maya dəyərinə aid edilir. 

Xərclərin baza tərkibinə aiddir: dərəcəsindən asılı olmayaraq kreditlərə görə faizlər; fəhlə və qulluqçuların əməkhaqqı; sığorta ödənişləri və icbari sığortaya ödənişlər; pensiya fonduna ödənişlər; icarə ödənişləri; xaricdə ödənilən və ona görə vergi krediti olmayan vergi; Lüksemburq bələdiyyə vergisi, daşınmaz əmlaka görə vergi və digər oxşar yığımlar; ezamiyyə və nümayəndəlik xərcləri; kompaniyanın yaradılmasına, ETLKİ çəkilən xərclər; 0,3%-dən 1,8%-dək olan dərəcələrlə şübhəli borclar üzrə ehtiyat (yalnız banklar üzrə); royalti.

Maya dəyərinə aid edilmir:

- korporativ vergi, əlavə dəyər vergisi;

- direktorla şurası üzvlərinin mükafatlandırılması;

- xeyriyyə haqları (müəyyən məbləğdən başqa).

Əsas təsərrüfat fəaliyyətindən yaranmış itkilər maya dəyərinə və ya gələcək dövrün xərclərinə aid edilə bilər.

Hesablanmış vergilərə əlavə olaraq işsizliyə yardım fonduna 4% dərəcəsi ilə vergi tətbiq edilir. Maksimal dərəcə 34,32%-dir.

Rezident kompaniya aşağıdakı dərəcələrlə mənfəət vergisinə cəlb edilir:

	Gəlirin məbləği, Lüksemburq frankı
	Verginin dərəcəsi

	400000 – dək olduqda
	20%

	400000 - 600000 – dək olduqda 
	8000 + 400000-dən artıq olan 

məbləğin 50%-i

	600000 - 1000000 – dək olduqda
	180000 + 600000-dən artıq olan məbləğin 30%-i

	1000000 - 1313000 – dək olduqda
	300000 + 1000000-dən artıq olan məbləğin 42,6%-i

	1313000 – dən yuxarı olduqda
	43338 + 1313000 – dən artıq olan məbləğin 33%-i 


Kooperasiya vergisi ödəyən kompaniyanın səhmdarları onu kompensasiya edən vergi kreditini ala bilmirlər. Bundan başqa, mənbədən tutulan dividendlərin ödənilməsinə görə 15% dərəcəsi ilə cari vergi ödənişinə cəlb olunurlar. Bu ödəniş fərdi gəlir vergisinin ödənilməsi zamanı həyata keçirilə bilər.

Vergi bəyannamələri hesabat dövründən sonrakı may ayının 31-dən gec olmayaraq təqdim edilməlidir. Vergi ödəyicisinin xahişi ilə vergi orqanı ona möhlət verə bilər.

Vergilər vergi müfəttişinin qiymətləndirilməsi əsasında nəzərdə tutulan mənfəətin həcmindən asılı olaraq hissələrlə hər rüb ödənilir. Əgər ödəniş vaxtında daxil olmazsa onun məbləğinin 1%-i həcmində hər ay cərimə tutulur. İddia dövrü 5 ildir. Müddət, vergi ödəyicisi bəyannaməni düzgün və ya tam rəsmiləşdirilmədiyi  halda 10 ilədək uzadıla bilər.

Vergi ödəyicisi yazılı şəkildə vergi müfəttişi tərəfindən verginin həcmini protest edə bilər. Vergi orqanının rəhbəri bunun əsasında hesablanmış vergini yenidən hesablaya bilər. Vergi orqanının rəhbərinin qərarına qarşı vergi ödəyicisi Dövlət Şurasına apelyasiya şikayəti verə bilər. Heç bir halda, nə müraciət, nə də appelyasiya vergi öhdəliyini dayandıra bilməz. 

Cari vergi ödənişləri tətbiq olunur:

- dividendlər və ya səhmlərdən alınan digər gəlirlər (istiqraz paylarına sahib olunması nəticəsində alınan mənfəət də daxil olmaqla);

- imtiyazlı səhmlərdən alınan gəlirlər;

- rezidentlərin ödədiyi royalti.

Əgər vergi ödəyicisi Lüksemburqun holdinq kompaniyasıdırsa və ya rezident kompaniya Avropa Birliyinin hər hansı bir ölkəsinin rezidentinin səhm kapitalının 10%-dən çoxuna malikdirsə və ya alınmış səhmlərin məbləği 50 milyon Lüksemburq frankını təşkil edirsə, dividendlərdən vergi tutulmur.

Avans vergilər istiqrazlardan, veksellərdən və digər oxşar öhdəliklərdən tutulmur. Avans verginin dərəcəsi dividendlərə görə mən​bədən 15%, royaltidən 10-12% təşkil edir. Royaltiyə görə verginin qeyri-rezidentlər ödəyir. Bundan başqa, vergi administrasiyası qeyri-rezidentin Lüksemburqda əldə edilən bütün gəlirlərindən vergi tuta bilər. 

Korporasiyalar həmçinin bələdiyyələrə gəlir vergisi ödəyirlər. Dərəcə ölkə ərazisində diferensiallaşdırılmışdır. Maksimal dərəcə 10%-dir. Bələdiyyə vergisi korporasiyanın hesablanmış dövlət gəlir vergisi ödə​nildikdən sonra yaranmış xalis gəlirdən tutulur.

Lüksemburqun rezident fiziki şəxsləri bütün mənbələrdən aldıqları gəlirlərə görə gəlir vergisinə cəlb olunurlar. Qeyri-rezidentlər yalnız Lük​semburq mənbəsindən əldə etdikləri gəlirə görə vergi ödəyirlər. Ər və arvadın gəlirləri vergitutma bazası müəyyən edilərkən toplanır. 1991-ci ildən işləyən ər və arvad cütlüyü üçün xalis vergi tutulan gəlirə 0–50% dərəcəsi həddində  güzəşt tətbiq edilmişdir. Bundan başqa hesablanmış gəlir vergisinə 2,5%  dərəcəsi ilə əlavə vergi tətbiq edilir.

İşə götürən cədvələ əsasən işçinin mənbədən əməkhaqqına görə gəlir vergisi hesablayır. Bu zaman uşaqlara görə çıxılmalar və standart xərclər nəzərə alınır. Bundan başqa, müəyyən qədər spesifik xərclər xalis vergi tutulan gəlirdən çıxıla bilər:

- bütün ödənilmiş sosial sığortaya haqları;

-  sığorta mükafatları (müəyyən şəraitdə və məhdud məbləğdə);

- xeyriyyə fondlarına ianələr (müəyyən şəraitdə və məhdud məbləğdə);

- Lüksemburqun rezident kompaniyalarının səhmləri (himayədə olanların sayından asılı olaraq arta bilər);

- Lüksemburqda təşkil edilmiş bankların xarici idarəetmə heyəti üçün xüsusi xərclər.

Bələdiyyə vergilərinə əlavə olaraq, korporasiyalara tətbiq olunan vergilərə analoji olaraq, fiziki şəxslərin ticarətdən əldə etdiyi  gəlirlərə, ticarətdən xalis xüsusi kapitalına və torpaq mülkiyyətinə vergilər tətbiq edilir. Bu halda ticarətdən əldə edilən gəlir üçün 900000 Lüksemburq frankı və xalis xüsusi kapitala görə 2500000 Lüksemburq frankı vergidən azaddır.

Rezident fiziki şəxslər bəyan edilmiş xalis mülkiyyəti əsasında ildə 0,5% dərəcəsi ilə əmlak vergisi ödəyirlər. Əmlak vergisinin tutulması məqsədilə daşınmaz əmlak qiymətləndirilir. Bununla belə müəyyən azadolmalar da nəzərdə tutulur: 100000 Lüksemburq frankı fiziki şəxsə, 100000 Lüksemburq frankı həyat yoldaşına və 100000 Lüksemburq frankı himayədə olan hər bir şəxsə.

Bank hesablarında və digər depozit əmanətlərdə, həmçinin fond birja​larında kotirovkalar zamanı əldə edilən pul vəsaitlərinin 400000 Lüksemburq frankı həcmində güzəşt tətbiq edilir.   

Əlavə dəyər vergisinin standart dərəcəsi 15%-dir. Professional xid​mətlərə 12%, qaz və elektrik enerjisi ilə təminata 6%, ərzaq məhsullarına, qəzetlərə, kitablara, mehmanxana xidmətlərinə və sərnişin nəqliyyatı xidmətlərinə 3% əlavə dəyər vergisi tətbiq edilir. Bank, sığorta və maliyyə xidmətləri, təhsil, səhiyyə, kommersiya fəaliyyətinin ayrı-ayrı növləri əlavə dəyər vergisindən azaddırlar.

Birbaşa qohumluq nəticəsində verilən mirasa və hədiyyələrə 6-19,2%, digərlərinə 9-48% vergi tətbiq edilir.

XII FƏSİL. BALTİKYANI DÖVLƏTLƏRİN VERGİ 
SİSTEMLƏRİNİN XÜSUSİYYƏTLƏRİ

12.1. Latviyanın vergi sistemi

Ərazisi -                               64589 kv km.

Əhalisi -                               2,3 mln.  nəfər

ÜDM   -                               43,0 mlrd. dollar;

Adambaşına düşən ÜDM  - 19046 dollar.

Latviya – Qərbi Avropa ölkələri ilə öz iqtisadi əlaqələrini quran, müxtəlif siyasi və iqtisadi təşkilatlara inteqrasiya olan ölkədir.

Müəssisələrin gəlir vergisinin ödəyiciləri aşağıdakılardır:

- səhmdar təşkilatlar və məhdud məsuliyyətli cəmiyyətlər;

- dini təşkilatlar;

- dövlət və yerli hakimiyyət orqanları tərəfində subsidiyalaşdırılan və öz təsərrüfat fəaliyyətindən gəlir əldə edən təşkilatlar.

Mənfəət Latviyanın iqtisadi qanunvericiliyinə uyğun olaraq müəyyən edilir.

Kompaniyanın birbaşa fəaliyyəti ilə olan xərclər vergi tutulan zaman nəzərə alınır. 

Aşağıdakılar vergitutma bazasına aid edilmir:

- kompaniyanın birbaşa fəaliyyətinə aid edilməyən xərclər;

- cərimələr;

- 40%-dək nümayəndəlik xərcləri;

- 25%-dək avtonəqliyyat xərcləri (xüsusi avtonəqliyyat vasitələrindən başqa). Vergitutma məqsədləri üçün ehtiyatların qiymətləndirilməsi üçün iki ən aşağı olan qiymət tətbiq edilir: ehtiyatların tədarük dəyəri və ehtiyatların vergi ilinin sonuna bazar qiyməti.     

Vergitutma məqsədləri üçün təsərrüfat fəaliyyətində istifadə edilən aktivlər beş kateqoriyaya bölünür. Bu aktivlərə aşağıdakı amortizasiya normaları tətbiq edilir:

	Aktivin növü
	Dərəcə, %

	1. Tikililər və zavodlar
	10

	2. Dəmir yolu avadanlıqları, dəniz və çay gəmiləri, ticarətin texniki avadanlıqları, enerji avadanlıqları
	20

	3. Kompyuterlər, informasiya sistemləri, proqramm təminatı
	70

	4. Sair uzunmüddətli maddi aktivlər
	40

	5. Təbii sərvətlərin istismarı üçün istifadə olunan aktivlər
	15


Konsessiyanın (ölkə daxilində sənaye müəssisələri təşkil etmək, mədən çıxarmaq və s. üçün dövlət tərəfindən ayrı-ayrı şəxslərə, şirkətlərə və ya başqa dövlətə verilən hüquq, imtiyaz) dəyəri xətti üsul ilə 10 il ərzində, patentlər, lisenziyalar, ticarət markaları 5 il ərzində silinir.

Zərər, kompaniyanın idarə edilməsi prosesi dəyişməzsə, sonrakı 5 ilə keçirilə bilər. Zərərin əvvəlki illərə keçirilməsi qadağandır.

Müəssisə və təşkilatların gəlirlərinə verginin dərəcəsi 25% təşkil edir. 

Vergi dövrü 12 aydır. Adətən vergi dövrü təqvim ili ilə üst-üstə düşür, lakin bu heç də zəruri deyil. Kompaniyalar öz gəlirlərinin elan etməli və vergi ilinin qurtarmasından sonrakı 4 ay ərzində balansı təqdim etməli, vergi borcu yarandığı təqdirdə 15 gün ərzində yaranmış borcu ödəməlidir.

Kompaniyalar hər ayın 15-dək aylıq avans vergi ödənişlərini etmə​lidirlər. Yanvardan aprelədək – istehlak qiyməti indeksi nəzərə alınmaqla cari ilədək olan 2 illik dövr ərzində ödənilmiş verginin 1/12 hissəsini, maydan dekabradək isə əvvəlki vergi ilində ödənilmiş verginin 1/8 hissəsini ödəməlidirlər.

Əlavə dəyər vergisi Latviyanın ərazisində həyata keçirilən əməliy​yatlara görə ödənilir. Əgər malların və xidmətlərin vergi tutulan dövriy​yəsinin həcmi 12 aylıq dövr ərzində 10000 latı keçərsə vergi ödəyicisi ƏDV məqsədləri üçün qeydiyyata düşməlidirlər. Əməliyyatlara mallarla, xidmətlərlə həyata keçirilən, idxal və şəxsi istehlak əməliyyatları daxildir. İdxalın bir hissəsi və bəzi əməliyyatlar ƏDV-dən azaddır. Ölkənin Nazirlər Kabinetinin qərarı ilə standart 18%-li dərəcə tətbiq edilmişdir və bunun nəticəsində Latviyada mal və xidmətlərə görə azadolmalar ləğv edilmişdi. Bu da Latviyada tətbiq edilən əlavə dəyər vergisinin Avropa Birliyinin Altıncı Direktivinə uyğunlaşdırılmasına imkan vermişdir.

Vergi ödəyiciləri gəlir vergisini ödəyirlər. Bu vergi aşağıdakı formalarda ödənilir:

- əməkhaqqı ödənilərkən «mənbədən» vergi;

- lisenziya ödənişləri;

- sahibkarlıq fəaliyyətindən gəlirlərə dörə vergi;

- mülkiyyətdən və müxtəlif mənbələrdən gəlirlərə görə vergi. 

Fiziki şəxslər rezident (yaşayış yeri Latviya, və ya şəxs Latviyada 183 gün və ondan çox olarsa, və ya o Latviyanın vətəndaşıdır və hökumətin tapşırığı ilə xarici ölkədə işləyir) və qeyri-rezident fiziki şəxslərə bölünür. Əməkdaşlıq çərçivəsində əldə edilən gəlirin vergiyə cəlb edilməsi həmin gəlirin əməkdaşlar arasında bölgüsündən sonra həyata keçirilir.

Vergitutma bazası gəlirin əldə edilməsi ilə bağlı icazə verilən xərclər çıxılmaqla müəyyən edilir. Vergi tutulan zaman aşağıdakılar nəzərə alın​mır: sığorta ödənişləri, miras, fiziki şəxslər tərəfindən verilən hədiyyələr (müəssisələr tərəfindən verilən hədiyyələr vergiyə cəlb olunur), uşaqların saxlanması üçün çəkilən xərclər, hökumət tərəfindən müəyyənləşdirilmiş məbləğdə digər ödənişlər.

Əmək fəaliyyətindən əldə edilən gəlirlərə əməkhaqqı, işçinin xeyrinə həyata keçirilən ödənişlər, bazar qiyməti ilə hesablanmış natural ödənişlər aiddir. Bütün pensiya ödənişləri vergitutma bazasına daxil edilir. Gəlir əldə edilməsi ilə əlaqədar çəkilən xərclərin gəlirdən çıxılmasına icazə verilir. Sığorta haqlarının gəlirdən çıxılmasına icazə verilmir. Xeyriyyə ianələri məhdudiyyətlərlə çıxılır.

Verginin dərəcəsi 25%-dir. Vergi dövrü təqvim ilidir.

Vergi bəyannaməsi hesabat dövründən sonrakı ilin aprelin 1-dək vergi orqanlarına təqdim edilməlidir. Sahibkarlar gəlir vergisini Dövlət Gəlirləri Xidmətinin müəyyən etdiyi qaydada hər rüb illik verginin 1/4 həcmində ödəməlidirlər.

Sərbəst fəaliyyət növü ilə məşğul olan əhali sosial sığorta fondlarına ödənişləri 32,59%, işçilər 9%, xarici işçilər və qeyri-rezidentlər 8,39% dərəcəsi ödəməlidirlər.

Vərəsəliyə və verilən hədiyyələrə görə vergi tutulmur.

Latviyada daşınmaz əmlak (torpaq və tikinti) vergisi əmlakın yer​ləşdiyi ərazi üzrə yerli büdcəyə ödənilir. İqtisadi fəaliyyət qanun​vericiliyinə əsasən qadağan olunan ərazilər, milli-mədəni, idman qur​ğu​larının, istirahət mərkəzlərinin yerləşdiyi ərazilər və yeni əkilmiş meşə plantasiyaları vergiyə cəlb olunmur. Yerli hakimiyyət orqanları ayrı-ayrı kateqoriyalı vergi ödəyiciləri üçün 25, 50 və 90% həddində vergi güzəştləri tətbiq edə bilər​lər. Əgər daşınmaz əmlak gəlir əldə edilməsi məqsədilə istifadə olu​nursa, o vergiyə cəlb edilir.

12.2. Litvanın vergi sistemi

Ərazisi -                               65200 kv km.

Əhalisi -                               3,3 mln.  nəfər

ÜDM   -                               48,2 mlrd. dollar;

Adambaşına düşən ÜDM  - 14273 dollar.

2001-ci ilin mart ayında Litva Hökumətinin Strateji Komitəsi respub​likanın yeni vergi sisteminin əsas müddəalarını qəbul etdi. Litvada vergi islahatlarının həyata keçirilməsinin əsas məqsədi  ölkənin iqtisadi artımını stimullaşdıra bilən, büdcəyə sabit vergi daxilolmalarını, vergi​tutmanı, vergi məbləğlərinin bölgüsündə ədalətliliyi və proporsionallığı, həmçinin milli vergi qanunvericiliyinin Avropa Birliyi normalarına uyğun​luğunu təmin edən müasir vergi sisteminin yaradılmasının elan edilməsi oldu. 

Litvada hökumət xərcləri ölkədə mövcud olan 18 vergi və yığımlar vasitəsilə maliyyələşdirilir. Bunlara aiddir: 

- hüquqi şəxslərdən vergi; 

- fiziki şəxslərin gəlir vergisi; 

- əlavə dəyər vergisi;

- yol vergisi;

- təbii ehtiyatlardan istifadəyə görə vergi;

- ətraf mühitin çirklənməsinə görə vergi;

- torpaq vergisi;

- dövlət torpaqlarının icarəsinə görə vergi;

- qeydiyyat yığımı;

- konsulluq yığımı;

- ticarət məntəqəsinə görə yığım;

- müəssisə və təşkilatların daşınmaz əmlakına görə vergi;

- gömrük yığımları;

- dövlət kapitalından istifadəyə görə faizlər;

- sosial sığorta haqları.

Milli büdcənin gəlirlərinin böyük bir hissəsini əlavə dəyər vergisi təşkil edir: 18% dərəcəli ƏDV büdcə gəlirinin 43%-ni təşkil edir. Bəzi mallar və xidmətlər, məsələn, banklar və digər maliyyə təşkilatları xid​mətləri; dərmanlar və tibb avadanlıqları; təhsil sferasının bəzi xidmətləri; qəzet və kitab nəşrləri və onların yayılması və s. ƏDV-dən azaddır. Kənd təsərrüfatı məhsullarına qeydiyyatdan keçmiş, 7 hektaradək torpağa mlik olan fermerlərə münasibətdə 6%-dək guzəştli vergi tətbiq edilə bilər. Yaşayış binalarının mərkəzi qızdırılmasına görə xidmətlərə 9% ƏDV tətbiq edilir. İdxal və ixrac edilən xidmətlərə 0 (sıfır) dərəcə tətbiq olunur.

Litvanın Avropa Birliyinə daxil olması ilə əlaqədar olaraq vergi sisteminin yeni layihəsi hazırlanır. Məsələn, hazırda Litvada ƏDV-nin dörd dərəcəsi tətbiq edilir, lakin Avropa Birliyinin normalarına əsasən ƏDV-nin iki dərəcəsi tətbiq edilə bilər. Qanun layihəsi mütləq vergi güzəştlərinin tətbiqini və mövcud olanların saxlanılmasını nəzərdə tutur.

 Litvanın hüquqi şəxsləri 24% dərəcəsi ilə mənfəət vergisinə cəlb olunurlar. Xarici müəssisələrin gəlirlərindən, həmçinin Litvanın məsləhət, marketinq və digər xidmət göstərən müəssisələrindən 15% vergi tutulur. Bu vergini həmçinin, əmtəə nişanlarından, lisenziyadan və firmaların adından istifadə hüquqlarına malik olan müəssisələr ödəyirlər. Litvanın inves​tisiyaya qoyulmuş müəssisələrinin mənfəəti vergidən azaddır. Sıfır tarifinin tətbiqi qaydası qanuna əlavə edilmiş aktlarda əks olunur. Buna görə də onların təfsir edilməsi və vergitutma bazasının müəyyən edilməsi çətinlik törədir. Qeyri-kommersiya hüquqi şəxslər 5% mənfəət vergisi ödəyirlər. Bu cür müəssisələrə vergi güzəştləri tətbiq olunmur. Kiçik müəssisələr qanunvericiliklə müəyyən edilmiş az miqdarda vergi ödəyirlər.  

Fiziki şəxslərin gəlir vergisi hüquqi şəxs statusu olmayan şəxslərə və müəssisələrə tətbiq edilir. Əsas iş yerində əldə edilən gəlirlər, vergiyə cəlb edilməyən minimum çıxıldıqdan sonra 33% dərəcəsi ilə vergiyə cəlb olunur. İkinci iş yerində işləyən şəxslərin gəlirlərinə proqressiv vergi dərəcəsi tətbiq edilir ki, bu verginin də maksimal dərəcəsi 35% təşkil edir. Müəlliflik fəaliyyətindən əldə edilən gəlirlərə görə vergi dərəcəsi 13%-ə bəra​bərdir. Xaricdən alınan gəlirlərə görə gəlir vergisi 20% təşkil edir. Hüquqi şəxs statusu olmayan müəssisələrə tətbiq edilən qaydalar hüquqi şəxs statusu olan müəssisələrə tətbiq edilən qaydalar kimidir. İnves​tisi​ya​ların vergiyə cəlb edilməsi, xarici vətəndaşlardan gəlir vergisi  və digər hallarda da eyni vergitutma mexanizmi tətbiq edilir. 


Litvada patent hüququ əldə edən fiziki şəxslərin gəlirlərinə bir​dəfəlik vergi tətbiq olunur. Patent alınması mümkün olan fəaliyyət növ​lə​rinin siyahısı qanunvericiliyə əlavə olunur. Bununla belə hökumət ver​gilərin orta, maksimal və minimal dərəcələrini müəyyənləşdirir, yerli idarəetmə orqanları da verginin konkret həcmini müəyyən edir.


Sosial sığorta haqları iki hissədən ibarətdir: işə götürənlər ümumi əməkhaqqı fondundan 28% sığorta haqqı ödəyirlər. Bundan başqa, işə götürənlər sağlamlığın sığortalanmasına görə də ümumi əməkhaqqı fon​dundan 3%, işləyənlər isə əməkhaqqından 3% haqq ödəyirlər. Sosial sığorta haqları əməkhaqqından, əməyə görə əlavələrdən, müqavilə əsasında alınan əməkhaqqından və digər ödənişlərdən ödənilir.


Bütün müəssisələr Zəmanət fonduna işçilərə ödənilmiş ümumi əməkhaqqı fondunun 0,2% həcmində ödəniş edirlər.  


Satışdan əldə edilən gəlirlərdən ödənilən yol vergisini müəssisə və təşkilatlar ödəyirlər. Yol vergisi faktiki olaraq dövriyyədən vergi kimidir. Vergi tarifləri müəssisənin fəaliyyət istiqamətindən asılı olaraq satışdan alınan gəlirin 0,1%-dən 1%-dək (sənaye, tikinti, nəqliyyat, təmir işləri və s. – 0,5%; ticarət və təchizat – 0,3%; dövlət qaz istismarı müəssisələri – 0,1%; banklar mənfəətdən – 1%) diferensiallaşdırılmışdır. Hazırda bu verginin bilavasitə yollardan istifadəyə görə vergi kimi tətbiq edilməsi istiqamətində islahatlar aparılır. 


Aksizlər aşağıdakı mallara tətbiq edilir: alkoqollu içkilər, tütün, yanacaq, yanacaq və sürtgü materialları, kofe, şokolad, kakao, bijuteriya, qızıl və gümüş məmulatları, bahalı minik avtomobilləri, erotika və zor tətbiq etmə elementləri olan nəşr məhsulları. 


Litvada idxal və ixraca rüsum tətbiq olunur. Bütün idxal məh​sul​larına rüsum tətbiq edilir. Rüsumsuz idxal məhsullarının kvotası müəyyən​ləşdirilmişdir. Bunlara cins heyvanlar, yem, taxıl, qənd və digər məhsullar aiddir. Litvada gömrük dəyərinin müəyyən edilməsi zamanı bəzi hallarda sövdələşmə dəyərindən də istifadə olunur ki, bu da Ümumdünya Ticarət Təşkilatının narazılığına, həmçinin sərbəst ticarət müqavilələri fəaliyyət göstərən tərəflərin fikir ayrılığına  səbəb olur. 


Dövlət təşkilatları tərəfindən göstərilən xidmətlərə görə qeydiyyat yığımı ödənilir. Onun həcmi bir çox hallarda göstərilən xidmətlərə çəkilən xərclərdən qat-qat artıq olur. Onun konkret həcmini qanunvericiliklə müəy​yən edilir. Qeydiyyat yığımı məqsədlidir, onu dövlət təşkilatları tərəfindən göstərilən xidmətlərdən istifadə edən hüquqi və fiziki şəxslər ödəyirlər. Konsulluq və diplomatik missiyalar tərəfindən yerinə yetirilən xidmətlərə görə konsulluq yığımı tutulur.


Daşınmaz əmlaka tətbiq edilən verginin illik dərəcəsi həmin əmlakın illik dəyərinin 1%-ni təşkil edir. Bu dərəcə tətbiq edilərkən köhnəlmə nəzərə alınır və yerli əmsallar tətbiq olunur. Daşınmaz əmlaka görə vergi bəyannaməsi hər il martın 1-dək təqdim edilir. Vergi əmlakın dəyərinə əsasən 25 gün ərzində hər rübdən sonrakı ayın, yəni aprel ayının 25-dək, iyul ayının 25-dək, oktyabr ayının 25-dək, yanvar ayının 25-dək ödənilir. Elmi, mədəni, xeyriyyə və qanunvericiliklə müəyyən edilmiş digər təşkilatlar bu vergidən azaddırlar. 


1 yanvar 1998-ci ildən etibarən əmlakın miras və hədiyyə kimi verilməsinə vergi tətbiq edilir. Bu vergi Litva ərazisində daşınan və daşınmaz əmlakın miras və ya hədiyyə kimi verilməsinə görə fiziki şəxslərə tətbiq olunur. Vergi tarifi aşağıdakı kimidir: əmlakın miras kimi verilməsi zamanı – 5% və ya 10% (əmlakın dəyərindən asılı olaraq), hədiyyə kimi bağışlandığı halda – 10%. Yaxın qohumlardan miras və hədiyyə kimi alınan əmlaka görə vergi tətbiq edilmir.


Torpaq vergisini mülkiyyətində xüsusi torpaq sahəsi olan şəxslər 1,5% dərəcəsi ilə ödəyirlər. Dövlət torpaqlarını icarəyə götürənlər torpağın dəyərindən asılı olmayaraq 6% dərəcəsi ilə vergi ödəyirlər. Torpağa görə icarə haqqı 1,5%-dən artıq deyil. Meşə torpaqları, ümumi istifadədə olan torpaqlar, həmçinin diplomatik və konsulluq müəssisələrinə aid olan tor​paqlar vergidən azaddır. Əhali müəyyən güzəştlərdən istifadə edirlər: təqaüdçülər, əlillər az ödəyirlər; yerli idarəetmə orqanı müəyyən kate​qori​yalı şəxsləri vergidən azad edilə bilər. Dövlət torpaqlarını icarəyə götürül​məsinə görə vergini həmin torpaqları icarəyə götürən şəxslər ödəyirlər. 


Dövlətin təbii ehtiyatlardan istifadəyə gərə vergini dövlət tərəfindən müəyyən edilmiş təbii ehtiyatların hasilatını həyata keçirən şəxslər ödəyirlər. Satış üçün nəzərdə tutulmayan tikinti materialları üçün xammal və su istisna təşkil edir. Vergi hasil edilən ehtiyatların həcmindən asılıdır. 


Ətraf mühitin çirklənməsinə görə vergini çirklənmə normasını keçmiş hüquqi və fiziki şəxslər ödəyirlər. Vergi dərəcəsi çirklənmənin tonuna görə müəyyən edilir. Vergi çirkab tullantılarının növündən və həc​mindən asılı olaraq müəyyən edilir. Tullantıların həcmindən asılı olaraq baza, artırılmış və ya azaldılmış dərəcələr tətbiq edilə bilər. Vergi avans ödə​nişi formasında üç və ya altı aydan bir 30 gün ərzində hər rübdən sonra 30 gün ərzində ödənilir. 


Ticarət məntəqəsinə görə vergini ticarətlə məşğul olan və ticarət məntəqəsi olan şəxslər ödəyirlər. Verginin həcmi həmin ticarət məntə​qə​sinin yerləşdiyi ərazidən və ölçüsündən asılıdır.


Ümumi vergilərdən başqa Litvada yerli idarəetmə orqanları tərə​findən müəyyən edilmiş küçədə ticarətə, vizual reklama, avtomobil daya​nacaqlarına görə və s. yerli yığımlar mövcuddur.


Litva ilə ikiqat vergiqoymanın aradan qaldırılması məqsədilə Belo​rusiya, Latviya, Estoniya, Azərbaycan, Çexiya, Niderland, Çin, Rusiya, Polşa, Norveç, Finlandiya, İsveç və digər ölkələrlə sazişlər imzalamışdır.  Litvanın tərəfdar çıxdığı beynəlxalq müqavilələrdə vergilər haqqında vergi qanunvericiliyi ilə və ona müvafiq olaraq qəbul edilmiş normativ hüquqi aktlarla nəzərdə tutulmuş müddəalardan fərqli müddəalar müəyyən edildikdə, həmin beynəlxalq müqavilələrin müddəaları tətbiq edilir. Bu müqavilələrin olmadığı təqdirdə Litva, bir qayda olaraq, birtərəfli qaydada xarici ölkədə ödənilmiş gəlir vergisinin bir hissəsini vergidən azad edir.

12.3. Estoniyanın vergi sistemi

Ərazisi -                               45226 kv km.

Əhalisi -                               1,4 mln.  nəfər

ÜDM   -                               19,3 mlrd. dollar;

Adambaşına düşən ÜDM  - 17695 dollar.

Estoniyanın vergi sistemi vergi aktları ilə tənzimlənən dövlət vergilərindən və inzibati ərazilərdə bələdiyyələr tərəfindən tutulan yerli vergilərdən ibarətdir.

Estoniyanın vergi qanunvericiliyi 1994-cü ildə qəbul olunmuşdur. Gəlir vergisi haqqında yeni qanun 2000-ci ilin yanvar ayının 1-dən qüvvəyə minmişdir. Sosial vergi haqqında yeni qanun 2001-ci ilin yanvar ayının 1-dən tətbiq edilir, Əlavə dəyər vergisi haqqında qanun isə 2004-cü ildən qüvvəyə minmişdir.


Estoniyanın hazırkı vergi sistemi, onun aşağı vergi dərəcələrini nəzərə alaraq dünyada liberal vergi rejimlərindən biridir. Gəlir vergisi haq​qın​dan qanuna əsasən şirkətlərin bölüşdürülməmiş mənfəəti investisiyaya yönəldildiyi halda bu gəlir  vergitutma obyekti hesab olunmur.    


Estoniyanın vergi qanunvericiliyinə əsasən dövlət vergilərinə aşağıdakı vergilər aid edilir:

· Fiziki şəxslərin gəlir vergisi;

· Korporativ gəlir vergisi; 

· Sosial vergi;

· Əlavə dəyər vergisi;

· Aksiz;

· Torpaq vergisi;

· Azart oyunlarından vergi;

· Ağır yüklü nəqliyyat vasitələrinə görə vergi;

· Gömrük yığımları.

Yerli vergilərə aid edilir:

· Satışdan vergi;

· Qayıq vergisi;

· Reklam və elanlara görə vergi;

· Yolların və küçələrin bağlanılmasına görə vergi;

· Mexaniki nəqliyyat vasitələrinə görə vergi;

· Heyvanların saxlanılmasına görə vergi;

· Əyləncə tamaşalarına görə vergi;

· Dayanacaq ödənişləri.


Qeyd etmək lazımdır ki, Estoniyada vergi ödəyicilərinin sayı fiziki şəxslər üzrə 508446 (o  cümlədən,  sahibkarlıq  fəaliyyəti  ilə  məşğul  olan​lar – 64713),  hüquqi  şəxslər  üzrə  isə 115312 (o cümlədən, ƏDV qey​diy​yatında olanlar – 60003) təşkil edir.

Fiziki şəxslərin  gəlir vergisi


Bir çox dövlətlərdən fərqli olaraq Estoniyada fiziki şəxslərin gəlirlərindən proporsional üsulla vergi tutulur, yəni gəlirlərin məbləğindən asılı olmayaraq vahid vergi dərəcəsi tətbiq edilir.  


Fiziki şəxslərin gəlir vergisinin əsas xüsusiyyətlərindən biri ondan ibarətdir ki, fiziki şəxslərin yerli banklara yerləşdirdikləri depozitlərdən əldə etdikləri faiz gəlirləri gəlir vergisindən azaddırlar. Qiymətli kağızlara görə dividentlər isə gəlir vergisinin vergitutma obyekti olduğundan fiziki şəxslər pullarının banka yerləşdirilməsində daha maraqlıdırlar, belə azad olma onlarda stimul yaradır.


Vergitutma bazası. Estoniya Respublikasının rezidentlərinin ümum​dünya gəlirləri gəlir vergisinin vergitutma bazasıdır. Vergi qanun​vericiliyinə əsasən fiziki şəxs Estoniya Respublikasının rezidenti hesab olunur, əgər:

·  Estoniyada daimi yaşayış yeri mövcuddursa, və ya 
·  istənilən 12 aylıq dövr ərzində 183 gün və ya ondan artıq Esto​niyada qalıbsa.  
Vergiyə cəlb edilən gəlirə əsasən aid edilir:

·  muzdlu işdən gəlir (maaş, əməkhaqqı, bonuslar və digər bu növ mükafatlar);
·  sahibkarlıq fəaliyyətindən gəlir;
·  faiz gəlirləri;
·  royalti;
·  ticarədən əldə olunan gəlirlər;
·  əmlakın dəyərinin artımından gəlir;
·  pensiyalar;
·  təqaüdlər (dövlət büdcəsindən maliyyələşən və ya müvafiq qanunlara əsasən ödənilən təqaüdlər istisna olmaqla);
·  alimentlər. 
  
Estoniya və ya xarici şirkətlərin mənfəətlərindən vergi tutulubsa, onlar tərəfindən fiziki şəxslərə ödənilən dividentlər vergiyə cəlb edilən gəlirə daxil edilmir.

Qeyri-rezident fiziki şəxslər Estoniya Respublikasının mənbələ​rindən əldə etdikləri aşağıdakı növ gəlirlərdən gəlir vergisi ödəyirlər:

· vergiyə cəlb edilən gəlirlərdən, o cümlədən Estoniyada göstərilən  muzdlu işdən və dövlət xidmətlərindən əldə olunan gəlirlərdən;

· sahibkarlıq fəaliyyətindən əldə olunan gəlirlərdən;

· qeyri-rezident hüquqi şəxslərdən alınan dividentlərdən, əgər onlar Estoniya şirkətlərinin səhmlərinin və ya səslərinin 15 faizindən azına sahibdirlərsə;

· bazar qiymətindən yüksək olan Estoniya mənbələrindən əldə olunan faiz gəlirlərindən;

· royaltidən;

· Estoniyada yerləşən əmlak və aktivlərin dəyərinin artımından əldə olunan  gəlirlərdən;

· Estoniya müəssisələri tərəfindən direktorlara ödənilən haqlardan;

· idmançıların və artistlərin göstərdikləri fəaliyyətlərdən əldə etdikləri gəlirlərindən;

· pensiyalardan;

· sığorta ödənişlərindən. 

Vergi dərəcələri.  1994-cü ildən 2004-cü ilədək gəlir vergisinin dərəcəsi 26 faiz təşkil edirdi, 2005-ci ildən vergi dərəcəsi 24 faizə, 2006-cı ildən 23 faizə, 2007-ci ildən 22 faizə, 2009-cu ildən isə 20 faizədək endirilmişdir. 

Estoniyada xidmət göstərən qeyri-rezident fiziki şəxslərə ödənilən royaltilərdən və  qeyri-rezident artist və idmançılara verilən ödənişlərdən 15 faiz,  pensiyalardan 10 faiz dərəcə ilə ödəmə mənbəyində vergi tutulur. 

Vergi agentləri muzdlu işlə bağlı gəlirlərdən 22 faiz ümumi dərəcə ilə ödəmə mənbəyində vergi tuturlar.

Azadolmalar. 2006-ci ildən başlayaraq, rezident fiziki şəxslər tərəfindən vergi ili ərzində əldə olunan  24000 Estoniya kronu (EEK) (2118 ABŞ dolları (USD)) (1USD = 11,33 EEK) gəlir vergisinin vergi tutulmayan məbləğidir. 

Vergi tutulmayan minimum məbləğin illər üzrə dəyişməsi:

· 2003-cü ildə 12000 kron (1059 USD);

· 2004-cü ildə 16800 kron (1482 USD);

· 2005-ci ildə 20400 kron (1800 USD) təşkil edirdi. 

36000 Estoniya kronu (3177 USD) məbləğindəki dövlət pensiyaları  gəlir vergisindən azaddır. Həmçinin öz biznesləri olan şəxslərin istehsal etdikləri kənd təsərrüfat mallarından 45000 kronadəkdan (3971 USD) olan gəlirlərindən gəlir vergisi tutulmur.  

Eyni zamanda, rezident fiziki şəxslərin aşağıdakı gəlirləri gəlir vergisindən azaddır:

·  qanunla azad edilən təqaüdlər;

·  güzəştlər;

·  ezamiyyə xərcləri;

·  şəxsi nəqliyyat vasitələrinin istifadəsinə görə verilən kompen​sasiyalar;

·  sığorta müqavilələri üzrə alınan sığorta və digər ödənişlər;

·  dövlət, yerli və ya sosial sığorta büdcələri tərəfindən ödənilən uşaq müavinəti və digər yardım və kompensasiyalar;

·  alınmış hədiyyə və miraslar;

·  əmlak islahatları zamanı geri alınmış aktivlərin təqdim edilmə​sindən əldə olunan gəlirlər;  

·  lotereya uduşları;

·  qanunla müəyyən edilən kompensasiyalar;

·  beynəlxalq mədəniyyət və elmi mükafat və prizlər.

Aşağıdakı şəxslərin gəlirləri fərdi gəlir vergisinin vergitutma bazasına aid edilmir:

· xarici diplomatik nümayəndələr;

· konsulluqlar;

· xüsusi və diplomatik missiyalar;

· beynəlxalq və hökumətlərarası təşkilatların nümayəndələri;

· əməkdaşlıq proqramları çərçivəsində Estoniyada rəsmi fəaliyyət göstərən təşkilatların əməkdaşları;


Yuxarıda qeyd edilən şəxslər əməkdaşlıq proqramları çərçivəsində, fəaliyyət göstərən təşkilatların əməkdaşları istisna olmaqla Estoniya Respublikasının Xarici İşlər Nazirliyində qeydiyyatdan keçməlidirlər.

Korporativ gəlir vergisi və sosial vergilər

2000-ci ilədək korporativ gəlir vergisinin dərəcəsi əldə edilən mənfəətin 26 faizini təşkil edirdi. 

· 2000-ci ildə  islahatların nəticəsi olaraq “Korporativ gəlir ver​gisi” haqqında yeni qanun qəbul edilərək 1 yanvar 2001-ci il tarixdən tətbiq edilməyə başlanmışdır. Bu qanuna əsasən şəxsi inkişaf üçün müəssisə tərəfindən investisiyaya yönəldilən mənfəət vergidən azad edilir. Yəni, rezident şirkətlərin və xarici şirkətlərin daimi nümayəndəliklərinin əldə etdikləri mənfəət deyil, bölüşdürdükləri mənfəət vergiyə cəlb edilir. 

Estoniya şirkətlərinin bütün investisiyaları, o cümlədən hər hansı xarici dövlətə qoyulan  investisiyalar vergidən azaddırlar.   


Estoniyanın Korporativ gəlir vergisi haqqında qanununda vergidən yayınma hallarını minimuma endirmək üçün 3 əsas üsul göstərilir: 

· Xarici şirkətə nəzarət (Controlled Foreign Corporation - CFC) qaydaları – rezidentlər onların nəzarətində olan offşor şirkətlərinin gəlir​lərindən vergiləri bəyan etməyə və ödəməyə görə məsuliyyət daşıyırlar;

· Transfert qiymətləri sxemlərinin istifadəsini minimuma endirən sərt qaydalar;

· Offşor şirkətlərinin göstərdiyi xidmətlərə görə ödənilən bütün ödənişlərdən 22% dərəcə ilə ödəmə mənbəyində vergilərin tutulması. 

Vergi dərəcələri. Mənfəətin bütün bölüşdürülən hissəsi korporativ gəlir vergisinin vergitutma obyektidir və belə bölüşdürülmüş mənfəətdən 22% dərəcəsi ilə vergi tutulur. 

Daimi nümayəndəlik tərəfindən aktivlərin baş idarəyə və ya digər qeyri-rezidentə köçürülməsi həmçinin bölüşdürülmüş mənfəət hesab olunur.
Bütün işə götürənlər əməkhaqqı fondundan sosial vergi ödəməyə məsuliyyət daşıyırlar. Burada sosial vergi maddi və ya qeyri-maddi şəkildə ödənilən əməkhaqqından ödənilir. Fərdi sahibkarlar bu vergini sahibkarlıq fəaliyyətindən əldə etdikləri gəlirlərindən ödəyirlər.

İşə götürənlərin və fərdi sahibkarların sosial vergini Sosial vergi haqqında qanunda göstərilən minimum məbləğdən aşağı ödəmək hüquqları yoxdur (2007-ci ildə sosial verginin  minimum aylıq həddi 2000 kron (təxminən 176 USD) müəyyən edilib).  

Sosial verginin ümumi dərəcəsi 33% təşkil edir, bəzi hallarda vergi tutulan məbləğdən 13 faiz dərəcə ilə vergi tutulur. 

Sosial verginin ümumi dərəcəsi aşağıdakı qaydada bölüşdürülür: 

a) 1-ci sütun üzrə:


b) 2-ci sütun  üzrə:


                 13 faiz                             16 faiz                            4 faiz                   

Əlavə dəyər vergisi və aksizlər

Əlavə dəyər vergisi haqqında qanun 01 may 2004-cü ildən tətbiq edilir. 2006-cı ildə Avropa Birliyi Şurasının 2006/112/EC saylı Direktivası əsasında bu qanuna əlavə və dəyişikliklər edilmişdir.

Bu qanuna əsasən, Estoniya Respublikasındakı sahibkarlıq fəaliyyəti ilə bağlı malların təqdim edilməsi, iş və xidmətlərin göstərilməsi, həmçinin iş və xidmətlərin Estoniyaya idxalı vergiyə cəlb edilən əməliyyatlar hesab edilirlər. Əgər, sahibkarlıq fəaliyyəti həyata keçirən şəxs malları Estoniyanın hüdudlarından kənarda təqdim edirsə və ya iş və xidmətlər göstərirsə bu əməliyyatlar vergidən azad olunan əməliyyatlar hesab olunur. Eyni zamanda, malların gömrük ərazisində və ya azad ticarət zonasında təqdim edilməsi vergi tutulmayan əməliyyatlara daxil edilir.

ƏDV haqqında qanununa əsasən qaz, elektrik enerjisi, istilik və soyuducu sistemlər və mal-qara ƏDV məqsədləri üçün vergiyə cəlb edilən mallar hesab olunur.   

Vergiyə cəlb edilən şəxs.  Estoniya Respublikasında sahibkarlıq fəa​liyyəti ilə məşğul olan və ƏDV ödəyicisi kimi qeydiyyatdan keçən şəxs vergiyə cəlb edilən şəxs hesab olunur. Vergiyə cəlb edilən şəxs təqdim etdiyi malların və ya göstərdiyi iş və ya xidmətlərin dəyərinə ƏDV əlavə et​məlidir, ƏDV hesablayıb ödəməli və tələb edilən qaydada müvafiq hesabat sənədlərini və hesab-fakturaları vergi orqanına təqdim etməlidir.

Vergi ili ərzində hüquqi və ya fiziki şəxsin dövriyyəsi 250000 krondan (təxminən 22065 USD) çox olduqda ƏDV məqsədləri üçün qey​diy​yatdan keçməyə məsuliyyət daşıyırlar.  Dövriyyələri 250000 krondan aşağı olan şəxslər ƏDV məqsədləri üçün könüllü qeydiyyatdan keçə bilərlər.  

 Vergi dərəcələri. ƏDV-nin standart dərəcəsi 18%-dir, bir sıra hallarda isə aşağı faizlə, yəni 5 və “0” faiz dərəcələri ilə vergi tutulur. 

Aşağıdakı mallara, işlərə və xidmətlərə görə 5% dərəcə ilə ƏDV  tutulur:

· kitablardan (təhsil üçün nəzərdə tutulan kitablar istisna olmaqla);
· tibb ləvazimatları, gigiyena məhsulları və Sosial rifahın yax​şılaşdırılması haqqında qanuna və Sosial İşlər Nazirliyinin qaydalarına mü​vafiq əmək qabiliyyətini itirmiş şəxslərin istifadə üçün nəzərdə tutulan tibbi avadanlıqlar və qurğular;
· sağlamlıq üçün təhlükəli olan iş və ya xidmətlər;
· dəfn mərasimi ilə bağlı xidmətlər;

· dövlət və ya yerli büdcələr hesabına təşkil edilən konsertlər və tamaşalar;

· qızdırıcı məhsulların (odun, daş kömür və sair) şəxsi istifadə üçün hüquqi şəxslərə, mənzil tikinti birliklərinə, mənzil birliklərinə, kilsələrə, xəs​tə​xanalara və ya büdcədən maliyyələşən hüquqi şəxslərə təqdim edilməsi;

· mehmanxana  xidmətləri;

· mütəmadi nəşrlər.  

Aşağıdakı mallara, işlərə və xidmətlərə görə “0” faiz dərəcə ilə ƏDV  tutulur:

· ixrac;

· Avropa Birliyi daxilindəki təqdim etmələr, yəni malların, işlərin və xidmətlərin Avropa Birliyinin bir üzvündən digərinə ixracı;

· beynəlxalq daşımalarda istifadə edilən qayıqlar və hava gəmiləri, belə qayıq və hava gəmilərinin istifadə etdikləri ehtiyat hissələr, ava​danlıqlar və yanacaq;

· beynəlxalq daşımalarda istifadə edilən qayıqların və hava gə​milərin göyərtəsindəki sərnişinlərə göstərilən xidmətlər, həmçinin qayıq və hava gəmilərinin istiqamətləri ilə bağlı göstərilən iş və xidmətlər;

· digər üzv dövlətin diplomatik nümayəndəliyinə, konsulluğuna, xüsusi missiya nümayəndəliyinə və ya beynəlxalq təşkilata malların gön​dərilməsi və ya daşınması üzrə xidmətlər;

· gömrük prosedurlarına müvafiq azad ticarət zonasının ərazisində olan mallar.  

ƏDV-dən azad olunan iş və xidmətlər:

· poçt xidmətləri;

· sağlamlıq xidmətləri;

· sosial xidmətlər;

· sığorta xidmətləri;

· uşaqların müdafiəsi ilə bağlı xidmətlər;

· xəstə, yaralı və ya əmək qabiliyyətini itirmiş şəxslərin daşınması;

· daşınmaz əmlakın təqdim edilməsi;

· daşınmaz əmlakın kirayə və icarəyə verilməsi. 

Tütün məmulatları. Alkoqol, tütün və yanacaq haqqında aksiz qanun​vericiliyinə əsasən Estoniyada istehsal edilən və ya Estoniyanın ərazisinə gətirilən tütün məmulatlarından (tütün, siqaret, siqar və sair) aksiz vergisi tutulur.

Tütün məmulatları aksiz markaları ilə markalanmadan satışına icazə verilmir. Eyni zamanda, siqarlar istisna olmaqla tütün məlumatlarının qablaşdırmadan açıq satmağa icazə verilmir.    


Azadolma və  güzəştlər. Avropa Birliyinə üzv olan dövlətlər ara​sında hərəkət edən hava gəmilərinin və ya nəqliyyat vasitələrinin göyər​tə​sində olan tütün məmulatları akszi vergisinin vergitutma obyektinə aid edilmir.   


Estoniyaya üçüncü dövlətlərdən gələn şəxslərin aşağıdakı miqdarda gətirdikləri tütün məmulatları vergidən azad edilir:

· siqaretlər – 200 ədəd;

· siqarlar – 50 ədəd;

· çəkilən bilən tütün 250 qram və 250 qramdan çox olmayan digər tütün. 


Estoniyaya Avropa Birliyi ölkələrindən gələn şəxslərin aşağıdakı miqdarda gətirdikləri tütün məmulatları vergidən azad edilir:

· siqaretlər – 800 ədəd;

· siqarlar – 200 ədəd;

· çəkilən bilən tütün 1 kiloqram. 

Tütün məmulatlarına görə aksiz dərəcələri (avro ilə)
	Tütün məmulatları (ədədlə)
	Aksiz dərəcəsi

01.01.2007
	Aksiz dərəcəsi

01.01.2008

	Siqaretlər
	Xüsusi dərəcə (1000 siqaret)
	17,58
	23,01

	
	Malların dəyərinə müvafiq (ad valorem) (pərakəndə satış qiymətindən faizlə)
	26 %
	28 %

	Siqarlar (1000 siqar)
	159,78
	159,78

	Çəkilə bilən tütün (kiloqram )
	20,45
	23,01


Alkoqol. Alkoqol, tütün və yanacaq haqqında  aksiz qanunverici​li​yinə əsasən Estoniyada istehsal edilən və ya Estoniyanın ərazisinə gətirilən çaxır, pivə, qıcqırdılmış içkilər və digər alkoqolu içkilər  aksiz vergisinin vergitutma obyektidir. 


10 krondan yuxarı olan və ya 0,2 litr qablara qablaşdırılan və tər​kibində etanol 225-dən çox olan içkilər aksiz markaları markalan​malıdırlar.  

Azadolma və  güzəştlər. İxrac olunan, tam və qismən denaturat​laş​dırılan, diplomatik nümayəndəlilərin və konsulluqların şəxsi istifadəsi üçün gətirilən və vergidən azad ərazidə (duty free) əldə edilən  alkoqolu içkilər ak​sizdən azad edilirlər. Eyni zamanda, tibbi, elmi araşdırmalar və ya kos​metik məhsulların istehsalı məqsədilə istifadə olunan xalis alkoqol aksizdən azaddır.      


Avropa Birliyinə üzv olan dövlətlər arasında hərəkət edən hava gəmilərinin və ya nəqliyyat vasitələrinin göyərtəsində olan alkoqollu içkilər aksiz vergisinin vergitutma obyektinə aid edilmir.   


Estoniyaya üçüncü dövlətlərdən gələn şəxslərin aşağıdakı miq​darda gətirdikləri alkoqolu içkilər vergidən azad edilir:

· spirtli içkilər – 1 litr;

· yarım fabrikantlar – 2 litr;

· çaxır – 2 litr;

· pivə – gömrük qaydalarına əsasən, vergidən azad ərazinin (duty free) qiymətləri həddində. Bütün mallara birlikdə vergidən azad ərazinin (duty free) gömrük qiyməti 175 Avro təşkil edir.   


Estoniyaya Avropa Birliyi ölkələrindən gələn şəxslərin aşağıdakı miqdarda gətirdikləri alkoqollu içkilər vergidən azad edilir:

· spirtli içkilər – 10 litr;

· yarım fabrikantlar – 20 litr;

· çaxır – 90 litr;

· pivə – 110 litr. 

Aksiz dərəcələri
	Alkoqol
	Miqdar
	01.01.2007
	01.01.2008

	Çaxır
	hektolitr
	(≤ 6 %): 21,79

(> 6 %): 66,47
	(≤ 6 %): 24,03

(> 6 %): 66,47

	Qıcqırdılmış içkilər
	hektolitr
	(≤ 6 %): 21,79

(> 6 %): 66,47
	(≤ 6 %): 24,03

(> 6 %): 66,47

	Pivə
	hektolitrdəki

1 % alkoqol
	3,71

(≤ 3000 hl): 1,85
	4,09

(≤ 3000 hl): 2,04

	Yarım fabrikantlar
	hektolitr
	107,37
	118,36

	Digər
	hektolitrdəki xalis alkoqol
	971,46
	1073,72


Akoqollu içkilərə görə aksiz dərəcələri Avro ilə göstərilib

Enerji daşıyıcılarının vergiyə cəlb edilməsi. Estoniya hal-hazırda Al​koqol, tütün və yanacaq haqqında aksiz qanunvericiliyi ilə birlikdə Avropa Birliyinin Enerci daşıyıcılarının vergiyə cəlb edilməsi Direktivi tətbiq edir. Bu direktivə (2004/74/EC) əsasən Estoniya enerji daşıyıcılarına bir sıra güzəştlər və azadolmalar tətbiq edilir. Eyni zamanda, bu direktivanı qəbul etməklə Estoniya enerji daşıyıcılara görə vergi dərəcələrini 01.01.2010-cu ilədək Avropa Birliyinin minimum vergi dərəcələrinə uyğun​laşdırmağa öhdəlik götürüb.

Vergi dərəcələri.   

	Enerji məhsulları
	Estoniyanın aksiz dərəcələri
	Avropa Birliyinin minimum vergi dərəcələri

	Etilləşdirilməmiş yanacaq (1000 litri)
	287 Avro
	359  Avro

	Qazoyl (1000 litri)
	245  Avro
	302  Avro  və 01.01.2010-cu ildən  330 Avro


	Enerji məhsulları
	Estoniyanın aksiz dərəcələri
	Avropa Birliyinin minimum vergi dərəcələri

	
	
	Sahibkarlıq
	Qeyri-sahibkarlıq

	Qazyol (yüngül qızdırıcı yanacaq)
	44 Avro/1000 litr
	21  Avro /1000 litr
	21  Avro /1000 litr

	Ağır yanacaq
	15 Avro/1000 kilo
	15  Avro /1000 kilo
	15  Avro /1000 kilo

	Kerosin
	302  Avro /1000 litr
	0
	0

	Təbii qaz
	-
	0,15  Avro
	0,3 Avro

	Kömür və koks
	0,3 Avro
	0,15  Avro
	0,3 Avro

	Elektrik
	-
	0,5  Avro / 1 saat meqavat
	1  Avro / 1 saat meqavat


Torpaq vergisi


Torpaq vergisi haqqında qanun 1 iyul 1993-cü ildə qəbul edil​mişdir. Bu qanuna əsasən  aşağıdakı torpaqlar istisna olmaqla, bütün tor​paqlardan vergi tutulur:

· iqtisadi fəaliyyətin həyata keçirilməsi qadağan edilən torpaqlar;

· xarici dövlətlərin diplomatik və konsulluq missiyalarının yerləş​diyi torpaqlar;

· qəbiristanlıqlar və kilsələrin  yerləşdiyi torpaqlar;

· xarici dövlət və ya beynəlxalq təşkilat tərəfindən istifadə edilən torpaqlar;

· hərbi qərargahlar tərəfindən istifadə edilən torpaqlar.

Vergi dərəcələri. Vergi tutulan dəyər torpaq vergisinin vergitutma bazasıdır. Bu dəyər “Torpaq dəyəri” haqqında qanunla müəyyən edilir. Torpaq vergisi vergi tutulan dəyərdən 0,1-2,5% dərəcələri ilə hesablanır. İqtisadi fəaliyyət qanunu ilə məhdud olan torpaqlardan 25,50 və 75% ilə vergi tutulur.  


Azadolma və güzəştlər. kənd təsərrüfatı mallarının istehsalı məq​sədilə becərilən torpaqların ümumi dəyərlərindən 0,1-2% dərəcə ilə vergi tutulur. Təqaüdçülər və Sovet hakimiyyətinin repressiyasına məruz qalan şəxslərin mülkiyyətində olan torpaqlardan vergi tutulmur (əgər onların şəhər ərazisindəki torpaqları 0,1 hektardan, şəhər kənarında isə  1 hektardan çox deyilsə).

Azart oyunlarından vergi


Azart oyunlarından vergi haqqında qanun 1 aprel 2002-ci ildə qüv​vəyə minmişdir. Bu qanuna əsasən qumar oyunlarının, totalizatorların, lote​re​yaların və mərc oyunlarının keçirilməsindən əldə olunan məbləğlərdən vergi tutulur. Eyni zamanda, oyun maşınlarından və oyun stollarından vergi tutulur.  

  
Azart oyunlarından verginin vergitutma bazası:

· qumar oyunları, totalizatorlar, lotereyalar və mərc oyunları ilə bağlı pul şəkilində ortaya qoyulan məbləğlər;

· azart oyunlarının təşkili ilə bağlı istifadə edilən oyun maşınlarından və oyun stollarından;

· Lotereya biletlərinin satışından əldə olunan məbləğlər. 


Vergi dərəcələri:

· oyun maşınlarında təşkil edilmiş oyunlara görə bir oyuna 7000 kron, oyun stollarında isə 20000 kron məbləğində vergi tutulur;

· mərclərdən -  5%;
· totalizatorlardan – 5%;
· oyun maşınlarında və oyun stollarında təşkil edilməyən şans oyunlarından – 18%;
· lotereyalardan -10-18%.
Ağır yüklü nəqliyyat vasitələrinə görə vergi

Ağır yüklü nəqliyyat vasitələrinə görə vergi haqqında qanun 1 yanvar 2004-cü ildən tətbiq edilir. Bu qanuna əsasən, aşağıdakı yük daşıyan nəqliyyat vasitələri vergi ödəyiciləri hesab olunurlar:

· yük tutma və yük qaldırma qabiliyyəti maksimum 12 tondan aşağı olmayan yük maşınları;

· yük tutma və yük qaldırma qabiliyyəti maksimum 12 tondan aşağı olmayan avtomobil qatarları və  treylerlər. 

 
Azadolmalar. Müdafiə orqanlarının, Milli təhlükəsizlik orqanlarının, Sərhəd orqanlarının, polis orqanlarının istifadə etdikləri, həmçinin dövlət və yerli agentliklərinin yanğın xidmətlərində istifadə etdikləri ağır yüklü nəqliyyat vasitələri vergidən azaddırlar. 


Vergi dərəcələri. Ağır yüklü nəqliyyat vasitələrinə görə vergi yük maşınlarının və avtomobil qatarların və  treylerlərin oxuna düşən yükün ağırlığı ilə və oxların sayına müvafiq hesablanır. Burada, yükün ağırlı​ğın​dan və oxların sayından asılı olaraq hər bir kiloqram yükə görə vergi 125 krondan 2425 kronadək dəyişir. 

XIII FƏSİL. MÜXTƏLİF XARİCİ ÖLKƏLƏRİN 
VERGİ SİSTEMLƏRİ

13.1. Sinqapurun vergi sistemi

Ümumi məlumat

Ərazisi -                               693 kv km.

Əhalisi -                               4,9 mln.  nəfər

ÜDM   -                               162,0 mlrd. dollar;

Adambaşına düşən ÜDM  - 51649 dollar.

Sinqapurun Gəlir vergisi idarəsi 1947-ci ildə həmin il qəbul edilmiş Gəlir vergisi Qanununun həyata keçirilməsi məqsədilə yaradılmışdır.

Vergilərin yığılması faktiki olaraq yalnız 1948-ci ildə başlamışdır. İlk vergi ilində 40000 yaxın şəxsi vergi bəyannaməsi və 1000 yaxın korporativ vergi bəyannaməsi qəbul edilmişdir. 1 yanvar 1948-ci il tarixdən 31 dekabr 1949-cu il tarixədək olan dövrdə yığılmış vergilərin ümumi məbləği  33,2 milyon $ təşkil etmişdir. 

1959-cu ildə əldə edilmiş özünüidarəetmədən sonra, 1960-cı ildə Daxili Gəlirlər Departamenti (DGD) yaradılmış və müxtəlif gəlirlərin yığıl​masını və inzibatçılığını həyata keçirən bir sıra agentliklər birləş​dirilmişdir.

1965-ci ildə Sinqapur müstəqillik əldə etdikdə, Gəlir vergisi Qanu​nuna əhəmiyyətli dəyişikliklər edilmiş və o, 1 yanvar 1966-cı il tarixdən qüvvəyə minmişdir.

1970-ci ildə Departamentin səlahiyyətlərinə aid edilən Qanunların sayı 12-yə çatmış, həmin il ilk yerli Komissioner təyin edilmişdir.

1970-ci illərdən başlayaraq işçi heyətinin treninqinə əhəmiyyətli resurslar ayrılmışdır. 1972-ci ildə daşınmaz əmlakdan gəlir vergisinin bəyan edilməsi və yığılması kompyuterləşdirilmişdir.

Daxili Gəlirlər Departamentinin daim genişlənən rolu, həmçinin, vergi ödəyicilərinin sayının sürətlə artması işçi heyətinin ciddi çatış​maz​lığına gətirib çıxarmışdır. Hesablanmış, lakin yığılmamış vergilər üzrə külli miqdarda borc yaranmışdır. Bundan başqa, Daxili Gəlirlər Depar​ta​mentinin işçi heyətinə öz xüsusi təhsilinə və bacarığına görə fərdi sektorda tələbat yaranmışdır. Bu problemlərin həll edilməsi üçün Daxili Gəlirlər Depar​ta​mentinə yeni idarəetmə lazım idi.

1 sentyabr 1992-ci il tarixində qanunvericiliklə müəyyən edilmiş Maliyyə Nazirliyi yanında idarəetmə orqanı kimi Sinqapur Daxili Gəlirlər İdarəsi (Inland Revenue Authority of Singapore (İRAS)) yaradılmışdır. Bu dəyişikliklə, bundan əvvəl Daxili Gəlirlər Departamentinin həyata keçirdiyi funksiyaları icra etmək məqsədilə, IRAS Sinqapur Daxili Gəlirlər İdarəsi haqqında Qanunla qeydiyyata alınmışdır.

İRAS vergilər hesablanması, yığılması və məcburi alınması üçün dövlətin agenti kimi fəaliyyət göstərir. 

Sinqapurda hökumətin büdcə siyasətinin uzunmüddətli məqsədləri aşağıdakılardır:

· daimi, inflyasiyasız iqtisadi inkişafın dəstəklənməsi və yardımın göstərilməsi;

· şəxsi sektor üçün insan və maliyyə resurslarının artırılması məq​sədilə, ictimai sektorun payının artmasına yol verməmək;

· balanslaşdırılmış büdcəni təmin etmək, yəni əsas fəaliyyətdən gələn gəlirdən ümumi cari xərclərin və inkişaf xərclərinin maliy​yələş​dirilməsi, və

· uzunmüddətli nəticələr verən sahələrdə dövlət xərclərinin cəmləşdirilməsi, məsələn, təhsil, səhiyyə, infrastruktur, ətraf mühitin qorun​ması proqramları, yaşayış tikintisi.

Vergi siyasəti. Vergi siyasəti fiskal siyasətin ayrılmaz hissəsidir. Sinqapurun vergi siyasətinin əsas məqsədi aşağıdakılardır:

· Gəlirlərin artırılması. 

Bu vergi siyasətinin ənənəvi məqsədidir. Vergi daxilolmaları hökumətin fəaliyyətinin maliyyələşdirilməsi üçün mühüm mənbədir.

· İqtisadi və sosial məqsədlərin stimullaşdırılması.

Vergilər arzu edilən sosial və iqtisadi məqsədlərə dair hərəkətlərə təsir göstərmək məqsədləri üçün istifadə edilir. 

Sinqapurun vergi siyasətinin əsas prinsipi – həm şirkətlər, həm də fiziki şəxslər üçün vergi dərəcələrinin aşağı səviyyədə saxlanılmasıdır. 

13.1.1. Korporativ gəlir vergisi

Gəlir vergisi Sinqapurdan əldə edilmiş və ya toplanmış gəlirlərdən və ya Sinqapurdan kənarda əldə edilmiş aşağıdakı gəlirlərə münasibətdə tutulur:

· ticarət və ya biznes fəaliyyətindən əldə edilmiş gəlir və ya mənfəət;

· dividend, faiz və güzəştlər;

· xərclər və illik gəlirlər;

· icarə haqqı, royalti, mükafat və əmlakla bağlı digər gəlirlər;

· yuxarıda göstərilməyən, gəlir xarakterli hər hansı digər gəlir və mənfəət.

Şirkətə mərkəzi idarəçilik və nəzarət Sinqapurda həyata keçirilirsə həmin şirkət Sinqapurun rezidenti hesab edilir. Sinqapurda fəaliyyət göstərən qeyri-rezident şirkətlər Sinqapur mənbəli gəlirlərinə və Sinqapurda əldə etdikləri xarici mənbəli gəlirlərinə münasibətdə (bu gəlirlər Sinqapurda yaranmış daimi müəssisələrlə əlaqəlidirsə) vergiyə cəlb olunurlar. 

Filial və ya Sinqapurda yerləşən müəssisə olmasından asılı olmayaraq gəlir vergisindən azadolma mövcud deyildir. Ümumiyyətlə, filial qeyri-rezident kimi nəzərdə tutulur və rezident şirkətdə olduğu qaydada vergiyə cəlb olunur və istisna olaraq qeyri-rezident şirkətə Sinqapur və digər ölkələr arasında imzalanmış ikiqat vergitutmanın aradan qaldırılması haqqında saziş tətbiq edilmir. Belə müəssisələr vergi ödənildikdən sonra öz mənfəətlərini  ödənişsiz Sinqapura qaytara bilərlər.

Qeydiyyat tələbləri. Hesabat dövrü başa çatdıqdan sonra 3 ay müddətində şirkət Nəzarətçiyə vergiyə cəlb olunan gəlirləri haqqında he​sabatı təqdim etməyə borcludur. Əgər şirkət hesabat ilinə münasibətdə vergiyə cəlb olunmalıdırsa və həmin hesabat ilinin 31 mart tarixinədək bəyannamə təqdim etməyibsə o, Nəzarətçini həmin hesabat ilinin 14 aprel tarixindən vergiyə cəlb olunması haqqında məlumatlandırmalıdır. 

Son illər ərzində korporativ gəlir vergisinin dərəcəsi aşağıdakı kimi olmuşdur:

	Tətbiq edilir
	Vergi dərəcəsi

	1994-cü ildən
	27%

	1997-ci ildən
	26%

	2001-ci ildən
	25,5%

	2002-ci ildən
	24,5%

	2003-cü ildən
	22%

	2005-ci ildən
	20%


Cədvəl 13.1

Gəlir qrupları üzrə vergiyə cəlb edilməli olan 
şirkətlər (2004/05 maliyyə ili)
	Cəlb edilən gəlir qrupu
	Şirkətlərin

sayı
	Cəlb edilməli gəlir

(min S $*)
	 Vergi məbləği

(min S $)

	10 000 və daha az
	9 422
	27 850,0
	6 087,0

	10 001 – 20 000
	2 834
	41 264,0
	9 000,0

	20 001 – 30 000
	1 976
	48 750,0
	10 617,0

	30 001 – 40 000
	1 449
	50 614,0
	11 015,0

	40 001 – 60 000
	1 938
	92 795,0
	20 187,0

	60 001 – 80 000
	823
	57 536,0
	12 442,0

	80 001 – 100 000
	662
	59 968,0
	12 835,0

	100 001 – 150 000
	1 207
	150 854,0
	32 652,0

	150 001 – 200 000
	760
	133 207,0
	28 457,0

	200 001 – 300 000
	1 083
	268 275,0
	57 604,0

	300 001 – 400 000
	735
	256 265,0
	54 249,0

	400 001 – 500 000
	510
	228 461,0
	48 888,0

	500 001 – 1 000 000
	1 386
	1 005 674,0
	214 725,0

	1 000 001 – 2 000 000
	993
	1 416 248,0
	302 671,0

	2 000 001 – 3 000 000
	471
	1 161 546,0
	244 413,0

	3 000 001 – 4 000 000
	238
	835 289,0
	173 601,0

	4 000 001 – 5 000 000
	192
	836 207,0
	177 183,0

	5 000 001 və daha çox
	866
	26 506 607,0
	4 775 561,0

	Cəmi
	27 545
	33 177 410,0
	6 192 187,0


* Qeyd:  1 Sinqapur dolları = 0,63 ABŞ dolları = 0,5647 manat

Cədvəl 13.2
İqtisadiyyat sektorları üzrə vergiyə cəlb edilməli olan şirkətlər 
(2004/2005 maliyyə ili)
	
	Şirkətlərin sayı
	Cəlb edilməli gəlir

(min S $)

	Kənd təsərrüfatı və balıqçılıq
	83
	23 368,0

	Dağ sənayesi və karxana
	8
	3 157,0

	İstehsalat
	2 985
	5 759 079,0

	Kommunal xidmətlər
	18
	227 498,0

	Tikinti
	1 770
	609 634,0

	Topdan və pərakəndə satış
	9 549
	6 821 027,0

	Mehmanxanalar və restoranlar
	420
	229 275,0

	Nəqliyyat və rabitə
	1 896
	4 513 485,0

	Maliyyə 
	3 403
	10 051 255,0

	Daşınmaz əmlak və kommersiya fəaliyyəti
	5 822
	4 184 382,0

	Digər
	1 591
	755 250,0

	Cəmi
	27 545
	33 177 410,0


Kapital gəlirləri. Qısamüddətli daşınmaz əmlak əməliyyatlarının ilk 3 ilində əldə edilən gəlirlərdən başqa Sinqapurda Kapital Vergiləri tətbiq edilmir. 15 may 1996-cı ildə qüvvəyə minən vergi aşağıdakılara münasibətdə tutulur:

- əldə olunmasının 1-ci ilində daşınmaz əmlakın satılmasından əldə edilən gəlirlərin 100%-i; 

- əldə olunmasının 2-ci ilində daşınmaz əmlakın satılmasından əldə edilən gəlirlərin 66,6%-i;

- əldə olunmasının 3-cü ilində daşınmaz əmlakın satılmasından əldə edilən gəlirlərin 33,3%.

Kapital güzəştləri. Şirkətin ümumi amortizasiya məbləğlərinin vergi məqsədləri üçün maliyyə hesablarında çıxılmasına yol verilmir. Bunun əvəzinə, şirkətə aşağıdakı məqsədlər üçün  çəkilmiş kapital xərclərinin daha dəqiq müəyyən edilməsi üçün kapital güzəştləri verilir:

· sənaye binaları və ya strukturları;

· plantasiyalar;

· zavod və maşınqayırma; 

· təsdiq edilmiş texnologiya və patentlər.

Ticarət məqsədləri ilə tutulmuş sənaye binalarının tikinti xərcləri üçün güzəştlər aşağıdakı kimidir:

· tikinti xərclərinin əmələ gəldiyi il üçün ilkin güzəştlər 25%; 

· tikinti xərclərinə illik güzəştlər 3%.

Plantasiyaların tikintisi və strukturu, əkinçilik üçün torpağın təmiz​lənməsi üçün istifadə olunan kapital xərcləri 10 il müddətində eyni məbləğdə aşağı salınır. 

Zavod və maşınqayırma üçün istifadə olunan kapital xərcləri üçün güzəştlər aşağıdakı kimidir:

· əsas müddətdə əmələ gəlmiş kapital xərclərinə 20% ilkin güzəşt;

· əmlakın istifadəyə yararlı müddətində mövcud xərclərinə 80% güzəşt;

· 3 il müddətinə hər il ümumi məbləğin 1/3-i.

Əmlakın növündən asılı olaraq onun istifadəyə yararlılıq müddəti 5, 6, 8, 10 və 16 il ola bilər.

İstehsalçı tərəfindən ticarət fəaliyyəti məqsədilə istifadə edilmiş texnologiya və patent hüquqlarının əldə edilməsi xərcləri 5 illik müddətə bərabər dövrlərdə ləğv edilə bilər. Əgər ticarət fəaliyyəti 5 il tamam olma​mış dayandırılarsa güzəştlər dayanma müddətinə qədər olan dövrün xərcləri üçün tələb edilə bilər. 

Vergi güzəştləri. Saziş imzalanmış ölkələrdən əldə edilmiş gəlir​lərə münasibətdə xaricdə vergi ödənilərsə, eyni gəlirlər Sinqapurda vergidən azaddır. Sinqapurda xarici vergilərin birləşdirilməsi mövcud deyil. Hesabat ilində ödənilməmiş xarici vergilərə görə cərimə tətbiq edilir.  

Dövlət vergi güzəştləri ölkədə əldə edilmiş gəlirlərə görə Sinqapur vergisinin subyekti olan rezident və qeyri rezidentlərə tətbiq edilir. Eyni güzəştlər qarşı ölkə tərəfindən Sinqapurda əldə edilmiş gəlirlərə də şamil edilir.

Saziş imzalanmamış ölkədə xarici vergi ödəyən Sinqapur rezidenti aşağıdakı gəlirlərə münasibətdə birtərəfli vergidən azaddır:

·  peşəkar, məsləhət və digər xidmətlərdən əldə edilmiş gəlir;

·  dividend gəlirləri;

·  əmək gəlirləri;

·  Sinqapurun rezidenti olan şirkətin Sinqapurdan kənarda mövcud filiallarından əldə edilmiş mənfəət.


Belə vergi kreditləri ödənilən xarici vergiləri və ya xarici ölkədə ödənilən Sinqapur vergilərini azaltmaq üçün məhdudlaşdırılmışdır.

13.1.2. Mənbədən tutulan gəlir vergisi

Ümumiyyətlə gəlir vergisi 20%, 15% və ya ikiqat vergitutmanın aradan qaldırılması haqqında sazişə münasib olaraq Sinqapurda əldə edil​miş gəlir kateqoriyasından asılı olaraq daha aşağı ola bilər. 15%-lik gəlir vergisi son vergi hesab edilir və aşağıdakı gəlirlərə münasibətdə tətbiq edilir:
·  istiqraz və ya borca və ya hər hansı təşkilat, idarəçilik, zəmanət və ya istiqraza dair xidmətlə bağlı faizlər,  komisyon haqqı, qonorar və ya digər ödənişlər;

·  birdəfəlik ödənilən və ya daşınar əmlakın istifadəsi və ya istifadə hüququ ilə bağlı royalti və ya digər ödənişlər;

·  elmi, texniki, sənaye və ya kommersiya xarakterli biliklərin və ya məlumatların istifadəsi və ya bilik və məlumatların istifadəsi və tətbiqi ilə bağlı yardım və xidmətlərlə bağlı ödənişlər;

·  daşınar əmlakın istifadəsi ilə bağlı müqavilələrə əsasən icarə və ya digər ödənişlər;  

·  əgər qeyri-rezident tərəfindən Sinqapurda əldə olunan gündən 3 il ərzində daşınmaz əmlak satılarsa satış müddətlərindən asılı olaraq 15%, 10% və 5% məbləğində vergi tutulur. 

Zərərlər. Ticarət və ya biznes nəticəsində əmələ gəlmiş zərərlər qeyri-müəyyən şəkildə arta bilər. Belə ki, Sinqapur vergi qanunvericiliyinə əsasən belə vergi zərərləri əvvəlki illərin vergiyə cəlb olunan gəlirlərinin hesablanması üçün əlavə edilə bilməz. Belə zərərlər üçün qrup güzəştləri mövcud deyildir.
İstifadə edilməmiş amortizasiya çıxılmaları. Hesabat ilində istifadə edilməmiş amortizasiya çıxılmaları şirkətin gələcək vergiyə cəlb edilən gəlirləri ilə  kompensasiya edilə bilər, buna görə, vergi ödəyicisi güzəşt əldə etmək üçün eyni ticarət və biznes fəaliyyətini davam etdirməlidir.  
Vergilərin ödənilməsi. Gəlirlər idarəsi tərəfindən vergilərin möhlət​lərlə ödənilməsi haqqında heç bir qayda yoxdursa Vergi bildiriş daxil ol​duqdan sonra 30 gün müddətində ödənilməlidir. 

Əgər vergi göstərilən tarixdə ödənilməzsə, gecikdirilmiş vergi üçün 5% cərimə tətbiq edilir. Əgər Vergi haqqında bildiriş daxil olduqdan sonra 60 gün müddətində ödənilməzsə 1%-dən 12%-dək cərimə tətbiq edilir.

Vergiyə cəlb olunan gəlirlərə münasibətdə hesablanmış vergilər haq​qında hesabat dövrü başa çatdıqdan sonra 3 ay müddətində Nəzarətçiyə məlumat verilir və Nəzarətçi də öz növbəsində şirkətlərə aylıq haqqını ödəmək imkanı verir.

Əgər şirkət göstərilmiş tarixədək aylıq haqqını ödəməzsə Nəzarətçi dərhal onun üçün nəzərdə tutulmuş qaydaları ləğv edə və gecikmiş ödənişlərə görə onu məsuliyyətə cəlb edə bilər. 

Vergidən yayınmanın qarşısının alınması tədbirləri. Sinqapurun Gəlir vergisi haqqında Qanunun 33-cü bölməsinə əsasən Nəzarətçi qay​daların bilavasitə və ya dolayı yolla məqsəd və təsirindən razı qalarsa:

·  hər hansı bir şəxs tərəfindən ödənilən və ya ödənilməli olan vergi köçürmələrini dəyişdirə;

·  qanuna əsasən hər hansı bir şəxsə vergi öhdəliyində və ya bəyannamə təqdim edilməsində köməklik göstərə; və ya 

·  hər hansı bir şəxsə təyin edilmiş və ya ediləcək öhdəlikləri azalda və ya ləğv edə bilər.


Nəzarətçi qaydaları nəzərə almaya və ya onların dəyişdirə və müvafiq gördükdə belə nizamnamələr hazırlaya bilər. 

Gəlir vergisi stimulları. Sinqapurun iqtisadi və texnoloji inkişafına yardım etmək və genişləndirmək məqsədilə xarici şirkətlərə öz əmə​liyyatlarını həyata keçirmək və ölkəyə yeni texnoloji vasitələrin gətirilməsi üçün həvəs​lən​dirmək məqsədilə müxtəlif kapital və vergi stimulları təklif edilir. Bu stimullar İqtisadi İnkişaf Nazirliyi tərəfindən idarə olunur və aşağıda göstərilmiş vergi stimullarının layiqincə mükafatlandırılmasını təmin edir:
Cədvəl 13.3
	Mükafatın növü
	Vergi stimulları

	İlk stimul, İlk xidmət şirkətləri və Baza və xidmət stimulları
	5-10 il müddətinə mənfəət vergisindən azadolma

	İnkişaf və ekspansiya stimulları
	5-20 il ərzində 10%-dən aşağı olmayan güzəştli gəlir vergiləri

	İxrac stimulları
	müəyyən edilmiş ixrac gəlirlərinin

90%-nin vergidən azad olması

	Xidmət və əməliyyat mərkəzlərinin ixracı
	10-20 il müddətinə 10% güzəştli gəlir vergiləri

	Beynəlxalq ticarət stimulları və Beynəlxalq məsləhət xidmətləri
	5 il müddətinə ixrac gəlirlərinə 50% güzəşt

	Səmərəli təchizat üçün xarici borclar
	xarici ticarətçidən alınmış borcların faizi tamamilə vergidən azaddır

	Royaltilər, üzvlük haqqı və inkişaf yatırımları
	belə gəlirlər tamamilə və ya qismən vergidən azaddır (vaxt məhdudiyyəti yoxdur)

	Təsdiq edilmiş neft ticarəti layihələri və Təsdiq edilmiş beynəlxalq ticarət layihələri
	5 il müddətinə 10% güzəştli gəlir vergisi


13.1.3. Fiziki şəxslərin gəlir vergisi

Fiziki şəxslərin vergiləri bilavasitə əvvəlki ilin gəlirlərindən tutulur. Fiziki şəxslər gəliri ilə bağlı bəyannamələr təqdim etməlidirlər və bu halda da güzəştlər mövcuddur. Arvad istədiyi halda gəlirinə görə ərindən ayrıca vergiyə cəlb oluna bilər və bunun üçün o, ayrıca bəyannamə təqdim etmə​lidir. Vergi bəyannamələri müddət uzatma yoxdursa 15 aprel tarixinədək təqdim edilməlidir.
Fiziki şəxslər hər hesabat ili üçün hesabat daxil olduqdan sonra 30 gün müddətində vergiləri ödəməyə məcburdurlar. Alternativ olaraq, vergilər maksimum 12 ödənişlə cəriməsiz ödənilə bilər. 
Ərazi və rezidentlik. Sinqapurda və ya kənarda ödənilməsindən asılı olmayaraq Sinqapurda göstərilən xidmətlərə görə şəxs gəlir vergisinə cəlb olunur. Həmçinin, rezidentlər mənbəyi Sinqapurdan kənarda olan lakin özü Sinqapurda alınan gəlirlərə görə vergiyə cəlb olunurlar. 

Sinqapurda 183 və daha çox təqvim günü xidmət göstərmiş və ya fiziki cəhətdən mövcud olmuş şəxslər rezident hesab olunurlar. Təcrübədə, mövcudluğu 3 ildən artıq olan fiziki şəxslər, bütün qaldıqları illər üçün rezident hesab olunular (ilk və son illərində qaldıqları günlərin sayı 183-dən az olsa belə).

Qısa müddətdə xidmət göstərən şəxslər, əgər fəaliyyət müddətləri 60 günü keçmirsə vergiyə cəlb olunmurlar. Eyni zamanda, artistlərə və şirkət direktorlarına vergidən azadolma tətbiq edilmir.

Vergiyə cəlb olunan gəlir. Vergiyə cəlb olunan gəlir dedikdə əməkhaqqı, məvacib, məzuniyyət haqqı, qonorarlar, sifariş haqları, mükafatlar, təşəkkür şəklində verilmiş nağd pul, əlavə qazanclar və gəlir şəklində alınmış digər pul yardımları başa düşülür. Xidmət nəticəsində əldə edilmiş gəlirlər məsələn, yaşayış binaları, işçilər üçün təmir edilmiş mənzillər və avtomobillər və s. vergiyə cəlb olunur. İşə götürən tərəfindən Mərkəzi Yığım Fonduna ödənilmiş vəsaitlər vergiyə cəlb olunmur. 
İşə götürən tərəfindən Sinqapurdan kənarda yerləşən yığım və ya pensiya fonduna ödənilən vəsaitlər ödənilmə anında vergiyə cəlb olunur. 

Cədvəl 13.4

Fiziki şəxslərin gəlir vergisinin dərəcələri aşağıdakı kimidir
	Vergiyə cəlb edilən gəlir  (S $)
	Vergi dərəcəsi

	20000-dək
	0%

	20001-dən – 30000-dək
	4%

	30001-dən – 40000-dək
	6%

	40001-dən – 80000-dək
	9%

	80001-dən – 160000-dək
	15%

	160001-dən – 320000-dək
	19%

	320000-dən çox
	22%


Cədvəl 13.5
Gəlir qrupları üzrə vergiyə cəlb edilməli olan fiziki şəxslər

(2004/2005 maliyyə ili)
	Cəlb edilən

gəlir qrupu
	Vergi ödəyicilərinin

sayı
	Vergiyə cəlb edilən

gəlir (min S $)
	Vergi məbləği

(min S $)

	
	Rezident
	Qeyri-

rezident
	Rezident
	
	Rezident
	Qeyri-

rezident

	20000 və daha az
	-
	18 708
	-
	99 583,0
	-
	15 815,0

	20001 – 25000
	23 642
	718
	547 350,0
	16 093,0
	1 647,0
	2 696,0

	25001 – 30000
	58 949
	577
	1 644 865,0
	15 793,0
	7 253,0
	2 649,0

	30001 – 40000
	162 886
	772
	5 660 830,0
	26 727,0
	40 228,0
	4 490,0

	40001 – 50000
	118 787
	537
	5 303 048,0
	24 000,0
	63 227,0
	3 997,0

	50001 – 60000
	76 353
	367
	4 174 181,0
	20 070,0
	75 096,0
	3 244,0

	60001 – 70000
	52 662
	269
	3 408 958,0
	17 382,0
	82 894,0
	2 832,0

	70001 – 80000
	38 303
	208
	2 860 025,0
	15 580,0
	84 737,0
	2 456,0

	80001 – 100000
	47 494
	282
	4 242 451,0
	25 100,0
	156 686,0
	4 100,0

	100001 – 150000
	54 054
	432
	6 538 727,0
	52 208,0
	367 465,0
	7 798,0

	150001 – 200000
	22 319
	155
	3 871 033,0
	26 871,0
	316 343,0
	3 907,0

	200001 – 300000
	19 424
	131
	4 713 678,0
	31 604,0
	501 379,0
	4 366,0

	300001 – 400000
	7 617
	40
	2 630 752,0
	13 447,0
	332 514,0
	1 641,0

	400001 – 500000
	3 402
	12
	1 518 089,0
	5 426,0
	213 131,0
	682,0

	500001 – 1000000 
	4 241
	21
	2 829 442,0
	13 793,0
	432 151,0
	1 744,0

	1000001 və 

daha çox
	1 466
	15
	2 946 773,0
	35 940,0
	386 214,0
	3 969,0

	Cəmi
	691 599
	23 244
	52 890 201,0
	439 616,0
	3 060 965,0
	66 386,0


Çıxılmalı olan xərclər. Gəlirin əldə edilməsi üçün istifadə olunmuş xərclər tamamilə və ya müstəsna hallarda vergidən azad hesab edilir, lakin praktikada işçinin əməkhaqqından çıxılmalar nəzərdə tutulmayıb. Vergi orqanlarının nöqteyi-nəzərindən işə götürən işçinin işlə bağlı bütün xərclərini ödəyir. İşçi Vergi orqanlarına xidmət üçün edilən xərclərlə bağlı dəlillər göstərməlidir.


Şəxsi çıxılmalar və güzəştlər. Valideynlik vergilərinə güzəştlər. Evli, boşanmış və dul qalmış və 2-4 uşağı olan Sinqapur rezidentləri və 1 yanvar 2004-cü ildə və ondan sonrakı tarixdə anadan olmuş və ya övladlığa götürülmüş Sinqapur vətəndaşlarına aşağıdakı güzəştlər tətbiq edilir:

- 2-ci uşaq – S $10 000;

- 3-cü uşaq – S $20 000;

- 4-cü uşaq – S $30 000.

İşləyən analar üçün uşaq güzəştləri. Güzəştlər 2005-ci ildən tətbiq edilir. Böyüməkdə olan uşaq güzəştləri Sinqapur vətəndaşı olan analar (evli, boşanmış və dul) üçün tətbiq edilir.

- 1-ci uşaq – ananın gəlirinin 5%-i;

- 2-ci uşaq – ananın gəlirinin 15%-i;

- 3-cü uşaq – ananın gəlirinin 20%-i;

- 4-cü uşaq – ananın gəlirinin 25%-i.

Mənbədə tutulan gəlir vergisi. Bu Sinqapurun vergi rezidenti olmayan şəxsi tərəfindən əldə olunmuş aşağıda göstərilən gəlirlərindən tutulur:

·  icarə haqqı və ya digər passiv gəlirlər (Maliyyə İnstitutlarından əldə edilmiş faizlər istisna olmaqla);

·  royalti və İdarəçilik haqları;

·  direktor və Texniki xidmət haqları.


Əgər qəbul edən Sinqapurla ikiqat vergitutmanın aradan qaldırılması haqqında Saziş imzalanmış ölkənin rezidentidirsə Sazişə əsasən aşağı dərəcədə mənbədən vergi tutulmalıdır.

13.1.4. Mallar və xidmətlər vergisi

Mallar və xidmətlər vergisi Sinqapurda malların satışına və xid​mətlərin göstərilməsinə və Sinqapura idxal olunan mallara görə hesablanır.

Sinqapurun «Mallar və xidmətlər vergisi haqqında» Qanununa əsasən qeydiyyatdan keçməli olan, lakin qeydiyyatdan keçməmiş vergiyə cəlb edilməli malları və xidmətləri təchiz edən şəxs, əgər onun Sinqapurda həyata keçirdiyi cari rübdəki və bundan bilavasitə əvvəlki son 3 rüb ərzin​dəki ümumi təchizatının həcmi S $1 milyonu keçirsə – cari rübün sonunda, və ya onun növbəti 12 aylıq dövr ərzində vergiyə cəlb edilməli təchizatının həcminin S $1 milyonu keçəcəyinə kifayət qədər ehtimal varsa – istənilən digər vaxtda bu verginin ödəyicisi kimi qeydiyyatdan keçməlidir.    

MXV hesabatlarının məqsədləri üçün öz idarəçiliyinin qruplaş​dırılması və mərkəzləşdirilməsi üçün, bir neçə şirkət qrup şəklində də qey​diyyata (qrup qeydiyyatı) alına bilər. Qrup qeydiyyatı zamanı şirkətlərdən biri qrup tərəfindən nümayəndə üzv kimi irəli sürülür və qeydiyyat bu nümayəndə adından aparılır.

Əgər bir qrup şəxs qrup qeydiyyatından keçirsə:

- üzv şirkətlər arasında həyata keçirilən təchizatlar MXV hesabatı məqsədləri üçün nəzərə alınmır;

- 
qrup üzvü tərəfindən həyata keçirilən istənilən kommersiya fəa​liyyəti nümayəndə üzv tərəfindən həyata keçirilən hesab edilir;

- qrup üzvü tərəfindən (və ya üçün) həyata keçirilən istənilən digər təchizat nümayəndə üzv tərəfindən (və ya üçün) həyata keçirilən hesab edilir;

- istənilən malların idxalı zamanı qrup üzvü tərəfindən ödənilmiş və ya ödənilməli olan istənilən vergi, nümayəndə üzv tərəfindən ödənilmiş və ödənilməli olan hesab edilir;

- qrup üçün təyin edilmiş hesabat dövrü namizəd nümayəndənin hesabat dövrü kimi davam edir;

- hər bir üzv öz hüquqlarında qeydiyyatdan keçməlidir;

- hər bir üzv uçot aparmalıdır;

- qrupun istənilən üzvü tərəfindən tərtib edilmiş vergi hesabları qrupa aid buraxılmış qeydiyyat nömrəsini almalıdır.

İki və ya daha çox vergiyə cəlb edilən şəxs qrup üzvü kimi baxıla bilər, əgər onların hər biri Sinqapurun rezidentidir və ya Sinqapurda daimi idarəetmə yeri varsa, və:

- onlardan biri onların hər birinə nəzarət edir; və ya

- bir şəxs onların hamısına nəzarət edir; və ya

- yoldaşlıq çərçivəsində kommersiya fəaliyyətini həyata keçirən iki və ya daha çox şəxs onların hamısına nəzarət edir. 

Qrup qeydiyyatından keçmək üçün qeydiyyatın qüvvəyə min​mə​sindən 90 gün əvvəl ərizə ilə Nəzarətçiyə müraciət etmək və nümayəndə üzvü müəyyənləşdirmək lazımdır.

Qrup qeydiyyatı üzrə son qərarı Nəzarətçi çıxarır və o, əgər onun fikrincə bu gəlirin qorunması üçün vacibdir, ərizəni rədd edə bilər. 

Vergi ödəyicisi bölmə qeydiyyatından da keçə bilər, əgər, o:

- bir dənədən çox kommersiya fəaliyyətini həyata keçirirsə və ya

- bir neçə bölmələrdə kommersiya fəaliyyətini həyata keçirirsə.

Bu halda MXV Nəzarətçisi kommersiya fəaliyyəti növlərini və ya bölmələri onların adlarına uyğun qeydiyyata ala bilər.

Bölmə qeydiyyatı keçiriləndən sonra:

- vergi ödəyicisi ən azı 2 il müddətində qeydiyyatda qalmalıdır;

- bölmələr arasında həyata keçirilmiş təchizatlar MXV hesabatı məqsədləri üçün nəzərə alınmır;

- hər bölməyə ayrı MXV qeydiyyat nömrəsi verilir.

Bu şərtlərdən birinə əməl olunmadıqda MXV Nəzarətçisi bölmə qey​diyyatının ləğv edilməsi hüququna malikdir. Eyni zamanda, vergi ödəyicisi kommersiya fəaliyyətlərinin birinin qeydiyyatının ləğv edilməsi üçün müraciət edə bilər. 

Beynəlxalq xidmətləri göstərən, ixrac ilə məşğul olan və illik mallar və xidmətlər təchizatı S $1 milyondan aşağı olan vergi ödəyiciləri MXV məqsədləri üçün könüllü də vergi orqanlarında qeydiyyatdan keçə bilərlər. Könüllü qeydiyyatdan keçdikdən sonra vergi ödəyicisi 2 ildən az olmayaraq MXV ödəyicisi kimi fəaliyyət göstərməlidir. Bu müddət bitdikdən sonra vergi ödəyicisi vergi orqanlarına qeydiyyatın ləğv edilməsi barədə ərizə il müraciət edə bilər.

Qeydiyyatdan keçməli olan lakin qeydiyyatdan keçməyən hər bir şəxsə illik verginin 10% miqdarında maliyyə sanksiyası tətbiq edilir, S $10000 artıq olmayan  cərimə kəsilir və cərimələr ödənilənədək hər gecikdirilmiş gün üzrə S $50 əlavə cərimə ödəməlidir. 

Hər bir şəxs bilərəkdən vergilərin ödənilməsindən yayındığı və ya digər şəxsə yayınmağa kömək etdiyi halda ödəniləcək vergi məbləğinin 3 misli miqdarında cərimə ödənilməsinə və ya törətdiyi hüquq pozuntusunun dərəcəsindən asılı olaraq S $0000 artıq olmayan maliyyə cəriməsinin ödənilməsinə cəlb oluna bilər və ya 7 ilədək azadlıqdan məhrum edilə bilər.

Mal və xidmətlər vergisinin dərəcəsi aşağıdakı kimi olmuşdur:

Cədvəl 13.6
	Tətbiq edilir
	Vergi dərəcəsi

	1 aprel 1994-cü il tarixindən
	3%

	1 yanvar 2003-cü il tarixindən
	4%

	1 yanvar 2004-cü il tarixindən
	5%


Malların ixracı və beynəlxalq xidmətlər mallar və xidmətlər vergisinə sıfır (0) dərəcə ilə cəlb edilir.

Sıfır (0) dərəcəli malların və xidmətlərin satışı ilə məşğul olan tica​rətçilər MXV qeydiyyatından azad olunması üçün vergi orqanlarına mü​raciət edə bilərlər. MXV məqsədləri üçün qeydiyyatdan keçən ticarət​çilər malların dəyərini, hesablanmış vergilər və xərclər barədə məlumatları əks etdirən MXV rüblük bəyannaməsini İRAS-a təqdim etməlidirlər. 

MXV üzrə Nəzarətçilərinin qərarı ilə vergi ödəyiciləri aylıq (mü​təmadi olaraq MXV üzrə əvəzləşdirmə aparan və MXV məbləğlərini geri istəyən ödəyicilər) və ya yarım illik (könüllü qeydiyyata duran ödəyicilər) dövr üzrə bəyannamələr təqdim edə bilər. Rüblük hesabat dövrləri həm təqvim, həm də qeyri-təqvim ola bilər. Belə ki, aylıq dövrdən başqa yanvar-mart, fevral-aprel və mart-may ayları üzrə rüblərdən başlayaraq rüblük bəyannamələr vergi orqanlarına təqdim olunmalıdır. Vergi ödəyicisi öz hesabat dövrünü dəyişdirməsi barədə vergi orqanlarına müraciət edə bilər. 

Vergi orqanlarına elektron vergi bəyannamələri də təqdim oluna bilər. Keçən dövr üzrə təqdim olunan bəyannamələr səhv doldurulduqda və kənarlaşma məbləği S $500 çox olmadıqda cari MXV bəyannaməsində keçən dövrlər üzrə səhvləri vergi ödəyiciləri dəqiqləşdirmə ilə düzəldə bilər.

Bütün bəyannamələr, əlavə məlumatlar, hesabatlar, vergi ödənişləri təsdiq edən sənədlər və yazışmalar konvertdə «Mallar və xidmətlərə görə vergi» nişanı ilə poçt vasitəsilə ödənişsiz vergi orqanlarına təqdim oluna bilər.


Bir sıra maliyyə xidmətləri və yaşayış əmlakının satışı və icarəsi vergidən azad edilir.


Maliyyə xidmətləri:


- istənilən cari, depozit və ya yığım hesabları üzrə əməliyyatlar;


- kolleksiya əskinaslarının və sikkələrinin, investisiya vəsaitlərinin və ya numizmatika məqsədlərindən fərqli valyuta dəyişməsi və ya dəyişmək hüququnun verilməsi (əskinasların, sikkələrinin dəyişməsindən, kredit və debet hesablarından və s. asılı olmayaraq);


- pul, ödəniş, toplama və ya mülkiyyət hüququnun köçürülməsi üzrə ödənişə dair istənilən bildiriş və ya sərəncam, kredit çeki və ya məktubu, yaxud kredit məktubunun buraxılışı bildirişi;

- borc öhdəliyinin buraxılışı, bölüşdürülməsi, mülkiyyət hüququnun köçürülməsi, alınması, qəbul edilməsi və təsdiq edilməsi;

- qiymətli kağızlar üzrə öhdəliyin buraxılışı, bölüşdürülməsi və ya mülkiyyət hüququnun köçürülməsi;

- istənilən istiqrazın, borcun və ya kreditin təminatı,

- möhlətli ödənişlərlə satışlar haqqında sazişlərdə maliyyə kreditinin möhlət imkanı təminatının köçürülməsi və ya verilməsi;

- həyatın sığortası kontraktlarının təminatı və ya mülkiyyət hüququnun köçürülməsi və s.

Aşağıdakı əmlakın satışı və icarəsi vergidən azad edilir:

- Sinqapurun Planlaşdırma Qanununa uyğun Sahib Planının «Yaşayış» və ya «Kənd Mərkəzi və Məskunlaşması» zonalarındakı və yaşayış məqsədləri və ya həmsahibliyin inkişafı məqsədləri üçün istifadə edilmiş və istifadə ediləcək istənilən boş torpaq;

- Nazir və onun təyin etdiyi digər şəxs tərəfindən bəyənilmiş ictimai və ya qanunla müəyyən edilmiş dövlət orqanı tərəfindən təchiz edilən, yalnız yaşayış və ya həmsahibliyin inkişafı üçün nəzərdə tutulan istənilən boş torpaq; və ya

- Sinqapurun Planlaşdırma Qanununa uyğun olaraq yalnız yaşayış məqsədləri üçün nəzərdə tutulan binanı, mənzili və çoxmənzilli evi daxil edən istənilən torpaq və ya onun hissəsi. 

Nazir vergidən azad edilmiş maliyyə xidmətlərinin siyahısına müəy​yən edilmiş qaydada dəyişiklik etmək səlahiyyətinə malikdir.
13.1.5. Əmlak vergisi

 Əmlak vergisi daşınmaz əmlaka (torpaq və binalara) görə vergi kimi «Əmlak Vergisi haqqında» Qanuna əsasən təyin edilir və hər il əvvəlcədən ödənilir. Əmlaka münasibətdə ödəniləcək vergi əmlakın illik dəyərinə mü​vafiq vergi dərəcəsinin tətbiqi ilə hesablanır. Bütün əmlak sahibləri əmlak vergisini ödəməyə borcludur. Nazir, tələb olunduqda əmlak ver​gi​sinin inzibatçılığına nəzarət etmək məqsədilə müvafiq şəxsləri Nəzarətçi kimi təyin edə bilər. 
Vergi ödəyicisi əmlak sahibi kimi vergi orqanlarına 15 gün müd​dətində yazılı şəkildə müvafiq bildiriş vasitəsilə aşağıdakı hallarda müraciət etməlidir:

- boş olan əmlak icarəyə verildikdə;

- şəxsi əmlakında artıq yaşamadıqda;

- əmlaka görə icarə haqqı dəyişdirildikdə;

- şəxsi əmlakı təmir və ya inşa olunduqda;

- əmlakın tikintisi, dağıdılması və ya əmlakla bağlı hər hansı dəyişiklik baş verdikdə.

Əmlak Vergisi haqqında Qanuna əsasən aşağıdakı məqsədlər üçün istifadə olunan bina və ya onun hissələri vergidən azaddır:

a) İctimai dini ibadət yerləri;

b) Dövlət tərəfindən yardım almış ictimai tədris mərkəzləri;  

c) Xeyriyyə mərkəzləri; 

d) Sinqapurun sosial inkişafına xidmət edən mərkəzlər. 

İRAS hər il dekabr ayında növbəti ilin əmlak vergisinin ödənilməsini təmin etmək məqsədilə illik əmlak vergisinə dair Bildirişi əmlak sahiblərinə göndərir.

İllik dəyər həmin əmlakın icarəsindən əldə oluna biləcək gəlirlərin smetasına bərabərdir. Əmlakın illik dəyərini müəyyən edərkən, İRAS yaxınlıqda olan oxşar əmlakın icarə haqlarını, ölçülərini və şəraitini və digər təsiredici amilləri nəzərə alır. İllik dəyər əmlakın istifadə olunmaması, sahibi tərəfindən istifadə olunması və boş olmasından asılı olmayaraq eyni qaydada müəyyən edilir. Əgər, vergi orqanları tərəfindən əmlakın illik dəyəri yenidən baxılarkən daha yüksək qiymətləndirilirsə, bu halda vergi ödəyicisinə bir ay müddətində ödənilmək şərti ilə yenidən qiymətləndirilən əmlakın (vergi məbləğinin fərqi S $15 artıq olduqda) əlavə hesablanan vergilərin ödənilməsi barədə Bildiriş verilir.

Əmlak vergisi illik əmlak vergisinə dair Bildiriş üzrə hər il yanvar ayının 31-dək ödənilməlidir.

Vergi ödəyicisi mülkiyyətində olan əmlakın satışı barədə 1 ay ərzində vergi orqanına bildiriş verməlidir.

Vergi ödəyiciləri tələb olunan bildirişi İRAS-a təqdim etmədiyi halda S $5000 artıq olmayan və ödəniləcək vergi məbləğinin 10% miqdarında cərimə ödəməlidir. Cərimə olunan faiz məbləği bildiriş təqdim olunmalı müddət bitdikdən sonrakı dövr üzrə ödəniləcək vergilərdən hesablanır.

Torpağın illik dəyəri onun satış qiymətinin 5%-i miqdarında müəyyən edilir. Əgər bina tamamilə dağıdılıbsa torpaq bu metodla qiymətləndirilir. 

Əmlak Vergisi haqqında Qanuna əsasən hər ilə münasibətdə əmlak sahibinin yaşayış məqsədilə istifadə etdiyi yaşayış binasına dair verginin dərəcəsi güzəşt olaraq 4 % təşkil edir. Digər Sənaye, kommersiya və istifadə olunmayan yaşayış məntəqələri üçün vergi 10 % dərəcəsi ilə əmlak sahiblərindən tutulur. 

Cədvəl 13.7
	Tətbiq edilir
	Vergi dərəcəsi

	1 iyul 1994-cü il tarixindən
	15%

	1 iyul 1995-ci il tarixindən
	13%

	1 iyul 1996-cı il tarixindən
	12%

	1 iyul 2001-ci il tarixindən
	10%


Hesablanan vergilər müəyyən olunmuş müddətdə ödənilmədiyi halda əmlak sahibinə ödəniləcək məbləğin 5% miqdarında cərimə tətbiq olunur. Əmlak vergisinin məbləği və əlavə hesablanan cərimələr 14 gün ərzində ödənilmədiyi halda vergi orqanı hesablanan vergi və cərimə məbləğlərinin yığıl​ması məqsədilə əmlak sahibinin maliyyə vəsaitlərini saxlayan bank, kredit təşkilatı və hər hansı üçüncü şəxs hesablanmış vergilərin ödə​nil​məsinə cavabdeh olan vergi agenti kimi vergi orqanları tərəfindən müəyyən edilir. Vergilər yenə də ödənilmədikdə nazirin qərarı ilə təsdiq olunan Nəzarətçi əmlak, hesablanmış vergilər və cərimələr barədə məlumatları əks etdirən Əmlaka həbs qoyulması barədə Orderi vergi ödəyicisinə təqdim edir. Order daxil olunduqdan 7 gün ərzində vergilər və cərimələr ödə​nil​mədiyi halda əmlak sahibinə Satış haqqında Bildiriş təqdim olunur və müvafiq əmlak müsadirə olunur. Əlavə hesablanmış və ödənilməyən ver​gilər və cərimələr ödənildiyi halda, vergi ödəyicisinin əmlakı 10 gündən gec olmayaraq geri qaytarılır. Əks halda, vergi ödəyicisinə əmlakın açıq hər​racdan satılması barədə bildiriş təqdim olunur. Açıq hərrac 3 ay müd​də​tində keçirilir. Bu müddət ərzində vergi ödəyicisi borclarını ödəmədiyi hal​da əmlak satılır və satışdan artıq qalan maliyyə vəsaitləri vergi ödəyicisinə qaytarılır.
13.1.6. Rüsumlar və yığımlar
Mərc və totalizator  rüsumu. Mərc və totalizator rüsumu hər hansı totalizator, mərclərə və ya başqa nağd pul və ya kredit vasitəsilə mərc olunan sistem və ya metoda münasibətdə tətbiq olunur. Rüsum at yarışının və ya Sinqapurda keçirilən hər hansı başqa yarışın nəticələrinə görə totalizatoru tətbiq edən təşkilat və ya şəxs tərəfindən ödənilməlidir. Nazir, qanunvericilikdə müəyyən edildiyi qaydada hər hansı mərclərin və ya totalizatorun növlərinə münasibətdə rüsumun dərəcəsini və rüsum bazasını təyin edə bilər. Bundan əlavə İdman mərci rüsumu futbol, basketbol və ya Sinqapurda keçirilən hər hansı başqa idman növünə dair təşkilat və yə şəxs tərəfindən tətbiq edilən totalizatora tətbiq edilir və təşkilatçı tərəfindən dövlət büdcəsinə ödənilir.

Azad təşkilatçı bütün və ya müəyyən totalizator və mərc üzrə rüsumdan Nazirin qərarı ilə azad oluna bilər. Totalizator və ya mərc təşkilatçısı totalizatorun və ya mərcin keçirilməsinə və təşkil olunmasına dair mühasibat kitabları və qeydiyyatını aparmağa borcludur. Təşkilatçı bütün sənədlərində və hesabatlarında pullar üzrə mütəmadi olaraq düzgün məlumatları əks etdirməlidir. Təşkilatçı hazırladığı hesabatda idman növü, yarış, yarış iştirakçıları, mərclər və çəkilən xərclər barədə məlumatları əks etdirib vergi orqanına təqdim etməlidir. 

Mərc və ya totalizator bitdikdən sonra hesablanan rüsumun məbləğini milli valyutada dövlət büdcəsinə ödəməlidir. 

Cədvəl 13.8
Mərc rüsumunun dərəcəsi
	Növ
	Tətbiq edilir
	Rüsumun dərəcəsi

	4D, Toto, Big Sweep
	1 aprel 1987-ci il tarixindən
	Ümumi (gross) yığımın 25%-i

	Totalizator
	4 noyabr 1995-ci il tarixindən
	Ümumi (gross) yığımın 12%-i

	Futbol
	31 mart 1999-cu il tarixindən
	Xalis (net) yığımın 20%-i

	
	1 iyun 2001-ci il tarixindən
	Xalis (net) yığımın 25%-i


Nazir qanunla müəyyən edilmiş qaydada rüsumun ödənilməsi müddətini və ödənilmə qaydasını müəyyən edə bilər.

Təşkilatçı qanunvericilikdə müəyyən olunmuş müddətdə totalizator barədə hesabatı təqdim etmədikdə S $500 artıq olmayaraq cərimə tətbiq olunur. Qanunvericiliklə müəyyən olunmuş rüsumun ödənilməsindən ya​yın​ma məqsədilə hesabatın təqdim edilmədiyi və ya bilərəkdən səhv mə​lumatlar göstərildiyi halda totalizator təşkilatçısına S $1000 artıq olmayan və ya ödəniləcək rüsumun 4 misli məbləğində cərimə tətbiq edilir. Bütün cərimələr və məbləğlər dövlət büdcəsinə ödənilir.

Gerb yığımı. Gerb yığımları kommersiya xarakterli və qanuni sənədlərə görə tutulan vergi növüdür, hansı ki, bəzi əməliyyatların qey​diyyatını təmin edir və onları qüvvəyə mindirir. Bu əməliyyat vergisi deyil. Belə ki, hətta əgər əməliyyat dayandırılmışdırsa, sənədə görə gerb yığımı yenə də tutulmalıdır. 

Bütün sənədlər gerb yığımına cəlb olunmur. Gerb yığımı yalnız «Gerb yığımları haqqında» qanunun 1-ci maddəsində göstərilmiş sənədlərə tətbiq edilir. 

28 fevral 1998-ci ildən bəri gerb yığımı yalnız daşınmaz əmlak, səhm və kapital payına aid sənədlərə münasibətdə ödənilir. Buraya daşınmaz əmlakın və payların satışı və ya girov qoyulması və daşınmaz əmlakın icarəsi daxildir. 

Sənədlər Sinqapur Gəlirlər İdarəsi Orqanlarının gerb yığımı bölmələrində möhürlənir. 

Müqavilə tərəfləri yığımı kimin ödəyəcəyi barədə öz aralarında şifahi razılığa gəlməlidirlər. Əgər narazılıq yaranarsa «Gerb yığımı haqqında» Qanunun müddəalarından istifadə olunur. Məsələn, icarə müqaviləsindən narazılıq yaranarsa, müqavilənin əsli üçün yığım icarədar tərəfindən ödənilir və əmlakın sahibi isə müqavilənin surəti üçün yığım ödəyir. Müqavilənin surəti üçün ən çox $2 məbləğində yığım ödənilməlidir. İlk olaraq müqavilənin əsli üçün, daha sonra isə surəti üçün yığım ödənilməlidir.

Gerb yığımı sənədin növündən asılı olaraq dəyişir. Bəziləri sabit dərəcədə qalır, digərləri əmlakın dəyəri və ödənilən məbləğdən asılı olaraq dəyişilir (mal və xidmətlərə görə vergi istisnadır).

Cədvəl 13.9
	Tətbiq edilir
	Yığımın dərəcəsi

	29 fevral 1996-cı il tarixindən

	Daşınmaz əmlakın satışı və alışı və ya hədiyyəsi üçün

Alış qiyməti və ya bazar dəyəri, istənilən yüksəklikdə 
	

	- ilk S $ 180 000 hər S $ 100 və ya bunun hissəsi  
	S$1

	- növbəti S $ 180 000 hər S $ 100 və ya bunun hissəsi 
	S$2

	- bundan sonra, hər S $ 100 və ya onun hissəsi
	S$3

	29 fevral 1996-cı il tarixindən

	Daşınmaz əmlakın və ya payların və səhmlərin girovu üçün
	

	Təqdim edilmiş vəsaitlərin hər S $1000 və ya bunun hissəsi
	S$4 (maksimum S$500)

	1 aprel 2003-cü il tarixdən

	Daşınmaz əmlakın icarəsi/icarə müqaviləsi üçün
	

	a) il ərzində hesablanmış orta illik icarə haqqı və digər ödəniş S $ 1000-dan artıq deyilsə
	Azaddır

	b) il ərzində hesablanmış orta illik icarə haqqı və digər ödəniş S $ 1000-dan artıqdırsa
	

	İcarə müddəti 1 ili keçmirsə illik icarə haqqının hər S $ 250 və ya bunun hissəsi
	S$1

	İcarə müddəti 1 ili keçirsə, lakin 3 ildən çox deyilsə illik icarə haqqının hər S $ 250 və ya bunun hissəsi
	S$2

	İcarə müddəti 3 ildən və ya istənilən qeyri-müəyyən müddətdən artıqdırsa illik icarə haqqının hər S $ 250 və ya bunun hissəsi
	S$4

	1 aprel 1980-ci il tarixindən

	Səhmlərin köçürülməsi və ya hədiyyəsi üçün
	

	Səhmin alış qiymətinin və ya xalis aktiv dəyərinin, istənilən yüksəklikdə hər S $ 100 və ya bunun hissəsi
	S$0,20


Yığım sənədin rəsmiləşməsindən əvvəl ödənilməlidir. Belə ki, əgər sənəd rəsmiləşərsə ona möhür vurulur:

· sənəd Sinqapurda rəsmiləşərsə 14 gün ərzində və ya; 

· sənəd Sinqapurdan kənarda rəsmiləşərsə alındıqdan sonra 30 gün ərzində.

Əgər, şəxs vergi agentləri tərəfindən təmsil olunursa və vergi agenti Elektron Möhürləmə sisteminin abunəçisidirsə o, internetə daxil ola və sənədləri öz idarəsindən on-layn vasitəsilə möhürləyə bilər. Gerb yığımı vergi agentinin bank hesabından çıxarılacaq.

Sənədləri möhürləməyən hər hansı şəxs S $10000 məbləğində cərimə oluna və ya 3 il müddətinə azadlıqdan məhrum oluna və ya bu cəzaların hər ikisinə məhkum edilə bilər. 

Əgər sənədlər vaxtında möhürlənməzsə, gec möhürlənmə üçün cərimələr tutulur. 

·  gecikmə 3 aydan artıq deyilsə cərimənin maksimum məbləği $10 və ya ödəniləcək yığım məbləğində (məbləği daha çox olan);

·  gecikmə 3 aydan çox olarsa cərimənin maksimum məbləği $25 və ya ödəniləcək yığımın 4 misli miqdarında (məbləği daha çox olan).

Daşınmaz əmlak, səhm və kapital payının hədiyyə olunması zamanı gerb yığımı tutulur. Yığım hədiyyənin dəyərinə əsasən hesablanır. Əgər, malın satış qiyməti bazar qiymətinə uyğun olmazsa satış hədiyyə hesab olunur.  Hədiyyə olunan malı təsvir edən sənəddə hədiyyənin dəyəri göstərilməlidir. 

Miras rüsumu. Miras rüsumu vəfat etmiş şəxsin ölüm gününədək ona məxsus bütün Sinqapurda yerləşən əmlakın (daşınar və daşınmaz) və Sinqapurdan kənarda mövcud daşınar əmlakının ümumi bazar qiymətindən ödənilir. Onun Sinqapurdan kənarda mövcud torpaqlarından və mən​zil​lərindən (yəni daşınmaz əmlakı) rüsum tutulmur. 

Daşınar əmlaka vəfat etmiş şəxsin nağd pulu, bank hesabları, sığorta məbləği, kapital payı, avtomobili, Gəlir Vergisi Nəzarətçisi ilə mövcud kredit balansı və s. daxildir.  

Nazir Miras Rüsumu Nəzarətçiləri adlanan məmurları müəyyən edə bilər və onlar bütün miras rüsumunu, faizləri və cərimələri toplamaq və bütün toplanan məbləği Dövlət Büdcəsinə ödəməyə məsuldurlar. 

Şəxsin vəfatından sonra keçən əmlakına aşağıdakılar daxildir:

- vəfat etmiş şəxsin vəfat etməzdən əvvəl üzərində səlahiyyətləri olduğu əmlakı;

- vəfat etmiş şəxsin və ya digər şəxsin, ölüm anında başa çatan marağı olan əmlak; 

- vəfat etmiş şəxs tərəfindən ölüm hadisəsi baş verəcəyi halda bağışlama kimi verilmiş və ya onun sərəncamına əsasən qəbul edilmiş əmlak;

- vəfat etmiş şəxsin tam səlahiyyətləri olan əmlak, bununla yanaşı vəfat etmiş şəxsin səlahiyyətlərinə keçməli olan və ya digər bir şəxslə birgə səlahiyyətləri olan əmlak;

- vəfat etmiş şəxs tərəfindən keçirilmiş və ya keçiriləcək əmlak qanuna müvafiq olaraq vəsiyyətə aid edilə bilməz;

- vəfat etmiş şəxsin həyat sığortasından əldə edilmiş pul.

Miras rüsumu haqqında qanuna əsasən, vəfat etmiş şəxs tərəfindən onun sağlığında edilmiş bu hədiyyələrdən miras rüsumu tutulur:

· şəxsin vəfat etməzdən 5 il əvvəl etdiyi hədiyyələr;

· əgər hədiyyə edilən şəxs dərhal hədiyyəni qəbul etməz və onu özəlləşdirməzsə;

· şəxsin vəfat etməzdən 12 ay əvvəl etdiyi ictimai və ya xeyriyyə xarakterli hədiyyələr

Şəxs vəfat etməzdən əvvəl etdiyi bu hədiyyələrdən miras rüsumu tutulur:

· 1 yanvar 1999-cu il və ondan sonrakı tarixdə Sinqapur Hökumətinə və ya İctimai Fəaliyyət İnstitutlarına etdiyi hədiyyələr;

· 1 aprel 1987-ci il və ondan sonrakı tarixdə dövlət muzeyinə etdiyi (Nazir tərəfindən təsdiqlənmiş) pul və ya digər hədiyyələr.

Vəfat etmiş şəxs tərəfindən digərinə keçmiş əmlak, vəfat etmiş şəxsin sərəncamı olmadan və ya vəfat etmiş şəxsin ölümündən 5 il əvvəl verilmiş sərəncama əsasən həmin şəxsin qəyyumluğuna keçmiş əmlak hesab edilmir.

Aşağıdakı hallarda miras rüsumu ödənilmir:

- vəfat etmiş şəxs tərəfindən könüllü yardım məqsədilə verilmiş əmlak;

- yaşamaq üçün icarəyə tutulmuş əmlak;

- yaşamaq üçün müəyyən edilmiş renta

Miras rüsumu, şəxs 1 aprel 1982-ci ildən 1 yanvar 2002-ci ilədək olan dövrdə vəfat etmişsə və vəfat etdiyi vaxta Sinqapurda daimi yaşayış yerinə məxsus və ya rezidenti deyildisə onun aşağıdakı əmlakından miras rüsumu tutulmur: 

Dövlət tərəfindən hazırlanmış və Nazir tərəfindən miras rüsumundan azad olunmuş istiqrazlar, səhmlər və qiymətli kağızlar; dövlət və ya digər formada qızıl depoziti; dövlət banklarında mövcud olan qızıl əmanətli depozit və balanslar;

1 yanvar 2002-ci il tarixinə və ondan sonra vəfat etmiş və vəfat etmə anına Sinqapurda daimi yaşayış yeri olmayan şəxsdən keçən istənilən daşınar əmlakdan miras rüsumu ödənilmir.

1 yanvar 2002-ci ilədək vəfat etmiş şəxsin Sinqapur dövlətinə məxsus bütün əmlakının (daşınar və daşınmaz) bazar qiymətindən miras rüsumu tutulur.

1 yanvar 2002-ci il və ondan sonrakı tarixdə vəfat etmiş şəxsin daşınar əmlakına görə miras rüsumu tutulmur. Yalnız onun daşınmaz əmlakı miras rüsumuna cəlb olunur.

Şəxs 28 fevral 1996-cı il və ya ondan sonrakı tarixdə vəfat etmişsə onun yaşayış yeri və ya digər əmlakının bazar qiyməti rüsumdan azad edilən məbləği keçərsə əmlakından rüsum tutulur.

28 fevral 1996-cı il və ondan sonra vəfat etmiş şəxsin vərəsə şəklində keçmiş əmlakının ümumi dəyərindən aşağıdakı dərəcələrlə miras rüsumu tutulur:

Cədvəl 13.10
	28 fevral 1996-cı il tarixindən tətbiq edilir
	Rüsumun dərəcəsi

	İlk S $ 12 milyona
	5%

	Sonrakı məbləğə
	10%


Miras rüsumunun dərəcələri şəxsin ölüm tarixinə əsasən dəyişir.

Əmlakın dəyərinin hər dollarından asılı olaraq hər dövrün özünün rüsum dərəcələri və güzəştləri var. 

Digər dövrlər üçün azadolmalar üzrə şərtlər fərqlənir. Məsələn, miras rüsumu 1 aprel 1979-cu ildən 1 aprel 1982-ci ilədək vəfat etmiş şəxsin əmlakından aşağıdakı hallarda tutulmur:

- vəfat etmiş şəxs tərəfindən istifadə olunub-olunmamasından asılı olmayaraq onun yaşadığı mənzil və ya mənzillərin ümumi dəyərindən;

- yuxarıda göstərilən güzəştlərə aid olmayan digər mənzillər də daxil olmaqla, vəfat etmiş şəxsin ümumi dəyəri S $100000 olan digər əmlakı.

Şəxs vəfat etdikdən sonra digər şəxs tərəfindən ticarət, biznes, peşə və ya sənət üçün istifadə edilən mənzillər güzəşt obyekti hesab edilmir.

Şəxs 28 fevral 1996-cı il və ya ondan sonrakı tarixdə vəfat etmişsə onun aşağıda adları çəkilən əmlakının bazar qiyməti rüsumdan azad edilən məbləği keçmirsə rüsuma cəlb olunmur:

Cədvəl 13.11
	Əmlak
	Azadolma

	Yaşadığı mənzillər
	S $9 milyon

	Digər əmlak (Mərkəzi Ehtiyat Fondunun balansı da daxil olmaqla)
	S $600 000

	Mərkəzi Ehtiyat Fondunun balansı 600000 $ artıq olarsa
	S $600 000 artıq olan məbləğ


Rüsumdan azadolma hüququndan istifadə etmək üçün, vəfat etmiş şəxsin mənzili tam yaşayış məqsədi üçün istifadə edilməlidir və tamamilə və ya qismən ticarət, biznes, peşə və sənət məqsədləri üçün istifadə olunmamalıdır.

25 fevral 2000-ci il və ondan sonrakı tarixlərdə vəfat etmiş şəxsin mənzilindən qismən aşağıdakı məqsədlər üçün istifadə olunarsa o, yenə də rüsumdan azad edilir:

· qanunamüvafiq qaydada kiçik biznes fəaliyyəti məqsədilə;

· ev idarəsi kimi.

Şəxsin vəfatından sonra digər şəxsə keçəcək əmlakın miras rüsu​munun məbləğini müəyyən etmək üçün rüsuma cəlb olunacaq əmlakın ümumi dəyəri müəyyən edilir və bundan sonra qanunamüvafiq qaydada rüsum dərəcəsi təyin edilir. 

Vəfat etmiş şəxsin heç bir gəlir əldə etmədiyi əmlak digər əmlakla birlikdə hesablanmır. Bu əmlak ayrıca hesablanır və rüsuma cəlb olunur.

Şəxsin vəfatı ilə keçən əmlakın dəyəri yalnız 1 dəfə hesablana bilər və eyni ölüm hadisəsinə görə yalnız 1 dəfə rüsuma cəlb oluna bilər. 

Vəfat etmiş şəxsin qəyyumu şəxs vəfat etdikdən sonra 6 ay müddətində Komissionerə çatacaq miras rüsumu bəyannamələrinin müvafiq əlavəsində vəfat etmiş şəxsin əmlakına dair bütün məlumatları, onların dəyərini göstərməlidir; miras rüsumu bəyannaməsi ilə birlikdə şəxsin vəsiyyətnaməsinin (əgər varsa) surətini də Komissionerə təqdim etməlidir. 

Miras rüsumu bəyannaməsinin əlavələrində müəyyən edilmiş hesablar tam doldurulmalı və Komissioner tərəfindən müəyyən edilmiş formada olmalıdır. 

Miras rüsumu bəyannaməsinə əlavə edilmiş hesablarda şəxsin vəfat etdiyi günədək mövcud olan bütün əmlak gəlirləri göstərilməlidir. 

Miras rüsumu üçün şəxsin vəfat tarixindən rüsumun ödənildiyi günədək sadə faiz ödənilir.

Faizlərdən azad olmaq üçün şəxsin vəfatından sonra onun qəy​yumu/ad​ministratoru/məsul şəxsi miras rüsumunun məbləğini hesablamalı və ən qısa zamanda ödəməlidir.

1 yanvar 2005-ci il və ondan sonrakı dövrdə vəfat etmiş şəxs ödənilməmiş miras rüsumu üçün illik 6% miqdarında cərimə və ya onun vəfatının 1 ayı tamamlandıqdan sonra müvafiq tarixədək olan dövr üçün faiz tətbiq edilir. 

(Müvafiq tarixə xəbərdarlıq günündən 30 gün və ya şəxs vəfat etdikdən sonra 6 ay daxildir)

Əgər xəbərdarlıq daxil olduqdan 30 gün və ya şəxs vəfat etdikdən 6 ay sonra rüsum yenə də ödənilməmiş olaraq qalısa illik 6% cərimə təyin edilir. Hər ay üçün əlavə 1% cərimə tətbiq edilməsi nəzərə alınarsa illik 12%  miqdarında cərimə tətbiq edilir. 

Cədvəl 13.12

Gec ödəmələr üçün cərimələr
	Müddət
	Vəfat tarixi

	
	31.12.2004-cü il və ya ondan əvvəlki tarix
	01.01.2005-ci il və ya ondan sonrakı tarix

	Xəbərdarlıq daxil olduqdan 30 gün sonra və ya şəxs vəfat etdikdən 6 ay sonra (hansı tarix daha gecdirsə)
	0%
	6%

	İllik 6% cərimənin təyin olunmasından 1 ay sonra
	0%
	7%

	Rüsumun/faizin ödənilmədiyi hər ay üçün 
	0%
	8% illik 1%-12% əlavə


Əgər, hər hansı bir şəxs özü və ya digər şəxs üçün yardım, güzəşt, azalma və əvəzləşdirmə əldə etmək məqsədilə bəyannamədə, ifadə və ya hər hansı digər bir sənəddə bilərəkdən yanlış məlumatlar verərsə, o, günahkar hesab edilir və S $1000 məbləğində cərimə ödəməli olur və ya 2 il müddətinə azadlıqdan məhrum edilir və ya hər 2 cəzaya məruz qalır.

Miras rüsumu Komissioneri bütün ödənilməmiş rüsumların, faizlərin və cərimələrin bərpa olunması üçün qanuni tədbirlər görə bilər. Ali məhkəmə əmlakı qəbul edəcək şəxsi, icarələri və gəlirləri müəyyən edə və əmlakın satışı üçün göstəriş verə bilər.

Özəl lotereyalar rüsumu. Sinqapurun «Özəl lotereyalar haqqında» Qanununa əsasən özəl lotereya bir cəmiyyətin (klub, qurum, təşkilat, assosiasiya və s.) üzvləri ilə məhdudlaşan və oyun, mərc və lotereya ilə bağlı olmayan məqsədlər üçün keçirilən lotereyadır.  

Hər hansı bir şəxsə və ya ictimaiyyətə özəl lotereyanın keçirilməsi üçün lisenziya qanunvericiliyə əsasən Komissioner tərəfindən verilir. 

Lisenziyanın alınması üçün ərizə təyin edilmiş qaydada və formada olmalıdır. 

Komissioner istədiyi vaxt həmin lisenziyanı geri götürmə, onun şərtlərinə əlavə və ya düzəliş etmə və ya onu ləğv etmə hüququna malikdir.

Lisenziyanın rədd edilməsi və ya geri götürülməsi, onun şərtlərinə dəyişiklik edilməsi haqqında Komissionerin qərarı Nazirə təqdim edilir və yalnız Nazirin son qərarından sonra qüvvəyə minir. 

Lisenziya verilərkən Komissioner lotereyanın keçirilməsinə dair onun zəruri hesab etdiyi şərtləri müəyyən edə bilər, lakin, bütün hallarda aşağıdakı şərtlərə riayət edilməlidir:

- lotereyanın keçirilməsindən heç bir fiziki şəxs mənfəət əldə edə bilməz; və

- biletlərin və ya şansların satışından istər pul şəklində, istərsə də pulsuz biletlər, yaxud şanslar şəklində heç bir komissiya tutula bilməz.  

Verilmiş səlahiyyətlərə zidd olmayaraq Komissioner aşağıdakı şərtləri təyin edə bilər:

- təklif edilmiş  hədiyyələrin məbləği və sayı;

- belə lotereyada satışı təklif olunmuş biletlərin və uduşların sayı və həmin bilet və uduşların qiyməti və təsnifatı;

- lotereyaların satışının və yayılmasının başlanması və bağlanılması tarixləri;

- həmin lotereya biletlərinin və uduşların kim tərəfindən, hansı qaydada və harada satılması və biletlərin satılacağı və paylanacağı şəxslər;

- lotereyanı keçirən şəxslər tərəfindən çıxıla biləcək xərclər, məsrəflər və s.

Komissionerin icazəsi olmadan hazırlanmış və keçirilmiş özəl lotereyalar (qanunda nəzərdə tutulan lotereyalar istisna olmaqla) qanunsuz sayılır.

Özəl lotereyanın təsisçisi lotereyalara dair məlumatları əks etdirən qeydiyyat (mühasibat) kitabçası saxlamalı və orada lotereyadan əldə olunun pul, lotereyanın keçirilməsi ilə bağlı bütün xərclər, məsrəflər barədə məlumatları əks etdirməlidir. Eyni zamanda, təsisçi lotereya oyununun qalibi müəyyən edildikdən sonra 14 gün ərzində yaranmış bütün xərclərin, ödənilmiş uduşun, təşkilatçı tərəfindən çəkilmiş məsrəflərin və xərclərin hesabatını tərtib etməlidir. 

Hər belə hesabat Komissioner tərəfindən təyin edilmiş auditor tərəfindən yoxlanılmalıdır. Lazımi qaydada yoxlanılmış hesabat, orada göstərilmiş xərc və məsrəflərin təsdiq, rədd və ya ixtisar edilməsi üçün təsisçi tərəfindən Komissionerə təqdim edilir və gəliri S $10 000 çox olan özəl lotereyalar barədə hesabat Komissioner tərəfindən müəyyən edilmiş vaxt və qaydada təsisçi tərəfindən dərc edilməlidir. Əgər təsisçi bu qaydaları pozarsa lotereyanın təşkilində və keçirilməsində qanunsuzluğa yol vermiş hesab edilir. 

Təsisçi tərəfindən göstərilmiş və Komissioner tərəfindən təsdiq edilmiş ümumi məbləğin 30% miqdarında rüsum tutulur. 

	Tətbiq edilir
	Vergi dərəcəsi

	28 oktyabr 1952-ci il tarixindən
	Ümumi yığımın 30%


Birdəfəlik özəl lotereya keçirildikdən sonra 14 gün ərzində təsisçi hesablanmış rüsumu ödəməlidir. Bir ay ərzində bir təsisçi tərəfindən təşkil olunan lotereya oyunu bir neçə dəfə keçirildiyi halda hesablanmış rüsum hesabat ayından sonrakı ayın 14-dək ödənilməlidir.

 
Bütün hesablanmış rüsumlar Birləşmiş Fonda köçürülməlidir. 

Rüsumlar lotereyanın təsisçisi tərəfindən ödənilməlidir.  

Əgər, lotereyanın təsisçisi rüsumdan yayınmaq məqsədilə saxta hesabat təqdim edərsə, o təqsirli hesab edilir və S $1000 artıq olmayan məbləğdə və ya ödəniləcək rüsumun 4 misli miqdarında cərimə olunur. 

Hər hansı bir şəxs lisenziyası olmadan özəl lotereya təsis edərsə, o təqsirli hesab edilir və S $5000 artıq olmayan məbləğdə və ya 6 aydan çox olmayan müddətə azadlıqdan məhrum edilə və ya adı çəkilən cəzaların hər ikisinə məruz qala bilər. 

Nazir, vaxtaşırı əmr vasitəsilə ümumiyyətlə və ya həmin əmrdə göstərilən müddətdə ictimaiyyətin və ya hər hansı sinfin rifahının yaxşılaşdırılması məqsədilə keçirilmiş hər hansı özəl lotereyanın şərtlərinə tamamilə və ya qismən dəyişiklik edə bilər. Heç bir şəxs üzvü olmadığı cəmiyyət tərəfindən keçirilən özəl lotereyalarda iştirak edə bilməz.

13.1.7. İRAS fəaliyyətinin əsas göstəriciləri

2004/2005 maliyyə ilində İRAS ümumilikdə S $ 17,9 milyard məb​lə​ğində vergi yığmışdır. Bu ümumi dövlət gəlirlərinin 65,3%-ni, Ümummilli məhsulun isə 9,9%-ni təşkil etmişdir. 2003/2004 maliyyə ilinə münasibətdə gəlirlər 8,6% artmışdır. Vergi daxilolmalarının əsas hissəsini gəlir vergisi və mallar və xidmətlər vergisi təşkil edir. 2004/2005 maliyyə ilində fiziki şəxslərin və korporativ gəlir vergisindən daxilolma S $ 10,0 milyard təşkil etmiş, bu da 2003/2004 maliyyə ilində yığılmış S $ 9,8 milyarddan 2,9% çox olmuşdur.
Əmlak vergisi üzrə daxilolmalar 2004/2005 maliyyə ilində 27,8% artmış və S $ 1,7 milyard təşkil etmişdir. Gerb yığımının məbləği S $ 815 milyon təşkil etmiş və 2003/2004 maliyyə ilində yığılmış S $743 milyondan 9,8% çox olmuşdur.   

2004/2005 maliyyə ilində mərc rüsumlarından S $1,3 milyard vəsait yığılmışdır.

Mallar və xidmətlər vergisinin dərəcəsinin artdığına görə, həmin vergi üzrə daxilolma 2003/2004 maliyyə ilində yığılmış S $ 3,0 milyarda münasibətdə 2004/2005 maliyyə ilində 17,3% artmış və S $ 3,5 milyard təşkil etmişdir.

Miras rüsumu üzrə 2004/2005 maliyyə ilində daxilolma 96,2% artmış və S $ 357 milyon təşkil etmişdir.

Cədvəl 13.13
Ümumi büdcə daxilolmaları (min S $)  
	
	Maliyyə ili

	
	2002/03
	2003/04
	2004/05

	Ümumi büdcə daxilolmaları
	25 468 971,0
	25 263 227,0
	27 469 403,0

	Sinqapur Daxili Gəlirlər İdarəsi (İRAS) tərəfindən yığılmış
	16 595 970,0
	16 527 869,0
	17 948 391,0

	Faiz
	65,2%
	65,4%
	65,3%


Vergi növləri üzrə daxilolmaları (min S $)
	Vergi növləri
	Daxilolmalar

	
	2002/03

Maliyyə ili
	2003/04

Maliyyə ili
	2004/05

Maliyyə ili

	Gəlir vergisi
	10 876 295,0
	9 788 905,0
	10 068 059,0

	Əmlak vergisi
	1 232 593,0
	1 331 566,0
	1 701 983,0

	Mallar və xidmətlər vergisi
	2 166 493,0
	2 958 598,0
	3 471 884,0

	Mərc rüsumu
	1 307 586,0
	1 277 311,0
	1 269 689,0

	Gerb yığımı
	695 437,0
	742 874,0
	815 369,0

	Özəl lotereyalar rüsumu
	241 959,0
	246 824,0
	264 342,0

	Miras rüsumu
	75 607,0
	181 791,0
	356 612,0

	Cəmi
	16 595 970,0
	16 527 869,0
	17 947 938,0


2004/05 maliyyə ilində bir dollar yığılmış vergiyə çəkilən xərcin məbləği 1,02 sent təşkil etmişdir. Hər bir vergi ödəyicisinə çəkilən xərclər 2003/2004 maliyyə ilində hər vergi ödəyicisi üçün çəkilmiş S $54,2 dollardan 2004/2005 maliyyə ilində S $60,67 dollara qalxmışdır. Bu əsasən, kom​pyuterləşdirmə layihəsi ilə bağlı istismar xərclərinin artması ilə əlaqədar olmuşdur.

Cədvəl 13.14
İRAS son beş ilin maliyyə nəticələri
	
	Maliyyə ili

	
	2000/01
	2001/02
	2002/03
	2003/04
	2004/05

	Gəlir və xərc (S $ milyon)

	Fəaliyyətdən gəlir
	211,2
	245,3
	207,2
	189,7
	204,0

	Fəaliyyət xərcləri (amortizasiya daxil olmaqla)
	164,3
	165,4
	164,6
	166,6
	183,3

	
	
	
	
	
	

	Əmək resursları xərcləri
	97,4
	102,9
	103,9
	106,6
	108,6

	Amortizasiya
	22,0
	15,1
	15,2
	14,0
	19,1

	Digər fəaliyyət xərcləri
	44,9
	47,4
	45,5
	46,0
	55,6

	
	
	
	
	
	

	Fəaliyyət saldosu
	46,9
	79,9
	42,6
	23,1
	20,7

	
	
	
	
	
	

	Qeyri-fəaliyyət gəliri
	24,0
	24,6
	14,8
	42,5
	35,7

	Qeyri-fəaliyyət xərci
	1,5
	0,6
	14,4
	2,1
	2,5

	
	
	
	
	
	

	Hökumətin Vahid Fonduna

ödənişdən əvvəlki saldo
	83,9
	113,4
	51,2
	68,3
	53,9

	
	
	
	
	
	

	Kapital qoyuluşu (S $ milyon)
	4,3
	14,6
	15,8
	84,4
	48,0

	
	
	
	
	
	

	Mühasibat balansı (S $ milyon)

	Toplanmış saldo
	558,3
	603,9
	573,9
	572,2
	470,4

	Ümumi borclar
	81,8
	131,8
	66,3
	89,6
	182,5

	Ümumi aktivlər
	912,9
	1003,1
	899,9
	916,9
	653,9

	
	
	
	
	
	

	Vergi daxilolmaları (S $ milyon)
	18830,0
	18360,0
	16596,0
	16528,0
	17948,0

	Hər bir dollar yığılmış vergiyə çəkilmiş xərc sent)
	0,87
	0,90
	0,99
	1,01
	1,02

	Hər bir vergi ödəyicisinə çəkilmiş xərc (S $)
	54,9
	50,8
	48,9
	54,2
	60,6


13.2. Sloveniyanın vergi sistemi

Ümumi məlumat

Ərazisi -                               20253 kv km.

Əhalisi -                               2,1 mln.  nəfər

ÜDM   -                               59,5 mlrd. dollar;

Adambaşına düşən ÜDM  - 29520 dollar.

Sloveniya Respublikasında vergi islahatları 1990-cı illərdə başlayaraq onun müstəqilik dövrünün başladığı vaxtda düşmüşdür. İslahatlar yalnız vergi sisteminin dəyişilməsinə deyil, həmçinin vergitutma sahəsindəki əməliyyat funksiyalarına da yönəlmişdir. İslahatların əsas məqsədi bazar iqtisadiyyatı inkişaf etmiş dövlətlərlə rəqabətə tab gətirə biləcək vergi sisteminin və vergi administrasiyasının yaradılması idi. Vergi islahat prosesi ilkin olaraq Fərdi Gəlir Vergisi, Korporativ Mənfəət Vergisi Qanun​ları kimi bir sıra qanunlarının qəbulu ilə başlamış və iki vergi orqanının birləşməsi ilə davam etdirilmişdir. Belə ki, 1996-cı ilin ortalarına kimi Sloveniya Respublikasında iki vergi administrasiyası fəaliyyət göstərirdi. Onlardan biri hüquqi şəxslərin vergiyə cəlb edilməsi, vergi yığılması və audit yoxlamalarının aparılmasına məsuliyyət daşıyırdı, digər orqan isə eyni funksiyaları fiziki şəxslərə münasibətdə həyata keçirirdi. 1996-cı ilin iyul ayından Vergi Administrasiyası haqqında Qanun qüvvəyə minərək Sloveniyanın vahid Vergi Administrasiyasının (Davčna Uprava Republike Slovenije) yaranmasına imkan verdi.  Eyni zamanda, bu Qanun qərbi Avropa dövlətlərinin vergi sistemləri ilə müqayisə edilə biləcək müasir vergi sisteminin yaradılmasına təkan verdi. 

Hazırkı Qanunlar təcrübə əsasında mütəmadi olaraq nəzərdən keçi​rilirdi. Belə ki, Avropa İttifaqına daxil olma prosesini tezləşdirmək məq​sədilə vergi qanunvericiliyi ilə Aİ Direktivalarındakı olan fərqlər daim araş​dırılaraq daxili qanunvericiliyin müddəaları Aİ üzv dövlətlərinin qanun​larına uyğunlaşdırılmışdır.         

Sloveniya Respublikasının Vergi Administrasiyası Sloveniyanın Ma​liyyə Nazirliyinin tərkib hissəsidir. Vergi Administrasiyası Baş Vergi İda​rəsi və vergi idarələrindən ibarətdir. Xüsusi sahələrdə və ya xüsusi işlər üzrə vergi xidmətlərinin həyata keçirilməsi məqsədilə yaradılmış vergi idarələri Vergi Administrasiyasının təşkilati struktur vahidləridir.  

13.2.1. Sloveniya Respublikasının vergi sisteminin əsasları
Sloveniya açıq iqtisadiyyata malik olan  kiçik bir dövlətdir və OECD-nin kriteriyalarına əsasən dövlətlər arasında ilkin sıraları tutur. Buna səbəb vergi sisteminin kifayət qədər sadə olmasıdır, əsasən də vergi qanunlarının məhdud sayları və məhdud öhdəliklər. Eyni zamanda, vergi sistemi sərmayə şirkətlərinə və iqtisadi zonalarda fəaliyyət göstərən xüsusi rejimli şirkətlərə ümumi vergi çıxılmaları verir. Bu zonalarda fəaliyyətləri olan rezident və qeyri-rezidentlər arasında fərq qoyulmur.  

Gömrük rüsumları, aksiz vergiləri və idxala tətbiq edilən ƏDV istisna olmaqla bütün vergilər Sloveniyanın Vergi Administrasiyası tərəfindən yığılır.

Sloveniyanın vergilərini aşağıdakı üç kateqoriyalara bölmək olar:

(a) Gəlirlər ilə bağlı birbaşa vergilər:

· Korporativ gəlir vergisi;

· Fərdi gəlir vergisi;

· Əməkhaqqından tutulan gəlir vergisi;

· Muzdlu işdən tutulan gəlir vergisi;

· Sosial müdafiə sığortası müavinətləri;

· Lotereya uduşlarından vergi;

· Azart oyunlarından vergi; 

(b)  Əmlak ilə bağlı birbaşa vergilər:

· Miras və hədiyyələrdən tutulan vergi;

· Əmlak vergisi;

· Gəmilərin istifadəsinə görə vergi 

(c) Dolayı vergilər: 

· Əlavə Dəyər Vergisi;

· Aksiz Vergisi;

· Sığorta mükafatlarından vergi;

· Daşınmaz əmlakın mülkiyyət hüququnun ötürülməsindən vergi;

· Nəqliyyat vasitələrindən vergi.

13.2.2. Gəlirlər ilə bağlı birbaşa vergilər

 Kommersiya fəaliyyəti ilə məşğul olan və baş idarələri və ya faktiki idarəetmə yerləri Sloveniyada olan bütün hüquqi şəxslər (tərəfdaşlıqlar və digər formalar, investisiya fondları, banklar, sığorta şirkətləri, ictimai şirkətlər və digər hüquqi şəxslər) korporativ gəlir vergisinin subyektidir. Qeyri-rezidentlərin (baş idarələri və faktiki idarəetmə yerləri Sloveniyada olmayan hüquqi şəxslər) Sloveniyanın mənbələrindən əldə etdikləri gəlirləri korporativ gəlir vergisinin obyektidir. 

Burada, qeyri-kommersiya fəaliyyəti həyata keçirən hüquqi şəxslər korporativ gəlir vergisindən azaddırlar: institutlar, cəmiyyətlər, fondlar, dini komitələr, siyasi partiyalar, ticarət birliklərinin palatası və ya nüma​yən​də​likləri. Eyni zamanda, Sloveniya Bankı korporativ gəlir vergisi hesab​la​ma​malıdır.

2007-ci ilə korporativ gəlir vergisinin ümumi dərəcəsi 23% idi. Korporativ gəlir vergisinin dərəcəsinin 2008-ci ildə 22%-ə, 2009-cu ildə 21%-ə, 2010-cu ildə isə 20%-ə endirilməsi nəzərdə tutulur. Eyni zamanda, Xü​susi İqtisadi Zonalarda fəaliyyət göstərən şirkətlərin vergi dərəcələri 10%-dən aşağı olmamalıdır. Əlavə olaraq, investisiya, pensiya fondlarına və  pensiya planlarının icrası üçün tətbiq edilən sığortalara “0” xüsusi dərəcə tətbiq edilir.    

 Vergitutma bazası müəyyən edilmiş mühasibatlıq uçotu standartları əsasında hesablanan gəlirlərin xərclərdən artıq olması nəticəsində yaranan mənfəət hesab olunur. Gəlirlərə Korporativ gəlir vergisi qanununa əsasən vergi ili ərzində əldə edilən bütün gəlirlər və əmlakın artımından əldə edilən gəlirlər daxil edilir. Gəlirdən çıxılan xərclərə gəlirin əldə edilməsi məq​sə​dilə çəkilən xərclər aiddir. Eyni zamanda, sahibkarlıq fəaliyyəti ilə birbaşa bağlı olmayan xərclərin gəlirdən çıxılmasına yol verilmir. 

Çıxılmasına yol verilməyən (qəbul edilməyən) xərclərə aiddir:

· dividentlər, o cümlədən gizlədilmiş mənfəətin bölüşdürülməsi üzrə ödənişlər,

· ötən illərin zərərlərinin bağlanılması üçün xərclər;

· şəxsi həyat ilə bağlı xərclər, o cümlədən ƏDV;

· vergilər, tətbiq edilmiş maliyyə sanksiyaları və vaxtında ödə​nil​məmiş vergilər üzrə hesablanmış faizlər;

· əsas yaşayış yeri və rezidentliyi Aİ-nın xaricində yerləşən şəxs​lərdən mənfəət vergisinin nominal səviyyəsinin 12,5%-dən aşağı alınmış kreditlər üzrə ödənilmiş faizlər;

· bağışlamalar və rüşvətlər. 

Çıxılmasına yol verilən (qəbul edilən) xərclərə məhdudiyyətlər və düzəlişlər tətbiq edilir:

· əyləncə xərclərinə (o cümlədən loqo və ya loqosuz hədiyyələr) və müşahidə şurası xərclərinə onların ümumi məbləğlərinin 50% miqdarında məhdudiyyətlər tətbiq edilir;

· illik məzuniyyət üçün ödənilən kompensasiyalar, vaxtından əvvəl verilən mükafatlar, iş vaxtı yemək və yanacaq xərclərinin əvəzinin ödə​nilməsi, səyyar işlə bağlı verilən kompensasiyalar və bu növ digər kompensasiyalar. 

Amortizasiya və çıxılmalar aşağıdakı maksimum dərəcələrlə tətbiq edilə bilər: 

Cədvəl 13.15
	Amortizasiyaların kateqoriyaları
	İllik maksimum dərəcələr

	Binalar, o cümlədən investisiya əmlakı 
	3

	Binaların hissələri, o cümlədən investisiya əmlakın hissəsi
	6

	Avadanlıq, maşın və hesablama avadanlıqları
	20

	Avadanlıqların hissələri və kəşfiyyat məqsədli avadanlıqlar
	33,3

	Kompyuter və kompyuter avadanlıqları
	50

	Uzun müddətli əkililər 
	10

	Kökəldirmiş və işçi heyvanlar
	20

	Digər
	10


 Vergi ödəyicisi maddi ehtiyatların qiymətləndirilməsi metodunu dəyişə bilər. Qiymətləndirilmə zamanı ehtiyatların ilkin dəyərlərinin 20%-i xərc kimi qəbul edilir.


Korporativ gəlir vergisi qanununa əsasən vergi ilində əldə edilən gəlirlər çəkilən xərclərdən az olduqda zərər hesablanır. Zərərlər növbəti ilin gəlirlərindən çıxıla bilər. Zərərlər məhdudiyyət qoyulmadan növbəti illərə keçirilə bilər, lakin, geriyə keçirilməsinə icazə verilmir.


Korporativ gəlir vergisinin qanununda “incə kapitallaşma” alətləri mövcuddur. Lakin, burada, kreditləri alan bank və ya sığorta şirkətidirsə, vergi ilinin hər hansı dövründə vergi ödəyicisinin kapitalının ən azı 25%-ə və ya ona bərabər səs hüququna malik olan tərəfdaş və səhmdardan alınan kreditlər üzrə ödənilən faizlər xərclər hesab olunmur, əgər vergi ilinin hər hansı bir dövründə kreditlərin məbləği vergi ödəyicisinin kapitalındakı səhmdarın səhmlərinin məbləğindən dörd dəfə çoxdursa.


Vergi stimulları. Ümumi investisiya stimulları daxili elmi-təhqiqat fəaliyyətlərinə yönəldilən investisiyaların və elmi-təhqiqat xidmətlərinin əldə edilməsinin 20%-i vergi tutulan bazanın məbləğindən çox olmayaraq vergi tutulan bazadan çıxılmaqla verilir. Əlavə çıxılmaların məbləği 30% və ya 40%-dək regional sahələrdən asılı olaraq artırıla bilər.


Eyni zamanda, qanunla müəyyən şərtlərlə stajçılara və əlillərə iş yerləri təqdim edən şirkətlərə əlavə stimullar verilir. Belə ki, əgər vergi ödəyicisi əlil insanları işlə təchiz edərsə, bu şəxslərə verdiyi əməkhaqqı məbləğlərinin 50%-i miqdarında vergi bazasının azaldılmasını tələb edə bilər, eyni zamanda, əgər vergi ödəyicisi 100% fiziki qabiliyyəti olmayan və ya  eşitmə qabiliyyəti olmayan şəxsləri işlə təchiz edərsə 70% vergi baza​sının azaldılmasını tələb edə bilər.  


Əgər vergi ödəyicisi tədris müqaviləsi əsasında şagird və tələbəyə peşəkar təhsildə praktiki işi öyrənmələri üçün iş verərsə, onlara ödənilən əməkhaqqının məbləği qədər vergi tutulan bazanın azaldılmasını tələb edə bilər, lakin, bu məbləğ Sloveniyada belə peşəkar təhsildə iştirak edən fərdi şəxslərə və praktiki işləri yerinə yetirənlərə hər ay ödənilən orta aylıq əməkhaqqının 20%-dən çox olmamalıdır. 

Xüsusi İqtisadi Zonalarla bağlı güzəştlər.

Xusisi İqtisadi Zonalarda təsis edilən sahibkarlıqlar əlavə vergi güzəşt​lərindən istifadə edə bilərlər, o cümlədən korporativ gəlir vergisinin aşağı dərəcəsinin tətbiq etmək (10%-dən aşağı olmamaqla) və iqtisadi zonalarda yerləşən əmlaklara edilən sərmayələrin məbləği qədər vergitutma bazanın azaldılması. Lakin, vergitutma bazası təqvim ilində qoyulmuş sərmayələrin 50%-dən çox olamayaraq azaldıla bilər. Belə güzəştlər kiçik və orta şirkətlərə münasibətdə tətbiq edilmir. 


Əlavə olaraq, vergitutma bazası şirkətlər tərəfindən ştajçılara ödə​nilən əməkhaqqı məbləğləri qədər azaldıla bilər, lakin, vergitutma bazası təqvim ilində stajçılara ödənilmiş əməkhaqqı məbləğinin 50%-dən çox olmamaq şərti ilə azaldılmasına icazə verilir. 


Korporativ gəlir vergisi üçün hesabat ili təqvim ilidir. Lakin, korporativ gəlir vergisi ödəyiciləri sahibkarlıq fəaliyyətlərindən asılı olaraq 12 aylıq dövrdən artıq olmamaqla xüsusi vergi dövrünü seçə bilərlər. Bu vergi ödəyiciləri öz seçimləri barədə əvvəlcədən vergi orqanına xəbər verməlidirlər. Vergi ödəyiciləri seçdikləri vergi dövrünü üç il müddətində dəyişmək hüquqları yoxdur. 


Əgər vergi ili ilə təqvim ili eynidirsə korporativ gəlir vergisinin bəyannaməsi vergi ilindən sonrakı ilin 31 mart tarixinədək, fərqlidirsə vergi ilindən sonrakı ilin üç ay ərzində təqdim edilməlidir.  


Dividendlər. 


Şirkətlər tərəfindən Sloveniyanın rezident və ya qeyri-rezident şəxslərinə ödənilən dividendlərdən 15% dərəcə ilə ödəniş mənbəyində vergi tutulur. Əgər, ikiqat vergitutmanın aradan qaldırılması haqqında bağlanmış beynəlxalq sazişlərdə 15%-dən fərqli vergi dərəcələri müəyyən edilibsə, bu dərəcələr tətbiq edilir. Əgər rezident vergi ödəyicisi dividendləri ödəyənə vergi nömrəsi barədə məlumat verirsə və əgər Sloveniyada bölmə (filial) va​sitəsilə sahibkarlıq fəaliyyəti həyata keçirən qeyri-rezident vergi ödə​yicisi dividendləri ödəyənə vergi nömrəsi barədə məlumat verirsə, dividendlərin ödənişi zamanı mənbədə vergi tutulmur.


Ana və törəmə şirkətlərə münasibətdə tətbiq edilə bilən ümumi vergitutma sistemi, müəyyən şərtlər çərçivəsində (azı 10% səhmlərə azı 24 ay müddətində sahib olmaq), şəxslərə tətbiq edildiyi halda, onlara ödənilən dividend və ona oxşar digər ödənişlərdən ödəniş mənbəyində vergi tutulmur .   


Vergitutma bazası hesablanarkən vergi ödəyicisi əldə etdiyi dividendləri və oxşar ödənişləri çıxmaq hüququna malikdir:

· korporativ gəlir vergisinin ödəyicisi olduqda, və ya

· Aİ-na üzv olan dövlətin qanununa əsasən vergi məqsədləri üçün üzv dövlətin rezidenti hesab olunursa və qeyri-üzv dövlətlərlə bağlanmış ikiqat vergitutmanın aradan qaldırılması sazişlərinə əsasən Aİ-da rezident hesab edilmirsə, və vergi ödəyicisi Aİ-na üzv olan müxtəlif dövlətlərdə ana və törəmə şirkətlərə tətbiq edilən ümumi vergitutma sistemi ilə bağlı vergilərdən birinin ödəyicisidirsə;

· Korporativ gəlir vergisi qanunu ilə müəyyən edilmiş vergilərlə müqayisə edilə bilən vergilərin ödənilməsinə öhdəliyin olması və dövlətin rezidenti hesab edilməməsi, və ya sahibkarlıq bölməsinin (filialın) kor​porativ mənfəət vergisinin ümumi orta nominal səviyyəsi 12,5%-dən aşağı olan dövlətdə yerləşməsi.          

Qeyd edilən müddəalar dividentdəri alan qeyri-rezidentlərə də tətbiq edilir, əgər qeyri-rezident onun sahibkarlıq fəaliyyəti ilə bağlı yaranan mənfəətini bölən şəxsin kapital payında və idarə edilməsində iştirak edirsə və ya Sloveniyada təsis edilmiş daimi nümayəndəlik vasitəsilə ödənilirsə.   

Royalti və faizlər. 

Faizlərdən 15% dərəcə ilə ödəniş mənbəyində vergi tutulur. Vergidən azad edilən faizlərə aiddir:

· Sloveniya tərəfindən verilən kredit faizləri;

· Sloveniya tərəfindən buraxılmış qiymətli kağızlar üzrə faizlər;

· Sloveniyanın zəmanəti üzrə beynəlxalq ticarət əməliyyatlarının maliyyələşdirilməsini və sığortalanmasını tənzimləyən qanunlara əsasən səlahiyyətli institutlar tərəfindən verilən kreditlər və borclar üzrə faizlər;

· banklararası kreditlər üzrə faizlər.  

Royaltilərdən 15% dərəcə ilə ödəniş mənbəyində vergi tutulur. Rezi​dent vergi ödəyicisi vergi nömrəsi barədə royaltiləri ödəyənə  məlumat ver​diyi halda ödəniş mənbəyində vergi tutulmur. Eyni zamanda, Sloveniyada bölmə (filial) vasitəsilə sahibkarlıq fəaliyyətini həyata keçirən qeyri-rezident vergi ödəyicisi vergi nömrəsi barədə royaltiləri ödəyənə məlumat verərsə ödəniş mənbəyində vergi tutulmur. 

Royalti və faiz ödənişlərindən vergi tutulmur, əgər ödənişlər vaxtı:

· əmlakın hüququndan istifadəyə görə ödənişlər və faizlər əmlakın hüquqi sahibi olan Aİ digər üzv dövlətinin şirkətinə, və ya Aİ müxtəlif üzv dövlətlərində yerləşən filiallarına ödənilirsə;

· royalti və faizləri ödəyən ilə alanlar qarşılıqlı asılıdırlar: 

· ödəyən alıcının kapital payındakı səhmlərin azı 25%-ə sahibdirsə;

· alıcı ödəyənin kapital payındakı səhmlərin azı 25%-ə sahibdirsə;

· eyni şirkət alıcının və ödəyənin kapital paylarındakı səhmlərin azı 25%-ə sahibdirsə. 

Fərdi gəlir vergisi. Fərdi gəlir vergisi altı kateqoriya gəlirlərdən tutulur: muzdlu işdən gəlir, sahibkarlıqdan gəlir, kənd və meşə təsər​rüfatından gəlir, icarə və royaltilərdən gəlir, əmlakdan gəlir və digər bu növ gəlirlərdən.


Rezidentlərin ümumdünya gəlirlərindən (Sloveniyadan və xaricdən əldə olunan gəlirlərdən) fərdi gəlir vergisi tutulur. Qeyri-rezidentlər Sloveniyanın mənbələrindən əldə etdikləri gəlirlərə görə fərdi gəlir ver​gisini Sloveniyada ödəməyə məsuliyyət daşıyırlar.


Fiziki şəxslər onların milliyyətindən asılı olmayaraq Sloveniyanın rezidenti hesab olunurlar, əgər onların rəsmi (yəni, daimi yaşayış yeri, xaricdə çalışan Sloveniyanın dövlət işçisi və ya Aİ institutlarında çalışan Sloveniyanın rezidenti) və ya faktiki yaşayış yerləri Sloveniya ilə bağlıdırsa (adətən yaşadıqları yer və ya şəxsi və iqtisadi maraqların mərkəzi və ya vergi dövründə Sloveniyada 183 gündən artıq yaşayırsa). 

Hər bir fiziki şəxsə ayrıca vergi ödəyicisi kimi baxılır. Ər-arvad və ya bütövlükdə ailə vergiyə cəlb edilmir. Vergi tutulan dövr təqvim ili hesab olunur.

Əmlakla bağlı gəlirlərdən (faizlər, dividendlər və əmlakın artımından gəlir) vergilər vahid vergi dərəcələri ilə tutulur:

· faizlərdən 15% (2007-ci ildə), növbəti il üçün isə 20%;

· dividentlərdən 20%;

· əmlakın artımından – sahiblik müddəti 5 ildən çox olan əmlaklar üçün 20%,  sahiblik müddəti 5 ildən 10 ilədək olan əmlaklar üçün 15%, sahiblik müddəti 10 ildən 15 ilədək olan əmlaklar üçün 10 faiz, sahiblik müddəti 15 ildən 20 ilədək olan əmlaklar üçün 5% və 20 ildən yuxarı olduqda isə vergi tutulmur.  

Bütün bu vergi ödənişləri rezident və qeyri-rezident vergi ödəyiciləri üçün sonuncu vergilər hesab olunurlar.

Digər kateqoriyalar üzrə gəlirlərdən vergi (muzdlu işdən, sahib​karlıqdan, kənd və meşə təsərrüfatından gəlir, icarə və royaltilərdən gəlir və digər gəlirlər (bundan sonra aktiv gəlirlər)) vergi ili ərzində əvvəlcədən vergi ödənişləri formasında ödənilir.

Rezidentlərin illik aktiv gəlirlərinin vergiləri təqvim ilində müxtəlif mənbələrdən əldə olunan gəlirlər üçün hesablanan vergi bazası ilə eyni qaydada hesablanır. Əldə edilən hər bir gəlir üzrə ayrı ayrılıqda hesab​la​malar aparılır və sonda isə bir yerə toplanır. İllik vergitutma bazası məcburi sosial müdafiə müavinətləri və müəyyən güzəştlər çıxıldıqdan sonra hesablanır. 

Çıxılmalardan sonra qalan xalis məbləğ proqressiv dərəcələrlə vergiyə cəlb edilir (avro ilə):    
Cədvəl 13.16
	Vergitutma bazası
	Vergi dərəcələri

	0 – 6800 avroyadək
	16%

	6800  avrodan - 3600 avroyadək
	6800-dən çox olan hissə x 27% + 1088 avro

	13600  avrodan  yuxarı
	13600-dan çox olan hissə x 41% + 2924 avro



Aşağıdakı şəxslər istisna olmaqla, Sloveniyanın rezidentləri aktiv gəlirləri ilə bağlı illik vergi bəyannamələrini vergi orqanına təqdim etməyə məsuliyyət daşıyırlar:

· illik vergitutma bazaları ümumi güzəştlərin məbləğindən artıq olmayan vergi ödəyiciləri (ümumi güzəştlərin məbləği 2800 Avro təşkil edir);

· yalnız təqaüd və 80 Avrodan artıq olmayan gəlirləri olan vergi ödəyiciləri.

2008-ci ildən (2007- ci ilin vergi ili üçün) Vergi Administrasiyası onda olan məlumatlar əsasında vergi ödəyicisinin illik vergi bəyannaməsini hazırlamağa, vergiləri hesablamağa və vergi ödəyicisinə təqdim etməyə məsuliyyət daşıyır. Əgər vergi ödəyicisi hesablanmış vergilərə dair etirazını bildirmirsə hesablanmış vergilər (əvvəlcədən ödənilmiş vergilərə ödə​nilməli olan vergilər arasındakı fərq) bəyannamə təqdim edildiyi tarixdən 45 ərzində ödənilməlidir. Əgər əvvəlcədən ödənilmiş vergilərin ümumi məbləği ödənilməli olan illik vergilərin məbləğindən çoxdursa artıq ödə​nilmiş vergilər eyni müddət ərzində vergi ödəyicisinə geri qaytarılmalıdır. Hesablanmış vergilər vergi ödəyicisinə may ayının sonunadək təqdim edilməlidir, müəyyən edilmiş müddətdə təqdim edilmədiyi halda isə vergi ödəyicisi iyun ayının sonunadək illik vergi bəyannaməsini özü dolduraraq vergi orqanına təqdim etməyə məsuliyyət daşıyır. Bəyannamə təqdim edil​dikdən sonra vergi ödəyicisinin vergi öhdəliyi vergi orqanı tərəfindən yeni​dən hesablana bilər. Əlavə hesablamalar olduqda vergi orqanı vergi ödəyi​cisinə yazılı bildiriş təqdim edilir. Vergi ödəyicisi bildiriş təqdim edildiyi tarixdən 30 gün müddətinə hesablanmış vergini ödəməyə məsuliyyət da​şıyır. Əgər əvvəlcədən ödənilmiş vergilərin ümumi məbləği bildirişdə gös​tərilən ödənilməli olan illik vergilərin məbləğindən çoxdursa, artıq ödə​nil​miş vergilər eyni müddət ərzində vergi ödəyicisinə geri qaytarılmalıdır.  

Sahibkarlıq fəaliyyətindən gəlir əldə edən vergi ödəyiciləri vergi bəyannamələrini vergi ilindən sonrakı ilin 31 mart tarixinədək qeydiyyatda olduqları yerli vergi orqanına təqdim etməyə məsuliyyət daşıyırlar.

Güzəştlər və çıxılmalar. Rezident vergi ödəyicilərinin ümumi ver​gitutma bazasını azaldan güzəştlərin və çıxılmaların illik səviyyələri aşa​ğıdakı kimidir:

· Bütün rezident vergi ödəyicilərinə tətbiq edilən ümumi güzəşt 2800 Avro təşkil edir;

· Fərdi güzəştlər:

· əlil  rezident şəxslər üçün illik güzəşt - 14971 Avro;

· iş stajına görə güzəşt 1205 Avro, əgər rezident vergi ödəyicisinin yaşı 65-dən çoxdursa;

· təqaüd güzəşti: məcburi təqaüdlərdən və əlilik sığortaların 13,5%-i miqdarından;

· iş qabiliyyəti olmayanlar üçün güzəşt: məcburi sığortadan alınan kompensasiyaların 13,5%-i miqdarında;

· müstəqil jurnalist və artistlər üçün xüsusi güzəşt: 25000 Avrodan çox olan gəlirlərin 15%-i miqdarında;

· tələbələr üçün güzəşt: müvəqqəti işdən əldə edilmiş gəlirlərdən - 2800 Avro;

· Ailələrə verilən güzəştlər:

· ilk doğulan uşağa görə - 2066 Avro, sonrakı doğulan uşaqlara görə güzəşt məbləği artır (məsələn əlavə 180 Avro ikinci uşağa görə, 1680 Avro üçüncü uşağa görə, 3180 Avro dördüncü uşağa görə, 4680 Avro beşinci uşağa görə və sonra doğulan hər uşağa görə  1500 Avro);

· xüsusi qayğı tələb edilən uşağa görə 7486 Avro;

· asılı olan hər hansı digər ailə üzvünə görə 2 066 Avro.  

Eyni zamanda, Fərdi gəlir vergisi Qanununda vergi ödəyicisi tərəfindən ödənilən əlavə könüllü təqaüd sığorta ödənişlərinə görə xüsusi çıxılmaların verilməsi nəzərdə tutulur: 

- vergi ödəyicisi tərəfindən Sloveniyada və ya digər Aİ üzv olan dövlətdə yerləşən və təqaüd planına əsasən təsdiq edilmiş və xüsusi qeydiyyata alınmış təqaüd planını təqdim edən şəxslərə ödənilən müa​vinət​lərə görə çıxılmalar – məcburi təqaüd müavinətlərinin 24% miqdarında və ya vergi ödəyicisinin illik təqaüdünün 5,844%-i miqdarında və 2390 Avrodan çox olmamaqla çıxılmalar nəzərdə tutulur.  


Aİ digər üzv dövlətinin rezidenti olan və Sloveniyada muzdlu işdən gəlir, sahibkarlıq fəaliyyətindən gəlir və ya Sloveniyada vergiyə cəlb edilən kənd təsərrüfatı fəaliyyətindən gəlir əldə edən fiziki şəxslər vergi ili ərzində vergiyə cəlb edilən ümumi gəlirlərinin azı 90%-ni Sloveniyadan əldə etdi​yini sübut edə bilərsə, ümumi iş stajına və ailələrinə görə güzəştlərin verilməsini tələb edə bilər.  

Əməkhaqqından tutulan gəlir vergisi. Əməkhaqqından tutulan gəlir vergisinin ödəyiciləri sosial müdafiə müavinətlərini ödəyən və adətən daimilik əsasında çalışan muzdlu işçilər hesab olunur. Bu vergi ödənilən bütün ümumi maaş və əmək haqlarından proqressiv dərəcələr əsasında tutulur. Bu verginin 1 yanvar 2009-cu ilədək mərhələli azaldılması nəzərdə tutulur.

Azadolmalar. Vergidən azadolmalar aşağıdakı şəxslərə tətbiq edilir:

· ümumi işçilərinin 40%-i əlillər təşkil edən şəxslər;
· Sloveniyada yerləşən diplomatik missiyalar və konsulluqlar.
Cədvəl 13.17
Vergi dərəcələri (avro ilə)
	Vergitutma bazası
	Vergi dərəcələri

	
	2007
	2008

	0 – 688,5
	0%
	0%

	688,5 – 1 669,1
	2,3%
	1,1%

	1 669,1 – 3 129, 7
	4,7%
	2,3%

	3 129,7  və yuxarı
	8,9%
	4,4%



Vergi ödəyiciləri maaş və ya əməkhaqqı ödənildikdən sonra altı gün müddətində vergini ödəməyə məsuliyyət daşıyırlar.

Muzdlu işdən tutulan gəlir vergisi. Muzdlu işdən tutulan gəlir vergisi sahibkarlıq fəaliyyəti ilə məşğul olan və müvəqqəti iş müqavilələri əsasında işçi saxlayan qeydiyyatdan keçmiş bütün hüquqi və şəxslərdən tutulur. Vergi müvəqqəti iş müqavilələri əsasında fərdi şəxslərə ödənilən ödəniş​lərdən tutulur. Vergitutma bazasından işlərin və ya xidmətlərin göstərilməsi ilə bağlı bütün xərclər çıxılır. 

 Azadolmalar: 

· tələbə və ya şagirdlər tərəfindən həyata keçirilən müvəqqəti xidmətlər;

· əlil və ya qayğı tələb edilən şəxslərə kömək məqsədilə göstərilən xidmətlər;

· kənd təsərrüfatı sahəsində vaxtaşırı göstərilən xidmətlər;

· müəllif hüquqları müqavilələri əsasında müəllif hüquqlarının istifadəsinə aparılmış ödənişlər. 

Vergi dərəcəsi. Muzdlu işdən tutulan gəlir vergisinin dərəcəsi – 25% təşkil edir. 

13.2.3. Əmlak ilə bağlı birbaşa vergilər

Miras və hədiyyələrdən tutulan vergi əmlakın ötürülməsinə tətbiq edilən vergidir. Bu vergi hədiyyə və ya miras şəkilində əmlak əldə edən fiziki və hüquqi şəxslərdən tutulur.

Vergi ödəyiciləri onların vəfat edənlə və ya hədiyyə verənlə əla​qələrindən asılı olaraq dörd kateqoriyaya bölünür:

(1) bütün birbaşa qohumlar və ər və ya arvad;

(2) valideynlər, qan qardaşlar (bacılar) və onların qohumları  

(3) baba-nənə, və

(4) digərləri 

Hədiyyə və ya miras verilmiş əmlakın vergitutma bazası borclar və digər öhdəliklər çıxıldıqdan sonra qalan dəyər hesab olunur. 

Daşınmaz əmlak üçün bu dəyər ümumi müəyyən edilmiş qiymətin 80 faizidir, daşınmaz əmlak üçün isə (pul istisna olmaqla) bu dəyər bazar dəyəri kimi müəyyən edilir.

Azadolmalar. Miras və hədiyyələrdən tutulan vergidən azadolmalara daxildir: 

· birinci kateqoriyada göstərilən şəxslər;

· mülkiyyətində yalnız bir ev və ya mənzil olan və vəfat edən şəxslə birgə yaşadığı ev  və ya mənzili miras kimi alan vergi ödəyicisi;

· kənd təsərrüfat torpağını miras kimi alan fermerlər;

· dini, humanitar, təhsil, mədəniyyət, xeyriyyə və bu növ fəaliyyətlərlə məşğul olan hüquqi şəxslər.

Eyni zamanda, dəyəri 5000 Avroyadək olan daşınan əmlak vergidən azaddır. 

Vergi dərəcələri. Bu vergi əmlakın dəyərindən və əlaqələrin kateqoriyalarından asılı olaraq proqressiv dərəcələrlə  tutulur:

Cədvəl 13.18
	Vergi dərəcələri

	2-ci kateqoriya
	5%-dən 14%-dək

	3-cü kateqoriya
	8%-dən 17%-dək

	4-cü kateqoriya
	12%-dən 39%-dək



Hədiyyələr alan vergi ödəyiciləri hədiyyələri aldıqları tarixdən 15 gün müddətinə yerli vergi orqanına bəyannamə verməyə məsuliyyət daşıyırlar. Miras vergisi vergi orqanına təqdim edilən məhkəmə qərarı əsasında hesablanır və hesablanmış vergi 30 gün müddətində ödənilməlidir. 

Əmlak  vergisi. Əmlak vergisi binalardan, binaların hissələrindən, o cümlədən mənzillərdən, qarajlardan və bağ evlərindən tutulur. Əmlakların faktiki sahibi və ya əmlaklardan gəlir əldə edənlər (fiziki şəxslər) vergi ödəyiciləri hesab edilirlər. Əmlakın vergitutulan bazası yerli və dövlət orqanları tərəfindən xüsusi meyarlar əsasında müəyyən edilən dəyərlər hesab olunur.  

Vergi dərəcələri. Vergi dərəcələri əmlakın növündən və dəyərindən asılıdır. Yaşayış binalarına görə vergi dərəcələri onların dəyərlərindən 0,10%-dən 1%-dək tutulur. İstirahət və sağlamlıq üçün istifadə edilən əmlaklardan 0,20%-dən 1,50%-dək vergi tutulur. Sahibkarlıq fəaliyyəti üçün  istifadə edilən əmlaklardan 0,15%-dən 1,25%-dək vergi tutulur. Xidmət fəaliyyəti üçün istifadə edilməyən və ya icarəyə verilməyən əmlaklara görə vergi dərəcəsi 50%-dək yüksələ bilər.  

Azadolmalar və güzəştlər. Azadolmalara aid edilir:

· 160 kvadrat metrdən az olan binalar;

· kənd təsərrüfatı məqsədilə istifadə edilən binalar;

· sahibkar və ya istifadəçi tərəfindən sahibkarlıq fəaliyyəti üçün istifadə edilən sahibkarlıq əmlakı;

· mədəniyyət və tarixi abidələr.

 Əlavə olaraq, təmir nəticəsində dəyəri 50%-dən çox yüksələn təmirli və yeni tikilmiş binaların sahibləri olan vergi ödəyicilərinə 10 il müddətinə müvəqqəti azadolmalar verilir. 

Eyni zamanda, şəxsi evdə yaşayan və ailə üzvləri üçdən çox olan vergi ödəyicilərinə, dördüncü və hər bir əlavə ailə üzvünə görə vergi 10% aşağı salınır. 

Bu vergi 31 mart ayınadək vergi orqanı tərəfindən hesablanır və il üçün əvvəlcədən ödənilir. Vergi ödəyicisi hesablama barədə bildirişi aldıqdan sonra 45 gün ərzində vergini ödəməyə məsuliyyət daşıyır.     

Gəmilərin istifadəsinə görə vergi. Bu vergi Sloveniyada qeydiy​yat​dan keçən və ya digər dövlətlərdə qeydiyyatdan keçən, lakin Sloveniyanın rezidentlərinin mülkiyyətində olan uzunluğu beş metrdən çox olan gəmilərdən tutulur. Mülkiyyətçilər bu verginin ödəyiciləri hesab olunurlar. Vergi mühərrikin həcmindən və gəminin uzunluğundan asılı olaraq, təqvim ili üçün ödənilir. Mühərrikin həcmindən və gəminin uzunluğundan asılı olaraq, gəminin hər il üçün istifadəsinə görə vergi 5% aşağı salınır, lakin, bu vergi öhdəliyi, yeni gəmilərin vergi öhdəliklərinin 35%-dən aşağı olmamalıdır. 

Azadolmalar. Azadolmalar aşağıdakı gəmilərə tətbiq edilir:

· sahibkarlıq fəaliyyətinin həyata keçirilməsi üçün istifadə edilən gəmilər;

· polis, gömrük administrasiyası, ordu, Ətraf mühit və Gəmiçilik Nazirlikləri tərəfindən istifadə edilən gəmilər;

· muzey statusuna malik olan gəmilər;

· beynəlxalq sazişlər çərçivəsində beynəlxalq təşkilatlar, konsul​luq​lar və diplomatik missiyalar tərəfindən rəsmi məqsədlər üçün istifadə edilən gəmilər.

Bu vergi 28 fevral ayınadək vergi orqanı tərəfindən hesablanır və vergi ödəyicisi hesablama barədə bildirişi aldıqdan sonra 30 gün ərzində ver​gini ödəməyə məsuliyyət daşıyır.   

13.2.4. Dolayı vergilər sistemi

Əlavə dəyər vergisi. Sloveniya Respublikası əlavə dəyər vergisi sistemini 1999-cu ilin iyul ayından qəbul etmişdir. 2004-cü ilin may ayında Sloveniya Aİ-na daxil olduğu üçün ƏDV sisteminə İttifaq daxili ticarət müddəaları daxil edilmişdir.  

ƏDV Sloveniya Respublikasının ərazisində və İttifaq daxilində malların və ya xidmətləri təqdim edən və ya daşınmalar və idxal fəaliyyəti ilə məşğul olan şəxslər tərəfindən ödənilir.  Eyni zamanda, binaların və ya binaların hissələrinin mülkiyyət hüququ, onlar istifadə edilmədikdən öncə və ya iki ilədək istifadə edildikdən sonra ötürüldükdə ƏDV ödənilməlidir. 

ƏDV ödəyiciləri. Fəaliyyətin nəticəsi və ya məqsədindən asılı olmayaraq, hər hansı yerdə hər hansı iqtisadi fəaliyyət ilə məşğul olan hər hansı şəxslər ƏDV ödəyiciləri hesab olunurlar. Xaricdə təsis edilən və Sloveniyanın ərazisində fəaliyyət göstərən vergi ödəyiciləri həmçinin Sloveniyanın vergi administrasiyasında qeydiyyatdan keçməlidirlər.  

Son 12 aylıq dövrdə vergi ödəyiciləri tərəfindən təqdim edilən malların və ya xidmətlərin dəyəri 25000 Avronu keçərsə ƏDV ödəyiciləri kimi qeydiyyatdan keçməyə məsuliyyət daşıyırlar. Eyni zamanda, burada kənd təsərrüfatı ilə məşğul olan və kənd və meşə təsərrüfatlarından kadastr əsasında gəlirlər əldə edən şəxslər üçün 7500 Avro məbləğində qeydiyyat həddi mövcuddur.  

Kiçik sahibkarlar (o cümlədən fermerlər) 5 il ərzində qüvvədə qalan könüllü qeydiyyat üçün vergi orqanına müraciət edə bilərlər.    

ƏDV mallar göndərildikdə və ya xidmətlər göstərildikdə hesablanır. Əgər mallar göndərildiyi və ya xidmətlər göstərildiyi zaman hesab-faktura təqdim edilmirsə, ƏDV vergi tutulan əməliyyatlar həyata keçirildiyi vergi dövrünün son günündən gec olmayaraq hesablanmalıdır. Əgər ödənmələr əvvəlcədən aparılarsa ƏDV bu ödənişlər aparıldıqda tətbiq edilir. 

Vergi dərəcələri. Sloveniyada  ƏDV iki dərəcəsi mövcuddur:

· bütün təqdim edilən mallara və xidmətlərə tətbiq edilən standart dərəcə - 20% təşkil edir;

· 8,5% olan aşağı dərəcə ƏDV qanunvericiliyi ilə müəyyən edilmiş mal və xidmətlərə tətbiq edilir, misal üçün ərzaq, dərmanlar, əlillərin şəxsi istifadəsi üçün nəzərdə tutulan tibb alətləri, sular, kitablar və ya çap məh​sulları, evlərin tikintisi, təmiri və təqdim edilməsi, mədəniyyət və idman tədbirləri üçün biletlər və sair.  

Belə ki, Aİ-na daxil olma ilə bağlı aparılan danışıqlarda Sloveniyaya yeməklərin hazırlanmasına və yaşayış sahələrinə tətbiq edilən ƏDV dərə​cəsinin aşağı salınması üçün 31 dekabr 2007-ci ilədək keçid dövrü veril​mişdir.  

Azadolmalar.

ƏDV qanunvericiliyinə əsasən burada iki növ azadolma mövcuddur: 

(a) çıxılmalara hüquqları olmayan azadolmalar, yəni əməliyyat​lar​dan ƏDV tutulmur, lakin əldə edilmiş mallara və ya xidmətlərə görə ödə​nilən ƏDV-nin əvəzləşdirilməsinə icazə verilmir.

(b) çıxılmalara hüquqları olan azadolmalar, yəni əməliyyatlardan ƏDV tutulmur və əldə edilmiş mallara və ya xidmətlərə görə ödənilən ƏDV-nin əvəzləşdirilməsinə icazə verilir.

Çıxılmalara hüquqları olmayan azadolmalara aiddir: 

· ictimai maraqlar məqsədilə aparılan müəyyən fəaliyyətlər (mə​dəniyyət, təhsil, idman, sosial təminat, səhiyyə sahələrində aparılan bir çox fəaliyyətlər);

· digər azadolmalar (o cümlədən, sığorta, daşınmaz əmlakın icarəyə və lizinqə verilməsi, maliyyə əməliyyatları, poçt markalarının təqdim edilməsi, mərclər, şans oyunları və lotereyalar və daşınmaz əmlakın təqdim edilməsi);

· idxallara tətbiq edilən azadolmalar (səyahətçilərə verilən azad​olmalar, istehlak məqsədilə İttifaq xaricindən malların idxalı, təkrar idxal, diplomatik missiyalar və beynəlxalq təşkilatların idxalları, İttifaq daxili istisna olmaqla müvəqqəti idxallar və digər Aİ-na üzv olan dövlətlərə müvəqqəti köçürmələr).  

Çıxılmalara hüquqları olan azadolmalara aiddir:

·  ixraclar;

·  İttifaq daxili əməliyyatlara tətbiq edilən azadolmalar;

·  malların beynəlxalq daşınmaları ilə bağlı xüsusi azadolmalar (sərnişinlərin və onlara məxsus olan baqajların beynəlxalq hava və dəniz daşınmaları);

·  ixrac hesab olunan müəyyən əməliyyatlara tətbiq edilən azad​ol​malar (diplomatik və konsulluq razılaşmaları əsasında beynəlxalq təş​kilatlara malların təqdim edilməsi və ya xidmətlərin göstərilməsi);

·  Beynəlxalq ticarətlə bağlı azadolmalar (gömrük, gömrük sax​lamasına görə ödənilən ƏDV). 

Xüsusi rejimlər.

Sloveniyanın ƏDV qanunvericiliyi aşağıdakı şəxslərə xüsusi rejimlər tətbiq edir:

· vergi tutulan dövriyyələri 25000 Avrodan çox olmayan kiçik sahibkarlar;

· kadastr gəlirləri 7500 Avrodan çox olmayan fermerlər (vahid vergi dərəcəsindən 4% geri qaytarılır)

· turizm agentlikləri;

· ikinci əl mallar, incəsənət işləri, əntiq əşyaların kolleksiyaçıları;

· ictimai auksionlarda satış;

· qızıl qoyuluşları;

· vergi ödəyiciləri olmayan şəxslərə vergiyə cəlb edilən şəxslər tərəfindən elektron xidmətlərin göstərilməsi;

· ödəniş əsasında ƏDV hesablayan (xüsusi nağd hesablaşmalar sxe​mi) və müəyyən edilən dövriyyə məhdudiyyəti 208000 Avro olan şirkətlər. 

Aksiz vergisi. Aksiz vergisi Sloveniyada ƏDV ilə birlikdə tətbiq edilməyə başlanılmışdır. Bu vaxtlar tütün məmulatları, alkoqol və alkoqollu içkilər və enerji məhsulları (neft, təbii qaz, daş kömür və koks) aksiz vergisinin obyekti hesab edilirdi. 1 mart 2007-ci il tarixdən aksiz elektrik enerjisinə də tətbiq edilməyə başlandı. Aksiz vergisinin ödənişlərinin inzibat​çılığı Gömrük Administrasiyası tərəfindən həyata keçirilir.

Aksiz vergisi Sloveniyada istehsal edilən, üçüncü dövlətlərdən idxal edilən və Sloveniyada istehlak məqsədilə Aİ üzv dövlətlərdən əldə olunan vergiyə cəlb edilən mallardan tutulur. Adətən istehsalçılar, idxalçılar və ticarətçilər aksiz vergisini ödəyirlər, lakin, əgər mallar son istehlaka nəzərdə tutulmayıbsa onlar müvəqqəti saxlamaya verilə bilərlər. Gömrük orqanının nəzarəti altında qalan mallardan vergi tutulmur, lakin, mallar müvəqqəti saxlama yerindən çıxarılarsa aksiz vergisinə cəlb edilir.  

Vergi ödəyicisi vergi öhdəliklərini aylıq hesablayır və vergi dövründən sonrakı ayın 25-dək ödəməyə məsuliyyət daşıyır. Eyni zamanda, vergi ödəyicisi vergi dövrü qurtardıqdan sonra 30 gün ərzində aksiz vergisini ödəməlidir. 

Hər bir aksiz vergisinə cəlb edilən mallar üçün qanun onların vergi dərəcələrini və məbləğlərini müəyyən edir. Bu qanunlara bazarın dəyiş​məsini və inflyasiyanı nəzərə alaraq müvafiq dəyişikliklər edilir. Siqaret ilə bağlı, Aİ tərəfindən Sloveniyaya keçid dövrü verilmişdir və onun dərəcəsi Aİ Direktivasında müəyyən edilən dərəcəyə salınmışdır. Neftə görə aksiz vergisi neft bazarından asılı olaraq mütəmadi olaraq dəyişiklərə məruz qalır.  

Qeyd edilən kimi, aksiz vergisi aksizli malların istehsalçısı, aksizli malların Aİ üzv olan dövlətlərdən əldə etmək üçün qeydiyyatdan keçən ticarətçilər, üçüncü dövlətlərdən aksizli malları idxal edənlər və aksizli malların topdan satışı ilə məşğul olan hüquqi və fiziki şəxslər tərəfindən ödənilir. 

Burada, qeydiyyatdan keçən ticarətçilər dedikdə, sahibkarlıq fəaliy​yətlərinin bir hissəsi kimi Aİ üzv olan dövlətlərdən müntəzəm qaydada aksizli malları əldə edən şəxslər nəzərdə tutulur. Qeydiyyatdan keçən ticarətçilərə Gömrük Administrasiyası tərəfindən müəyyən səlahiyyətlər verilir.

Qeydiyyatdan keçməyən ticarətçilər isə Aİ üzv olan dövlətlərdən nadir hallarda aksizli malları əldə edən şəxslər hesab olunur. 

Cədvəl 13.19
Alkoqol və alkoqollu içkilər üçün vergi dərəcələri

 (alkoqolun həcmi faizlə)
	Növü
	Hektolitr avro ilə

	Çaxır
	0,0

	Pivə
	6,86

	Fermentləşdirilmiş içkilər 
	0,0

	Yarım fabrikatlar 
	62,59

	Etil spirt 
	6,95


Cədvəl 13.20
Neft, qaz, daş kömür, koks və elektrik enerjisi:
	Növü
	1000 litr avro ilə

	Qurğuşunlu benzin 
	421,61

	Qurğuşunsuz benzin
	400,03

	Qazoyl, istifadə növünə görə:

- yanacaq kimi

- sənaye-ticarət  

- istilik məqsədilə 
	323,30

161,65

21,0

	Metan və maye yanacaq qazı (1), istifadə növünə görə:

- yanacaq kimi

- ticarət  

- istilik məqsədilə 
	134,37

67,18

0

	Kerosin istifadə növünə görə:

- yanacaq kimi

- sənaye-ticarət  

- istilik məqsədilə
	302,44

151,22

21,0

	Ağır dizel yanacağı (1)
	15,02

	Təbii qaz (4)
	0,0060

	Elektrik enerjisi (2), istifadə növünə görə:

- sahibkarlıq 

- qeyri-sahibkarlıq 
	0,5

1,0

	Daş kömür və koks (3) 
	0,29

	Bioyanacaq 
	0,0


1) 1000 kiloqramına görə; 2) Meqavolt saata görə; 3) 1 giqajoul; 4) 1 Kubmetr 


Cədvəl 13.21
Tütün məmulatları:
	Növü
	Dərəcəsi

	Siqaretlər (1000 ədəd)
	58 Avro

	Siqarlar (1000 ədəd)
	Pərakəndə satış qiymətinin 5%  

	Məxməri tütün (kiloqram)
	32 Avro

	Digər tütünlər (kiloqram)
	20 Avro


Azadolmalar. Müvafiq mallar, o cümlədən diplomatik və konsulluq missiyaları, beynəlxalq təşkilatların və onların işçilərinin şəxsi istifadəsi üçün və ya digər dövlətlərin ordu birlikləri üçün ixrac edilən mallar aksiz vergisindən azaddır.


Elektrik enerjisinin və enerji məhsullarının istifadəsinə görə ödənişlər bir sıra hallarda aksiz vergisindən azad edilir: 

· özəl məqsədlər üçün istifadə istisna olmaqla, enerji məhsulları mühərrik yanacağı kimi hava və dəniz nəqliyyatlarında və ya balıqçılıq qayıqlarında istifadə edilməsi;

· istilik və enerji üçün əkinçilikdə istifadə edilməsi;

· qeyri-aksizli mallarının istehsalı və digər bir sıra spesifik pro​se​durlar məqsədilə enerji məhsullarından və ya elektrik enerjisindən istifadə edilməsi.

Alkoqol və alkoqollu içkilər dərmanların və ya  qida məhsullarının və ya qeyri-alkoqollu içkilərin hazırlanması üçün istifadə edildikdə vergidən azad edilirlər.  

Nəqliyyat vasitələrindən vergi. Sloveniyanın vergi sistemində nəq​liyyat vasitələrinə tətbiq edilən əlavə vergi mövcuddur. Belə ki, nəqliyyat vasitələrinin təqdim edilməsindən ƏDV tutulmağına baxmayaraq, burada eyni zamanda, nəqliyyat vasitələrindən vergi və nəqliyyat vasitələrinin istifadəsinə görə ətraf mühit ödənişləri tutulur.

Vergi dərəcəsi.

Nəqliyyat vasitələrindən vergi Sloveniyada ilk dəfə marşruta bura​xılmış sərnişin nəqliyyat vasitələrindən tutulur. Eyni zamanda, idxal və Aİ-na üzv olan digər dövlətdən gətirilmiş nəqliyyat vasitələri bu verginin obyektidir. Vergi nəqliyyat vasitələrinin satış qiymətlərindən müəyyən edil​miş proqressiv dərəcələrlə, yəni 1%-dən 13%-dək olan dərəcələrlə tutulur.


Azadolmalar.

Treylerdən, yük maşınlarından, gəmilərdən və təyyarələrdən vergi tutulmur. Vergi qanunvericiliyinə əsasən bir sıra hallarda, nəqliyyat vasi​tələri yollardan istifadəyə görə bu vergini ödəməkdən azad oluna və ya ödənilmiş vergini geri ala bilərlər:

· əlil olan şəxslərin istifadə etdikləri nəqliyyat vasitələri;

· himayəsində 3 və ya daha çox olan şəxslərin nəqliyyat vasitələri;

· Sloveniyada fəaliyyət göstərən beynəlxalq təşkilatların və diplomatik və konsulluq missiyalarının nəqliyyat vasitələri.    


Eyni zamanda, bir kilometrə 110 qram karbon qazı buraxan nəq​liyyat vasitələri 31 dekabr 2009-cu ilədək vergidən azad ediliblər. 

13.2.5. Xüsusi İqtisadi Zona
Hal-hazırda Sloveniyada yalnız bir Xüsusi İqtisadi Zona (bundan sonra XİZ) mövcuddur. Bu Adriatik dənizin sahilində yerləşən Koper limanının yaxınlığındakı Koper İqtisadi Zonasıdır.   

XİZ sahibkarlıq fəaliyyətinin həyata keçirilməsi məqsədilə yaradılan xüsusi gömrük rejimli ərazidir. Bu zonada sahibkarlıq fəaliyyətinin həyata keçirilməsi məqsədilə təsis edilən təşkilatlara güzəştli vergiqoyma şərtləri tətbiq edilir. Lakin, belə güzəştlərdən yararlanmaq üçün təşkilatlar istehsal etdikləri malların və xidmətlərin azı 51 faizini ixrac etməlidirlər.

XİZ Sloveniya Respublikasının gömrük ərazisinin bir hissəsidir və xüsusi gömrük rejiminin obyekti hesab olunur. Belə ki, istehsal prosesində istifadə etmək məqsədilə bu zonanın ərazisinə idxal edilən mallardan gömrük rüsumu tutulmur.

Xüsusi İqtisadi Zona bir və ya bir neçə yerli hüquqi şəxslər tərəfindən yaradıla bilər. Bu şəxslər ilk növbədə təsis və fəaliyyətləri ilə bağlı fondlar yaratmalıdırlar və burada fəaliyyət göstərmək məqsədilə qeydiyyatdan keçməlidirlər. Eyni zamanda, Sloveniyada sahibkarlıq fəaliyyəti göstə​ril​mə​si məqsədilə qeydiyyatdan keçən xarici şirkətlər XİZ fəaliyyət göstərə bilərlər. Bütün digər şirkətlər kimi xarici şirkətlərdə öz fəaliyyətlərini məh​kəmədə qeydiyyatdan keçirməyə məsuliyyət daşıyırlar.

XİZ təsis edilmiş və idxal, ixrac əməliyyatları aparan şəxslər gömrük nəzarəti məqsədilə aşağıdakı uçotları aparmalıdırlar:

· XİZ-də yerləşən malların uçotu;

· XİZ-dən xaric olan malların uçotu;

· XİZ-də istifadə edilən malların uçotu;

· XİZ-də dəyişdirilən malların uçotu. 

Xüsusi vergi rejimi. 

Xüsusi vergi rejimi 13 fevral 2007-ci ildən qəbul edilən İqtisadi Zonalar haqqında Qanun əsasında təqdim edilir. Bu qanuna əsasən XİZ-da fəaliyyət göstərən şəxslər aşağıdakı fəaliyyətlərinə dair vergi güzəştləri tələb edə bilərlər: 

(1) İqtisadi zonada fəaliyyətin aparılması və ya  planlaşdırılması üçün nəzərdə tutulan ilkin sərmayələr və zonada ümumi iş yerlərinin artırılması məqsədilə bu sərmayələrlə bağlı yeni iş yerlərin açılması; 

(2) Ümumi iş yerlərinin artırılması məqsədilə bu sərmayələrlə bağlı olmayan yeni iş yerlərin açılması. 

Vergi güzəştləri barədə qərar vergi orqanları tərəfindən qəbul edilir. İqtisadi Zonalar haqqında Qanununa əsasən vergi ödəyicilərinə aşağıdakı formallarda vergi güzəştləri verilə bilər:

· Hüquqi şəxslərdən tutulan korporativ gəlir vergisi dərəcəsi aşağı salına bilər, lakin vergi dərəcəsi 10%-dən aşağı olmamalıdır;

· İqtisadi zona fəaliyyət göstərən şəxs kiçik və ya orta şirkət olmadığı halda zonada mövcud olan yeni aktivlərə sərmayə qoyduqda, təqvim ilində qoyduğu sərmələrinin məbləği qədər korporativ gəlir ver​gisinin vergitutma bazasını azaldılmasını tələb edə bilər, lakin belə azalma təqvim ilində qoyulmuş sərmayə məbləğlərinin 50%-dən çox olmamalıdır;

· Korporativ gəlir vergisinin vergitutma bazası, şirkətlər tərəfindən stajçılara ödənilən əməkhaqqı məbləğləri qədər azaldıla bilər, lakin belə azalma təqvim ilində stajçılara ödənilmiş əməkhaqqı məbləğinin 50 faizindən çox olmamalıdır.
XİZ fəaliyyət göstərən şəxslər yuxarıdakı vergi güzəştlərini təkrar sərmayələr və əlavə iş yerlərinin açılması məqsədilə tələb edə bilərlər, bura aşağıdakılar aiddir:

· yeni təşkilatların yaradılması üçün;

· yaradılmış təşkilatların genişləndirilməsi üçün;

· istehsal edilən və ya istehsal prosesinə fundamental dəyişikliklərin edilməsi məqsədilə yeni fəaliyyətin başlanması üçün;  

· bağlanan və bağlanma ərəfəsində olan və müstəqil alıcılar tərəfindən əldə edilməyən təşkilatların alınması üçün. 

Cədvəl 13.22
Vergi daxilolmaları (milyon avro)
	Vergi daxilolmaları
	İllər

	
	2005
	2006

	Ümumi vergi daxilolmaları, o cümlədən 
	9 169,5
	9 933,3

	Gəlir və mənfəət vergiləri üzrə
	2 249,3
	2 738,1

	Sosial müdafiə müavinətləri 
	3 994,7
	4 228,2

	Əməkhaqqından tutulan gəlir vergisi üzrə 
	527,5
	473,0

	Əmlak vergisi üzrə 
	169,0
	187,0

	Mallara və xidmətlərə görə vergilər üzrə
	2 227,6
	2 304,5

	Digər vergilər üzrə 
	1,4
	2,5


13.3. Avstraliyanın vergi sistemi

Ərazisi -                               83871 kv km.

Əhalisi -                               8,4 mln.  nəfər

ÜDM   -                               330,5 mlrd. dollar;

Adambaşına düşən ÜDM  - 39887 dollar.

Avstraliya - federativ dövlətdir, altı ştatdan (Yeni Cənubi Uels, Viktoriya, Kvinslend, Cənubi Avstraliya, Qərbi Avstraliya və Tasmaniya), iki daxili (Federal paytaxt və Şimal), yeddi xarici (Norfolk adası, Kokos adaları və s.) ərazidən ibarətdir. Ştatlardan fərqli olaraq, daxili və xarici ərazilər birbaşa mərkəzi hökumətə (federasiyaya) tabedir, onların inzibati və büdcə müstəqilliyi yoxdur.
Hər il mart ayının sonunda ölkənin paytaxtı olan Kanberrada maliyyə orqanları rəhbərlərinin konfransı keçirilir. Bu konfransda hökumətin və ştatların maliyyə departamentlərinin başçıları iştirak edirlər. Əsas müzakirə mövzusu növbəti maliyyə ilində vergi yığımının proqnozu olsa da, digər maliyyə məsələlərinə də baxılır. 
Avstraliyada maliyyə ili iyulun 1-dən başlayır və 30 iyunda bitir. Maliyyə ilinin sonunda hər bir vergi ödəyicisi vergi bəyannaməsi doldurur və orada özünün il boyu bütün gəlirlərini göstərir. Bəyannamə Avstraliya Vergi İdarəsinə 31 oktyabrdan gec olmayaraq göndərilməlidir.

Vergi bəyannaməsi formasını ölkənin istənilən poçt şöbəsində almaq olar. Vergi dərəcələri yüksək olsa da, əhalinin çox böyük əksəriyyəti vergiləri vaxtında ödəyir. Qanuna görə vergidən yayınma ağır cinayət hesab olunmur və bunun üçün həbs cəzası nəzərdə tutulmamışdır. Ən pis halda, vergi öhdəliyinə düzgün əməl etməyən şəxs cərimələnə bilər.

13.3.1. Avstraliyada tətbiq olunan vergilər

Avstraliya Konstitusiyasına görə aksizlər və dövriyyədən vergilər federal hökumətin ixtiyarındadır. Hökumət rüsumların və aksizlərin dərə​cələrini müəyyən etməkdə müstəsna səlahiyyətə malikdir. Yerli vergiləri isə ştatların rəhbərlikləri müstəqil olaraq təyin edirlər.

Yüksək həyat səviyyəsi, müasir telekommunikasiyalar, beynəlxalq stan​dartlara uyğun yollar, investisiya sahəsində geniş imkanlar və mütəxəssislərin peşəkarlığı Avstraliyada kommersiya fəaliyyəti üçün əlverişli şərait yaradır.
Lakin bu ölkədə qeydiyyatdan keçmiş beynəlxalq şirkətlər üçün yaradılmış vergi rejimini cəlbedici hesab etmək mümkün deyil. Korporativ verginin dərəcəsi son dövrlərdə aşağı salınsa da yenə kifayət qədər yük​sək​dir. Bundan əlavə, xarici korporasiyaların fəaliyyətini tənzimləyən qanun​vericilik aktları ağır məhdudiyyətlər nəzərdə tutur.

Avstraliya qanunlarına görə şirkət o zaman rezident hesab edilir ki, o, ölkə ərazisində qeydiyyatdan keçmişdir, onun mərkəzi idarə orqanları ölkə daxilində yerləşir, kommersiya fəaliyyəti ölkə daxilindədir və ölkə rezidenti olan səhmdarlar həlledici səsə malikdirlər. Rezident şirkətlər bütün mən​bələrdən ümumi gəlirlərinə görə 30 faiz dərəcə ilə korporativ vergi ödə​yirlər. Qeyri-rezident şirkətlər isə yalnız ölkə daxilində fəaliyyət nəti​cə​sində aldıqları gəlirdən vergi verirlər.

Avstraliyada ştatlarda və yerli orqanlarda əlavə korporativ vergi nəzərdə tutulmamışdır. Lakin xarici şirkətlərin fəaliyyətinə təsir edən ödəmələr mövcuddur. Məsələn, əməkhaqqına görə vergi, gerb yığımı, torpaq vergisi, satışdan vergi daha çox iri şirkətlərin maliyyə vəziyyətinə təsir edir.

 Göründüyü kimi, Avstraliyanın vergi sistemi, xüsusilə də beynəlxalq və korporativ hüquq baxımından əlverişli hesab edilə bilməz. Ona görə də hökumət 2001-ci ildən başlayaraq, sahibkarların fəaliyyətinə mane olan çatış​mazlıqların aradan qaldırılması məqsədilə vergiqoyma sistemində islahatlar aparır. Bu islahatlar müasir iqtisadi-siyasi infrastrukturun tələblərinə uyğun stabil vergi sistemi yaratmaq və həm də yerli korporativ kapitalı saxlamaq üçün kompleks tədbirlərdən ibarətdir.

Əlbəttə, ölkədə yerləşən şirkətlər üçün nisbətən yüngül vergi rejimi yaratmaqla kapitalın xaricə aparılmasının qarşısını almaq o qədər də asan məsələ deyil. Lakin hər halda müəyyən ilkin tədbirlər görüldü və bunların heç bir səmərə vermədiyini güman etmək düzgün olmazdı. Bu tədbirlər sırasında yerli səhmdarların xarici gəlir mənbəyindən dividendlərinin ver​gidən azad edilməsini, bəzi müstəsna hallarda şərti vəsait ödənməsinin tətbiqini misal göstərə bilərik.

    İslahatlar həm də xarici korporativ kapitalın ölkəyə cəlb edilməsini, ölkədə xarici investisiya fondlarının fəaliyyət rejimlərinin liberallaş​dırıl​ma​sını nəzərdə tutur.

   Məqsəd və onun yerinə yetirilməsi üsulları bir-birinə uyğun gəlməyə bilər və göstərilən halda da hökumətin vergi sistemində apardığı dəyişikliklər bir çox aparıcı şirkətlərin narazılığına səbəb oldu. Bu şirkətlərin rəhbərləri belə hesab edirlər ki, islahatlar sahibkarların mənafeyinə o qədər də uyğun gəlmir.

13.3.2. Avstraliyanın vergi sistemindəki islahatlar
Sahibkarlıq fəaliyyətini tənzimləyən yeni vergi sisteminin əsasmı birləşdirmə prinsipi təşkil edir. Bu yeniləşmiş rejimə görə əsas müəssisələrin filialları əvvəlki kimi ayrı-ayrılıqda deyil, hamısı birlikdə bir vergi ödəyicisi olur. Şirkətlərin ayrı-ayrı hissələri və qrupları birləşməyə də bilər, amma bu halda onlar zərəri şirkətlərin filialları arasında bölmürlər və dividendlərə görə vergi ödənməsində nəzərdə tutulan güzəşt qazanmırlar.

Şirkətlərin xarici mənbədən aldığı gəlirə və dividend ödənişinə görə vergi ödənilməsində aşağıdakı güzəştlər nəzərdə tutulmuşdur:
· ölkə ərazisində fəaliyyət göstərən şirkətin ümumi gəlirindən xarici şirkətə dividend ödənirsə, onda xarici şirkətə ödənilən məbləğ üçün gəlir vergisinin dərəcəsi 15% aşağı salınır;

· şirkətin bölünən gəlirinə vergi, ümumi bölünən gəlirin 15%-dən az olarsa, rezident şirkətə əlavə vergi güzəşti verilə bilər.

Bunlardan əlavə vergi sisteminin modernləşdirilməsi məqsədilə bir sıra digər mühüm addımlar da atılmışdır. Şirkətlərin gəlir vergisinin dərəcəsi 34%-dən 30%-ə qədər azaldılmış, səhmlərlə əməliyyatların əsas hissəsi dövlət rüsumundan azad edilmiş, maliyyə müəssisələrinin rüsumları ləğv olunmuş, bir çox investisiya şirkətlərinin səhmdarları üçün güzəştlər nəzərdə tutulmuş, mal və xidmətlərə görə yeni vergi tətbiq edilməyə başlanmışdır.
Sonuncu tədbir son dövrlərdə ən çox müzakirə olunan mühüm yenilik​dir. Əslində, bu dolayı vergi təqribən 10% dərəcə ilə ödənilən əlavə dəyər vergisidir. 2000-ci ildə qəbul edilmiş qanuna görə Avstraliya ərazisində fəaliyyət göstərən və illik dövriyyəsi 50 min Avstraliya dollarından (bu təqribən 39 min ABŞ dollarıdır) çox olan şirkət vergi uçotuna götürülməli və istehsaldan gəlirindən mal və xidmətə görə vergi ödəməlidir. Lakin müəyyən istisnalar da nəzərdə tutulmuşdur:

· səhiyyə, təhsil və əsas qida məhsullarının istehsalı sahələrində təqdim edilən mal və göstərilən xidmətə görə vergi tutulmur;

· vergiqoyma sahəsinə aid maliyyə xidməti göstərən və yaşayış fondu məsələləri ilə məşğul olan şirkətlər də mal və xidmət üçün vergi ödəmir;

· vergi uçotuna götürülmüş şirkətlər ixrac üçün nəzərdə tutulmuş mallara görə vergidən azad edilir.

Avstraliya üçün bu yeni vergi növü kiçik və orta biznes nümayəndələri tərəfindən birmənalı qarşılanmadı. Bəzi mütəxəssislərin proqnozuna görə inzibati və vergi xərclərinin artması nəticəsində kiçik sahibkarlığın təqribən 40%-i öz fəaliyyətini dayandıra bilərdi. Doğrudan da, statistik məlumata görə, qanun qüvvəyə mindikdən sonra kiçik biznes nümayəndələri çətin vəziyyətə düşdülər. Lakin bu tədbir böyük şirkətlərə o qədər də ziyan vermədi, onların yalnız 13%-i yeni verginin fəaliyyətlərinə mənfi təsir etdiyini bildirdilər.

Avstraliyada aparılan bəzi islahat tədbirlərinin beynəlxalq şirkətlərin narazılığına səbəb olması hökuməti narahat etməyə başladı, çünki onlardan bir neçəsi artıq ölkəni tərk etmişdi. Ona görə də 2003-cü ilin dekabrında beynəlxalq şirkətlərin ölkə ərazisində fəaliyyətini tənzimləyən vergi reji​minin təkmilləşdirilməsinə yönələn islahatlar proqramı qəbul edildi. Bu proqram növbəti maliyyə ilinin başlanğıcında, yəni 2004-cü ilin  iyulun 1-də qüvvəyə mindi. Burada, əsas ideya ümumi prinsiplərinə görə Avstraliya vergi sisteminə uyğun gələn ölkələrə vergi güzəştlərinin verilməsidir. Bu ölkələr ABŞ, Böyük Britaniya, Almaniya, Fransa, Kanada və Yaponiyadır.

XIV FƏSİL. TÜRKİYƏ RESPUBLİKASININ 
VERGİ SİSTEMİ

14.1. Türkiyə Respublikasının ümumi xarakteristikası

Türkiyənin coğrafi baxımdan ərazisinin 97 faizi Asiya qitəsinin cənub-qərbində, 3 faizi isə Avropa qitəsinin cənubunda yerləşir. Müasir Türkiyənin yerləşdiyi Anadolu yarımadası tarix boyu çoxlu sivilizasiyaların mərkəzi olmuşdur. Qurtuluş illərindən sonra (1923-cü ildən sonrakı illərdə) Türkiyənin iqtisadiyyatı  ağır vəziyyətdə olmuşdur.  İstanbul və İzmir şəhərlərindən başqa digər heç bir sənaye  və təhsil mərkəzləri mövcud olma​mışdır. Həyat üçün ən zəruri məhsullar belə ölkədə istehsal olun​murdu. Demək olar ki, 12 milyonluq əhalinin əksəriyyəti ilk növbədə yoxsul və savadsız insanlar idi. Anadoludaki böyük torpaq sahibləri də sənaye burjaziyasını yaratmaqda maraqlı deyildilər. Sonrakı bütün tarixi dövrlərdə dünya ölkələri ilə davamlı və uzunmüddətli əlaqələr quran Türkiyənin ictimai-siyasi, iqtisadi-sosial və mədəni həyatında dinamizm meyilləri müşahidə olunmağa başlamışdır. 

Türkiyə Respublikası ötən əsrin 70-ci illərinin sonu  80-ci illərin əvvələrində uzunmüddətli iqtisadi böhran yaşadıqdan sonra, 90-cı illərin əvvəllərindən etibarən  hökumət iqtisadi inkişafın yeni strategiyasını həyata keçirməyə başladı. Qısa vaxtda kənd təsərrüfatında ciddi irəliləyişlər görünməyə başladı. Bundan başqa, yeni sənaye sahələri - metal emalı, kimya, elektrik maşınları, elektron cihazqayırma sahələri yarandı. Türkiyə tezliklə aqrar ölkədən aqrar-sənaye ölkəsinə çevrilə bildi. 1997-ci ildə adambaşına düşən milli gəlirin miqdarı 3000  ABŞ dollarından artıq olmuşdur. Qara metallurgiya müəssisələri Karaböyük, Ereğli, İsgəndərun və Antalya şəhərlərindədir. Texniki bitkilərdən tütün, pambıq, şəkər çuğun​duru və s. yetişdirilir. İxracatda əsasən, toxuculuq, dəri, maşın​qa​yırma, metal emalı məmulatları, yeyinti və kənd təsərrüfatı məhsulları, idxalatda isə sənaye, metallurgiya, kimya sənayesi məhsulları üstünlük təşkil edir. 

Yeni iqtisadi kursla bağlı tədbirlərin görülməsi xronoloji baxımdan iki mərhələni əhatə edir. Birinci mərhələ 1980-1983-cü illərə, başqa sözlə desək, hərbçilərin hakimiyyəti dövrünə düşür. İkinci mərhələ isə 1983-cü ilin sonlarından başlamışdır və başlıca istiqamətlərini bu gün də qoruyub saxlamaqdadır. Onu da deməliyik ki, hər iki mərhələdə tətbiq olunan iqti​sadi kurs ümumi cəhətlər baxımından eyni olsa da, bəzi fərqlərə də malikdir.

Birinci mərhələ konseptual baxımdan onunla xarakterikdir ki, bu dövrdə 1981-ci il İzmir iqtisad konfransının qəbul etdiyi müddəalar və istiqamətlər həyata keçirilmişdir. Həmin müddəa və istiqamətlər isə ölkədə qarışıq iqtisadiyyatın inkişaf etdirilməsi, mövcud valyuta nəzarəti siste​mindən imtina edilərkən hakimiyyətin ehtiyatlı olması, dövlət bölməsinin məhdudlaşdırılması və s. kimi məsələləri ehtiva edirdi.

İkinci mərhələdə isə hakimiyyətin planları və tədbirləri daha qətiyyətli və daha cəsarətli xarakter daşıyırdı və 1983-cü il hökumət proqramında rəsmi şəkildə elan olunmuş azad bazar iqtisadiyyatına keçilməsi, özəl​ləşdirmə və s. kimi yeni məsələlərin gerçəkləşdirilməsinə yönəlmişdi.

T.Özal hökumətinin ilk qanunu 1984-cü ilin fevralında qəbul edildi və o da iqtisadi dövlət təşkilatları haqqında idi. Qanun dövlət müəssisələrinin yeni fəaliyyət prinsiplərini təsbit etdi. Burada dövlət müəssisələrinin özəl kapitalla əməkdaşlığına önəm verilir, onların tədricən özəlləşdirilməsi üçün təşkilat-maliyyə üsulu və metodları müəyyənləşdirilirdi. Özəl kapitala hüquq verilirdi ki, dövlət müəssisələrini, o cümlədən səhmdar qurumları müəyyən şərtlərlə müəyyən müddətə istismara götürsün, yaxud onların istismarında iştirak etsin.

Artıq 1990-cı ildə iri dövlət şirkətlərinin özəlləşdirilməsinə başlanıldı. Beləliklə də, ölkə iqtisadiyyatı bazar münasibətlərinə uyğunlaşdırılır və bu da nəticə etibarilə məhsuldarlığı və rəqabəti artırırdı. Tədqiqatçıların rəyinə görə, qısa zaman ərzində -cəmisi altı ildə,Türkiyə iqtisadiyyatında misilsiz dəyişikliklər baş verdi ki, bu, dünyanın heç bir ölkəsinin təcrübəsində görünməmişdi.  

Türkiyə XXI əsrin əvvəlindən etibarən yeni bir iqtisadi inkişaf mərhələsinə qədəm qoymuşdur. Hələ bir neçə on illər boyunca davam edəcək bu inkişafın təməlində aşağıdakı proqram məqsədləri dayanır:               1) iqti​sadiyyatın dövlət tənzimlənməsinə yenidən baxılması və iqtisadi hə​yat​da dövlətin birbaşa iştirakından tədricən imtina edilməsi; 2) iqtisadiyyatın bütünlüklə bazar və rəqabət prinsiplərinə uyğun​laş​dırıl​ması; 3) iqtisadi yüksəlişin sürətləndirilməsi və modernləşdirilməsi üçün xarici amillərdən və ehtiyatlardan hərtərəfli istifadə olunması, xarici malların və kapitalın öl​kədə azad fəaliyyətinə lazımi şərait yaradılması; 4) sənayeləşdirmənin idxal yönümlü modelindən ixrac yönümlü modelinə keçilməsi. Hal-hazırda Tür​kiyə dünyada və regionda gedən proseslərdə fəal olmaq, dünya siyasətinin önəmli aparıcılarından biri kimi hadisələrə yön vermək istiqamətində səylərini gücləndirir. Türkiyənin dirçəlməyə başlayan iqtisadiyyatı sərma​yədarları cəlb etdiyi kimi eyni vaxtda sərmayədar da ixrac edir. Türkiyənin son ildəki ümumi iqtisadi göstəticilərinə diqqət yetirək:

Dost və qardaş ölkələr olan Türkiyə və Azərbaycanı iqtisadi-siyasi, elmi-mədəni, ümumiyyətlə bütün sahələrdə tarixi yaxınlıq və eyni milli dəyərlər birləşdirir. Həmişə bir-birinin köməyini, çətin sınaqlarda dəstəyini hiss edən Azərbaycanla Türkiyənin münasibətlərində hansısa maraqlara söykənən tərəfdaşlıq meyilləri olmayıb. Bu ölkələri bir-birinin pro​blemlərinə diqqət və qayğı, səmimiyyət, qardaşlığın, milli birliyin genetik kodları birləşdirir. 

Türkiyənin son ildəki ümumi iqtisadi göstəticilərinə diqqət yetirək: Ölkə 7 bölgəyə və 81 vilayətə ayrılır. Ərazisi (daxili su hövzələri ilə birlikdə) 780 580 km², Əhalisi 71 517 100  nəfər.

ÜDM (AQP)-               915 184,0 miliyon ABŞ dollar;

Adambaşına ÜDM-     13 138  ABŞ dollar;  

ÜDM (nominal)-         729 443 miliyon ABŞ dollar;

Adambaşına ÜDM-     10 471 ABŞ dollar.
Sənaye sahələri: Tekstil, qida, mədənçilik, polad, neft, inşaat, kağız, ət və süd məhsulları, şəkər, bitki yağları, çay, tütün, alkoqollu içkilər, dəri istehsalı, dərman və boya, ağır və yüngül sənaye. 

İxrac məhsulları: toxuculuq, yeyinti və dəri, maşınqayırma, metal emalı məmulatları, kənd təsərrüfatı məhsulları və s.

İdxal məhsulları: yanacaq, mineral yağlar, avtomobil, mexaniki cihazlar, sənaye, metallurgiya, kimya sənayesi məhsulları və s.

Türkiyənin vergi sistemi vətəndaşa qayğı göstərir. Çünki vergi verən də vergi alan da bunu dövlətin çiçəklənməsi xatirinə edir.  Türkiyə Res​publikasında hər bir vergi növü üzrə ayrıca qanun mövcuddur və vergi münasibətləri həmin vergi növləri üzrə qanunlara əsasən müəyyən edilir və tənzimlənir. Türkiyə Respublikasında aşağıdakı vergilər müəyyən edilmiş və ödənilir:
1. Gəlir vergisi -  Gelir Vergisi

2. Mənfəət vergisi – Kurumlar Vergisi

3. ƏDV – KDV ( Katma Değer Vergisi)

4. Aksiz – Özəl Tüketim Vergisi (ÖTV)

5. Maye yanacaq vergisi – Akaryakıt Tüketim Vergisi

6. Möhür vergisi – Damga Vergisi

7. Əmlak vergisi – Emlak Vergisi

8. Avtonəqliyyat vasitələrindən vergisi – Motorlu Taşıt Vergisi

9. Miras vergisi – Veraset ve İntikal Vergi 

10.  Xərc vergisi – Gider Vergisi

14.2. Gəlirlər

İqtisadi cəhətdən gəlir anlayışı:  - Dar mənada gəlir – insanların sahib olduqları istehsal amillərinin (əmək, investisiya, təbii sərvətlər və s.) müxtəlif istehsal fəaliyyətlərində istifadə edilməsi nəticəsində əldə etdikləri dəyərlərə deyilir. Əməkhaqqı, faiz, renta, qazanc gəlir anlayışına daxildir.
Geniş mənada gəlir (Xalis Artım Qanunu) – insanların müəyyən bir müddət ərzində əldə etdikləri iqtisadi qazanc (mənfəət) kimi ifadə edilə bilər. Bu ifadəyə görə gəlir; hər hansı bir şəxsin müəyyən bir müddət ərzində istehlakı ilə həmin dövrdə sərvətində meydana gələn xalis artımlardan ibarətdir.

Gəlir Vergisi Qanununun 1-ci maddəsində gəlir – “Gerçek kişilerin gelirleri gelir vergisine tabidir. Gelir, bir gerçek kişinin bir takvim yılı için​de elde etdiği kazanç ve iratların safi tutarıdır.” şəklində qeyd edilmişdir. 

         Gəlir vergisi. Gəlir vergisi ilə bağlı bütün məsələlər “Gəlir Vergisi Qanunu”na (bundan sonra GVQ)  uyğun olaraq müəyyən edilir və bu qanun ilə tənzimlənir. Fiziki şəxslərin əldə etdiyi gəlir Gəlir vergisinə tabedir. Gəlir fiziki şəxslərin bir təqvim ili ərzində əldə etdiyi bütün gəlirlərin xalis məbləğidir. GVQ-nin 2-ci maddəsinə görə gəlirin ünsürləri aşağıdakılardır:
Ticarət gəlirləri; Kənd Təsərrüfatı (bundan sonra KT) gəlirləri; Əməkhaqqı; Sərbəst peşə gəlirləri; Daşınmaz əmlakdan əldə edilən gəlirlər; Qeyri-sahibkarlıq gəlirlər; Digər gəlirlər.

     GVQ-yə zidd qanun qəbul edilmədikcə bu gəlirlər gəlirin müəyyən edilməsində real və xalis miqdarları ilə nəzərə alınırlar. Gəlir vergisində mükəlləfiyyətin aşağıdakı formaları vardır:

- tam mükəlləfiyyət (rezident) – tam mükəlləflər, bir təqvim ili ərzində Türkiyə daxilində və xaricində əldə etdikləri gəlirlərin tamamına görə vergiyə cəlb edilən şəxslərdir. Bu şəxslərin xaricdə əldə etdiyi gəlirdən vergi ödəməsinə baxmayaraq Türkiyə daxilində də vergiyə cəlb edilirlər, lakin ikiqat vergiqoymaya yol verməmək üçün xarici ölkələrdə ödənilən verginin məbləği Türkiyədə ödənilən verginin məbləğindən çıxılır (GVQ. Mad.123). Tam mükəlləfiyyətdə iqamətgah, məskunlaşma müddəti, vətəndaş və qeyri-vətəndaşlıq anlayışlarından istifadə edilir. İqamətgah, hər hansı bir şəxsin məskunlaşmaq məqsədilə yaşadığı yerdir. Məskunlaşma müddəti, bir təqvim ili ərzində Türkiyədə minimum 180 gün yaşayan şəxslər Türkiyədə məskunlaşmış hesab olunur buna görə də tam mükəlləf qəbul edilir.Bəzi qeyri-vətəndaşlar (Türkiyədə dövlət xidmətində olanlar, xarici jurnalistlər, turistlər, məhkum olunanlar) Türkiyədə 180 gündən çox müddətdə olmalarına baxmayaraq tam mükəlləf hesab olunmur.

- məhdud  mükəlləfiyyət (qeyri-rezident) – məhdud mükəlləflər, iqamətgahları Türkiyədə olmayan və Türkiyədə 180 gündən az müddətdə olan şəxslərdir.Bu şəxslər yalnız Türkiyədə əldə etdikləri gəlirə görə vergi ödəyirlər.

Mükəlləf – öhdəliyi yerinə yetirməli olan şəxs.

Mükəlləfiyyət – öhdəlik.

Daimi nümayəndəliyə aşağıdakılar daxildir:

- Ticarət nümayəndəlikləri, sahibkarlar  və sahibkarları təmsil edən səlahiyyətli nümayəndələr;

- Ticarət Qanununa görə agentlik hesab olunanlar;

- Reklam xərclərindən başqa bütün xərcləri təmsil edilən tərəfindən ödənilənlər;

- Mağaza və anbarlarında dəyərləri təmsil edilən tərəfindən ödənilən mal və əmtəə saxlayanlar.

Ticarət gəlirləri – hər cür ticarət fəaliyyətindən və sənayedən əldə edilən gəlirlərdır.GVQ-nin 37-ci maddəsində  bu gəlirləra daxil edilən gəlirlər qeyd edilmişdir:

- təbii ehtiyatların istifadəsindən əldə edilən gəlirlər;

- qiymətli kağızlardan əldə edilən gəlirlər;

- özəl məktəb və xəstəxanalarla oxşar yerlərin idarə edilməsindən;
- daşınmaz əmlakın alqı – satqısı, tikintisi ilə bağlı fəaliyyətdən əldə edilən gəlirlər;
- mal və əmtəələrin alqı – satqısından, xidmətlərin göstərilməsindən olan gəlirlər;
- diş protezçiliyi fəaliyyətindən olan gəlirlər;
- satın alınmış və ya özəlləşdirilmiş torpaq ərazilərinin 5 il müddətində hissələrə ayrılaraq bu müddət ərzində və ya sonrakı illərdə müəyyən bir hissəsinin və ya tamamının satılmaslndan əldə edilən gəlirlər;
- əkinçilik fəaliyyətinə daxil edilməyən kombayn və traktorun istifadə nəricəsində əldə edilən gəlirlər.
Ticarət gəlirləri real üsulla müəyyən edildikdə, mükəlləfin əldə etdiyi gəlirin xalis miqdarı mükəlləf tərəfindən qanuna uyğun olaraq gəlir və xərclərin uçotunun aparılması ilə tapılır.Bu üsulda sahibkarlar birinci və ikinci sinif sahibkarlara bölünməklə gəlirlərinin uçotunu balans və hesabat Realı ilə aparır. Birinci sinif sahibkarlara daxil olan sahibkarlar Vergi Üsul Qanununun (VÜQ) 177-ci maddəsində göstərilmişdir:

- satın aldıqları malları olduğu kimi və ya emal etdikdən sonra satan və illik xərcləri 107000 lirəni və gəlirləri 150000 lirəni keçənlər (zərgər, manufakturaçı, mebelçi və s.)

- mal alqı-satqısından başqa işlərlə məşğul olanların illik gəliri 60000 lirəni keçərsə ( otel, çimərlik, bərbər, dərzi, nəqliyyatçı və s.)

- mal alqı-satqısı ilə bərabər digər işlərlə məşğul olduqda, illik gəliri 107000 lirəni keçənlər ( dərziliklə birlikdə parça ticarəti ilə məşğul olanlar) 

İkinci sinif sahibkarlara daxil olan sahibkarlar Vergi Üsul Qanununun 178-ci maddəsində göstərilmişdir:

- birinci sinif sahibkarlıq göstəricilərinin altında qalanlar;

- yeni işə başlayanlar.

 Birinci sinif sahibkarlar ticari gəlirlərini balans əsasına görə müəyyən edirlər. Balans inventarında göstərilmiş qiymətlərin təsnifli və qarşılıqlı olaraq dəyərləri etibarı ilə tərtib edilmiş cədvəldir (VÜQ. Mad.192). Balans əsasına görə ticari qazanc notarius qaydasında təsdiq edilmiş dəftərlərin tərtib edilməsi ilə müəyyən edilir. Bu dəftərlərə yevmiye, defter-i kebir, evanter, istehsal və anbar defteri və s. aiddir.

İkinci sinif sahibkarlar ticari gəlirlərini işlətmə hesab xülasəsi əsasına görə müəyən edirlər. İşlətmə hesabı əsası gəlir və xərclərin ayrı-ayrı və tarixi ardıcıllıqla qeyd edilməsini gərəkdirən mühasibat sənədidir. Bu əsasa görə ticari qazanc müəyyən bir müddət ərzində əldə edilən gəlirlə xərc arasındakı fərqdir. Ticarət gəlirlərinda gəlirdən çıxılmasına icazə veril​məyən xərclər GVQ-nin 41-ci maddəsində göstərilmişdir:

- sahibkar ilə arvad (ər) və uşaqlarının müəssisənin hesabından çəkdikləri pul vəsaiti;

- sahibkara, arvadına (ərinə) və uşaqlara müəssisənin hesabından ödənilən əməkhaqqı;

- qanun pozuntusuna görə ödənilmiş cərimələr;

- spirtli içkilər və tütün məmulatlarının reklam xərclərinin 50%-i;

- icarə yolu ilə əldə edilən, hesablarda əks etdirilən və əsas fəaliyyətdə istifadə edilməyən dəniz və hava nəqliyyatı vasitələrinin xərcləri və amortizasiya ayırmaları;

- radio və televiziya yayımlarından yaranacaq maddi və mənəvi zərərlərə görə ödəniləcək təzminat;

- avtonəqliyyat vasitələrinin vergisi;

- əlavə dəyər vergisi.


Bəzi ixtisasa malik şəxslərin sosial-mədəni vəziyyətləri Real üsula görə vergiyə cəlb edilmənin bütün şərtlərini ödəmir. Bunlar kiçik mağaza sahibləri, qəssab, təmirçi, dərzi və s.-dir. Bu şəxslər öz hesabatlarını sadə üsul​la aparırlar. Bu üsulda Real üsulda olduğu kimi xüsui dəftərlər tutul​mur, gəlir və xərclər sənədlərə əsasən müəyyən edilir. Bu üsulla qazanc müəyyən edildikdə:

· hesabat dövrü sonundakı əmtəə miqdarının dəyəri gəlirə

· hesabat dövrü əvvəlindəki əmtəə miqdarının dəyəri xərcə əlavə edilir.

Gəlir vergisindən azad olan şəxslər:

· səyyar pərakəndə satışla məşğul olanlar;

· kəndlərdə işləyən kiçik sənətkarlar;

· səyyar kiçik sənətkarlar;

· əl sənətləri ilə məşğul olan sənətkarlar;

· kiçik əkinçilər;

· immiqrantlar və mühacirlər;

· diplomatik nümayəndəliklər.

Lakin bu fəaliyyətlərin bəzilərindən əldə edilən gəlirlər “tevkifat”dan azad deyil. Tevkifat mal və əmtəələrin satışı, xidmətlərin göstərilməsi zamanı malsatan və xidmət göstərənə ödəniləcək məbləğdən müəyyən həddlər daxilində tutularaq vergi orqanlarına ödənilən məbləğdir, yəni ödəmə mənbəyindən tutulan vergi deməkdir. Tevkifatı həyata keçirən şəxslər bunlardır: ictimai idarə və müəssisələr; ictimai iqtisadi müəssisələr; kooperativlər; ticarət təşkilatları; vəqflər; dərnəklər; Türkiyə jokey kulubu; gəlirlərini balans və işlətmə hesabı əsasına görə müəyyən edən əkinçilər.

Şəxlərin fəaliyyətlərindən asılı olaraq tevkifat müxtəlif dərəcələrlə tutulur:

- tikinti və təmir işlərini yerinə yetirən müəssələrə ödənilən məbləğin 3%-i;

- lotereya biletlərini satanlara ödənilən məbləğin 20%-i;

- qapı-qapı dolaşaraq mal satanlara ödənilən məbləğin 20%-i;

- məhdud mükəlləflərdən patent hüququnun alınmasına görə ödənilən məbləğin 20%-i.

Kənd təsərrüfati gəlirləri – kənd təsərrüfatı fəaliyyəti nəticəsində əldə edilən qazancdır. Bu fəaliyyətlərə ərazilərdə, dəniz, göl və çaylarda əkmək, becərmək, çoxaltmaq, yetişdirmək və islah yolları ilə və ya birbaşa təbiətdən istifadə etmək şərtilə bitki, meşə, heyvan, balıq və bunların məhsullarının istehsalı, ovlanması, mühafizəsi, daşınması, satılması və bu məhsullardan sair formada istifadə ilə bağlı fəaliyyətlər aiddir. 

Ticarət gəlirlərinın vergiyə cəlb edilməsinin Real üsulla aparıl​masından fərqli olaraq KT-də fermerlər gəlirlərinın hesabatını müstəqil olaraq istər Balans əsası, istərsə də İşlətmə hesabı əsası ilə apara bilər. Fermerlərin gəlirlərinın hesabatını Real üsulla aparmaları üçün iki şərt müəyyən edilmişdir:

        1. İşlətmə böyüklüyü ölçüsü:  KT qazancının hesabatnın Real üsulda aparılması baxımından Bir təqvim ili ərzində nəzərə alınacaq ölçülər cəmi 28 KT məhsulu qrupundan formalaşan uzun bir siyahı vardır. Bu siyahıda yer alan bəzi qruplara diqqət yetirək:

        - torpaq üzərində həyata keçirilən KT fəaliyyəti:

1-ci qrup: dənli bitkilərin becərildiyi ərazinin sahəsi düzən ərazilərdə 600 ha, dağlıq ərazilərdə 1200 ha;

4-cü qrup: pambıq becərilən ərazinin sahəsi 300 ha;

5-ci qrup: çəltik becərilən ərazinin sahəsi 200 ha;

7-ci qrup: kartof, soğan, sarımsaq becərilən ərazinin sahəsi 200 ha;

8-ci qrup: çay becərilən ərazinin sahəsi 40 ha;

16-cı qrup: meyvə verə biləcək hala gəlmiç zeytun bağında 2500 ağac;

23-cü qrup: böyükbaş heyvan sayısı 150 baş;

24-cü qrup: kiçikbaş heyvan sayısı 500 baş.

Torpaq üzərində həyata keçirilməyən KT fəaliyyəti:

1-ci qrup: a) Dənizlərdə balıq artırma hövzələrinin sahəsi 500 m2;

b) Süni balıq artırma hövzələrinin sahəsi 600 m2;

3-cü qrup: Arıçılıqda yeşik sayısı 500 ədət;

4-cü qrup: Baramaçılıqda qutu sayısı 500 ədət.

1. KT texnikası ölçüsü: Bu ölçüyə görə fermer aşağıdakı iki KT texnikasından ən azı birinə sahib olmalıdır:

- on yaşından kiçik ikidən çox traktora sahib olmaq;

       - kombayn və ya bu tipli texnikaya sahib olmaq.

KT qazancı hesabatı işlətmə hesabı əsasına görə aparıldıqda KT qazancı hesabat dövrü ərzində gəlirlə xərclər arasındakı müsbət fərqdir. İşlətmə hesabı əsasında hesabat dövrünün əvvəlindəki məhsulların dəyəri xərclərə, sonundakı məhsulların dəyəri gəlirə əlavə edilir. Gəlirdən çıxıl​ma​sına icazə verilməyən xərclər Ticarət qazancındakı xərclərlə eynidir. KT gəlirlərinda vergi tevkifatı:     

- heyvan və heyvan məhsulları ilə ovçuluq məhsullarına edilən ödəmələrin  2%-i;

- digər KT məhsulları üçün edilən ödəmələrin 4%-i;

- KT fəaliyyəti çərçivəsində göstərilən xidmətlərə edilən ödəmələrin 4%-i;

- fermerlərə edilən maliyyə və digər yardımların 0%-i.

Sərbəst peşə gəlirləri – hər cür sərbəst peşə fəaliyyətindən əldə edilən qazancdır. Sərbəst peşə fəaliyyəti, şəxsi elmi və peşə biliklərinə və ixtisasına dayanan, ticari mahiyyətdə olmayan işlərin heç bir şəxsə tabe olmadan öz hesabına  həyata keçirilən fəaliyyətdir. Sərbəst peşə qazancı hesab olunan fəaliyyətlər:

· təhkim işlərinə görə hakimlərə ödənilən haqqlar;

· sərbəst peşə fəaliyyətinin kollektivlər, adi komandit və adi firmalar tərəfindən həyata keçirilməsi;

· gömrük komusyoncuları, birjalar, notariuslar;

· təlif haqqlarından sahibi və ya qanuni mirasçısının əldə etdiyi gəlirlər.

Sərbəst peşə fəaliyyətində gəlirdən çıxılmasına icazə verilən xərclər aşağıdakılardır:

· icarə haqqı;

· işçilərə görə ödənilən sosial ödəmələr;

· göstərilən xidmətlərə görə ödənilən pul vəsaiti;

· ezamiyyə xərcləri;

Təlif qazancı, əqli mülkiyyət obyektindən (şeir, hekayə, roman, rəsm əsərləri, məqalə, elmi araşdırma və s.) əldə edilən qazancdır. Topdan xərc üsulunun mahiyyəti ondan ibarətdir ki, vergi ödəyicisi 1 il ərzində çəkdiyi xərclərin cəmini həmin il ərzində əldə etdiyi gəlirlərdən ilin sonunda çıxır və mənfəətindən ödəyicisi olduğu vergiləri ödəyir. Sərbəst peşə gəlirlərinda tevkifat:

- təlif qazancı əldə edənlərdən 17% ;

· digərlərindən 20% .

Əməkhaqqı – insanların iş yerlərində göstərdiyi fiziki və əqli fəaliyyətə görə aldıqları haqqdır. Əməkhaqqı sayılan ödəmələr GVQ-nin 61-ci maddəsində göstərilmişdir:

· qanunu və iş mərkəzi Türkiyədə olan sığorta təşkilatları tərəfindən ödənilən pensiya, ailə başçısının itirilməsinə görə ödənilən pensiya;

· Türkiyə Böyük Millət Məclisinin (TBMM) üzvlərinə edilən ödəmələr;

· göstərilmiş xidmətlərə görə edilən ödəmələr;

· idmançılara dilən ödəmələr;

· idarə heyyəti sədri ilə üzvlərinə edilən ödəmələr;

· mütəxəssislərə, ekspertlərə, idman hakimlərinə və hər cür yarışma jürisi üzvlərinə edilən ödəmələr.

Real üsul ilə vergiyə cəlb edilən əməkhaqqının miqdarı əldə edilən gəlirdən aşağıdakı ödəmələr çıxdıqdan sonra yerdə qalan miqdardır:

· sosial mühafizə ödəmələri – Pensiya fonduna və Sosial siğortaya ödəmələr;

· özəl sığorta ödəmələri;

· əlillik endirimi (cədvəldə verilir);

Cədvəl 14.1
	Əmək qabiliyyətinin itirilməsi 
	Əlillik dərəcəsi
	Güzəşt

	80 – 100 %
	Birinci
	600 lirə

	60 – 80 %
	İkinci
	300 lirə

	40 – 60 %
	Üçüncü
	150 lirə


· işsizlik siğortası ödəmələri;

· bəzi qurumlar üçün edilən ödəmələr;

· həmkərlar İttifaqına ödəmələr.

Əməkhaqqından ödənilən verginin hesablanması:

VM = VB [image: image8.png]


 VD

VM = (ÜG – X) [image: image10.png]


 VD

VM = (ÜG – (SM+ÖS+ƏG+İM+Hİ+MF))[image: image12.png]


VD

VM – vergi məbləği;

VB – vergtutma bazası;

VD – vergi dərəcəsi;

ÜG – ümumi gəlir; 

X – gəlirdən çıxılan xərclər;

SM - Sosial Müdafiə Fonduna ayırmalar;

ÖS – Özəl sığorta ödənişləri;

ƏG – Əlilliyə görə güzəşt;

İM – İşsizlik müavinəti;

Hİ – Həmkarlar ittifaqına uzvlük haqları;

MF – Müdafiə Fonduna ödəmələr.

Endiriləcək verginin məbləğini aşağıdakı düsturla hesablamaq olar:

EV = ƏG [image: image14.png]


 ƏGE [image: image16.png]


VD (15%)

EV - endiriləcək verginin məbləği;

ƏG - əsgəri gəlir (minimum əməkhaqqı);

ƏGE - əsgəri gəlirdə endirimin dərəcəsi;

VD - vergi dərəcəsi.

Əsgəri gəlirdə endirim dərəcəsi:

· şəxsin özü üçün – 50%;

· həyat yoldaşı üçün  üçün – 10%;

· ilk iki uşağının hər biri üçün – 7,5%;

· digər uşaqlarının hər biri üçün – 5%

Məsələn: işləməyən və hər hansı bir gəliri olmayan bir şəxsin arvadı və 3 uşağı vardır. Bu şəxsə dövlət tərəfindən əsgəri ücrət ödənilir.  Bu şəxsin ödəyəcəyi verginin məbləğini hesablayaq: 

2008-ci ildə əsgəri ücrətin illik məbləği 608.40 x 12 = 7300.8 lirədir. Əsgəri ücrətdə endirimi 50% + 10% + 2 x 7.5% + 5% = 80%-dir. Bu da 7300.8 [image: image18.png]


 80% = 5840.64 lirədir. Bunun da 15%-i 876.1 lirədir. Deməli, illik gəli​rindən vergiyə cəlb edilən məbləğdən 876.1 lirə çıxılır.

Əməkhaqqından ödənilən vergidən azad olanlar GVQ-nin 23-29-cu maddələrində göstərilmişdir. Bunlardan bəzilərini qeyd edək: diplomatik nümayəndələr; dənizçilər; idmançılar; xidmətçilər; ölüm, əlillik, xəstəlik və işsizlik səbəbiylə verilən ödəmələr; yaşlılıq pensiyası, ailə başçısının itirilməsinə görə pensiya; usta şagirdlərinin əsgəri ücrətdən artıq olmayan gəlirləri; alimentlər; idman yarışlarında iştirak edən həvəskar idmançılara verilən mükafatlar və s.

Daşınmaz əmlakdan əldə edilən gəlirlər - aşağı qeyd edilən malların sahibləri və icarəçiləri tərəfindən icarəyə verilməsi nəticəsində əldə edilən qazancdır:

· müxtəlif daşınmaz əmlaklar - ərazi, bina, mədən suları, mədənlər, daş karxanası və s.;

· vali bölgələri və dalyanlar: voli bölgələri – dənizlərdə, göllərdə və çaylarda balıq tutmağa əlverişli olan su hövzəsi; dalyan - dənizlərdə, göl​lərdə və çaylarda daş, beton kimi əngəllərlə balıq tutmağa əlverişli hala gətirilmiş su hövzələri.

· əqli mülkiyyət hüququnun obyektləri;

· daşınmaz əmlakların müəyyən bir hissəsi;

· gəmilər və gəmiləri yükləyib boşaldan texniki vasitələr;

· avtonəqliyyat vasitələri;

· vəqf gəlirlərindən xidmət qarşılığı olmayaraq verilən ödəmələr.

Real üsulda daşınmaz əmlakdan əldə edilən qazanc, daşınmaz əmlak hesab edilən malların icarəyə verilməsindən əldə edilən gəlirdən real xərclərin çıxılmasına dayanır. Mükəlləflər müstəqil olaraq istər real üsul, istərsə də topdan xərc üsulundan istifadə edə bilərlər, bunun üçün heç bir şərt qoyulmamışdır.  

Topdan xərc məbləği, daşınmaz əmlakdan əldə edilən qazancın müəyyən bir hissəsi olaraq muəyyən edilmişdir və  daşınmaz əmlakdan əldə edi​lən qazancın 25%-dir. Bu üsulda daşınmaz əmlakdan əldə edilən qazan​cın bilinməsi halında topdan xərc məbləğini, dolayısı ilə də xalis hasilatı asanlıqla hesablamaq olar. Bu üsuldan istifadə edənlər 2 il keçmədikcə bu üsulu dəyişdirə bilməzlər.

Daşınmaz əmlakdan əldə edilən qazancın tevkifatı 20%-dir.

Qeyri-sahibkarlıq gəlirləri – GVQ-nin 75-ci maddəsinə əsasən, sahibinin ticari, kənd təsərrüfatı və peşə fəaliyyəti olmayan pul vəsaitlərinin istifadəsi əsasında sərmayə qoyuluşundan əldə edilən divident, faiz və başqa gəlirlərdir. Bu gəlirlərə aşağıdakılar daxildir:

· səhmlərdən əldə olunan dividentlər;

· qapalı səhmdar cəmiyyətlərdə ortaqların, adi komanditdə koman​ditlərin gəlirləri;

· idarəetmə heyətinin sədri və üzvlərinin gəlirləri;

· qiymətli kağızlardan əldə edilən gəlirlər;

· depozitlərdən əldə edilən faizlər;

· bəzi qiymətli kağızların pul vəsaitinə çevrilməsi nəticəsində əldə edilən gəlirlər;

· Pensiya Fondundan edilən bəzi ödəmələr;

· faizsiz olaraq kredit verənlərə edilən ödəmələr.

Pul vəsaitlərinin istifadəsindən əldə edilən gəlirlərin vergi tevkifatı:

· dividentlərə 15%;

· depozitlərdən əldə edilən faizlərə 15%;

· faizsiz olaraq kredit verənlərə edilən ödəmələrə 15%;

· pensiya fondu və siğorta təşkilatları tərəfindən edilən ödəmələrə 5-15%.

Digər gəlirlər – yuxarıda sadalanan gəlirləra aid edilməyən gəlirlərdır və bu gəlirlər 2 yerə bölünür:

  1. Dəyər artımı qazancı - qiymətli kağızların satılmasından əldə edilən qazanc; daşınmaz əmlakın satılmasından əldə edilən qazanc; əqli mülkiyyət hüququ obyektinin satılmasından əldə edilən qazanc; müəssisədə hissələrin satılmasından əldə edilən qazanc; fəaliyyəti dayandırılan müəs​sisənin satılmasından əldə edilən qazanc və s.

2. Ərızi gəlirləri – bu gəlirləra qısa müddət ərzində həyata keçirilən fəaliyyətlərdən əldə edilən gəlirlər aiddir. Əgər yuxarıda qeyd edilən fəaliyyətlər davamlı olaraq həyata keçirilmirsə, qısa müddət ərzində həyata keçirilərsə bu fəaliyyətlərdən əldə edilən qazanc arızi gəlirləra aid edilir.

Gəlir vergisi vergi ödəyicilərinin vergi orqanlarına təqdim etdikləri vergi bəyannamələrinə əsasən hesablanır və ödənilir. Vergi bəyan​na​mələrinin 3 növü var:

1. İllik vergi bəyanaməsi – müxtəlif  mənbələrdən bir təqvim ili ərzində əldə edilən gəlirlərin bir yerdə toplanması və  bu cür hesablanan gəlirin vergi orqanlarına bildirilməsidir.

2. Müxtəsər vergi bəyannaməsi –İşverənlər və vergi tevkifatını həyata keçirənlər tərəfindən yığılan verginin vergi orqanına bildirilməsidir.

3. Xüsusi vergi bəyannaməsi – məhdud mükəlləflər tərəfindən əldə etdikləri gəlirlərin vergi orqanlarına bildirilməsidir.

İllik bəyannamədə gəlirlərin məbləğləri toplanır və bunlardan qanunla müəyyən edilmiş xərclər çıxıldıqdan sonra vergiyə cəlb edilən gəlir, yəni illik gəlir vergisi məbləği müəyyən edilir. Gəlirdən çıxılan xərclər zərərlər, siğorta mükafatı, yardımlar, Bağ-Kur mükafatı, təhsil və səhiyyə xərcləri, tədqiqat xərcləri və s.-dir. İllik təqvim bəyannaməsi növbəti ilin mart ayının 1-25 aralığında vergi orqanına verilir. Gəlir vergisində vergiyə cəlb edilmə dövrü keçmiş təqvim ilidir, 1 yanvardan 31 dekabıra qədər 12 ay hesabat dövrü olaraq qəbul edilir. Vergini isə mart və iyul aylarınada 2 dəfəyə verirlər. Müxtəsər vergi bəyannaməsi işverən və vergi tevkifatını həyata keçirənlər tərəfindən vergilər yığıldığı gündən növbəti ayın 23 kimi vergi orqanına verilməlidir. Vergini isə bəyannamənin verildiyi ayın 27-nə qədər verirlər. Xüsusi vergi bəyannaməsi qeyri-rezidentin gəlir əldə etdiyi gündən sonrakı 15 gün ərzində vergi orqanına verilməlidir və bu müddət ərzində də vergini ödəməlidirlər. Bəyannamələr vergi orqanına ya mükəlləf və ya onun səlahiyyətli nümayəndəsi tərəfindən birbaşa, ya poçt vasitəsi ilə, ya da elektron yolla göndərilir.

Vergi dərəcələri 2008-ci il üçün:

· 8.700 lirəyə qədər     -           15% ;

· 8.700 – 22.000 lirə    -           20% ;

· 22.000 – 50.000 lirə  -           27% ;

· 50.000 lirədən artıq hissənin 35%-i .

    GVQ-nin 120-ci maddəsinə əsasən hesabatlarını Real üsulda aparan ticari qazanc sahibləri və sərbəst peşə fəaliyyəti ilə məşğul olanlar 6 aylıq dövrlər üzrə bu müddət ərzində əldə etdikləri qazancdan 14% həcmində Müvəqqəti vergi ödəyirlər. Müvəqqəti verginin vergi bəyannaməsi 6 aylıq dövrdən sonrakı ayın 15-nə kimi müvafiq vergi orqanına verilməlidir və hesablanmış vergi məbləği isə 6 aylıq dövrdən sonrakı ayın 18-nə kimi müvafiq vergi orqanına verilməlidir.

Nazirlər Kabineti müvəqqəti vergi dövrlərini üç aya endirmeye, müvəqqəti verginin vergi bəyənnaməsinin verilməsi vaxtını üç aylıq dövrdən sonrakı ikinci ayın 15-nə, hesablanmış vergi məbləğinin isə 18-nə kimi ödənilməsi müddətini müəyyən etmək hüququna malikdir.

6 aylıq dövr ərzində ödənilən vergi tevkifatları müvəqqəti verginin məbləği ödənilən zaman bu məbləğdən çıxılır.

GVQ-yə görə gəlirdən çıxılmasına icazə verilən xərclər:

Gəlirin əldə edilməsi üçün sərf edilən ümumi xərclər; Sosial xərclər; Müalicə və dərman; Siğorta ödəmələri; Geyim; Zərər, ziyan və təzminatlar; Ezamiyyə; Nəqliyyat xərcləri; Vergilər; Amortizasiya ayırmaları.

Fiziki şəxslərdən tutulan  gəlir vergisi. Təqvim ili ərzində Tür​kiyənin vergi rezidentləri kimi qəbul olunmuş fiziki şəxslərin gəlirləri aşağıda təqdim olunmuş şkala üzrə vergiyə cəlb olunur: Fiziki şəxslərin gəlir vergisinə cəlb olunan gəlir növləri aşağıdakılardır:

-sahibkarlıq fəaliyyətindən gəlir;
- əməkhaqqı;
- peşəkar fəaliyyətdən gəlir;
- fiziki şəxsin daşınmaz əmlakından gəlir;
- fiziki şəxsin əmlakından gəlir;
- sair gəlir növləri. 

 Turkiyədə fiziki şəxslərin gəlirlərindən tutulan vergi mütərəqqil şkala üzrə nəzərdə tutulmuşdur. 2008 il üzrə aşağıdakı vergi normaları müəyyən edilmişdir:

 7.800 lirəyə qədər  15%;

19.800 lirəyə qədər vergi 1.170 lirə təşkil edir, və 7.800 lirədən artıq məbləğə 20%  vergi tarifi tətbiq edilir;

44.700 lirəyə qədər vergi 3.570 lirə təşkil edir, və 19.800 lirədən artıq məbləğə 27% vergi tarifi tətbiq edilir;

44.700 lirəyə qədər vergi 10.293 lirəyə təşkil edir, və 44.700 lirədən artıq məbləğə 35% vergi tarifi tətbiq edilir; 

2008-ci ildə fiziki şəxslərin gəlirindən tutulan vergi hesablanmasını misal gətirək. Fərz edək ki, fiziki şəxs, Türkiyənin vergi rezidenti, 2008-ci il ərzində cəmi 100.000-00 lirə almışdır, (bütün ayırmalardan sonra) vergiyə cəlb olunan məbləğ 50.000-00 lirə təşkil edir.

Gəlirdən vergi 44.700 lirə təsbit edilmiş məbləğ – 10.293 lirədən müəyyən edilir.

5.300 lirə (50.000 – 44.700) vergiyə %35 tarifi ilə cəlb olunur – 1.855 lirə.

CƏMİ: 12.148 lirə.

Fiziki şəxslərin gəlirləri üzrə Vergi bəyannaməsi keçən vergi dövründən sonrakı ilin 25 mart tarixinədək təqdim edilməlidir.  

Sahibkarlıq və peşəkar fəaliyyətdən gəlir əldə etmiş vergi ödəyiciləri 14 may, 14 avqust, 14 noyabr və 14 fevral tarixlərinədək, gəlir vergisi üzrə avans ödənişləri haqqında rüblük hesabatı vergi orqanlarına təqdim etməlidirlər. Ödənişlər bəyannamənin təqdim olunma müddətinin bitməsindən 3 gün sonra icra edilməlidirlər.

Türkiyənin qeyri rezident sayılan fiziki şəxslərin gəlirlərindən tutulan vergi fiziki şəxsin – qeyri-rezidentin Türkiyənin rezident statusunu alana​dək və vergi ödəyicisi vəzifələrinin üzərinə qoyulanadək Gəlirin ödəmə mənbəyi olan tərəfdən (vergi ageti) hesablanır, tutulur və ödənlir. 

14.3. Mənfəət vergisi

“Gəlir Vergisi Qanunu”nun (GVQ) 2-ci maddəsində qeyd edilən gəlirlər eyni zamanda təşkilat gəlirlərini də formalaşdırır. Təşkilatlar tərəfindən gəlir ünsürlərindən əldə edilən gəlirlərin cəminə təşkilat gəlirləri deyilir. Mənfəət vergisinin vergitutma obyekti təşkilat gəlirlərindən xərcləri çıxdıqdan sonra yerdə qalan mənfəətdir. Mənfəət Vergisi Qanununun (bundan sonra MVQ) 1-ci maddəsində mənfəət vergisinin aşağıdakı mükəl​ləfləri qeyd edilmişdir:
 - investisiya şirkətləri; kooperativlər; ictimai iqtisadi qurumlar; dərnək və vəqflərə aid iqtisadi qurumlar; iş ortaqlıqları.

Türk Ticarət Qanununa (bundan sonra TTQ) görə İnvestisiya şırkət​lərinə Səhmdar Cəmiyyətlər, Məhdud Məsuliyyətli Cəmiyyətlər (MMC) və s. aiddir.

MVQ-yə görə İş ortaqlıqları təşkilatların bir-biri ilə və ya fiziki şəxslərlə müəyyən bir fəaliyyəti birlikdə həayata keçirmək və əldə edilən gəliri bölüşdürmək məqsədilə qqurduqları ortaqlıqlardır. Bir ortaqlığın İş ortaqlığı olması üçün aşağıdakıların reallaşdırılması vacibdir:

· ortaqlardan ən azı biri mənfəət vergisinin mükəlləfi olmalıdır;

· ortaqlığın müəyyən edilmiş işi həyata keçirməyə yönəldilmiş müqavilə ilə qurulması;

· iş ortaqlığı ilə işin sahibi arasında öhdəlik müqaviləsinin bağ​lanması;

· həyata keçiriləcək işdən ortaqların birlikdə məsuliyyət daşıması;

· əldə edilən gəlirin ortaqlar arasında bölüşdürülməsi.

Mənfəət vergisində mükəlləfiyyət:

- Tam mükəlləfiyyət – yuxarıda qeyd edilən hüquqi şəxslərdən qanuni və ya iş mərkəzləri Türkiyədə olanlar həm Türkiyədə, həm də xarici ölkələrdən əldə etdikləri gəlirə görə vergi ödəyirlər. Qanuni mərkəz  təşkilatların təsis sənədlərində göstərilən yerdir. TTQ-yə əsasən investisiya şirkətləri və kooperativlər öz təsis sənədlərində qanuni mərkəzlərinin göstərməlidirlər. İş mərkəzi isə təşkilatların gündəlik fəaliyyətlərini həyata keçirdikləri yerdir.

- Məhdud mükəlləfiyyət - yuxarıda qeyd edilən hüquqi şəxslərdən qanuni və iş mərkəzlərindən heç biri Türkiyədə olanlar yalnız Türkiyədə əldə etdikləri gəlirdən vergi ödəyirlər.

Mənfəət vergisinin hesablanması qaydası aşağıdakı cədvəldə göstərilmişdir:

	Xalis gəlir  –  endirimlər = vergitutma obyekti * Zərər * Yardımlar

	III mərhələ
	Vergi məbləğinin hesablanması
	Vergitutma obyekti x vergi dərəcəsi = mənfəət vergisi

	IV mərhələ
	Ödəniləcək vergi məbləği
	Mənfəət vergisi – güzəştlər = ödəniləcək vergi


Cədvəl 14.2

Mənfəət vergisinin dərəcəsi 
	İllər
	  Dərəcə

	2009
	20%

	2008
	20%

	2007
	20%

	2006
	20%

	2005
	30%

	2004
	33%


Ödəmə mənbəyindən tutulan vergilər:

Dividentlər – 15% ;  Royaliti gəlirlər – 20% ;  Faiz – 20% .

Mənfəət vergisinin hesabat dövrü:

1. Normal hesabat dövrü – bir təqvim ilidir, yəni 01yanvar – 31 dekabır;

2. Xüsusi hesabat dövrü – bir ildir;

3. Qısaldılmış hesabat dövrü – müflisləşib iflasa uğrayan təşkilatların fəaliyyət dövrü bir təqvim ilindən az olduqda bu dövr ərzindəki gəlirləri müəyyən edilir.

Mənfəət vergisinin bəyannaməsi hesabat dövründən sonrakı dördüncü ayın 16-na kimi qeydiyyata alınan  vergi orqanına verilməlidir. Mənfəət vergisi vergi orqanına vergi bəyannaməsinin verildiyi gün, poçt vasitəsilə göndərildikdə isə bəyannamənin  vergi orqanına çatdığı gündən sonrakı üç gün ərzində ödənilir. 

Mənfəət vergisi bəyannamənin verildiyi ayın axırına kimi verilməlidir.

Mənfəət vergisində gəlirdən çıxılan xərclər:

· qiymətli kağızların buraxılış xərcləri;

· quruluş və təşkilatlanma xərcləri;

· səhmləri paylara bölünmüş komandit şirkətlərində komanditə ortağın qazanc payı;

· ali yığıncaq xərcləri, birləşmə, parçalanma, müəssisənin ləğv və ixtisarlaşdırma xərcləri.

Mənfəət vergisində gəlirdən çıxılmayan xərclər:

· səhmlərdəki payına görə hesablanan və ödənən faizlər (divident əvəzinə faiz ödənərək dividentlərin vergidən yayındırılmasının qarşısının alınması);

· maliyyə ehtiyatları;

· mənfəət vergisi, maliyyə sanksiyaları, faizlər;

· bəzi avtonəqliyyat vasitələrinin xərcləri və amortizasiya ayırmaları (yaxta, kotra, helikopter);

· mediya təzminatları;

· spirtli içkilər və tütün məmulatlarının reklam xərcləri.

Mənfəət vergisi ödəməyən təşkilatlar:

· zərbxana, Milli lotereya idarəsi;

· hərbi sənaye müəssisələri;

· məktəb, konservatoriyalar, kitabxanalar, muzeylər, teatrlar, nəşriyyatlar;

· Bədən Tərbiyəsi Birliyinə daxil olan və yalnız idman fəaliyyətləri ilə məşğul olan müəssüsələr;

· qiymətli kağızların  tənzim fondu;

· mənzil-kommunal istismar sahələri;

· avtomagistral üzrə hərəkət qanununun 131-ci maddəsində qeyd edilən və avtonəqliyyat vasitələrinin nömrələrinin satışı ilə məşğul olan müəssisələr;

· Özəlləşdirmə Fondu;

· Elmi-tədqiqat işləri ilə məşğul olan müəssisələr;

· vəqflər ( iqtisadi fəaliyyətlə məşğul olanlardan başqa);

· sadəcə vərəm və xərçəng xəstəliklərini müalicə edən xəstəxanalar.

14.4. Aksizlər

Aksiz Vergisi Qanununa (bundan sonra AVQ) 
əlavə edilən siyahılar: 
Siyahı №1
	Malın adı
	Vergi dərəcəsi (TL)
	Miqdarı

	Təyyarə benzini
	1,00
	litr

	Oktanı 95-dən az olan benzin
	739,00
	litr

	Oktanı 95-98 olan benzin
	767,10
	litr

	Oktanı 98-dən yüksək olan benzin
	767,1
	litr

	Raket yanacağı (benzin tipli)
	1,00
	litr

	Raket yanacağı ( kerosin)
	1,00
	litr

	Dizel
	516,378
	litr

	Mühərrik yağları
	1,00
	kiloqram

	Təbii qaz
	5,00
	m3

	Propan
	0,7940
	kiloqram


Siyahı №2
	Malın adı
	Vergi dərəcəsi, %

	Oturacaqlarının sayı 10 və daha çox olanlar (sürücü oturacağı daxil):

· Avtobuslar 

· Mikroavtobuslar
	1

9

	İnsanları daşımaq üçün istehsal edilmiş nəqliyyat vasitələri:

· Yükgötürmə gücü maksimum 850 kq olan və mühərrikinin həcmi 2000 sm3-dən az olan;

· Yükdötürmə gücü 850 kq-dan çox olan və mühərrikinin həcmi 2800 sm3-dən az olan;

· Mühərrikinin həcmi 3200 sm3-dən az olan və sürücü ilə birlikdə oturacaqlarının sayı 9 olan;

· Mühərrikinin həcmi 1600 sm3-dən az olan;

· Mühərrikinin həcmi 1600 – 2300 sm3 olan;

· Mühərrikinin həcmi 2000 sm3-dən az olan.
	10

10

10

37

60

84



	Xüsusilə qar üzərində hərəkət etmək üçün dizayn edilmiş nəqliyyat vasitələri
	6,7

	Yük daşıyan nəqliyyat vasitələri:

· Mühərrikin həcmi 3000 sm3-dən az olan

· Mühərrikin həcmi 3000 – 4000 sm3 olan

· Mühərrikin həcmi 4000 sm3-dən çox olan

· Digərləri
	10

52

75

4

	Motonəqliyyat vasitələri:

· Mühərrikin həcmi 250 sm3-dən az olan

· Mühərrikin həcmi 250 sm3-dən çox olan
	22

37

	Hava nəqliyyatı vasitələri
	0,5

	Su nəqliyyatı vasitələri
	6,7

	Yaxta, əyləncə və idman qayıqları, avarlı qayıq
	8


Siyahı  №3
	Malın adı
	Vergi dərəcəsi      
(YTL)
	Vergi miqyası

	A cədvəli:
	
	litr

	Malttan istehsal edilən pivələr
	0,35
	litr

	Üzüm şərabı
	1,95
	litr

	Şampan şərabı
	12,4
	litr

	Spirt dərəcəsi həcm etibarı ilə 18 – 22% olan
	13,5
	litr

	Spirt dərəcəsi həcm etibarı ilə 22%-dən olan
	66
	litr

	Araqlar
	44
	litr

	Likor
	60,5
	litr

	Rakı
	39,6
	litr

	Etil spirti
	66
	litr

	Fermentə edilmiş digər şərablar (alma, armud, bal şərabı)
	1,95
	litr

	Vermut (aromatlaşdırılmış üzüm şərabı)
	17
	litr

	Digərləri
	66
	litr

	B cədvəli:
	
	

	Siqar
	30%
	

	Siqaret
	63%
	

	Çeynəlinən tütün
	63%
	


Siyahı №4
	Malın adı
	Vergi dərəcəsi (%)

	Kürü
	20

	Deodorant
	20

	Makiyaj ləvazimatları
	20

	Saç spreyləri
	20

	Heyvanların nəm dəriləri
	20

	Xəz dərilər
	20

	Kitab, broşüra
	20

	Qiymətli daşlar
	20

	Mirvari
	20

	Almas
	20

	Manikur və pedikür alətləri
	20

	Kondisioner
	6,7

	Soyuducu
	6,7

	Paltaryuyan
	6,7

	Elektrikli məişət alətləri
	6,7

	DVD və videomaqnitofonlar
	6,7

	Proyektor
	20

	Tapanca
	20


Aksiz Vergisi Qanununa (AVQ) əlavə edilən:

a) 1 nömrəli siyahıdakı malları idxal və istehsal edənlər;

b) 2 nömrəli siyahıdakı mallardan qeydiyyata alınanların istehlakı;

c) 2 nömrəli siyahıdakı mallardan qeydiyyata alınmayanlar ilə 3 və 4 nömrəli siyahıdakı malların idxalı və ya emalı, ya da inşa edənlər tərəfindən təqdim edilməsi; 

d) 1, 3 və 4 nömrəli siyahıdakı mallar ilə 2 nömrəli siyahıdakı mallardan qeydiyyata alınmayanların aksiz vergisinə cəlb edilmədən əvvəl hərrac yolu ilə satışı;

Bir dəfə olmaq üzərə aksiz vergisinə cəlb edilir.

AVQ-yə əlavə edilən siyahıdakı mallar Türk Gömrük Tarifi Cədvəlində əks etdirilən mallardır.

Aksiz vergisinin ödəyiciləri:

· 1, 3 və 4 nömrəli siyahıdakı mallar ilə 2 nömrəli siyahıdakı mallardan qeydiyyata alınmayanları emal, inşa və ya idxal edənlərlə bu malların hərrac yolu ilə satışını həyata keçirənlər;

· 2 nömrəli siyahıdakı mallardan qeydiyyata alınanlar üçün, avtonəqliyyat ticarəti ilə məşğul olanlar, istifadə üçün istehlak edənlər və bu malların hərrac yolu ilə satışını həyata keçirənlərdir.

Qeydiyyat – avtonəqliyyat vasitələrinin ilgili mevzuat gereğince trafik, bələdiyə, liman və  Nəqliyyat Nazirliyi Mülki Aviasiya Baş direktorluğu tərəfindən  tərtib edilən mülki aviasiya  vasitələri reyestrinə edilən qeydiyyat .

İxrac edilən aksizli mallar  “0” dərəcə ilə aksiz vergisinə cəlb edilir. 1, 2 və 3 nömrəli siyahıdakı malların, qarşılıqlı surətdə olmaq şərti ilə, xarici ölkələrin Türkiyədəki diplomatik nümayəndəlikləri və səfirlikləri tərəfindən öz tələbatlarını qarşılamaq məqsədilə istehlakı, idxalı və təqdim edilməsi aksiz vergisindən azaddır.

Aksiz vergisinin dərəcəsi AVQ-yə əlavə edilən siyahılardakı malların qarşılarında qeyd edilən dərəcələrdir.

Aksizli malların, AVQ-yə əlavə edilən siyahılardakı malların ema​lında istifadə edilməsi halında ödənilən vergi, Maliyyə Nazirliyi tərəfindən müəyyən edilmiş əsaslara görə ödəniləcək vergidən çıxılır.

Siyahı №1-dəki malların hesabat dövrü  hər ayın ilk 15 günlük birinci və yerdə qalan günlərdən ibarət ikinci dövr, 3 və 4-cü siyahıdakı mallar ilə 2-ci siyahıda qeydiyyata alınmayanların hesabat dövrü isə aydır. Bəyan​namə 1-ci siyahıdakı mallar üçün hesabat dövründən sonrakı 10-cu gün, digər mallar üçün hesabat dövründən sonrakı ayın 16-na kimi qeydiyyata alındığı vergi idarəsinə verilir. Aksiz vergisi idxal və istehsal vaxtı vergi orqanlarına ödənilir.

14.5. Əlavə dəyər vergisi

 Türkiyədə həyata keçirilən aşağıdakı fəaliyyətlər ƏDV-yə cəlb edilir:
- ticarət, sənaye, kənd təsərrüfatı və sərbəst peşə fəaliyyəti çərçi​vəsində həyata keçirilən malların təqdim edilməsi və xidmət göstərilməsi;

- hər cür mal və xidmət idxalı;

- digər fəaliyyətlərdə malların təqdim edilməsi və xidmət göstə​rilməsi:

· poçt, telefon, teleqraf və bunlara bənzər xidmətlərlə radio və televiziya xidmətləri;

· hər cür şans oyunlarının təşkil edilməsi və oynanılması;

· boru xətti ilə neft və qazın daşınması;

· peşəkar sənətkar və idmançıların iştirak etdiyi konsertlərin, yarış​ların və oyunların təşkil edilməsi;

ƏDV-nin ödəyiciləri yuxarıda qeyd edilən fəaliyyətləri həyata keçirən şəxslərdir.

Aşağıdakı fəaliyyətlər ƏDV-dən azaddır:

- mal və xidmətlərin ixrac edilməsi;

- xarici ölkə vətəndaşı  türkiyədə mal aldıqda ƏDV ödəyir, lakin öz ölkəsinə qayıtdıqda gömrük orqanı tərəfindən ödənilən ƏDV geri qaytarılır;

- fəaliyyətləri qismən və ya tamamilə dəniz, hava və dəmiryolu nəqliyyat vasitələrinin icarəyə verilməsi və ya müxtəlif formalarda istifadə edilməsi olan mükəlləflərə bu məqsədlə edilən dəniz, hava ve dəmiryolu nəqliyyat vasitələrinin satılması və bunların təmir edilməsi ilə bağlı xidmətlər;

- dəniz və hava nəqliyyatı vasitələri üçün liman və aeroportlarda edilən xidmətlər;

- qiymətli daş və neft-qaz yataqlarının axtarılması fəaliyyəti ilə məşğul olanlara malların təqdim edilməsi və xidmət göstərilməsi;

- aksiz vergisi qanununa əlavə edilən 2-ci siyahıdakı malların Nazirlər Kabinetinin mərkəzi təşkilatına təqdim edilməsi;

- Müdafiə Nazirliyi, Müdafiə Sənayesi Nazirliyi, Baş Polis idarəsi və Gömrük Komitəsinə milli müdafiə və ictimai asayişin qorunması üçün hərbi silah və sursatların təqdim edilməsi;

- qarşılıqlı surətdə, xarici dövlətlərin Türkiyədəki diplomatik nüma​yəndəliklərinə və konsulluğuna malların təqdim edilməsi və xidmət göstərilməsi; 

- beynəlxalq müqavilələrə əsasən vergi azadlığı verilən beynəlxalq təşkilatlara malların təqdim edilməsi və xidmət göstərilməsi; 

- gömrük qanunvericiliyinə əsasən təkrar ixrac malları sayılan malların idxalı.

ƏDV-nin ödəyicisi fəaliyyət göstərdiyi yer üzrə müvafiq vergi idarəsində qeydiyyata alınır. Muvafiq sənəd və ərizənin  vergi idarəsinə verildiyi gündən sonrakı 7 gün ərzində qeydiyyata alınır.

ƏDV-nin dərəcəsi: 1%;  8%; 18%.

1%-lə ƏDV tutulan mallar:

- meyvə qurusu, çərəz, günəbaxan tumu; dənli bitkilər, kartof, soğan, sarımsaq, zeytun və zeytun yağı; lifli bitkilər; un, çörək və lavaş; qəzet və jurnallar; inək, qoyun və keçi dəriləri; sahəsi 150 m2-ə qədər olan obyektlərin satışı; velosipedlər və əlil arabası.

8%-lə ƏDV tutulan mallar:

- ev quşları, balıq və bunların ətləri; süd məhsulları, çay, balvə yumurta; Yemək yağları və maye yağlar; meyvə və tərəvəz; kinoteatr və teatr giriş haqları; özəl məktəb və universitetlərdə göstərilən təhsil xidməti; kitab, qəzet, jurnal və s. nəşri; dərmanlar.

Digər malların təqdim edilməsi və xidmət göstərilməsi 18% ilə ƏDV-yə cəlb olunur.

ƏDV-nin hesabat dövrü rübdür. Aşağıdakı hallarda hesabat dövrü:

· hesabatlarını topdan xərc üsulunda aparan ödəyicilər üçün bir il;

· vergi agentləri üçün bir ay;

· idxal, tranzit və beynəlxalq yükdaşıma fəaliyyətlərini həyat keçirənlər üçün ölkəyə daxil olduğu və çıxdığı vaxtdır.

ƏDV-nin bəyannaməsi hesabat dövründən sonrakı ayın 25-nə kimi müvafiq vergi idarəsinə verilməlidir. ƏDV-ni isə bəyannaməni verdiyi ayın 27-nə kimi ödəməlidir.

Maye yanacaq vergisi. Neft emali zavodu birlikləri və idxalı həyata keçirən təşkilatlar tərəfindən  benzin, qaz, kerosin, dizel və mazut satışları maye yanacaq vergisinə cəlb edilir.
Maye yanacaq vergisinin ödəyiciləri yuxarıda qeyd edilən fəaliy​yətləri həyata keçirən şəxslərdir. Maye yanacaq vergisi, vergiyə cəlb edilən malların satışı zamanı satış qiymətindən aşağıdakı dərəcələrlə tutulur:

Cədvəl 14.3
	Malın adı
	Vergi dərəcəsi (TL)
	Vergi miqyası

	Benzin
	287,650
	litr

	Maye qaz
	1,581
	kiloqram

	Kerosin
	199,069
	litr

	Dizel
	192,192
	litr

	Mazut
	7,620
	kiloqram


Maye yanacaq vergisinin hesabat dövrü aydır. Bu verginin bəyan​naməsi müvafiq vergi orqanına hesabat dövründən sonrakı ayın 21-nə kimi verilməlidir və vergini də həmin müddət ərzində ödəməlidir.

Maye yanacaq vergisindən əldə edilən gəlirin 5%-i Kiçik və Orta Sənaye Müəssisələrinin İnkişaf və Müdafiə fonduna, 5%-i isə Nazirlər Kabineti tərəfindən müəyyən edilmiş nisbətlər daxilində Maliyyə Nazirliyi tərəfindən müəyyən edilmiş hesablar ödənilir. Bundan əlavə bu vergidən əldə edilən gəlirin:

· Mənzil-İstismar Kommunal Təsərrüfatı – 20% ;

· bələdiyyə fondu – 1,2% ;

· ictimai birlik fondu – 22% ;

· magistiral yolları baş idarəsi – 3% ;

· gənclik və idman baş idarəsi – 0,5% ;

· kənd xidmətləri baş idarəsi – 3% ;

· türk idmanını təşviq fondu – 0,2% ;

· müdafiə sənayesinə yardım fondu – 10% ;

· sosial yardımlaşma və mübarizə fondu – 2% ;

· vəqflərin baş idarəsi – 0,5% ; 

· maliyyə Nazirliyinin hesabına – 13% ödənilir.

14.6. Möhür vergisi

Möhür Vergisi Qanununa əlavə edilən cədvəldəki sənədlər Möhür vergi​sinə cəlb edilir. Bu verginin ödəyicisi bu sənədləri imzalayan şəxs​lərdi.

Cədvəl 14.4

Möhür vergisinə cəlb edilən sənədlər
	Sənədlər
	Vergi dərəcəsi

	1.Müqavilələr:
	

	İcarə
	mində 1,5

	Zamin və zəmanət
	mində 7,5

	Sülhnamə
	mində 7,5

	Təhkimnamə
	mində 7,5

	Turizm şirkətləri ilə səyahət agentlikləri arasında bağlanan kvota sazişi
	142 tl

	Hərrac sənədləri
	mində 4,5

	2.Ticari fəaliyyətlərdə istifadə edilən sənədlər:
	

	Qəbz
	9 tl

	Qaimə
	0,5 tl

	Veksel
	5,4 tl

	İpoteka sənədi
	mində 7,5

	Hesabat sənədi
	19,6 tl

	Mühasibat balansı
	9,6 tl

	Gəlir hesabatı
	9,6 tl

	3.Qəbz:
	

	Malların təqdim edilməsi və xidmətlərin göstərilməsini təsdiq edən sənədlər
	mində 7,5

	Əməkhaqqı, sosial ayırmalar, təzminat, mükafat və s. ödənişləri təsdiq edən sənədlər 
	mində 6

	Borc sənədləri
	mində 6

	4.Bəyannamələr:
	

	İllik gəlir vergisi bəyannaməsi
	25,4 tl

	Mənfəət vergisi bəyannaməsi
	33,9 tl

	ƏDV bəyannaməsi
	16,9 tl

	Digər vergilərin bəyannaməsi
	16,9 tl

	Bələdiyyələrə verilən bəyannamələr
	12,5 tl

	Gömrük idarələrinə verilən bəyannamələr
	33,9 tl


Bir sənəddə bir-birindən tamamilə fərqli müqavilələr, razılaşmalar və s. varsa onların hər biri üçün ayrıca vergi ödənilir. Amma bir sənəddə eyni mahiyyətdə olan razılaşmalar varsa, vergi dərəcəsi ən yüksək olanın vergisi ödənilir.

Möhür vergisinin dərəcəsi yuxarıda sənədlərin qarşısında göstərilən dərəcələrdir. Hər bir təqvim ilinin əvvəlində həmin il üçün vergi dərəcələrinə yenidən baxılır və Nazirlər Kabineti vergi dərəcəsini 50%-ə qədər artıra və 20%-ə qədər aşağı sala bilər.

Möhür vergisi qəbz əvəzində, ödənişdən tutma və möhür vurma  formalarında ödənilə bilər. Aşağıdakı sənədlərin Möhür vergisi marka əvəzinə möhür vurulması ilə ödənilə bilər: Qəbz; Hesab-faktura; Elektrik, qaz, su və telefon abunəliyi sənədləri; Yükdaşıma ilə bağlı sənədlər; Maliyyə Nazirliyinin icazəsi ilə vergiyə cəlb edilən digər sənədlər.

Bu sənədlərin vergisi möhür vurulan zaman dərhal ödənilir.

Qəbz əvəzində ödəmələrin Möhür Vergisi -  Maliyyə Nazirliyi tərə​findən müəyyən edilən mükəlləflər, qurumlar və təşkilatlar 1 ay ərzində yığdıqları vergi məbləğinin bəyannaməsini  növbəti ayın 21-nə kimi, məbləği isə 27-nə kimi müvafiq vergi idarəsinə ödəyir.

Notariuslar Möhür Vergisi tam və ya qismən ödənilməmiş  sənədləri vergi borcları və maliyyə sanksiyaları tamamilə ödənilməyincə təsdiqləyə və ya surətini çıxardıb verə bilməz.

14.7. Avtonəqliyyat vasitələrinə görə vergi

 Avtonəqliyyat VasitələrininVergisi Qanununun 5-ci və 6-cı maddələrində  (tarif cədvəlində) göstərilən aşağıdakı nəqliyyat vasitələri Avtonəqliyyat VasitələrininVergisinə cəlb olunur:

      - Avtomagistrallarda Hərəkət Qanununa əsasən Dövlət Avtomobil Müfəttişliyində qeydiyyata alınan nəqliyyat vasitələri, 

      - Nəqliyyat Nazirliyinin Mülki Aviasiya Baş İdarəsində qeydiyyata alınan təyyarə və helikopterlər.

      Bu verginin ödəyicisi Dövlət Avtomobil Müfəttişliyində və Nəqliyyat Nazirliyinin Mülki Aviasiya Baş İdarəsində  şəxsi vərəqəsində  adlarına avtonəqliyyat vasitələri qeyd olunan fiziki və hüquqi şəxslərdir.

  Büdcə təşkilatları, sosial müdafiə qurumları, bələdiyyələr, Türkiyə Qızıl Aypara Cəmiyyəti, xarici ölkələrin diplomatik nümayəndəliklərinin və konsulluq idarələrinin işçilərinin, əlillik dərəcəsi 90% və daha çox olan şəxslərin mülkiyyətində olan avonəqliyyat vasitələri vergiyə cəlb olunmur. Avtonəqliyyat vasitələri vergisinin dərəcəsi:

Cədvəl 14.5

Avtomobillər
	Mühərrikin həcmi (sm3)
	İstifadə müddəti ( il)
	Vergi dərəcəsi ( lirə )

	0 – 1300
	1 – 3
	401,6

	1300 – 1600
	1 – 3
	641,8

	1600 – 1800
	1 – 3
	1128,3

	1800 – 2000
	1 – 3
	1774,2

	2000 – 2500
	1 – 3
	2662,3

	2500 – 3000
	1 – 3
	3710,9

	3000 - 3500
	1 – 3
	5650,64

	3500 – 4000
	1 – 3
	8881,2

	4000 - yuxarı
	1 – 3
	14532,84


Motonəqliyyat:
	Mühərrikin həcmi 
(sm3)
	İstifadə müddəti (il)
	Vergi dərəcəsi (lirə)

	100 – 250
	1 – 3
	77,7

	250 – 650
	1 – 3
	159,45

	650 – 1200
	1 – 3
	401,65

	1200 - yuxarı
	1 – 3
	966,8


Mikroavtobuslar:
	Fərqli göstəriciləri
	İstifadə müddəti ( il)
	Vergi dərəcəsi (lirə)

	Göstəricilərindən asılı olmayaraq
	1 – 6
	481,4


Avtobuslar:
	Oturacaq yerlərinin  sayı
	İstifadə müddəti ( il)
	Vergi dərəcəsi ( TL )

	0 – 25
	1 – 6
	1208

	25 – 35 
	1 – 6
	1451,25

	35 – 45
	1 – 6
	1612,7

	  45 - yuxarı
	1 – 6
	1934,7


Yük daşıyan nəqliyyat vasitələri:
	Yükgötürmə qabiliyyəti (kq)
	İstifadə müddəti ( il)
	Vergi dərəcəsi ( TL )

	  0 – 1500
	1 – 6
	433,3

	5000 – 10000
	1 – 6
	1451,2

	10000 – 20000
	1 – 6
	1740,5


Təyyarə və helikopter:
	Yükgötürmə qabiliyyəti (kq)
	İstifadə müddəti ( il)
	Vergi dərəcəsi ( TL )

	0 – 1150
	1 – 3
	8072,8

	10000 – 20000
	1 – 3
	28261,4

	20000 - yuxarı
	1 – 3
	32299,3


Yaxtalar:
	       Gücü  (AG-at gücü)
	İstifadə müddəti (il)
	Vergi dərəcəsi ( TL )

	          10 – 20
	              1 – 3
	                24,2

	         100 – 150
	              1 – 3
	                48,42

	         150 – dən yuxarı
	              1 – 3
	                 72,65


Avtonəqliyyat vasitələrinin vergisi illik olaraq hər ilin yanvar və iyul aylarında iki dəfəyə qeydiyyata alındığı ərazinin vergi idarəsinə ödənilir və ya nağdsız formada Maliyyə Nazirliyi tərəfindən açılmış xüsusi hesablara ödənilir.

14.8. Əmlak vergisi

Türkiyə Respublikasının ərazisi daxilindəki daşınmaz əmlaklar əmlak vergisinə cəlb edilir.  Bu verginin ödəyicisi mülkiyyətində daşınmaz əmlak olan şəxslərdir. Əmlak vergisi iki yerə bölünür:
1. Bina (tikili) vergisi;

2. Torpaq vergisi.

Büdcə təşkilatlarının, dövlətin, bələdiyyələrin mülkiyyətində olan əmlaklar, hərbi şəhərciklərdəki tikililər Bina vergisindən azaddır. Yaşayış binalarının, 2500 TL-dən az olmamaq şərtilə ödəyəcəyi verginin 1/4  hissəsi binanın inşasının qurtardığı ildən sonrakı 5 il ərzində ödənilmir. Turizm şirkətlərinin mülkiyyətində olan tikililər inşasının qurtardığı və ya satın alındığı ildən sonrakı 5 il ərzində əmlak vergisindən azaddır. 

Büdcə təşkilatlarının, dövlətin, bələdiyyələrin və fermerlərin mülkiy​yətində olan torpaq sahələri Torpaq vergisindən azaddır. 

Əmlak vergisinin dərəcəsi:
	Ərazilər
	Yaşayış yeri
	İş yeri
	Həyətyanı sahə
	Ərazi  (torpaq sahəsi)

	Böyük şəhərlər
	0,002
	0.004
	0,006
	0,008

	Digər rayonlar
	0,001
	0,002
	0,003
	0,001


Məsələn: İstanbulda  hər hansı bir müəssisənin binasının dəyəri 100000 lirədir. Bu binanın Əmlak vergisi 100000 ∙ 0,004=400 lirədir.

Əmlak vergisi dörd ildə bir dəfə ödənilir.

14.9. Miras vergisi

Türkiyə Respublikası vətəndaşlarının mülkiyyətində olan əmlakın vəsiyyətnamə ilə və ya irsən bir şəxsin mülkiyyətindən digər şəxsin mül​kiyyətinə keçməsi Miras Vergisinə cəlb edilir. Bu vergi Türkiyə vətən​daşlarının xarici vətəndaşlardan vəsiyyət yolu ilə əldə etdikləri əmlaka da şamil edilir.

Əmlakı vəsiyyətnamə verilməsi yolu ilə  və ya irsən keçməklə əldə edən şəxslər Miras vergisinin ödəyicisidirlər.  Pensiya fondu, sosial siğorta qurumları və siyasi partiyalar miras vergisindən azaddır.
Miras vergisinin dərəcəsi:
	Vergitutma bazası (lirə)
	Vəsiyyətnamə ilə (%)
	Ivazsız olaraq (%)

	Ilk 160.000
	1
	10

	Sonrakı 350.000
	3
	15

	Sonrakı  770.000
	5
	20

	Sonrakı 1.500.000
	7
	25

	Sonrakı 2.780.000
	10
	30


Əgər miras (əmlak)  ailə üzvlərinin biri və ya bir neçəsi tərəfindən irsən qalarsa, onda bu  miraslara (əmlaka)  50% vergi güzəşti tətbiq olunur.

Vəsiyyətnamə və ya irsən keçmək  yolu ilə əldə edilmiş   miras  bəyannamə ilə bildirilməlidir. Miras vergisinin bəyannaməsi miras vəsiy​yət​namə yolu ilə əldə edildikdə aşağıdakı müddətlərdə vergi orqanlarına verilməlidir:

- Vəsiyyətçi Türkiyədə vəfat etdikdə, vergi ödəyicisi Türkiyədə olduqda ölüm tarixindən sonrakı 4 ay ərzində, vergi ödəyicisi xarici ölkədə olduqda isə ölüm tarixindən sonrakı 6 ay ərzində;

- Vəsiyyətçi Türkiyədə vəfat etmədikdə, vergi ödəyicisi Türkiyədə olduqda ölüm tarixindən sonrakı 6 ay ərzində, vergi ödəyicisi ölümün baş ver​diyi ölkədə olduqda ölüm tarixindən sonrakı 4 ay ərzində, vergi ödəyicisi digər xarici ölkələrdə olduqda isə ölüm tarixindən sonrakı 8 ay ərzində verilməlidir.

İrsən keçməklə miras əldə edildikdə isə bəyannamə mirasın qanu​nauyğun əldə edildiyi gündən sonrakı 1 ay ərzində verilməlidir.

Miras vergisi bəyannamə verildikdən sonra iki dəfəyə -  may və noyabr aylarında ödənilir. 

Yerli vergilərə isə yerli özünüidarəetmə orqanları tərəfindən bu orqanların fəaliyyət göstərdikləri ərazi hüdudları daxilində tətbiq olunan vergilər daxildir.

Bank və sığorta əməliyyatları vergisinin ödəyiciləri banklar, bankirlər və sığorta şirkətləridir. Vergitutma obyekti isə bank və sığorta şirkətlərinin həyata keçirdikləri  fəaliyyətlərin forma və mahiyyətindən asılı olmayaraq  göstərilən xidmətlərdən (həyata keçirilən əməliyyatlardan) əldə edilən  pul vəsaitləridir. Bu pul vəsaitlərinin dəyəri isə vergitutma bazası olaraq qəbul edilir. Bank və sığorta əməliyyatlarından tutulan verginin dərəcəsi 5%-dir.

14.10. İctimai sıgorta
Muzdlu işçilərin ictimai sığortalanması vacibdir, bu halda sığorta ödənişi üzrə yük (15 %) bilavasitə işçinin üzərinə düşür. Sığorta köçür​mə​ləri aylıq olaraq işçinin xeyrinə ödənilmiş ümumi ödənişlərdən hesablanır. İctimai sığorta ödəmələri haqqında bəyannamənin təqdim edilməsi və sığorta ödənişləri hesablaşma ayından sonrakı ayın axırına qədər icra olunmalıdırlar.

Sığorta haqlarının ödənişinin bölüşdürülməsi: 
- 15% sığorta haqqının işçi tərəfindən ödənişi;

- 21% sığorta haqqının işə götürən tərəfindən ödənişi.

Fiziki şəxs üzərinə düşən vergi yükü (gəlir vergisi və sığorta haq​larının ödənişi) onun əməkhaqqı məbləğinin 50%-ni təşkil edir.

 Türkiyədə Vergi Təftişi Dərnəyi tərəfindən hazırlanan bir rəyə görə ölkə üzrə toplanan vergilərin 70%-indən artığı dolayı vergilərdir. Bu ölkə​nin iqtisadçıları həmin göstəricinin çox yüksək olmasını qeyd edirlər. Tür​kiyə mətbuatı yazır ki, İqtisadi İnkişaf və Əməkdaşlıq Təşkilatına (bu təşkilata dünyanın sənaye cəhətdən inkişaf etmiş və bu yolla zənginləşmiş ölkələrinin əksəriyyəti daxildir) üzv olan ölkələrdə dolayı verginin payı 30% səviyyəsindədir. Dolayı verginin ən az olduğu ölkələrin önündə isə ABŞ gəlir. Burada dolayı vergi yükü 17,6%-dir. 

Qeyd edək ki, dolayı vergi əmtəə və xidmətlərin tarif və ya qiy​mət​lərinə edilən əlavələrdən tutulan vergi növləridir. Bu növ vergiləri isteh​salçı, satıcı yox, istehlakçı ödəyir. Buna görə də kasıb, iqtisadiyyatı hələ tam oturuşmamış ölkələrdə əhalinin orta və kasıb təbəqəsi varlılara nisbətən daha çox dolayı vergilər verir. Çünki onların gəlirinin daha çox hissəsi qida, kommunal, geyim xərclərinə gedir. İqtisadiyyatı inkişaf etmiş, sənaye və istehsal strukturları güclənən ölkələrdə isə birbaşa vergilərin payı yüksək olması ilə fərqlənir. Türkiyədə aparılan bir araşdırmaya görə əhalinin ev telefonundan istifadəyə görə ödədiyi pulun 25%-i dolayı vergilərə gedir. Mobil telefondan istifadə ilə bağlı xərclərin 30%-ni, alınan avtomobilin dəyərinin 38 faizini istehlakçı özü də bilmədən dolayı vergiyə verir. Ən böyük dolayı vergi tutulması isə yanacaqdan istifadə zamanı olur. Tür​kiyədə bir litr benzinə ödənən pulun 67%-i, dizel yanacağının dəyərinin 58%-i, maye qazın isə qiymətinin 76%-i dolayı verginin payıdır. Yəni, əgər bu vergilər olmasaydı istehlakçı məsələn, benzini 67% ucuz alardı. Məsələn, ABŞ-da büdcənin 60%-i fiziki şəxslərdən tutulan gəlir vergisi və sosial sıtoğorta haqları hesabına ödənilir.

Almaniyada büdcənin 40%-i mənfəət vergisinin üzərinə düşür. Bəzi analitiklərin sözlərinə görə büdcədə dolayı verginin payının yüksək olması həmin ölkənin sənayesinin, istehsal potensialının tam formalaşmamasının göstəricisidir. Dolayı verginin çox olması o deməkdir ki, daha çox vergini istehsalçı yox, istehlakçı ödəyir. İstehsalçının gücü çatmadığından faktiki olaraq büdcəni istehlakçı qrup doldurur. Dolayı verginin çoxluğu həm də başqa mənada əhalinin xərclərinin artması deməkdir. Ona görə də birbaşa vergilərin payının  artırılması daha məqsədəuyğundur. Bu halda həm sosial ədalət təmin edilir, həm də büdcə daxilolmalarında vergi riski azalır. Son günlərdə ölkənin maliyyə nazirinin bildirdiyinə görə  Türkiyə yerli və xarici fondlara istiqraz satışından əldə olunan gəlirə qoyulan vergiləri ləğv et​mişdir. Deməli türk, eləcə də xarici fərdi investorlar istiqraz satışı gəlirinə 10% vergi ödəyəcəklər. Birja razılaşmalarında bütün vergilərin ləğv olun​ması bildirilir. Ölkə rəhbərliyi vergi qanunvericiliyində dəyişikliklər etməyi Türkiyə Konstitusiya Məhkəməsinin qərarından sonra diqqətə alıb. Belə ki, hal-hazırkı qanunvericilikdə xarici investorlar vergilərdən azad olduğu təq​dirdə, yerli kapitalistlərin vergi ödəməyə məcbur olması göstərilir. Bu isə yerli və xarici investorlara bərabər  münasibətin göstərilməsi baxımından konstitusiya tələblərinə uyğun deyildir.
XV FƏSİL. XARİCİ ÖLKƏLƏRİN VERGİ 
SİSTEMLƏRİNİN BEYNƏLXALQ TƏCRÜBƏSİ
15.1. Xarici ölkələrdə dolayı vergitutmanın
 tətbiqi xüsusiyyətləri

Avropa İqtisadi Birliyinin (AİB) təsis edilməsi haqqında 1957-ci ildə imzalanmış müqavilədə vergilər haqqında 10 bölmə (95-99-cu maddələr) vardır. Bu qaydalar ticarətə birbaşa təsir edən yalnız dolayı vergitutmaya aid edilir və əsasən bəzi ümumi prinsiplərin şərhi ilə kifayətlənir. Xüsusi halda, üzv ölkələrdən idxal edilən mallardan yerli mallardan tutulan daxili vergilərdən yüksək vergi tutulması və eləcə də, ixrac zamanı vergilər əvvəl tutulmuş məbləğdən yüksək olduğu halda geri qaytarılması qadağan edilir.

Vahid Avropa Aktı (VAA) da dolayı vergiləri birinci yerdə tutur. VAA-nın 17-ci maddəsində göstərilir ki, dolayı vergilərin harmo​nik​ləşdirilməsi ilə həyata keçirilməlidir ki, 8a (yəni 1993-cü ilin başlanğıcına qədər) maddəsində nəzərdə tutulmuş müddət ərzində daxili bazarın yaradıl​ması və fəaliyyəti təmin edilsin.

Avropa Birliyinin (AB) fəaliyyətinin ilk illərində üzv ölkələrdə dövriyyədən vergi yığmanın iki sistemi mövcud idi: kumulyativ sistem və «Əlavə dəyər vergisi» ingilis dilli ölkələrdə «VAT» (Value – added tax) kimi, fransız dilli ölkələrdə isə «TVA» (Taxe sur la valeur acouter) kimi tanınan sonuncu vergi dünyanın əksər ölkələrində gəlirli mənbə sayılır. Bu vergi istehlakçıya yaxınlaşdığı hər bir mərhələdə təkrarən alınır, yəni dəfələrlə, yalnız istehsal və satışın hər bir mərhələsində əlavə olunan dəyər (kumulyativ sistemində olduğu kimi, tam dəyər deyil) vergitutma obyekti olur.

1967-ci ilin aprelində Avropa Birliyi Şurası üzv ölkələrin 1970-ci ilin yanvar ayının 1-nə qədər vahid (Avropa) əlavə dəyər vergisi sisteminə keçilməsi barədə direktiv qəbul etdi və beləliklə də, ƏDV Birlik üçün əsas dolayı vergi qismində öx təsdiqini tapmış oldu. Bu direktivə görə gələcəkdə Birliyə daxil olmaq istəyən hər bir dövlət özünün artıq tətbiq edilən ƏDV sisteminə malik olmalı idi. Bu, xüsusən də Avropa Birliyinin xüsusi maliyyə vəsaitlərinin  tərkibində sanballı vergi komponentinin olması ilə şərtlənir ki, FB-nin büdcəsinin olmaması məhz bu komponentdən birbaşa asılı olur (1999-cu ildə Birliyin xüsusi vəsaitlərində ƏDV-dən daxilol​ma​ların payı 66% olmuşdur).  

Beynəlxalq qəbul olunmuş təsnifata görə ƏDV istehlak vergiləri kate​qoriyasına aid edilir. Avropa sisteminlə tətbiq edilən ƏDV-nin əsas əlamətləri AB Şurasının müxtəlif illərdə qəbul etdiyi direktivlərlə müəyyən olunur. Bunların arasında 1977-ci il 17 may tarixində qəbul olunmuş və ƏDV üçün vahid hesablama bazasını nəzərdə tutan 6-cı direktiv xüsusi əhəmiyyətə malikdir. Vahid hesablama bazası dedikdə vergi obyektini, vergi məbləğinin hesablanma metodunu müəyyən edən ümumi qaydalar məcmusu; vergi tutulacaq sövdələşmə yeri; göstərilən verginin tutul​mayacağı hallar; əvvəlki satış mərhələlərində ödənilmiş ƏDV-nin çıxılma dərəcəsi; eləcə də ixrac olunmuş malların ondan azad olunması, idxal olun​muş mallara isə ƏDV qoyulması nəzərdə tutulur. Belə bir vahid bazanın olması üzv ölkələrdə vahid şəkilli ƏDV-nin tətbiqinin zəruri şərtidir (xüsusən də, Birliyin vahid büdcəsinə vergi köçürmələri məbləğinin müəyyən edilməsində bunun böyük əhəmiyyəti vardır).

6-cı direktivə görə Avropa ƏDV ticarəti, sənayeni (hasilat da daxil olmaqla), kənd təsərrüfatını, xidmətlər sahəsini əhatə edən universal vergidir. Ayrı-ayrı üzv ölkələr Komissiyanın razılığı ilə iqtisadiyyatını bir sıra sektorlarını ƏDV-nin tətbiqindən azad edə bilər (bura ictimai radioteleviziya, dövlət poçtu, daşınmaz əmlakın satışı, bank və sığorta xid​mətləri ad oluna bilər). Xırda müəssisə və şirkətlərin fəaliyyətinə, eləcə də şəxsi istehlak üçün nəzərdə tutulmuş xidmətlərə (tibbi xidmət, bərbərxana xidmətləri və s.) ƏDV tətbiq etmə üsulunu müəyyən etmək üzv ölkələrin öz sərəncamına verilmişdir. Avropa Komissiyası üzv ölkələrdə bütün fəaliyyət növlərinə, yeni xidmət sahələri də daxil olmaqla, vahid ƏDV-nin tətbi​qin​dəki istisna halların azaldılmasını qarşıya məqsəd olaraq qoymuşdur. 1998-ci ilin iyununda Komissiya elektron ticarət, eləcə də beynəlxalq İnternet şəbəkəsi vasitəsilə həyata keçirilən ticarət sahəsində tətbiq edilən ƏDV qaydalarını nəşr etdirmişdir.

AB Şurasının bir sıra direktivləri ƏDV dərəcələrinin harmonikləş​dirilməsini nəzərdə tutur. Bu direktivlərə görə 1993-cü il 1 yanvardan etibarən üzv ölkələr 2 ƏDV dərəcəsi tətbiq edə bilər: standart və azaldılmış (əvvəllər bəzi ölkələrdə 3 və daha çox dərəcələrdən istifadə olunurdu). Standart dərəcələrin  minimal həddi 15% (yuxarı hədd təyin olunmayıb) təşkil edirdi. (ƏDV dərəcəsi bundan aşağı ola bilməz). Azaldılmış vergi dərəcəsi isə (5%-dən aşağı olmamaqla) yalnız ayrı-ayrı əmtəə və xid​mət​lərə, məsələn, ərzaq mallarına, əczaçılıq mallarına və tibbi ləvazimatlara, kitablara, qəzetlərə, sərnişin nəqliyyatı və digər xidmətlərə tətbiq oluna bilər. Güzəştli vergi dərəcələri (5%-dən aşağı olmamalıdır) təbii qaza və elektrik enerjisinə tətbiq oluna bilər, lakin, bu zaman rəqabət şirkətlərinə xələl gəlməməlidir. Göstərilən bu ümumi qaydalarda müəyyən istisnalara yol verilə bilər. Bir sıra zəruri istehlak mallarına – uşaq yeməkləri, ayaqqabı və geyimlərə Ən aşağı (5%-dən aşağı) və ya «0» (sıfır) vergi dərəcəsinin tətbiqi 1991-ci ili 1 yanvar tarixinə qədər bu vergi dərəcələrinin qüvvədə olduğu ölkələrdə mümkündür («0» - vergi dərəcəsi o deməkdir ki, vergi ödəyicisi nəinki vergi ödəmir, o, həm də xammal və material alarkən ödədiyi ƏDV məbləğini vergi idarəsindən geri almaq hüququna malikdir). İncəsənət əsərləri, əntiq əşyalar, qızıl və bəzi digər əmtəələr üçün xüsusi qaydalar əsasında ƏDV tətbiq edilir.

Müharibədən sonrakı dövrdə "alman iqtisadi möcüzəsi"nin müəllifi olan L.Erxard belə hesab edirdi ki, "həm bütün vətəndaşların, həm də təsərrüfat dairələrinin vergi yükünün azaldılmasına yönəlmiş olan arzularını tamamilə ədalətli hesab etmək lazımdır". 

İqtisadi əməkdaşlıq və inkişaf təşkilatı (İƏİT), geniş istehlak üzərində qoyulmuş vergiləri ixrac və idxal rüsumlarından fərqli olan, çoxnövlü malların icarəsi, ötürülməsi, tədarükü, və satışından və ya çoxsaylı xidmətlərin göstərilməsindən tutulan vergilər kimi müəyyənləşdirir. Bu zaman onların ölkə daxilində istehsal edilməsi və ya idxal edilməsi və həm​çinin, istehsalın və ya bölüşdürmənin hansı mərhələsində verginin tutulması əhəmiyyət kəsb etmir. Bu növə ƏDV, satışdan vergilər və çoxpilləli birgə vergilər aiddir.

1990-cı illərdə İƏİT ölkələrində geniş istehlak üzərində qoyulmuş vergilər bu ölkələrdəki bütün vergi gəlirinin təxminən 20%-ni təşkil etmişdir.

1965-1993-cü illər ərzində İƏİT ölkələrində bu vergilərə düşən ümu​mi milli məhsulun payı 3,4%-dən 7%-ə qədər artmış və ümumi vergi gəlirinin artımının yarısını təşkil etmişdir. Geniş istehlak üzərinə qoyulan vergilərin ölçüsü müxtəlif ölkələrdə müxtəlifdir. Məsələn, Şimali Avropa ölkələrində istehlak üzərində qoyulmuş vergilər Ümumi Milli Məhsulun təxminən 10%-ni təşkil edir. Digər tərəfdən, Avstriyada, ABŞ-da, İsveçrədə və Yaponiyada geniş istehlak üzərinə qoyulmuş vergilərin ölçüləri əhə​miyyətli dərəcədə azdır (Ümumi Milli Məhsulun 3%-i qədər və vergilərdən gələn ümumi gəlirin 10%-dən az). ABŞ-da ƏDV ümumiyyətlə yoxdur, Yaponiyada isə çox kiçikdir.

Bu vergilərin rolunun artması nə Avropa İttifaqının hüdudları ilə, nə də ƏDV tutulan ölkələrlə məhdudlanmır (məsələn, Avstraliya və ABŞ-da istehlaka qoyulan vergilərin Ümumi Milli Məhsula və vergidən yaranan ümumi gəlirə nisbəti həmişə artmışdır).

O zamanlar istehlaka qoyulan tipik vergilər birpilləli və kaskadlı vergilər idi. Birpilləli vergi istehsal prosesi mərhələlərindən birində (o cümlədən, bölüşdürmə), sonrakı mərhələdə əlavə vergi tutulması olmadan tutulurdu. Kaskadlı vergi malın istənilən satışı zamanı tutulurdu; bu zaman malın qiymətinə daxil edilmiş verginin məbləği sanki "kaskad" kimi istehsal prosesinin çoxsaylı mərhələləri – bölüşdürmə üzərində yüksəlirdi. 1986-ci ildə 25 İƏİT ölkəsindən 23-nün ƏDV-nin qəbul etməsi faktı aşağıdakı səbəblərlə izah edilə bilər:

· ƏDV istehsalın inkişafına, kaskad xarakteri daşıyan topdan satış vergisi və dövriyyədən vergi ilə müqayisədə, daha az neqativ təsir göstərir;

· Hal-hazırda ƏDV-nin ən çox geniş yayılmış olan fakturalı yığım metodu istehsalın və pərakəndə satışın müxtəlif mərhələlərində verginin tədricən toplanmasını nəzərdə tutur ki, bu da şəffaflığı artırır və verginin ödənilməsindən yayınmanı çətinləşdirir;

· ƏDV-nin faktura metodu verginin nəzarət funksiyasını gücləndirir və xüsusilə də malların ixracı zamanı ƏDV-nin qaytarılmasını təşkil etməyə imkan verir;

· ƏDV-nin qəbul edilməsi Avropa İttifaqına daxil olmaq üçün zəruri şərtdir.

Beləliklə, ƏDV-ə keçidin səbəbləri, faktiki olaraq, topdansatış ticarətinə vergi qoyulmasından və istehlaka kaskad tipli vergi qoyulmasından imtina edilməsinin səbəbləri idi.

Dərəcələr və vergi bazaları eyni olduqda ƏDV-nin və pərakəndə ticarət vergisinin, malların qiymətinə təsiri eynidir. Lakin praktiki nöqteyi-nəzərdən ƏDV-nin hesablanması və yığılması daha rahatdır, çünki, ƏDV tətbiq edildiyi halda vergini istehsalçının mallarına keçirmək və vergidən yayınma ilə mübarizə aparmaq daha rahatdır. Sonuncu hal aşağıdakı səbəblərlə şərtlənir:

· hesablar üzrə izləmə avtomatik təyin edilir, çünki satıcı verginin qaytarılması üçün özünün məxsusi xərclərinin təsdiqini təqdim etməlidir;

· ƏDV tətbiq edildikdə, satıcı və alıcı arasında qiymətlərin saxtalaş​dırıl​ması haqda razılaşma daha az ehtimallıdır, çünki alıcı maraqlıdır ki, vergidə güzəşt əldə etmək üçün daha yüksək qiymət göstərsin; satıcı isə satı​şın kiçik qiymətini saxlamağa çalışır ki, vergi öhdəliyini azaltsın;

· ƏDV üzrə vergi güzəştlərinin əldə edilməsi üçün zəruri olaraq sübut təqdim edilməsi vergi ödəyicisinə həvalə edilmişdir.

Nəzəri və praktiki nöqteyi-nəzərdən ƏDV dərəcələrinin seçilməsi vacib məsələdir. Ümumiyyətlə, ƏDV-nin vahid dərəcəsinin ən çox effektiv olduğunu güman etmək üçün iqtisadi əsas yoxdur. Lakin bir neçə dərəcəsinin mövcud olması inzibati xərcləri əhəmiyyətli dərəcədə artırır, buna görə də ƏDV-nin mövcud olduğu ölkələrin əksəriyyətində vergi dərə​cə​lərinin sayını azaltmağa çalışırlar. Artırılmış (standartdan çox olan) dərə​cə​lərdən imtina edilir və azaldılmış dərəcələrin sayı azaldılır və eyni za​manda standart dərəcələr çoxalır.

Vergi ödəyicisini ƏDV ödəməkdən azad etməklə ƏDV-nin ona təsirini tənzimləmək olar, buna ya əhalinin əsasən yoxsul təbəqəsi tərə​findən istehlak edilən əmtəələrə sıfır və ya azaldılmış vergi dərəcəsi tətbiq etməklə, ya da əhalinin varlı təbəqəsi tərəfindən istehlak edilən zinət əşyalarına yüksəldilmiş vergi dərəcəsi tətbiq etməklə nail olmaq olar. Bu prinsip hal hazırda tətbiq edilən 1 sıra əlavə dəyər vergisi dərəcələri sis​teminin əsasını təşkil edir və bu dərəcələr də vergiyə cəlb olunan əmtəələrin növündən asılı olaraq diferensiallaşdırılır. ƏDV dərəcələri müxtəlif ölkələrdə müxtəlifdir. Diferensiallaşdırılmış ƏDV dərəcələri tətbiq  edən ölkələrin əksəriyyətində bu dərəcələr, adətən üç cür olur: 2 sıfırdan fərqli dərəcə (baza və azaldılmış) və sıfır dərəcə. Bir sıra əmtəələr ƏDV-dən azad edilir. Bununla yanaşı bəzi ölkələrdə vahid dəyişməz ƏDV dərəcəsi mövzudur. 

Cədvəl 15.1

Dünya ölkələri üzrə ƏDV dərəcələri (faizlə)
	Ölkələr
	Standart norma, %
	Azaldılmış norma, %
	Ölkələr
	Standart norma, %

	Portuqaliya
	17
	-
	ABŞ
	1-12 (yerli dövriyyə vergisi)

	Avstriya
	20
	10
	Norveç
	20-23

	Belçika
	19
	1; 6; 12
	Tayvan
	5

	Finlandiya
	22
	6; 12
	İsveçrə
	23,5

	Fransa
	18,6
	2,1; 5,5
	Azərbaycan
	18

	Almaniya
	14
	7
	Yaponiya
	3

	Yunanıstan
	16
	4; 8
	Tacikistan
	20

	İrlandiya
	22
	2,5; 12,5
	Meksika
	10

	Belorus
	20
	10
	Polşa
	22-7

	İtaliya
	19
	4; 9; 13
	Kanada
	12-13,5

	Qazaxıstan
	16
	-
	Braziliya
	10-15

	Lüksemburq
	18,5
	3; 6; 12
	Avstraliya
	10-20 (dövriyyə vergisi)

	İspaniya
	12
	4; 7
	Honkonq
	0,5 (ümumi dövriyyə vergisi)

	Böyük Britaniya
	17,5
	8
	İsrail
	17

	Rusiya
	20
	10
	Gürcüstan
	20

	Türkiyə
	18
	1-40
	Ukrayna
	20

	Macarıstan
	25
	12
	Qırğızıstan
	20

	Çexiya
	22
	5
	Özbəkistan 
	20


Mənbə: Налогообложение в Европейском Союзе. M., 2003, с. 62

1. Standart norma bir çox məhsul və xidmətlərə tətbiq edilir.

2. Azaldılmış norma sosial təyinatlı məhsullara – ərzaq, dərman, uşaq məhsulları tətbiq edilir və s. 

Qərb ekspertlərinin rəyinə görə AB ölkələrinin təcrübəsi nə ƏDV dərəcələrinin artırılması, nə də müəyyən əmtəələrin ƏDV-dən azad edilmə​sinin məqsədyönlü olduğunu dəstəkləyir. Maraqlı  bir müşahidə bunu söyləməyə əsas verir: bir sıra qida məhsullarının ƏDV-dən azad edilməsi əhalinin az imkanlı təbəqəsinə kömək üçün effektli vasitə deyildir. Bir çox tədqiqatçılar belə fikrə gəlirlər ki, ƏDV-dən azad etmək cəmiyyətin müx​təlif təbəqələrinin gəlirləri arasındakı fərqi azaltmaqda səmərəli vasitə de​yildir. Aparılan təhlillər göstərir ki, əhalinin az imkanlı təbəqəsi gəlirlərinin əsas hissəsini qida məhsullarının alınmasına sərf etsə də, varlı təbəqənin xərcləri bunlarla müqayisədə daha çoxdur. Ona görə də ərzaq məhsullarının ƏDV-dən azad edilməsindən, hər şeydən əvvəl, əhalinin imkanlı təbəqəsi daha çox qazanır, bu isə təbii ki, az imkanlı təbəqənin yaşayış səviyyəsinin yaxşılaşmasına xidmət etmir. Bu yaxınlarda İsveçrə (Avropanın ən varlı ölkələrindən biri sayılır) və İrlandiyada (ənənəvi olaraq ən kasıb sayılan ölkə) aparılan tədqiqatlar yuxarıda söylənənləri təsdiq etmişdir.

Artıq qeyd etdiyimiz kimi, istehlak baxımından yanaşsaq ƏDV yükü proqressiv, əksinə, vergi ödəyicisinin gəlirləri baxımından yanaşdıqda isə reqressiv olunur. Lakin xarici analitiklərin əldə etdikləri nəticə daha maraqlı olmuşdur. Belə ki, zəruri istehlak mallarına qoyulan vergilərdə edilən hər hansı bir dəyişiklik vergi ödəyicisinin istehlak strukturuna çox zəif təsir etmişdir. Tədqiqatçılar bunu əhalinin müxtəlif gəlir səviyyəsinə malik olan təbəqələrinin zəruri istehlak mallarına olan tələbatının struk​turunun yaxınlığı ilə izah edirlər. Odur ki, müxtəlif əmtəə kateqoriyalarına görə defferensiallaşdırılmış vergi dərəcələrinin tətbiqi, əslində əhalinin müxtəlif təbəqələrinin yaşayış səviyyəsinin bərabərləşdirilməsinə demək olar ki, xidmət etmir. Beləliklə, bir sıra ərzaq məhsullarının vergitutma bazası üzrə vergi dərəcələrinin tətbiq edilmədiyi kateqoriyalara ayrılması vergi yükünün yenidən bölüşdürülməsinə gətirib çıxarmır, o həm də vergi inzibatçılığını mürəkkəbləşdirir və uyğun olaraq onun yığılmasını çətinləşdirir.

Digər tərəfdən, kiçik biznesdə diferensiallaşdırılmış ƏDV dərəcələ​ri​nin tətbiqi həm vergi orqanları, həm də vergi ödəyicilərinin işini çətin​ləşdirir. Əslində müxtəlif vergi dərəcələrinə cəlb edilən geniş çeşidli əmtəə satışı ilə məşğul olan təşkilat müxtəlif əmtəə qrupları ilə bölgü uçotu aparmalıdır. Lakin bunu həyata keçirmək çox vaxt çətin olur. Lakin bu iş aparılmadıqda vergi öhdəliklərinin qiymətləndirilməsi üçün müvəqqəti təsərrüfat fəaliyyəti göstəricilərinin hesablanması metodundan istifadə etmək lazım gəlir, bu isə  qərbdə heç də rəğbətlə qarşılanmır. Bundan baş​qa, diferensiallaşdırılmış ƏDV dərəcələrinin tətbiqi zamanı daha bir əda​lətsizlik yaranır. Bu vergi uçotunun aparılmasına çəkilən xərclərin vergi ödəyicilərinin gəlirlərinə qeyri-mütənasib olaraq bölüşdürülməsi ilə bağlıdır: daha az gəlirli kiçik təşkilatlar daha ağır vergi yükü daşımalı olurlar.

Diferensiallaşdırılmış ƏDV dərəcələri sistemləri daha bir problemi də qaçılmaz edir, məhz: vergiqoyma dərəcələrinin kateqoriyaları üzrə əmtəələrin düzgün təsnifləşdirilməsinə nəzarət problemi. Polşada əmtəə tədarükçülərindən hesab-fakturada əmtəənin ƏDV dərəcəsi üzrə (baza dərəcəsi, azaldılmış dərəcə,  sıfır dərəcəsi) bu və ya digər kateqoriyaya aid olmasını göstərmək tələb olunur. Əmtəə nomeklaturası genişləndikcə onların vergi uçotu və vergi inzibatçılığının düzgünlüyünün yoxlanılması həm vergi ödəyicisi üçün, həm də vergi müfəttişi üçün çətinləşir. Nəticədə diferensiallaşdırılmış  vergi dərəcələri sistemi əlavə mübahisə mənbəyinə çevrilir ki, bu mübahisələr də adətən vergi yoxlamaları zamanı müfəttişin fikrincə, bu və ya digər əmtəənin ƏDV-nin dərəcələri kateqoriyasına düzgün aid edilmədiyi müəyyən olunduğu halda yaranır.  

ƏDV dərəcələrinin diferensiallaşdırılmasının həm vergi ödəyi​cilərinin, həm də vergi orqanlarının işini mürəkkəbləşdirməsinə əyani misal olaraq Çexiyada yaranan vəziyyəti göstərmək olar. Bu ölkədə əmtəələrin əksəriyyətindən vergi  baza dərəcəsi üzrə, xidmətlərin əksəriyyətindən isə azaldılmış dərəcə ilə vergi tutulur. Nəticədə əgər əmtəə və xidmət eyni vaxtda satılarsa (məsələn, montaj işləri aparılarsa), bu zaman satış həcmi 2 hissəyə bölünməlidir. Bundan əlavə, təlimata görə əgər satış həcmində əmtəə hissəsi üstünlük təşkil edirsə, satışın bütün həcminə baza dərəcəsinə görə ƏDV hesablanmalıdır və yaxud da əksinə. Slovakiyada da təqribən belə bir vəziyyət hökm sürür. Vergi inzibatçılığına qərb mütəxəssislərinin yanaşması baxımından bu cür vergi sistemləri «vergi quruculuğunun» müasir şəffaflıq və sadəlik tələblərinə tamamilə uyğun deyildir.

Vergi yükünün bölüşdürülməsinin bərabərliyi («vergitutmanın proqressivliyi») baxımından qərb analitiklərinin fikrincə, sıfır vergi dərə​cəsi tətbiq edilən zaman daha anlaşılmaz vəziyyət yaranır. Birincisi, ƏDV-nin sıfır dərəcə ilə tutulması (əlbəttə, əgər söhbət ixracdan getmirsə, çünki bu halda verginin sıfır dərəcə ilə tutulması labüddür) ƏDV-nin əsas üstün​lüyü-əmtəənin hərəkət zəncirində (istehsal anından son istehlak nöqtəsinə qədər) bütün vasitələrdən vergi tutulmasını aradan qaldırır. İkincisi, sıfır dərəcə üzrə vergitutma vergi ödəyicilərinin ƏDV-dən yayınması üçün müxtəlif sxemlər tətbiq edilməsinə zəmin yaradır. Üçüncüsü, vergi orqanı vergi yığımı ilə baha başa gələn işlə məşğul olur ki, bu da büdcəyə qətiyyən heç bir şey vermir.

Beləliklə, diferensiallaşdırılmış ƏDV dərəcələri əhalinin az imkanlı təbəqələrinin vəziyyətinin yaxşılaşmasına şərait yaratmır. Ona görə də qərb mütəxəssisləri başqa bir metod axtarıb tapmağı tövsiyə edirlər. Onların fikrincə, gəlirləri dövlətin sosial yardımlarından tamamilə asılı olan əhalinin aqibətini əlavə sosial ödənişlər yüngülləşdirə bilərdi, o halda ki, bu ödənişlərin məbləğini artırmaqla yanaşı ƏDV yükünü ağırlaşdırmaq və gəlir vergisini azaltmaq mümkün olsun. Yuxarıda nəzərdən keçirilən bütün ölkələrdə xərcləri azaltmaq məqsədi ilə kiçik biznes ƏDV ödəyicisi kimi qeydiyyata alınmaqdan azad edilir. Kiçik biznes təşkilatları istehsal və ya ticarətlə məşğul olmasından asılı olmayaraq, onun dövriyyəsi müəyyən olunmuş həddən yüksək deyilsə, ƏDV ödəyici kimi qeydiyyata alınmaqdan azad edilə bilər. Bu cür yanaşma ona əsaslanır ki, ƏDV inzibatçılığı üçün həm vergi ödəyicisi tərəfindən, həm də vergi idarəsi tərəfindən çəkilən xərclər kiçik biznesdə dövriyyə vahidinə düşən hesabla həm orta və həm də iri bizneslə müqayisədə qeyri-mütənasib olaraq yüksəkdir.

Vergi orqanlarında ƏDV ödəyicisi kimi qeydiyyata düşməməyi qərara alan kiçik biznes subyektləri büdcəyə ödənilmiş ƏDV-nin əvəzləşdirilməsi hüququndan məhrum olurlar. Bu isə tədarük xərclərinin artırılmasına gətirib çıxarır. Digər tərəfdən, belə təşkilatlara satış üçün büdcədən ƏDV-ni əvəzləşdirmək də lazım gəlmir. Kiçik biznes subyektlərinin ƏDV-dən azad olun​masının onlar üçün sərfəli olub-olmaması bu təşkilatların sifariş​çilə​rinin-müştərilərinin vergiyə cəlb olunma sistemindən asılıdır. Əgər müştəri son istehlakçıdırsa, ƏDV-dən azad olmuş kiçik biznes qazanmış olur. Lakin əgər müştəri ƏDV ödəyicisidirsə, kiçik biznes bu halda itirir, çünki bazar rəqabəti şəraitində o, ƏDV-ni öz müştərilərinə keçirmək iqtidarında olmur.

Bir çox ölkələrdə illik dövriyyəsi müəyyən olunmuş həddə çatmayan kiçik biznes subyektlərinin ƏDV ödəyicisi kimi qeydiyyata alınması üçün müəyyən imkanlar nəzərdə tutulmuşdur. Tədarükçüləri və istehlakçıları ƏDV ödəyicisi olan təşkilatlar üçün bunun çox böyük əhəmiyyəti vardır. Bu böyük kapital xərclərinə malik olan təşkilatlara da aid edilə bilər. Beləliklə, öz məhsullarını xaricə ixrac edən kiçik sahibkarlar üçün, eləcə də tədarük dövriyyəsinə nisbətən satış dövriyyəsi daha az dərəcələr üzrə vergiyə cəlb olunan təşkilatlar üçün ƏDV üzrə qeydiyyata alınma daha sərfəlidir.

Qərb ekspertlərinin rəyinə görə keçmiş «sosialist düşərgəsi» ölkələ​rində kiçik təşkilatların ƏDV-dən azad olunmasına yanaşma AB ölkə​lə​rindəki vəziyyətdən daha əlverişlidir (Böyük Britaniya və Almaniya istisna olmaqla; belə ki, bu ölkələrdə ƏDV ödəyiciləri üçün həddən artıq aşağı hədd müəyyən olunmuşdur). Dövriyyəsi müəyyən olunmuş həddə yaxın olan biznes subyektləri üçün, müvəqqəti təsərrüfat  fəaliyyəti göstəricisi sxemindən istifadə olunur ki, bu da ekspertlərin fikrincə vergi inzibat​çılığını bahalaşdırır və büdcəyə heç bir fayda vermir. 

Göstərilən ölkələrdə möhtəkirliklə mübarizədə ƏDV üzrə bəyan​na​mələrin, eləcə də hesab-fakturaların rəqəmlərlə  şişirdilməsi faktı aşkara çıxa​rılmışdır. Bir sıra ölkələrdə hesab-fakturalarda lazım olan məlu​mat​lar​dan əlavə blankı hazırlayan nəşriyyat haqqında məlumatların da göstə​ril​məsi tələb olunur. Hesab-faktura blankları ciddi nəzarətdə saxlanılır. Vergi ödəyicisi yazılmış hesab-faktura miqdarı barədə hər ay vergi orqanına məlumat verməlidir. Əgər hesab-fakturanın itməsi halı qeyd olunarsa, bu barədə vergi orqanı dərhal məlumatlandırılmalıdır.

Digər tərəfdən qərb mütəxəssisləri ƏDV-nin hesablanması üçün hesab-faktura sistemlərinin vergi ödəyiciləri tərəfindən düzgün tətbiq edilməsinə xüsusi diqqət verilməsini tövsiyə edirlər. Bəzi ölkələrdə vergi orqanları hüquqi şəxslər tərəfindən hər bir ticarət əməliyyatı üzrə kassa çekləri və ya hesab-fakturanın verilməsi barədə tələblərin yerinə yetirilmədiyi halda onun fəaliyyətini bir neçə günlüyə dayandıra bilər. Bu cür tədbirlərin nəzarət yoxlamalarının aparılması ilə müşayiət olunması məs​ləhət görülür. Möhtəkirlər əmtəələrin satış dəyərini bilərəkdən azalt​maqla, yaxud alış qiymətlərini artırmaqla satış hesab-fakturalarını saxta​laşdırırlar. Bir çox ölkələrdə müfəttişlər əmtəələrin alqısı və satqısı üzrə ixtiyari  seçilmiş hesab-fakturaların çarpaz yoxlanılmasını aparmalıdırlar. Yoxlama zamanı idxal olunmuş əmtəələr üzrə sənədlərin də təhlili aparılmalıdır. Bir sıra ölkələrdə hesab-fakturalarla iş üzrə tələblərin təmin edilməsi məqsədilə aparılan bir sıra sərt tədbirlər nəticəsində qeydə alın​mamış əməliyyatların əhəmiyyətli dərəcədə azaldılmasına nail olunmuşdur.

Verginin qaytarılmasına nəzarət baxımından İsraildə ƏDV-nin tətbiq təcrübəsi daha çox maraq doğurur. İsraildə ƏDV-yə cəlb olunmuş əməliyyatlar üzrə hesablamalar aşağıdakı kimi aparılır. Sövdələşmə üzrə ƏDV-nin məbləğindən yəni əmtəənin satışına qoyulan verginin məb​lə​ğindən əmanətə görə ödənilən vergi məbləği çıxılır. Sövdələşmə üzrə vergi hesabat dövrü ərzində ümumi dövriyyədən hesablanır ki, buraya şəxsi istehlak da nəzərə alınmaqla bütün kommersiya fəaliyyəti zamanı satış məbləği daxil edilir. Hesabat dövründə vergiyə cəlb olunan dövriyyə müəy​yən edilərkən hesabat dövründə hesabları verilməli olan bütün sövdə​ləş​mələr, eləcə də hesabat dövründə bütün hesablar üzrə olan məbləğlər (hətta, sövdələşmə hələ həyata keçməyibsə və yaxud satılmış əmtəələr üzrə ödəniş hələ daxil olmayıbsa da) göstərilməlidir. Sövdələşmə üzrə hesab - vergi ödəyici tərəfindən öz müştərisinə əmtəənin satışı zamanı verdiyi sənəddir. Bu sənəddə vergi ödəyicisinin adı, qeydiyyat nömrəsi, hesabın verilmə tarixi, fakturanın nömrəsi, müştərinin adı və ünvanı, əmtəənin təsviri, ölçü vahidi, əmtəənin miqdarı, əmtəə vahidinin qiyməti və məbləğ göstə​rilməlidir. Sövdələşmə üzrə hesab iki cür - sadə və vergi-hesabları olma​lıdır. Vergi hesab-fakturası ƏDV hesablanarkən verilmiş hesab üzrə ödə​nilmiş verginin əvəzləşdirilməsinə əsas verir. Xırda və vergidən azad olunmuş vergi ödəyiciləri vergi hesabatı vermək hüququna malik deyillər. Əgər vergi ödəyicisi biznes ehtiyacı üçün mal alırsa və onun vergi hesabı vardırsa, onda o, mal satışına hesablanmış ƏDV-ni malı alarkən ödədiyi ƏDV-ni çıxmaq hüququna malikdir. Əgər sövdələşmə üçün hesablanmış vergi ödənilmiş vergidən çoxdursa, bu zaman yaranan fərq büdcəyə ödənilir. Bu halda vergi ödəyici ƏDV ödənişi üzrə bəyannaməni doldurur. Lakin ödənilmiş vergi sövdələşmə üzrə vergidən çoxdursa, vergi ödəyicisi bu fərqin büdcədən ona ödənilməsini tələb etmək hüququna malikdir. Bu halda isə vergi ödəyicisi büdcədən ƏDV məbləğinin ödənilməsi üçün bəyannaməni doldurur.

Verginin büdcəyə ödənilməsi və büdcədən verginin ödənilməsi üzrə bəyannamələr xüsusi səlahiyyətli  banklara verilir və həmin banklarla  İsrailin Maliyyə Nazirliyi bu bəyannamələrin işlənib hazırlanması barədə müqavilə bağlayır. Bundan əlavə, vergi ödəyicisi bəyannaməni hər hansı kommersiya bankına verə bilər, lakin bu halda o, bəyannamənin işlənib-hazırlanması üzrə haqq ödəməlidir. Əgər ƏDV üzrə ödəniləcək, yaxud büdcədən qaytarılacaq vergi məbləği 14 min şekeldən (3500 ABŞ dolları) çoxdursa, bəyannamələr nəinki banka, həm də vergi orqanlarına da təqdim edilir. Bu halda vergi orqanında təsdiqedici sənəd də tələb edilir (vergi hesabı, sövdələşmə üzrə hesab, ilkin sənədlər).

Büdcədən ƏDV məbləğinin qaytarılması üzrə ərizə təqdim edən vergi ödəyiciləri ödənilən məbləği aşağıdakı qaydada alırlar: 
1) əgər məbləğ 14 min şekeldən azdırsa, bəyannamə təqdim edildikdən sonra bank tərəfindən bu məbləğ vergi ödəyicisinə ödənilir. Bu əməliyyat barədə məlumatlar vergi idarəsinə ötürülür; 
2)  əgər məbləğ 14 min şekeldən çoxdursa, büdcədən ƏDV məblə​ğinin ödənilməsi üçün bəyannamə ilkin sənədlər də əlavə olmaqla vergi orqanlarına təqdim edilir. 
Məbləğ 30 gün ərzində vergi ödəyicisinin hesabına köçürülür. İsraildə ixrac olunan mallar üzrə ƏDV-yə  güzəştlər müəyyən edilmişdir. Həm də heç bir yoxlama olmadan (əgər ixracatçı aşağıda göstərilən meyarlara uyğun gəlmirsə) büdcədən ödəniləcək vergi məbləği ixracatçıların bank hesabına köçürülür. Əgər büdcədən ödəniləcək vergi məbləği vergi ödəyi​cisinə vaxtında ödənilməzsə, bu məbləğə görə faiz hesablanır. Büdcədən ƏDV məbləğinin ödənilməsi hallarında su-istifadələrin qarşısının alınması məqsədilə aşağıdakı metodlar tətbiq edilir: 

1) Dəqiq müəyyən olunmuş şərtlərin siyahısı tərtib edilir ki, vergi ödəyicisi bu şərtlərə uyğun gəlmədikdə  büdcədən ƏDV-nin ödənilməsi ləğv edilir və vergi idarəsi tərəfindən nəzarət tədbirləri gücləndirilir; 

2) Aşağıda göstərilən şərtlərdən hər hansı birinə uyğun olan müəs​sisələrin yoxlanma qaydaları sərtləşdirilir. «Qara» siyahıya aşağıdakı müəs​sisələr düşə bilər: a) ilk dəfə olaraq ixrac əməliyyatını həyata keçirən vergi ödəyiciləri: b) vergi qanunvericiliyini hər hansı şəkildə pozmuş vergi ödəyicisi; c) Ehtimal olunan vergi pozuntusuna yol verilməsi barədə haqqında məlumat daxil olmuş təşkilat.

İsraildə ümumi vergi yoxlamaları aparılmır. İl ərzində vergi ödəyicilərinin yalnız 2,5%-ə səyyar vergi yoxlaması aparılır. Statistikaya görə ümumi yoxlamaların 50%-i əvvəlcədən planlaşdırmalar, vergi ödəyicilərinin 50%-i isə təftiş işi gedişatında yoxlama üçün seçilir. Təftiş işi aşağıdakı istiqamətlərdə aparılır: 

1. Ümumi məlumatların yoxlanılması və vergi ödəyicisinin əsas əlaqələrinin aşkar edilməsi (yaxın təşkilatların, səhmdarların, baş (ana) şirkətlərin aşkarlanması həyata keçirilir), aşkar edilmiş əlaqələrin xarici mənbələrdən alınan məlumatlarla müqayisəsi. Əldə olunmuş məlumat əsasında vergi ödəyicilərinin yoxlama planına daxil edildib-edilməməsi, eləcə də qarşıdakı təftiş işinin həcmi müəyyən edilir; 

2. İlkin sənədlərlə iş. Təkcə kağız daşıyıcılarındakı sənədlər deyil, eyni zamanda mühasibat uçotunun aparılması və vergilərin hesablanması üzrə kompyuter faylları da yoxlanılır. Mühasibat uçotunun aparılması üzrə standart proqramlardan istifadə olunması bir sıra proqram vasitələrinin tətbiqinə imkan yaradır ki, bunların köməyi ilə mühasibat uçotunun düzgün aparılmasını yoxlamaq və vergiyə cəlb olunmasından gizlədilən məbləği aşkar etmək mümkün olur; 

3. Balanslarla iş. Bu istiqamətin mahiyyəti aşağıdakından ibarətdir. Vergi ödəyicisi ƏDV-nin büdcəyə ödənilməsi və yaxud büdcədən ƏDV məbləğinin ödənilməsi barədə sənədləri vergi idarəsinə təqdim edərkən, vergi müfəttişi adətən ondan balansı təqdim etməyi tələb edir. Məlumatlar informasiya şəbəkəsinə daxil edilir və çarpaz yoxlamalar üçün istifadə olunur. Vergi ödəyicilərinin təqribən 10%-i çarpaz yoxlamalara məruz qalır. Bu üsulla ticarət əməliyyatları üzrə informasiya bazası tamamlanır. Təsərrüfat əməliyyatlarının mühasibat uçotunda əks etdirilməsinin düzgünlüyü və vergiyə cəlb olunmaqdan gizlədilən məbləği aşkar etmək məqsədilə vergi ödəyicinin balansı proqram vasitələrinin köməyilə testdən keçirilir; 

4. Hesabatlarla iş. ƏDV üzrə hesabatların vaxtında təqdim edilməsi üçün monitorinq keçirilir, hesabatları təqdim etməkdən yayınan ödəyicilər aşkar edilir və onlarla iş aparılır;

5. Büdcədən verginin əvəzləşdirilməsi üçün təqdim edilən ƏDV məbləğinin əsaslandırılmasının yoxlanması. Büdcədən ödənilmək üçün təqdim edilən bəyannamələr, məbləğ 14 min şekeldən az olarsa, müəy​yən​ləşdirilir, sonra bu bəyannamələri təqdim edənlərin şəxsiyyəti yoxlanılır və onların əməliyyatlarının çarpaz yoxlanılması həyata keçirilir. Bütövlükdə bu cür məlumatların işlənilməsi təhlili sistemi İsraildə ƏDV yığımı üzrə yüksək göstəricilərə nail olmağa və vergi hüquq pozuntularının sayını azaltmağa şərait yaratmışdır.

Aydındır ki, xarici ölkələrdə ƏDV-nin yığılmasına nəzarətə yüksək diqqət yetirilir. ƏDV-yə nəzarət üsullarından biri Avropa İttifaqının beynəlxalq məlumatlar bazası sistemində fəaliyyət göstərən «VİES» elektron hesabdarlığıdır ki, bu da Avropa İttifaqı daxilində vergi ödəyi​ci​lərinin sövdələşmələrini izləməyə imkan yaradır. Avropa İttifaqına daxil olan ölkələrin vergi orqanlarının bu beynəlxalq sistemin məxfi məlu​matlarına çıxışı həmin ölkədə milli səviyyədə fəaliyyət göstərən mərkəzi əlaqə idarəsi (bu idarələr arasında nəzarət-informasiya mübadiləsi möv​cuddur) vasitəsilə həyata keçirilir. Bu bazada saxlanılan informasiyanı əldə etmək üçün vergi müfəttişi bölgədəki nümayəndəsinə sorğu göndərir, bu sorğu vergi orqanları vasitəsilə mərkəzi əlaqə idarəsinə göndərilir və burada 3 ay ərzində, müstəsna hallarda 1 ay ərzində nəzərdən keçirilir. Bununla yanaşı vergi müfəttişlərinin bu məlumatlar bazasına çıxışı onun məsuliyyət dairəsindən asılı olaraq məhdudlaşdırılır.

Avropa İttifaqı beynəlxalq məlumatlar bazası sistemi «VİES» vergi ödəyicilərinin sövdələşmələri barədə göndərilən sorğulara müxtəlif məlu​matlar təqdim edə bilər: əmtəənin satıcısı, əmtəənin alıcısının şəxsiyyəti, onun ƏDV ödəyicisi kimi uçota alınıb-alınmaması, uçota alınmanın tarixi, sövdələşmənin məbləği barədə və digər məlumatlar. Avropa ölkələrinin vergi orqanları «VİES» sistemindən başqa digər elektron mənbələrdən, məsələn milli məlumatlar bazasından da istifadə edirlər.

ƏDV-nin idarəetmə sistemi əhəmiyyətli rol oynayır, İƏİT-nın bütün ölkələri ƏDV-nin ödənilməsində gecikmələr üçün cərimələr tətbiq edirlər. Bu ödənişlər ya verginin müəyyən faizi qədər olan birdəfəlik cərimə şəklində, ya ödənilməmiş məbləğin aylıq yığımı əsasında müəyyən edilir və ya bunların hər ikisi tətbiq edilir.

Cədvəl 15.2

ƏDV-nin ödənilməsində gecikmələrə görə cərimələr
	Ölkələr
	Dərhal olunan cərimələr
	Aylıq cərimələr
	Maksimum cərimələr
	12 ay ərzində ödənilməməyə görə cərimələr

	Avstraliya 
	
	2 %
	
	24 %

	Belçika 
	0,8 %
	0,8 %
	
	10,4 %

	Kanada 
	-
	-
	-
	10,9 %

	Danimarka 
	-
	1,3 %
	-
	15,6 %

	Finlandiya 
	30 %-ə qədər
	1 %
	-
	42 %

	Fransa 
	5 %
	0,75 %
	-
	14 %

	Almaniya 
	-
	1 %
	-
	12 %

	Yunanıstan 
	100 %-ə qədər
	5 %
	-
	60 %

	İslandiya 
	-
	20 % -ə qədər
	-
	

	İrlandiya 
	-
	1,25 %
	-
	15 %

	İtaliya 
	5 %
	20 %
	60 %
	40 %

	Yaponiya 
	15 %-ə qədər
	0,6-1,22 %
	-
	30 %-ə qədər

	Lyuksemburq 
	10 %-ə qədər
	-
	10 %
	10%

	Meksika 
	-
	2,86 %
	-
	12,75 %

	Niderland 
	10 %-ə qədər
	0,4 %
	10%
	14,9 %

	Yeni Zelandiya 
	10 %
	2 %
	-
	34 %

	Norveç 
	-
	1,75 %
	-
	21 %

	Portuqaliya 
	-
	2 %
	-
	24 %

	İspaniya 
	-
	1,09 %
	-
	13:125 %

	İsveç 
	2 %
	1-2 %
	-
	15 %

	İsveçrə 
	-
	-
	.
	6 %

	Türkiyə 
	-
	12%
	-
	144,5 %

	Böyük Britaniya 
	2 %
	-
	15%
	15 %


Mənbə: Налогообложение в Европейском Союзе, М., 2003, с. 68.
Avropa İttifaqı ölkələrində əlavə dəyər vergisi tutulmasının yeni sisteminə keçid üzrə Avropa Komissiyasının 1996-cı ilin iyulunda təqdim edilmiş təklifləri ƏDV-nin müasir Avropa sistemlərinin gələcək inkişafına təsiri son iki ildə ən kəskin mübahisələr doğurmuşdur. İslahatın mənası uzunmüddətli perspektivdə mənşə olan ölkə prinsipi əsasında ƏDV yığılma sisteminə keçiddən ibarətdir ki, bu da Avropa İttifaqında inteqrasiyanın yeni tələblərinə cavab verməlidir. İslahatın əsas müddəaları Avropa İttifaqı səviyyəsində ölkələr arasında ticarət əməliyyatları üzrə ƏDV tutulması prinsiplərini xarakterizə edir və sistemin müvəffəqiyyətli işləməsi üçün vergi dərəcələrinin yaxınlaşmasının zəruri şərtlərini müəyyənləşdirir.

Təkliflər paketi 5 əsas təklifdən ibarətdir:

1. İstənilən vergi ödəyicisi üçün vergi tutulmasının vahid yeri.   

ƏDV tutulmasının vahid yeri vergi ödəyicisinə imkan verir ki, yalnız bir ölkənin vergi orqanları qarşısında hesabat versinlər. Avropa İttifaqı çərçivələri daxilində beynəlxalq ticarət əməliyyatları sahəsində ƏDV-nin uçotu üzrə "daimi" xərclərin nisbətən yüksək səviyyəsinə malik olan şirkətlər üçün yeni sistem imkan verəcəkdir ki, onların səviyyəsi xeyli azaldılsın. Bu isə, son nəticədə, Avropa İttifaqı ölkələrində ticarətin strukturunun dəyişməsinə də təsir edə bilər. Vergi ödəyicisi üçün ƏDV-nin yığılmasının vahid yerinin olmasının başqa bir üstünlüyü, ən azı Avropa İttifaqı ərazisində aparılan əməliyyatlara münasibətdə ƏDV-nin uçotu və ödənilməsi məqsədilə satışın yerinin müəyyənləşdirilməsi zərurətinin olmasından ibarətdir. Digər sözlə desək, bu o deməkdir ki, yeni ƏDV sistemi vergi mədaxilinin uçotu məqsədləri ilə malların fiziki hərəkəti haqda məlumatı nəzərə almayacaqdır.

2. Avropa İttifaqı çərçivələri daxilində ixrac üzrə mövcud sıfır dərəcəli ƏDV rejiminin ləğv edilməsi.

İxrac edilən mallar üzrə Komissiyanın təklifi verginin vahid yığılma yeri haqda əvvəlki təkliflə sıx qarşılıqlı əlaqədardır və bu təklifdən yaranır. Belə güman edilir ki, vahid şirkət çərçivələri daxilində Avropa İttifaqının üzvü olan ölkələr arasında malların hərəkəti ümumiyyətlə, ƏDV ödənişindən azad ediləcəkdir. Müxtəlif hüquqi şəxslər arasında malların satışı üzrə əməliyyatlar – bir ölkə daxilində, və ya Avropa İttifaqı çərçi​vələri daxilində – ümumi əsaslar üzrə vergiyə cəlb ediləcəklər.

3. ƏDV yığımından gələn gəlir hər bir ölkənin istehlakı haqqında statistik məlumat əsasında üzv olan ölkələr arasında yenidən bölüşdü​rülməlidir.

Gəlirlərin yenidən bölüşdürülməsi mexanizminin praktiki reallaş​dırılması nöqteyi-nəzərindən, komissiya təklif edir ki, Avropa İttifaqının hər bir ölkəsində malların (işlərin, xidmətlərin) istehlakının ümumi həcmi haqda Statistik məlumat bir əsas olaraq qəbul edilsin. Bu, müxtəlif ölkələrin vergi orqanlarına vergi ödəyicilərinin idxal-ixrac üzrə hesabatları və malların sərhəddən keçməsi haqda məlumatlar verilməsinin mövcud olan sistemindən imtina edilməsi demək olacaqdır. Beləliklə, Avropa İttifaqının üzvü olan ölkələrin büdcələri arasında ƏDV-dən alınan gəlirin bölüş​dürülməsinin ən vacib göstəricisi bu və ya digər dövlətin malların və ya xidmətlərin ümumi istehlakı həcmində payı olacaqdır.

Bu cür yanaşma həm aşkar üstünlüklərə, həm də çatışmazlıqlara malikdir. Bir tərəfdən, beynəlxalq ticarət əməliyyatları üzrə yığılmış ƏDV-dən alınan bütün gəlir ölkələr tərəfindən ümumi fonda köçürüləcək, və daha sonra bu ölkələrdəki istehlakın faktiki səviyyələri əsasında yenidən bölüşdürüləcək. Bu səbəbdən hər bir ayrıca götürülmüş ölkədəki vergi yığımı birbaşa olaraq onun faktiki gəlirini müəyyənləşdirəcəkdir. Buradan belə bir nəticə çıxır ki, ölkələr öz ərazilərində mümkün qədər çox vergi ödəyicisi qeydə almaq hüququ üzrə öz aralarında rəqabət aparmayacaqlar.

4. ƏDV obyektinin vergiyə cəlb oluna bilən bazasının izahında, ölkələr arasında tam birliyin əldə edilməsi, və həmçinin, dərəcələrin maksimal mümkün səviyyədə yaxınlaşması.

Hal-hazırda ƏDV dərəcələrinin dəyişməsi diapazonu olduqca geniş​dir. ƏDV-nin standart dərəcəsi Lüksemburqda olan 15 %-dən (Avropa İtti​faqı qanunvericiliyi tərəfindən 1992-ci ildə təyin edilmiş minimal dərəcə) Danimarka və İsveçdə olan 25%-ə qədərdir. Aşağı salınmış dərə​cələrə gəldikdə isə, Avropa İttifaqı ölkələrində onların müxtəlifliyi də​rəcəsi, kifayət qədər hiss edilir.

Daxili milli məhsulun həcmində verginin xüsusi çəkisi nöqteyi-nəzərindən Yunanıstanda ƏDV-dən dövlət büdcəsinə daxil olmuş gəlir daxili milli məhsulun 10%-ni təşkil etmişdir, lakin İtaliya və İspaniyada bu göstərici demək olar ki, iki dəfə az olmuşdur. Avropa İttifaqı ölkələri üzrə orta hesabi göstərici ümumi milli məhsulun 7,4 % - ni təşkil etmişdir.

Göstərilmiş məlumatlardan aydın olur ki, Avropa İttifaqının bütün ərazisində ümumi ƏDV dərəcəsi tətbiq ediləcəyi halda əhəmiyyətli səviyyədə olan vergi təshihləri etmək lazım gələcəkdir. Ümumi standart dərəcə kimi orta hesabi təshihləri etmək lazım gələcəkdir. Ümumi standart dərəcə kimi orta hesabi dərəcə olan 19,4 % təyin ediləcəyini fərz etsək, bu və ya digər istiqamətdə olan ölkələrdə vergi təshihləri kifayət qədər əhəmiyyətli səviyyədə olacaqdır. Komissiya, həmçinin 1-2% ölçüsündə olan kiçik diapazonun təyin edilməsi imkanını da rədd etmir. Bu diapazon daxilində ölkələrə icazə veriləcəkdir ki, ƏDV dərəcəsini dəyişdirsinlər.

5. Əlavə dəyər vergisi üzrə inzibatçılıq işi və verginin yığılması məsələsində ölkələrin qarşılıqlı əməkdaşlığına Avropa İttifaqı orqanları tərəfindən ümumi nəzarət edilməsi.

ƏDV-nin yeni sisteminin müvəffəqiyyətli işləməsinin vacib şərtlərindən biri vergi yığımı üzrə inzibatçılıq işi məsələsində Avropa İttifaqı ölkələrinin əməkdaşlıq etməsidir. Komissiyanın bu təklifi aşağıdakı iki səbəbdən irəli gəlir.

Birincisi, Avropa İttifaqının üzvü olan ölkələrin vergi yığımından əldə etdikləri faktiki gəlir hər bir ayrıca ölkədə olan vergi mədaxilindən birbaşa asılı olmayacaqdır və hesablama yolu ilə, Avropa İttifaqı səviyyəsində əldə edilən ümumi gəlir əsasında müəyyənləşdiriləcəkdir. Ehtimal etmək olar ki, nəticədə vergi orqanları vergilərin yığılma dərəcəsinin artırılmasında az maraqlı olacaqlar, belə ki, onlar nəticədə əlavə əldə edilmiş ödənişlərin yalnız 1/15 hissəsini ala biləcəklər.

İkincisi, ƏDV-nin qaytarılması mexanizminin Avropa İttifaqı çərçi​vələri daxilində beynəlxalq ticarətə doğru genişləndirilməsi vergi orqan​larının sıx əməkdaşlığını tələb edir. Bu fakt, aşağıda təsvir edilmiş vəziyyəti nəzərdən keçirdikdə aşkarlanır: tutaq ki, İsveçdə qeydiyyatdan keçmiş və öz istehsalı üçün xammal aldıqda Yunanıstanda ƏDV ödəyən vergi ödəyicisi İsveç büdcəsindən ödədiyi verginin qaytarılmasını tələb edə​cəkdir. Bu halda İsveçin vergi orqanları aparılmış əməliyyatların və ödənilmiş ƏDV-nin həqiqiliyini müəyyənləşdirmək üçün Yunanıstan vergi orqanlarının məlumatına əsaslanacaqlar. Beləliklə, aşkardır ki, Avropa İttifaqı ölkələrinin vergi orqanlarının sıx əməkdaşlığı yeni ƏDV sisteminin səmərəliliyini müəyyənləşdirəcək və onun reallaşdırılmasının vacib şərtlərindən biri olacaqdır.

Vergi ödəyicilərinin üzərinə düşən ƏDV ağırlığının bölüşdü​rül​məsinin «ədalətliliyi» belə bir postulata (müddəaya) söykənir ki, ƏDV-nin tətbiqi əks vergi yükünü istehlakçının üzərinə qoyur, çünki məhz istehlakçı vergiyə cəlb edilən əmtəələrə çəkdiyi xərclərə mütənasib olaraq ƏDV yükünün daşıyıcısı olur. Bu müddəaya əsaslanaraq pərakəndə ticarət sahəsini də əhatə edən, bütün əmtəə nomenklaturasına tətbiq edilən və vahid dərəcə üzrə tutulan əlavə dəyər vergisi vergi ödəyicisinin istehlak həcminə görə müəyyən edildikdə proqressiv (mütərəqqi) olur. Lakin bu vergini vergi ödəyicisinin gəlirlərinə görə müəyyən etdikdə, ƏDV reqressiv olur.

15.2. Xarici ölkələrdə əlavə dəyər vergisi

ALBANİYA
Əlavə dəyər vergisinin standart dərəcəsi 20%-dir. Malların və xid​mətlərin (bəzi şərtlərlə) və beynəlxalq daşımalarla əlaqəli ehtiyat hissələrin ixracı 0% dərəcə ilə vergiyə cəlb olunur. Bəzi malların təqdim edilməsi və xidmətlərin göstərilməsi, misal üçün torpağın icarəsi və satışı, daşınmaz əmlakın satışı, maliyyə xidmətlərinin göstərilməsi, dərman preparatları, tibbi avadanlıqlar və neft yataqlarının kəşfiyyatı ƏDV-dən azaddır.

ALMANİYA
ƏDV-nin standart dərəcəsi 19%-dir (1 yan-var 2007-ci ilədək 16% idi). Bəzi mal və xidmətlərə münasibətdə 7% və 0% dərəcələr tətbiq edilir, misal üçün yeyinti məhsulları, bitkilər və heyvanlar, kitab və qəzetlər, mədəni yerlərə giriş haqları və sərnişin daşıma xidmətləri (50 km-dək olan məsafələrə) (7%), bəzi gəmilərin və təyyarələri alınması, idxalı, təmiri və əldə edilməsi, hava nəqliyyatı vasitəsilə sərnişinlərin beynəlxalq daşınması, AB rezidenti olmayan şəxslərə göstərilən maliyyə xidmətləri və malların ixracı (0%). "Fermerlərin vahid vergi dərəcələri layihəsinə" əsasən 2 "xüsusi dərəcə" mövcuddur, 5.5% dərəcə ilə (1 yanvar 2007-ci il tarixədək 5% dərə​cə təşkil edirdi) meşə məhsulları, hansı ki, taxta-şalban zavodunun emal etdiyi məhsullara aid deyil və 10.7% dərəcə ilə (1 yanvar 2007-ci il tarixədək 9% dərəcə təşkil edirdi) kənd təsərrüfatı məhsulları və taxta-şalban zavodunun emal etdiyi məhsullar. Bəzi mal və xidmətlər isə ƏDV-dən azaddır, misal üçün Almaniya Federal Poçt xidmətlərinin göstərişi nəticəsində nəqliyyat agentliklərinin göstərdiyi xidmətlər, AB rezidenti olan şəxslərə göstərilən maliyyə xidmətləri, Daşınmaz Əmlakın Əldə olunması haqqında Qanunun müddəalarına daxil olan təchizatlar, torpaq (məhdudiyyətlərlə), təhsil, səhiyyə və sosial təminat xidmətləri.

ARGENTİNA

ƏDV-nin standart dərəcəsi 21%-dir. Bəzi mal və xidmətlərə müna​sibətdə daha aşağı dərəcə, 10,5% dərəcə tətbiq edilir. Bura daxildir: cənubi Amerika ölkələrinin ümumi bazar Nomenklaturunun tarif siyahısına daxil edilmiş kapital əmlakın idxalı, radio və ya televiziya vasitəsilə ötürüləcək proqram, film və lent yazılarının istehsalı və dövriyyəsi, müəyyən edilmiş kitab, qəzet və jurnalların istehsalı, müəyyən edilmiş hallarda tibbi xid​mətlərin göstərilməsi, konfrans və nümayiş xidmətləri, konsert və musiqili teatr biletləri, gündəlik tələbat malları, çörək məhsulları və buğda unu. Bəzi xidmətlərə münasibətdə 27% dərəcə tətbiq edilir. Bu xidmətlərə daxildir: tele​kom​munikasiya xidmətləri (radioverilişlər və dövlət televiziya agent​liyinin və xəbərlər agentliyinin göstərdiyi xidmətlər istisnadır), qaz və elektrik təchizatı (ictimai işıqlandırma istisna olmaqla), bəzi su təchizatı və çirkab sularının işlənməsi xidmətləri. Malların və xidmətlərin ixrac edilməsi 0% dərəcə ilə vergiyə cəlb olunur. Vergidən azaddır: kitabların idxalı və satışı, qəzetlərin və jurnalların, səhmlərin, istiqrazların və qiymətli kağızların pərakəndə satılması, yük və sərnişin daşınmasında istifadə olunan nəqliyyat vasitələrinin və ya kommersiya və ya müdafiə məqsədilə istifadə olunan gəmilərin tikintisi, bəzi tibbi xidmətlər, beynəlxalq daşınmalar da daxil olmaqla sərnişin və yük daşınması, maliyyə müəssisələrinə nağd depozit qoyulması və maliyyə müəssisələri arasında borcların verilməsi kimi bəzi maliyyə xidmətlərinin göstərilməsi, direktor, nəzarətçi və bəzi səhmdar cəmiyyətlərinin idarə heyətinə üzvlük xidmətləri, daşınmaz əmlakın icarəsi, diaqnoz və sağlamlıqla əlaqəli kritik məhsulların idxalı (müvəqqəti azadolma).

AVSTRALİYA

Mal və xidmətlərə görə verginin standart dərəcəsi 10%-dir. Bəzi yeyinti məhsullarına, tibbi və sağlamlıq xidmətlərinə, dərman və tibbi yardım xid​mətləri və ləvazimatları, mal və xidmətlərin ixracı, fəaliyyətdə olan biznesin təqdim edilməsi, müvafiq təhsilin alınması, bəzi dini və xeyriyyəçilik tədbirləri, su təchizatı, çirkab sularının işlənməsi və qurudulma xidmətləri 0% dərəcə ilə vergiyə cəlb edilir. Bəzi mal və xidmətlər, misal üçün maliyyə xidmətləri, yaşayış binalarının icarəsindən əldə olunan gəlirlər, xeyriyyəçilik təşkilatlarının yerləşdiyi binalar (köhnə) və onlar tərəfindən vəsait toplamaq məqsədilə həyata keçirilən tədbirlər, mal və xidmətlərə görə vergidən azaddır.

AVSTRİYA
ƏDV-nin standart dərəcəsi 20%-dir. Yeyinti məhsulları, kitab və qəzetlər, sərnişin daşınması, mehmanxana xidmətləri, yaşayış üçün nəzərdə tutulmuş əmlakın icarəyə verilməsi və mədəni xidmətlərə görə ƏDV 10% dərəcə, malların ixracı, təchizatı, idxalı, təmiri və bəzi gəmi və təyyarələrin istismarı, sərnişinlərin hava və su vasitəsilə beynəlxalq daşınmasına münasibətdə isə ƏDV 0% dərəcə ilə tətbiq edilir. "Fermerlərin vahid dərəcə layihəsinə" əsasən "xüsusi dərəcə" mövcuddur: səciyyəvi kənd təsərrüfatı mallarının və xidmətlərin təchiz edil-məsinə münasibətdə 12% dərəcə tətbiq edilir. Maliyyə xidmətləri, sığorta xidmətləri, daşınmaz əmlakın lizinqi və ya icarəsi (bəzi istisnalarla) təhsil, sağlamlıq və sosial təminat kimi bəzi malların təqdim edilməsi və xidmətlərin göstərilməsi ƏDV-dən azaddır.

ABŞ
ABŞ-da ƏDV tətbiq edilmir, lakin bir çox ştatlar və bəzi yerli hökumətlər daha çox Satışdan vergilər və ya istehlak vergiləri adlanan əməliyyat əsaslı vergilər tutur. 45 ştatda və Kolumbiya dairəsində malların satışı və ya istifadəsi və bəzi xidmətlərə münasibətdə ştat səviyyəsində vergilər tutulur. 34 ştatın yerli hökumətinə yerli vergiləri toplamaq səlahiyyəti verilib. Ölkədə yerli satış vergilərini toplamaq səlahiyyəti verilən 7600-ə yaxın orqan var. Hansı mal və xidmətlərə münasibətdə, hansı dərəcələrdə vergilərin tətbiq edilməsi həmin orqanlardan asılı olaraq fərqlənir. Bütün ştatlar və bəzi yerli orqanlar hansı mal və xidmətlərin tam, hansıların xüsusi rejimlə vergiyə cəlb olunmaları və hansıların tam vergidən azad olunmasını müəyyən edir.
BANQLADEŞ
ƏDV-nin standart dərəcəsi 15%-dir. Burada 9%, 5%, 4,5%, 2,25%, 1,5% və 0% dərəcələr mövcuddur ki, onlar reklam işlərinin bəzi kateqoriyalarına (9%), elektrik təchizatı (5%), mühəndis xidmətləri, təhlükəsizlik xidmətləri, tikinti podratçıları tərəfindən göstərilən xidmətlər, audit və mühasibatlıq şirkətləri, məsləhətçilər, çap maşınları, arxitektorlar, daxili və qrafik dizaynerləri (4.5%), tender birjada iştirak vasitəsilə malların təqdim edilməsi və xidmətlərin göstərilməsi, patoloji laboratoriya işləri, xəstəxana və neft daşıyıcıları tərəfindən malların təqdim edilməsi və xidmətlərin göstərilməsi, bina mərtəbələrinin, mənzillərin istismarı və təmizlənməsi (2,25%), ticarət xidmətləri, torpaqların meliorasiyası və evlərin tikilməsi, mebellərin pərakəndə satışı (1,5%), mal və xidmətlərin ixracına (0%) tətbiq edilir. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün bəzi yeyinti məhsulları (ət, balıq, kartof, tərəvəz və meyvə kimi), sosial təminat, mədəni tədbirlər, treninq, bərpa xidmətləri və kənd təsərrüfatının inkişaf etdirilməsi.

BARBADOS
ƏDV-nin standart dərəcəsi 15%-dir. Mehmanxana və mənzillərin mehmanxana məqsədləri üçün istifadəsi xidmətlərinə ƏDV 7,5% dərəcə ilə tətbiq edilir. 0% dərəcə ilə ƏDV-yə cəlb olunan mal və xidmətlərə daxildir: mal və xidmətlərin ixracı, əsas yeyinti məhsulları, çap məhsulları, bəzi kənd təsərrüfatı maşınları və beynəlxalq sərnişin və yük daşınması. Maliyyə xidmətləri, sağlamlıq və təhsil xidmətləri və daşınmaz əmlakla bağlı bəzi xidmətlər ƏDV-dən azaddır.

BİRLƏŞMİŞ ƏRƏB ƏMİRLİKLƏRİ
Birləşmiş Ərəb Əmirliklərində ƏDV və ya Satışdan vergi tətbiq edilmir.

BİRLƏŞMİŞ KRALLIQ
ƏDV-nin standart dərəcəsi 17,5%-dir. Bəzi mal və xidmətlərə müna​sibətdə 5% və 0% dərəcələr tətbiq edilir, misal üçün uşaqların avtomobil otu​racaqları, bəzi kontraseptiv məhsullar, yerli yanacaq və enerji, yaşayış əmlakının yenilən-məsi konversiyası (5%), qida və heyvan yemləri, kitab və qəzetlər, reseptlə təqdim edilən dərman məhsulları və tibbi ləvazimatları, uşaq geyimləri, sərnişin nəqliyyatı və malların ixracı (0%). Maliyyə və sığorta xidmətləri, səlahiyyətli şəxslər tərəfindən göstərilən təhsil xidmətləri, bəzi mədəni xidmətlər, mərc, qumar və lotereya, abunə yazılma və səhiyyə və sosial təminat xidmətləri.

BOLİVİYA
ƏDV-nin standart dərəcəsi göstərilən xidmətin ümumi dəyərinin 13%-nə və səmərəli dərəcə isə 14,43%-nə bərabərdir. Mal və xidmətlərin idxal və ixracı 0% dərəcə ilə vergiyə cəlb olunur. ƏDV-dən azad xidmətlərə daxil​dir: sığorta və yenidən sığorta, faizlər, maliyyə xidmətlərindən komissiya, səhmlərin alqısı və satqısı kimi maliyyə əməliyyatları.
BOSNİYA VƏ HERSEQOVİNA
ƏDV-nin standart dərəcəsi 17%-dir. Malların ixracı və bu kimi bəzi xidmətlərə münasibətdə ƏDV 0% dərəcə ilə tətbiq edilir. Bəzi malların təqdim edilməsi və xidmətlərin göstərilməsi, misal üçün maliyyə xidmətləri, sığorta və yenidən sığorta xidmətləri, təhsil, sağlamlıq, yaşayış binalarının 60 gündən çox müddətə icarəyə verilməsi, daşınmaz əmlakla bağlı bəzi əməliyyatlar, səhmlərin paylanması, investisiya fondlarının idarə olunması və möhürlərlə bağlı xidmətlər ƏDV-dən azaddır.

BOTSVANA
ƏDV-nin standart dərəcəsi 10%-dir. Malların və xidmətlərin ixracı, beynəlxalq nəqliyyat xidmətləri, fəaliyyətdə olan müəssisələrin təqdim edilməsi, digər məhsullarla qarışığı olmayan yeyinti məhsulları, zərərvericilərlə mübarizə vasitələri, gübrələr, fermer traktorları və dövlət başçısının gündəlik tələbatlarla təchiz edilməsi 0% dərəcə ilə vergiyə cəlb olunur. Bəzi mal və xidmətlər, misal üçün reseptlə göstərilmiş dərmanlar, yaşayış binaları, təsdiq edilmiş institutlarda təhsil, dövlət tibb avadanlıqları və xidmətləri, pulsuz maliyyə xidmətləri və sərnişin daşıma (turistlərin daşınması istisna olmaqla) ƏDV-dən azaddır.

BRAZİLİYA
Braziliyada ƏDV-nin 2 növü var: Dövlət Satış Vergisi və Federal Aksiz vergiləri. Mal və xidmətlərin təchizatçılarına münasibətdə digər vergilər mövcuddur: Xidmət Vergiləri, Sosial Təhlükəsizliyin Maliyyələşdirilməsi məqsədilə Sosial Ödəmələr və İşçilərin Mənfəət əldə olunmasında İştirakı Proqramı.

Dövlət Satış Vergisinin standart dərəcəsi 17%-dir (San Paulo, Minas Gerais və Paranada 18% və Rio-de-Janeyroda 19%). Federal Aksiz Vergiləri adətən, Brüsseldə yerləşən Dünya Gömrük Təşkilatının idarə etdiyi İstehlak Məhsullarının Razılaşdırılmış Təsvir və Kodlaşdırma Sisteminə əsasən aparılmış təsnifata uyğun olaraq məhsulun dəyərinə əsasən tutulur. Dərəcələr 0 ilə 33% arasında dəyişir və orta dərəcə 10%-dir. Xidmət Vergilərinin standart dərəcəsi 2 ilə 5% arasında dəyişir. Sosial Təhlükəsizliyin Maliy​yə​ləş​dirilməsi məqsədilə Sosial Ödəmələr və İşçilərin Mənfəət əldə olun​masında İştirakı Proqrama münasibətdə standart dərəcələr "qeyri-toplama" rejiminə əsasən 1,65 və 7,6% təşkil edir.

Malların satıldığı regiondan asılı olaraq Bra-ziliya daxilində aparılan dövlət daxili təchizat və dizel yanacağı, hidratlaşdırılmış etil spirti yanacağı, avtomobil və nəqliyyat xidmətləri (12%), gündəlik yeyinti məhsulları və elektron məlumatların işlənməsi sənayesi məhsulları (7%) Dövlət Satış Vergisi 7% və 12% dərəcə ilə cəlb olunur. Kitab, qəzet, jurnal və bu cür məhsulların çap edilməsində istifadə olunan kağız, əsas kapital, meyvə, tərəvəz və ferma və bağ məhsulları və qoruyucu vasitələr Dövlət Satış Vergisindən azaddır.

Canlı mal-qara və mal-qara məhsulları, bitki məhsulları, kimyəvi məhsullar, toxuculuq məhsulları və ayaqqabılar 0% dərəcə ilə Federal Aksiz Vergilərinə cəlb olunur. Gəmi təchizatı (idman və istirahət üçün nəzərdə tutulanlar istisna olmaqla), ixrac, kitab, qəzet, jurnal və bu cür məhsulların çap edilməsində istifadə olunan kağız, elektrik enerjisi, neft məhsulları, yana​caq və ölkəyə məxsus mineral sərvətlər Federal Aksiz Vergilərindən azaddır.
Xidmət Vergilərinin bələdiyyələr üzrə fərqlənən daha aşağı dərəcələri mövcuddur. Xidmətlərin ixracı, birja və qiymətli kağızlar bazarında ortamüddətli məbləğlər, bank depozitlərinin məbləği, kapital faiz və maliyyə təşkilatının apardığı əməliyyatlara əsasən kreditin ödənilməməsi səbəbi ilə yaranan faizlər Xidmət Vergilərindən azaddır.

"Toplama" rejiminə əsasən İşçilərin Mənfəət əldə olunmasında İştirakı Proqramı və Sosial Təhlükəsizliyin Maliyyələşdirilməsi məqsədilə Sosial Ödəmələr daha aşağı dərəcələrlə, 0,65% və 3% dərəcələrlə tutula bilər. Qeyri-toplama rejimindən fərqli olaraq, toplama rejimində vergi kreditləri mövcud deyil. Konversiya edilə bilən valyuta ilə ödəmələr aparılan xidmətlərin ixracı, məhsulların kommersiya ixrac şirkətinə yalnız ixrac məqsədilə satılması və ya əsas kapitalın satılması İşçilərin Mənfəət əldə olunmasında İştirakı Proqramı və Sosial Təhlükəsizliyin Maliyyələşdirilməsi məqsədilə Sosial Ödəmələrdən azaddır.

BOLQARISTAN
ƏDV-nin standart dərəcəsi 20%-dir. Turizm proqramının bir hissəsi olan mehmanxana xidmətləri (7%), malların ixracı və ölkə daxilində təqdim edilməsi, malların və sərnişinlərin beynəlxalq daşınması, beynəlxalq daşınmanın bir hissəsi olan mal və xidmətlərin daşınma prosesləri, yanacaq doldurma məqsədilə malların göndərilməsi və beynəlxalq daşınma zamanı istifadə olunan təyyarə və gəmilər, təyyarə və gəmilərin tikilməsi, təmiri, formasının dəyişdirilməsi, istismarı, hissələrinin birləşdirilməsi, avadan​lıq​larla təchiz edilməsi, daşınması və məhv edilməsi (0%) daha aşağı dərə​cələrlə ƏDV-yə cəlb olunur. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün sağlamlıq, sosial, təhsil və mədəni xidmətlər, torpaq, bəzi şərtlərlə köhnə binaların üzərində olan əmlak hüquqlarının di-gər şəxsə təqdim edilməsi, maliyyə, sığorta və poçt xidmətləri.

DANİMARKA
ƏDV-nin standart dərəcəsi 25%-dir. Malların ixracı, qəzetlər, gəmi​lərin və təyyarələrin satışı və lizinqi 0% dərəcə ilə ƏDV-yə cəlb olunur. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün səhiyyə və sosial təminat xidmətləri, təhsil, bəzi idman və mədəniyyət tədbirləri, torpaq, maliyyə və sığorta xidmətləri, Danimarka Poçtu tərəfindən göstərilən poçt xidmətləri, sərnişin nəqliyyatı xidmətləri (turistlərin avtobusla daşınması istisna olmaqla) və səyahət agentliklərinin xidmətləri.

DOMİNİKAN RESPUBLİKASI
ƏDV-nin standart dərəcəsi 16%-dir. Malların və xidmətlərin ixracına münasibətdə ƏDV-nin dərəcəsi 0%-dir. Vergidən azad olan mal və xidmətlərə daxildir: əsas istehlak malları, tədris materialları, dərman prepa​ratları, səhiyyə xidmətləri, maliyyə, kommunal xidmətlər və sərnişinlərin və yüklərin daxili daşınması.

ESTONİYA
ƏDV-nin standart dərəcəsi 18%-dir. Bəzi mal və xidmətlərə müna​sibətdə daha aşağı dərəcələr, 5% və 0% dərəcələr tətbiq edilir, mi-sal üçün kitab və bəzu jurnallar, dərman və tibb ləvazimatları, mədəni tədbirlər, mənzil xidmətləri (5%), beynəlxalq nəqliyyat və sərnişin daşıma, malların ixracı, beynəlxalq marşrutlarla uçan təyyarə xidmətlərinin göstərilməsi, açıq dənizlərdə hərəkət üçün məhdudiyyətsiz üzə bilən gəmilər, azad zonalarda və ya azad anbarlarda və ya bəzi ƏDV tətbiq edilən anbarlarda yerləşdirilən mallar, beynəlxalq daşıma zamanı gəmi və ya təyyarənin göyərtəsində göstərilən xidmətlər (0%). Aşağıdakı malların təqdim edilməsi və xidmətlərin göstərilməsi ƏDV-dən azaddır: bəzi daşınmaz əmlak, bəzi maliyyə və sığorta xidmətləri, poçt xidmətləri, təhsil, səhiyyə və sosial təminat xidmətləri.

EKVADOR
ƏDV-nin standart dərəcəsi 12%-dir. Bəzi istisnalarla, ixrac 0% dərəcə ilə ƏDV-yə cəlb olunur. Vergidən azad mal və xidmətlərə daxildir: təbii yemək məhsulları, süd və insanların istehlakı üçün nəzərdə tutulmuş bəzi sənaye yeyinti məhsulları, insanların istifadəsi üçün nəzərdə tutulmuş dərman və tibb ləvazimatları, toxumlar, soğanaqlar, bitkilər, canlı bitki kökləri, balıq unu, heyvan yemi, gübrə, insektisidlər, pertisidlər, herbisidlər və baytarlıq məhsulları, şinlərinin ölçüsü 200 HP-dək olan traktorlar və digər kənd təsərrüfatı ləvazimatları, kağız, qəzet, dövri jurnal və kitablar, çay, dəniz və quru vasitəsilə sərnişin və yük daşımaları, həmçinin yüklərin beynəlxalq və Qalapaqos əyaləti-nə və geri daşınması, maliyyə və investisiya xidmətləri, səhiyyə və təhsil xidmətləri, dövlət elektrik, su, tullantıların və çirkli suların toplanması xidmətləri, yaşayış əmlakının lizinqi; kitabların çap edilməsi və havanın təmizlənməsi xidmətləri, sənətçilər və professional təlimatçılar (hər bir halda 400 USD-yə dək olan məbləğ).

ÇEXİYA RESPUBLİKASI
ƏDV-nin standart dərəcəsi 19%-dir. Bəzi mallara və xidmətlərə münasibətdə daha aşağı dərəcələr, 5% və 0% dərəcə tətbiq edilir, mi-sal üçün yemək məhsulları, kitablar, bukletlər, qəzetlər və dövri jurnallar, ictimai nəqliyyat xidmətləri, yaşayış binalarının tikintisi (ƏDV-dən azadolma istisna olmaqla) (5%), malların ixracı və Birlik daxilində təqdim edilməsi, mal-ların ixracı və idxalı ilə əlaqəli beynəlxalq daşımalar (0%). Sığorta və maliyyə xidmətləri, poçt xidmətləri, təhsil, səhiyyə və sosial təminat xidmətləri, torpağın maliyyə lizinqi də daxil olmaqla torpaqların təqdim edilməsi, bəzi şərtlərlə daşınmaz əmlakın lizinqi və təqdim edilməsi, torpağın və daşınmaz əmlakın icarəsi ƏDV-dən azaddır.

ÇERNOQORİYA
ƏDV-nin standart dərəcəsi 17%-dir. Eyni zamanda 7% və 0% dərəcələr də tətbiq edilir: əsas qida məhsulları, Sağlamlıq Fondu siyahısına daxil edilmiş dərmanlar, dəftərlər və tədris ləvazimatları, kitablar və hissə-hissə çap edilən nəşrlər, gündəlik və dövri mətbuat (bəzi istisnalarla), mehmanxana və oxşar xidmətlər, sərnişinlərin və onların şəxsi yüklərinin ictimai nəqliyyatı (7%), malların ixracı, ixracla bağlı daşıma və digər xidmətlər, beynəlxalq hava və dəniz nəqliyyatında istifadə olunan mal və xidmətləri, dərmanlar və Sağlamlıq Sığortası Fondunda siyahıya alınmış tibbi cihazlar (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün maliyyə və bank xidmətləri, sığorta və yenidən sığorta xidmətləri, daşınmaz əmlakın təqdim edilməsi (ilk dəfə təqdim edilməsi istisna olmaqla), səhiyyə və sosial təhlükəsizlik xidmətləri, mədəni, idman və dini xidmətləri.
ÇİLİ

ƏDV-nin standart dərəcəsi 19%-dir. Malların ixracı 0% dərəcə ilə vergiyə cəlb olunur. Vergidən azad olan mal və xidmətlərin təqdim edilməsinə daxildir: kapital əmlak idxal edən xarici investorlar və ya 600 saylı Qanuna əsasən Çili dövləti ilə investisiya sazişi imzalayaraq xarici investisiya qəbul edən şirkətlər; idman tədbirləri və bəzi incəsənət və mədəniyyət tədbirləri üçün satılan biletlərdən əldə olunan gəlir; beynəlxalq yük və sərnişin daşıma; sığorta haqlarının bəzi növləri; Çilidə yaşayan qeyri-rezidentlər və ödəmə mənbəyində gəlir vergisinə cəlb olunan şəxslər tərə​findən göstərilən xidmətlərə görə ödənilən vəsaitlər; maliyyə və kredit əməliyyatlarından və alətlərindən əldə olunan bəzi faiz növləri; Çilidə yaşamayan və buranın rezidenti olmayan şəxslərə göstərilən və Dövlət Gömrük Xidməti tərəfindən ixrac xidmətləri kimi müəyyən edilən xidmətlər; radio verilişlər və televiziya kanallarının konsessiyaçıları (reklam gəlirləri istisna olmaqla); tədris müəssisələri və tədris fəaliyyəti həyata keçirən institutlar və dövlət xəstəxanaları.

ÇİN
Çində dolayı vergilərin 3 növü var: ƏDV, İstehlak vergiləri və Biznes vergiləri. ƏDV-nin standart dərəcəsi 17%-dir. Eyni zamanda bəzi mal və xidmətlərə münasibətdə ƏDV-nin 13% və 0% dərəcəsi də tətbiq edilir, misal üçün gündəlik tələbat mallarına, kənd təsərrüfatı məhsullarına, kommunal xidmətlərə (13%) və malların ixracına (0%). Bəzi malların ixracı tam 0% dərəcə ilə vergiyə cəlb edilmir və ixracatçıların əlaqəli daxil olma vergiləri tam əvəzləşdirilmir. "Kiçik vergi ödəyicilərinin vahid vergi dərəcəsi" layihəsinə əsasən 2 "xüsusi dərəcə" mövcuddur. İstehsal fəaliyyəti ilə məşğul olan biznesə münasibətdə 6% və topdan və pərakəndə satış ticarəti ilə məşğul olan biznesə münasibətdə 4%. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün satış məqsədilə özü istehsal etdiyi kənd təsərrüfatı mallarının satışı, köhnə və qədim kitablar, və elmi tədqiqat və təcrübə üçün idxal edilmiş avadanlıqlar.

Biznes vergiləri aşağıdakı dərəcələrdə tutulur: 3%, 5% və 5 ilə 20% arasında. Misal üçün nəqliyyat, tikinti, poçt və telekommunikasiya xidmətləri, mədəniyyət və idman tədbirləri 3% dərəcə ilə, maliyyə və sığorta xidmətləri, mehmanxanalar, restoranlar, kafelər, turizm, icarə, lizinq, reklam xidmətləri, daşınmaz əmlakın satışı, daşınmaz əmlakın digər şəxsə təqdim edilməsi 5% dərəcə ilə və əyləncə 20% dərəcə ilə biznes vergilərinə cəlb olunur.

İstehlak vergilərinə cəlb olunan mallar 14 kateqoriyaya bölünür və buraya tütün, likyor, kosmetika vasitələri, zərgərlik məmulatları, fişənglər, saflaşdırılmış yağlar, avtomobil şinləri, motosikllər, avtomobillər, qolf toplan və klubları, bahalı saatlar, yaxtalar, birdəfəlik taxta yemək çubuqları və taxta döşəmə panelləri də daxildir. Adi halda istehlak vergiləri 3 ilə 45 % arasında dəyişən əlavə dəyər dərəcəsində tutulur, eyni zamanda ixrac 0% dərəcə ilə vergiyə cəlb olunur. Saflaşdırılmış yağlar kimi bəzi mallardan kəmiyyətinə münasibətdə vergi tutulur (ölçü vahidi həcminə görə). Tütün və likyor məmu​latları qarışıq dərəcələrlə hesablandığı üçün onlara həm dəyərinə görə, həm də kəmiyyətinə görə dərəcələr tətbiq edilir.

FİNLANDİYA
ƏDV-nin standart dərəcəsi 22%-dir. Bəzi mal və xidmətlərə müna​sibətdə 17%, 8% və 0% kimi daha aşağı dərəcələr də tətbiq edilir, misal üçün yeyinti məhsulları və heyvan yemləri (17%), mənzil, kitab, farmakologiya məhsulları, sərnişin nəqliyyatı və mədəni və idman xidmətləri (8%), qəzetlərə abunə yazılmaq, nəqliyyat gəmilərinin satışı və ya kirayəsi və malların ixracı (0%). Daşınmaz əmlak (bəzi istisnalarla), maliyyə və sığorta xidmətləri, təhsil, səhiyyə və sosial təminat xidmətləri ƏDV-dən azaddır.

FİLİPPİN
Filippində ƏDV-nin standart dərəcəsi 12%-dir (1 fevral 2006-cı il tarixədək 10% təşkil edirdi). Aşağıdakı mal və xidmətlərə münasibətdə ƏDV-nin 0% dərəcəsi tətbiq edilir: beynəlxalq gəmi və hava daşıma şirkətlərinə malların satılması və xidmətlərin göstərilməsi, sərnişinlərin və yüklərin hava və ya gəmi vasitəsilə beynəlxalq nəqliyyatı, bəzi şərtlərlə digər xidmətlərin ixracı və yenilənə bilən enerji mənbələri vasitəsilə əldə olunan enerji və ya yanacağın satışı. Dövlət tərəfindən malların alınması zamanı ən son mərhələdə mənbədə ƏDV tutulur; dövlət və ya onun siyasi bölmələri, təşkilat və ya agentlikləri, dövlətə məxsus və ya dövlət tərəfindən idarə olunan korporasiyalar tərəfindən podratçılara ödəmələrə münasibətdə 5% dərəcə ilə vergi tutulur. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün dövlət tərəfindən təsdiq edilmiş tədris xidmətləri, bəzi maliyyə əməliyyatları, satış, idxal və sərnişin və yük daşıyan gəmi və təyyarələrin yerli və ya beynəlxalq nəqliyyat əməliyyatları məqsədilə lizinqi, maksimum dəyəri 34000 USD olan yaşayış sahələrinə aid torpaqların satışı, maksimum dəyəri 56000 USD olan mənzillərin və ya digər yaşayış sahələrinin satışı və aylıq icarə haqqı 225 USD-dən çox olmayan yaşayış sahələrinin icarəsi.

FRANSA
ƏDV-nin standart dərəcəsi 19,6%-dir. Bəzi mal və xidmətlərə müna​sibətdə 5,5%, 2,1% və 0% dərəcələr də tətbiq edilir, misal üçün yeyinti məh​sulları, su, sərnişin daşıma, bəzi farmakoloji məhsullar, kitablar, mehmanxanalar (5,5%), qəzet və insan sağlamlığı üçün istifadə olunan, sosial təhlükəsizlik xidməti tərəfindən əvəzləşdirilən dərmanlar (2,1%), malların ixracı və Birlik daxilində təqdim edilməsi (0%). Bəzi malların təqdim edilməsi və xidmətlərin göstərilməsi isə ƏDV-dən azaddır, misal üçün dərman preparatları, təhsil, bəzi maliyyə əməliyyatları və sığorta xidmətləri.

HİNDİSTAN
Hindistanda Federal və Dövlət dolayı vergilərini özündə birləşdirən xüsusi federal struktura malikdir. Malların dövlət daxilində satışı ƏDV obyektidir və Dövlətlərarası satışı isə Mərkəzi satış vergilərinin obyektidir. Bundan əlavə xidmətlərin göstərilməsinə münasibətdə isə Satışdan vergilər tutulur.

ƏDV-nin standart dərəcəsi 12,5%-dir. 4%, 1% və 0% kimi daha aşağı dərəcələr də tətbiq edilir, misal üçün İT məhsulları, qeyri-maddi aktivlər (patent və müəllif hüquqları kimi), kapital əmlakı, kimyəvi gübrələr, pambıq, dərman və tibbi ləvazimatlar, dəmir və polad, sənaye istehsalının işə salınması, idman malları, traktorlar 4% dərəcə ilə, qızıl, gümüş, qiymətli daşlar (misal üçün almaz, brilyant), qızıl, gümüş və qiymətli daşlardan düzəldilmiş əşyalar və ya bəzək əşyaları 1% dərəcə ilə və malların ixracı 0% dərəcə ilə vergiyə cəlb olunur. Neft məhsulları (dizel, benzin, yağlar və aviasiya yanacaqları), təbii və yanacaq qazı, likyor və pivəyə münasibətdə 20% və daha yuxarı dərəcələr tətbiq edilə bilər. Bəzi mal və xidmətlərə münasibətdə ƏDV tətbiq edilmir, misal üçün kitablar, dövri jurnal və qəzetlər, elektrik enerjisi, süd, təzə bitkilər, güllər, meyvə və tərəvəz, ət, balıq, krevet, düyü və buğda.

Mərkəzi satış vergiləri Dövlətlərarası satış zamanı vergi ödəyicisinə 4%, mənşə ölkəsində tətbiq edilən ƏDV dərəcəsində və ya 10% dərəcə ilə, daha dəqiq desək ən yüksək olan dərəcə ilə tətbiq edilir. 1 aprel 2007-cil tarixdən Mərkəzi satış vergisinin dərəcəsinin 3%-ə endirilməsi təklif edildi.

Xidmət vergilərinin standart dərəcəsi 12,24%-dir və 2007-ci ildə Maliyyə qanununun qüvvəyə minməsi ilə 12,36%-ə qaldırılacaq. Xidmət vergilərinin obyekti olan xidmətlər 96 kateqoriyaya bölünür, misal üçün reklam xidmətləri, maliyyə və sığorta xidmətləri, biznes köməkçiləri və yardım xidmətləri, telekommunikasiya, karqo idarəçiliyi, intellektual əmlak xidmətləri, texniki baxış və təmir xidmətləri, bəzi İT xidmətləri, idarəetmə məsələləri üzrə konsultasiya, elmi və texniki konsultasiya.
HONDURAS
ƏDV-nin standart dərəcəsi 12%-dir. İdxal və yerli spirtli içki və tütün məmulatlarının təchizatçılarına münasibətdə 15% dərəcə tətbiq edilir. Xaricə ixrac olunan mal və xidmətlər 0% dərəcə ilə vergiyə cəlb olunur. Vergidən azad mal və xidmətlərə daxildir: insanların istehlakı üçün nəzərdə tutulmuş yeyinti məhsulları, mal-qara və bəzi kənd təsərrüfatı malları və maşınları, insanların və heyvanlarda istifadə üçün nəzərdə tutulmuş farmakologiya məhsulları, kitablar, dövri jurnallar, qəzetlər və məktəb ləvazimatları, bir çox maliyyə xidmətləri, tədris xidmətləri, su və elektrik təchizatı, peşəkar və idman xidmətləri və sərnişinlərin quruda daşınması.

XORVATİYA
ƏDV-nin standart dərəcəsi 22%-dir. Aşağıdakı mal və xidmətlərə münasibətdə daha aşağı dərəcələr, 10% və 0% dərəcələr də tətbiq olunur: tam və yarım turistlik xidmətləri və bu xidmətlərə münasibətdə turist agentliklərinin komissiyası (10%), malların, çörək, süd, bəzi kitablar, dərman preparatları və ortopediya cihazları və elmi jurnalların ixracı (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün maliyyə əməliyyatları, sığorta və yenidən sığorta xidmətləri, yaşayış əmlakının icarəyə verilməsi, tibbi təcrübə və müəssisələrin ləvazimatları, so​sial, uşaq və gənclərin qorunması müəssisələri, məktəb və digər təhsil müəs​​sisələrinin ləvazimatları, dövlət mədəniyyət müəssisələrinin ləvazi​matları, qiymətli kağızların, səhmlərin və debet hesablarının təqdim edilməsi.
İSLANDİYA
ƏDV-nin standart dərəcəsi 24,5%-dir. Eyni zamanda bəzi mal və xid​mətlərə münasibətdə 14% və 0% dərəcə ilə daha aşağı dərəcələr də tətbiq edilir, misal üçün mənzil, kitab və dövri jurnallar, radio və televiziya yayım xidmətləri üçün lisenziya, istehlak üçün nəzərdə tutulmuş yeyinti məhsulları (14%), mal və xidmətlərin ixracı, beynəlxalq daşımalar, beynəlxalq nəq​liyyatla məşğul olan gəmi və təyyarələr üçün yanacaq və digər avadanlıqlar, gəmi və təyyarələrin satışı və icarəsi və gəmi və təyyarələrə təmir və texniki xidmətlərin göstərilmə-si (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün daşınmaz əmlak və daya​nacaqların lizinqi, səhiyyə xidmətləri, sosial xidmətlər, tədris və idman tədbirləri, sərnişin nəqliyyatı, poçt xidmətləri, maliyyə xidmətləri, səyahət agentliklərinin xidmətləri.

İNDONEZİYA
İndoneziyada dolayı vergilərin 2 növü var. ƏDV və Nüfuzlu mallara münasibətdə Satışdan vergilər. ƏDV-nin standart dərəcəsi 10%-dir. Satışdan verginin dərəcəsi 10% ilə 75% arasında dəyişir. ƏDV və satışdan verginin 0% dərəcəsi malların ixracına tətbiq edilir. Bəzi malların təqdim edilməsi və xidmətlərin göstərilmə-si ƏDV-dən azaddır, misal üçün işlənməmiş minerallar, kənd təsərrüfatı malları, gündəlik tələbat malları, bank və sığorta xidmətləri, maliyyə lizinqi, mehmanxana və restoran xidmətləri, iş və işçi qüvvəsi xidmətləri, elektrik enerjisi və içməli su təchizatı.

İRLANDİYA
ƏDV-nin standart dərəcəsi 21%-dir. Bəzi mallara və xidmətlərə münasibətdə 13,5, 4.8 və 0% dərəcə ilə daha aşağı dərəcələr tətbiq edilir, misal üçün daşınmaz əmlak, kommunal xidmətlər, mehmanxana və tətil xidmətləri, mehmanxana və restoran yeməkləri, qəzet və təmir və texniki xidmət (13,5%), iri buynuzlu mal-qara, ov itləri və atların icarəsi (4.8%) və malların ixracı, istehlak üçün yararlı yeyinti və içki məhsulları, stomatoloji və tibbi avadanlıqlar və cihazlar (0%). Həmçinin xüsusi 5.2% dərəcə ilə əlavə "fermerlərin vahid vergi dərəcəsi" mövcuddur (2006-cı ilədək 4.8% təşkil edirdi) hansı ki, bəzi qeydiyyatdan keçməmiş fermerlər tərəfindən aparılan satış əməliyyatlarına tətbiq edilir. Bəzi malların təqdim edilməsi və xidmətlərin göstərilməsi isə öz növbəsində ƏDV-dən azaddır, misal üçün bəzi daşınmaz əmlakın təqdim edilməsi, maliyyə və sığorta xidmətləri, sərnişin nəqliyyatı, təhsil, səhiyyə və sosial təminat xidmətləri.

İSRAİL
ƏDV-nin standart dərəcəsi 21%-dir. Aşağıdakı mal və xidmətlərə münasibətdə 0% dərəcə tətbiq edilir: malların ixracı, qeyri-rezidentlərə maddi əmlakın təqdim edilməsi (bəzi istisnalarla), bəzi məhdud şəraitlərdə qeyri-rezidentlərə xidmətlərin göstərilməsi, beynəlxalq yük daşıma xidmətləri, məhdud şəraitlərdə aktivlərin satılması, təyyarə və gəmilərin İsrailə daxil olması və xaric olması ilə bağlı bəzi xidmətlərin təqdim edilməsi. Yaşayış binalarının 25%-dək müddətə icarəsi (mehmanxanalar istisna olmaqla) və Kapital İnvestisiyalarının Dəstəklənməsi haqqında Qanuna əsasən müəyyən edilmiş binaların satışı (bəzi şərtlərlə), maliyyə vasitələrinin dilerlər tərəfindən maliyyə müəssisələrinə depoziti və ya diler tərəfindən maliyyə müəssisələrinə borcların verilməsi.

İSVEÇ
ƏDV-nin standart dərəcəsi 25%-dir. 12%, 6% və 0% dərəcə ilə daha aşağı dərəcələr də tətbiq edilir: yemək və mehmanxana xidmətləri (12%), xizək liftləri, kitab və qəzetlər, bəzi idman və mədəni tədbirlər (6%), malların ixracı, təyyarə yanacaqları, kommersiya nəqliyyatında və onunla əlaqəli xidmətlər üçün istifadə olunan təyyarə və gəmi və farmakoloji məhsullar (0%). Səhiyyə və sosial təminat, təhsil, maliyyə və sığorta xidmətləri, daşınmaz əmlakın satışı və lizinqi  ƏDV-dən azaddır.

İSVEÇRƏ
ƏDV-nin standart dərəcəsi 7,6%-dir. Bəzi mal və xidmətlərə münasibətdə daha aşağı dərəcələr 3,6%, 2,4% və 0% dərəcə tətbiq edilir, misal üçün mehmanxana xidmətləri (3,5%), su boru kəmərləri, dərman preparatları, kitablar, qəzetlər, qida və spirtsiz içkilər (2,4%), malların ixracı və daha əvvəl xarici ölkələrdə istifadə olunması şərti ilə dəmiryol lokomotivləri, vaqon və təyyarələrin icarəsi (0%). Dövlət poçt xidməti, səhiyyə və sosial təminat, təhsil, sığorta, maliyyə və bəzi daşınmaz əmlakın təqdim edilməsi xidmətləri ƏDV-dən azaddır.

İSPANİYA
ƏDV-nin standart dərəcəsi 16%-dir. Bəzi mal və xidmətlərə münasibətdə 7%, 4% və 0% dərəcələr tətbiq edilir, misal üçün bitkilərin və heyvanların təqdim edilməsi, idman tədbirləri, restoran və mehmanxana xidmətləri, sərnişin nəqliyyatı (7%), kitab və qəzetlər, bəzi əsas qida məhsulları, dərmanlar (4%), malların ixracı və beynəlxalq nəqliyyatda istifadə olunan gəmi və təyyarələrin təqdim edilməsi, idxalı, təmiri və texniki xidmət (0%). Sığorta və maliyyə xidmətləri, bəzi daşınmaz əmlakın köçürülməsi, təhsil, səhiyyə və sosial təminat xidmətləri.
İTALİYA
ƏDV-nin standart dərəcəsi 20%-dir. 10%, 4% və 0% daha aşağı dərə​cələr mövcuddur və bu dərəcələr aşağıdakı mal və xidmətlərə münasibətdə tətbiq edilir: bəzi yeyinti məhsulları, mehmanxana xidmətləri, ictimai nəqliyyat, farmakologiya məhsulları, su (10%), qida məhsulları, kitablar və jurnallar, əsas yaşayış yerləri, tibbi ləvazimatlar və əlillərə yardım (4%) və malların ixracı və Birlik daxilində təqdim edilməsi, bey​nəlxalq nəqliyyat xidmətləri və bilavasitə idxal və ixracla əlaqəli xidmətlər (0%), Bəzi malların təqdim edilməsi və xidmətlərin göstərilməsi ƏDV-dən azaddır, misal üçün maliyyə və sığorta xidmətləri, lotereya oyunları, mərc və digər uğur oyunları, poçt xidmətləri, təhsil və sosial təminat xidmətləri.

KANADA
Mal və xidmətlərə görə verginin standart dərəcəsi 6%-dir (1 iyul 2006-cı ilədək 7% təşkil edirdi). Bəzi mallar, reseptlə satılan dərmanlar və əsas yeyinti məhsullarının ixracı 0% dərəcə ilə vergiyə cəlb olunur. Bəzi malların təqdim edilməsi və xidmətlərin göstərilməsi Mal və xidmətlərə görə vergidən azaddır, misal üçün yaşayış əmlakının təqdim edilməsi, maliyyə və sığorta xidmətləri, təhsil və səhiyyə xidmətləri.

Bundan əlavə, Alberta istisna olmaqla bütün digər əyalətlərdə vergiyə cəlb olunan malların satışına münasibətdə ƏDV və ya Pərakəndə satış vergisi tutulur.

Nyu Brunsvik, Nova Skotia və Nyufoundland əyalətlərində 14% dərəcə ilə harmonizasiya edilmiş əlavə dəyər vergisi olan Uyğunlaşdırılmış satışdan vergilər tutulur (1 iyul 2006-cı il tarixədək 15% təşkil edirdi). Uyğunlaşdırılmış satışdan vergilərin bazası Mal və xidmətlərə görə verginin bazası ilə eynidir.

Kubek əyaləti yalnız özünə məxsus əlavə dəyər vergisi tətbiq edir. Bu verginin adı Kubek satışdan vergiləridir və 7,5% və ya 0% dərəcə ilə tutulur. Vergitutma bazası Mal və xidmətlərə görə vergi bazası ilə eynidir, yalnız maliyyə xidmətləri istisna təşkil edir və 0% dərəcə ilə vergiyə cəlb olunur. Kubek satışdan vergiləri Mal və xidmətlərə görə vergi də daxil olmaqla Kubekdə istehsal olunmuş malların qiymətinə tətbiq edilir.

Britaniya Kolumbiyası, Saskatçevan, Mani-bota, Ontario və Prins Edvard Adası əyalətlərində öz qanunvericilərinə uyğun olaraq pərakəndə satışdan vergilər tətbiq edilir. Dərəcələr 5% ilə 10% arasında dəyişir.

KOLUMBİYA
ƏDV-nin standart dərəcəsi 16%-dir. Bəzi təmizlik və təhlükəsizlik xidmətlərinə və kooperativlər və işlə bağlı daha əvvəl yaranmış kooperativlər tərəfindən göstərilən bəzi xidmətlərə 1.6% dərəcə tətbiq edilir. Digərləri ilə yanaşı aşağıdakı mallara 10% dərəcə tətbiq edilir: qəhvə, taxıl, şokolad; dəyəri qabaqcadan ödənilmiş səhiyyə xidmətləri, mehmanxanalar-da yerləş​mə xidmətləri, kommersiya daşınmaz əmlakının lizinqi. Pivə 11% dərəcə ilə vergiyə cəlb olunur. Mobil telefon xidmətləri və bəzi avtomobil və gəmilərə münasibətdə 20% dərəcə tətbiq edilir. Bəzi avtomobil və motosikl növlərinə münasibətdə 25 və 35% dərəcələr tətbiq edilir. 0% dərəcə obyekti olan mal və xidmətlərə daxildir (Kolumbiyada vergidən azad hesab edilirlər): malların ixracı, bəzi yeyinti məhsulları, məktəb qeyd dəftərcələri.

KOSTA RİKA     
ƏDV-nin standart dərəcəsi 13%-dir. 2 aşağı dərəcə də mövcuddur: Taxta məmulatları 10% dərəcə ilə və məişət elektrik enerjisi 5% dərəcə ilə vergiyə cəlb olunur. 0% dərəcə ilə vergiyə cəlb olunan malların təqdim edilməsi və işlərin görülməsinə daxildir: yeyinti və gündəlik tələbat malları və ixrac. Vergidən azad olan mallar Satışdan vergilər haqqında qanunun 9-cu maddəsində göstərilib və bura daxildir: kənd təsərrüfatı avadanlıqları üçün şin; Kənd Təsərrüfatı Nazirliyi və Maliyyə Nazirliyi tərəfindən müəyyən edilmiş baytarlıq ləvazimatları; dərman preparatları; kerosin, balıqçılıq fəaliyyəti üçün istifadə olunan dizel (balıqçılıq idmanı üçün istifadə olunan dizel istisna olmaqla); ki-tablar, musiqili kompozisiyalar; Kosta Rikada çəkilmiş Kosta Rikalı və ya Kosta Rikarlı olmayan rəssamlarının şəkilləri; elektrik enerjisinin aylıq istehlakının 250 kVs-dək olan hissəsi; Kosta Rika mənşəli malların ixrac edilməsin-dən sonra 3 il ərzində yenidən idxal.

KİPR
ƏDV-nin standart dərəcəsi 15%-dir. Aşağıdakı mal və xidmətlərə münasibətdə 8%, 5% və 0% daha aşağı dərəcələr tətbiq edilir: bəzi sərnişin daşıma xidmətləri, mehmanxana, restoran və spirtli içkilər istisna olmaqla oxşar kafe xidmətləri (8%), şüşəyə doldurulmamış su, kitablar, qəzetlər, dövrü jurnallar və oxşar nəşrlər, qaz, əlil şəxslərə edilən yardım, heyvan yemləri, gübrələr və insektisidlər, tullantıların işlənməsi (5%), malların, dər​man və tibb ləvazimatlarının, ən çox istifadə olunan yemək məhsullarının ixracı (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün maliyyə xidmətləri, poçt xidmətləri, təhsil, sə​hiyyə və sosial təminat xidmətləri, dövlət orqanları və ya qeyri-kommersiya təşkilatları tərəfindən göstərilən mədəni xidmətlər.

KOREYA RESPUBLİKASI
ƏDV-nin standart dərəcəsi 10%-dir. Bəzi mal və xidmətlərə müna​sibətdə 0% dərəcə tətbiq edilir: malların ixracı, Koreya Respublikasından kənarda göstərilən xidmətlər, təyyarə və ya gəmi vasitəsilə beynəlxalq nəqliyyat, xarici valyuta məqsədilə digər malların təqdim edilməsi və xid​mət​lərin göstərilməsi. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün xam qida məhsulları, tibbi və sə​hiyyə xidmətləri, bəzi təhsil xidmətləri, sərnişinlərin daşınması xidmətləri, kitablar, qəzetlər və jurnallar, poçt möhürləri və ictimai telekommunikasiya xidmətləri.

QAZAXISTAN
ƏDV-nin standart dərəcəsi 14%-dir (1 yanvar 2007-ci il tarixədək 15% təşkil edirdi). Aşağıdakı mal və xidmətlərə münasibətdə 0% dərəcə tətbiq edilir: malların ixracı, beynəlxalq nəqliyyat xidmətləri və malların xüsusi iqtisadi zonalar daxilində satışı. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün torpağın satışı və lizinqi, torpaqdan istifadə hüququ (bəzi istisnalarla), binaların lizinqi və satışı, sığorta xidmətləri, geoloji araşdırma və tədqiqat fəaliyyəti, dövlət tərəfindən təsdiq edilmiş infrastruktur layihələrinin satışı ilə bağlı xidmətlər, müəssisələrin tam və ya qismən satışı, tibbi və təhsil xidmətləri, bəzi idxal.

QVATEMALA
ƏDV-nin standart dərəcəsi 12%-dir. İxrac 0% dərəcə ilə vergiyə cəlb olunur. Vergidən azad mal və xidmətlərə daxildir: bəzi malların idxalı, bəzi dərman preparatları, müəyyən maliyyə xidmətləri və daşınmaz əmlakın təqdim edilməsi.

LATVİYA
ƏDV-nin standart dərəcəsi 18%-dir. Aşağıdakı mal və xidmətlərə münasibətdə 5% və 0% dərəcələr tətbiq edilir: farmakoloji məhsullar, meh​man​xana xidmətləri, kitab və qəzetlər, su və isitmə sistemləri, sərnişinlərin daşınması və idman tədbirlərinə daxil olmaq üçün Ödənilən rüsumlar (5%), bəzi gəmi və təyyarələrin təqdim edilməsi, idxalı, təmiri və texniki xidmətlər göstərilməsi, su və ya hava vasitəsilə sərnişin daşınması, AB-dən kənarda maliyyə əməliyyatlarının aparılması və ixrac əməliyyatları (0%). Bəzi malların təqdim edilməsi və xidmətlərin göstərilməsi ƏDV-dən azad​dır, misal üçün torpaq və istifadə olunmuş daşınmaz əmlak, maliyyə və sığorta xidmətləri, təhsil, səhiyyə və sosial təminat xidmətləri.

LİTVA
ƏDV-nin standart dərəcəsi 18%-dir. 9%, 5% və 0% dərəcələr də mövcuddur ki, onlar aşağıdakı mal və xidmətlərə münasibətdə təqdim edilir: dövlət və ya bələdiyyələr tərəfindən maliyyələşdirilən yaşayış binalarının tikintisi və ya yenidən tikintisi (9%), sərnişin daşınması xidmətləri, kitablar, qəzetlər və dövri jurnallar, farmakoloji və bəzi tibbi məhsulları, mehmanxana xid​mətləri, orqanik qida məhsulları, dondurulmuş ət, diri, təzə və don​durulmuş balıq (5%), malların ixracı, Birlik daxilində təqdim edilməsi, dəniz gəmilərinin və təyyarələrin şəklinin dəyişdirilməsi, müasirləşdirilməsi və icarəyə götürülməsi (0%). "Fermerlərin vahid dərəcəsi layihəsi"nə əsasən xüsusi 6% dərəcə mövcuddur. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün səhiyyə və sosial təminat xidmətləri, sosial, təhsil, mədəni, idman, poçt, maliyyə, sığorta xidmətləri, daşınmaz əmlakın satışı (24 aydan çox mövcud olan) və daşınmaz əmlakın lizinqi.

LÜKSEMBURQ
ƏDV-nin standart dərəcəsi 15%-dir. 12%, 6%, 3% və 0% dərəcələr də mövcuddur ki, onlara aşağıdakı mal və xidmətlər aid edilir: bəzi şərablar, yanacaq (qaz və elektrik istisna olmaqla), qiymətli kağızların mühafizəsi və idarə edilməsi, kreditin onu təqdim etməyən şəxslər tərəfindən idarə edilməsi (12%), elektrik enerjisi, qaz (6%), qida məhsulları (spirtli içkilər istisna olmaqla) və heyvan yemləri, kitablar, qəzetlər və dövri jurnallar, sərnişin nəqliyyatı, meh​manxana xidmətləri, bəzi idman və mədəni tədbirlər və bəzi farmakoloji məhsullar (3%), malların ixracı və Birlik daxilində təchiz edilməsi, əsasən bey​nəlxalq istiqamətlərlə hərəkət edən hava yolları tərəfindən malların təqdim edilməsi və xidmətlərin göstərilməsi, dənizdə üzən gəmilər üçün xidmətlərin göstərilməsi və beynəlxalq sərnişin daşıma xidmətləri (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün bank və maliyyə xidmətləri, investisiya fondlarının idarə edilməsi, investisiya fəaliyyəti, bəzi pensiya fondları və avtomobillərin qiymətli kağızlara transformasiyası, sığorta və yenidən sığorta əməliyyatları, daşınmaz əmlakın təqdim edilməsi və icarəsi, poçt xidmətləri, təhsil və bəzi tibbi xidmətlər.

MACARISTAN
ƏDV-nin standart dərəcəsi 12%-dir. Bəzi mal və xidmətlərə münasibətdə 5% və 0% dərəcələr tətbiq edilir, misal üçün kitablar, qəzetlər, dərman preparatları, bəzi tibbi ləvazimatlar (5%) və malların ixracı (0%). Fermerlərin vahid vergi dərəcələri layihəsinə" əsasən 2 "xüsusi dərəcə" mövcuddur, 12% dərəcə ilə kənd təsərrüfatı malları və 7% dərəcə ilə canlı heyvanlar və heyvandarlıq məhsulları. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün tikinti üçün nəzərdə tutulmuş torpaqlar istisna olmaqla digər torpaq sahələrinin satışı, icarəsi və lizinqi, daşınmaz əmlakın icarəsi və lizinqi, poçt xidmətləri, maliyyə xid​mətləri, bəzi təhsil xidmətləri, insanların sağlamlığının qorunması xidmətləri, sosial xidmətlər və istirahət və həvəs-kar idman xidmətləri.

MALAYZİYA
Malayziyada dolayı vergilərin 2 növü mövcuddur, Satışdan vergilər və Xidmət vergiləri. Satışdan vergilərin standart dərəcəsi 10%-dir. Bəzi mallara münasibətdə daha aşağı, 5% dərəcə tətbiq edilir, misal üçün meyvələr, bəzi qida məhsulları, ağac və tikinti materialları, spirtli içkilər, siqaret və tütün məhsulları. Xidmət vergilərinin standart dərəcəsi 5%-dir. Malayziya Satışdan vergiləri və ya xidmət vergiləri 0% dərəcə ilə tutulmur və bu vergilərdən azadolma mövcud deyil, belə ki, 0% dərəcə və azadolma yalnız ƏDV və Mal və xidmətlərə görə vergi rejimlərinə münasibətdə tətbiq edilir.

MALTA
ƏDV-nin standart dərəcəsi 18%-dir. 5% və 0% dərəcə ilə daha aşağı dərəcələr tətbiq edilir: daşınmaz əmlakın icarəyə verilməsi və ya yerləşmə hüquq​larının verilməsi (bəzi şərtlərlə), elektrik enerjisi ilə təchiz etmə, tibbi yardım ləvazimatları, çap məhsulları, əlil şəxslərin istifadəsi üçün nəzərdə tutulmuş əşyalar (5%), malların ixracı, beynəlxalq daşıma və köməkçi xidmətlər, bəzi gəmi və təyyarələrin təqdim edilməsi, onların icarəyə götürülməsi və əlaqəli xidmətlər, qida və farmakoloji xidmətlər (0%). Bəzi mal və xidmətlər ƏDV-dən azaddır, misal üçün daşınmaz əmlak (bəzi istisnalarla), sığorta xidmətləri, kredit, bank və digər əlaqəli xidmətlər, mədəni, idman və dini xidmətlər, poçt xidmətləri, təhsil, səhiyyə və sosial təminat xidmətləri.
MEKSİKA
ƏDV-nin standart dərəcəsi 15%-dir. Sərhəd regionlarda 10% dərəcə tətbiq edilir (Meksikanın şimali və cənubi beynəlxalq bölgülərinə paralel 20 km bölgələr). 0% dərəcə ilə vergiyə cəlb olunan mal və xidmətlərə daxildir: ixrac, sənayeləşdirilməmiş heyvan və tərəvəzlər, patent dərmanlar və süd, sirop və ya içkilərin hazırlanması üçün nəzərdə tutulmuş konsentratlar istisna olmaqla qida məhsulları, zolaqlı aqava, palma yarpaqları və digər bəzəkli bitki növləri, trak​torlar və kənd təsərrüfatı alətləri, yenidən sığorta, yerli istifadə üçün su təchizatı. ƏDV-dən azad mal və xidmətlərə daxildir: torpağın satışı, kitablar, qəzetlər və bəzi şərtlərlə jurnallar, girov komissiyaları və pensiya fondları, vətəndaşların quru vasitəsilə ictimai nəqliyyatı (dəmiryolu istisna olmaqla), beynəlxalq dəniz nəqliyyatı, sığorta və yenidən sığorta, bəzi faizlər, maliyyə əməliyyatları, peşəkar tibbi xidmətlər, royalti, kitablar, qəzetlər və jurnallar.

MİSİR
ƏDV-nin standart dərəcəsi 10%-dir. 0% ilə 45% arasında dəyişən digər dərəcələr də mövcuddur. Bu dərəcələr aşağıdakı mal və xidmətlərə münasibətdə tətbiq edilir: qəhvə, bütün növ un məmulatları, sabun, gübrə​lər, gips və dəmir çubuqlar (5%) və malların ixracı (0%). Daha yüksək dərə​cələr mobil rabitə vasitəsilə yerli və beynəlxalq telekommunikasiya xid​mətləri, mühərrikin həcmi 1600 sm3 az olan avtomobillər (15%), bəzi rəngli televizorlar, soyuducular və ya dərin dondurucular, səs yazma cihazları, hava kondisionerləri, kameralar, ətriyyat, kosmetika və ya vanna otağı üçün preparatlar və saç və dəriyə qulluq üçün hazırlanmış məhsullar (25%), mühərrikin həcmi 1600 sm3 ilə 2000 sm3 arasında olan avtomobillər, malların və sərnişinlərin daşınması üçün nəzərdə tutulan avtomobillər, kempinq vaqonları (30%), mühərrikin həcmi 1600 sm3-dən çox olan avtomobillər, səyahət və kempinq avtomobillərinə (45%) münasibətdə tətbiq edilir. Bəzi mallara münasibətdə onların yığılma vahidinə (misal üçün, ton, litr və ya ədəd) əsasən Mal və xidmətlərə görə vergi tətbiq edilir, misal üçün çay, şəkər çuğunduru və qamış şəkəri, neft məhsulları, dərmanlar və hidravlik sement. Bəzi malların təqdim edilməsi mal və xidmətlərə görə vergidən azaddır, misal üçün süd məhsulları, bitki yağları (maddi yardım şəklində verilən), konservlər, yarımfabrikat və ya hazır ət və balıq məhsulları (bəzi istisnalarla), təbii və butan qazı, qəzetlər, kağız və adi undan hazırlanmış makaronlar.

MOZAMBİK
ƏDV-nin standart dərəcəsi 17%-dir. Bəzi mal və xidmətlərə münasibətdə 0% dərəcə tətbiq edilir, misal üçün malların ixrac edilməsi, malların ixracı ilə əlaqəli xidmətlər, sərnişinlərin beynəlxalq daşınması və bəzi əsas qida məhsulları. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün tibbi və səhiyyə xidmətləri, sosial təminat və sosial sığorta ilə əlaqəli mal və xidmətlər, təhsil, bank və maliyyə əməliyyatları, sığorta və yenidən sığorta əməliyyatları, daşınmaz əmlakın lizinqi (bəzi istisnalarla), kənd təsərrüfatı, meşə təsərrüfatı, iri buynuzlu mal-qara və balıqçılıq fəaliyyəti ilə əlaqəli mal və xidmətlər, mədən və sənaye azad zonaları əməliyyatlarına aid edilən bəzi malların idxalı.

NİDERLAND
ƏDV-nin standart dərəcəsi 19%-dir. Bəzi mal-ların təqdim edilməsi və xidmətlərin göstərilməsi 6% və 0% dərəcə ilə vergiyə cəlb olunur, misal üçün qida məhsulları, içkilər (spirtli içkilər istisna olmaqla), dərmanlar, kitablar, gündəlik qəzetlər və jurnallar, sərnişinlərin nəqliyyatı, əməyin stimullaşdırılması xidmətləri, mədəni, əyləncə və idman tədbirlərinə giriş (6%), malların ixracı, Birlik daxili təqdim edilməsi, hələ idxal edilməmiş mallarla bağlı xidmətlər və dəniz gəmiləri və təyyarələrin təqdim edilməsi (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün daşınmaz əmlak (bəzi əsaslı istisnalarla), maliyyə və sığorta xidmətləri, təhsil, səhiyyə və sosial təminat.
NORVEÇ
ƏDV-nin standart dərəcəsi 25%-dir. Bəzi mal və xidmətlərə münasibətdə 14% (1 yanvar 2007-ci il tarixədək 13% təşkil edirdi), 8% və 0% dərəcələr tətbiq edilir, misal üçün qida məhsullarına (14%), mehmanxana xidmətləri, sərnişin nəqliyyatı, bu cür xidmətlər barədə məlumatlandırma, filmlərin göstərilməsi hüququ, gəmilərin və təyyarələrin təqdim edilməsi, kitablar, jurnallar, qəzetlər və dövlət yollarının tikintisi ilə bağlı xidmətlər. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün maliyyə xidmətləri, daşınmaz əmlak (bəzi əsaslı istisnalarla), təhsil, səhiyyə və sosial xidmətlər.

OMAN
Omanda ƏDV və Mal və xidmətlərə görə vergi tutulmur.

PAKİSTAN
Pakistanda dolayı vergilərə Satışdan vergilər və Federal aksiz rüsumları daxildir.

Satışdan vergilər standart dərəcəsi 15%-dir. Malların ixracı, xam mate​riallarının ölkə daxilində təqdim edilməsi, bəzi ixrac sektorlarının təqdim edil​məsi, kapitalın idxalı və təqdim edilməsi 0% dərəcə ilə təqdim edilir. Bəzi malların təqdim edilməsi və xidmətlərin göstərilməsi Satışdan vergidən azaddır, misal üçün kənd təsərrüfatı malları, xam qida məhsulları, heyvanlar, ət, balıq, süd məhsulları, tikinti materialları, kompyuter proqramları, gəmilər, gəmiçilik avadanlıqları, xəstəxanalara satış və tədris məqsədli qeyri-kommersiya təşkilatları.
Federal aksiz riisumları idxal və bəzi malların istehsalına və həmin xidmətlərin göstərilməsinə münasibətdə müxtəlif dərəcələrlə tətbiq edilir. Federal aksiz rüsumlarının dərəcələri 5% dərəcə ilə 15% dərəcə arasında dəyişir.

PANAMA

ƏDV-nin standart dərəcəsi 5%-dir. Spirtli içkilərin idxalı, topdan və pərakəndə satışı 10% dərəcə və bütün növ siqaret və siqar məhsullarının idxalı, topdan və pərakəndə satışı 15% dərəcə ilə vergiyə cəlb olunur. 0% dərəcə ilə vergiyə cəlb olunan mal və xidmətlərə daxildir: malların ixracı və yenidən ixracı, bəzi şərtlərlə farmakoloji və qida məhsullarının satışı (yalnız adı çəkilən fəaliy​yətlə məşğul olan şəxslər və Panama ərazisində aparılan ümumi satış əmə​liyyatları). ƏDV-dən azad mallara daxildir: digər qida və farmakoloji məhsulların satışı, neft satışı, yağlama və sürtük materialları, yanacaq və oxşar məhsullar, kənd təsərrüfatında istifadə olunan bütün növ toxumlar, kənd təsərrüfatında istifadə olunan bütün növ alətlər, qəzetlər, jurnallar, tərbiyəvi xarakterli maqnitli KİV, qeyd kitabçaları, karandaşlar və digər məktəb ləvazimatları, dərman və farmakoloji məhsullar, xarici valyuta, səhmlər və ictimai özəl qiymətli kağızlar, səhiyyə xidmətləri, bəzi icarə və daşınmaz əmlak, təhsil xidmətləri, dövlətdən alınan borclar, nəqliyyat, elektrik enerjisi, telekommunikasiya, icazə verilmiş reklam müddətləri istisna olmaqla KİV (sosial kommunikasiya), ixrac xidmətləri, ev və təhsil müəssisələrində internetə çıxış xidmətləri, mədəni dövlət tamaşaları, birja fondu fəaliyyəti, bəzi direktor, menecer və inzibatçılıq fəaliyyəti, maliyyə xidmətləri ilə əlaqəli ödəmələr (ödənilən və alınan faizlər daxil olmaqla), gəlir mənbəyi Panamadan olmayan və xaricdə yaşayan şəxslərə göstərilən peşəkar xidmətlər və maliyyə lizinqi müqavilələri.

PAPUA YENİ QVİNEYA
Mal və xidmətlərə görə verginin standart dərəcəsi 10%-dir. Mal və xidmətlərin ixracı, tibbi ləvazimatlar, xarici yardım göstərən şəxslərin təqdim etdiyi mallar və göstərdiyi xidmətlər, qeyri-kommersiya təşkilatlarına malların təqdim edilməsi və xidmətlərin göstərilməsi 0% dərəcə ilə vergiyə cəlb olunur. Bəzi malların təqdim edilməsi və xidmətlərin göstərilməsi Mal və xidmətlərə görə vergidən azaddır, misal üçün maliyyə, tibbi və təhsil xidmətləri, dövlət yol nəqliyyatı, poçt möhürləri və qəzetlərin pərakəndə satışı.

PARAQVAY
ƏDV-nin standart dərəcəsi 10%-dir. Daşınmaz əmlakın təqdim edilməsi, mallardan istifadə hüququnun təqdim edilməsi, bəzi əsas qida məhsulları, borclar və maliyyə faizləri, komissiyalar və əlavə ödəmələr, farmakoloji məhsulların təqdim edilməsi 5% dərəcə ilə ƏDV-yə cəlb olunur. İxrac 0% dərəcə ilə ƏDV-yə cəlb olunur. Vergidən azad mal və xidmətlərə daxildir: bəzi diplomatik və inves​tisiyanın idxalı, təbii fermer məhsulları, xarici valyuta, birja səhmləri də daxil olmaqla dövlət və ya özəl qiymətli kağızlar, miras şəklində əldə olunmuş malları, kreditlərin təqdim edilməsi, kitablar, jurnallar və digər elmi, tədris və ümumi maraq nəşrləri, dövlət və ya özəl səhm faizləri, Paraqvay Mərkəzi Bankı tərəfindən səlahiyyət verilmiş maliyyə müəssisələrinə depozitlərin qoyulması, koopera​tiv​lərin xidmətləri, ev yığımları və Sistema de Ahono y Prestamo Para la Vivienda sisteminə əsasən götürülmüş borclar.
PERU
ƏDV-nin standart dərəcəsi 17%-dir. ƏDV-ni müəyyən etmək üçün istifadə olunan mal və xidmətlərin dəyərinə 2% dərəcə ilə bələdiyyələrin təşviqi vergisi əlavə olunur ki, bu da 19% dərəcəli ümumi satışdan vergilərə səbəb olur. Aşağıdakı mal və xidmətlərə münasibətdə 0% dərəcə tətbiq edilir: malların ixracı, Satışdan vergilərin nizamlanması məqsədilə göstərilən xidmətlərin ixracı və Amazon bölgəsində malların təqdim edilməsi və xidmətlərin göstərilməsi. Bəzi mal və xidmətlər ƏDV-dən azaddır, misal üçün təzə balıq, tərəvəz, toxumlar, meyvə, təhsil və mədəni kitablar, banklar tərəfindən göstərilən kredit xidmətləri, maliyyə və kredit müəssisələri, ölkə daxili ictimai nəqliyyat xidmətləri, yüklərin daşınması, mədəni tədbirlər və həyat sığortası.
POLŞA
ƏDV-nin standart dərəcəsi 22%-dir. Bəzi mal və xidmətlərə münasibətdə 7%, 3% və 0% dərəcələr tətbiq edilir: qida məhsulları, dərman preparatları, kitablar və qəzetlər (7%), kənd təsərrüfatı malları, meşə və balıqçılıq məhsulları, heyvan yemləri (3%), bəzi gəmi və təyyarələrin alınması, ixracı, təmiri və texniki xidmətlərin göstərilməsi, beynəlxalq nəqliyyat, malların Birlik daxilindən təqdim edilməsi və ixrac (0%). istifadə olunmuş malların təqdim edilməsi, yaşayış üçün nəzərdə tutulan torpaq sahələri istisna olmaqla digər torpaq sahələri, yaşayış strukturlarının təqdim edilməsi və investisiya fondlarının idarə olunması xidmətləri ƏDV-dən azaddır.
PORTUQALİYA
Portuqaliyada əsas adada ƏDV-nin dərəcəsi 21% və Maderia və Azores adalarında isə 15%-dir. Bəzi mal və xidmətlərə görə 12% (adalarda 8%), 5% (adalarda 4%) və 0% dərəcələr tətbiq edilir, misal üçün restoran xidmətləri, meyvə və tərəvəzlər (12% (adalarda 8%)), su təchizatı. Kitab və qəzetlər (5% (adalarda 4%)) və ixrac, əsas ada və digər adalar arasında sərnişinlərin mallarının daşınması (0%). Bəzi malların təqdim edil-məsi və xidmətlərin göstərilməsi ƏDV-dən azaddır, misal üçün daşınmaz əmlak, maliyyə və sığorta xidmətləri.

RUMINİYA
ƏDV-nin standart dərəcəsi 19%-dir. Bəzi mal və xidmətlərə münasibətdə 9% və 0% dərəcələr tətbiq edilir: mənzillər, kitablar, qəzetlər (reklam məqsədli qəzet və jurnallar istisna olmaqla), farmakoloji məhsullar, muzeyə giriş haqları, mədəni və idman tədbirləri (9%), Birlik daxilində malların təqdim edilməsi və malların ixracı (0%). Daşınmaz əmlakın icarəsi və ya satışı (bəzi mühüm istisnalarla), maliyyə və sığorta xidmətləri, tədris, səhiyyə və sosial təminat xidmətləri ƏDV-dən azaddır.

RUSİYA
ƏDV-nin standart dərəcəsi 18%-dir. Bəzi mal və xidmətlərə münasibətdə daha aşağı dərəcələr, 10% və 0% dərəcələr tətbiq edilir: qida məhsulları, uşaqlar üçün nəzərdə tutulmuş xüsusi mallar, kitablar və dövri jurnallar, farmakoloji və digər tibbi məhsullar (10%), malların ixracı və bununla əlaqəli xidmətlər, malların Rusiya daxilində tranziti ilə əlaqəli xidmətlər, beynəlxalq sərnişin nəqliyyatı, gəmi və təyyarə yanacağı (0%). Bəzi malların təqdim edilməsi və xidmətlərin göstərilməsi isə ƏDV-dən azaddır, misal üçün daşınmaz əmlakın Rusiyada akkreditə edilmiş xarici şirkətlərə icarəyə verilməsi, tibbi xidmətlər və bəzi tibbi məhsullar, ictimai nəqliyyat, qiymətli kağızların satışı, bank və sığorta xidmətləri, mənzillərin icarəsi və mənzil və yaşayış əmlakının satışı.

SƏUDİYYƏ ƏRƏBİSTANI
Səudiyyə Ərəbistanında ƏDV və ya Satışdan vergilər tutulmur.

SERBİYA
ƏDV-nin standart dərəcəsi 18%-dir. Bəzi mal və xidmətlərə münasibətdə 8% və 0% dərəcələr tətbiq edilir, misal üçün əsas qida məhsulları, Səhiyyə Fondunda qeyd olunmuş dərman preparatları, dəftərlər və gündəlik qəzetlər, mehmanxana xidmətləri, kommunal xidmətlər, qaz və yaşayış binalarının birinci dəfə mülkiyyət hüququnun təqdim edilməsi (8%), malların ixracı, daşınma və ixracla bağlı digər xidmətlər, daha çox beynəlxalq nəqliyyatda fəaliyyət göstərən təyyarə və çay gəmilərinin təqdim edilməsi, təmiri, texniki xidmət, icarəsi və lizinqi, qarşılıqlı mübadilə qaydalarına uyğun olaraq sərnişinlərin hava və çay vasitəsilə daşınması (0%). Maliyyə və bank xidmətləri, sığorta və yenidən sığorta xidmətləri, torpaq sahələrinin təqdim edilməsi və icarəsi, səhmlərin və qiymətli kağızların təqdim edilməsi, daşınmaz əmlakın təqdim edilməsi (ilk dəfə təqdim edilməsi istisna olmaqla), tibbi və sosial təminat xidmətləri, təhsil və peşəkar treninq, mədəni, elmi, idman və dini xidmətlər ƏDV-dən azaddır.
SİNQAPUR
Mal və xidmətlərə görə verginin standart dərəcəsi 5%-dir (1 iyul 2007-ci il tarixədək 7% təşkil edirdi). Malların ixracı və bəzi beynəlxalq xidmətlər 0% dərəcə ilə vergiyə cəlb olunur. Əksər maliyyə xidmətləri və yaşayış sahələrinin satışı və ya lizinqi Mal və xidmətlərə görə vergidən azaddır.

SLOVAKİYA
ƏDV-nin standart dərəcəsi 19%-dir. Bəzi mal və xidmətlərə münasibətdə 10% və 0% dərəcə tətbiq edilir, misal üçün dərmanlar və digər tibbi və farmakoloji məhsullar (10%), beynəlxalq nəqliyyat və malların ixracı (0%). Poçt xidmətləri, maliyyə və sığorta xidmətləri, təhsil və treninq, səhiyyə və sağlamlıq, mədəni xidmətlər, torpaq və daşınmaz əmlak (bəzi şərtlərlə) ƏDV-dən azaddır.

SLOVENİYA
ƏDV-nin standart dərəcəsi 20%-dir. 8.5% və 0% dərəcə ilə daha aşağı dərəcələr də tətbiq edilir: misal üçün qida məhsulları, su təchizatı, dərmanlar, tibbi ləvazimatlar, sərnişin və onların şəxsi yükünün daşınması, kitab və qəzetlər, daimi yaşayış üçün nəzərdə tutulmuş mənzillər, idman ləvazimatlarından istifadə (8.5%), malların ixracı, malların idxal və ixracı ilə bağlı bəzi xidmətlər, dəniz gəmiləri və təyyarələrin satın alınması, təmiri, texniki xidmət, lizinqi və icarəsi (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün maliyyə və sığorta xidmətləri, daşınmaz əmlakın təqdim edilməsi (bəzi istisnalarla), lizinqi və icarəsi, sosial təhlükəsizlik xidmətləri, tədris və mədəni xidmətlər.

ŞİMALİ AFRİKA
ƏDV-nin standart dərəcəsi 14%-dir. Malların və xidmətlərin ixracı, bəzi yanacaq və yağlar, qida məhsulları (misal üçün təzə meyvə və tərəvəz), fəaliyyətdə olan müəssisələrin təqdim edilməsi, beynəlxalq nəqliyyat xidmətləri və qeyri-rezidentlər üçün xidmətlərin göstərilməsi 0% dərəcə ilə ƏDV-yə cəlb olunur. Bəzi malların təqdim edilməsi və xidmətlərin göstərilməsi isə ƏDV-dən azaddır, misal üçün maliyyə xidmətlə-ri, yaşayış binaları, bəzi nəqliyyat xidmətləri (misal üçün avtobus, qatar və taksi gediş haqları), təhsil və treninq.

ŞRİLANKA
ƏDV-nin standart dərəcəsi 15%-dir. Bəzi mal və xidmətlərə münasibətdə 5% və 0% dərəcə ilə daha aşağı dərəcələr tətbiq edilir: şəkər, pomidor, soğan, quru balıq, süd tozu, tərəvəz və istiotlar (5%), malların ixracı və malların və sərnişinlərin beynəlxalq nəqliyyatı (0%). Bəzi bahalı mallara münasibətdə 20% dərəcə tətbiq edilir, misal üçün likyor, hava kondisionerləri, soyuducular, yuyucu maşınlar, TV setləri, kameralar və avtomobillər (bəzi istisnalarla). Farmakoloji məhsullar və dərmanlar, göstərilmiş maliyyə xidmətləri və tədris xidmətləri ƏDV-dən azaddır.
TAYVAN
Tayvanda, yerli vergi qanunvericiliyinə əsasən, 2 sistem mövcuddur: ƏDV və ümumi biznes gəlirləri vergisi sistemi. ƏDV-nin standart dərəcəsi 5%-dir. Bəzi mal və xidmətlərə münasibətdə 0% dərəcə tətbiq edilir, misal üçün malların ixracı, malların ixracı ilə əlaqəli xidmətlərin göstərilməsi, beynəlxalq nəqliyyatda istifadə olunan gəmi və təyyarələr, beynəlxalq əməliyyatlarda istifadə olunan gəmi və təyyarələrə və ya okean balıqçı gəmilərinə göstərilən təmir xidmətləri. Torpaq satışı, tibbi xidmətlərin göstərilməsi, dərman preparatları, təhsil xidmətləri, qəzet və jurnallar, sığorta siyasəti, maliyyə xidmət məhsulları, korporativ istiqrazlar, valyuta borcları və xarici valyuta borcları.
Ümumi biznes gəlirləri vergisi əsasən bank, sığorta, trast və investisiya, qiymətli kağızlar, qabaqcadan alınan mallar və qısa müddətli kommersiya kağızları sənayesi fəaliyyəti ilə məşğul olan maliyyə müəssisələrinə tətbiq edilir. Ümumi biznes gəlirləri vergisi əsas fəaliyyətindən əldə olunan gəlirlərə münasibətdə 2% dərəcə ilə tutulur. İkinci dərəcəli fəaliyyətdən əldə olunan gəlirlərə münasibətdə isə 5% dərəcə tətbiq edilir.
TAİLAND
ƏDV-nin standart dərəcəsi 7%-dir (1 oktyabr 2007-ci il tarixədək 10% təşkil edirdi). Malların və ya xidmətlərin ixracı 0% dərəcə ilə vergiyə cəlb olunur. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün yerli nəqliyyat, səhiyyə xidmətləri, təhsil, daşınmaz əmlakın lizinqi, qəzet, jurnal və kitablar, kitabxana, muzey və zoopark xidmətləri.
TUNİS
ƏDV-nin standart dərəcəsi 18%-dir. Bəzi mal və xidmətlərə münasibətdə 12% və 6% dərəcələr tətbiq edilir, misal üçün kənd təsərrüfatı və balıq məhsulları istisna olmaqla, digər məhsulların daşınması və onların istehsalı üçün istifadə olunan mallar, mehmanxanalara göstərilən xidmətlər, hüquqşünas, notariat, hüquq və vergi məsləhətçilərinin və digər ekspertlərin göstərdiyi xidmətlər və İT xidmətləri (12%), həkim, tibb bacısı, masajçı, baytar və test laboratoriyalarının fəaliyyəti, sərnişinlərin və kənd təsərrüfatı mallarının daşınması, gübrələrin idxalı, istehsalı və satışı, iri buynuzlu mal-qara məhsullarının təqdim edilməsi, soya, balıq yeməkləri, farmakoloji sənaye məhsulları və ləvazimatları (6%). Məktəbdə təhsil, idxal, ictimai nəqliyyat üçün təyyarələrin istehsalı və satışı, dəniz nəqliyyatı və gəmi agentlikləri tərəfindən göstərilən xidmətlər, hava nəqliyyatı xidmətləri, beynəlxalq dəniz və hava nəqliyyatı üçün gəmi və təyyarələrin icarəsi, güllərin becərilməsi və satışı, çörək, pasta, zeytun yağı, paxla, soya, soya yağı, tərəvəz yağlarının istehsalı, saflaşdırılması və standartlaşdırılması.
TÜRKİYƏ
ƏDV-nin standart dərəcəsi 18%-dir. 8%, 1% və 0% dərəcə ilə daha aşağı dərəcələr tətbiq edilir, misal üçün əsas qida məhsulları, toxuculuq məhsulları (8%), kənd təsərrüfatı məhsulları, Maliyyə lizinqi qanunlarının obyekti olan malların təqdim edilməsi və lizinqi (1%), malların və xidmətlərin ixracı və beynəlxalq nəqliyyat (0%). Bəzi malların təqdim edilməsi və xidmətlərin göstərilməsi ƏDV-dən azaddır, misal üçün bank və sığorta əməliyyatları, Azad Ticarət Zonalarında göstərilən xidmətlər, dövlət və digər əlaqəli təşkilatlar tərəfindən göstərilən sosial, mədəni, təhsil və səhiyyə xidmətləri.

UKRAYNA
ƏDV-nin standart dərəcəsi 20%-dir. Malların ixracı və bununla əlaqəli xidmətlər, beynəlxalq nəqliyyatda istifadə olunan gəmi və təyyarələrin təqdim edilməsi 0% dərəcə ilə ƏDV-yə cəlb olunur. Bəzi malların təqdim edilməsi və xidmətlərin göstərilməsi ƏDV-dən azaddır, misal üçün bəzi maliyyə xidmətləri, sığorta xidmətləri, fəaliyyətdə olan biznes müəssisəsinin təqdim edilməsi, royalti, yerli qəzetlərə abunə olunmaq və təqdim edilməsi, jurnal və kitablar, farmakoloji məhsullar, yaşayış üçün ayrılmış daşınmaz əmlakmı və torpağın təqdim edilməsi, ölkə daxili sərnişin daşıma (taksi istisna olmaqla), təhsil, səhiyyə və sosial təminat xidmətləri.

URUQVAY
ƏDV-nin standart dərəcəsi 23%-dir (1 yanvar 2007-ci il tarixədək 22% təşkil edirdi). Bəzi mal və xidmətlərə münasibətdə 14% dərəcə tətbiq edilir (1 yanvar 2007-ci il tarixədək 10% təşkil edirdi), misal üçün mənzil xidmətləri və bəzi daşınma xidmətləri. Malların ixracı 0% dərəcə ilə ƏDV-yə cəlb olunur. ƏDV-dən azad mal və xidmətlərə daxildir: bəzi kənd təsərrüfatı malları və maşınları, təyin edilmiş yanacaqlar, müəyyən maliyyə əməliyyatlarından əldə olunan komissiya və faizlər və nəqliyyat xidmotləri.

VENESUELA
ƏDV-nin standart dərəcəsi 11%-dir (1 mart 2007-ci il tarixədək 14% təşkil edirdi və 1 iyul 2007-ci tarixdən 9%-ə endirilib). Bahalı mallara münasibətdə 24% dərəcə tətbiq edilir. Bəzi mallar və xidmətlərə (misal üçün ət, heyvan yağları və ya yerli təyyarə biletləri kimi) müvəqqəti olaraq 8% dərəcə tətbiq edilir. İxrac 0% dərəcə ilə ƏDV-yə cəlb olunur. ƏDV-dən azad mal və xidmətlərə daxildir: And bölgəsində müstəsna ticarət hüququ rejimİnə əsasən malların idxalı, ərzaq dükanlarının bəzi kateqoriyaları, qida məhsulları və iri buynuzlu mal-qara, dərman preparatları, gübrələr, yanacaq, qəzetlər, kitab və jurnallar, təhsil, qeyri-maddi aktivlər, istiqrazlar, lizinq, sığorta xidmətləri istisna olmaqla bank və maliyyə müəssisələrinin əməliyyatları, əməkhaqqı, rüsumundan azad və turist bölgələrində həyata keçirilən əməliyyatlar, dövlət elektrik təchizatı, su və təbii qaz.

VYETNAM
ƏDV-nin standart dərəcəsi 10%-dir. Bəzi mal və xidmətlərə münasibətdə 5% və 0% dərəcələr də tətbiq edilir, misal üçün tibbi avadanlıqlar və ləvazimatlar, bəzi kitabların çap edilməsi, təzə qida məhsulları, elmi və texniki xidmətlər, əsas kimyəvi məhsullar, istehsal avadanlıqları və maşınlar, saflaşdırılmış metallar və nəqliyyat xidmətlərinin əksəriyyəti (5%), mal və xidmətlərin ixracı (0%). Aşağıdakı mal və xidmətlər ƏDV-dən azaddır: müstəsna olaraq sənayedə istifadə olunan avadanlıqlar, maşınlar və nəqliyyat vasitələri, tikinti, torpaqdan istifadə hüququnun təqdim edilməsi, kredit xidmətləri, investisiya fondları və qiymətli kağızların ticarəti, bəzi sığorta xidmətləri, səhiyyə xidmətləri, kompyuter proqramları, çap, qəzetlərin nəşr edilməsi və paylanması, jurnallar və bəzi kitablar.

YAMAYKA
ƏDV-nin standart dərəcəsi 16,5%-dir. Bəzi turizm xidmətlərinə münasibətdə 8.25% dərəcə tətbiq edilir. Telefon xidmətlərinə münasibətdə isə 20% dərəcə tətbiq edilir. 0% dərəcə ilə ƏDV-yə cəlb olunan mal və xidmətlər daxildir: tibbi ləvazimatlar və alətlər, kitablar və tədris vasitələri, enerjiyə qənaət cihazları və tikinti, səhiyyə, kommunal və maliyyə xidmətləri.

YAPONİYA
İstehlak vergilərinin standart dərəcəsi 5%-dir. Bəzi mal və xidmətlərə münasibətdə 0% dərəcə tətbiq edilir, misal üçün malların təqdim edilməsi və ya lizinqi də daxil olmaqla ixrac əməliyyatları, qeyri-rezidentlərə göstərilən beynəlxalq nəqliyyat fəaliyyəti xidmətləri də daxil olmaqla digər ixracla əlaqəli xidmətlər (aktivlərin Yaponiyaya gətirilməsi və burada saxlanması, Yaponiyada mənzil və qida məhsulları ilə bağlı xidmətlər və Yaponiyada göstərilən buna oxşar xidmət növləri istisna olmaqla). Bəzi malların təqdim edilməsi və xidmətlərin göstərilməsi İstehlak vergilərindən azaddır: torpağın satışı və lizinqi, mənzillərin icarəsi, qiymətli kağızlar və oxşar alətlərin satışı, pul köçürmələri, dövlət tibbi sığorta qanunlarına əsasən göstərilən tibbi xidmətlər, sosial təminat xidmətləri, təhsil haqqı və imtahan xidmətləri.

YENİ ZELANDİYA
Mal və xidmətlərə görə vergilərin standart dərəcəsi 12,5%-dir. Bəzi mal və xidmətlərə görə münasibətdə 0% dərəcə tətbiq edilir, misal üçün mal və xidmətlərin ixracı və fəaliyyətdə olan biznes müəssisələrinin təqdim edilməsi. Bəzi malların təqdim edilməsi və xidmətlərin göstərilməsi Mal və xidmətlərə görə ver​gidən azaddır (0% dərəcə ilə vergiyə cəlb olunanlar istisna olmaqla). Vergidən azad mal və xidmətlərə daxildir, maliyyə xidmətləri, qeyri-kommersiya təşkilat​la​rının təqdim etdiyi mal və xidmətlər, yaşayış binalarının və saflaşdırılmış me​talların təqdim edilməsi.
YUNANISTAN
ƏDV-nin standart dərəcəsi 19%-dir. 9%, 4,5% və 0% təşkil edən daha aşağı dərəcələr də mövcuddur: təzə qida məhsulları, farmakologiya məhsulları, sərnişin daşıma xidmətləri, elektrik, təbii qaz və mehmanxana, restoran və qəhvə mağazalarının göstərdiyi bəzi peşəkar xidmətlər (9% dərəcə ilə), qəzet, dövri jurnal, kitab və teatr biletləri (4.5% dərəcə ilə), ixrac əməliyyatları, malların beynəlxalq tranziti və daşıma ilə əlaqəli əməliyyatlar (0% dərəcə ilə). Dodecanese Adaları və ya Aegean Adalarında qeydiyyatdan keçmiş vergi ödəyiciləri tərəfindən və ya həmin vergi ödəyicilərinə mallar təqdim edilir və ya xidmətlər göstərilirsə ƏDV 30% azaldılır (misal üçün 13%, 6% və 3%). Bəzi mallar və xidmətlər ƏDV-dən azaddır, misal üçün işlənmiş daşınmaz əmlak, dərmanlar, təhsil və mədəni xidmətlər və sığorta, AB rezidentləri tərəfindən göstərilən maliyyə və bir çox bank xidmətləri.

ZAMBİYA
ƏDV-nin standart dərəcəsi 17,5%-dir. Malların ixracı, imtiyazlı şəxslərin təmin edilməsi, xeyriyyəçi təşkilatlara tikinti xidmətləri, Livinqston bölgəsində mehmanxana və səhiyyə xidmətləri 0% dərəcə ilə ƏDV-yə cəlb olunur. Aşağıdakı malların təqdim edilməsi və xidmətlərin göstərilməsi ƏDV-dən azaddır: xidmətlərin göstərilməsi, səhiyyə xidmətləri, təhsil xidmətləri, kitab və qəzetlər, nəqliyyat xidmətləri, daşınmaz əmlakın təqdim edilməsi, maliyyə xidmətləri, idxal güzəştləri, yerli istehlak üçün kerosin, investisiya sertifikatlı mallar, qanunla müəyyən edilmiş ödənişlər, qida və kənd təsərrüfatı məhsulları.

Beləliklə, xarici ölkələrdə ƏDV-nin tətbiqi haqqında materiallara əsaslanaraq aşağıdakı nəticələrə gəlmək olar. ƏDV həm yaxın, həm də uzaq xaricdə geniş tətbiq olunur və o nəinki dövlətin stabil gəlir mənbəyi, həm də dövlətlərin siyasi inteqrasiyası elementi kimi çıxış edir. Xarici ölkələrin əksəriyyətində ƏDV-nin büdcədən əvəzləşdirilməsi problemləri möv​cud​dur. Bu problemin aradan qaldırılması üçün hesabat-fakturalara qarşı sərt tələblər irəli sürülür və vergi strukturlarının nəzarət işi gücləndirilir.

15.3. Aksiz vergisinin tətbiqinin beynəlxalq təcrübəsi

Birinci Dünya müharibəsi başlanana qədər əsrlər boyu aksizlər (ingilis dilində "excise") gömrük rüsumları ilə birlikdə Böyük Britaniya kral xəzinəsinin gəlirlərinin əsas mənbəyi olmuşdur. Bundan sonrakı dövrdə isə gəlir və əlavə gəlir vergilərinin payı tədricən artırılmağa başlandı. İkinci Dünya müharibəsindən sonra artıq birbaşa vergilər bütün büdcəyə daxilolmaların yarısını təşkil etmişdi.

Marqaret Tetçerin başçılığı ilə mühafizəkarların hakimiyyəti döv​rün​də, yəni keçən əsrin 70-ci illərinin axırlarında və 80-ci illərin əvvəl​lərində əks təmayül ön plana keçdi. Həmin illərdə dolayı vergilərin büdcədə payının artması müşahidə edilirdi. Məsələn, 1979-cu ildə büdcəyə bütün daxilolmaların 34%-ni təşkil edən dolayı vergilər cəmi iki il sonra, yəni 1981-ci ildə 39% olmuşdur. Sonrakı dövrdə yenidən əks proses getməyə başladı. Məsələn, 1992-93-cü maliyyə ilində Böyük Britaniyada büdcəyə daxilolmalar birbaşa vergilər üzrə 45,9%, dolayı vergilər üzrə 31,4% idi.

Bu dəyişkənlik  ölkənin vergi sistemində baş verən mühüm islahat​larla əlaqədar olmuşdur. Vergi sahəsində yeniliklərə "Əlavə dəyər vergisi haqqında"  aktın qəbulu təkan verdi və 1973-cü ilin aprelindən etibarən Birləşmiş Krallıqda yeni dolayı vergi tutulmağa başladı. Əlavə dəyər vergisinin tətbiqinin elə ilk illərində qısa müddət ərzində bu verginin məbləği üç dəfədən də çox artmışdı. Məsələn, 1973-74-cü maliyyə ilində əlavə dəyər vergisinin məbləği 1 milyard 150 milyon funt-sterlinq olmuşdusa, 1976-77-ci maliyyə ilində 3 milyard 650 milyon funt-sterlinq idi və bu, bütün dolayı vergilərin 32%-ni təşkil edirdi. Həmin dövrdə aksizlərin və gömrük rüsumlarının payı bir qədər azalmışdı.

Dünyanın iqtisadiyyatla məşğul olan mütəxəssislərinin dolayı vergilərə münasibəti eyni cür deyil. Məsələn, belə bir fikir geniş yayıl​mışdır ki, əlavə dəyər vergisi gəlir vergisinə nisbətən ödəyicilərin fəa​liyyətinə daha az təsir edir. Eyni zamanda bunu da qeyd edirlər ki, dolayı vergilərin ön plana keçməsi əhalinin vəsait yığımının azalmasına səbəb olur. Beləliklə, dolayı vergilər, o cümlədən də aksizlər barədə hamının qəbul edəcəyi fikir söyləmək mümkün deyil. Böyük Britaniya iqtisad​çılarının mülahizələri bu məsələdə daha konkret görünür. Onların böyük əksəriyyəti birbaşa vergilərin müasir sistemini daha çox tənqid edir və onlar dolayı vergilərə daha çox yer verilməsinin tərəfdarıdırlar.

Dolayı vergilərin daha bir aşkar üstünlüyü də mütləq nəzərə alınmalıdır. Bu vergilərə məsrəflərin birbaşa vergilərə məsrəflərdən nis​bə​tən az olmasını statistik məlumatlar da göstərir. Məsələn, Böyük Brita​ni​yada XX əsrin ortalarında hər toplanan  funt-sterlinq üçün birbaşa vergilərə məsrəflər 3 pens olduğu halda (yəni 3 faiz), gömrük rüsumları və aksizlərə məsrəflər 2 pens (yəni 2%) olmuşdur.

Böyük Britaniyanın vergi sistemində keçən əsrin 70-ci illərində baş vermiş dəyişikliklər müxtəlif amillərdən asılı olsa da, ən mühüm amil "Ümumi bazar" adlanan qurumun yaradılması idi. Ölkə parlamentində 1972-ci ildə "Avropa birlikləri haqqında" akt qəbul olunmuşdu və bununla əslində Böyük Britaniyanın Avropa Birliyinə daxil olması təsbit edilmişdi. "Ümumi bazar"a üzvlük ölkədə gömrük siyasətində əsaslı dəyişikliklər aparılmasına səbəb oldu.

"Keçid dövrü" adlandırılan 1973-77-ci illərdə Birləşmiş Krallıqda "Ümumi bazar"a daxil olan digər ölkələrlə ticarətdə gömrük tarifləri ildə 20% aşağı salınmışdı. Hazırkı dövrdə Böyük Britaniyanın Avropa Birliyi üzvləri olan dövlətlərlə ticarətində hər cür maneələr aradan qaldırılmışdır və ölkə vahid gömrük tarifinə keçmişdir. Aksizlərin tutulmasında da müəyyən dəyişikliklər baş vermişdir. Bu dəyişikliklər Avropa Birliyinin aşağıdakı sənədlərində öz əksini tapmışdır;

"İstehsal edilmiş tütünün istehlakı üçün dövriyyə vergilərindən fərqli olan vergilər haqqında" 21 aprel 1970-ci il tarixli qətnamə, "Siqaret üçün vergilərin uyğunlaşdırılması haqqında" 19 oktyabr 1992-ci il tarixli direktiv, "Aksiz rüsumundan azad olunma sertifikatları haqqında" 10 yanvar 1996-cı tarixli qərar, "Xüsusi məqsədlər üçün istifadə edilən neftə aşağı dərəcəli aksiz rüsumlarının tətbiqində Birləşmiş Krallığa səlahiyyətlər verilməsi haqqında" 30 mart 2000-ci il tarixli qərar və s.

Böyük Britaniyada gömrük rüsumunun aksizdən əsas fərqi onlardan birincisinin xaricdən idxal edilən mallara, ikincisinin ölkə daxilində istehsal edilən mallara tətbiq olunmasıdır. Əvvəllər isə belə olmamışdır. 1643-cü ildə aksizlər ilk dəfə tutulmağa başlayanda bu vergi həm daxildə istehsal, həm də xaricdən idxal olunan mallara aid edilirdi. Məsələn, o dövrdə gömrük rüsumlarına pivə üçün ayrıca aksiz də əlavə olunmuşdu. XIX əsrin əvvəllərində aksizlər vergi kimi yalnız Böyük Britaniyada istehsal edilən məhsullara aid idi. Bundan əlavə, bəzi rüsumlar, məsələn, tamaşa vergisi adlanan əyləncə rüsumu, mərc rüsumu aksiz rüsumları (ingiliscə - "excise duties") hesab edilirdi. Daxili və xarici mallara   qoyulan   istehlak vergisi də əslində aksiz hesab olunmalıydı.

Böyük Britaniyada "aksiz" və "aksiz rüsumu" anlayışları arasında dəqiq fərq qoyulmur, daha çox ikinci termin işlədilir. Müqayisə üçün qeyd edək ki, Amerika Birləşmiş Ştatlarında "aksiz vergisi" (ingiliscə "excisc tax") anlayışından daha çox istifadə olunur.

Aksizlər və gömrük rüsumları yalnız Birləşmiş Krallıığın isteh​lakçılarına aiddir və başqa ölkələrin istehlakçılarına bu rüsumların dəxli yoxdur. Böyük Britaniyadan ixrac edilən malların aksiz də daxil olmaqla rüsumlardan azad edilməsi üçün xüsusi qaydalar mövcuddur. Bu, biznes fəaliyyətinin genişlənməsi məqsədilə həyata keçirilir, çünki daxili gəlirləri xarici ölkə alıcılarının vəsaiti hesabına təmin etməklə ixracı artırmaq mümkün deyil.

Aksizlərin və gömrük rüsumlarının tətbiqində iki cür dərəcədən - advalor və spesifik dərəcələrdən istifadə olunur. Müdafiə rüsumlarının əksəriyyəti ixrac mallarının dəyərinin müəyyən faizi ilə ifadə edilir, neft və tütün üçün isə gömrük rüsumları spesifik dərəcələrlə tutulur. Advalor dərəcələr beynəlxalq ticarətdə mal tədavülü üçün daha əlverişlidir, daxili ticarətdə isə gəlirlərin artıb azalmasına səbəb ola bilər. Bundan əlavə gəlir rüsumlarının mühüm hissəsi məhdud sayda məlum məhsul növlərinə aiddir və onların spesifik rüsumlarını müəyyən etməkdə heç bir çətinlik yaranmır.

Aksizlər Böyük Britaniyada Gömrük rüsumları və aksizlər depar​tamentinin ixtiyarındadır. Bu departamentə sədr, onun müavini və dörd komissionerdən ibarət şura başçılıq edir. Şuranın xarici xidmət şöbəsi ölkənin bütün ərazisini bölgələrə ayırmışdır və hər bölgənin öz vergi yığanı təyin olunmuşdur. Hər bölgə rayonlardan, hər rayon stansiyalardan ibarətdir. Rayonlarda yığımlara müfəttiş, stansiyalarda isə vergi yığımları və aksizlər zabiti məsuliyyət daşıyır.

Gömrük rüsumlarının ödənilməsi qaydası aşağıdakı kimidir: xaricdən ölkə ərazisinə daxil olan hər bir gəminin və ya təyyarənin kapitanı yerli gömrük idarə-sinə gətirilən malların siyahısından ibarət hesabat təqdim edir; idxalçı və ya onun agenti yükün hansı ölkədən gətirildiyi, onun həcmi və dəyəri, ödəniləcək gömrük rüsumunun məbləği barədə infor​masiya verir; o, təxirə salmadan yükləri istehlaka yönəldəcəksə, gömrük rüsumunu əvvəlcədən və ya təqdim olunan məlumat yoxlanana qədər ödəyir; bir nəfər gömrük zabiti ödəmələri qəbul edir və qeydiyyat aparır, digəri isə malları nəzərdən keçirir və aparılmasına icazə verir; bundan sonra hər bir yük üzrə baş nəzarətçiyə və mühasibə bir-birindən asılı olmadan iki hesabat göndərilir; bunlardan birini malları yoxlayan zabit-ödəniləcək rüsumunun miqdarı, digərini isə rüsumu qəbul edən ödənmiş məbləğ barədə tərtib edir.

Xarici xidmət şöbəsində aksizlərin ödənilməsi üzrə standart qayda qoyulmamışdır. Hər şey malın növündən və istehsal prosesindən asılıdır. Məsələn, pivə hazırlayan şəxs xüsusi dəftərə bunun üçün zəruri olan xammalın məsrəflərini yazmalı və nə vaxt, hansı həcmdə pivə hazırlayacağı barədə məlumat verməlidir. Aksiz buraxılan pivənin həcminə uyğun hesablanır. Yaxud, tamaşalar üçün aksiz rüsumu gündəlik satılan biletlərin qiymətinə və sayına görə ödənilir. Bütün hallarda mühasibat sənədləri vergi şöbəsinin zabiti tərəfindən yoxlanılır.

Böyük Britaniyada 2001-ci ilin aprelin 1-dən etibarən siqaret blok​larının və tütün qutularının üzərində "Birləşmiş Krallığın yığımları ödənilmişdir" yazılmış aksiz markası yapışdırılır.

15.4. Xarici ölkələrdə tətbiq edilən vergi güzəşt və imtiyazları

İnkişaf etmiş ölkələrdə mənfəətin vergiyə cəlb olunması sistemi XX əsrin əvvəllərindən formalaşmağa başlanmış və İkinci Dünya mühari​bəsindən sonra bu istiqamətdə sabitləşmə müşahidə olunmuşdur. Belə ki, XIX əsrin sonu XX əsrin əvvəllərində kapitalist ölkələrində əsas vergilər kimi həm dolayı vergilər, həm də mülkiyyətdən (torpaq da daxil olmaqla) vergi növləri mövcud olmuşdur. hələ 1902-ci ildə ABŞ-da bütün büdcə daxilolmalarının 42%-ni mülkiyyətdən vergilər, 30%-dən çox hissəsini isə satışdan vergi, aksizlər və gömrük rüsumları da daxil olmaqla mülkiyyətdən vergilər təşkil etmişdir. Həmin dövrdə mənfəətdən vergi müstəqil vergi növü kimi fəaliyyət göstərməmişdir.

Mənfəət vergisi dövlət büdcəsinin gəlirlərinin çatışmaması zamanı, əsasən də müharibə dövrlərində yalnız fiskal məsələlərin həllindən ötrü tətbiq olunmuşdur. müharibə dövründə mənfəət vergisi ABŞ federal büdcəsinin gəlirlərinin vacib mənbələrindən biri olmuşdur. hələ ABŞ-nın rəsmi olaraq Birinci Dünya müharibəsinə qoşulmadığı 1917-ci ilə qədər fiziki şəxslərdən gəlir vergisinin və mənfəət vergisinin cəmi məbləği ölkənin federal büdcəsinin vergi gəlirlərinin 32%-ni təşkil etdiyi halda, ölkə müharibəyə qoşulduqdan sonra isə bu rəqəm 1918-ci ildə 68%, 1919-cu ildə isə 56% olmuşdur.

İkinci Dünya müharibəsi illərində və həmçinin Koreyada və Vyet​namda müharibə zamanı mənfəət vergisindən başqa fiskal məqsədlərdən ötrü yüksək mənfəətə vergilər də tətbiq olunmağa başlanıldı. Məsələn, 1951-1953-cü illərdə Koreya müharibəsi zamanı ABŞ şirkətləri mənfəət vergisi və yüksək mənfəətdən vergi kimi özlərinin mənfəətinin 82%-ə qədərini dövlət büdcəsinə ödəməli olurdular. Bunun nəticəsində də həmin illərdə mənfəət vergisi federal büdcənin vergi gəlirlərinin 30,4%-ni təşkil etmişdir.

Lakin həddindən yüksək olan fiskal təzyiq mənfəətin stimullaşdırıcı funksiyasına elə şəkildə mənfi təsir göstərmişdir ki, hətta sülh illəri dövründə ümumi vergi daxilolmalarının içərisində mənfəət vergisinin payı kəskin şəkildə aşağı düşmüş və orta hesabla 10% təşkil etmişdür.

Eyni zamanda, mənfəətin vergiyə cəlb olunmasında fiskal (dövlət büdcəsinin gəlir hissəsinin doldurulması) və istehsal-stimullaşdırıcı funk​siyaların optimal nisbətinin nəzəri və praktiki axtarışı istiqamətində işlər görülmüşdür. 70-ci illərə qədər qeyd olunan axtarışlar mənfəətə yüksək vergi dərəcələri ilə bu vergi növü üzrə xüsusi sahibkarlıq və istehsal fəaliyyətinin əsas sahələrinin stimullaşdırılması üçün nəzərdə tutulmuş əhəmiyyətli güzəştlərin əlaqələndirilməsi istiqamətində aparılmışdır. Lakin sonrakı illərdə mənfəətin vergiyə cəlb olunmasında bir qədər fərqli nəzəri, sonra isə praktiki olaraq həyata keçirilmiş yanaşmalar mövcud olmuşdur.

Bu istiqamətdə «təklif iqtisadiyyatı» nəzəriyyəsinin görkəmli nümayəndəsi amerika iqtisadçısı A. Lafferin «Laffer əyrisi» adı ilə məşhur olan tədqiqatları əhəmiyyətli rol oynamağa başladı. A. Laffer mənfəət vergisinin dərəcəsini aşağı salmaqla bu vergidən daxilolmaların həcmini sabit saxlamaq və hətta artırmağın mümkünlüyü əks etdirən hipotetik əyri formasında ilk növbədə paradoksal görünən ideyanı irəli sürdü. O, bu ideyanı aşağıdakı kimi əsaslandırdı: daha aşağı vergi dərəcələri işgüzarlığa, yığıma və investisiyaya və həmçinin innovasiyaya, işgüzar risklərin qəbul edilməsinə stimul yaratmaqla, milli istehsalın və gəlirin əhəmiyyətli dərəcədə artımına şərait yaradacaqdır. Bu şəkildə genişlənmiş vergitutma bazası hətta aşağı salınmış vergi dərəcələri ilə vergi daxilolmalarının həcminin əvvəlki səviyyədə qalmasını təmin edəcəkdir. 

Lafferin və "təklif iqtisadiyyatı"nın digər nəzəriyyəçilərinin ideyaları kifayət qədər daha tez özünün praktiki tətbiqini tapdı. Laffer özü 1974-cü ilin axırlarında ABŞ-nın xəzinədarlığına təklif etdi ki, istehsalın stimullaşdırılması məqsədi ilə daha təsirli vasitə kimi vergi dərəcələrinin, ilk növbədə mənfəət vergisinin dərəcəsinin aşağı salınmasından istifadə edilsin və bunun əsasında da həmin dövrdə ölkəni narahat edən güclü inflyasiyanın qarşısı alınacaqdır.

A.Lafferin ideyaları bir sıra qərb iqtisadçıları tərəfindən tənqidi qəbul edildi. Vergi dərəcələrinin aşağı salınması nəticəsində istehsalın və gəlirlərin artımı və müvafiq olaraq vergitutma bazasının genişlənməsi hesabına dövlət büdcəsinin gəlirlərinin azalmasının qarşısının alınmasının mümkünlüyü barədə Lafferin ideyaları kifayət qədər sadəlövh xarakter daşıyırdı və qısamüddətli perspektivdə onun həyata keçirilməsi şübhəli görünürdü. Bütün bunlar da son nəticədə praktiki olaraq dövlət büdcəsinin kəsirinin artımına səbəb olacaqdı.

Bütün bunlara baxmayaraq Lafferin təklifləri 1982-çi ildə R.Reyqanın prezidentliyi dövründə ABŞ-da 80-ci illərin vergi islahatları çərçivəsində, sonra isə parktiki olaraq inkişaf etmiş ölkələrin əksəriyyətində qəbul edildi və rəsmi olaraq tətbiq olunmağa başlanıldı. Bu zaman həmin ölkələrdə mənfəət vergisinin dərəcəsi 30-40 %-ə qədər aşağı salındı.

80-ci illərin əvvəllərindən başlayaraq inkişaf etmiş ölkələrdə mənfəətin vergiyə cəlb olunmasında yüksək vergi dərəcələrinin geniş vergi güzəştləri sistemi ilə uyğunlaşdırılması kimi ifadə olunan əvvəlki yanaşma daha aşağı vergi dərəcələrinin daha az vergi güzəştləri ilə uyğunlaşdırılması yanaşması ilə əvəz olundu. Vergi dərəcələrinin aşağı salınması «təklif iqtisadiyyatı» nəzəriyyəsinin müddəalarına əsaslandığı halda, mənfəət vergisi üzrə güzəştlərin azaldılması isə aşağıdakı iki əsas digər səbəblə bağlı idi. Daha praqmatik görünən birinici səbəb mənfəət vergisinin aşağı salınması nəticəsində büdcənin vergi daxilolmaları üzrə itkilərini qismən də olsa kompensasiya etmək zərurətindən irəli gəlir. İkinci səbəb isə iqtisadiyyata dövlətin təsirinin azaldılmasını təklif edən liberal-monetarist məktəbin təsirinin güclənməsi ilə bağlıdır. Liberal konsepsiyaya uyğun olaraq mənfəət vergisi üzrə güzəştlərin azaldılması vergi manevrlərinin kö​məyi ilə iqtisadiyyatın bu və ya digər sahələrinin inkişafına dövlətin təsi​rinin azaldılmasına gətirib çıxarır. Bu zaman prioritet bazar mexanizmlərinə verilir.

İnkişaf etmiş ölkələrdə 80-90-cı illərdə vergi güzəştlərinin müəyyən qədər aşağı salınması müəyyən dəyişikliklərə gətirib çıxartdı. Ölkənin hansı növ vergi güzəştinə üstünlük verməsindən asılı olmayaraq mənfəətin vergiyə cəlb olunmasında ilk növbədə vergi stimullaşdırılması mexa​niz​minin səmərəli fəaliyyətini təmin edən güclü vergi güzəştləri sistemi qorunub saxlanıldı.

Mənfəətin vergiyə cəlb olumasında vergi güzəştlərinin əhmiyyətini nəzərə alaraq onların ən vaciblərinin xarakteristikalarını nəzərdən keçirək. Bu güzəştləri onların yerinə yetirdikləri funksional məsələlər üzrə bir neçə qrupa bölmək olar. Ayrı-ayrı sahələrdə, region miqyasında və ölkə səviyyəsində sahibkarların investisiya və elmi-texniki fəaliyyətinin stimul​laşdırılmasına yönəldilən güzəştlər (xarici investisiyalar üzrə güzəştlər də daxil olmaqla) daha dayanıqlı xarakter daşıyır. Bu güzəştlərin rolu kifayət qədər yüksəkdir. Müəyyən olunmuş bu güzəştlər təsərrüfat subyektlərinə özlərinin dayanıqlı iqtisadi vəziyyətinin qorunub saxlanılmasında böyük kömək edir.

Güzəştlər onların həyata keçirilməsi üsullarına görə də bir-birindən fərqlənir. Bütün inkişaf etmiş ölkələrdə, o cümlədən respublikamızda sü​rətli amortizasiya kimi dolayı güzəşt növü mövcuddur. Onun köməyi ilə ver​giyə cəlb olunan mənfəətdən çıxılan amortizasiya ayırmalarının hesab​lanmış məbləği onların iqtisadi olaraq əsaslandırılmış kəmiyyətindən yüksək olur. Bunun nəticəsində də mənfəətin bir hissəsi istehsal məsrəfləri hesabına azalır və bununla da vergidən azad olur.

Birbaşa vergilər vergiyə cəlb olunan mənfəətin azaldılması, verginin dərəcəsinin aşağı salınması, verginin məbləğinin azaldılması, vergidən tam azad edilmə, kiçik təsərrüfatçılıq subyektləri üçün daha aşağı vergi dərəcələrinin tətbiqi yolu ilə həyata keçirilir.

İnkişaf etmiş xarici ölkələrdə və respublikamızda sürətli amortizasiya metodundan müasir istifadə məsələlərini daha geniş şəkildə nəzərdən keçirək. Bütün inkişaf etmiş ölkələrdə amortizasiyanın hesablanması bazası kimi bərabər və yaxud düzxətli silinmə çıxış edir. Qeyd olunanlara müvafiq olaraq əsas kapitalın elementlərinin ilkin dəyəri (alınma dəyəri) bərabər məbləğlərdə onların xidmət illərinin sayına bölünür. Məsələn, əgər hər hansı bir avadanlığın xidmət müddəti 8 ildirsə, onda bərabər silinmə metoduna uyğun olaraq hər il həmin avadanlığın ilkin dəyərinin 12,5%-i məbləğində amortizasiya hesablanmalıdır. Sürətli amortizasiya metodu əsas kapitalın fəaliyyətdə olan elementlərinin daha tez silinməsini nəzərdə tutur.

İnkişaf etmiş ölkələrdə azalan qalıq metodu daha geniş tətbiq olunur. Bu metoda uyğun olaraq illik amortizasiya ayırmaları əsas kapitalın qalıq dəyərinə (tam ilkin qalıq dəyəri ilə amortizasiya ayırmalarının fərqi) sabit faiz dərəcələrinin tətbiq etməklə müəyyən olunur. Bu metod əsas vəsaitlərin istismara verildiyi ilk illərdə amortizasiya ayırmalarının kəskin artımına imkan verir.

Ayrı-ayrı ölkələrdə sürətli amortizasiyadan istifadə təcrübəsində öxşar cəhətlər və kəskin fərqli cəhətlər müşahidə olunur. Ümumi oxşar cəhətlər kimi aşağıdakıları qeyd etmək olar:

1. Əsas kapitalın həlledici elementləri üzrə xidmət (istismar) illəri müəyyən edilməklə amortizasiyanın metod və normaları dövlətin qanun​vericiliyinə uyğun olaraq əsaslı surətdə işlənib hazırlanır;

2. Amortizasiya iki üsulla hesablanır: 

a) tam şəkildə bərabər bölünmə metoduna əsasən; 

b) qanunla müəyyən edilmiş obyektlər üzrə sürətli amortizasiyanın tətbiqi yolu ilə. hesablanan bütün amortizasiya məbləği vergiyə cəlb olunan mənfəətin müəyyən edilməsi zamanı istehsal məsrəflərinə, daha doğrusu, təsərrüfat subyeklərinin gəlirdən çıxılan xərclərinə daxil edilir.

Korporativ mənfəətin və amortizasiyanın həcminin qiymətlən​dirilməsi zamanı daha bir vacib korrektəedici halın, yəni bu və ya digər dövrdə inflyasiyanın təsirindən qiymətlərin artımının nəzərə alınması vacib məsələlərdən biridir. Amortizasiya silinmələri əsas kapitalın elementlərinin tam ilkin dəyərindən hesablandığına görə bərabər silinmə metoduna əsasən hesablanan amortizasiya ayırmalarının məbləği onun iqtisadi əsas​lan​dırılmış kəmiyyətindən az ola bilər. Bu zaman sürətli amortizasiya qismən də olsa, amortizasiya ayırmalarının məbləğini onların iqtisadi əsas​landırılmış kəmiyyətinə çatdırır. Bu halda vergi uduşunun məbləği sürətli amortizasiya metodunun köməyi ilə digər metoda əsasən daha artıq silinmiş amortizasiya ayırmalarının kəmiyyətinə bərabərdir. Yüksək inflyasiya şəraitində bu uduş çox cüzi və yaxud mənfi işarəli, yəni sürətli amor​tiza​si​yanın köməyi ilə vergidən yayındırılan mənfəətin məbləği inflyasiya nəti​cə​sində əsas vəsaitlərin bahalaşmasından vergi itkilərinin məbləğindən az ola bilər.

Bir sıra ölkələrdə inflyasiyanın amortizasiyaya mənfi təsirini qiy​mət​lərin artım tempinə uyğun olaraq əsas vəsaitlərin yenidən qiymət​lən​diril​məsinə icazənin verilməsi yolu ilə, yəni onların ilkin dəyərini bərpa dəyəri ilə əvəz etməklə yüngülləşdirməyə və yaxud tamamilə aradan qaldırmağa çalışırlar. Lakin sürətli amortizasiya metoduna nisbətən bu istiqamətdən istifadə praktiki olaraq kifayət qədər çətindir və buna görə də sonradan geniş tətbiq olunmamışdır.

İnflyasiya nəticəsində binaların, tikililərin və avadanlıqların qiy​mə​ti​nin getdikçə bahalaşması amortizasiya ayırmalarının məbləğinin artı​rıl​masını tələb edir. Bu da sürətli amortizasiyanın tətbiqini zəruri edir və son nəticədə vergiyə cəlb olunan mənfəətin məbləği azalır. Ümumiyyətlə, «sürüşən» inflyasiya (qiymətlərin səviyyəsinin il ərzində 10%-ə qədər artması) zamanı sürətli amortizasiya metodundan istifadə vergiyə cəlb olunan mənfəətin azalması nöqteyi nəzərindən kifayət qədər böyük məbləğdə uduş əldə etməyə imkan verir. Bu effekt ayrı-ayrı ölkələrdə sürət​li amortizasiyanın hesablanması xüsusiyyətlərindən əhəmiyyətli dərəcədə asılıdır.

ABŞ, İngiltərə və bir sıra qərb ölkələrində sürətli amortizasiyadan istifadə praktikasını qısa şəkildə nəzərdən keçirək:

ABŞ-da bu amortizasiya növü 50-ci illərin əvvəllərindən geniş tətbiq olunmağa başlanılmışdır. həmin vaxta qədər amortizasiya əsasən qanunvericiliklə müəyyən edilmiş xidmət illəri müddətində bərabər dəyər metodu ilə hesablanmışdır. 60-cı illərin sonu 70-ci illərin əvvəllərindən başlayaraq sürətli amortizasiya metodundan istifadə genişlənməyə başlanmışdır.

ABŞ-da 80-ci illərin əvvəllərində vergi islahatları çərçivəsində sürətli amortizasiyadan istifadə xüsusi əhəmiyyət kəsb edir. Lakin bu metodun tətbiqi ilə bağlı tədbirlər ardıcıl aparılmamışdır. Belə ki, 1981-ci ildə qəbul edilmiş bir sıra normativlər 1986-cı ildə ləğv edilmiş və ya nisbətən yüngülləşdirilmişdir. həmin dövrdə vergi tutulan mənfəətin azaldılması üçün əsas tədbir kimi əsasən verginin dərəcəsinin aşağı salınması qəbul edilirdi.

90-cı illərdə ABŞ-da amortizasiya ayırmalarının aşağıdakı illik normalarından istifadə olunmağa başlanıldı: 

a) bina və tikililər üçün - 1,9% - 5,6%; 

b) avadanlıqlar üçün - 6,6% - 18,3 % ; 

c) avtomaşınlar və ofis avadanlığı üçün - 33,3% - 35 %: 

Orta hesabla bütün növ avadanlıqlar üçün orta amortizasiya norması 13,3%, bina və tikililər üçün isə 3,7% təşkil etmişdir. Qeyd olunan rəqəmlər bütün növ əsas fondlar, xüsusilə də maşın avadanlıqları üzrə sürətli amortizasiyadan geniş istifadəni göstərir.

İngiltərədə 50-ci illərdən başlayaraq azalan qalıq metodu əsasında sürətli amortizasiyadan istifadə olunmağa başlanıldı. 60-cı və 70-ci illərdə bu metoddan istifadə geniş vüsət aldı. 1984-86-cı illərdə mənfəət vergisi üzrə vergi dərəcələri və vergi güzəştləri azaldılmaqla aparılan vergi islahatları nəticəsində sürətli amortizasiya metodlarının tətbiqi getdikcə zəiflədildi və onun tətbiqi yalnız maşın avadanlıqları ilə məhdudlaşdrıldı. Bu zaman bu avadanlıqlara azalan qalıq metodu ilə 25% amortizasiya norması tətbiq olunmuşdur.

Almaniyada sürətli amortizasiya metodunun tətbiqi təcrübəsi özünəməxsus spesifikaya malikdir və Avropa Birliyinin bir sıra ölkələrində alman təcrübəsi daha geniş tətbiq olunmağa başlanılmışdır.

Almaniyada sürətli amortizasiyadan istifadənin əsas xarakteristik xüsusiyyəti ondan ibarətdir ki, bu metod mənfəətin vergiyə cəlb olunmasında həlledici güzəşt rolunu oynayır. Bu ölkədə amortizasiya sis​temi digər ölkələrə nisbətən daha yüksək səviyyədə hazırlanmışdır. Alma​niyada amortizasiyanın metod və normaları ciddi şəkildə qanun​vericiliklə işlənmişdir. Federal və Torpaq Maliyyə nazirlikləri tərəfindən müxtəlif növ əsas fondlar üzrə amortizasiyanın normativlərini və metod​larını müəyyən edən 90-a qədər cədvəl və sahələr üzrə bu normativlərin tətbiqini əhatə edən müfəssəl təlimatlar nəşr olunur. Almaniyada baza metodu kimi müxtəlif kateqoriyalı əsas fondların dəyərinin bərabər silinməsi metodu qəbul edilmişdir. Belə ki, istehsal binaları və tikililəri üçün illik amortizasiya ayırmalarının norması - 4%, istehsal maşın və avadanlıqları üçün - 10%, ofis avadanlıqları üçün - 20%, ofis mebeli üçün - 10%, kompyuterlər üçün - 20%, avtomaşınlar üçün isə 20-25% qəbul edilmişdir. Lakin, bərabər silinmə metodu ilə yanaşı, mövcud qanunvericilik bu aktivlərin azalan qalıq metodu üzrə sürətli amortizasiyasına da imkan yaradır. Bu metodun əsas xüsusiyyəti ondan ibarətdir ki, hesablamaların sadələşdirilməsi məqsədi ilə daha sadə variantlar tətbiq olunur. Belə ki, həmin növ istehsal binaları və tikililəri üçün sürətli amortizasiya ayırmaları norması ilk 4 il ərzində 10%, sonrakı 3 il ərzində 5%, qalan 18 il ərzində isə 2,5% qəbul edilmişdir.

Ümumiyyətlə, sürətli amortizasiya metodları dolayı vergi güzəşti olmaqla bir sıra inkişaf etmiş ölkələrdə müxtəlif dərəcədə tətbiq olunur.

Son illərdə həmin ölkələrin əksəriyyətində bu metodlardan istifadə səviyyəsi müəyyən qədər aşağı düşmüşdür ki, bu da mənfəət vergisi üzrə güzəştlərin məhdudlaşdırılmasının ümumi tendensiyasını əks etdirir.

İnkişaf etmiş ölkələrdə sürətli amortizasiya metodundan istifadənin daha bir xüsusiyyəti aşağıdakı kimidir: ekoloji tipli texnika və texno​lo​giyanın tətbiqi ilə, enerji, su və s.-nin istehlakının azaldılması və s. ilə bağlı inves​tisiya qoyuluşunun stimullaşdırılması üçün onun tətbiqi geniş​ləndirilir. Bir sıra ölkələrdə, məsələn, Hollandiyada bu növ inves​tisiyaların stimullaşdırılması üçün əsas fondlara, qeyd olunan kriteriyalara cavab verən daha güzəştli amortizasiya metodlarının tətbiqinə icazə verilir.

Respublikamızda sürətli amortizasiya üsulu 1997-ci ildən başlayaraq tətbiq edilməyə başlanılmışdır. Belə ki, Azərbaycan Respublikası Nazirlər Kabinetinin «Məhsulun (işin, xidmətin) maya dəyərinə daxil edilən bəzi xərclərin tənzimlənməsi haqqında» 03 iyul 1997-ci il tarixli 71 nömrəli qərarına əsasən 1997-ci ilin iyul ayının 1-dən mülkiyyət formasından asılı olmayaraq respublika ərazisində fəaliyyət göstərən bütün təsərrüfat subyektlərində əsas vəsaitlərə (fondlara) köhnəlmə (amortizasiya) hesab​lan​masının yeni (açıq) üsulu tətbiq edilməyə başlanılmışdır. 

Müəssisələr qeyd olunmuş hər bir qrup üzrə amortizasiya ayır​ma​larının normaları daxilində ayrı-ayrı əsas vəsait növlərinə müxtəlif amortizasiya normaları tətbiq edə bilərdilər.

Lakin 2001-ci ilin yanvarın 1-dən qüvvəyə minən Azərbaycan Respublikası Vergi Məcəlləsinin 114.3-cü maddəsinə uyğun olaraq əsas vəsaitlərin kateqoriyaları üzrə illik amortizasiya normaları aşağıdakı kimi müəyyən edilmişdir:

· binalar, tikililər və qurğular – 7%-dək;

- maşınlar, avadanlıqlar və hesablama texnikası – 25%-dək;

· nəqliyyat vasitələri – 25%-dək;

·  iş heyvanları – 20%-dək;

-   geoloji-kəşfiyyat işlərinə və təbii ehtiyatların hasilatına hazırlıq işlərinə    çəkilən xərclər – 25%-dək;

-   qeyri-maddi aktivlər – istifadə müddəti məlum olmayanlar üçün 10%-dək, istifadə müddəti məlum olanlar üçün isə illər üzrə istifadə müddətinə mütənasib məbləğlərlə;
-  digər əsas vəsaitlər – 20%-dək.

İstehsal təyinatlı kapital qoyuluşları dedikdə bilavasitə məhsul istehsalı prosesində iştirak edən binaların – sexlərin yeni tikinti formasında əsaslı tikintisi, yenidən qurulması, fəaliyyətdə olan müəssisələrin genişləndirilməsi və texniki cəhətdən yenidən təchizi, haöelə qurğuların, avadanlıqların, istehsaldaxili nəqliyyat vasitələrinin və əsas vəsaitlərin, digər obyektlərinin (və ya hissələrinin) satın alınması başa düşülür. 

Ayrı-ayrı qərb ölkələrində təsərrüfat subyektlərinin investisiya məqsədlərinə və elmi-tədqiqat və təcrübi-konstruktor işlərinə (ETTKİ) sərf etdikləri məsrəflərin həcmi qədər vergi tutulan mənfəətin tam və yaxud qismən azaldılması şəklində də vergi güzəştləri tətbiq olunur. Bu cür vergi güzəştləri ABŞ, Kanada, İngiltərə, İtaliya, Belçika və bir sıra digər ölkələrdə müxtəlif həcmlərdə müxtəlif müddətlərə tətbiq edilir. Vergi tutulan mənfəətin məbləğinin azaldılmasının daha bir spesifik forması kimi patentlərin, lisenziyaların dəyərinin və elmi-texniki tərəqqi ilə bağlı digər xərclərin (məsələn, elmi-tədqiqat işlərində istifadə olunan avadanlıqların dəyərinin birdəfəlik olaraq silinməsi) amortizasiyaya silinməsidir.

Miqyasına görə tətbiq olunan vergi güzəştlərindən ikinci yerdə bu güzəştlərin kəmiyyəti qədər mənfəətin məbləğinin azaldılması durur. Bu formada vergi güzəştləri adətən vergi kreditləri adlanır. Vergi kreditləri şəklində olan vergi güzəştləri adətən inkişaf etmiş ölkələrdə sahibkarların ETTKİ-nə və buna bənzər digər xarakterli işlərə sərf etdikləri investisiya xərclərinə münasibətdə tətbiq olunur. Xarici ölkələrdlə adətən bir neçə növ vergi kreditlərindən istifadə olunur.

Onların arasında ən geniş yayılanı invetisiya kreditidir. Bu zaman mənfəət vergisinin məbləği müəssisənin investisiya xərclərinin müəyyən hissəsi qədər azaldılır. Lakin son zamanlar bir sıra ölkələrdə onun tətbiqi nisbətən zəiflədilmişdir. Belə ki, ABŞ-da qeyd olunan və uzun müddət ərzində mənfəətin vergiyə cəlb olunmasında tətbiq olunan investisiya vergi krediti 1986-cı ildə ləğv olunmuşdur. hazırda investisiya krediti şəklində olan bu vergi güzəşti bir sıra ölkələrdə geniş tətbiq olunur. Burada əsasən iki məqsəd güdülür. Birincisi, onun geniş şəkildə tətbiq olunması investisiyaların stimullaşdırılmasına xidmət edir. İkinci tərəfdən isə dövlət investisiyaları stimullaşdırmaqla məşğulluq probleminin müəyyən qədər aradan qaldırılmasına nail olmağa çalışır.

Fransada istehsalın stimullaşdırılması üçün investisya vergi kreditləri vergi siyasətinin əsas və ən güclü aləti kimi çıxış edir. Bu siyasətin vacib istiqamətlərindən biri də yeni yaradılan müəssisələrə vaxtaşırı olaraq daim dəyişən vergi güzəştlərinin verilməsidir. Məsələn, 01 oktyabr 1988-ci il tarixdən sonra yaradılan müəssisələr ilk iki il ərzində korporativ vergidən (mənfəət vergisindən) tam azad edilmiş, sonrası üç il ərzində isə onlara uyğun olaraq hesablanan vergi məbləğinin 75%, 50% və 25% qədər güzəşt edilmişdir. Fransada investisiya krediti siyasətinin əsas istiqamətlərindən biri də müəyyən regionların inkişafını stimullaşdırmaqdır. Bu zaman daha az inkişaf etmiş şimal rayonlarında yeni yaradılan kompaniyalar ilk üç il ərzində həyata keçirdiyi investisyaların 22%-i miqdarında investisiya krediti alırlar.

Bir sıra inkişaf etmiş ölkələrdə (məsələn, Kanadada, Fransada, İtaliyada və s.) kifayət qədər geniş yayılan, elmi yeniliklərin və işləmələrin stimullaşdırılmasına və inkişafına yönəldilmiş vergi krediti forması mövcuddur. Belə ki, Fransada 90-cı illərdə cari ildə ETTKİ-ə sərf olunan məb​ləğlə əvvəlki iki il ərzində həmin istiqamətdə orta hesabla çəkilmiş xərclər arasındakı fərqin 50%-i qədər korporativ verginin azaldılmasına icazə verilir. İspaniyada ETTKİ-nə çəkilən xərclərin 20%-i məbləğində vergi kreditləri fəaliyyət göstərir.

15.5. MDB ölkələrində tətbiq edilən vergi güzəşt və imtiyazları

Xarici ölkələrdə və respublikamızda istifadə olunan vergi güzəştləri sisteminin müqayisəli təhlili böyük nəzəri və praktiki əhəmiyyət kəsb edir. Bütün əsas vergi növlərinə vergi güzəştləri tətbiq olunur və onların hər birinin məqsədli təyinatı müvafiq vergi növünün xüsusiyyətindən asılıdır.                              

Təyinatına görə iki əsas vergi güzəştləri növü fərqləndirilir:

- istehsal və sahibgarlıq fəaliyyətinin ümumi stimullaşdırılmasına yönəldilən vergi güzəştləri;
-  müəyyən sosial məsələlərin həllinə yönəldilmiş vergi güzəştləri.
Birinci növ vergi güzəştləri əsasən mənfəət vergisinə tətbiq olunur. İkinci növ vergi güzəştləri isə bilavasitə və yaxud son nəticədə əhali tərəfindən ödənilən birbaşa və dolayı vergilərə şamil olunur.
Sahibkarlıq fəaliyyətinin stimullaşdırılmasına yönəldilən vergi güzəştlərinin təhlili mühüm əhəmiyyət kəsb edir. Bu güzəştlər mənfəətin vergiyə cəlb olunması zamanı tətbiq olunan bütün vergi güzəştlərinin əksər hissəsini təşkil edir. Bununla belə bu qrupda tam və yaxud qismən bir sıra sosial məsələlərin həlli ilə bağlı (məsələn, xeyriyyə fondlarına ayırmaların stimullaşdırılması) olan güzəştlər də vardır. əsasən müəyyən sahələrin və sahibkarlıq fəaliyyəti istiqamətlərinin stimullaşdırılmasına yönəldilən vergi güzəştləri, eyni zamanda, həm də bir sıra vacib sosial məqsədlərin əldə olunmasına şərait yaradır (məsələn, kiçik sahibkarlığın inkişafını stimullaşdıran vergi güzəştləri əhalinin məşğulluq problemlərinin həll olunmasına kömək edir).
Ümumiyyətlə, mənfəətin vergiyə cəlb olunması zamanı tətbiq olunan vergi güzəştlərinin təhlili respublikamız üçün xüsusi əhəmiyyətə malikdir. Belə ki, hazırda belə bir fikir formalaşmışdır ki, vergi güzəştləri sistemi sahibkarlıq fəaliyyətini stimullaşdırmaq əvəzinə vergitutmadan yayınmaya şərait yaradır. Ona görə də müasir dövrdə mənfəət vergisinə tətbiq olunan vergi güzəştlərinin aparıcı istiqamətlərinə baxmaq məqsədəuyğundur.

Gürcüstanda aşağıdakı əməliyyatlar əlavə dəyər vergisindən azaddırlar:

· istehsalçılar tətəfindən məhsul, iş və xidmətləriin ixrac edənlər, həmçinin bu məhsulların göndərilməsi, xidmətlərin göstərilməsi, Gürcüstan ərazisindən xarici yüklərin daşınması ilə bağlı əməliyyatlar;

· xarici diplomatik və onlara bərabər tutulmuş şəxslər üçün nəzərdə tutulmuş mallar və xidmətlər;

· mənzil haqqı;

· dövlət əmlakı tərəfindən yaradılmış müəssisələrin icarəyə verilməsindən haqq;

· bir sıra digər, o cümlədən maliyyə və sığorta əməliyyatları.  

Aksiz vergisindən azaddırlar:

· aksizli malların ixracı;

· aksizli malların yenidən ixracı;

· Gürcüstan ərazisindən tranzitlə göndərilən aksizli mallar;

· gömrük anbarlarında yerləşdirilmiş idxal aksiz malları;

· Gürcüstan ərazisinə müvəqqəti daxil olan idxal aksiz malları;

· Gürcüstanın dövlət orqanlarına fövqəladı halların, faciələrin aradan qaldırılması üçün idxal olunan aksizli mallar;

· humanitar yardım və xeyriyyə məqsədilə Gürcüstana daxil olan idxal aksiz malları.

Mənfəət vergisindən azaddırlar:

· müəssisə-ortoped müəssisələri;

· əlillərin ictimai təşkilatları;

· Gürcüstanın Patriarxlığı;

· Əlilliyin profilaktikası və reabilitasiyası üçün zəruri olan texniki vasitələrin istehsalından alınan mənfəət.

Qırğızıstanda aşağıdakı əməliyyatlar ƏDV-dən azaddırlar:

· yaşayış tikililərinin satışı və ya yaşayış sahələrinin icarəsi;

· torpağın satışı (nəqliyyat vasitələrinin dayanacaqlarından başqa);

· kənd təsərrüfatı istehsalçıları tərəfindən kənd təsərrüfatı məhsul​larının satışı;

· qızıl xammalının satışı və ixracı; maliyyə yardımının göstərməsi;

· sığorta xidmətinin göstrilməsi, pensiyaların verilməsi ilə bağlı xidmətlərin göstərilməsi; 

· broker xidmətləri və bu müəssisələrin agentləri.

Aşağıdakı məhsullar ƏDV-dən azaddırlar: 

· Qırğızıstan hökuməti tərəfindən təsdiqlənmiş siyahıya əsasən dərmanlar;

· dərs vəsaitləri və məktəb avadanlıqları, elmi nəşrlər;

· üşaq ərzağı.

Qırğısıstan hökuməti tərəfindən təsdiq edilmiş normalar əsasında fiziki şəxslər tərəfindən idxal olunan mallar aksiz vergisindən azaddırlar. Aşağıdakı idxal olunan mallar aksiz vergisindsn azaddırlar:

· beynəlxalq yüklərin və daşımaların həyata keçirilməsi ilə əlaqədar olaraq nəqliyyat vasitələrin istismarı üçün zəruri olan aksizli mallar;

· gömruk sərhədindən keçirilənədək zədələnmiş mallar;

· Hökumət tərəfindən müəyyən edilən və humanitar yardım məqsədli gətirilən mallar; 

· Dövlət, hökumət və beynəlxalq təşkilatlar tərəfindən xeyriyyəçilik məqsədilə gətirilən mallar;

· müsadirə edilmiş, sahibsiz qiymətlilər, həmçinin dövlətə miras qalmış qiymətlilər;

·  xarici diplomatik və onlara bərabər tutulmuş şəxslər üçün nəzərdə tutulmuş mallar.

İctimai təşkilatlar tərəfindən xeyriyyəçilik fəaliyyətindən əldə edilmiş mənfəət vergidən azaddır. Hüquqi şəxslər-rezidentlər tərəfindən əldə edilən dividendlər vergitutmadan azaddırlar.

Moldovada aksiz vergisindən aşağıdakı mallar azaddırlar:

· respublikada istehsal olunan və ixrac olunan aksizli mallar;

· respublika müəssisələri tərəfindən istehsal olunan çaxır məmulatları, spirt, tütün.

Hər bir vergi ödəyicisinin (fiziki şəxs – rezident) bir ildə 2100 ley həcmində şəxsi azadolmaq hüququ vardır. Çernobıl iştirakçıları və əlillər bu imtiyazdan ildə bir dəfə 10000 ley həcmində azad ola bilərlər.

Nigahda olan fiziki şəxs – rezident, ər və ya arvaddan hər hansı biri 2100 ley həcmində, himayəsində olan hər bir şəxs isə ildə 120 ley həcmində vergidən azad ola bilərlər ( 1 dollar = 13 ley).

Tacikistanın Vergi Məcəlləsinə əsasən aşağıdakı mallar, işlər və xidmətlər ƏDV-dən azaddırlar:

· əmlakın satışı və ya icarəyə verilməsi;

· maliyyə yardımının göstərilməsi;

· milli və ya xarici valyutanın təqdim edilməsi və ya idxalı;

· respublikanın Milli bankı üçün nəzərdə tutulan qızılın idxalı;

· dini və ritual xidmətlərin göstərilməsi;tibb xidmətinin göstərilməsi;

· ali və orta məktəblərdə, uşaq bağçalarında, seksiyalarda, studiyalarda təhsil xidmətinin göstərilməsi;  

· humanitar yardım formasında malların təqdim edilməsi, işlərin görülməsi və xidmətlərin göstərilməsi və s.

Aşağıdakı mallar aksiz vergisindən azaddırlar: 

· Tacikistan hökuməti tərəfindən müəyyən edilmiş limit çərçivəsində fiziki şəxslər tərəfindən istehsal və istehlak edilən alkoqollu içkilər;

· şəxsi istehlakı üçün fiziki şəxs tərəfindən idxal edilən  bir litr alkoqollu içki və bir blok siqaret (200 dənə);

· respublika ərazisindən tranzitlə daşınan mallar və malların respublikaya müvəqqəti idxalı;

· yenidən ixrac üçün nəzərdə tutulan mallar və s.

Özbəkistanda ƏDV-dən aşağıdakılar azaddırlar:

· sığorta üzrə vasitəçilər və agentlər tərəfindən sığortalanma  və yenidən sığortalanma əməliyyatları;

· ssudaların verilməsi və ötürülməsi;

· pul əmanətləri, cari hesablaşmalar, ödənişlər, çeklərlə və digər qiymətli kağızlarla bağlı əməliyyatlar;

· qanuni ödəniş vasitəsi olan, xarici valyutanın və pulun dövriyyəsinə aid olan əməliyyatlar;

· qiymətli kağızların dövriyyəsinə aid olan əməliyyatlar;

· patent ödənişləri, qeydiyyat rüsumları və lisenziya ödənişləri; şəxsi istehsalla bağlı kənd təsərrüfatı məhsullarının satışı; 

· xalq təhsili sferasının xidmətləri;

· tibb, sanitar-kurort, turizm xidmətləri, bədən tərbiyəsi və idman xidmətləri;

· özəlləşdirilmiş dövlət əmlakının dəyəri və s.

Aşağıdakılar sıfır (0) dərəcəsi ilə vergiyə cəlb edilirlər:

· sərbəst dönərli valyuta ilə malların ixracı;

· mineral gübrələr,  istehsal və kənd təsərrüfatı məqsədləri üçün kənd təsərrüfatı müəssisələrinə verilən sürtgü-yağlama materialları;

· xarici rəsmi diplomativ və onlara bərabər tutulmuş nümayəndə heyətinin istifadəsi üçün təqdim olunan mallar, xidmətlər.

Gəlir (mənfəət) vergisindən aşağıdakı hüquqi şəxslər azaddırlar:

· ticarət, təminat-satış fəaliyyəti ilə məşğul olan müəssisələrdə əlillərin, veteranların sayı işləyənlərin sayının 50%-ni təşkil edən müəssisələr;

· şəhər sərnişindaşıma nəqliyyatı;

· restavrasiya, tarix və mədəniyyət abidələrinin bərpası ilə bağlı həyata keçirilən işlərdən alınan gəlir;
· yeni yaradılmış fermer təsərrüfatı, kənd təsərrüfatı məhsulları istehsal edən, xalq istehlakı malları, tikinti materialları istehsalı ilə məşğul olan şəxsi müəssisələr qeydiyyata düşdüyü vaxtdan iki il ərzində;

· yeni yaradılmış və Səmərqənd, Buxara, Xivə və Daşkənd şəhər​lərində turizm fəaliyyəti ilə məşğul olan müəssisələr qeydiyyata düşdüyü vaxtdan üç il ərzində. Hüquqi şəxslər mənfəətin alındığı birinci ildə – 50%, ikinci ildə – 75%, üçüncü ildən sonra – 100% vergi ödəyirlər və s. 

Ukraynada torpaq vergisi üzrə bir sıra imtiyazlar nəzərdə tutulmuşdur. Vergidən aşağıdakılar azaddırlar:
- I və II qrup əlillər;

- üç və daha artıq uşaq tərbiyə edənlər;

- həqiqi hərbi xidmət keçənlərin ailəsi;

- pensionerlər;

- müharibə veteranları;

- Çernobıl AES-də ziyan çəkmiş şəxslər.

Yuxarıda qeyd olunan şəxslərə Ukraynanın Torpaq Məcəlləsi ilə müəyyən edilmiş norma çərçivəsində verilən aşağıdakı məqsədlər üçün istifadə edilən torpaq sahələrinə görə güzəştlər tətbiq edilir:

- şəxsi kəndli təsərrüfatını aparmaq üçün – 2 hektaradək;

- bağçılıq üçün – 12 sotadək;
- kənddə yaşayış binasının, təsərrüfat obyektinin tikintisi (həyətyanı sahə) – 25 sotadək, qəsəbələrdə – 15 sotadək, şəhərdə 10 sotadək;

- fərdi bağ tikintisi üçün – 10 sotadək;

- fərdi qaraj tikintisi üçün – 1 sotadək.

«Nəqliyyat, özüyeriyən maşın və mexanizm vasitələri sahiblərindən vergi haqqında» Ukrayna Qanununa əsasən nəqliyyat vergisindən aşağıdakılar azaddırlar:

- «Çernobıl qəzası nəticəsində ziyan çəkmiş şəxslərin sosial statusu və müdafiəsi haqqında» Ukrayna Qanununun 14-cü maddəsinin 1-ci  və 2-ci hissəsində göstərilən fiziki şəxslər;

-  «Müharibə veteranlarının statusu və onların sosial müdafiəsinin təminatı haqqında» Ukrayna Qanununun 4-14-cü maddələrində göstərilən fiziki şəxslər;
- «Ukraynada əmək veteranlarının və yaşlı nəslin sosial müdafiəsinin əsas prinsipləri haqqında» Ukrayna Qanununun 8-cı və 8-ci maddəsində göstərilən fiziki şəxslər;

- əlillik dərəcəsindən asılı olmayaraq bütün əlillər (o cümlədən sosial müdafiə orqanları tərəfindən təqdim edilən sənəd əsasında əlil uşaqlar);

- bir avtomobil (motokolyaska) üçün – mühərrikin həcminin 2500 kub. sm.-dək və ya bir motosikl üçün - mühərrikin həcminin 750 kub. sm.-dək,  bir qayıq və ya motorlu kater (idman qayıqlarından başqa) üçün – uzunluğu 7,5 metrədək.

İspaniyanın vergi sistemi





Federal səviyyə:


- gəlir vergisi (federal büdcənin gəlirlərinin 38%-i)


- korporasiyaların mənfəət vergisi (federal büdcənin gəlirlərinin     8,2%-i)


- əlavə dəyər vergisi (24,9%)


- alkoqollu içkilərə, tütün məmulatına, yanacağa, avtomobillərə və digər məhsullara aksiz vergisi (13,2%)


- gömrük rüsumları və vergilərin vaxtında ödənilməməsinə görə cərimə





Regional səviyyə:


- mülkiyyətə vergilər (regional büdcənin gəlirlərinin 1,7%-i)


- vərəsəlik və hədiyyə qaydasında keçən əmlaka vergi (2%)


- əmlakın verilməsinə vergi (6,4%)


- oyun biznesinə vergi (2,2%)


- binqo oyununa vergi (0,6%)


- su nəqli, su təminatı sisteminə və kanalizasiyaya vergilər (0,3%)


- həyatın sığortalanmasına və digər bir sıra xırda vergilər 











Yerli səviyyə:


- daşınmaz əmlaka vergi (bələdiyyə gəlirlərinin 14,9%-i)


- iqtisadi fəaliyyətə vergi (3,4%)


- avtomobil nəqliyyatına vergi (4,1)


- torpaq ərazisinin artan dəyərinə vergi 


- ictimai əhəmiyyət kəsb edən binaların tikintisinə vergi


- zibilin daşınmasına vergi və digərləri





(vergi 0%)





İşçinin şəxsi pensiya hesabı





Dövlət pensiya sığorta sistemi








Dövlət tibbi sığorta sistemi








Sosial verginin ümumi  dərəcəsi  33 faiz








İşçinin şəxsi pensiya qoyuluşları





Dövlət pensiya sığorta sistemi





Dövlət tibbi sığorta sistemi





Sosial verginin ümumi  dərəcəsi  33 faiz











dividendlər





(vergi 5%)





İstifadə olunan daxili poçt markalarının satışı





Müəyyən səviyyələrdə təşkilatların xidmətləri





Birja oyunları, lotereyalar və s.





Mülkiyyətə sahiblikdə dəyişikliklər (məsələn, uzunmüddətli lizinqdə olduğu kimi)





Pul və maliyyə sahəsində dövriyyələr (mülkiyyətin idarə edilməsi və numizmatika istisna olmaqla)





Mədəniyyət, təhsil və sığorta sahəsində fəaliyyət





Sosial sahədə, səhiyyədə və sosial sığorta sektorunda göstərilən xidmətlər





ƏDV-nin tutulması istisna edilən fəaliyyət növləri





Sərhədi keçməklə göstərilən nəqliyyat xidmətləri





Xaricdə istifadə, yaxud qiymətləndirmə üçün xidmətlər





Sənədli təsdiq edilmiş ixrac əməliyyatları





ƏDV-dən azad edilən fəaliyyət növləri





Lotereya prizləri və pul uduşlarının birləşdirilmiş vəsaitləri





Kapital artımı və müəssisə daxilində realizə olunan mülkiyyət hüquqlarının və mülkiyyətin həcminin artımı





Kompensasiya gəlirləri (annuitetlər və pensiyalar)





Əlavə gəlirlər (xidmət illərinə görə əlavələr və mükafatlar)





Daşınan və daşınmaz əmlakdan əldə edilən gəlirlər





Məişət xidməti göstərən asılı və asılı olmayan şirkətlərdən gəlirləri





Vergitutma obyekti





Əməkhaqqından limit- 10% i, real qəbzlərin yüksılişidə mümkündür.





Kiçik sahibkar və ticarətçilərdən fərqli muzdlu işçilər gəliri gizlədə bilmədiklərinə görə

Birbaşa vergilər siyasəti


və qanunvericiliyi





İri işlər





Birbaşa vergilərin şərhi


və beynəlxalq





Cənub-Qərb Regionu





Dolayı vergilər





Federal vergilər





Fiziki şəxslərdən gəlir vergisi





ƏDV





Turistlərdən yığımlar





Ailə vergisi: yaşayış


sahəsinə görə bina və tikililərə görə





Mənfəət vergisi





Peşəyə görə vergi

Milli Vergi

Mərkəzi Gömrük


və Vergi


Administrasiyası











271 bələdiyyə








26 regional ofis


və


8 regional orqan








Yerli vergilər





Fransanın vergi sistemi





Gömruk rüsumları





Əmlak vergisi





Ərazinin təmizlənməsinə görə vergi





Kommunikasiyalardan istifadəyə gorə vergi





Neft məhsullarına rüsum








Aksizlər





Qiymətli kağızlardan mənfəət vergisi





Binaların satışına görə vergi





Gəlirlərin növləri (şedullar)





Şedul A


Torpaq mülkiyyətindən gəlirlər


Tikili və qurğulardan gəlirlər


Yaşayış evinin, yaxud mənzilin kirayəyə verilməsindən ödənişlər





Şedul B.


Kommersiya məqsədləri üçün istifadə olunan meşə massivlərindən alınan gəlirlər (əgər bu gəlir D şedulu üzrə vergiyə cəlb olunmursa)





Şedul C.


Böyük Britaniyada buraxılan müəyyən dövlət qiymətli kağızlarından və faizləri Böyük Britaniyada ödənilən xarici ölkələrin bir sıra qiymətli kağızlarından gəlirlər





Şedul D:


İstehsal kommersiyasından gəlirlər:


ticarət və işgüzar əməliyyatlardan (biznesdən) əldə olunan gəlirlər, məsələn mağaza sahibinin mənfəəti;


professional xidmətlərin göstərilməsi nəticəsində alınan gəlirlər, məsələn, həkimin, yaxud vəkilin gəlirləri;


vergitutmaya cəlb olunan faizlər və alimentlər;


xaricdə yerləşən qiymətli kağızlardan gəlirlər (E şedulu üzrə vergi tutulmayan);


xaricdə yerləşən əmlakdan əldə olunan gəlirlər;


yuxarıda göstərilən heç bir bəndə aid edilməyən bütün digər oxşar gəlirlər (məsələn, qonorarlar).








Şedul E.


Əməkhaqqı, qulluqçuların vəzifə maaşı və pensiyalar, müavinətlər və digər əmək gəlirləri





Şedul F:


Böyük Britaniya şirkətləri tərəfindən ödənişi aparılan dividendlər və digər ödəmələr.





Ümumi gəlirdən çıxılmalı olan xərclər





İşgüzar xarakteri cari xərclər:


istehsal binalarının icarəsi;


təmirin dəyəri;


valyuta məzənnəsinin dəyişməsi nəticəsində valyuta borclarından itkilər.


Özəl xarakterli cari xərclər:


yaşayış mənzilinin icarəsi; 


qeyri-istehsal xarakterli istənilən itkilər;


binaların modernizasiyası üzrə xərclər.





fəhlə və qulluqçuların işdən azad edilməsi zamanı kompensasiya ödəmələri;


kadrların texniki və professional yenidən hazırlanma xərcləri;


mükafat və hədiyyə növlü ödənişlər.





- şirkətin maliyyə məsələləri üzrə hüquqi məsləhət xərcləri





- lisenziya ödəmələri





- nümayəndəlik xərcləri 





- şirkətin nümayəndələrinə ayrılan əyləncə xarakterli xərclər





əməkdaşların əmək haqqı xərcləri 


su təchizatı, elektrik enerjisi, qaz və işıqlandırma xərcləri;


poçt göndərişləri xərcləri;


 isitmə sistemi, telefon, dəftərxana ləvazimatı xərcləri.





- xeyriyyə fondlarına üzvlük haqları və ianələr





- kommersiya və qeyri-kommersiya itkiləri





- ödəmə mənbəyində faiz, royalti, icarə və patent ödənişləri kimi gəlirlərdən tutulan gəlir vergisi 





- hesabat dövrünə aid olan kommersiya xarakterli vaxtı keçmiş borclar





- elmi-tədqiqatlara çəkilən xərclər tam məbləğdə şirkətin ümumi gəlirlərindən çıxılır.





dividendlər





dividendlərin birbaşa köçürülməsi





(repatriasiyaya görə verginin dərəcəsi 15%)





20 faiz





13 faiz





5$





9$





İstehsalçı








Ölkə   A





5 $





Satıcı                        








Ölkə   B


vergi 40%





10$





Vergi ödəyicisinin gəliri





муздла ишляйянляря ямяйя эюря юдяниш пешя хяржляри





сосиал сыьорта юдяниши пешя тящсили хяржляри пешя хяржляри





Дцзэцн бяйан етмяйя эюря 25% эцзяшт. Ил ярзиндя ямякщаггы 500 000 авродан чох олдугда тятбиг едилмир








-





-





Верэи тутулан эялир





Ярази эялирляри (бина вя торпаьын ижарясиндян)





15% мянзил ижарясиндян 


10% торпаг ижарясиндян


Биналарын сахланмасы иля баьлы хяржляр





-





Дювриййя капиталында эялирляр (дивидент вя фаизляр)





Банк хидмятляри хяржи яэяр сящмляр цзря ямялиййатлар йериня йетирирся; 16 000 авро-хырда сящм сащиблярини стимуллашдырмаг цчцн ямнят китабчасына гойулмуш вясаитляр цзря эялирляр 60 000 авройа гядяр





-





Тякрар сатышдан эялирляр





Инфлйасийа, мющтякирликдян мцдафия 


цчцн илдя 5% эцзяшт, 20 илдян сонра 


эцзяшт 100%-я чатыр





-





Верэи тутулмур: йашадыьы шяраитдя шяхси Евин сатышы


Дашынмаз ямлакын сатышы, яэяр сатыш мябляьи 290 00 авродан аздырса





Мцяссисянин сянайе вя тижарят фяалиййятиндян эялирляр, сящмдар жямиййятляр олмайанлар





Истещсал вя сатыш хяржляри





Илдя 50 000 аврдан аз дювриййя





-





Щя





Йох 





Верэи хидмяти юзц верэи мябляьини щесаблайыр, мцщасибатлыьын апарылмасы важибдир





Сащибкарлар юзляри щесабларыны апарыр. Фярди мцяссисяляря 20% ендирим олунур, яэяр онлар щийлясизлийин гаранты тяшкилатынын цзвцдцрлярся

